
Respublikası Prezidentinin Sərəncamı

2023-cü il mayın 10-da Azərbaycan xalqının 
Ümummilli Lideri, müstəqil Azərbaycan dövlətinin qu
rucusu, görkəmli siyasi və dövlət xadimi Heydər 
Əliyevin anadan olmasının 100 ili tamam olur.

Heydər Əliyev öz xalqını zamanın mürəkkəb tarixi- 
siyasi sınaqlarından uğurla çıxarmış və ardıcıl mübarizə 
apararaq onu müstəqilliyə qovuşdurmuş qüdrətli şəxsiy
yətdir. Azərbaycan xalqı yeni əsrə və yeni minilliyə 
məhz Heydər Əliyev zəkasının işığında qədəm qoymuş
dur. Davamlı yüksəliş yolunda inamla irəliləyən müasir 
Azərbaycan Heydər Əliyevin həyat amalının təntənəsi
dir.

Azərbaycana rəhbərliyinin birinci dövründə Heydər 
Əliyev özünün qeyri-adi idarəçilik bacarığı, polad iradəsi 
və yüksək vətənpərvərliyi sayəsində, uzaqgörən və məq
sədyönlü qərarları ilə çox qısa müddətdə respublikamız
da sosial-iqtisadi, elmi-texniki və mədəni sahələrin inki
şafında böyük sıçrayışa nail olmuşdur. Tariximizin gedi- 
şatınm və həyatımızın ahənginin köklü surətdə dəyişdiyi, 
azadlıq və müstəqillik duyğularının milli düşüncəmizdə 
üstünlük təşkil etməyə başladığı bu illər Azərbaycanın 
quruculuq salnaməsinin ən parlaq səhifələridir. Ulu 
Öndərin xalqın yaradıcılıq enerjisini bir məqsədə yönəlt
məklə tarixi yaddaşın bərpası istiqamətində atdığı qətiy
yətli addımlar o dövrdə milli ruhun canlanmasına xidmət 
göstərmiş, özünüdərki və soy-kökə qayıdışı təmin etmiş, 

müstəqil dövlət quruculuğuna aparan yolun təməl daşına 
çevrilmişdir.

Böyük siyasi iradəyə, sarsılmaz əqidəyə malik olan 
Heydər Əliyevin tükənməz dövlət idarəçiliyi istedadı on
un SSRİ-nin rəhbərlərindən biri kimi çalışdığı və iri
miqyaslı layihələr həyata keçirdiyi illərdə özünü bir daha 
parlaq surətdə təzahür etdirmişdir. Heydər Əliyev bütün 
varlığı ilə sevdiyi və canından əziz bildiyi doğma xalqı
nın mənafelərini daim önə çəkmiş və respublikamızın in
kişafı üçün malik olduğu bütün imkanlardan istifadə et
mişdir.

Zamanın hökmü ilə ötən əsrin 90-cı illərində dövlət 
müstəqilliyini bərpa edən Azərbaycan Ermənistanın tə
cavüzü, xarici təzyiqlər və daxili çəkişmələr üzündən 
dünyanın siyasi xəritəsindən silinmək və dövlətçiliyini 
itirmək təhlükəsi ilə qarşılaşmışdır. Taleyimizin həll 
olunduğu ağır bir zamanda xalqın təkidli tələbinə səs ve
rərək yenidən hakimiyyətə qayıdan Heydər Əliyev doğ
ma Vətənin xilası naminə misilsiz fədakarlıq nümayiş et
dirmiş, ölkəmizi ictimai-siyasi pərakəndəliyin və anarxi
yanın məngənəsindən qurtarmış, bütün sahələrdə müşa
hidə olunan dərin tənəzzülün qarşısını almış, yenidən 
qurduğu və hər cür qəsdlərdən qoruduğu dövlətin daya
nıqlı inkişaf yolunu müəyyən etmişdir. Heydər Əliyevin 
ölkəmizə rəhbərliyi illəri xalqımızın nadir tarixi imkan
dan faydalanaraq, böyük əziyyətlər bahasına öz müstə
qilliyini əbədi və dönməz etdiyi taleyüklü mərhələdir.

Heydər Əliyevin zəngin həyat yolu və müstəsna fə
aliyyətinin bütün mərhələləri bir-birini tamamlamış, öz 

xalqına sıx bağlılığın, milli dövlətçilik məfkurəsinə sa
diqliyin canlı təcəssümü olmuşdur. Geniş bilik və dərin 
təfəkkür sahibi olan Heydər Əliyev düşünülmüş və cə
sarətli qərarları ilə təkcə müstəqillik dövründə deyil, bü
tün dövrlərdə Azərbaycan ictimaiyyətini ən ciddi şəkildə 
düşündürən məsələləri uğurla həll etmişdir. Ulu Öndər 
cəmiyyət həyatının müxtəlif sahələri arasında üzvi bağlı
lığı aydın görərək, müəllifi olduğu milli inkişaf strategi
yasında ictimai, siyasi, sosial, iqtisadi, mədəni və digər 
sahələrdə qarşıda duran vəzifələri düzgün müəyyənləş
dirmiş və məharətlə həyata keçirmişdir. Heydər Əliyevin 
milli neft strategiyasının uğurla reallaşdırılması nəticə
sində xalqımız öz təbii sərvətlərinin tam sahibinə çevril
miş və qısa müddətdə ölkəmizin inkişafına güclü təkan 
verən resurslar əldə edilmişdir. Azərbaycan Respublika
sının ilk Konstitusiyasının qəbul olunması və bütün sfe
raları əhatə edən köklü islahatların həyata keçirilməsi, 
demokratik, hüquqi dövlət quruculuğu, nizami ordunun 
yaradılması Heydər Əliyevin Azərbaycan xalqı qarşısın
da müstəsna xidmətləridir. Xalqımızı vahid amal ətrafın
da birləşdirən azərbaycançılıq ideologiyasının formalaş
dırılması, ana dilinin dövlət qayğısı ilə əhatə olunması, 
ictimai-siyasi, elmi və mədəni fikir tariximizin əlamətdar 
hadisələrinin müntəzəm qeyd edilməsi ənənəsinin yara
dılması, Azərbaycanın çoxəsrlik mənəvi-mədəni irsə sa
hib qədim diyar və sivilizasiyaların qovşağında yerləşən 
tolerantlıq məkanı kimi geniş şöhrət qazanması Heydər 
Əliyevin mükəmməl quruculuq proqramının tərkib his
sələri olmuşdur.

Dövrünün ən nüfuzlu siyasətçiləri ilə bir sırada du
ran Heydər Əliyev Azərbaycanın müasir simasının, xal
qımızın zəngin dəyərlərinin tanıdılması və ölkəmizin 
beynəlxalq münasibətlər sistemində layiqli mövqe qa
zanmasında müstəsna rol oynamışdır. Ermənistan-Azər
baycan münaqişəsinin beynəlxalq hüququn norma və 
prinsipləri əsasında həlli Ulu Öndərin qarşıya qoyduğu 
başlıca vəzifə olmuş, ölkəmizin bütün resursları, xalqı
mızın potensialı tarixi ədalətin bərpası üçün səfərbər 
edilmişdir. Ulu Öndərin şah əsəri olan güclü Azərbaycan 
dövləti öz suverenliyini, müstəqilliyini qorumağa qadir 
olduğunu 44 günlük Vətən müharibəsində şanlı Zəfər qa
zanmaqla sübuta yetirmişdir.

Dövlətçilik salnaməmizdə silinməz izlər qoymuş, 
azərbaycanlı olması ilə ömür boyu fəxr etmiş, milli qürur 
və iftixar mənbəyimiz olan Heydər Əliyev bütün dünya
da Azərbaycanın rəmzi kimi qəbul edilir. Xalqımız onun 
əziz xatirəsini həmişə uca tutur və minnətdarlıqla anır, 
yenidən hakimiyyətə gəldiyi günü Azərbaycan Respubli
kasının dövlət bayramı - Milli Qurtuluş Günü kimi qeyd 
edir.

Müstəqil Azərbaycan Ulu Öndərin indiki və gələcək 
nəsillərə əmanəti, onun zəngin və çoxşaxəli irsi isə xal
qımızın milli sərvətidir. Bu müqəddəs mirası qoruyub 
saxlamaq hər bir azərbaycanlının şərəfli vəzifəsidir.

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq, Azərbaycan 
xalqının Ümummilli Lideri Heydər Əliyevin 100 illik yu
bileyinin dövlət səviyyəsində qeyd olunmasını təmin et
mək məqsədilə qərara alıram:

1. Azərbaycan Respublikasında 2023-cü il “Heydər 
Əliyev İli” elan edilsin.

2. Azərbaycan Respublikası Prezidentinin Adminis
trasiyası Azərbaycan Respublikasında 2023-cü ilin 
“Heydər Əliyev İli” elan edilməsi ilə bağlı tədbirlər pla
nına dair təkliflərini iki ay müddətində hazırlayıb Azər
baycan Respublikasının Prezidentinə təqdim etsin.

İlham Əliyev
Azərbaycan Respublikasının Prezidenti 

https ://president. az/az/articles/view/57413 
Bakı şəhəri, 29 sentyabr 2022-ci il

MƏN FƏXR EDİRƏM Kİ, 
AZƏRBAYCANLIYAM!

Xalqına özgüvəni qaytaran Lider. Xalqın öz keçmişi 
ilə, milli mənsubiyyəti ilə qürur duymasma, fəxr etməsi
nə səbəb olan dahi şəxsiyyət. Azərbaycançılıq ideologi
yasını Azərbaycanın bütün xalqları üçün ən ülvi cəhətə 
çevirərək, dövlətin əsas aparıcı qüvvəsinə dönüşdürən 
Ümummilli Lider. Çoxmillətli Azərbaycan elinin tək 
yumruqda cəmlənib, tək ürəkdə döyünməsinə nail olan, 
yeni Azərbaycan modelinin memarı Heydər Əliyev. To
lerantlıq Azərbaycan xalqı üçün hüquqi bir mexanizm, 
sonradan yaradılmış bir multikültural dəyər deyil, bu, 
xalqın min illik gələnəyi, fıtrətindəki insanlıq meyarıdır. 
Ulu Öndər məhz bu hissləri rəhbər tutaraq xalqın yaddaş 
kodlarmdakı dünyəvi insan modelinin canlanmasına, di
nindən, dilindən, irqindən, millətindən ash olmayaraq 
bütöv Azərbaycan insanının ictimai şüurunun vətənpər
vərlik yönündə formalaşmasına təkan vermişdir

Hər xalqın özünə məxsus tarixi qəhrəmanı, xilaska
rı, dar gününün pənahı olan şəxsiyyətləri olmuşdur. Hər 
əsrin zamanma uyğun bayraqdan, ağsaqqalı mövcuddur. 
Azərbaycan xalqının da ağır günündə gələcəyə işıq tutan 
parlaq ulduzu, Ulu Öndəri Heydər Əliyev olmuşdur.

Ötən əsrin 90-cı illərində Azərbaycanda yaranmış 
tarixi şərait xalqın keçmişdən gələn milli, ictimai, siyasi, 
elmi-tarixi və s. dəyərlərindən və bağlılıqlarından imtina 
etməsinə zəmin yaradan ağır hadisələr yaşanmışdı. İnan
dığı döğrulardan yanılan xalq bir boşluq, xaos içində 

parçalanmanın eşiyində durmuşdu. Sarsılmış dövlətin 
işıqlı gələcəyi naminə xalqın keçmişə gedən yolundakı 
maneələrin aradan qalxması və tarixi gerçəkliklərin üzə 
çıxması üçün əlindən gələni əsirgəməyən lider, dünənlə 
bu günü birləşdirən zənçirin qırılmış halqalarını bərpa 
edərək xalqın milli ruhunun oyanmasına rəvac vermiş
dir. Ölkədəki ağır iqtisadi və siyasi vəziyyətin stabilləş- 
məsi, sülhün bərqərar olması üçün bir çox islahatlar hə
yata keçirən rəhbər milli-mənəvi irsimizin, mədəniyyəti
mizin, ədəbiyyatımızın, ana dilimizin qorunması üçün 
də bir çox addımlar atmışdır.

Ədəbiyyata, klassik irsə xüsusi diqqət və önəm ve
rən ölkə rəhbəri onun insan həyatındakı danılmaz rolunu 
dəfələrlə qeyd etmişdir. Heydər Əliyev kamil insanın, 
patriotik cəmiyyətin formalaşmasına birbaşa təsir gös
tərən ədəbiyyat haqqındakı fikirlərini Azərbaycan yazı
çılarının X qurultayındakı çıxışı zaman dilə gətirərək 
söyləmişdir: "Şəxsən mən ədəbiyyatı çox sevən adamam 
və gənc vaxtlarımdan, hətta uşaqlıqdan, məktəbdə ilk 
ədəbiyyat nümunələrini oxuyandan ədəbiyyatı sevmi
şəm... Mənim bir insan kimi formalaşmağımda, təhsi
limdə, əxlaqımda, mənəviyyatımda ədəbiyyatın, mədə
niyyətin çox böyük rolu olmuşdur. Mən orta məktəbdə 
oxuyarkən Azərbaycan şairlərinin, yazıçılarının bütün 
əsərlərini sevə-sevə oxumuşdum... O illərdə, o uşaqlıq 
və gənclik illərində onlar mənə o qədər təsir edib ki, mən 
onları unutmamışam. Bu "oxumuşam, unutmamışam" 
sözləri sadəcə bir fikir deyil. Yəni onlar mənə təsir edib, 
mən onlardan bəhrələnmişəm, mənəvi qida almışam".

Ulu Öndər klassik irsimizin banisi olan Nizami, Fü
zuli, irfani ədəbiyyatın dühası Seyid Nəsimi, Oğuz elinin 
adət-ənənələrini, törəsini, yaşam hekayəsini əsrlərlə diri 
tutan “Kitabi-Dədə Qorqud” dastanı və başqa daha neçə 
ədəbi irsimizə həsr olunmuş dünya səviyyəli tədbirlər 
keçirərək bu sərvətlərə sahib çıxmış, onların məkanının 
Azərbaycan torpaqları və varislərinin də Azərbaycan 
xalqı olduğunu bütün dünyaya bəyan etmişdir.

1973-cü ildə ölkə başçısının sərancamı ilə İmadəd
din Nəsiminin 600 illik yubileyi qeyd olunur. Tədbir Ba
kı ilə yanaşı sovetlər ölkəsinin paytaxtı Moskva şəhərin
də də keçirilir. Yubileylə əlaqəli şairin “Divan”ı çap 
olunmuş, əsərləri müxtəlif dillərə tərcümə olunmuş və 
dünya mətbuatında İmadəddin Nəsimi ilə bağlı məqalə
lər işıqlandırılmışdır. Yaxud, 1981-ci ildə Nizami Gən
cəvinin 840 illik yubileyinin keçirilməsi haqda imzalan
mış sərəncam, xalqımıza aid klassik irsimizin və dahi ya
zarlarımızın digər xalqlara yamanması prosesinin qarşı
sını almış oldu. Və ya 1976-cı ildə üzərində bütün türk 
dünyasının gözü olan böyük Füzulinin İraqdakı məqbə
rəsinin bərpası və qorunması Azərbaycanla və bir başa 
Heydər Əliyevin adı ilə bağlıdır. Belə ki, bu gün də türk 
alimləri bu hadisəni xatırlayaraq “Bizim yapamadığımı- 
zı sovyetlər dönəmində Azərbaycan yaptı” deyə zikr 
edirlər. Daha sonra müstəqillik illərində, 1994-cü ildə 
Məhəmməd Füzulinin anadan olmasının 500 illik yubi
leyi ölkədəki ağır siyasi şəraitə baxmayaraq təntənəli şə
kildə qeyd edilmişdir. Azərbaycan ədəbiyyatına olan 
xidmətlərdə özünü hərtərəfli doğruldan dahi siyasətçinin 

bu uzaqgörən həmləsi xalqın milli-tarixi yaddaşına təsir 
edən fundamental klassik irsə sahib olduğunu açıq şəkil
də ortaya qoyaraq, tarixi köklərlə bu günü birləşdirən 
körpünü bərpa etmiş oldu.

Ulu Öndər sovetlər dönəmində cəmiyyətdə milli- 
tarixi hissləri oyada biləcək bu kimi tədbirlərin keçiril
məsinin böyük maneələrlə rastlaşdığını söyləsə də, çox 
vaxt güclü zəkası və məqsədyönlü strategiyası sayəsində 
istəyinə nail ola bilirdi. Bu tədbirlərin önəmini vurğula
yan ölkə başçısı çıxışlarının birində demişdir: “Tarixi 
şəxsiyyətlər və xüsusən qədim dövrdə Azərbaycan xal
qının tarixi şəxsiyyətləri ümumiyyətlə, az öyrənilib, təd
qiq olunub və müasir nəsillərə çox az məlumdur. Buna 
görə də belə tədbirlərin keçirilməsi o demək deyildir ki, 
yubiley keçirib hansısa konsert dinləyəsən, yaxud han
sısa bir şənliyin iştirakçısı olasan. Bunların əsas mənası 
və məqsədi zəngin tariximizin hər bir səhifəsini açmaq, 
geniş tədqiq etmək, onu xalqımıza və dünyaya təqdim et
mək və beləliklə də əsrlər boyu tarixşünaslıq nöqteyi-nə
zərindən itirdiyimiz şeyləri bərpa etməkdir”.

Heydər Əliyev hakimiyyətə gəldiyi ilk illərdən eti
barən ədəbiyyat üzərindən apardığı strateji addımlar si
yasi fəaliyyətilə paralel irəliləyirdi. Böyük siyasi nüfuzu 
və təşkilatçılıq baçarığı sayəsində 1972-ci ildə Bakıda və 
Moskvada Aşıq Ələsgərin 150 illik yubileyinin keçiril
məsinə nail olmuş dövlət başçısı bu geniş miqyaslı addı
mı ilə Ermənistan Respublikasının da bu işə cəlb olun
masını və Aşıq Ələsgərin vətəni olan Ağkilsə kəndində 
qəbrüstü abidəsinin ucaldılmasını təmin etmiş oldu.

Necə ki, 1930-ci illərdə ölkə ədəbiyyatı partiyanın 
köməkçi qolu və sovet ideologiyasının daşıyıcı struktu
runa çevrilmişdi, eləcə də 1969-cu ildən başlayaraq dahi 
siyasətçi “rejimin oyununu” tərs çevirib Azərbaycan 
ədəbiyyatının inkişaf yolunu milli maraqlar üzərindən 
müəyyənləşdirmiş milli-mənəvi, milli-tarixi, gələnəksəl- 
əxlaqi köklərdə inkişaf etməsinə geniş şərait yaratmışdı.

Ölkə başçısının 1930-cu illərin ağır repressiya terro
runa məruz qalmış ədəbiyyatçıların, sənətçilərin mənəvi 
bəraətinin bərpası yönündə gördüyü işlər, əsərlərinin ye
nidən geniş ictimaiyyətə təqdim olunmasını təmin edən 
qərarlar Azərbaycan ədəbiyyatı üçün misilsiz xidmətlər
dir. Heydər Əliyev 1982-ci ildə ən çox sevdiyi drama
turq, Azərbaycan ədəbiyyatında mənzum faciənin bani
si, filosof şair Hüseyn Cavidin nəşinin qalıqlarını qürbət
dən, qarlı Sibir diyarından Azərbaycana gətirib, doğ ul- 
duğu Naxçıvan şəhərində torpağa verilməsi kimi qəliz və 
məsuliyyətli bir işi sovetlər dönəmində üstlənərək, icra 
etmişdir. İllər sonra Hüseyn Cavid məzarı üzərində məq
bərə tikilir və şairin oğlu ilə həyat yoldaşının məzarları 
da bura köçürülür. 1996-cı il oktyabr ayının 29-da Nax
çıvanda H.Cavid məqbərəsinin açılışı zaman Ulu Öndər 
bu hadisəni xatırlayaraq demişdir: “1982-ci ildə Hüseyn 
Cavidin cənazəsini uzaq Sibirdən Azərbaycana gətirmək 
asan iş deyildi. Bu, böyük iradə, cəsarət tələb edirdi. An
caq xalqımıza, millətimizə, tariximizə, mədəniyyətimi
zə, ədəbiyyatımıza, mənəviyyatımıza olan sədaqət mənə 
belə bir cəsarət göstərməyə imkan verdi. Mən bunu et
dim”. Daha sonra şairin anadan olmasının 120 illik yubi

leyinin dövlət səviyyəsində keçirilməsi də Heydər Əli
yevin adı ilə bağlıdır.

Heydər Əliyev ağır repressiya illərinin məngənəsin
dən sıyrılaraq sağ qalmış ədəbiyyatçılara, şairlərə də xü
susi diqqət və qayğı ila yanaşırdı. Ölkə başçısı ən çox 
sevdiyi “Azərbaycan” şeirinin müəllifi olan Səməd Vur
ğunu yaradıcılığında vətən, yurd, torpaq sevgisini aşıla
yan əsərlərlə zəngin, əvəzolunmaz bir şair, böyük ictimai 
siyasi xadim kimi görürdü. “Gənclik illərinin şairi”, “Öz 
dövrünün şairlərinin şairi” adlandırdığı Səməd Vurğu
nun 70, 80, 90 illik yubileylərinin təntənəli şəkildə qeyd 
olunması Heydər Əliyevin bu irsə olan qayğısının nümu
nəsidir. Bəzən Səməd Vurğunun və digər şairlərin qaran
lıq, ziddiyyətli və qəliz zaman kəsiyi olan repressiya il
lərinin qurbanları sırasında yer almamaları kimi təzadlı 
fikirlərin meydana çıxmasından qəzəblənən ölkə başçısı 
hadisələrin “o dövrdə baş verən proseslər çərçivəsində 
təhlil edilməsi və qiymətinin verilməsini” tələb edirdi.

Ölkə rəhbərinin 1999-cu ilin fevral ayında imzaladı
ğı sərəncama əsasən “Kitabi-Dədə Qorqud”un 1300 illik 
yubileyinin beynəlxalq səviyyədə keçirilməsi də məq
sədyönlü addım idi. Bu tədbir 2000-ci ilin aprel ayında 
Bakıda Türkdilli dövlətlərin VI Zirvə toplantısına gəlmiş 
dövlət başçılarının da iştirakı ilə təntənəli şəkildə qeyd 
olunmuşdur. “Kitabi-Dədə Qorqud”un 1300 illik yubi
leyi ilə bağlı tədbirin bədii hissəsindəki çıxışında dövlət 
başçısı demişdir: “Kitabi-Dədə Qorqud”u dünyaya ta
nıtdıq. YUNESKO çərçivəsində “Kitabi-Dədə Qorqud”- 
un yubiley mərasimlərinin keçirilməsi, Drezdendə, Mos

kvada, Türkiyənin bir çox şəhərlərində, başqa yerlərdə 
“Kitabi-Dədə Qorqud”un 1300 illik yubileyinin keçiril
məsi və bununla bərabər yaranmış əsərlər, üç il müddə
tində “Kitabi-Dədə Qorqudun” təbliğ olunması “Kitabi- 
Dədə Qorqud” dastanını bütün dünyaya tanıtdı.

Biz fəxr edirik ki, “Kitabi-Dədə Qorqud” kimi bö
yük tarixi abidəmiz var. Biz fəxr edirik ki, Dədə Qorqud 
övladlarıyıq. Biz fəxr edirik ki, “Kitabi-Dədə Qorqud” 
bütün türkdilli dövlətlərə mənsub olaraq, eyni zamanda 
və birinci növbədə Azərbaycan xalqına mənsubdur. Fəxr 
edirəm ki, biz “Kitabi-Dədə Qorqud”un sahibiyik, onu 
yaşadacağıq və gələcək nəsillərə daha da böyük töhfələr
lə verəcəyik”. Bu tarixi çıxışıyla ölkə rəhbəri Azərbay
can xalqının kodeksi olan “Kitabi-Dədə Qorqud” dasta
nının da dəqiq ünvanını bütün dünyaya bəyan etmiş ol
du.

Heydər Əliyev hakimiyyətə gəldiyi ilk illərdən 
(1969) etibarən Azərbaycan yazıçılarının qurultayların
da istinasız olaraq iştirak etmiş və dəyərli fikir və məslə
hətlərilə hər zaman onların yanında olduğunu bildirmiş
dir. Ölkə başçısı ədəbiyyatın və yazarların xalqın milli 
təfəkkürünün təkamülündəki əvəzsiz rolunu dilə gətirə
rək söyləyirdi: “Bizim ədəbiyyatımızın xalqımıza etdiyi 
ən böyük xidmət ondan ibarətdir ki, şairlərimiz, yazıçı
larımız öz əsərləri ilə Azərbaycanda, xalqımızda, millə
timizdə daim milli hissiyyatları oyatmağa çalışmışlar. 
Milli özünüdərk, milli oyanış, dirçəliş prosesi xalqımıza 
birinci növbədə ədəbiyyatdan keçir”. Ədəbiyyata və sə
nətə olan sonsuz məhəbbət onun sənət adamlarına və 

yaradıcı şəxsiyyətlərə qarşı olan münasibətində öz bariz 
əksini tapmışdır. Belə ki, dövlət başçısının ədəbiyyat, 
elm mədəniyyət və incəsənət sahəsində tanınmış sənət
kara dövlət səviyyəsində qayğının göstərilməsində, on
ların yubileylərinin keçirilməsində, müxtəlif orden və 
mükafatlarla ödülləndirilməsində, tarixi simalara dair 
filmlərin çəkilməsində və s. əvəzsiz xidmətləri olmuş
dur. Heydər Əliyev demək olar ki, dönəminin bütün ta
nınmış sənətkarları ilə şəxsən tanış idi.

Heydər Əliyev gərəkdiyi zaman bu sənətkarları 
mövcud rejimin qəzəbindən, həbs və sürgün bəlaların
dan qorumağa da nail olurdu. Götürək Bəxtiyar Vahab
zadənin “Gülüstan” poemasını yazdıqdan sonra düçar 
ola biləcəyi aqibəti. 1958-ci ildə qələmə alınmış bu əsər 
uzun illərdən bəri ucadan söylənilməsi yasaqlanmış ger
çəklikləri dilə gətirirdi. Bu mövzulara toxunduğuna görə 
repressiya illərində necə cavidlər, mümtazlar, cavadlar 
tələf olmuşdur. İctimai şüurun dərin qatlarında yatan 
milli təfəkkürün, qəlblərdə gizlənən milli ruhun oyanma
sına rəvac verən mövzuların poeziyadakı canlanması tə
bii ki, sovet dönəmində müəllifi ipə götürəcək qədər cid
di mövzular idi. O zaman Dövlət Təhlükəsizliyi orqanla
rında çalışan Heydər Əliyev sonralar bu hadisəni xatırla
yaraq, şairi böyük çətinliklər nəticəsində həbsdən xilas 
etdiyini söyləmişdi.

Ədəbiyyat varlığın mənəvi qidasıdır. İnsan ruhunu 
kamillik zirvəsinə aparan yoldur. Ədəbiyyatın adil cə
miyyət üçün nə qədər gərəkli bir amil olduğunu vurğula
yan Ulu Öndər deyirdi: “Şübhəsiz ki, insanlara şeir qə-

dər, ədəbiyyat qədər, mədəniyyət nümunələri qədər güc
lü təsir edən, yəni insanların mənəviyyatına, əxlaqına, 
tərbiyəsinə, fikirlərinin formalaşmasına bu qədər güclü 
təsir göstərən başqa bir vasitə yoxdur...”.

Güclü dövlətə yalnız güclü xalq sahib ola bilər. 
Güclü xalqın isə tarixdən gələn milli ruhu, keçmişlə bağ
lı törə və gələnəkləri olmalıdır. İnsanın, xalqın, dövlətin 
keçmişi onun gələcəyidir. Bu səbəbdən Ümummilli Li
der hakimiyyətə gəldiyi ilk illərdən xalqın milli-mənəvi 
dəyərlərinin qorunması, onun milli ruhunun oyanması, 
ayrı salındığı tarixi keçmişə yenidən qovuşması üçün 
ədəbiyyat faktorundan uğurla istifadə etmişdir. Böyük 
siyasətçinin idarəetmə strategiyasına daxil olan ədəbiy
yat, minillik dövlətçilik tarixi olan Azərbaycan türk xal
qına milli qüruru və mənsubiyyətilə fəxr etmə duyğusu
nu yenidən qaytardı.

Sevinc Dadaşova

Heydər Əliyev “Müdrik fikirlər99
(Ədəbiyyat haqqında)

Azerbaycan Respublikası 
Prezidentinin İşlər İdarəsi 
PREZİDENT KİTABXANASI

16



Heydər Əliyev və ədəbi irsimiz Heydər Əliyev və ədəbi irsimiz

Ədəbiyyatımızın, incəsənətimizin, mədəniyyətimizin 
ən böyük və fərqləndirici xüsusiyyətlərindən biri də odur 
ki, zaman-zaman istedadlı insanlar mədəniyyətimizdə 
yeni yollar, yeni cığırlar açırlar, yeni formalar meydana 
gətirirlər.

Bizim mənəvi potensialımız - ədəbiyyatımız, mədə
niyyətimiz intellektual potensialımızın əsasını təşkil edir.

Azərbaycan ədəbiyyatı bizim həyatımızın, tariximi
zin bütün mərhələlərində olduğu kimi, bu mərhələdə də 
yaşayır və öz tarixi missiyasını yerinə yetirir.

Ayrı-ayrı dövrlərin çətinlikləri ədəbiyyatı heç vaxt 
nə söndürə bilər,nə öldürə bilər, nə də onu zəiflədə bilər.

Ədəbiyyatımız bizim böyük milli sərvətlərimizdən 
biridir.

Azərbaycanda ədəbiyyata, şairə, yazıçıya böyük 
hörmət var.

Əlyazmalar Fondu, əsrlərdən bəri qalmış o kitablar 
bizim üçün böyük bir sərvətdir.

Bizim ədəbiyyatımız, mədəniyyətimiz xalqımızın 
milli sərvətidir və intellektual mülkiyyətidir.

Bizim ədəbiyyatımızın xalqımıza etdiyi ən böyük xid
mət ondan ibarətdir ki, şairlərimiz, yazıçılarımız öz əsər
ləri ilə Azərbaycanda, xalqımızda, millətimizdə daim 
milli hissiyyatları oyatmağa çalışmışlar. Milli özünü
dərk, milli oyanış, dirçəliş prosesi xalqımıza birinci növ
bədə ədəbiyyatdan keçir.

İnsanlara şeir qədər, ədəbiyyat qədər, mədəniyyət 
nümunələri qədər güclü təsir edən, yəni insanların mə
nəviyyatına, əxlaqına, tərbiyəsinə, fikrinin formalaşma
sına bu qədər güclü təsir göstərən başqa bir vasitə yox
dur.

Meyxana xalqımızın, millətimizin folklorunun çox 
gözəl janrlarından biridir.

Azərbaycan tarixi mədəniyyət, elm, ədəbiyyat, me
marlıq sahəsində çox zəngindir. Bizim çoxəsrlik ədəbiy
yatımız var-Nizami, Xaqani, Füzuli, Nəsimi, Vaqif və 
bunlardan sonra gələn dahilər. Bizim qədim memarlıq 
abidələrimiz var. Bizim qədim rəssamlıq sənəti nümunə
lərimiz var. Azərbaycan xalqı dünya sivilizasiyası xəzi
nəsinə böyük töhfələr vermişdir.

Ədəbiyyata, elmə, mədəniyyətə qayğı, diqqət həmişə 
olmalıdır.

Heydər Əliyev. Müdrik fikirlər.
2008. (1993-1998)-birinc kitab.

S. 131-140

Şair olmaq üçün şübhəsiz ki, fitri istedad lazımdır. 
Ancaq eyni zamanda şair olmaq üçün vətənə, xalqa, tor
pağa bağlılıq lazımdır, sevgi-məhəbbət lazımdır və şair 
olmaq üçün sevgi lazımdır. Həm insanı sevmək lazımdır, 
həm xalqını sevmək lazımdır, millətini sevmək lazımdır, 
həm atanı, anam, babanı, nənəni sevmək lazımdır, həm 
də ki, gözəl bir qadını da sevmək lazımdır. Şairlərin ço
xunu şair edən elə bu sevgi məhəbbət olubdur.

Hər bir şair Azərbaycan üçün dəyərli bir şəxsiyyət
dir. Azərbaycan xalqı bütün tarix boyu şairlərlə zəngin 
olubdur. Bizim xalqımız başqa xalqlardan elə bununla 
çox fərqlənir.

Bizim dahi şairlərimiz, söz ustalarımız həmişə xalqı
mıza mənəvi qida veriblər, xalqımızı ruhlandırıblar, xal
qımızı həvəsləndiriblər, xalqımızı döyüşə həvəsləndirib
lər, xalqımızı zəhmətə həvəsləndiriblər, xalqımızı vətəni 
sevməyə həvəsləndiriblər, şair sözü çox təsirli olur. Şe
irlə deyilən sözün təsiri bütün başqa sözlərin hamısından 
təsirli olur. Ona görə də şair Azərbaycanda həmişə sevi
lib, şair həmişə hörmətli olubdur. Bu gün də sevilir, bu 
gün də hörmətlidir.

“Kitabi-Dədə Qorqud” dastanı Azərbaycan tarixi
nin, mədəniyyətinin, elminin, ədəbiyyatının ən görkəmli, 
ən parlaq abidəsidir.

"Kitabi-Dədə Qorqud”dastanının fövqəladə əhə
miyyəti ondan ibarətdir ki, o, bizim tariximizin 1300 illik 
dövrünü həm əks etdirir, həm də bir daha təsdiq edir. O, 
tarixi köklərimizi dünyaya göstərir, oğuz, türk mənşəyi
mizi və zəngin tariximizi sübut edir. Bunlar bizim hamı
mız üçün, xalqımızın bu günü, gələcəyi üçün əhəmiyyətli
dir.

"Kitabi-Dədə Qorqud” dastanı Azərbaycan xalqı
na, bütün türk dünyasına məxsusdur. Ancaq onun vətəni 
Azərbaycandır.

"Kitabi-Dədə Qorqud" dastanının yubileyinin keçi
rilməsi ən böyük siyasi, mənəvi xarakter daşıyır və mə
dəniyyətimizə, ədəbiyyatımıza olan qayğını və münasi
bəti göstərir.

Ədəbiyyatımızı bilmək lazımdır. Ədəbiyyatını bil
məyən adam dilini yaxşı bilməyəcəkdir. Ədəbiyyatı bil
məyən adam yüksək mədəni səviyyəyə çata bilməyəcək
dir.

Azərbaycan azərbaycançılığını, Azərbaycan dilini 
bu gün də sübut edən ən dəyərli əsər "Kitabi-Dədə Qor
quddur. Biz "Kitabi-Dədə Qorqud” dastanının 1300 il
lik yubileyini qeyd edirik. Azərbaycan alimləri, ədəbiy
yatşünasları, yazıçıları son on illərdə Azərbaycan tarixi
nin bu hissəsini, məhz azərbaycançılığı, Azərbaycan di
lini, yəni bizim milli kökümüzü, dilimizin milli kökünü 
hamıya nümayiş etdirmək, sübut etmək üçün gözəl əsər
lər yaradıblar.

20
21



Heydər Əliyev və ədəbi irsimiz Heydər Əliyev və ədəbi irsimiz

"Kitabi-Dədə Qorqud" dastanı Azərbaycan xalqı
nın ən qədim mədəniyyət, ədəbiyyqt, mənəviyyat abidəsi
dir. Ona görə də, demək, bu, bizim ana kitabımızdır. Bu 
kitabın məzmununu, mənasını, onun hər bir kəlməsini 
hər bir azərbaycanlı məktəbdən başlayaraq bilməlidir.

Azərbaycan xalqının, bütün türkdill xalqların böyük 
tarixi abidəsi olan "Kitabi-Dədə Qorqud" 1300 ildir ki, 
yaşayır.

"Kitabi-Dədə Qorqud" bütün çətinliklərə, məhdu
diyyətlərə baxmayaraq, bizim xalqlarımıza mənəvi qida 
olmuş, onların yaşamasına, öz milli mənliyini dərk edib, 
hifz etməsinə daim yardım göstərmişdir.

"Kitabi-Dədə Qorqud" bizim ana kitabımızdır. Də
də Qorqud bizim ulu babamızdır, əcdadımızdır. Biz fəxr 
edirik ki, "Kitabi-Dədə Qorqud” kimi tarixi abidəmiz 
vardır, fəxr edirik ki, "Kitabi-Dədə Qorqud" kimi ulu 
əcdadımız vardır.

"Kitabi-Dədə Qorqud"un birliyə çağırışı bu gün 
hər birimiz üçün lazımdır. Dövlət müstəqilliyi yolu ilə 
gedən, ölkədə hüquqi, demokratik, dünyavi dövlət quru
culuğu aparan Azərbaycanda milli birlik, milli həmrəy
lik hər şeydən vacibdir.

"Kitabi-Dədə Qorqud" özündə böyük elmi, mədəni, 
mənəvi fikirlər cəmləşdirən abidədir.

"Kitabi-Dədə Qorqud"yubileyinin ən böyük məna
sı, əhəmiyyəti ondan ibarətdir ki, bu, bizim milli azadlı
ğımızı, dövlət müstəqilliyimizi, sərbəstliyimizi, bir daha 
nümayiş etdirir. "Kitabi-Dədə Qorqud" vəsiyyətləri bizə 
deyir ki, daim müstəqillik yolu ilə getmək, Azərbaycanın 
milli azadlığını və dövlət müstəqilliyini əbədi etmək bi
zim hər birimizin qarşısında duran ali məqsəddir.

"Kitabi-Dədə Qorqud" hamımızındır, bütün türk
dilli dövlətlərin, türkdilli millətlərin milli və əvəzedilməz 
bir sərvətidir.

Azərbaycan xalqının, bütün türk xalqlarının tarixi 
abidəsi, mədəniyyət abidəsi, elm abidəsi, fəlsəfə abidəsi 
olan "Kitabi-Dədə Qorqud"un 1300 illik yubileyini 
qeyd edə bilmək, deyə bilərəm ki, Azərbaycanın çoxəsr
lik tarixində bizim indiyə qədər qeyd etdiyimiz bayram
ların, yubileylərin hamısından üstündür.

Kitabi-Dədə Qorqud” bizim hamımızda böyük ifti
xar hissi yaradır.

Biz fəxr edirik ki, "Kitabi-Dədə Qorqud” kimi bö
yük abidəmiz var. Biz fəxr edirik ki, Dədə Qorqud övlad- 
larıyıq. Dədə Qorqud elində yaşayırıq.

Fəxr edirik ki, biz "Kitabi-Dədə Qorqud "un sahibi
yik, onu yaşadacağıq və gələcək nəsillərə daha da böyük 
töhfələrlə verəcəyik.

Xalqımızın əsrlər boyu yaratdığı mədəniyyət və ədə
biyyat nümunələri həyat eşqi, azadlıq və müstəqillik 
duyğuları ilə aşılanmışdır.

“Kitabi-Dədə Qorqud qəhrəmanlıq eposudur, özü 
də bir cəngavər, bir igid haqqında yox, bütöv bir xalqın 
qəhrəmanlığını özündə cəmləşdirən bir eposdur. Onun 
ən böyük ideyası baş sərkərdədən tutmuş, böyükdən- 
kiçiyə kimi bütün qəhrəmanlarının doğma torpaqlarını 
qorumaq uğrunda canlarından keçməyə daim hazır ol
duqlarını göstərməkdir. Eposun əsas mahiyyətini qəhrə
manlıq ideologiyası təşkil edir.

Dünyanın ən qədim şeirlərinin yarandığı bir məkan 
varsa, o da Azərbaycandır.

Azərbaycan bu günü və gələcəyi üçün ən böyük na
iliyyətlərdən biridir ki, biz "Dədə Qorqud’’u repressiya
dan xilas etdik, xalqımıza qaytardıq.

Azərbaycan xalqının hərbsalnaməsi böyük qəhrə
manlıq səhifələri ilə zəngindir. Ulu əcdadlarımızın for
malaşdırdığı qəhrəmanlıq ideologiyası öz əksini 
"Kitabi-Dədə Qorqud” kimi qədim eposlarda tapmışdır.

Heydər Əliyev. Müdrik fikirlər.
2008. (1998-2003)-ikinci kitab.

S.139-149

Ədəbiyyata və milli irsə münasibətin Heydər Əliyev 
örnəyi

Ensiklopedik biliyə malik fenomen insan olan 
Heydər Əliyev milli ədəbiyyatımızı da incəliklərinə 
qədər bilir və sevirdi. Ulu Öndərin belə bir məşhur fikri 
var: "Bizim ədəbiyyatımızın xalqımıza etdiyi ən böyük 
xidmət ondan ibarətdir ki, şairlərimiz, yazıçılarımız öz 
əsərləri ilə Azərbaycanda, xalqımızda, millətimizdə da
im milli hissiyyatları oyatmağa çalışmışlar. Milli özünü
dərk, milli oyanış, dirçəliş prosesi xalqımıza birinci növ
bədə ədəbiyyatdan keçir". Heydər Əliyevin Azərbaycan 
filosof-şair və görkəmli dramaturq Hüseyn Cavidə və 
onun yaradıcılığına olan yüksək ehtiramı da milli ədə
biyyatımıza olan sevgidən, milli-mədəni dəyərlərimizə 
sıx bağlılıqdan irəli gəlirdi.

Ulu Öndər Cavidin bütün külliyyatı ilə tanış idi

Bənzərsiz yaradıcılıq yolu keçərək özündən sonra 
ölməz əsərlər qoymuş söz ustadlarından olan Hüseyn 
Cavid əsərləri ilə Azərbaycan dramaturgiyasını istər 
mövzu, janr, istərsə də xarakter və obrazlar baxımından 
olduqca zənginləşdirib, ümumbəşəri ideyaların təbliği 
ilə ədəbiyyatımızın bu sahəsini dar çərçivədən çıxararaq 
dünya səviyyəsinə ucaldıb. Cavidin bütün fikirləri 
ümummillidir, ümumbəşəridir. Ulu Öndər Heydər Əli
yevin dediyi kimi, tariximiz nə qədər yaşayacaqsa Hü
seyn Cavidin irsi də o qədər yaşayacaq: "Hüseyn Cavid 

bizim üçün, doğurdan da, əzizdir. O tariximizdə böyük 
bir şəxsiyyətdir və böyük bir irs qoyub. Xalqımız, tarixi
miz nə qədər yaşayacaqsa, Hüseyn Cavidin irsi də o qə
dər yaşayacaq və xalqımız ondan istifadə edəcək". 
1937-ci ilin repressiyaları Cavidin işığını söndürə bilmə
di. Çünki bu işıq istedaddan, bu istedad isə Tanrıdan gə
lirdi. Belə əbədiyaşarlıq hər şeydən öncə şairin böyük is
tedadı, sənətkarlığı, xalqına bağlılığı və heç şübhəsiz ki, 
ümumbəşəri bədii təfəkkür səviyyəsi ilə əlaqədar idi. 
Amansız taleyin əvvəlcə Cavid qızı kimi ərköyünləşdir- 
diyi, sonra isə qəddarlıqla küsdürdüyü Turan Cavid 
inanmırdı ki, kommunist rejiminin repressiyaya uğratdı
ğı bir şəxsiyyət yenidən layiq olduğu səviyyəyə ucala bi
lər. Yalnız Heydər Əliyevin hakimiyyətə gəlməsi və tez 
bir zamanda Cavid irsi ilə maraqlanaraq diqqət və qayğı 
göstərməsi Turan Cavidin onillərdən bəri ümidlərini dir
çəltdi. O, Ulu Öndərin atasına qarşı olan bu sevgisindən 
qürur və minnətdarlıq hissi ilə bəhs edərək xatirələrində 
yazırdı: "Heydər Əliyev Cavidi çox sevirdi. Demək olar 
kı, bütün külliyyatı ilə tanış idi. Bilirdi ki, Cavid söz xati
rinə misra yazan şair olmayıb. Hər biri bir xəzinə olan 
külliyyat yaradıb, irs qoyub gedib. Zəngin sərvət bəxş 
edib bu xəzinədən yararlananlara. Heydər Əliyev də belə 
qədirbilən, sənətə, hər kəsə layiq olduğu qiyməti verən 
söz sərrafı idi".

Heydər Əliyev qətiyyətinin təcəssümü

1982-ci ildə Hüseyn Cavidin nəşinin Sibirdən gətiri
lərək doğma vətənində dəfn edilməsi Ulu Öndər Heydər 
Əliyevin təkcə şairə deyil, bütün Azərbaycan ədəbiyyatı
na və bədii-ictimai fikrinə ehtiramının təcəssümü idi. Bu 
əzəmətli planı həyata keçirmək üçün Heydər Əliyev dü
hası, müdrikliyi, nüfuzu və qətiyyəti lazım idi. Bu ba
xımdan Ulu Öndər o zamankı müttəfiq respublika rəh
bərlərindən qat-qat yüksəkdə dururdu. Turan xanım da 
məhz bunu nəzərdə tutaraq deyirdi: "Bu işin çətinliyini 
göstərmək üçün bir məsələni qeyd etmək istəyirəm. Əgər 
bu köçürülmə indi olsaydı, bir o qədər təəccüblənməz
dik. Çünki artıq müstəqil respublikayıq, istədiyimizi edə 
bilərik. Amma o dövrün şəraitini yada salsaq, onda görə
rik ki, belə mümkünsüz görünən işi reallaşdırmaq üçün 
hətta razılıq almağın özü bir məharət tələb edirdi. Görü
nür, qarşısındakının dili ilə danışmağın özü bir siyasət 
imiş. Onda bir daha hiss etdik ki, Heydər Əliyev dediyi 
sözün üstündə axıra qədər dayanan qətiyyətli bir şəxsiy
yətdir". Hüseyn Cavid irsinə müstəsna qayğı və diqqəti 
sonralar da riqqətlə xatırlayan Turan Cavid 2003-cü ildə 
yazırdı: "Hüseyn Cavidin uzaq Sibirdən doğma Naxçı
vana gətirilməsi o dövrdəki sovetlər ittifaqında yeganə 
hal idi. Onun da səbəbkarı daim xalqına, millətinə bağlı 
olan, ziyalılarına xüsusi məhəbbətlə yanaşan Heydər 
Əliyev oldu. Təbii ki, belə məsuliyyətli vəzifəni yerinə 
yetirmək biz fikirləşdiyimiz qədər də asan deyil. Buna 
mütləq ən yüksəksəviyyəli rəhbərlərin razılığı lazım idi.

Görünür, Heydər Əliyev belə bir çətin işin öhdəsindən 
gələcəyinə inanırdı. Ona görə də işini planlı şəkildə hə
yata keçirmişdi". Turan Cavid yazır ki, hələ o vaxt cavid- 
sevərlər dahi şairin nəşinin vətənə gətirilməsi kimi bö
yük cəsarət tələb edən işin öhdəsindən gəldiyinə görə 
Ulu Öndərə minnətdarlıq etdilər: "Bu, həqiqətən, müqa
yisəsi, bənzəri olmayan, xalq qarşısında misilsiz bir xid
mət kimi həmişə yüksək qiymətləndiriləcək. Onu da xa
tırlayırıq ki, bunu eşidən digər millətlər də repressiya 
qurbanları olan böyük şəxsiyyətlərinin, yaxınlarının cə
nazəsini öz diyarlarına gətirmək istədilər. Lakin qürbət
dən doğma elinə qayıdan, doğma torpağa qovuşan təkcə 
Hüseyn Cavid oldu".

Heydər Əliyev Hüseyn Cavidin xatirəsini 
əbədiləşdirdi

Ümummilli Lider Heydər Əliyevin Cavid taleyinə 
münasibəti siyasi liderin, dövlət başçısının mənsub oldu
ğu xalqın klassik irsinə, mənəvi mədəniyyətinə münasi
bətinin ən parlaq nümunəsidir. Hüseyn Cavidin xatirəsi
nin əbədiləşdirilməsi də Heydər Əliyevin xüsusi diqqə
tində olub. Məhz Ulu Öndərin şəxsi nəzarəti və qayğısı 
ilə böyük şairin 1996-cı ilin oktyabrında Naxçıvanda 
əzəmətli məqbərəsi ucaldılıb. Ulu Öndər 29 oktyabr 
1996-cı ildə Naxçıvanda Hüseyn Cavidin məqbərəsinin 
açılışındakı nitqində demişdi: "Mən çox məmnunam, se
vinirəm ki, 15 il bundan əvvəl qəbul etdiyim qərar həyata 
keçir. Mənim arzularım həyata keçir. Mən sizi də, özü

mü də bu münasibətlə təbrik edirəm. Hüseyn Cavidin 
məqbərəsi Naxçıvanın memarlıq tarixində yeni bir səhi
fədir. Naxçıvanda böyük memarlıq, milli-mədəni abidə
lərimiz var. Bu abidə də həmin ənənələrin davamıdır. 
Ümidvaram ki, "Mömünə Xatun" abidəsi kimi bu abidə 
də əsrlər boyu yaşayacaqdır. Güman edirəm ki, gələcək 
nəsillər bu günü xatırlayacaq və bu abidəni yaradanları 
unutmayacaqdır". Bundan bir neçə il sonra dahi şairin 
120 illik yubileyində Hüseyn Cavidin ev muzeyi də açı
lıb.

Cavid irsinə diqqət və qayğı davam edir

Heydər Əliyev 1995-ci ildə Hüseyn Cavidin məq
bərəsinin və ev muzeyinin yaradılmasına həsr edilmiş 
müşavirədə demişdi: "Bilirsiniz ki, Hüseyn Cavidin hə
yatı, yaradıcılığı Azərbaycan üçün nə qədər dəyərli, əhə
miyyətli olub, onun qoyduğu ədəbi-mənəvi irs bizim 
üçün nə qədər əhəmiyyətli və gərəklidir. Eyni zamanda 
onun həyatı faciəli olubdur. Ancaq bu faciəli dövrlər 
onun yaradıcılığını Azərbaycan xalqının qəlbindən çıxa
ra bilməyib, yaşadıbdır". Bəli, Hüseyn əsərləri ilə adını 
tarixdə əbədiləşdirmiş sənətkarlardandır. Heydər Əliyev 
isə bu əbədiliyi tamamlayan, bütövləşdirən, bir daha na
danların hücumuna məruz qalmayacaq hala salan, ona 
layiq olduğu qiyməti verən və layiq olduğu abidələri 
ucaldan nadir dövlət rəhbərlərindəndir. Böyük sənətkar
lar ölmür, ölməz əsərləri ilə əbədi həyat əldə edirlər. Ca
vid də öz cismani ölümü ilə sadəcə yaradıcılığını yarım-

çıq qoydu. Hüseyn Cavid taleyi Ulu Öndərin böyük fə
dakarlığı sayəsində mənəvi bir sonluqla nəticələndi. 
Ümummilli Liderin layiqli davamçısı Prezident İlham 
Əliyev də Hüseyn Cavid irsinə böyük sevgi və hörmətlə 
yanaşır. Görkəmli dramaturqun 130 illik yubileyinin 
beynəlxalq səviyyədə keçirilməsi, onun Bakı və Naxçı
vanda yerləşən ev muzeylərinə göstərilən yüksək qayğı 
və diqqət bunun əyani sübutudur.

Ülkər Xaspoladova 
"Azərbaycan’’qəzeti, № 271, S. 12 

11.12.2022.

Heydər Əliyev Azərbaycan ədəbiyyatının, 
mədəniyyətinin inkişafına möhkəm zəmin 

yaratmışdı

"Ədəbiyyata, elmə, mədəniyyətə qayğı, 
diqqət həmişə olmalıdır".

Heydər Əliyev

Xalqımızın dünyaşöhrətli dahi oğlu Heydər Əliye
vin mənalı ömür yolu ədəbiyyat və incəsənətlə sıx bağlı 
olmuş, o, həqiqi sənətkarı zəmanəsinin və xalqının bədii 
həyat salnaməsinin yaradıcısı adlandırmışdır. 1997-ci il
də keçirilən Azərbaycan yazıçılarının X qurultayında ulu 
öndər demişdir: "Mən gənc vaxtlarımdan, həmişə uşaq
lıqdan, ilk məktəb nümunələri oxuyandan ədəbiyyatı 
sevmişəm. Bu gün sizə deyə bilərəm ki, şəxsən mənim 
bir insan kimi formalaşmağımda, təhsilimdə, əxlaqımda, 
mənəviyyatımda ədəbiyyatın, mədəniyyətin çox böyük 
rolu olmuşdur. Mən orta məktəbdə oxuyarkən Azərbay
can şairlərinin, yazıçılarının bütün əsərlərini sevə-sevə 
oxumuşdum, onları bu gün də unutmamışam".

Ümumiyyətlə, Heydər Əliyev 1971-ci ildə çağırıl
mış Azərbaycan Yazıçılar İttifaqının V qurultayından 
başlayaraq bütün qurultaylarında fəal iştirak etmiş, dərin 
məzmunlu parlaq çıxışlarında, nitqlərində vətənə və xal
qa məhəbbət ruhunda yazmağın, gözəl sənət əsərləri ya
ratmağın sənətkarlar üçün xoşbəxtlik olduğunu bildir
mişdir. Əgər ədəbiyyatımızın tarixinə qısa nəzər salsaq, 
xüsusən də 1969-cu ildən sonrakı dövrü araşdırsaq, ulu

öndərin xalqın mənəvi sərvəti olan ədəbiyyata, mədəniy
yətə, eyni zamanda görkəmli ədəbiyyat və mədəniyyət 
xadimlərinə yüksək səviyyədə diqqət və qayğısını görə
rik.

Heydər Əliyev yaradıcı şəxsiyyətlərin, tanınmış 
elm, ədəbiyyat, mədəniyyət və incəsənət xadimlərinin 
yubileylərinin keçirilməsində, repressiya qurbanlarına 
bəraət verilməsində böyük işlər görmüşdür. Azərbaycan 
ədəbiyyatı və mədəniyyətinə saysız-hesabsız əvəzsiz 
xidmətləri ümummilli lider Heydər Əliyevin Vətənə, 
xalqa, onun mənəvi sərvətinə böyük qayğısının təcəssü
mü idi.

Ədəbiyyata bağlılıq onun çıxışlarında da açıq-aydın 
duyulurdu. Heydər Əliyevin gözəl natiqlik məharətinə, 
güclü yaddaşa sahib olması da onun ədəbiyyata bağlılı
ğından qaynaqlanırdı. Müdrik siyasətçi ədəbi və tarixi 
prosesləri, müxtəlif problem və məsələləri şərh edərkən 
nitqindəki orijinallıq, sadəlik, səmimilik, aydınlıq, təsir- 
lilik, təmizlik, söz və fikir dəqiqliyi onun məntiqli natiq 
olduğunu təsdiqləyirdi. Çıxışlarında, müsahibələrində 
bəzən gətirdiyi ədəbi nümunələr onun ədəbiyyatımıza, 
mədəniyyətimizə sonsuz sevgisinin göstəricisi idi.

Ölkəmizdə mədəni irsimizin qorunması istiqamətin
də həyata keçirilən mühüm işlərin böyük bir hissəsi ulu 
öndər Heydər Əliyevin adı ilə bağlıdır. Respublikamıza 
rəhbərliyinin ilk illərində - 1969-cu ildə bütün sahələrdə 
olduğu kimi, mədəniyyət sahəsində kadr çatışmazlığı 
böyük problemə çevrilmişdi. Həmin dövrdə Heydər Əli
yevin səyi ilə azərbaycanlı gənclərin keçmiş SSRİ-nin 

müxtəlif ali təhsil müəssisələrində təhsil almağa göndə
rilməsi, 1975-ci ildə Azərbaycan İnşaat Mühəndisləri İn
stitutunun (indiki Azərbaycan Memarlıq və İnşaat Uni
versiteti) yaradılması mədəni irs sahəsində milli kadrla
rın yetişdirilməsində mühüm rol oynadı. Ulu öndərin bu 
sahəyə xüsusi diqqət və qayğısı sayəsində 1970-1980-ci 
illərdə aparılan bərpa-konservasiya işlərinin səviyyəsi 
getdikcə yüksəlməyə başladı. Yüzlərlə abidələrdə tədqi
qat və bərpa işləri aparıldı. Bakıda Şirvanşahlar Sarayı 
Kompleksi, həmçinin Naxçıvanda Mömünə Xatun, Yu
sif Küseyir oğlu və Qarabağlar türbələri, Mərdəkandakı 
Düzbucaqlı və Dairəvi qəsrlər, Ramana qəsri, Şəkidə 
Xan sarayı, Bərdə türbəsi, Mərəzədə Diri Baba türbəsi, 
R.Behbudov adına Mahnı Teatrının, Musiqili Komediya 
Teatrının binası və s. ölkə əhəmiyyətli tarixi abidələrin 
qorunub saxlanması istiqamətində mühüm işlərə başlan
dı.

Qafqaz Albaniyasının memarlıq sənətinin kompleks 
şəkildə öyrənilməsi də 70-ci illərə təsadüf edir. Həmin 
illərdə Şəki, Zaqatala, Mingəçevir, Şamaxı, Qəbələ və s. 
bölgələrimizdə aparılan tədqiqatlar nəticəsində həmin 
dövrə aid mədəni irsin öyrənilməsi və qorunması üçün 
müəyyən tədbirlər görüldü.

Tarix və mədəniyyət abidələri kimi xüsusi əhəmiy
yətə malik olan "Heydər Əliyev" (1976-cı il) və "Gülüs
tan" (1970-ci illər) sarayları, Azərbaycan Respublikası 
Gənc Tamaşaçılar Teatrı (1980-ci illər), Azərbaycan 
Dövlət Rus Dram Teatrı (1970-ci illər), Dəniz vağzalı 
(1970-ci illər), Azərbaycan Respublikası Prezident Apa

ratı (1970-ci illər), Bakı Dövlət Sirki (1960-cı illər) kimi 
saysız-hesabsız tarixi binalar Heydər Əliyevin şəxsi tə
şəbbüsü ilə inşa olunmuşdur.

Həmin illərdə yeni tarix və mədəniyyət qoruqları da 
yaradıldı. Azərbaycanın əvəzsiz mədəni irsi olan İçərişə
hərin qorunması və gələcək nəsillərə çatdırılması məqsə
dilə Heydər Əliyevin xüsusi tapşırığı ilə Azərbaycan 
SSR Nazirlər Sovetinin 10 avqust 1977-ci il tarixli 280 
nömrəli qərarına əsasən İçərişəhərin, eyni zamanda qə
dim Şuşanın, Naxçıvan Muxtar Respublikasının Ordu
bad rayonunun tarixi hissələri tarixi-memarlıq qoruğu 
elan olundu. 1981-ci ildə isə İsmayıllı rayonunun Lahıc 
qəsəbəsinin tarixi hissəsi də qoruq elan edildi.

Müstəqilliyin bərpasından sonra ölkə ərazisində 
mövcud olan abidələrin qorunması məsələsi də ön plana 
çəkildi. Belə ki, tarix və mədəniyyət abidələrinin qorun
ması, öyrənilməsi və onlardan düzgün istifadənin təmin 
olunması məqsədilə qəbul olunmuş - 10 aprel 1998-ci il 
tarixli "Tarix və mədəniyyət abidələrinin qorunması 
haqqında" və 6 fevral 1998-ci il tarixli "Mədəniyyət haq
qında" qanun bu istiqamətdə mühüm addım oldu. Bunun 
ardınca, 2001-ci ildə "Tarix və mədəniyyət abidələrinin 
qorunması haqqında" Azərbaycan Respublikası Qanu
nuna müvafiq olaraq vaxtilə dövlət mühafizəsinə götü
rülmüş 6571 abidənin əhəmiyyət dərəcəsinə görə bölgü
sü aparılmış, Azərbaycan Respublikası Nazirlər Kabine
tinin 2 avqust 2001-ci il tarixli qərarı ilə 6308 abidə döv
lət tərəfindən mühafizəyə götürülmüşdür.

Heydər Əliyevin respublikamıza rəhbərliyinin bü
tün dövrlərində xalqımızın mədəni irsinə diqqət və qayğı 
çox yüksək səviyyədə olmuşdur. Onun şəxsi göstərişi ilə 
bir sıra əhəmiyyətli abidələrin bərpası üzrə işlər də bu sı
radadır. Məsələn, Musiqili Komediya Teatrının binası
nın yenidən qurulması, M.Maqomayev adma Azərbay
can Dövlət Filarmoniyasının binasında bərpa-yenidən
qurma işlərinin aparılması, Naxçıvanda Xanəgah me
marlıq kompleksinin, Şəki rayonunun Kiş kəndindəki 
Alban məbədinin, Bakıdakı Lüteran kilsəsinin və s. on
larla abidənin bərpası bu istiqamətdə aparılan işlərin nü
munəsidir.

XIII əsrdə əsası qoyulmuş, lakin sovetlər dönəmin
də dağıdılmış Bibiheybət ziyarətgahının yeni kompleksi
nin təməli də Heydər Əliyevin təşəbbüsü ilə 1997-ci ildə 
qoyulmuşdu. Ulu öndərin tapşırığı ilə Nardaran pirində 
də bərpa-yenidənqurma işləri aparılmışdı. Xalqımızın 
ölməz şairi Hüseyn Cavidin qəbrinin uzaq Sibirdən doğ
ma Azərbaycan torpağına gətirilməsi və xatirəsinin əbə
di Iəşdirməsi üçün Naxçıvanda məqbərəsinin inşa olun
ması isə ümummilli liderin əvəzolunmaz xidmətidir.

Heydər Əliyevin tapşırığı ilə 1999-cu ildə Azərbay
can Respublikası ərazisindəki dəyərli abidələrin qorun
ması və bərpası məqsədilə Azərbaycan Hökuməti ilə 
Dünya Bankı arasında bağlanmış kredit müqaviləsinə 
əsasən, 2000-2003-cü illərdə Azərbaycanın mühüm me
marlıq və tarixi əhəmiyyət kəsb edən dörd abidəsində - 
Şirvanşahlar Sarayı Kompleksinə daxil olan Saray bina
sının ikinci mərtəbəsində və Divanxanada, Şəki Xan Sa-

raymda, Naxçıvan şəhərindəki Mömünə Xatun türbəsin
də və Qarabağlar kəndindəki Qudi Xatun türbəsində və 
2 minarədə bərpa, konservasiya, rekonstruksiya işləri 
aparılmışdır. Ulu öndərin 2003-cü ildə verdiyi müvafiq 
sərəncamına əsasən, "Çıraqqala" və "Şabran" tarixi qo
ruğu yaradılmışdır.

Ulu öfıdər xalqımızın mədəniyyətinin, incəsənəti
nin, milli-mənəvi dəyərlərinin qorunması istiqamətində 
gördüyü ölçüyəgəlməz işləri ilə gələcək nəsillərə zəngin 
mənəvi xəzinə bəxş etmişdir. Sağlığında millətinə, döv
lətinə ən yüksək dəyəri verən Heydər Əliyev xalqın yad
daşında əbədi, silinməz iz qoymuş, onun adı ilə bağlı 
olan hər şey əziz xatirəyə çevrilmişdir.

M. Vəliqızı 
"Respublika” qəzeti, №271, S. 5-6 

11.12. 2022.

Heydər Əliyevin gücü, yaxud 
özünəqayıdışın Cavid intibahı

Heydər Əliyev siyasətinin məfkurəçilik, türk əx
laqına xidmət ruhu 1982-ci ildə daha bir müdhiş ha
disə ilə nəhayətsiz miqyas aldı. Heydər Əliyev böyük 
Azərbaycan şairi Hüseyn Cavidin nəşinin Sibir çöllə
rindən Vətənə gətirilməsi haqqında Sərəncam verdi. 
Azərbaycanın Cavid ideyalarına doğru hərəkət döv
rü belə başladı.

Həsrət, səni mərd yıxdı ki, sən insafa gəldin,
Qırx ildi gəlirdin, gəl a Cavid, səfa gəldin.

Fikrət Qoca bu misraları həmin dönəmdə və həmin 
mötəbər hadisə münasibətilə qələmə almışdır. Bu şeirdə 
Heydər Əliyevin obrazı “mərd”lik rəmzi kimi xarakteri
zə olunur. “Həsrət, səni mərd yıxdı ki, sən insafa gəl
din”. .. Amma nəyin həsrəti? Axı söhbət 1937-ci ilin rep
ressiya dalğasının güdaza verdiyi faciə qəhrəmanından 
gedir. Dövrün tədqiqatçıları bu məqamı dönə-dönə vur- 
ğuiayırlar: “İstər klassik, istəsə də müasir Azərbaycan 
yazıçıların bir çoxunun yenidən böyük ədəbiyyata qayta
rılması məhz Heydər Əliyevin iradəsi, qətiyyəti və nüfu
zu sayəsində mümkün olmuşdur. 1937-ci il yazıçılarının 
böyük bir qismi 1956-cı ildə formal surətdə bəraət alsa 
da, onların ədəbiyyata dönüşü, ədəbiyyatda öz layiqli 
yerlərini tutması məhz Heydər Əliyevin sayəsində müm
kün olmuşdur” (Vilayət Quliyev).

Haqlı fikirdir, 1956-cı ildə bəraətlər verilmişdi. Am
ma bu bəraətlərdən sonra belə repressiya olunmuş yazı
çılarımızın irsinə münasibətdə durulma tam şəkildə bər
qərar olmamışdır. Onların yaradıcılığının təhlil və təqdi
mində 1937-ci ilin xofu hələ də qorunurdu. Məsələn, 
1958-ci ildə Əhməd Cavadın kitabına ön söz yazan 
Məmməd Rahim şairi hələ də zəhmətkeş adamlardan, 
onların həyatından yazmadığına, daha çox pessimist əh
valın üstün olmasına görə qınayırdı. Yaxud Əhməd Ca
vadın həyat və yaradıcılığını tədqiq etmiş filologiya elm
ləri doktoru Əli Saləddin şairin 1992-ci ildə “Seçilmiş 
əsərləri”nin ikicildlik nəşrini hazırlayanda oxucuya təq
dim edilən stenoqramları özünəməxsus şəkildə ixtisar et
mişdir. Əziz Mirəhmədovun, Kamal Talıbzadənin və 
b-nın da tədqiqatlarındakı mübahisəli baxışları bura əla
və etsək, bəraətin yalnız kağız üzərində qaldığı təsəv
vürü yaranırdı. Rəsmi sənədlər üzərində bəraətlər veri
lib, amma düşüncədə hələ də repressiya havası, qorxusu, 
ürpərtisi, həyəcanı davam edirdi.

1982-ci il, sovet dövrü hələ bitməmişdi, heç buna 
işarələr belə yox idi. Dildə repressiyaya məruz qalanlar 
haqda gerçəklər tüğyan edirdi, amma kağız üzərində 
yanlış elmi-ədəbi yalanlar meydan sulayırdı. Çünki xof 
hələ çəkilməmişdi, ideoloji yanlışlığa uğrama qorxusu 
gerçəklərdən hələ daha öndə idi. Heydər Əliyev bu addı
mı ilə gerçəyi qorxulardan önə çıxartdı, Cavidin nəşini 
vətənə qaytarmaqla elə ilk növbədə, qorxunun üzərin
dəki örtüyü götürüb atmağa müvəffəq oldu. “Cavidə qa
yıdış” məqaləsində Azər Turan yazır: “Biz 37-ci ili xatır

lamırıq. Biz onu xatırlaya bilsəydik Azadlıq barədə bir 
belə nikbin danışa bilməzdik. Biz 37-ci ildən sonra do
ğulmuşuq. Amma hamımız, şair demişkən, 37-də tu
tulmuşuq. Xatirələrimizin və genetik yaddaşımızın qo
lundakı qandalı isə 1982-ci ilin 26 oktyabrında açdılar. 
Biz 1982-ci ilin 26 oktyabrında azadlığa buraxıldıq”.

“Ədəbiyyat qəzeti”nin “Repressiya dalğası: gerçək 
və gizlinləri ilə” adlı “müzakirə saatı”nda tədqiqatçı Cə
lal Qasımovun bu fikirləri ilə razılaşmamaq olmur. “Bə
raət dövründə - 56-cı ildən sonra udanlar və uduzanlar 
oldu. Fikrimcə, Cavid uduzanlar siyahısmdadı, R.Axun
dov, V.Xuluflu isə udanlar. Əvvala, sual edirəm ki, 
Cavid 37-də güclü idi, yoxsa 56-da? 37-də Cavid türkçü 
kimi, turançı kimi böyük idi. 56-da isə ona bir sovet 
mundiri geyindirib kiçiltdilər. “Cavid və oktyabr inqila
bı” adlı yazılar yazıldı. Əlbəttə, o dövrdə Cavid bəraət 
almasaydı 4 cildliyi çıxmayacaqdı, haqqında danışılma
yacaqdı, dərsliklərə düşməyəcəkdi, haqqında monoqra
fiyalar yazılmayacaqdı. Lakin bütün bu proses onun dili
nə, üslubuna toxunulmaqla həyata keçdi. Məncə, bu re
abilitasiya Cavidin sovet hökümətindən intiqamı deyildi. 
Sistemin özünün özündən intiqamı idi. Məncə, Cavidin 
bəraəti onun Sibirdən dönüşü ilə başladı. Cavidin dönü
şü əslində Cavidə dönüşün başlanğıcı oldu. Nə idi Cavi
də dönüş? Cavidə dönüş türkçülüyə dönüş, turan əxlaqı
na dönüş, Cavidə dönüş sufi təfəkkürünə dönüş, milli- 
mənəvi əxlaqi dəyərlərə dönüş idi”.

1982-ci ildə Cavidin qayıdışı ilə milli mədəniyyətin 
yeni epoxası başladı. Bu həm də Heydər Əliyev siyasəti

nin 1969-cu ildən bəri xalqın mənəvi dirçəlişinə, ictimai 
özünüdərk və milli təfəkkür oyanışına doğru addım - 
addım gəldiyi yolun qanunauyğun sonucu kimi meydana 
çıxır. Heydər Əliyevin meydana qoyduğu bu miqyassız 
iş poeziyada izini qoymadan ötmür. Bəxtiyar Vahabzadə 
nəfəsinin poetik qatında özünə yer alır:

Yanar sinəsiylə buz qıranların,
Haqq səsi, dağ səsi tutub dünyanı.
Səni torpağına qaytaranların 
Ömrü uzun olsun, torpağın sanı.

Mirvarid Dilbazinin odlu misraları mənzərəni du
yub tanımağa imkan verir:

Sağ ol xalqımızın igidi, mərdi! 
Bu bir şücaətdi, bu bir hünərdi.
Getdi sinəmizdən Cavidin dərdi, 
Unutmaz bu haqqı millətin sənin.

Əhsən, kamalına, əqlinə əhsən!
Bir xalqın oğlusan, demirəm təksən.
Sən, xalqa endikcə yüksələcəksən,
Adi xidmət deyil xidmətin sənin.

Cavidin nəşinin niyə məhz Naxçıvanda basdırılması 
da ayrı özəlliyi ilə diqqət çəkir. Nəriman Həsənzadənin 
xatirələrində buna əmin oluruq: “Bir də Təbriz nisgili var 
idi Heydər Əliyevin. Hüseyn Cavidin nəşini uzaq Sibir
dən vətənə gətirmişdi. Cavidi niyə Naxçıvanda basdır

maq istədi, burda yox? Söhbət gedirdi bu barədə həmin 
ərəfələr. Mən yanında durmuşdum, kimlərləsə söhbət 
edəndə dedi elə Naxçıvan yaxşıdı ki, Təbrizdən gələndə 
onu ziyarət eləyib gələcəklər. Bura qədər dərin düşünür
dü Heydər Əliyev”.

Cavidlə bağlı missiya bununla yekunlaşmır. Həmin 
vaxt Heydər Əliyevin göstərişi ilə Naxçıvanda Hüseyn 
Cavidə məqbərə tikilməsi qərara almır. Lakin 1982-ci il
də respublikadan gedəndən sonra bu yöndə heç bir iş gö
rülmür. Liderin 1993-cü ildə ölkəyə rəhbər kimi qayıdı
şından sonra işlərə yenidən təkan verilir. Naxçıvanda 
Hüseyn Cavidin əzəmətli məqbərəsi hazırlanır. Məqbə
rədə Cavidlər ailəsi - Cavidin, Müşgünaz və Ərtoğrulun 
məzarları yan-yana uyuyur.

Açılış 1996-cı ildə, oktyabrın 29-da baş tutur. Bütün 
ölkə elitasının, ədəbi ictimaiyyətin diqqəti bu hadisəyə 
köklənir. Açılışdan az sonra Xalq şairi Məmməd Araz 
Prezidentə həyəcan və ehtiramla dolu məktub ünvanla
yır: “Sizi təbrik edirəm, möhtərəm prezident Heydər Əli
yev, siz, dahi Cavidin cənazəsini, obrazlı desək, dünya
nın axırından çiyninizdə Bakıya gətirməklə kifayətlən
mədiniz; onu yenidən çiyninizə götürüb doğulduğu yur
da gətirdiniz. Onu Müşgünaz xanımla və Ərtoğrulla bir
likdə bir nur odasına tapşırdınız. Siz bu əməlinizdən nə 
qədər məmnunsunuz. Naxçıvanda keçən təntənəli gün
lərdə buna şahid olduq. Siz bu yüksək əməllərin - birinci 
müəllifisiniz!”

Xəlil Rza Ulutürk “Gündəliy”ində Heydər Əliyevin 
bu addımını qəhrəmanlıq kimi səciyyələndirir: “Mən da

hi Hüseyn Cavidimizin cənazə qalıqlarının ən uzaq mə
safədən, Sibir qəbiristanından qatarla və təyyarə ilə Ba
kıya gətirilməsini, respublika ictimaiyyətinin diqqətində 
dayanmasını və təntənəli biçimdə şairin öz vətənində, 
Naxçıvanda torpağa tapşırılmasını, Molla Pənah Vaqifin 
məqbərəsi və heykəlinin Şuşada, ən yırtıcı düşmənin dar 
gözləri qarşısında ucaldılmasını və bu mərasimin böyük 
milli bayram kimi qeyd olunmasını, əzəmətli Respublika 
sarayının yaradılmasını, bu cür yüzlərcə təşəbbüs və təd
birləri də Heydər qəhrəmanlığı anlayışına daxil edirəm”.

Zəlimxan Yaqub məqbərənin təntənəli açılış məra
simində “bu türbən mübarək olsun, bu qeyrətə eşq ol
sun”, - deyə Heydər Əliyevin Cavidlə bağlı gördüyü işlə
ri poeziyanın dili ilə əbədiləşdirdi: .

Ulu qüdrət olan yerdə yeri yoxdur dərd-azarın, 
İşığına yığışmışıq bir türbədə üç məzarın. 
Sən Allahın dostusanmış, son səfərin, son güzarın, 
Vətən adlı Məkkə oldu, hac oldu, Cavid əfəndi. 
Ləyaqətin bu millətə tac oldu, Cavid əfəndi.

Bu şeir nümunələri və fikirlər əlbəttə ki, görülən işin 
heyranlığı qarşısında dillənən poetik rübabın səsi idi. 
Amma bir də Turan Cavid vardı. Cavidlər ailəsinin son 
yadigarı... Turan xanımın xatirəsində Heydər Əliyevin 
obrazı - Cavid sevgisi, sevinci, heyranlığı, qədirbilənliyi 
və ən əsası, Cavid duyumu ilə daha işıqlı, daha gerçək 
mahiyyəti ilə sərgilənir. Həmin sevgini görmək üçün Tu
ran Cavidlə olan söhbətə istinad etməyin məqamıdır.

“Açılışda xüsusi təyyarə ilə getdik. Təyyarədə hamıy- 
la görüşdü, öz kabinəsinə getdi və məni dəvət etdi. Şəkil 
çəkdirdik. Cavidin əsərlərinin sayı ilə maraqlandı. Cavid 
haqqında çox maraqlı fikirlər söylədi. O, Cavidi bilirdi. 
1983-cü, 1984-cü illərdə də mən bunun şahidi olmuş
dum. 1983-cü ildə Moskvadan yayda istirahət üçün Ba
kıya gəlmişdi. 1983-ün 24 sentyabrında Azdramada “İb- 
lis”ə baxmağa gəldi. O gün aktyorlar da çox gözəl oyna
yırdılar. Tamaşadan sonra müzakirədə əsəri elə dəqiq 
təhlil elədi ki... Zarafatından da qalmadı. Dedi ki, indi 
məndən soruşsalar ki, İblisi görmüsən, cavab verərdim 
ki, bəli, - Hamleti göstərib - İblis belə olar, - dedi. İkinci 
dəfə 1984-cü ildə sentyabrın 15-də Rus Dram Teatrında 
“Şeyx Sənan”a baxdı, rəhmətlik Zərifə xanımla birgə. I 
hissədən sonra məni qonaq otağına çağırdı və içəri girən 
kimi, “tamaşada bir neçə obrazı ixtisar ediblər”, - söylə
di. Düz deyirdi. Sonra isə musiqidən danışdı. Fikrətin 
musiqisini çox təriflədi və kor ərəbin mahnısını ifa elədi, 
sözləri və melodiyanı dəqiq ifa edirdi. Təəccüb ediləcək 
bir hal idi. Dramaturgiyanı yaxşı bilirdi, duyurdu. O, Ca
vidi Şekspirlə deyil, Höte ilə müqayisə etməyin tərəfda- 
rıydı. “Fausf’la “İblis”i müqayisə edirdi.

Əliyev, umimiyyətlə, Cavidə qarşı çox həssasdı. 
Hətta 1997-ci ildə məqbərəni oktyabrın 14-də - Ərtoğ
rolun rəhmətə getdiyi gündə ziyarət etmişdi.

-Bu bir təsadüf deyildi?
-İnanmıram ki, təsadüf olsun.
- Qayıdaq məqbərəyə...

- Məqbərənin lentini kəsdi, gələn qonaqlar, vəzifə 
sahibləri ətrafımızdaydı, pillələri qalxanda Heydər Əli
yevə: “İkimizdən başqa heç kəs içəri girməsin. Bu, iki
mizin haqqıdı», - dedim. Hamı ayaq saxladı və biz içəri 
girdik.

Məqbərənin açılışından sonra ziyafət verdi. Ziyafət
də Şahmar Əkbərzadə “Yas içində toy” şerrini oxudu. 
“Kəcavən mübarək, toyun mübarək, məzardan məza
ra gəlin köçürsən” misraları Əliyevə çox təsir etdi.

Yanaşı oturmuşduq. Bir daha ona təşəkkür edəndə: 
- “Başqa cür ola da bilməzdi”, - dedi.

Muzeyin açılışında da belə oldu. Bura yalnız onu 
dəvət etdim. Yeganə muzeydi ki, açılışına Heydər Əli
yev tək gəlmişdi. Cavidin ad günündə, 120 illiyinin ta
mam olduğu gün. Bu çox səmimi bir görüş oldu... Yəqin 
ki, hər bir kəsi Allah yer üzünə bir işdən ötrü gətirir. Gö
rünür, Cavidin məzarını Vətənə köçürmək üçün bu adam 
I katib olmalıydı. Məqbərənin də, muzeyin də açılması
na o uşaq kimi sevinirdi, fərəhlənirdi”.

Belə... Oktyabr yalnız böyük Cavidin doğum tarixi 
ilə bağlı deyil, həm də onunla eyni bütövlükdə assosia
siya verən Heydər Əliyev xidmətinin yad olunduğu za
man vahididir. Türk ruhunu, turan sevdasını uca tutub 
ən kəskin zaman aşamalarından zədəsiz çıxaran bu iki 
dahi şəxsiyyətin ömür bioqrafiyası milli varlığımızın id
rak məqamıdır.

Elnarə Akimova 
"İkisahil", №194, S. 5.

22.10.2022

"Bəzən məndən soruşurlar ki, bu qədər gərgin işləri 
aparmağım necə mümkün olubdur? Hər bir insanın il
hamverici qüvvəsi var. Mənə ilham verən ən böyük qüv
və Azərbaycanın uşaqlarıdır, Azərbaycanın gəncləridir, 
Azərbaycanın gələcəyidir".

Heydər Əliyev

AMEA-nın müxbir üzvü Yaşar Qarayev Ulu Öndə
rin 75 illiyi ərəfəsində qələmə aldığı məqaləsində yazır
dı: “Heydər Əliyev olmaq, ümumiyyətlə, çətin işdir. 75 
il fasiləsiz, hər ay, hər gün sərasər Heydər Əliyev olub 
qalmaq isə xüsusilə çətindir”.

Həyatda Heydər Əliyev olmağın çətinliyinə etiraz 
edən tapılmaz. Bu işin ədəbiyyatda əksi, gerçəkdəki 
Heydər Əliyevi tarixi yaddaşdan ədəbi yaddaşa köçür
mək, onun bədii obrazım yaratmaq ikiqat çətindir. Əgər 
bu obraz, bu bədii portret uşaqlar üçün yaradılırsa, az
yaşlı oxucu üçün təqdim olunursa, işin ağırlığı bir qədər 
də artmış olur.

Heydər Əliyev bütün ağır və çətin işlərin içərisində 
xalqın gələcəyi hesab etdiyi uşaqlara da zaman ayırır, 
onların qayğı və problemləri, uğurlarıyla maraqlanırdı 
ki, bu da əslində onun mənəvi-əxlaqi dəyərlərə söykənən 
siyasi kursunun, Azərbaycan ideyasının tərkib hissəsi ki
mi dəyərləndirilməlidir.

Heydər Əliyevin ənənə halını almış, hər il qeyd olu
nan Uşaqların Beynəlxalq Müdafiəsi Günü tədbirlərində 

dəıinməzmunlu çıxışlarını nəzərdən keçirdikcə onun bu 
sahədəki çoxyönlü işlərinə şahidlik edirik. Uşaqlara, ye
niyetmələrə xitabla başlayan çıxışlar, əslində, Heydər 
Əliyevin gələcək nəslin tərbiyəsində, kamil şəxsiyyətlə
rin yetişməsində, azad və müstəqil Azərbaycanın idarə
çiliyinin layiqli davamçılara ötürülməsi sahəsində gör
düyü proqram xarakterli işlərin ifadəsi idi.

Çıxışlarının hamısında uşaqlara dərin sevgi və ehti
ram ilə yanaşı, istedadlarına, qabiliyyət və kamallarına 
bir etimad və əminlik əks olunurdu. Bu arxayınçılıq və 
əminliyi şərtləndirən amillər onların idman, incəsənət- 
musiqi, rəqs, rəsm sahəsindəki bacarıqları və uğurları ilə 
yanaşı, həm də elm və təhsildə, olimpiadalarda əldə et
dikləri nailiyyətlər idi.

Təbii ki, tarixi şəxsiyyətlərin öyrənilməsi, onların 
fəaliyyətlərinin tədqiqi elmi tarixin vəzifəsi olduğu qə
dər bədii ədəbiyyatın da borcudur. Ədəbiyyat tarixin ye
tişdirdiyi simaların obrazını yaratmaqla, həm də dünən, 
bu gün və sabah arasında ünsiyyət körpüsü qurmuş olur.

Heydər Əliyevin uşaq ədəbiyyatındakı obrazına 
işıq saldıqda göz önündə xilaskar, varlığı ümid və nicat 
vəd edən, Azərbaycanın özünəqədərki milli dövlətçilik, 
idarəçilik təcrübəsini bir daha nümayiş və təsdiq etdirən, 
təkcə həmfikirlərinə deyil, həm də opponentlərinə qəbul 
etdirən bir şəxsiyyət, xalqının qəhrəmanı, müdrik lider, 
millət atası kimi görünür. Heydər Əliyevin obrazına da
ha çox poeziyada rast gəlirik. Ulu Öndər haqqında uşaq
lar üçün saysız-hesabsız şeirlər yazılmışdır. Nəbi Xəzri 
“İradə möcüzəsi”, Valeh Mirzə “Ruhu caııımızdadır”, 

Şövkət Məmmədbəyli “Yaşayacaqdır”, Uğurlu Xəlilov 
“Biri Günəş, biri Heydər”, Xıdır Alovlu “Vətənləşən və
təndaş”, Aygün Bal “Heydərin davamçısı gərək ki, 
Heydər olsun”, Bəhlul Ataxanlı “Dünyanın Heydər oğ
lu”, İlqar Dağlaroğlu “Heydər baba”, Aynur Hüseynova 
“Körpələr babası sən, Heydər baba”, Səmid Mövsümov 
“Qayəsi nur, özü də nur”, Samir Səyyadoğlu “Haqqımız
dır öyünmək”, Əkbər Qoşalı “Ümidsiz ha deyilik”, 
Ələmdar Quluzadə “Heydər baba, öndər baba”, Rafiq 
Yusifoğlu “Rəhbərin heykəli”, “Ulu Öndər”, Nəriman 
Hüseyn “Nur övladı”, Fərid Ağamirzəyev “Heydər ba
ba”, Oqtay Zəngilanlı “Ulu Heydər”, “Millət atası”, “Bir 
millət, iki dövlət” və adını çəkmədiyimiz yüzlərlə şeirdə 
Ulu Öndərin portretinə müxtəlif yöndən işıq tutulur.

Bədii nümunələrdə Heydər Əliyevdən həm tarixin 
və zamanın yetirdiyi, həm də tarixin özünü yaradan, onu 
yönləndirən kimi danışılır. Elə söykənən, elin söykəndi
yi, yol açan, özü yol olan, xalqdan güc alan, xalqın güc 
aldığı, genetik yaddaşın, tarixi təcrübənin yetirdiyi və 
özü nümunəyə, məktəbə çevrilən, vətənin həm əsgəri, 
həm generalı... Bu dilemmalar bəzən eyni şeirdə, bəzən 
də ayrı-ayrı, tam fərqli bədii nümunələrdə özünü göstə
rir:

Heydər, öz yurdunun sadiq əsgəri,
Türkün ən qüdrətli generalıydı.

(Vahid Əziz)
Qəlbini bürüyüb Azərbaycana,
Qəlbinə bürüyüb Azərbaycanı.

(Məstan Günər)

Sən tarixi yaza-yaza
Özün də tarix oldun.

(Rafael Hüseynov)

Sevimli uşaq şairi və yazıçısı Zahid Xəlilin Ümum
milli Liderə həsr etdiyi silsilə-“Oxu, Surxay”, “Bulaq”, 
“O gecə”, “Əl”, “Heydər körpüsü”, “Azərbaycan xiya
banı”, “Uçaq”, “Dağlar” şeirləri var. Bu şeirlərdə bütün 
övladları öz balası kimi sevən, onlara qayğı və diqqət 
göstərən, uğurlarından fərəhlənən, qürur keçirən dahi 
şəxsiyyət kimi söz açılır. Müəllif Ümummilli Liderin adı 
verilən park və xiyabanlardan, bulaqlardan danışır, onla
rın əsrarəngiz və gözəlliyinin sirrini adlarından alması 
ilə izah edir. Şair üçün Babadağdan da uca, buludlardan 
da yüksək zirvə olan Ulu Öndərin saldığı yol - Heydər 
yolu kiçik oxuculara örnək göstərilir, bildirilir ki, bu yol 
xoş əmələ söykəndiyi üçün sonu uğura çıxır.

Leyla Əliyevanın “Mənim babam” şeirini fərqləndi
rən başlıca cəhət odur ki, əgər digər şeirlərdə müəlliflər 
öz qəhrəmanlarını böyüklərin söhbətlərindən, onun haq
qında danışılanlardan, gördüyü işlərdən, tədbirlərdən ta- 
nıyıblarsa, bu şeirdəki təəssürat qəhrəmanıyla daimi ün
siyyətdən, baba-nəvə münasibətindən, sıx müşahidələr
dən yaranmışdır:

Mənim babam gözəl insan,
Sevimlidir, mehribandır.
Yüz il, min il yaşayasan -
Desəm ona, yenə azdır.

İnsan var ki, qəlbi qara, 
Bəd əməli, bəd niyyəti. 
Onlar hara, babam hara... 
Bir insandır ədalətli, 
Öz xalqına sədaqətli, 
Mənim babam.
Kömək edər, əluzadar, 
Dara düşsə bircə adam. 
Bax, belə bir ömür yaşar.
Mənim məğrur,
Mənim əziz Heydər babam!

Rafael Hüseynovun “Sədaqət dərsi”, “Sən tarixi ya
radan”, “Arzun” şeirləri Heydər Əliyevin bədii portretini 
əks etdirmək baxımından uşaqlar üçün uğurlu nümunə
lərdir. Bu poetik mətnlərdə Ulu Öndərdən bir məktəb, bir 
örnək kimi bəhs olunur. Bu məktəbdə vəfa dərsi var, lə
yaqət, sədaqət dərsi var. Bu məktəb çətinliklər qarşısında 
mətanətli, dəyanətli olmağı, arzuların uğrunda əzmkar 
olmağı öyrədir. Bu bədii nümunələrdə poetik qəhrəman
dan dönə-dönə oxunmalı kitab kimi danışılır. Bu kitabda 
“bir qəhrəmanın yenilməzlik hekayəti”, “sadədən sadə 
insanın dahi olmaq şücaəti” yazılıb.

Heydər Əliyevin bədii obrazına nəsr əsərlərində də 
müraciət olunmuşdur. Sevinc Nuruqızınm “Yaradılış” 
hekayəsi Heydər Əliyevin portretini toxuyan xalçaçı qa
dınla uşaqların təsadüfi və maraqlı görüşləri, dialoqları 
üzərində qurulub:

- Xalq çətində və darda ona arxalanıb. Onun böyük 
qəlbinə və siyasi məharətinə sığınıb. Onun birçağırışı ilə 
meydanlara axışıb.

- Onun ətrafında yumruq kimi birləşib. Bu insan xal
qa güvən verib, xalqda özünə inam yaradıb, xoşbəxt gə
ləcəyə aparan yolda cəsarətlə addımlayıb. Gecəsini gün
düzünə qatıb. Yorulmadan çalışıb... Ömrünü xalqının 
yolunda şam kimi əridib. Əsl siyasi lider olmağı baca
rıb... Böyüklərin və uşaqların dostuna çevrilib...

- Uşaqlar diqqətlə dinləyirdi. Qadının həlim səsi və 
təsvir etdiyi qəhrəmanın insani keyfiyyətləri onları elə 
bil sehrləmişdi.

Artıq heç nə deməyə ehtiyac yox idi... Uşaqlar yer
bəyerdən səsləndilər:

- Heydər baba...
Heydər Əliyevin uşaq ədəbiyyatında obrazı güclü 

dövlət qurmağı bacaran, Azərbaycanın əbədiliyini təmin 
edən, Vətənə tuşlanan zərbələrə sinə gərən, 7-dən 77-yə 
hər kəsin qayğısını şəxsi problemi hesab edən “Heydər 
baba” kimi görünür.

Aygün Bağırlı
A ME A Nizami Gəncəvi adına Ədəbiyyat 

İnstitutunun elmi işlər üzrə direktor müavini, 
filologiya üzrə fəlsəfə doktoru, dosent 

"Azərbaycan” qəzeti, № 111, S. 5.
01.06.2021

Heydər Əliyevin "gördüyü" Səməd Vurğun...

Dövlətlərin tarixən uzunömürlüyünü təmin etmiş 
milli-mənəvi dəyərlərin, o sıradan ədəbiyyatın da müstə
qil Azərbaycan dövlətçiliyinin təməl prinsipləri statusu 
qazanması, məlum olduğu kimi, ulu öndər Heydər Əli
yevin idarəçilik sisteminin prioritetini təşkil etmişdir. 
Lakin, prosesə ədəbiyyatın daha aktiv və əhatəli cəlb 
edilməsi onun idarəçilik sistemi ilə yanaşı, ömürlüyü və 
maraq dairəsi,ədəbiyyata tükənməz sevgisi ilə də bağlı 
olmuşdur. Ədəbiyyatı uşaqlıqdan çox sevdiyini, hələ or
ta məktəbdə oxuyarkən Azərbaycan şairlərinin, yazıçıla
rının bütün əsərlərini sevə-sevə oxuduğunu görkəmli si
yasətçi dəfələrlə etiraf etmişdir.

Şübhəsiz, H.Əliyevin ədəbiyyat sevgisi bütövlükdə 
Azərbaycan ədəbiyyatını qapsamış və o, Azərbaycana 
rəhbərliyi dövründə də ümumilikdə ədəbiyyatımızı, elə
cə də ədəbiyyatımızın inkişafında xidmətləri olan bütün 
yazıçı və şairlərimizin müxtəlif üsullarla təbliğinə, geniş 
miqyasda tanıdılmasına (adlarının əbədiləşdirilməsi, yu
bileylərinin keçirilməsi, əsərlərinin müxtəlif dillərdə 
nəşri və s.) böyük imkanlar yaratmışdır. Lakin bununla 
bərabər, bir fərd olaraq bu böyük şəxsiyyətin xüsusi rəğ
bət bəslədiyi şair və yazıçılar, eləcə də daha çox dəyər
ləndirdiyi və sevdiyi əsərlər də olmuşdur. Bu azsaylı şair 
və yazıçıların sırasında xalqımızın XX əsrdə yetirdiyi 
təkrarsız yaradıcı şəxsiyyət-planetar adam, öz poetik 
məktəbini yaratmaq qüdrətinə sahib olmuş ustad sənət
kar, Azərbaycanın ilk Xalq şairi və ilk akademiklərindən 

biri, gözəl dramaturq, böyük alim və səriştəli tərcüməçi, 
nüfuzlu ictjmai xadim Səməd Vurğun, daha çox sevilən 
əsərlərin içərisində isə onun "Azərbaycan" şeiri də var. 
Həqiqət naminə onu da xatırladaq ki, əsərlərinə daha çox 
önəm verdiyi sənətkarlarla müqayisədə də H.Əliyevin 
S.Vurğun şəxsiyyəti və yaradıcılığına münasibəti daha 
özgür və munis olmuşdur: H.Əliyevin S.Vurğun haqqın
dakı fikirləri, böyük sənətkarın, təkcə əsərlərini mütali
əsinə yox, şəxsi müşahidələrinə də əsaslanır. S. Vurğun, 
H.Əliyevin öz ifadəsi ilə desək, "gənclik illərinin şairi" 
olub. O illəri H.Əliyev belə xatırlayır: "Biz gənclər vax- 
tilə Səməd Vurğunu sadəcə olaraq görməkdən özümüzü 
xoşbəxt hesab edirdik. Biz özümüzü xoşbəxt hesab edir
dik ki, Səməd Vurğunu haradasa gördük, dinlədik, eşit
dik". Böyük şairə xalqımızın hədsiz məhəbbət, hörmət 
və ehtiram'göstərməsinin şahidi olmuş H.Əliyev "gənc 
yaşlarından şairin əsərlərini maraqla oxumuş" və bu 
əsərlər onun "bir insan kimi formalaşmasında, təhsilin
də, əxlaqında, mənəviyyatında çox böyük rol oynamış
dır". H.Əliyev S.Vurğunun əsərlərindən "bəhrələndiyini, 
onlardan mənəvi qida aldığını" səmimiyyətlə dilə gətir
miş, bu böyük şəxsiyyətin "ümumilikdə o dövrün gənc
ləri üçün nümunə-xalqma, millətinə, ölkəsinə, vətəninə 
sədaqətlilikdə nümunə" olduğunu diqqətə çatdırmış, 
sonralar özü səlahiyyət sahibi olarkən qədrşünaslıq gös
tərərək, onun "ədəbi irsinə Azərbaycanda hörmətlə yana
şılması və ondan istifadə edilməsi üçün lazımi tədbirlər" 
görmüşdür. Doğrudan da, şairin Bakıda ev-muzeyinin, 
Qazaxda Poeziya evinin yaradılması, 70,80 və 90 illik 

yubileylərinin təntənəli surətdə keçirilməsi və bir çox 
başqa tədbirlər, məhz, H.Əliyevin təşəbbüsü ilə reallaş
mışdır.

Əsərlərinə önəm verdiyi digər sənətkarlardan fərqli 
olaraq H.Əliyevin S.Vurğuna böyük ehtiramı və sevgisi 
qarşılıqlı olaraq şairin övladlarının timsalında da davam 
etmiş. Ümumilikdə götürsək, H.Əliyev S.Vurğun yara
dıcılığı və şəxsiyyətinə daha çox müraciət etmiş, əsərlə
rinin aktuallığını bu gün də qoruduğunu dəfələrlə isbat- 
Iamış, onların gənclərin tərbiyəsində oynadığı rola xüsu
si önəm vermişdir. Həqiqət naminə bir fakt da etiraf edil
məlidir: H.Əliyev, S.Vurğunun, təkcə ədəbi irsinə yox, 
şəxsiyyətinə də hörmətlə yanaşılmasından ötrü əlindən 
gələni əsirgəməmiş, ona qarşı irəli sürülən haqsız itti
hamların layiqli cavabını vermişdir...

H.Əliyev şairin əsərlərini təhlilə cəlb etməzdən əv
vəl onların yarandığı dövrün xüsusiyyətlərinə diqqət yö
nəldir. Onların yarandığı, başqa sözlə, şairin yaşadığı 
dövrün həddindən artıq mürəkkəb, ziddiyyətli, hətta, 
qorxulu olduğunu diqqətə çatdırır. Başlıca səbəbi XX əs
rin özünün bütövlükdə bəşər tarixində çox ziddiyyətli, 
mürəkkəb proseslər əsri olması ilə əlaqələndirir. Qarışıq 
bir dövrdə yaşamasına baxmayaraq, S.Vurğunun-bu və
tənpərvər və cəsarətli şairin milli-mənəvi dəyərləri ehti
va edən əsərlər yaza, xalqına ləyaqətlə xidmət edə bilmə
sini yüksək dəyərləndirir. Deyir ki,"Belə bir dövrdə ya
şamaq, yaratmaq və yüksək yaradıcılıq səviyyəsinə çat
maq hər bir insana nəsib ola bilməzdi. Səməd Vurğun öz 
dövrünün, zəmanəsinin mühitində, çərçivəsində yazıb- 

yaradıb və Azərbaycan xalqı qarşısında əvəzsiz xidmət
lər göstəribdir, Azərbaycan ədəbiyyatını, mədəniyyətini, 
dünya ədəbiyyatını zənginləşdiribdir. Fitri, parlaq iste
dadı, çox nadir xüsusiyyətə malik olan istedadı, eyni za
manda ən gənc yaşlarından yazıb-yaratmaq əzmi Səməd 
Vurğunu qısa bir zamanda xalqımızın sevimli şairinə çe
virmiş və o, həm Azərbaycanda, həm də bir çox xarici 
ölkələrdə tanınmış, sayılan bir insan olmuşdur".

H.Əliyev ustad şairin irsinə yanaşmada ortaya qoy
duğu konsepsiyanın optimallığını əsaslandırmaq üçün 
S.Vurğun ilə yanaşı, keçmiş sənətkarlarımızın yaşadığı, 
yazıb-yaratdığı dövrə də diqqət yönəldir, paralellər apa
rıb, analoji məqamları üzə çıxarır. Deyir ki, "Səməd Vur
ğun böyük şairdir. Şərq aləmində şair həmişə ən yüksək 
hörmətə layiq olubdur. Səməd Vurğun isə öz dövrünün 
şairlərinin şairi olubdur.

Səməd Vurğunun bütün əsərləri Vətənə məhəbbətlə, 
Azərbaycana, xalqımızın dilinə, milli ənənələrinə mə
həbbətlə doludur. Səməd Vurğunun şəxsiyyətini ifadə 
edən, onun əsərlərinin əsas mənası və məzmunu bax, bu
dur.

Şübhəsiz ki, Səməd Vurğunun əsərləri öz dövründə 
yazılıbdır. O dövrün hökmü, tələbləri Səməd Vurğunun 
əsərlərində də öz əksini tapıbdır. Bu gün heç kəs buna 
görə Səməd Vurğunun əvəzindən üzr istəməməlidir. Sə
məd Vurğunun bütün əsərləri ilə Azərbaycan xalqı əv
vəldən axıradək fəxr edir, bundan sonra da fəxr edəcək
dir".

Səməd Vurğunun "Komsomol", eləcə də "Zamanın 
bayraqdarı" poemasında da öz əqidəsinə sadiq qaldığını, 
eyni zamanda yüksək şeir sənəti nümayiş etdirdiyini diq
qətə çatdıran H.Əliyev əlavə edir ki, "Şərqdə həmişə şair 
böyük hörmətə layiq olubdur və hər bir şair öz dövrünün 
aşiqi olubdur, öz dövrünü yazıbdır. Biz buna görə keç
miş əsrlərin heç bir şairinə hər hansı bir mənfi münasibət 
göstərə bilmərik və kimisə qınaya bilmərik. Səməd Vur
ğunu da heç kəs qınaya bilməz ki, o şeirləri, o poemaları 
yazıbdır".

H.Əliyev S. Vurğunu "öz dövrünün şairlərinin şairi" 
adlandırmaqla həm "dövrün hökmü"nün şairin əsərlərin
də yer aldığının təbii olduğunu təsdiqləyir, həm də onun 
ədəbi nüfuzunu-müasirləri arasındakı yerini diqqətə çat
dırır.

Az ömür yaşamasına baxmayaraq, "40 illik bir dövr
də Azərbaycan xalqının və dünyanın bir çox xalqlarının 
dilindən düşmədiyinə" görə S.Vurğunu "xoşbəxt taleli 
sənətkar" adlandıran H.Əliyev daha sonra bugünkü 
Azərbaycanı obrazlı şəkildə əzəmətli, böyük bir binaya 
bənzədir və bu binanı kərpic-kərpic ucaldanların indiyə 
qədər yaşamış, yazıb-yaratmış insanlar olduğunu xatırla
dır, bu günkü müstəqilliyimizə görə də həmin şəxslərə 
və onların "ən görkəmlisi" olan S.Vurğuna minnətdar ol
mağın zəruriliyini bir daha vurğulayır. Deyir ki,"Bu bi
naya hərə öz payını qoyubdur: kimi çox, kimi az. Amma, 
bu insanların tam əksəriyyəti Azərbaycanı daim qurma
ğa, yaratmağa və inkişaf etdirməyə çalışmışdır. Onlar
dan da ən görkəmlisi byük şairimiz Səməd Vurğundur.

Səməd Vurğun öz yaradıcılığı, əsərləri, ictimai-siyasi fə
aliyyəti ilə XX əsr Azərbaycan tarixində ən görkəmli 
şəxsiyyətlərdən biri olubdur. Biz Səməd Vurğun ilə fəxr 
edirik"

H.Əliyev çıxışının sonunda azadlığını əldə etmiş 
xalqımızın dövlət müstəqilliyi kimi S.Vurğun ruhunun 
daşıyıcısı olan əsərlərinin əbədi yaşayacağına da əminli
yini bildirir: "Biz Səməd Vurğunun ruhu qarşısında baş 
əyərək deyə bilərik: əziz şairimiz, sənin canın qədər sev
diyin Azərbaycan bu gün müstəqil dövlətdir. Sənin canın 
qədər sevdiyin xalqın bu gün azaddır. Bu gün mən bir 
daha bəyan edirəm ki, biz Səməd Vurğunun ruhunu gələ
cəkdə də şad edəcəyik. Müstəqil Azərbaycan yaşayacaq, 
Azərbaycanın dövlət müstəqilliyi əbədi, dönməz olacaq
dır. Xalqımız daim sərbəst, öz taleyinin sahibi olacaq
dır".

H.Əliyev bir çox çıxışlarında, yuxarıda da qeyd etdi
yimiz kimi, keçmiş ədəbi-mədəni irsimizi, klassiklərimi
zi, o sıradan sovet ədəbiyyatını inkar edənlərə qarşı da 
etirazını bildirmişdir. O, S.Vurğunun 90 illik yubileyin- 
dəki nitqində problemə kifayət qədər aydınlıq gətirməsi
nə baxmayaraq, bir il sonra (26 mart 1998)- S.Rüstəmin 
90 illiyində bu xoşagəlməz tendensiyaya yenidən müna
sibət bildirməli olur, həm də daha sərt və kəskin şəkildə. 
Eyni zamanda S.Vurğunla yanaşı, onun qələm yoldaşla
rının, başqa sözlə, tariximizin, mədəniyyətimizin, ədə
biyyatımızın-milli dəyərlərimizin müdafiəsinə qalxır. 
Sovet dövründə yazıb-yaratmış şair və yazıçıların, mə
dəniyyət xadimlərinin yaradıcılığının "o dövrdə baş ve

rən proseslər çərçivəsində təhlil edilməsi və qiymətinin 
verilməsini" bir daha diqqətə çatdırır.

S.Vurğuna qarşı irəli sürülən ittihamlardan biri də, 
qəribə səslənsə də, onun repressiyadan sağ çıxmasıdır. 
Ümumilikdə yanaşdıqda isə S.Vurğunla bağlı zərərli və 
yanlış mülahizələr repressiya qurbanları, xüsusilə də 
H.Cavid və M.Müşfiqlə müqayisədə təqdim edilir. Bu 
səbəbdən də H.Əliyev çıxışında 1920-1930-cu illərin 
ağır repressiya illərini yada salır və həmin faciəni xalqı
mızın ürək ağrısı ilə xatırladığını diqqətə çatdırır, repres
siyadan qurtula bilənlərin isə mədəniyyətimizi, ədəbiy
yatımızı, təhsilimizi, həyatımızın başqa sahələrini yarat
dıqlarını, inkişaf etdirdiklərini şükranlıqla yada salır. 
Deyir ki, "Bəli, biz Hüseyn Cavidin, Mikayıl Müşfiqin 
və bizim başqa görkəmli şəxslərin repressiya qurbanları 
olması haqqında on illərdir ki, böyük ürək ağrısı ilə danı
şırıq. Onlar əlimizdən getdi. Əgər hamısı getsəydi, onda 
bizim bu ədəbiyyatımızı, elmimizi, mədəniyyətimizi 
kim yaradacaqdı?

İndi kimsə hesab edir ki, o vaxtlar gərək Səməd Vur
ğunu da həbs edib öldürəydilər, Rəsul Rzanı, Süleyman 
Rüstəmi də öldürəydilər. Onda deyərdilər ki, bunlar qəh
rəman idi və biz oturub onları da on illərlə ağlayacaqdıq. 
Yenə də deyirəm, biz Allaha şükür etməliyik ki, belə in
sanlar o ağır dövrdə o xatalardan qurtara bildilər. Əgər 
30-cu illərdə o itirdiklərimizlə yanaşı, Səməd Vurğun, 
Rəsul Rza, Süleyman Rüstəm və bizim o nəsildən olan 
görkəmli başqa şairlərimiz olmasaydı, onlar yazıb-yarat
masaydılar, o əsərlərimiz olmasaydı, indi bizim o dövr 

tariximizin ədəbiyyatı, mənəviyyatı, mədəniyyəti nədən 
ibarət olardı? Mən bizim ədəbiyyatımızı Səməd Vurğun- 
suz da, Rəsul Rzasız da, Süleyman Rüstəmsiz də təsəv
vür edə bilmirəm".

H.Əliyev çıxışının davamında keçmişimizi inkar 
edənləri, ləyaqətli ziyalılarımıza ləkə yaxanları "düş
mən", "nankor" və "nadürüst" adlandırır və cəmiyyəti
mizi belələrindən qorumağı tövsiyə edir. Deyir ki,"Əgər, 
kimsə 80-ci illərin axırlarında, 90-cı illərin əvvəllərində 
tariximizin böyük bir hissəsini cırıb atmaq istəyirdisə və 
bəzən onlar buna nail olurdusa, özləri heç bir xidmət et
məmiş adamlar xalqa sədaqətlə xidmət etmiş insanları 
aradan çıxarmağa çalışırdılarsa, bunlar keçici bir şeydir. 
Gördünüz ki, onlar keçdilər, getdilər. Bu gün onu deyə 
bilərəm ki, Süleyman Rüstəm, Səməd Vurğun, Rəsul 
Rza kimi böyük şairlərə, onların yaradıcılığında bugün
kü günə uyğun olmayan hansısa nüansları tapıb irad tut
maq, hesab edirəm ki, mənəviyyatsızlıqdır. Belə adamla
rın özləri xalq, millət, ölkə üçün heç bir şey etməyiblər. 
Əgər bizim xalq dili ilə desək, onlar nə Səməd Vurğu
nun, nə Rəsul Rzanın, nə Süleyman Rüstəmin dırnağı qə
dər də ola bilməzlər".

Bəzi qüvvələr tərəfindən milli-mənəvi dəyərlərimi
zin məqsədli olaraq aşağılandığı, vətənimizə və xalqımı
za ləyaqətlə xidmət etmiş bir çox ziyalımızın, eləcə də 
S.Vurğun irsi və şəxsiyyətinin də yaşadığı dövrün kon
tekstindən kənar-qərəzli dəyərləndirildiyi, daha doğrusu, 
dəyərsizləşdirilməyə cəhd edildiyi son illərdə Heydər 
Əliyevin bu mövqeyi həm şairə, həm də digər sənətkar

lara qarşı hücumların qarşısına çəkilən dayanıqlı bir 
sədd-sipər, həm də əsərlərinə obyektiv elmi yanaşma 
meyarı kimi diqqəti cəlb edir.

Məlum olduğu kimi, Azərbaycan və azərbaycançılıq 
mövzusu S.Vurğun yaradıcılığının əsas-ana xəttini təşkil 
edir. Onun əsərlərinin baş mövzusu, baş qəhrəmanı, mü
təxəssislərin də təsdiq etdiyi kimi, Azərbaycandır. Vətə- 
nin-Azərbaycanın Ana ilə eşləşdirilməsi də (Anam-doğ
ma Vətənimsən!) başlanğıcını S.Vurğunun "Azərbay
can" şeirindən götürür. Bu əsərdəki Vətən sevgisini ulu 
öndər də yüksək dəyərləndirir. Şeirin "dillər əzbəri" ol
duğunu vurğulayan H.Əliyev deyir ki, "O qısa sözlərdə 
o qədər dərin məna var ki, həmin sözləri hər bir insan di
linə gətirib, təkrar edərkən öz xalqına, ölkəsinə bir daha 
öz məhəbbətini, sevgisini, sədaqətini ifadə edir".

H.Əliyevin çıxışlarından birində, məhz, "Azərbay
can" şeirini söyləyərkən kövrəlməsi də təsadüfi deyildi. 
Bu fakt ulu öndərin ustad şairin şəxsiyyəti və yaradıcılı
ğına böyük sevgisindən xəbər verir...

Həqiqət naminə bir ədəbi-tarixi fakt da etiraf edil
məlidir: "Azərbaycan" adında və mövzusunda nə qədər 
əsərlər qələmə alınsa da, sözün həqiqi mənasında dillər 
əzbərinə, "Vətən haqqında poetik himn"ə, dastana, Azər
baycanın "vizit vərəqi"nə, məhz, S.Vurğunun "Azərbay
can"! çevrilmişdir. Səksən beş ildən artıqdır ki, azərbay
canlı körpələr "Azərbaycan" şeiri ilə dil açır. "Azərbay
can" şeiri deyəndə yada, məhz S.Vurğunun "Azərbay
can"! düşür və uşaqlara "Azərbaycan" şeirini söylə deyə- 
müraciət etdikdə şeirin müəllifinin adını çəkməyə ehti

58 59



Heydər Əliyev və ədəbi irsimiz Heydər Əliyev və ədəbi irsimiz

yac qalmır. Onlar, məhz S.Vurğunun "Azərbaycan"ını 
söyləyirlər.

H.Əliyev S.Vurğunun dram əsərləri, onların səhnə 
həlli, aktyor oyunu haqqında da bir ədəbiyyatşünas, hət
ta, teatrşünas kimi də orijinal fikirlər söyləmişdir. Onun 
"Vaqif' mənzum dramı haqqındakı qənaətləri həm filo
loji elmimizdə, həm də Azərbaycan teatrşünashğında bir 
çox aspektdən yeni görünür. "Vaqif'in S.Vurğunun çox- 
şaxəli yaradıcılığında "ən görkəmli yer" tutduğunu, onun 
əsasında hazırlanmış tamaşanın isə "Azərbaycan teatrını 
daim inkişaf etdirdiyini, XX əsr ədəbiyyatımızın, mədə
niyyətimizin tarixində ən ciddi hadisələrdən biri" oldu
ğunu diqqətə çatdıran H.Əliyev əsərin başlıca məziyyət
lərini "Azərbaycan xalqının tarixinin böyük bir hissəsini 
əks etdirməsi və eyni zamanda sadə, ürəyəyatan misra
larla dərin fəlsəfi fikirlər ifadə etməsi"ndə görür: "Sə
məd Vurğunun bütün yaradıcılığında ən görkəmli yer tu
tan onun "Vaqif' tarixi mənzum dramıdır və Azərbaycan 
milli teatrında onun əsasında yaranmış "Vaqif' tamaşası
dır. Bu gün tam qətiyyətlə demək olar ki, böyük Səməd 
Vurğunun 60 il bundan əvvəl yaratdığı və teatrımızı da
im inkişaf etdirən "Vaqif' pyesi XX əsr mədəniyyət, 
ədəbiyyat tariximizdə ən görkəmli yer tutubdur".

H.Əliyev "Vaqif' dramına qədər Vaqif kimi gör
kəmli bir şəxsiyyəti Azərbaycan xalqının tanımadığını 
da xatırladır və əlavə edir ki, "Vaqif' əsəri Azərbaycan 
xalqına onun Molla Pənah Vaqif kimi bir şəxsiyyətini ta
nıdan əsərdir. Etiraf etməliyik ki, Səməd Vurğunun "Va
qif' əsəri yarananadək Molla Pənah Vaqif xalqın arasın

da geniş təbliğ olunmamışdı və xalq onu o qədər də tanı
mırdı...Vaqifi geniş tanıtmaq, onu xalqa daha da yaxın
laşdırmaq, Vaqifin şəxsiyyətini açmaq, onun surətini 
xalqa göstərmək və Vaqifi xalqa doğma etmək - bunların 
hamısını Səməd Vurğun etdi. Bu gün biz Vaqifin şəkillə
rini, heykəlini görürük. Amma həqiqətdə Vaqifin fotoşə
kili olmayıbdır. Vaqifin şəklini də Səməd Vurğun və Va
qif rolunu oynayan böyük sənətkarımız, aktyorumuz 
Ələsgər Ələkbərov və Azərbaycan Dövlət Dram Teatrı 
yaratmışlar".

H.Əliyev daha sonra özünün də "S.Vurğunun yolu 
ilə gedərək", Vaqifin adını əbədiləşdirmək üçün ölümün
dən 200 il sonra Şuşada, Cıdır düzündə, onun qəbri üzə
rində böyük bir məqbərə ucaltdırdığını və "həmin məq
bərədə Səməd Vurğun, Azərbaycan Teatrı və Ələsgər 
Ələkbərov tərəfindən yaradılmış Vaqif surətinin heykə
lini qoydurduğunu" xatırladır.

H.Əliyev başqa bir maraqlı məqama da toxunur- 
1937-ci ilə-"Vaqif' dramı yazılana qədər Azərbaycanda 
"Vaqif' adı daşıyan adamların ya olmadığını, ya da az 
olduğunu yada salır: "Bəlkə də hamı güman edir ki, 
Azərbaycanda geniş yayılmış "Vaqif' adı elə dövri- 
qədimdəndir. Amma, "Vaqif' əsəri meydana çıxandan 
sonra insanlar Vaqifi, yəni, Səməd Vurğunun yaratdığı 
Vaqif obrazını o qədər sevdi ki, həddindən çox ailə yeni 
doğulan övladlarına Vaqif adı verdi. Bilirsiniz, bu təhlili 
genişləndirmək, bu barədə daha geniş fikirlər, mülahizə
lər söyləmək olar. Ancaq mən bu məqamları xatırladı
ram ki, Səməd Vurğunun yaradıcılığının nə qədər dərin 
iz buraxdığını bu gün biz bir daha dərk edək".

H.Əliyevin S.Vurğunun 90 illik yubileyi münasibə
tilə səhnələşdirilən "Fərhad və Şirin" dramı, onun səhnə 
həlli haqqındakı fikirləri də böyük maraq doğurur. Ta
maşadan sonra aktyorlarla görüşündə əsərdəki psixoloji 
məqamlara, fəlsəfi fikirlərə, yüksək şeiriyyətə toxunan 
H.Əliyev tamaşanı hazırlayan kollektivin-rejissorların, 
tərtibatçıların işini yüksək dəyərləndirir, əsərin məzmu
nunu, ideyasını başa düşmək üçün kollektivin çox böyük 
məharət, sənətkarlıq nümunəsi göstərdiyini diqqətə çat
dırır. Tərtibatın "çox gözəl, qeyri-adi və çox maraqlı" ol
duğunu, eləcə də tamaşanın "tərtibatı və quruluşunun bir 
-biri ilə ahəngdar vəhdət təşkil etdiyini" vurğulayan 
ümummilli lider aktyorların oyununu əvvəlkilərin oyunu 
ilə müqayisə edir, hər birinin xarakterik xüsusiyyətlərini 
bir teatr mütəxəssisi kimi üzə çıxarır və hər birinin ifası
nı yüksək dəyərləndirir.

H.Əliyev S. Vurğunun Azərbaycan şeir dilinin saf
laşdırılması sahəsindəki xidmətlərini, şeir dilimizə gətir
diyi yenilikləri də yüksək dəyərləndirir. S.Vurğunun və 
M.P.Vaqifin dili arasında müqayisələr aparır. XVIII əsr 
poeziyamızda Vaqifin "yeni bir yol açdığını-şeir dilini 
xalq dilinə daha da yaxınlaşdırdığım, xalqın bütün təbə
qələrinin onun yazdığı bütün şeirləri həm anlaya bildi
yini, həm də sevdiyini" diqqətə çatdırdıqdan sonra 
S.Vurğunun şeir dilimizə gətirdiyi yenilikləri-onun 
Azərbaycan klassiklərinin ənənələrini davam etdirərək, 
müasir şeir dilimizi inkişaf etdirib, daha yüksək səviyyə
yə qaldırdığını xatırladır, əlavə edir ki, "Səməd Vurğu
nun şeiri Azərbaycan dilini zənginləşdiribdir, inkişaf et

diribdir, Azərbaycan dilini hər bir azərbaycanlı üçün 
doğma, sevimli, şirin edibdir. Bu da Səməd Vurğunun 
Azərbaycan xalqı qarşısında göstərdiyi xidmətlərdən bi
ridir".

S.Vurğun, məlum olduğu kimi, Azərbaycan Elmlər 
Akademiyasının yaradılmasının təşəbbüsçülərindən, tə
sisçilərindən (1945) və ilk akademiklərindən biri olmuş, 
daha sonra (1954) Akademiyanın vitse-prezidenti seçil
mişdir. Təxminən on il ərzində o, yorulmadan çalışmış, 
humanitar elmlərin inkişafında müstəsna xidmətlər gös
tərmişdir. S.Vurğunun elmi-ictimai fəaliyyəti də H.Əli- 
yevin çıxışlarında əsas yerlərdən birini tutmuş və ulu ön
dər onun bu sahədəki xidmətlərini də yüksək qiymətlən
dirmişdir: "Səməd Vurğun eyni zamanda böyük alim, fi
losof idi. Səməd Vurğun Azərbaycan Elmlər Akademi
yasının təsisçilərindən, yaradıcılarından biridir. O, sadə
cə akademik seçilmiş bir adam deyil. Səməd Vurğun və 
məhz onun kimi Üzeyir Hacıbəyov, Heydər Hüseynov, 
Yusif Məmmədəliyev, Mustafa bəy Topçubaşov, Mirzə 
İbrahimov və başqa belə insanların təşəbbüsü nəticəsin
də 1945-ci ildə Azərbaycanın Milli Akademiyası yara
nıbdır. Bu, böyük tarixi hadisədir. Burada Səməd Vurğu
nun xidmətləri böyükdür. Ən böyük xoşbəxtlik ondadır 
ki, Səməd Vurğun ömrünün son illərində həmin Akade
miyanın vitse- prezidenti vəzifəsini daşımışdır və Azər
baycan elminin, ədəbiyyatşünaslığının inkişafında çox 
əvəzsiz xidmətlər göstərmişdir".

Ulu öndər Yusif Səmədoğlunun 60 illik yubileyində 
də bu məsələyə toxunur, onun çox istedadlı yazıçı olma-

sından əlavə, atası kimi, "böyük ictimai-siyasi xadim" 
olduğunu xatırladır və əlavə edir ki, "Səməd Vurğunu da 
biz, təkcə şair kimi, alim kimi, yazıçı kimi yox, eyni za
manda, böyük bir ictimai-siyasi xadim kimi həmişə xa
tırlayırıq və o, tariximizə belə daxil olubdur. Ən gənc 
yaşlarından Azərbaycanın o dövrdəki ictimai-siyasi hə
yatında çox böyük fəaliyyət göstərmişdir. Keçmiş Sovet
lər İttifaqı miqyasında və dünya miqyasında onun fəaliy
yəti məlumdur. Xüsusən İkinci Dünya müharibəsindən 
sonra Sülh Uğrunda Mübarizə hərəkatında Səməd Vur
ğun beynəlxalq aləmdə çox böyük fəaliyyət göstərmişdir 
və bunlar hamısı, eyni zamanda, bizim xalqımızın adını, 
hörmətini daim ucaltmışdır.

Bir bu deyil, Səməd Vurğunun ictimai-siyasi fəaliy
yəti çoxşaxəli olub, çoxtərəfli olubdur".

1980-1990-cı illərin Xalq hərəkatında Y.Səmədoğ- 
lunun fəaliyyətini xüsusi qeyd edən H.Əliyev "Səməd 
Vurğunun da adının Milli azadlıq hərəkatımıza çox bö
yük köməklik göstərdi"yini diqqətə çatdırır.

H.Əliyev S.Vurğunu yaradıcı olduğu qədər də cəsa
rətli, qürurlu, bütöv bir şəxsiyyət kimi də yüksək dəyər
ləndirir, onu "öz yaradıcılığı, əsərləri, ictimai-siyasi fə
aliyyəti ilə XX əsr Azərbaycan tarixində ən görkəmli 
şəxsiyyətlərdən biri" hesab edir. O, S.Vurğunun şəxsiy
yətinin bütövlüyünü, dönməzliyini, cəsarətini diqqətə 
çatdırmaq üçün şahidi olduğu bir hadisəni-bir çox ziyalı
lara, o sıradan S. Vurğuna da təzyiqlər göstərən, məhvinə 
çalışan M.C.Bağırovun rəhbərliyi ilə 1952-ci ildə Opera 
və Balet teatrında keçirilən bir iclası xatırladır: "Səməd 

Vurğuna söz verildi. Onun o çıxışı qulağımda bu günkü 
kimi səslənir. Səməd Vurğuna söz veriləndə salona top
laşanlar onu çox böyük hərarətlə qarşıladılar. Səməd 
Vurğun çox dərin məzmunlu və həyəcanlı bir nitq söylə
di...Onun o nitqi də, məhz, Azərbaycanın ədəbiyyatına, 
mədəniyyətinə, ziyalılarına aid qayğılarla dolu idi. O 
vaxt ona iki-üç dəfə replika verdilər, amma, Səməd Vur
ğun hər dəfə də cavablarını verdi, əyilmədi, sınmadı, ira
dəsini itirmədi, öz nitqini mərdi-mərdanə, böyük iftixar 
hissi ilə başa çatdırdı".

H.Əliyev S.Vurğunun o vaxt hər kəs, o sıradan Ulu 
öndərin özü üçün də-xalqına, millətinə, ölkəsinə, vətəni
nə sədaqətlilikdə bir nümunə olduğunu xatırladır: "Sə
məd Vurğun Azərbaycanı, öz xalqını, öz dilini nə qədər 
sevirdi! Bunları hər dəfə yada saldıqca insan coşur, hə
yəcanlanır. Səməd Vurğun əgər bu günləri-Azərbayca- 
nın müstəqilliyini, azadlığını görmədisə də, onun ruhu 
bu gün bizimlədir. Mən hesab edirəm onun ruhu bu gün 
həddindən artıq şaddır ki, Azərbaycan xalqı azaddır, sər- 
bəstdir və Azərbaycan Respublikası müstəqildir".

1 lazırda nüfuzlu mədəniyyət mərkəzlərindən birinə 
çevrilmiş Səməd Vurğunun ev-muzeyinin yaradılması 
da H.Əliyevin adı ilə bağlıdır. Muzey onun təşəbbüsü ilə 
1975-ci ilin 6 oktyabrında o vaxtkı İttifaqın çox nüfuzlu 
ədəbiyyat və sənət adamlarının iştirakı ilə təntənəli şəkil
də açılmış və həmin gün, sözün həqiqi mənasında, xalqı
mızın və poeziyamızın bayramına çevrilmişdir. Yaradı
cılığı və şəxsiyyətini həmişə uca tutduğu H.Əliyev Sə
məd Vurğunun ev-muzeyini daim diqqətində saxlamış, 

muzeyə qayğısını heç vaxt əsirgəməmişdir. O, bir neçə 
dəfə muzeydə olmuş və muzeyin fəaliyyətini də yüksək 
qiymətləndirmişdir...

Beləliklə, ümummilli lider H.Əliyevin xalqımızın 
tarixi və taleyində müstəsna xidmətlər göstərmiş S.Vur
ğun haqqındakı fikirləri ustad şairin çox ziddiyyətli və 
təhlükəli bir dövrdə yaşamasına baxmayaraq, xalqa ləya
qətlə xidmət etdiyini-milli-mənəvi dəyərlərimizi ehtiva 
edən əsərlər yazdığını, Respublika elminin inkişafına 
böyük əmək sərf etdiyini, eləcə də əsərlərinin aktuallığı
nı indi də qoruyub saxladığını və dövlətçiliyimizin təməl 
prinsiplərinin inkişafında onların xüsusi əhəmiyyət kəsb 
etdiyini təsdiqləmiş olur.

Düşünürük ki, S. Vurğun yaradıcılığı və şəxsiyyətini 
bundan konstruktiv və obyektiv dəyərləndirmək müm
kün deyil. Ümummilli liderin bu fikirləri S.Vurğunun 
yaradıcılığı və şəxsiyyətinə verilən yüksək dəyər olmaq
la yanaşı, ustad şairin timsalında, bütün hallarda sənətkar 
və zaman əlaqələrinin, mətnin yaranmasında və müəlli
fin bir yaradıcı şəxsiyyət kimi formalaşmasında mühit 
(dövr) faktorunun nəzərə alınmasının zəruriliyini də diq
qətə çatdırır. Son 20-25 ildə mövzu ilə ilgili aparılan 
araşdırmaların müşahidəsi H.Əliyevin irəli sürdüyü kon
sepsiyanın пә qədər əhəmiyyətli olduğunu bir daha təs
diqləyir...

Aslan Salmansoy, 
“Ədəbiyyatqəzeti", S.6-7.

08.05.2021

Siyasətin dahisi, ədəbiyyatın hamisi

Heydər Əliyev əvvəl milli məfkurəni, sonra müstə
qil dövləti yaratdı. Bu baxımdan, minillik dövlətçilik ta
riximizə milli məfkurəyə istinad edən ilk və yeni Azər
baycan dövlətinin qurucusu kimi daxil oldu.

Milli müstəqilliyi qazandığımız ötən əsrin 90-cı il
lərində deyil, eləcə də hakimiyyətdə olduğu sovet epoxa
sı daxilində ədəbiyyatı nəinki iqtisadiyyatın, eləcə də si
yasətin, gücün ayağına vermədi. Bütün fəaliyyəti döv
ründə ədəbiyyata, onun müxtəlif dövrlərində yaşayıb- 
yaratmış ədiblərinə qədirşünas mövqedən yanaşan 
Heydər Əliyevin rəhbər kimi özəlliyi bəlkə də elə bura
dan başlayır.

1970-ci illərdə ümumən respublikamızda klassik 
mədəni irsimizin öyrənilməsi baxımından tamamilə yeni 
mərhələ başladı. Həmin mərhələ bilavasitə xalqımızın 
Ümummilli Lideri Heydər Əliyevin adı ilə bağlıdır. Adil 
Babayev yazır ki, “Şərqin ən böyük dastanı olan “Kitabi- 
Dədə Qorqud”u adi döyüş əsəri kimi qiymətləndirirdilər 
və onun araşdırılmasının qarşını alırdılar. Heydər Əliyev 
abidənin millətə qaytarılmasında böyük işlər gördü”. 
Eləcə də böyük Azərbaycan şairi İmadəddin Nəsimi ilə 
bağlı Heydər Əliyevin gerçəkləşdirdiyi işlər bu şairin 
irsinin yeni təfəkkür qatına, milli şüur və yaddaşa bədii- 
estetik çalar qatmasını izləməyə imkan verir.

Heydər Əliyevin sərəncamı əsasında 1973-cü ilin 13 
sentyabrında İmadəddin Nəsiminin 600 illik yubileyi ke
çirildi. Elə həmin il Həmid Araslınm tərtibatı ilə Nəsimi

nin “Divan”ı çap olundu. Bütün ölkə Nəsimi əhvali- 
ruhiyyəsində oldu, şairin şəkli həmin dövrdə çap olunan 
ölkə qəzetlərinin loqosuna çevrildi. Şairin əsərləri ingilis 
və fransız dillərinə tərcümə edildi, haqqında xarici ölkə
lərin və beynəlxalq təşkilatların mətbuat orqanlarında bir 
neçə məqalə çap olundu. UNESCO-nun “Kuryer” jurna
lında Nəsimi haqqında məqalə dərc edildi. Heydər Əli
yev Nəsiminin yubileyinin təkcə Bakıda deyil, Moskva
da da keçirilməsinə nail oldu. 1980-ci ilin fevral ayında 
Bakının mərkəzi parklarından birində Nəsiminin abidəsi 
qoyuldu və heykəlin açılış mərasimində şəxsən özü işti
rak etdi. Beləcə, sovet ideologiyasının birbaşa marağında 
olduğu Nəsimini milli ədəbi-tarixi yaddaşdan çıxdaş etmək 
niyyətinin qarşısı böyük siyasətçi tərəfindən alındı.

Böyük Azərbaycan şairi Nizami Gəncəvinin irsinə 
də Heydər Əliyev münasibəti konseptual səciyyə daşı
yırdı. 1981-ci ilin avqust ayında Nizami Gəncəvinin ana
dan olmasının 840 illiyi haqqında qərar isə nizamişünas- 
lıqda əsaslı dönüş yaratmışdır.

Yaxud 1982-ci ilin 15 yanvarında Şuşada M.P.Vaqif 
məqbərəsinin açılışı Heydər Əliyev üçün əbədiləşən tari
xi yaddaş baxımından əhəmiyyətli idi.

Heydər Əliyevin üzərinə düşən missiya çətin idi. O, 
fəaliyyətinə güdaza verilmiş dəyərlərin, itirilən meyar
ların bərpası kontekstində başladı. Böyük liderin ədə
biyyatda gerçəkləşdiyi işlər, klassiklərə qayıdış, milli 
ədəbiyyata güvənc hissinin qabarıqlığı sistemin yaratdı
ğı mif anlayışını yazıçı düşüncəsində heçə endirir, onun 
tənəzzülünü labüdləşdirirdi. İslahatlar ədəbi-mədəni hə

yatımızın bütün sferalarına sirayət etdikcə milli mənlik 
şüuru önə keçir, milli məfkurə işığı dalğalanmağa başla
yırdı. Bu mənada ötən əsrin 90-cı illərində insanların öz 
azadlığını qazanması üçün meydana axışması, haqqını 
geri almaq təşnəsi birmənalı təfsirə gəlmir, onun kökləri 
bir qədər dərinlərə işləyib mövcudluğunu iki onillik əv
vəldə, Heydər Əliyev dühasının imkan verdiyi azad söz 
zamanında, sovet ədəbiyyatı daxilində yaranmağa cəsa
rət etmiş hürr duyğulu, millət problematikalı poeziya 
mətnlərində tapır.

Bunu meydanda olan faktlar deyir: Nəriman Həsən
zadə “Heydər Əliyevin şəxsində mən “Bütün Şərq bil
sin” pyesinin qəhrəmanını, Nəriman Nərimanovun pro
totipini görürdüm”, - yazır. Qabil qeydlərinin birində 
“Ömür həbləri” romanında Heydər Əliyevin də obrazını 
düşündüyünü bildirir. Mövlud Süleymanlı “Dəyirman” 
povestinin 70-ci illərin sağlam, duru, doğma ab-havanın 
məhsulu kimi meydana çıxdığını və üstəlik əsərlə bağlı 
“Azərbaycanı bürüyən” hücumdan onu Heydər Əliyevin 
qoruduğunu dilə gətirir. Bu məqam İsa Hüseynovun, 
Bəxtiyar Vahabzadənin, Xəlil Rzanın, Anarın, Elçinin 
mətbu etiraflarında da yer alır.

Önəmli bir faktın - 1978-ci ildə Heydər Əliyevin sə
yi nəticəsində dəyişdirilmiş Azərbaycan Sovet Sosialist 
Respublikasının Dövlət Himni məsələsi üzərində dayan
maq istəyirəm. 1945-ci ildə Səməd Vurğun və Süleyman 
Rüstəmin müəllifliyilə yaradılmış Azərbaycan Sovet So
sialist Respublikasının Dövlət Himninin sözlərinin mü
əlliflər cərgəsinə Hüseyn Arifin də qoşulmasıyla 1978- 

ci ildə yeni redaksiyada işlənildi. Qəribədir, Stalinin adı 
Azərbaycan himnindən məhz 1978-ci ildə çıxarıldı.

Heydər Əliyev içindən çıxdığı xalqın öz dəyərləri
nin nədə ehtiva olunduğunu yaxşı bilirdi. Şəxsiyyətlərini 
tanıyırdı, dövləti güclü edən amillərin söykəndiyi bütün 
çıxış nöqtələri ona məlum idi. Eləcə də bilirdi ki, bir xal
qın müstəqilliyinin qazanılması, öz mövcudluğunu sür
dürə bilməsi bir tarixi, ideoloji və siyasi fakt olaraq yal
nız tarixi şəraitin məhsulu ola bilməz, o həm də milli si
yasi, ədəbi və fəlsəfi düşüncənin nəticəsi kimi hasilə gəl
məlidir, milli mənlik şüurunun yaranmasının aspektləri 
bədii düşüncəyə söykənməlidir. Digər tərəfdən, Heydər 
Əliyev dünya mədəni sferasına inteqrasiyanın da zəruri
liyini duyurdu. Ona görə milli varlığın idrakı məsələsinə 
bu qədər həssas yanaşırdı, fəaliyyətinin əsas istiqamətini 
milli ruhun oyanışı və ona qayıdış əzminin qorunub sax
lanması təşkil edirdi.

Bu məqamda bir məsələni də vurğulamağa ehtiyac 
var. Heydər Əliyev yalnız qorumurdu, yalnız himayə et
mirdi, yalnız cəsarət aşılamırdı. O, həm də sahib çıxmağı 
bacarırdı. Gücünün yetdiyi qədər milli-mənəvi dəyərlə
rin qorunmasına çaba göstərirdi. Bu barədə əlbəttə, ki
fayət qədər təcrübə və bacarıq sahibi idi, amma onlarla 
bahəm (və daha əsas!) millətinə və xalqına can yanğısı 
vardı. Böyük şairimiz Məhəmməd Füzuli ilə bağlı 
Heydər Əliyevin qatlaşdığı çətinliklər və onun bu istiqa
mətdə əzmkar fəaliyyəti fikirlərimizə əyani sübutdur. 
Heydər Əliyevin Füzulinin qəbrinin qorunması və məq
bərəsinin tikilməsi ilə bağlı gördüyü çöxyönlü işlər - 

SSRİ XİN qarşısında qaldırdığı məsələ, Bağdaddakı sə
firlik ilə yazışmaları, ölkə ziyalıları ilə danışıqları və s. 
bu kimi yorulmaz, inadlı və əzmkar mübarizələri bu si
yasi liderdən hər cür yüksək məzmunda danışmağa əsas 
verir.

Heydər Əliyev siyasətinin dissident ruhu 1982-ci il
də daha bir müdhiş hadisə ilə nəhayətsiz miqyas aldı. 
Böyük Azərbaycan şairi Hüseyn Cavidin nəşinin Sibir 
çöllərindən vətənə gətirilməsi haqda sərəncam verdi. Bu 
hadisəni Heydər Əliyevin siyasi fəaliyyətinin şah əsəri 
saymaq olar. Axı söhbət 1937-ci ilin repressiya dalğası
nın güdaza verdiyi faciə qəhrəmanından gedirdi. 1982-ci 
il. Sovet dövrü hələ bitməmişdi, heç buna işarələr belə 
yox idi. Rəsmi sənədlər üzərində bəraətlər verilib, amma 
düşüncədə hələ də repressiya havası, qorxu və ürpərtisi 
davam edirdi. Dildə repressiyaya məruz qalanlar haqda 
gerçəklər tüğyan edirdi, amma kağız üzərində yanlış el
mi-ədəbi yalanlar meydan sulayırdı. Çünki xof hələ çə
kilməmişdi, ideoloji yanlışlığa uğrama qorxusu gerçək
lərdən daha öndə idi. Heydər Əliyev bu addımı ilə gerçə
yi qorxulardan önə çıxartdı, Cavidin nəşini vətənə qay
tarmaqla elə, ilk növbədə, qorxunun üzərindəki örtüyü 
götürüb atmağa müvəffəq oldu.

1982-ci ildə Cavidin qayıdışı ilə milli mədəniyyətin 
türkçülük istiqamətində yeni epoxası başlayır. Bu həm 
də Heydər Əliyev siyasətinin 1969-cu ildən bəri xalqın 
mənəvi dirçəlişinə, ictimai özünüdərk və milli təfəkkür 
oyanışına doğru addım-addım gəldiyi yolun qanunauy
ğun sonucu kimi meydana çıxır.

Cavidin nəşinin niyə məhz Naxçıvanda basdırılması 
da ayrı özəlliyi ilə diqqət çəkir. Nəriman Həsənzadənin 
xatirələrində buna əmin oluruq: “Bir də Təbriz nisgili var 
idi Heydər Əliyevin. Hüseyn Cavidin nəşini uzaq Sibir
dən vətənə gətirmişdi. Cavidi niyə Naxçıvanda basdır
maq istədi, burda yox? Söhbət gedirdi bu barədə həmin 
ərəfələr. Mən yanında durmuşdum, kimlərləsə söhbət 
edəndə dedi elə Naxçıvan yaxşıdı ki, Təbrizdən gələndə 
onu ziyarət eləyib gələcəklər. Bura qədər dərin düşünür
dü Heydər Əliyev”.

***
1970-1980-ci illər Azərbaycan ədəbiyyatı Heydər 

Əliyevin müəyyənləşdirdiyi əxlaqi-milli-mədəni aktın 
ilhamçısı və icraçısıdır. Cari prosesin, yazılan əsərlərin, 
bütöv ədəbi hərəkatın ideya zəmini rolunda çıxış edən 
aparıcı simadır Heydər Əliyev. Sovet epoxası daxilində 
bütün ölkə miqyasında sosial-tarixi, ədəbi-estetik qanu
nauyğunluqlarla müasir ədəbiyyatın özünün bədii-fəlsəfi 
ənənəsi arasında əlaqə, körpü rolunu Heydər Əliyev icra 
etmişdir.

1980-ci illərin sonlarından etibarən ölkə əvvəlcə ye
nidənqurma adı ilə göstərilən bir absurdun tamaşaçısı ol
maq məcburiyyətini yaşadı, ardınca bu ümidlərin də fıas- 
koya uğraması prosesi başladı. Öz haqqının sahibi ol
maq zamanı çatmışdı. Nəhayət, 1991-ci ilin oktyabrında 
Azərbaycanda milli müstəqillik elan olundu. Amma bu 
o qədər də asan başa gəlmədi. Bunun üçün millət 1990- 
cı ilin 20 Yanvarında sınaq imtahanı verdi. Sonra Xocalı 
soyqırımı, ard-arda itirilən ərazilər, ölkə daxilində başla

nan xaos, siyasi çəkişmələr, hərc-mərclik, şəxsi ambisi
yaların tüğyan etməsi... Yeni liderin gəlişinə, xalqın ni
cat yerinə çevrilməsinə ehtiyac vardı, zəmanə öz qəhrə
manını gözləməkdə idi. Milli-mənəvi həyatımızda hökm 
sürmüş xaos və stixiyadan sonra dahi işinə ehtiyacın 
növbəsi gəlmişdi və zamanın sükanını kosmik ahəngə 
xidməti ilə seçilənlərin öhdəsinə verməyin vaxtı idi. İb
rətlidir ki, tarix bu şansı digərinə deyil, elə istiqlal yolla
rında can qoymuş, məsləkini tərcümeyi-halına çevirmiş 
seçilmişinə həvalə etdi.

Heydər Əliyev əvvəlki inadla millətin yaddaş kultu- 
na həssas yanaşmaqda davam etdi. 1990-cı illərdə dahi 
şairimiz Məhəmməd Füzulinin 500, Mirzə Cəlilin 128, 
ilk möhtəşəm söz abidəmiz olan “Kitabi-Dədə Qorqud” 
dastanının 1300 illiyinin elmi ictimaiyyət tərəfindən 
beynəlxalq səviyyədə keçirilməsi ədəbi irsə layiqli mü
nasibətin izharına ən yaxşı nümunə olmaqla yanaşı, döv
lət başçısının hansı məsələlərdə dəstək aradığını, mənəvi 
ülfət tapdığını bəlli etdi. Daha sonra bu missiya klassik 
sənətkarlarımızın taleyinə münasibətdə davamını tapma
ğa başladı. Heydər Əliyev qeyd edirdi ki, “Respublika
mızın bu ağır dövründə böyük yubileylər keçirilməsi, 
şübhəsiz ki, müəyyən qədər çətinliklərlə üzləşəcək. An
caq çətinliklər nə qədər çox olsa da, mədəniyyətə, mədə
ni irsimizə, mənəviyyata daim xüsusi diqqət yetirməli 
və bu sahələrin geri qalmasına yol verməməliyik”.

Məhəmməd Füzulinin külliyyatı altı cilddə nəşr 
edildi. Haqqında sanballı elmi monoqrafiyalar, tədqiqat 
əsərləri ortaya qoyuldu. Yubileyi həm Azərbaycanda, 

həm bütün türk-islam aləmində, həm də Rusiya və Av
ropada böyük təntənə ilə keçirildi.

Heydər Əliyevin müasir ədəbiyyat kontekstində ye
rinə yetirdiyi “yaradıcılıq” missiyasının realizəsi bir tə
rəfdən klassik ədəbiyyatı yaşatmaqla bağlı idisə, digər 
tərəfdən çağdaş ədəbi prosesi gəlişdirmək məqsədilə atı
lan bır sıra addımlarla əlamətdar oldu. Yaradıcılıq aləmi
nə yeni istedadlı müəlliflərin gəlməsində rol oynayan, 
sonradan maddi çatışmazlıqlar ucbatından uzun fasilə
lərlə işıq üzü görən, hətta bağlanmaq təhlükəsi ilə üz-üzə 
duran ədəbi orqanların: “Azərbaycan”, “Literatumıy 
Azerbaydjan”, “Ulduz”, “Qobustan” jurnallarının və 
“Ədəbiyyat qəzeti”nin ölkə prezidentinin xüsusi qərarı 
ilə müntəzəm surətdə ölkənin dövlət büdcəsindən maliy
yələşdirilməsi ədəbi prosesin gəlişməsində əsaslı rol oy
nadı.

Heydər Əliyev - milli ədəbiyyatımızın şərəfli tarixi
dir, faktıdır, əhəmiyyətli və gərəkli məxəzidir. Bu məxəz 
bütün estetik ruh halı ilə fərqli duyumun, fərqli yaşamın 
şəklidi. Heydər Əliyev ruhunun ədəbiyyatda gerçəkləşən 
şəkli...

Və siyasətdə göründüyü qədər həm də ədəbiyyatın 
obrazıdır.

Heydər Əliyev sözümüzün “yaddaş sirri”dir. O, 
dövlətin rəmzinə çevrilmiş ilk siyasi lider oldu və kifayət 
qədər ibrətamizdir ki, belə bir hadisə Azərbaycan tari
xində ilk dəfəydi ki, baş verirdi. Belə hadisələri isə tarix 
sonradan təshih etmir. Çünki yüzillər keçəndən sonra ta
rix daha çox həqiqətin dilində danışır. Heydər Əliyev 

Azərbaycanın siyasət dilini dünyaya təlim edən ilk azər
baycanlı oldu. Bu mənada, yüzillər keçəndən sonra da 
tarix Azərbaycan barədə qurucunun, baninin, Ümummil
li Liderin, yəni Heydər Əliyevin üslubunda danışacaq.

Biz Ümumilli Liderin vətən, yurd, xalq adma gördü
yü nəhayətsiz əməllərin bir qismindən bəhs etdik. Amma 
Heydər Əliyevin ən dəyərli əsərlərindən biri Azərbaycan 
Prezidenti İlham Əliyevin şəxsində layiqincə davam 
edən möhtəşəm irsdir. Bu gün Heydər Əliyev həm də 
İlham Əliyevin fəaliyyətində, missiyasında yaşayır, əbə
di davam edən tarixə çevrilir.

Ümummilli Lider Heydər Əliyevin onun haqqında 
söylədiyi gözəl bir fikir var: “İnanıram ki, mənim axıra 
çatdıra bilmədiyim taleyüklü məsələləri, planları, işləri 
sizin köməyiniz və dəstəyinizlə İlham Əliyev başa çatdı
ra biləcək. Mən ona özüm qədər inanıram və gələcəyinə 
böyük ümidlər bəsləyirəm”. Bunlar tarix yaradan bir 
şəxsiyyətin, milli məfkurəli dövlət qurucusunun yalnız 
inamından hasilə gələn fikirlər deyildi, bu inamın kökün
də İlham Əliyevdə ehtiva olunan dövlətçilik şüuruna, 
dövləti sağlam düşüncə və əzmlə idarə etmək, irəli apar
maq gücünə əminlik dayanırdı.

Zaman bu müdrik şəxsiyyətin qənaətlərində yanıl
madığını sübut etdi.

Elnarə Akimova 
YAP İdarə Heyətinin üzvü, 

filologiya elmləri doktoru, dosent, 
"Azərbaycan ”, № 95, S. 7. 

06.05.21

Zamanın ədaləti
(Heydər Əliyevin Hüseyn Cavidin mənəvi 

bəraətində rolu)

Eyni bir ağacın hissələri idilər. Biri dərinə çox dəri
nə getmiş, soy kökü qədər qədim, torpağı irili - xırdalı 
şaxələrilə var qüvvəsi ilə qucaqlamış kök, digəri isə əzə
məti ilə, hər tərəfə kölgə salan budaqları ilə məğrur du
ran gövdə. Bəli, bu ağac bir millətin yüz ildə bir yetirdiyi 
iki dahinin ruhən buluşması idi. Ədəbiyyat və siyasət! 
İki müxtəlif, bir-birindən fərqli bu peşə sahiblərinin or
taq nöqtəsi sevgi idi. Acılı- şirinli ötüb keçən, həyatın 
son anlarına qədər bir damla belə azalmayan vətən sev
gisi. Onları bir - birinə yaxınlaşdıran ən önəmli dəyər hər 
ikisinin də xalqın özünün milli-tarixi keçmişini öyrən
məsinə, soy kökünü tanıyıb, əsaslı şəkildə dərk etməsi
nə, onunla qürur duymasına çalışmaları idi. Cavidin 
əsərlərində milli özünüdərk prosesi dərin vüsət tapmış
dır. Ulu öndərin isə siyasəti məhz bu yöndə idi. Nahaq
dan deyilməmişdi bu söz: “Mən fəxr edirəm ki, azərbay
canlıyam”. Hüseyn Cavid əsərləri ilə, Heydər Əliyev isə 
bu səpkili əsərlərin daha çox yazılıb geniş kütləyə çatdı
rılması ilə xalqına xidmət etməkdə mükəlləf idilər.

Ötən əsrin 1950-ci illərdən sonra repressiyaların bit
diyi, şəxsiyyətə pərəstiş kukunun sındığı illərdə bir çox 
repressiya qurbanı, siyasi məhbuslar kimi H.Cavid də 
formal olaraq öz siyasi bəraətinə qovuşur. Görünüşdə 
H.Cavid azad oldu, bəraət qazandı lakin bu azadlığı biz 
şairin yaradıcılığının təbliğində və tədqiqində müşahidə 

etmirik. Əgər 1937-ci ilə qədər H.Cavid irsi öz orijinal 
varlığını sürdürürdüsə, artıq 1956-cı ildən sonra Hüseyn 
Cavid əsərləri orijinalından fərqli şəkildə, müəyyən re
daktələrdən sonra oxucuya təqdim olunurdu. Cavid əsər
lərinə olan münasibətdə 1937-ci illərin qmayıcı mövqeyi 
aydın hiss olunurdu. Adətən Hüseyn Cavid əsərlərinin 
köklü redaktəsinə formal səbəb kimi şairin ədəbi dilinin 
qəlizliyi göstərilirdi. Bu kimi bəhanələrin altında yatan 
əsas səbəb isə sovetlər ölkəsinin ideoloji baxışlarında 
“qardaş xalqlara” qarşı laqeyd münasibətin, türkə və 
türkçiliyə olan fobiyanın dəyişməz olaraq qalması və bu 
siyasətin artıq üstü qapalı şəkildə aparılması idi. Möh
kəmlənmiş Sovet ədəbiyyatı ideoloqları artıq şairi gör
mək istədiyi biçimdə qlaflandıraraq təqdim edirdi. Bir 
sözlə siyasi bəraətə ulaşmış H.Cavid kimliyi indi də mə
nəvi repressiya ilə qarşı-qarşıya durmuşdu. Əks təqdirdə 
H.Cavid irsi yenidən canlanmadan tarixə qovuşmağa, 
unudularaq yox edilməyə məhkum idi.

Kommunist partiyası və onun pərdə arxası fəaliyyə
tinə dərindən bələd olan Heydər Əliyev müsahibələrin
dən birində deyirdi: “DTX-da işləyərkən çox şey gör
müşdüm. Moskvanın təktərəfli türk millətlərini əsarətdə 
saxlamaq siyasəti olduğunun ilk gündən şahidi oldum. 
Daxilən buna qarşı üsyan etsəm də, həyatda buna imkan 
yox idi. Azərbaycan KP MK-nin birinci katibi işləyərkən 
Moskvaya qarşı çıxmağım, toqquşmağım mümkün de
yildi. Moskva bütöv bir imperiya siyasətini tətbiq edərdi. 
Əgər onların əleyhinə çıxsa idim həm bunun əhəmiyyəti 
olmayacaqdı, həm də Əliyev ölkədəki digər katiblər kimi 

məhv ediləcəkdi. Yavaş-yavaş mən də xalqımın, doğma 
millətimin .milli hisslərini oyatmağa başladım. Xalqın 
milli istəklərini, Azərbaycan türklüyünün milli oyanışı
nı, silkinməyini reallaşdırmaq arzusunda idim. Bu işləri 
Moskvaya hiss etdirmədən, onu narahat etmədən gör
mək istəyirdim. Moskvada Sovet ideologiyasına daha 
yaxından bələd oldum. Fikirlərim get-gedə daha da du
ruldu, aydınlaşdı. Moskvada xarici dünyanı həm daha 
açıq, həm də yaxından öyrənmək imkanı əldə etmişdim” 
(7.Sİ41). Sovet ideologiyası türk xalqlarına qarşı dəyiş
məz siyasətinin kökündə duran türkofobiyanı Çar Rusi
yasından miras olaraq almışdır. Sadəcə şəkil və forma 
dəyişən bu münasibət bəzən kəskin, bəzən də yumşaq şə
kildə özünü büruzə verirdi. Ulu öndərin də söylədiyi ki
mi burda Moskva ilə açıq savaşa girmək Don Kixotun 
yel dəyirmanına qarşı savaşmasma bənzəyərdi. Hətta bu 
durum daha ağır fəsadlara yol aça bilərdi. Bu səbəbdən 
Heydər Əliyev əsl siyasətçi kimi rəqibin qaydaları ilə 
oynayaraq məqsədinə nail olmaqda idi.

Ədəbiyyata və incəsənətə böyük önəm verən Ulu 
öndər yaxşı bilirdi ki, millətin mental dəyərləri, adət və 
ənənələri, tarixi, soy kökünə sayqı və bağlılığı məhz ədə
biyyat sayəsində xalqa aşılanır. İctimai şüur və milli tə
fəkkürü formalaşdırıb inkişaf etdirmənin ən bəsit və ef
fektiv yolu məhz ədəbiyyatdan keçir. Bu səbəbdən tarixi 
əsərlərin daha çox yazılmasını və bu səpkili ssenarilərə 
filmlər çəkərək xalqa təqdim olunmasını dəstəkləyən 
dövlət başçısı nitqlərindən birində ədəbiyyat haqqında 
fikirlərini belə ifadə etmişdir; “Ədəbiyyat bizim xalqı

mıza çox böyük faydalar gətiribdir. Ədəbiyyatımız bi
zim böyük milli sərvətlərimizdən biridir. Biz bununla 
fəxr etməliyik. Şəxsən mən həmişə belə hesab etmişəm, bu 
gün də belə hesab edirəm, daim belə düşünəcəyəm. Hesab 
edirəm ki, bizim ədəbiyyatımızın, bədii sözün, yazıçı sözü
nün cəmiyyətə, millətə, xalqa təsiri böyükdür”. [4.]

Dövlət başçısı bilirdi ki, elm, mədəniyyət və ədəbiy
yat yolu ilə də beynəlxalq arenada dövləti və xalqı layi
qincə tanıdıb, sevdirmək və bəşəri şəxsiyyətlərin sayə
sində mənsub olduqları milli kimliyi yaşatmaq mümkün
dür. Elə bu səbəbdən üzərində bütün şərq dünyasının gö
zü olan Nizami, Füzuli, Nəsimi, “Dədə Qorqud” kimi in
cilərimizin yubileylərini keçirərək birdəfəlik sahiblik 
nöqtəsini qoymuş və bunların hansı torpağa aid olduğu
nu hər kəsə xatırlatmışdır. “Kitabi-Dədə Qorqud” bütün 
türk dünyasına məxsusdur. Onun Vətəni Azərbaycandır, 
sahibi Azərbaycan xalqıdır, müstəqil Azərbaycan dövlə
tidir” və ya “Kitabi-Dədə Qorqud” bizim ana kitabımız
dır. Biz fəxr edirik ki, Dədə Qorqud bizim əcdadımızdır. 
Biz fəxr edirik ki, “Kitabi-Dədə Qorqud” kimi abidəmiz 
vardır. Biz fəxr edirik ki, “Kitabi-Dədə Qorqud” kimi 
ulu əcdadımız vardır”.[5J O, bu sözləri dövlət başçıları
nın da qatıldıqları Türkdilli Dövlətlər Birliyinin Zirvə 
toplantısmdakı yubiley mərasimində dilə gətirmişdir. 
Çünki kökü möhkəm olan ağacın heç bir fırtınadan-qa
sırğadan qorxusu olmaz. Ona görə də Heydər Əliyev is
tər ədəbiyyatda, istərsə də siyasətdə olan sələflərlə xələf
lər arasındakı bağın qopmaması, unudulmaması, sevil
məsi və qorunması üçün əlindən gələni edirdi. Çoxyönlü 
fəaliyyət arenasına sahib Heydər Əliyev əsrlərlə əzilən 

türk kimliyinin, yaddaşlarda yatan milli genin oyanması 
üçün “İmperiyanı” narahat etmədən xalqın yaddaşına si- 
raət edən tarixi motivli əsərlərin canlanmasına izn ver
mişdi. Bütün yaradıcılığı boyu bu kimi tarixi mövzulara 
müraciət edən, əsərlərində milli şüur və şanlı tarixi keç
mişi canlandıran Hüseyn Cavid irsi də Ulu öndərin nəzə
rindən kanarda qalmamışdır.

Hüseyn Cavid yaradıcılığını yüksək qiymətləndirən 
dövlət başçısı onun irsinin milli bədii düşüncənin forma
laşmasında və inkişafında əvəzsiz rol oynayacağına 
əmin idi. “Hüseyn Cavidin bütün yaradıcılığı, bütün fə
aliyyəti Azərbaycan xalqının mədəniyyətini yüksəklərə 
qaldırmaqdan, xalqımızı azad, müstəqil xalq etməkdən 
ibarət olubdur. Onun bütün yaradıcılığı Azərbaycan xal
qını milli azadlığa, müstəqilliyə çağırıbdır. O, həmişə öz 
iradəsi ilə yaşamış, öz iradəsinə, millətinə sadiq olmuş
dur, millətini, xalqını həddindən artıq sevmiş və milləti
nə həddindən artıq xidmət edən bir insan olmuşdur” 
[4,s.334].

Heydər Əliyev 1970-80-ci illərdə Sovet İmperiyası
nın “qardaş respublikalar”da millətçi dissidentlərin ovu 
zamanı belə xalqını bu fəlakətlərdən qorumağa nail ol
muşdur. Belə ki, Bəxtiyar Vahabzadə, Xəlil Rza Ulu- 
türk, Ziya Bünyadov, Maqsud və Rüstəm İbrahimbəyov 
qardaşları və başqa daha neçə ziyalının düçar ola bilə
cəyi həbs və sürgün bəlasından qurtuluşu Heydər Əliye
vin hadisələrə fərqli yanaşması və milli təfəkkürün inki
şafı üçün verdiyi mücadilədir. Adları sadalanan bu sənət
karlar antisovet təşkilatı yaratmamış və şovinist millətçi 

olmamışlar. Lakin onlar Azərbaycan xalqına və tarixinə 
Sovet İmperiyasının gözü ilə baxmaqdan imtina edərək 
“Gülüstan” poeması, “Atabəylər dövləti” kimi əsərlər 
yaradaraq tarixi silkələmişlər. İctimai şüurda milli özü
nüdərki formalaşdıran əsərlərin müəlliflərini, alimləri, 
sənətkarları qorumaqla Heydər Əliyev bir növ Cavid
lərə, Nərimanovlara, Müşfiqlərə, Mümtazlara, Cavadla
ra və s. yeni həyat verərək onların yarım qoyduğu müca- 
diləni yeni nəsilin davam etdirməsinə şərait yaradırdı.

Repressiya qurbanı olmuş bir çox ziyalının mənəvi 
bəraətinin bərpası üçün əlindən gələni əsirgəməyən döv
lət başçısı keçən əsrin 80-ci illərinin əvvəllərində Hü
seyn Cavidin adının yenidən gündəmə gəlməsinə, əsərlə
rinin nəşr olunmasına, dramlarının səhnələrə ayaq açma
sına səbəb olan bir addım atdı. Heydər Əliyev Azərbay
can KP MK-nin birinci katibi olduğu zaman 1981 -ci ildə 
“Hüseyn Cavidin anadan olmasının 100 illiyi haqqında” 
qərar qəbul etdi. Qərara əsasən həmin il Azərbaycanda 
və Moskvada şairlə bağlı müxtəlif geniş həcmli tədbirlə
rin həyata keçirilməsi və bir sıra təşviqat və təbliğat işlə
rinin aparılması, ədibin külliyatının yenidən nəşr edilmə
si nəzərdə tutulmuşdu.

Bu qərar Hüseyn Cavidi ictimaiyyətin diqqət mərkə
zində saxlamaqla bərabər şairin cənazəsinin tapılıb vətə
nə gətirilməsi prosesinə də təkan verdi. Dövrün tələbləri
ni nəzərə alsaq “Pantürkist” adıyla represiya olunmuş bir 
şairin nəşinin qalıqlarının illərdən sonra vətənə gətiril
məsi çox qəliz məsələ idi. Buna baxmayaraq Ulu öndər 
qarşısına qoyduğu məqsədi layiqincə yerinə yetirmişdi. 

“1982-ci ildə Hüseyn Cavidin cənazəsini uzaq Sibirdən 
Azərbaycana gətirmək asan iş deyildi. Bu, böyük iradə, 
cəsarət tələb edirdi. Ancaq xalqımıza, millətimizə, tari
ximizə, mədəniyyətimizə, ədəbiyyatımıza, mənəviyyatı
mıza olan sədaqət mənə belə bir cəsarət göstərməyə im
kan verdi. Mən bunu etdim...”[4,s.333J. Bu sözləri döv
lət başçısı 1996-ci il oktyabr ayının 29-da Naxçıvanda 
H.Cavidin məqbərəsinin açılışı zamanı söyləmişdir.

Hüseyn Cavidin nəşinin Bakıya gətirilməsinə bir ne
çə dəfə cəhd göstərilsə də bu təşəbbüs nəticəsiz qalmışdı. 
Hadisəylə bağlı təfərrüatlar şairin qızı Turan Cavidin di
lindən “Azərbaycan” qəzetinin 1997-ci il 12 oktyabr sa
yında vermişdir: “1960-cı illərin əvvəllərində, atamın 80 
illik yubileyi ərəfəsində Teatr cəmiyyəti Cavidə ehtiram 
əlaməti olaraq onun məzarının tapılıb Azərbaycana gəti
rilməsinə ilk təşəbbüs göstərdi. Təəssüf ki, o vaxtki rəh
bərlik Cavidin məzarının tapılması üçün göstərilən növ
bəti təşəbbüsə də dayaq durmadı”.

Turan Cavidin söylədiklərinə görə sonralar xeyirxah 
və qayğıkeş insan olan professor Abbas Zamanov da bu 
işlə ciddi məşğul olmuşdur. O 1939-40-cı illərdə H.Ca
vidlə birgə Maqadanda sürgündə olan fotoqraf Hacıbaba 
Quliyevi tapır, onların H.Cavidlə tanışlığını, sürgün hə
yatını, onun dəfn olunduğu yeri təfərrüatı ilə öyrənir. 
Abbas müəllim hətda nəşin gətirilməsi üçün komanda 
üzvlərinə qədər təyin edir. Lakin bu dəfəki təşəbbüs də 
nəticəsiz qalır. Bu ümidsiz cəhtlərdən sonra Turan Ca
vid: “Tale belə bir çətin, sözsüz ki, şərəfli işin öhdəsin
dən gəlməyi Heydər Əliyevə qismət etdi. Heydər Əliye

vin İttifaq miqyaslı nüfzu, onun Brejnevlə şəxsi münasi
bəti və nəhayət, ədəbiyyatımıza olan böyük ehtiramı Ca
vid məzarının tapılmasına işıqlı bir yol açdı” (9).

Şairin cənazəsi noyabrın 1-də Bakıya gətirilir. Bir 
gecə 1937-ci ilə qədər yaşadığı mənzildə (Hüseyn Cavi
din Ev Muzeyi) qalır, şairlə vida mərasimi keçirildikdən 
sonra noyabrın 2-də doğulduğu Naxçıvan şəhərinə gəti
rilir. Noyabrın 3-də Naxçıvan şəhərinin mərkəzində xü
susi təyin olunmuş ərazidə dəfn edilir. Heydər Əliyevin 
xüsusi tapşırığıyla icra olunan bu iş haqda dövlət başçısı 
deyirdi: “O vaxt biz bu işi etdik. Mən bu işi edərkən ziya
lılarımıza, yazıçılarımıza, alimlərimizə bildirdim ki, Hü
seyn Cavidin cənazəsi adi qəbiristanda yox, Naxçıvan 
şəhərinin mərkəzində, onun doğulduğu evin yanında, 
görkəmli bir yerdə torpağa veriləcək. O məqsədlə ki, bu, 
adi qəbir olmayacaq. Qəbirin üzərində böyük məqbərə 
tikiləcək və bu, böyük abidəyə, ibadətgaha çevriləcək” 
(7, s. 171).

İctimai-siyasi mühitdə böyük həyəcan doğuran bu 
hadisə Azərbaycan ziyalısını, bütünlükdə Azərbaycan 
xalqını yaxşı anlamda sarsıtmışdı. Hüseyn Cavidin yolu
nu gözləyən, onu sevinc gözyaşlarıyla qarşılayan xalq 
sanki bəraət qazanmış keçmişinə qovuşub, bütövləşirdi. 
Həmin tarixi günlə bağlı bir çox sənət adamı dövri mət
buatda dönəmi üçün mümkünsüz görünən bu hadisəni 
təqdir edərək yazılar qələmə almışdır.

Xalq şairi Fikrət Qoca duyğularını poetik dillə belə 
misralara tökmüşdü:

Tale, nə gözəl gündü bu, sən insafa gəldin.
Qırx ildi gəlirdin, gəl a Cavid, səfa gəldin (8.S.4).

Xalq şairi Bəxtiyar Vahabzadə o möhtəşəm günlə 
bağlı duyğularını qələmə alıb yazırdı:

Şeirin sinə gərdi burulğanlara
Ölüb məzarında yüz yaşa doldun.
Vücudun torpağa dönəndən sonra
Ana torpağa qayıdan oldun

Sən bir qüvvətə bax, qüvvət içində
Yüz ömür calandı ömrünə, Cavid.
Gələcək nəsillər heyrət içində
Minnətdar olacaq bu günə, Cavid [6,s.5J.

Bəxtiyar Vahabzadənin də dediyi kimi bu gün də hər 
kəs o möhtəşəm günə və o günün memarına minnətdar
dır.

Xalq şairi Mirvari Dilbazi də bu şərəfli, qürürverici 
günü xalqına yaşadan Heydər Əliyevə qarşı öz minnət
darlığını dilə gətirərək yazırdı:

Cavidi Vətənə gətirən oğul,
Onu öz xalqına yetirən oğul.
Xalqının misilsiz qayğılarını
Öz çiyni üstünə götürən oğul,
Var olsun bu oğul qeyrətin sənin!

Sağ ol, xalqımızın igidi, mərdi! 
Bu bir şücaətdi, bu bir hünərdi: 
Getdi sinəmizdən Cavidin dərdi, 
Unutmaz bu haqqı millətin sənin (8.S.4).

1982-ci ildə Heydər Əliyev Sovet Sosialist Respub
likaları İttifaqının Nazirlər Soveti Sədrinin Birinci mü
avini vəzifəsinə təyin olunur. Artıq Moskvada fəaliyyət 
göstərən H.Əliyevin başlatdığı H.Cavid məqbərəsnin ti
kintisi və şairlə bağlı digər proyektlər yeni rəhbərliyin 
etinasız və laqeyd münasibəti üzündən yarım qalır. Mə
zar üzərində nəinki məqbərə heç məzar daşı belə ucal
dılmır. 1990-cı ildə Naxçıvana qayıdan Heydər Əliyev 
artıq 1992-ci ildə Naxçıvan Muxtar Respublikasının Ali 
Məclisini sədri vəzifəsidə çalışırdı. O, Ali Məclisdə Hü
seyn Cavidin 110 illik yubileyi münasibətilə keçirilən yı
ğıncaqda ölkənin müharibə şəraitində olmasına baxma
yaraq ümiidlü olduğunu, Azərbaycanın çətinliklə əldə et
diyi müstəqilliyini qoruyub saxlayacağını və daxilində 
olan böyük imkanları dünyaya nümayiş etdirəcəyini 
əminliklə söyləyirdi. Və, belə də oldu..

1993-cü ildə Heydər Əliyevin yenidən hakimiyyətə 
qayıtması ilə başqa sahələrdə olduğu kimi bu işdə də 
canlanma baş verir və bu məsələ köklü şəkildə öz həllini 
tapır. Bir müddət sonra ölkə başçısı H.Cavidlə bağlı ya
rım qalmış məsələlərin icrasını öz nəzarəti altına götürür. 
O, 1995-ci il iyun ayının 10-da bəzi ölkə ziyalılarının da 
iştirakı ilə şairlə bağlı müşavirə keçirir. Tədbirdə şairin 
məzarı üzərində tikiləcək məqbərənin arxitekturasının 

müzakirəsi zamanı H.Əliyev: “Elə olmalıdır ki, məqbərə 
nə çox böyük, nə də çox kiçik olmasın. Əsas fikrim belə
dir: qəbir məqbərənin içində olsun və orada elə bir şərait 
yaradılsın ki, insan girib orada ziyarət edə bilsin, qəbrin 
yanında dursun, düşünsün. Məqbərənin o tərəfdən, bu tə
rəfdən açıq olmasının tərəfdarı deyiləm. Tarixən yaradı
lan məqbərələrin də hamısı tamam örtülü olmayıb” 
(lO.s.136). Nəticədə Azərbaycan ədəbiyyatına misilsiz 
xidmətləri olan Hüseyn Cavidin məzarı üzərində möhtə
şəm memarlıq xatirə kompleksi ucaldıldı. Abidənin layi
həsinin müəllifi Azərbaycan respublikasının əməkdar 
memarı Rasim Əliyev, heykəltəraşı isə xalq rəssamı 
Ömər Eldarovdur. Məqbərə Türkiyə Cümhuriyyətinin 
"Start" inşaat şirkəti tərəfindən qüsursuz şəkildə inşa 
edilmişdir.

Hüseyn Cavid məqbərəsinin təntənəli açılış mərasi
mi 1996-cı il oktyabr ayının 29-da keçirilir. Açılışda öl
kə rəhbəriylə bərabər bütün öndə gedən ziyalılar, alim
lər, dövlət orqanı nümayəndələri, xarici qonaqlar və şa
irin qohumları iştirak edirlər. Bu məqbərə altında Cavid 
əfəndi öz ailəsi ilə: dünyadan nakam köçmüş oğlu Ərtoğ
rul və sadiq ömür-gün yoldaşı Mişginaz xanımla bərabər 
hüzura qovuşur. Ulu öndərin bu təşəbbüsü şairə qarşı 
olan dərin hörmətin göstəricisidir. Bu yalnız Cavidə olan 
münasibət deyildi, bu xalqına olan bağlılığın və himayə
nin təzahürü idi. Şairin qızı Turan Cavid bu hadisəni qə
lbən yüksək qiymətləndirərək, məqbərənin açılışı zama
nı səmimi düşüncələrini dilə gətirərək demişdi: “Repres
siya qurbanlarından yalnız birinin cənazəsi gətirildi.

Şübhəsiz ki, bu işdə yeganə bir şəxsin yüksək, müstəsna 
xidmətini və böyük ürək sahibi olmasını qeyd etmək la
zımdır. Vəzifə borcu hələ hər şey demək deyil. Vədlər 
çox olurdu. Sonralar, bu vədlər Cavidlə bağlı tədbirə 
çevrilə bilmirdi. Bu gün qarşısında durduğumuz bu türbə 
vaxtilə ayrı-ayrı məzarlarda, ayrı-ayrı şəhərlərdə uyuyan 
şəxslərin bir yerdə, bir qütb altında qovuşmaları, zən- 
nimcə, qeyri-adi hadisədir. Cavidə bundan böyük mə
həbbət, bundan böyük ehtiram, sevgi ola bilməz” [2, 
sl 24]. Tədbirdə iştirak edən digər qonaqlar da bu önəmli 
hadisəyə görə Heydər Əliyevi həm təbrik edir, həm də 
ona öz dərin minnətdarlıqlarını bildirirdilər. Xalq şairi 
Məmməd Araz bu möhtəşəm hadisəylə bağlı ölkə başçı
sına səmimi hisslərlə, ehtiramla dolu məktub ünvanla
yır: “Sizi təbrik edirəm, möhtərəm prezident Heydər Əli
yev, siz, dahi Cavidin cənazəsini, obrazlı desək, dünya
nın axırından çiyninizdə Bakıya gətirməklə kifayətlən
mədiniz; onu yenidən çiyninizə götürüb doğulduğu yur
da gətirdiniz. Onu Müşgünaz xanımla və Ərtoğrulla bir
likdə bir nur odasına tapşırdınız. Siz bu əməlinizdən nə 
qədər məmnunsunuz. Naxçıvanda keçən təntənəli gün
lərdə buna şahid olduq. Siz bu yüksək əməllərin - birinci 
müəllifisiniz!”(l 1).

Ümummilli liderin Moskvaya getməsilə yarım qal
mış məsələlərdən biri də 21 iyul 1981-ci ildə “Hüseyn 
Cavidin anadan olmasının 100 illiyi haqqında” qərarda 
göstərilən Bakı və Naxçıvan şəhərlərində Hüseyn Cavi
din xatirə muzeylərinin yaradılması idi. Doğrudur İki il
dən sonra 1984-cü il iyun ayının 9-da Hüseyn Cavidin 
Naxçıvandakı Ev Muzeyinin açılışı oldu. Muzey bir 

müddət “Hüseyn Cavidin Ev Muzeyi” adı altında fəaliy
yət göstərmiş, 2015-ci ildən isə adı dəyişdirilərək “Hü
seyn Cavidin Ev Muzeyi və Xatirə Kompleksi” adlandı
rılmışdır. Amma, Bakıdakı Ev Muzeyinin açılışı bir qə
dər ləngidi. Qərarda göstərilən ünvanda Əlyazmalar İn
stitutu fəaliyyət göstərdiyi üçün bəzi çətinliklər meydana 
gəlmişdi. Əvvəl “Elə bu həyətdə, keçmiş şərqşünaslıq 
fakültəsinin yerləşdiyi binada iki otaq ayırıb verdilər. İlk 
dəfə olaraq Cavid muzeyi orada yerləşdi” [6,s.53OJ. La
kin 1995-ci il iyun ayının 10-da keçirilən müşavirədə 
dövlət başçısı H.Cavidin ev muzeyini onun 1937-ci ilə 
qədər yaşadığı evdə yaradılmasını tövsiyyə etmişdir. 
Çox keçmədən yarımçıq qalmış qərarlar qüvvəyə mindi. 
Azərbaycan Respublikası Nazirlər Kabinetinin 10 iyul 
1995-ci il 160 saylı qərarı ilə Hüseyn Cavidin Ev Muzeyi 
yaradıldı və Azərbaycan Milli Elmlər Akademiyasının 
tabeliyinə verildi.

Bir müddət sonra 23 oktyabr 2002-ci ildə Prezident 
Heydər Əliyev “Hüseyn Cavidin 120 illik yubileyi haq
qında” sərəncam imzaladı. Sərəncama əsasən Azərbay
can Respublikasının Mədəniyyət Nazirliyi, Azərbaycan 
Respublikasının Təhsil Nazirliyi və Azərbaycan Milli 
Elmlər Akademiyası Azərbaycan Yazıçılar Birliyi ilə 
birlikdə Hüseyn Cavidin 120 illik yubileyinə həsr olun
muş tədbirlər hazırlayıb həyata keçirməli, şairin külliy
yatı hazırlanıb nəşr olunmalı, onun həyat və yaradıcılığı
na dair film çəkilməli, Hüseyn Cavidin ev muzeyinin 
ekspozisiyasının tamamlanması üçün lazımı vəsaitin ay
rılması nəzərdə tutulmuşdur.

Şairin 120 illik yubileyi günündə 24 oktyabr 2002- 
ci ildə ölkə prezidentinin də iştirakı ilə şairin Bakıdakı 
Ev Muzeyinin rəsmi açılışı oldu.

Ulu öndərin Hüseyn Cavid irsinə olan qayğıkeş mü
nasibəti onun Azərbaycan xalqının ədəbiyyatına, incəsə
nətinə, mədəniyyətinə olan sevgisinin, bağlılığnın kiçik 
bir təzahürüdür.

Sevinc Dadaşova
A ME A Məhəmməd Füzuli 

adına Əlyazmalar İnstitutu, doktorant 
"Hüseyn Cavid Əbədiyyəti” konfrans 

26.10.2020

Əbədi və həmişəyaşar şəxsiyyətlər
Hər bir xalqın tarixini möhkəm özül üzərində bərqə

rar edən onun əbədi dəyərləridir. Azərbaycan xalqı da ta
rix boyu əbədi dəyərlərinin zənginliyi ilə seçilib. Bunların 
sıralarında Ulu öndər Heydər Əliyev və böyük şair-dra
maturq Hüseyn Cavid vüqarla ucalmaqdadır.

Heydər Əliyev əbədiyyəti və Hüseyn Cavid əbədiy
yəti. Bu iki əbədiyyətin birliyində, vəhdətində, Azərbay
canın iki qürur qaynağında, bütövlükdə Türk dünyası
nın, insanlığın iki qürur qaynağında duran, onları bir-bi
rinə bağlayan ən möhkəm tellərdən biri də məhz ədəbiy
yatdır. Bu nədir, sadəcə bir təsadüfmü? Sözlərin səsləni- 
şindəki ilginc yaxınlıqmı? Hər halda, burada bir hikmət 
də olmamış deyil. Çünki hər iki dahi bəşər həyatında 
ədəbiyyatın roluna yüksək qiymət vermiş, insanlığın ər
səyə gətirdiyi ən böyük milli-mənəvi dəyərlər sırasına 
daxil etmişlər. Böyük Hüseyn Cavid 1915-ci ildə "Açıq 
söz" qəzetində dərc etdirdiyi "Müharibə və ədəbiyyat" 
məqaləsində öz vətənpərvər-proqressiv fikirlərini belə 
ifadə edirdi: "...Tələbə və talibələr ikmali-təhsildən son
ra bir də kəndi filosofları, ədibləri tərəfindən yazılmış 
əsərləri mütaliəyə başlarlar. Şübhəsiz ki, ən faydalı dü
şüncələr, ən ciddi mühakimələr də yalnız fəlsəfə və ədə
biyyat vasitəsilə əldə edilə bilir... Bir gənc bir şeir, bir 
hekayə, bir roman, bir tarix, bir faciə oquyacaq olursa, 
dərhal kəndisinə ruhdaş, məsləkdaş olmaq üzrə bir qəh
rəman seçər, bir tip bəyənir və o ruhda yaşamağa yeltənir 
və o məsləkdə yaşamaq istər və bu yazılan əsərlər isə, 
adəta aləmşümül bir müəllim yerinə keçər, qarelərin ruh
larına nüfuz etməyə başlar".

Dədə qorqudlar, nizamilər, füzulilər, cavidlər yur
dunun dahi yetirməsi olan, bu böyük müəllimlərin əsər
lərindəki humanist, vətənpərvər ideyalardan tərbiyə alan 
Heydər Əliyev də ədəbiyyata çox böyük önəm verən və 
yeri gəldikcə bu bəşəri təfəkkür sahəsinin inkişafına 
əlindən gələn yardımı əsirgəməyən dünya şöhrətli bir si
yasət adamı, bir diplomat, bir ensiklopedik zəka sahibi 
kimi tanınmışdır. Onun ədəbiyyat, ədəbiyyatın bəşər ta
rixində oynadığı mütərəqqi rol barədə müdrik fikirləri 
çoxdur. Elə bilirəm ki, həmin fikirlərdən birini bir daha 
səsləndirmək yerinə düşər. Ədəbiyyata, mədəniyyətə 
milli özünüifadə, özünütəsdiq vasitələrindən biri kimi 
yüksək önəm verən Ümummilli lider, bu obrazlı-intel
lektual fəaliyyət sahəsinin xüsusən ideoloji-informativ 
mübarizədə əvəzsiz rola malik olduğunu təkidlə vurğu- 
layırdı. Hüseyn Cavidin yuxanda örnək gətirdiyimiz 
sözlərindən səksən il sonra Heydər Əliyev onunla həmfi
kir, həmməslək, həməqidə olduğunu öz dərin mənalı 
sözləri ilə bir daha təsdiq edirdi: "...Biz daim çalışmalı
yıq ki, Azərbaycan xalqını dünyaya daha yaxından tanı
daq. Qoy bilsinlər ki, xalqımızın çoxəsrlik, zəngin tarixi 
mədəniyyəti var. Bilsinlər ki, Azərbaycanın bugünkü 
mədəniyyəti dahi şəxsiyyətlərimizin yaratdığı və əsrlər- 
dən-əsrlərə keçən mədəniyyətimizə əsaslanır. Bu, ona 
görə lazımdır ki, hamımıza məlum olan düşmən qüvvə
lər həmişə sübut etməyə çalışmışdır ki, Azərbaycan xal
qının zəngin tarixi olmamışdır, onun kökü yoxdur. Şüb
həsiz ki, bu, cəfəngiyatdır. Bəzən buna heç cavab ver
mək istəmirsən. Lakin xalqımıza düşmən olan, qəsd et
mək istəyən dairələr, qüvvələr, bəzən də millətlər res-

publikamızı parçalamaq, onun ərazisini qəsb etmək istə
yənlər əvvəllər də çalışmışlar və indi də çalışırlar sübut 
etsinlər ki, guya Azərbaycan xalqı tarixi köklərə malik 
olan bir xalq deyildir. Ona görə də Füzuli kimi şəxsiyyəti 
dünyaya bir daha tanıtmaqla onun necə böyük şair, mü
təfəkkir, filosof olduğunu və dünya mədəniyyətinə nə 
qədər töhfə verdiyini, onu necə zənginləşdirdiyini göstə
rəcəyik. Buna bizim əvvəllər də ehtiyacımız olmuşdur, 
lakin bu gün xüsusilə vacibdir. Çünki Azərbaycan müs
təqil dövlətdir, xalqımız milli azadlığa nail olmuşdur və 
biz müstəqilliyimizin daimi, əbədi olması üçün çalışırıq 
və bundan sonra da çalışacağıq".

Bəşər tarixində şeirə-sənətə, sənətkar şəxsiyyətinə 
hamilik edən dövlət başçıları az olmayıbdır. Ancaq 
Azərbaycanın Ümummilli lideri, Ulu öndər Heydər Əli
yev bu baxımdan unikal bir mövqeyə malikdir, desək, 
yəqin ki, mübaliğə olmaz. Xüsusən klassiklərin yaradıcı
lığına böyük önəm verən Heydər Əliyev onların tədqiq 
və təbliğinə, Vətən və millət qarşısındakı xidmətlərinin 
dəyərləndirilməsinə qayğı və diqqətini bir an belə əsirgə
məmişdir. Azərbaycan ədəbiyyatını dünyanın ən qədim 
və zəngin ədəbiyyatlarından biri sayan Ümummilli lider, 
bu ədəbiyyatın yetirdiyi böyük dahilərin qlobal miqyas
da öz layiqli qiymətlərini almadıqlarını dəfələrlə qeyd 
etmiş və bu yolda göstərdiyi titanik səyləri təvazökarlıq
la özünün vətəndaşlıq borcu elan etmişdir.

Cavid sənətinə hələ keçən əsrin 70-ci illərindən ma
raq göstərən Heydər Əliyev onun adını Azərbaycan ədə
biyyatı xəzinəsini zənginləşdirənlər sırasında çəkmişdir.

Səksəninci illərin əvvəllərindən isə ümummilli liderimiz 
Hüseyn Cavid irsinə müntəzəm diqqət göstərmiş, şairə 
layiqli qiymətin verilməsi işinə nəzarəti bir an belə zəif
lətməmişdir. Sonralar, 1993-cü ilin sentyabrında Azər
baycan Milli Elmlər Akademiyasının ziyalıları ilə görü
şündə Heydər Əliyev Cavidlə bağlı fəaliyyətini belə xa
tırlayırdı: "...Böyük filosof-şairimiz, dramaturqumuz 
Hüseyn Cavid həbs olundu, uzun illər əsərləri qadağan 
edildi. Ancaq tarix hər şeyi öz yerinə qoydu. Hüseyn Ca
vidin cənazəsi də Sibirdən öz vətəninə gətirildi, onun adı 
da yüksəldi. Ancaq təəssüf edirəm ki, 1981-ci ildə Hü
seyn Cavidin 100 illiyi haqqında Kommunist Partiyası
nın qəbul etdiyi qərarı Azərbaycanda on il ərzində həyata 
keçirmədilər... İndi Hüseyn Cavidin əsərləri xalqa hava- 
su kimi lazımdır. Təkcə ədəbi baxımdan deyil, həm də 
fəlsəfi, elmi baxımdan lazımdır. Lakin bu əsərlər lazımi 
səviyyədə nəşr olunmuşdurmu?

Bu gün Cavid külliyyatının beşcildliyi möhtərəm 
Prezidentimiz İlham Əliyevin imzaladığı sərəncama əsa
sən latın qrafikası ilə çap edilib geniş oxucu auditoriyası
na çatdırılmışdır. Bəli, ataların başladığı işi övladlar da
vam etdirir və başa çatdırır. Xalqın, vətənin bütövlüyü 
də məhz bu faktorla müəyyən edilir.

Onu da göstərməliyik ki, Ümummilli liderimizin 
Moskvaya, yüksək dövlət vəzifəsinə getdiyi səbəbindən 
Cavid irsi ilə bağlı yarımçıq qalmış bir çox işləri taleyin 
hökmü ilə elə onun özü, respublika hakimiyyətinə ikinci 
qayıdışından sonra tamamlamağa nail oldu. Hələ Mos
kvada ikən hər dəfə Bakıya gələndə Hüseyn Cavidlə ma
raqlanan, onun əsərlərinin tamaşalarına baxan Heydər 

Əliyev 1993-cü ildə yenidən respublika rəhbərliyinə qa
yıtdıqdan sonra, şübhəsiz ki, ilk vəzifə kimi Azərbaycanı 
düçar olduğu ölçüyəgəlməz fəlakətdən qurtarmağı qarşı
ya məqsəd qoydu və qısa bir müddət ərzində bunun öh
dəsindən uğurla gəldi.

1995-ci ilin iyununda Hüseyn Cavidin məqbərəsinin 
və ev-muzeyinin yaradılmasına həsr edilmiş müşavirə- 
dəki giriş sözündə Cavid irsinin əbədiləşdirilməsi ilə 
bağlı prosesi incədən incəyə təhlil edən Heydər Əliyev, 
doğrudan da mədəniyyətimiz, ədəbiyyatımız, elmimiz 
üçün unikal bir dahi şəxsiyyət olduğunu çox sadə sözlə
rin köməyi ilə diqqətə çatdırır: "Biz 1981-ci ildə Hüseyn 
Cavidin anadan olmasının 100 illiyi haqqında qərar qə
bul etdik. Bundan sonra bir çox işlər görüldü. Ancaq tə
əssüf ki, o vaxt qəbul olunan qərarlarda nəzərdə tutulmuş 
tədbirlərin bəziləri indiyədək həyata keçirilməyib. O 
dövrdən isə artıq on beş il keçir".

1990-cı ildə Naxçıvana qayıdan Ümummilli lideri
miz ilk növbədə Cavidin məzarı üstə getmiş və gördüklə
rindən heyrətə gəlmişdi. Müşavirədəki nitqində Heydər 
Əliyevin özü həmin hadisəni belə xatırlayır: "Fikirləşir
dim ki, məqbərə yoxdursa da, heç olmasa, sənətkarın 
qəbrinin üstü götürülüb. Ancaq gedib oradakı vəziyyəti 
gördüm, təəssüfləndim, çox narahat oldum".

Müşavirədəki nitqini üç böyük işin həyata keçiril
məsi istiqamətində quran Ümummilli liderimiz bu işlə
rin hamısının müstəsna əhəmiyyətli olduğunu qeyd et
miş, Cavid məqbərəsinin, ev muzeyinin və abidəsinin 
açılışını bir nömrəli vəzifə kimi əlaqədar təşkilatların 

üzərinə qoymuşdur. Yalnız bundan sonra qısa bir müd
dət ərzində, Heydər Əliyevin şəxsi nəzarəti və qayğısı al
tında nəhəng işlər görülmüş və özünün müəyyənləşdir
diyi kimi, böyük şairin anadan olmasının ildönümündə - 
1996-cı ilin oktyabrında Naxçıvanda Hüseyn Cavidin 
məqbərəsi bütün gözəlliyi və əzəməti ilə xalqın gözü 
qarşısında ucalmışdır. Onu da qeyd etməyi lazım bilirəm 
ki, Heydər Əliyev bütün bu işləri gözdən pərdə asmaq, 
yalnız faktı təsdiq etmək xatirinə həyata keçirməmiş, 
doğrudan da, ictimai-siyasi istedadının bütün potensialı
nı sərf etməklə, sevə-sevə görmüş və nəticədə həm özü
nə, həm də Cavidə layiq gözəl abidələr qoyub getmişdir.

Bu abidələrdən biri də, şübhəsiz ki, uzun illər üzə
rində iş gedən, ancaq Cavid məqbərəsindən sonra, yenə 
də dahi şairin anadan olmasının ildönümündə, daha doğ
rusu, 120 illik yubileyində Ümummilli liderimiz Heydər 
Əliyev tərəfindən açılan Hüseyn Cavidin Ev Muzeyidir.

Hüseyn Cavid dühası öz ölməz əsərləri ilə adını ta
rixdə əbədiləşdirmiş sənətkarlardandır.

Heydər Əliyev dühası bu əbədiləşdirməni tamamla
yan, bütövləşdirən, bir daha nadanların hücumuna məruz 
qalmayacaq hala salan, ona layiq olduğu qiyməti verən 
və layiq olduğu abidələri ucaldan nadir dövlət rəhbərlə- 
rindəndir.

Gülbəniz Babaxanli
AMEA Hüseyn Cavidin Ev 

Muzeyinin direktoru, 
filologiya üzrə elmlər doktoru 

525-ci qəzet, 09.05.2020

Heydər Əliyev fenomeni ədəbiyyat müstəvisində

Şair və dramaturq, nasir Yusif Həsənbəy ədəbiyyatı
mızda şəxsiyyəti kimi yaradıcılıq mövqeyini saxlamış, 
daim cəmiyyətin sosial proseslərində olmuşdur. Mən bu 
fikrimi sözgəlişi ifadə etmədim: ötən əsrin 60-cı illərin
dən onun yaradıcılığına bələdəm, ədəbi proseslərdə öz 
sözünü deməkdən çəkinməyən, haqsız mübahisələrə 
qarşı dözümsüz şəxsiyyət kimi tanımışam. Təbii ki, illər 
öz işini görür, yaşın üstünə yaş gəlir, lakin təsirsiz ötmür, 
bir şərtlə, xüsusilə, içində xalq, Vətən məhəbbəti, öləzi
məyən sevgi olana "dəyib-dolaşmır", gəncliyində necə 
yazıbsa "kökdən" düşmür. Bunun ən bariz nümunəsini 
cəsarətlə deyərdim ki, Yusif Həsənbəydə görmək caiz
dir. Şairdə poetik "libido" varlığında sönməyən, yaşayan 
sevgi fenomenindədir. Necə ki, iki il öncə Yusif Həsən- 
bəyin "Qayıda bilmərəm, gözləmə məni" şeiri deyərdim 
oxucular arasında "bomba" kimi partladı və onun qəlpə
ləri cavanların qəlbini isindirdi, yaşa dolmuşların qəmli, 
çox-çox uzaqlarda qalmış xatirələrini oyatdı. Bax, şeirin 
akselativliyi və afektivliyi bu məqamlarda özünü göstə
rir, axı, poeziyada da fizikanın "qravitasiya" - cazibə 
qüvvəsi mövcuddur! Şeir, nə gizlədim, məni elə tutdu ki, 
təəssüratımı cilovlamadım, geniş məqalə ilə çıxış etdim 
və bir neçə qəzet həmin yazımı səhifələrinə çıxartdı. Bu 
faktı ona görə xatırladıram ki, şair Yusif Həsənbəy po
eziyaya hansı templə gəlmişdisə, o ruhda da yazır. Son 
poemalarından biri - "Siziflərin qiyamı"nı qələmə aldı, 
akademik Nizami Cəfərov və bu sətirlərin müəllifi yük
sək fikir söylədilər.

Yaradıcılıq, xüsusilə, poeziya barədə proqnoz ver
mək çətin məsələdir, çünki bu fenomen əslində, yazar
dan da asılı olmur, ilahidən kodlaşmış bir möcüzədir: baş 
tutmaya da bilir. Əlbəttə, şair, yazıçı, alim doğulanlar 
üçün bu qapı açıqdır! Belə bir nikbin qənaəti bu günlərdə 
çapdan çıxmış "Göy qurşağı - cənnət körpüsü” kitabı 
(Bakı, "Şirvannəşr", 2019) bir daha təsdiqlədi.

Yusif Həsənbəyin kitabında toplanmış şeirlər, po
emalar və bir povest dövrün ictimai-siyasi və sosial- 
mənəvi proseslərini özündə ehtiva edən bədii nümunə
lərdir, lakin "siyasiləşmiş" poeziya deyil. Yusif Həsən
bəy sadə deyimlərdən fərqli olaraq Ulu öndər Heydər 
Əliyevə həsr etdiyi şeir və poemalarını həqiqətin möv
cudluq forması kimi qələmə almışdır. "Karvan" poema- 
pritça yığcam olsa da, həcmcə, məzmun-ideya baxımdan 
siyasi bir hadisənin: ümummilli liderimiz Heydər Əliye
vin ikinci dəfə hakimiyyətə gəlişi münasibətilə qələmə 
alınmışdır. Bu həmin zaman kəsiyi idi, respublikada xa
os yaranmışdı, hakimiyyətə inamsızlıq formalaşmışdı. 
Ölkə belə bir vəziyyətdə davam edə bilməzdi, yetkin si
yasi və dövlət xadiminə ehtiyac vardı. Bu gəlişin tarixi 
olaya çevriləcəyinə şübhə yox idi. Yusif Həsənbəyin bir 
sənətkar kimi poetik enerjisi siyasi-sosial istiqamətə yön 
almaya bilməzdi və "Karvan"ı yazdırdı. Poemanın adın
da həqiqətdən irəli gələn rəmzi məna vardır. Dəvələrdən 
ibarət karvan susuz, ağac bitməyən qumluq səhradan ke
çir və irəlidə sarvan gedir. Çətin, keşməkeşli səfərdir, 
amma ümidi qırılmayan inamdır. Bu yol rəvan deyil:

Torpaq cadar-cadar,
Yatağından toz qopan
Çayları susuz
Bürkülü bir səhrada,
Şəfəqlərlə
Süngülü bir səhrada
Tənbəl-tənbəl sürünür köç!

"Köç" məfhumunda xoşagələn əlamət olmur: məc
buriyyətdən hadisə baş verir. Eləcə də ulu torpaqlarından 
qovulan köçkünlərin taleyi. Başqa fəlakətlərin baş verə
cəyi də istisna deyil. Bu ab-havanı duyan şairin idrakı 
gerçəkliyin (yaxud baş verəcək hadisənin) dərin qatları
na nüfuz edir, sosial-mənəvi cəhətlərini poetikləşdirir. 
Təbii, bunu nəsrlə də ifadə etmək mümkündür, lakin po
eziyanın dililə vurğulamaq şairin işidir. Karvan irəlilə
yir, köçünü aparır, ümidini qırmadan. Bu yol da rəmzi 
məna daşıyır:

Bu yolda neça el-elat alışıb,
Amma Koroğlular 
Salamat çıxıb oddan! 
Cavanşirlər, Nəbilər 
döyülə-döyülə polad olub - 
Zindan üstdə, çəkic altda!

Bu karvan - onun sarvanı nicat üçün yol gəlir və 
xalqını, millətini səhranın fəlakətindən qurtaracaq!

"Karvan" pritça-poemasmda Yusif Həsənbəyin ədə
bi-bədii təcrübəsi və duyum həssaslığı materialı poezi
yanın tələblərindən uzaqlaşdırmır.

"Öndər, biz səninləyik!" şüarı bir deviz kimi poema
da səslənir, xalq, camaat öndərin ətrafında toplaşdılar: 
ayağı yer, əli ağac tutanlar Allahdan aman istədilər, ağ
birçək qocalar da, elcanlı cavanlar da.

Qoymadılar öndəri
Arxasız, sirdaşsız qala.
Bir hay dedi köç əhli -
Köç tərpəndi yerindən.
Birliyin qüdrətinə
"Marhaba" deyə-deya!

Yusif Həsənbəy ulu öndər Heydər Əliyevin Azər
baycanın bu günü və gələcəyini düşünən dövlətimizin 
başçısının tarixi məqamlarını poeziyasına gətirmişdir. 
Xalqın nicatını öz çiyinlərində daşımayan lider yoxsa, o 
məmləkətdə real məkan və zaman sual altında olur, hətta 
on həqiqətə uyğun görüntüyə də şərti yanaşılır. "İnanmı
şıq, inanırıq", "Bakıya gəmi gəlir" şeirləri Heydər Əliye
vin siyasi addımlarının poetik təsvirilə bağlı yazılmışdır. 
Bu tarixlər mənim yadımdadır və kinolent kimi gözlərim 
önündən keçir. 1994-cü ildə hökuməti ələ keçirməkdə 
bulunan bəzi siyasi qüvvələr ölkədə qarmaqarışıqlıq ya
ratmağa səy göstərirdi, hətta respublika vətəndaş müha
ribəsinin bir addımlığında idi. Bu vaxt (4 oktyabr, 1994) 
Prezidentimiz Heydər Əliyev televiziya ilə üzünü xalqa 
tutdu, demokratiyanın qorunmasına çağırdı. Bu faktı xa
tırlatmaqda iki məqamı nəzərə aldım. Birisi belə bir mü
raciət tarixin elə mərhələsində baş verir, xalq, sanki başı
nı itirmişdir, siyasi və mənəvi dəyərlər təhlükə qarşısın

dadır, digəri poeziyanın mahiyyətindən, şairin təbiətin
dən irəli gələn poetik məqamlardır. Lirik poema nikbin 
fabula ilə başlayır (buna inanırıq) romantik ovqat yara
dır:

Sapir Şuşa yollarına
Güllərini dağ yelləri. 
Qarabağa müjdələrlə 
Gəlir bu gün el rəhbəri.......

Bu, bir nikbin təəssüratdır, şairin yaradıcılığına xas 
xüsusiyyətdir, emosional xarakteri üçün təbii haldır. Qa
rabağ gecmi-tezmi düşmən nəzarətindən çıxacaqdır, ta
rixi-milli aksiomdur. Amma bu zərurət o zaman reallaşır 
xalq öz dövlət başçısına inanır. Heydər Əliyev ötən əsrin 
90-cı illərində yaranan siyasi böhrandan çıxış yolunu 
tapmalı idi və şəxsi nüfuzundan, Prezident statusundan 
qaynaqlanan ciddi addımı atdı və bir daha inandı ki, xalq 
ona inanır, onun siyasi qüdrətinə güvənir. Belə bir həqiq
əti şair Yusif Həsənbəy duymaya, əyani görməyə bil
məzdi və həm xalq, həm də öz adından "İnanmışıq, ina
nırıq" deməyə, yazmaya bilməzdi, "xalqın, müdrik daya
ğına inanmışıq, inanırıq, - deməzdi!

Dövrəsində ellər sıx-six!
Onun nadir kamalina, 
Sülh, azadlıq amalina - 
İnanmışıq, inanırıq!

Poemada şairin səmimiliyi onunla oxucu arasında 
adekvat münasibəti reallaşdırır. Qarabağın işğalının so
sial-siyasi mənasının bədii dəyəri poeziyada həllini tap

dı. Şair Yusif Həsənbəy ulu öndər Heydər Əliyevin sağ 
ikən, dövlətin sükanı arxasında ikən - Prezidentliyi illə
rində şeirləri və poemaları ilə şəxsi hörmətini, siyasi xət
tini alqışlayan sənətkarlardan biridir. Odur, şair aldığı tə
əssüratı yubanmadan şeirin dilinə çevirir, poeziyanın bir 
dəyəri də belə ovqatı şərtləndirir, oxucularda dərin izlər 
buraxır. Xəzərdə xalqımızın görkəmli şəxsiyyətlərinin 
adını yaşadan gəmilər üzür, dalğalar beşik kimi bu gəmi
ləri yırğalayır, əzizləyir. Belə gəmilərdən biri də "Prezi
dent Heydər Əliyev"in adına hazırlanmışdır. Gəminin 
gəlişi Yusif Həsənbəydə daxili oyanışını, ilhamını coş
durmuşdur. Poemasını da "Bakıya gəmi gəlir" adlandır
mışdır. Əsər Xəzərin ritmləri ahəngində yazılmışdır:

Gəmi gəlir -
Zümrüd-zümrüd
Şəfəqlərin qanadında!
Gəmi gəlir -
Çiçək-çiçək küləklərin qanadında!
Bakıya bir gəmi gəlir - 
Ümummilli liderimiz
Heydər Əliyev adında!

Heydər Əliyevin şəxsiyyətini simvollaşdırmaqla ya
naşı, xalqın ümumi liderinin müasir dövlətçiliyimiz tari
xində əbədiliyinin maddi sübutu, dəyəridir. Eyni zaman
da bir əsəri olaraq sevinc, qürur hisslərinin impulsiv tə
zahürüdür, real faktın funksional rolunu ödəmiş olur. 
Oxucu əsərlə tanış olub, onun mahiyyətinə varır və ulu 
öndərin obrazını yaradır yaddaşında.

Diqqətini poemaya, onun təsviretmə imkanlarına 
(şairin təfsirində, dil zənginliyində) yönəldir, bədii özəl
liklərinə münasibətini reallaşdırır: Tarixi fakt öz yerində, 
poeziyanın öz qanunları var axı!

Gəmi almaz
Gəmi - gövhər -
Görməyib öz həyatında!
Gəmi gəlir, ona sarı. 
Havalanan dalğalar da 
Bortlarına yetişinca 
Diz çökürlər!
Qayalarda köpüklənən ağ ləpələr
Daşlar üstə
Ağ-ağ çiçəklər əkirlər!

"Bakıya gəmi gəlir" poeması poetik təəssüratın təsi
rilə yazılsa da, "məlumat-informasiya" səciyyəli deyil
dir, tarixi bir olayın subyektidir, poetik təcrübəyə də 
əsaslanmır (istedadla, ilhamla bu anlayışı qarışdırma
yaq), təsvirin içəridən gələn obrazlılığıdır, mücərrədçi- 
likdən gələn deyim labirinti yoxdur, oxucu müşahidəsin
də "gəmi" obrazı "dəniz" obrazı ilə vəhdətdir. Şair Yusif 
Həsənbəy uzun illər dənizlərdə üzmüşdür, okeanlardan 
okeanlara adlamışdır, müxtəlif adlar altında gəmiləri 
müşahidə etmişdir. Bu dəfə isə o, daha dənizçi deyil, Ba
kıdadır və sahildən "Prezident Heydər Əliyev" gəmisinin 
gəlişini seyr edir:

Gami gəlir, yollarında
Na bir çisək, nə bir duman!
Qollarını öz sevimli övladma
Geniş-geniş açır Bakı -
Doğma liman

Yusif Həsənbəy vaxtaşırı nəsrə də müraciət edir, he
kayə, povest va roman yazır, bu, şairin nəsr təfəkkürü
nün epik zənginliyini sübut edir. "Göy qurşağı - Cənnət 
körpüsü” kitabında "Əbdül dayı" povesti verilmişdir. 
Əsərdəki hadisələr bizdən çox aralanmasa da, mürəkkəb 
bir qısa dövrə təsadüf edir, uydurulmuş hadisələrdən və 
əyləndirici situasiyalardan uzaqdır, eyni zamanda çox 
obrazlıdır.

Povest dinamik süjet üzərində cərəyan edir, hadisə
lərin vəhdəti pozulmur, müəllif təhkiyəsi Əbdül dayının 
və sahibkar Məhərrəmin xarakterini gizlətmir, həyat epi
zodları birbaşa montaj edilmir. Məhərrəm Qorxun - Qa- 
raxanlı yolunu "UAZ" maşını il gedərkən Əbdül dayıya 
- bibisinin ərinə rast gəlir və yol yoldaşı olurlar. Gənc və 
orta yaş həddinə çatmış Əbdül dayını yazıçı belə təqdim 
edir sualı özünə verməklə: "Bəlkə sanballı bir təşkilatın 
rəhbəri, ya varlı-karlı kişi, sözü daşdan keçən nüfuz sa
hibidir? Xeyr. Nə eləsindən, nə beləsindən! Qohumdu! 
Amma nə olsun ki? Əbdül dayı qohum yox, lap Allahın 
bacısı oğlu olsa belə, qabağından yeməyən Məhərrəm 
onun başına dolanmayacaq!". Həqiqətən, Əbdül dayı 
çoxuşaqlı ailənin başçısı, əlinin qabarı ilə dolanan kişi
dir. Məhərrəm isə başqa bir qütbdə dayanan gənc, bibisi 
qızını (Əbdül kişinin qızı Nurcahanı) sevən "əlləm-qəl- 

ləm", pul qazanmaq arzusunda olandır. Əbdül dayının 
belə bir əqidəsi vardır: "Yaradanın yaratdığını yaşatmaq 
borcumuzdur" və bir addım da bu fikrindən geri çəkilmir.

Mən bir oxucu kimi soruşuram özümdən: "Rayon 
kəndlərində baş verən korrupsiya, rüşvətxorluq, haqsız
lıq haradan qaynaqlanır?". Demək başsızlıq, hərbə-zor- 
balıq, vəzifədən sui-istifadə və s. beləmi davam edəcək
dir? Müəllif hələlik suala cavab vermir, səbəbini axtarır. 
Belə neqativ halların ümumiləşmiş tipi Seyidlər kəndi
dir, vəzifə qamarlayan sovxoz direktoru Alsoltan, Qara- 
xanlı Dövlət Bankının direktoru Bədəlov (əsərdə onlar 
görünmürlər), rayon prokurorunun köməkçisidir. Demə
li, ictimai mühit ləkələnmişdir.

İlk epizodlarda Məhərrəmin stabil xarakteri görün
mür, hətta yüngülxasiyyətli təsiri bağışlayır, hər şeyə qa
rışır, özündən deyir və s. Lakin "atar damarı" da var və 
gileylənir, əslində, tənqid edir, deyir: "Əlim hər şeyə ça
tırdı. Ancaq rayonun xakalannı doydura bilmədim. Pro
kuror cinayət məcəlləsini qoydu qabağıma, milis rəisi 
pistolet göstərdi. Bir tütünçülük sovxozu yaratmışdım. 
Onu dondurdum". Adama elə gəlir Bakıdan aralı- uzaq 
kənd - bölgə mühitində müstəqilliyimiz yoxdur, lap fe
odal-patriarxal mənzərəni xatırladır: kasıb da, varlı da 
qazanmağı, şəxsi rahatlığı düşünürlər, hətta feodal döv
rünün maarifçiliyi görünmür. Bu adamlar öz şəxsi məna
feləri naminə sərbəstdirlər, sosial-əxlaqi iyerarxizm 
prinsipinin kənarında dayanırlar. Sosial qruplar arasında 
("aşağılar" və "yuxarılar") məsafə hissi kəskinləşir. Əb
dül dayı hey yol boyu Məhərrəmin ona verdiyi suallara 

cavabında da "həyatda hər kəs öz yerini halallıqla ölçmə
lidir" əxlaqı ilə düşünür. Məhərrəmi Əbdül kişiyə yaxın
laşdıran - yazıçının cəhdi- qızı Nurcahana olan sevginin 
andırılması, bibisi ərinin şifahi razılığını almasıdır. Nur- 
cahan da telefonda buna işarə verdi, əks halda ona varlı 
bir yerdən elçi gələcəyilə "hədələməkdir". Amma hələlik 
onun- Məhərrəmin bu proqnozu alınmır; iş elə gətirir 
Qaraxanlıdakı bank müdiri Bədəlovun tapşırığı: xəstə, 
qorxulu mal-qaranın ətini camaata sırımaq, bu yolla pul 
qazanmaq - Əbdül dayını belə bir tapşırıq qəzəbləndirir 
və Məhərrəmə qarşı onda nifrət yaradır: "Dpməli, Mə
hərrəm o xəstə heyvanları kəsdirəcək. Bu ətlər də dükan- 
bazarlarda satılacaq, xəstəxanalarda, uşaq bağçalarında 
bunlardan ləzzətli xörəklər bişiriləcək?" Məhərrəmə bu 
antihumanist hərəkətlər çatmır, onu düşündürən ancaq 
Nurcahana qovuşmaqdır. Onda gənc sahibkarda hələ fe
odal əhvalı mövcuddur, sərvət meyilləri öndədir. Əbdül 
dayı xarakterində "insan sərvət üçün deyil, sərvət insan 
üçündür" mövcudluğunu itirməmişdir.

Əbdül dayı halallığı sevəndir və Məhərrəmi də bu 
əxlaqa çağırır, praktik (yol əhvalatları ilə bağlı) əməlləri
lə. Yazıçının təhkiyəsindən: "Əbdül dayı basıb-kəsən, 
atıb-tutan olmasa da, fit anlayan, işarə qanan adamdı. 
Məhərrəmin onun bostanına atdığı daşlan nəinki görür, 
o, hətta bu daşların əlvan rənglərinə heyran olurdu". Əb
dül dayı namuslu kişidir. "Qız yükü, duz yükü! İndi ək
sər valideynlər qızlannı dallanna şəlləyib meydan- 
meydan, bazar-bazar gəzdirirlər ki, çox yağlı olmasa da, 
heç olmasa ortabab bir müştəriyə ötürsünlər".

Hələlik (müstəqilliyimizin ilk illərində) ictimai və 
mənəvi həyatımızın əxlaqi dayaqları titrəyir, tənzimlən
mənin qayda-qanunları cızığından çıxmışdır, ona görə 
ki, bu tənzimlənmə insanın həm obyektiv, həm də sub
yektiv sahələrini əhatə etməkdə acizdir, lazım gəlir ki, 
nüfuzlu bir şəxsiyyət: böyük dövlət xadimi hakimiyyətin 
idarə olunma mexanizmini yoluna qoysun və bu dahi ar
tıq ölkəyə qədəm qoymuşdur, bölgələri gəzir, əhalinin 
durumu ilə, əhval-ruhiyyəsilə, iş şəraitilə tanış olur. Bu 
xəbər Qaraxanlı elatına da çatmışdır. Və oxucu Əbdül 
dayının halal boya-başa çatdırdığı, oxutdurduğu rəssam- 
xalçaçı qızı Nurcahanla tanış olur. Hələlik intellektual 
səviyyəsi aşağı olan Məhərrəmin sevdiyi qızdır: O, 
Heydər Əliyevlə görüşərsə (inanır) əliboş istəmir qarşı
laşsın: "Bir xalça toxuyub, ortasında da öndərimiz 
Heydər müəllimin şəkli. Deyir hansı marketdəsə divar
dan asdırıb sərgiləyəcək. Sonra da öndərin özünə bağış
layacaq o xalça - əsəri". .

Ulu öndərin gəlişi xəbəri əsərə təsadüfi düşməmiş
dir: mən povestə siyasi-sosial rəng vermək fikrindən 
uzağam, yazıçının belə bir ideyası da yoxdur. Lakin Yu
sif Həsənbəy əxlaqi sərvətlər müstəvisində qanunlara, 
prinsiplərə, davranış normalarına hörmətindən ictimai 
rəyi nəzərə almışdır. Xalq, əhali Öndər Heydər Əliyevin 
siyasi-sosial-mənəvi kursunu alqışlayır; bu isə obyektiv 
göstəricilərlə xarakterizə olunur. Bu, fərdlərin və sosial 
qrupların əxlaqi seçmədə rəyidir, ilkin əxlaqi mövqeyi
dir. Əbdül dayının timsalında bu istəyi eşidirik: "Bizim 
dünyamızda peyğəmbər misallı, yəni uzaqgörən, millət 

himayədarı, insanlara qayğı, hörmət göstərən bir tarixi 
şəxs var, o da öndərimizdir. Deməli, Heydər müəllim 
keçməlidi bu yoldan. Bu yolun da səması dərin, buludları 
ləçək-ləçək, üfüqləri geniş, ətrafları gül-çiçəkli olmalıdı".

Povestdə obrazlar bizə tanış və doğmadır, sevməyi 
və nifrət etməyi bacarırlar, bu "ikilik"də məcburiyyət 
yoxdur, inandırma vardır. Bir də Məhərrəm obrazının si
masında "təmizlənmə"- Aristotelin "katirsis"i. Bu intə
hasız yolda gənc rəssam xalçaçı Nurcahanın da təsiri yox 
deyil. Yeni nəsil dünyaya təzə, sağlam uşaqlar gətirəcək. 
Hər bir ictimai quruluş bəzi situasiyaları xarakterizə olu
nur, əgər onun idarəetmə sükanı arxasında xalqın nüfu
zunu qazanmış lideri dayanmışsa, belə olanda insanlar 
əxlaqi seçim edir, azad, sərbəst qərarlar qəbul edir. İcti
mai rəy bu cür situasiyalara ümuməhəmiyyətli qiymət 
verir. Ayrıca fərd üçün də bu qiymət, bu nümunə də əxla
qın mövcud etalonlarını daha da möhkəmləndirir, bu sta
bil, dəyişməz kurs yol siyasi, ictimai xadimin qəhrəman
lıq tərcümeyi-halının tərkib hissəsinə çevrilir.

Yazıçı Yusif Həsənbəy "Əbdül dayı" povestində 
görkəmli şəxsiyyətin həyat fəaliyyətinin canlı timsalı ki
mi əxlaqi ideala malik olduğunu göstərir.

13.07.2019

Allahverdi Eminov
"Ədəbiyyat qəzeti ”, S. 6

07.12.20J9

Heydər Əliyevin tarixi obrazı və ədəbiyyat

Heydər Əliyev bizim müasirimizdir. Ulu Öndərin 
sözü, işi, ideya və əməlləri gündəlik həyatımızın tərcü
manıdır; həyatımızı, yaşam tərzimizi təyin edir, yol gös
tərir, təmin edir. Biz bu adla sabahlarımızı açır, milli dü
nənimizə önəm verir, gələcəyimizi müəyyən edirik. Bu 
adla müasir dünyanı fəth edir, qələbələr qazanırıq.

Azərbaycan Respublikasının Prezidenti, Heydər 
Əliyev yolunun varisi, Ulu Öndərin dönməz siyasi kur
sunu XXI əsrdə inamla davam etdirən İlham Əliyev de
yir: "Azərbaycanın 1969-cu ildən bəri yaşanan dövrü 
xalqımızın tarixinə Heydər Əliyev dövrü kimi əbədi 
həkk olunmuşdur. Tarixi bu dövrdən etibarən başlanan 
Heydər Əliyev idarəetmə fəlsəfəsinin başlıca ideya-siya
si istiqaməti xalqın milli özünüifadəsinin bütün forma və 
vasitələrinin geniş vüsət alması, milli qürur hissinin güc
lənməsi və milli şüurun yüksəlişinə təkan verən sürətli 
inkişaf strategiyasının gerçəkləşdirilməsi ilə səciyyələn
mişdir".

Azərbaycan torpağı ulu və qədim olduğu kimi, mil
lətin yaşı da minillərə sığır. Bu torpaqda tarixlər boyu 
Atabəylər, Şirvanşahlar, Elxanilər, Qaraqoyunlular, Ağ- 
qoyunlular, Səfəvilər, Azərbaycan xanlıqları kimi döv
lətlər qurulmuş, ən nəhayət, yüz il öncə demokratik döv
lətçiliyin təməli - Azərbaycan Xalq Cümhuriyyəti yaran
mışdır. Amma bu da həqiqətdir ki, XX yüzildə müasir 
Azərbaycanın yaşarı modelini məhz müstəqil Azərbay
can dövlətçiliyinin memarı, qurucusu Heydər Əliyev 

gerçəkləşdirə bilmişdir. Akademik Ramiz Mehdiyevin 
"Müasir Azərbaycan milli ideyanın təcəssümü kimi" mə
qaləsində qeyd etdiyi kimi, "XIX əsrdən başlayaraq 
azərbaycanlıların bir neçə nəslinin həyata keçirmək uğ
runda mübarizə apardığı milli ideya müstəqil Azərbay
can dövlətinin yaranması ilə başa çatmışdır. Bu gün 
Azərbaycan cəmiyyəti üçün təkcə milli ideya yetərli de
yil. Ölkəyə milli maraqlara söykənən yeni, müasir siyasi 
ideologiya lazımdır. Bu missiyanı isə Ümummilli Lider 
Heydər Əliyevin irəli sürdüyü "azərbaycançılıq" ideoloji 
konstruksiyası öz üzərinə götürüb" (Ramiz Mehdiyev, 
Dövlət müstəqilliyi: Heydər Əliyev fenomeni və müasir 
dövr// Müstəqillik yollarında 25. Bakı, "Şərq-Qərb", 
2016, s. 31)

XX əsr Azərbaycan tarixinin ən parlaq, sürəkli, 
möhtəşəm səhifələri Heydər Əliyevin adı ilə bağlıdır. 
Heydər Əliyev ömrü bəşər tarixinin ən mürəkkəb, təla- 
tümlü, inqilablar epoxası olan XX yüzilin misilsiz tərəq
qi və sıçrayışlarının da, görünməmiş bəlalarının da bila
vasitə şahidi və tərcümanıdır. 10 may 1923-cü ildə qə
dim Naxçıvan torpağında dünyaya gəlmiş, 2003-cü ilin 
12 dekabr gününəcən zəngin, təkrarsız ömür yaşamış 
dünya miqyaslı tarixi şəxsiyyətin həyatı Azərbaycan xal
qının mücəssəm salnaməsidir. Heydər Əliyevin bioqrafi
yası bütünlükdə xalqının həyatına qovuşmuş, ona yeni 
məna-məzmun gətirmiş, millətin taleyinə çevrilərək onu 
təmsil etməyə başlamış, ən nəhayət, Müasir Azərbaycanı 
yaratmışdır.

Azərbaycan Prezidenti İlham Əliyevin təsbit etdiyi 
kimi: "Dahi Heydər Əliyev şəxsiyyətinin Azərbaycan 
dövlətçilik tarixində müstəsna yeri vardır. Azərbaycan- 
çılıq məfkurəsinin parlaq daşıyıcısı kimi Heydər Əliyev 
öz müdrik siyasəti, dönməz əqidəsi və tarixi uzaqgörən
liyi sayəsində milli dövlətçilik ideyasının gerçəkləşdiril- 
məsinə, müasir Azərbaycan dövlətinin qurulmasına və 
xalqımızın müstəqillik arzusuna çatmasına nail olmuş
dur".

Akademik İsa Həbibbəyli yazır: "Ümummilli lider 
Heydər Əliyevin dövlətçilik fəaliyyəti həmişə ölkənin və 
xalqın taleyi və müqəddəratı, xilası və inkişafı ilə üzvi 
vəhdətdə dəyərləndirilir. Haqlı olaraq Heydər Əliyev 
Azərbaycanın dövlət müstəqilliyinin, bütövlükdə yeni 
Azərbaycanın qüdrətli yaradıcısı və böyük qurucusu he
sab edilir. Müstəqil Azərbaycan Heydər Əliyevin möhtə
şəm əsəridir. Görkəmli dövlət xadimi Heydər Əliyevin 
adı və xidmətləri ilə bağlı olan hər bir hadisə Azərbayca
nın müstəqillik tarixinin qiymətli səhifələrini təşkil edir. 
Sözün geniş mənasında Heydər Əliyev azərbaycançılıq 
idealının rəmzinə çevrilmişdir. Heydər Əliyevin çətin, 
keşməkeşli və mənalı həyatı, böyük mübarizə yolu müs
təqil Azərbaycan dövlətinin epopeyasıdır" (İsa Həbib
bəyli, Heydər Əliyev dövlətçilik təlimi və müasir dövr. 
Naxçıvan, "Əcəmi" Nəşriyyat-Poliqrafiya Birliyi, 2013, 
s. 6).

Yaşandıqca, mahiyyətinə vardıqca, ictimai-siyasi 
həyatımızda, mədəni-mənəvi yaddaşımızda, bilik və tə
səvvürlərimizdə süxurlaşan Heydər Əliyev fenomeni da

ha böyük dəyər kəsb edir, aydın konturlar qazanır. Öyrə
nildikcə, dərk olunduqca Heydər Əliyev hadisəsi bizə 
daha da yaxın və doğma olur, milli varlığımızı daha də
rindən duymağa-anlamağa kömək edir. O cümlədən, 
ədəbiyyat Heydər Əliyev dühasının obrazını əxz etməyə, 
tarixi həqiqətinə yetməyə can atır. Dahi və böyük tarixi 
şəxsiyyətlərin obrazını yaratmaq zaman-zaman ədəbiy
yatı düşündürmüş, zəruri və ümdə problemlərdən olmuş
dur. Çün millət tarixinin möhtəşəm epoxaları, Məmməd 
Arazın sözləri ilə deyilərsə, dahi insanların "çiynində, 
şöhrətinə yaşayır".

Hələ sovet dönəmində bu həqiqətin dərinliyinə vaqif 
olan Ulu Öndər Heydər Əliyev yalnız dövlət və ümumit
tifaq miqyasında dahilərin yubileylər paradına ümum
milli maraqları cəlb etməklə qalmır, eyni zamanda, prob
lemi konkret olaraq da ədəbiyyatın qarşısında qaldırırdı. 
Azərbaycan yazıçılarının 1981-ci il 12 iyun tarixli VII 
qurultayında Ulu Öndər demişdi: "Açıq demək lazımdır: 
Azərbaycan tarixinin bir çox parlaq səhifələri bədii ədə
biyyatda layiqincə əks etdirilməmişdir... Nizaminin və 
Füzulinin, Xaqaninin və Nəsiminin, Axundovun və 
Məmmədquluzadənin, Üzeyir Hacıbəyovun və Məm
məd Səid Ordubadinin vətəni öz müasir yazıçılarından 
və şairlərindən parlaq tarixi əsərlər gözləyir..."

Bu gün artıq gün kimi aydındır ki, milli tarix və ədə
biyyatımızın Nizami Gəncəvi, İmadəddin Nəsimi, Mə
həmməd Füzuli, Şah İsmayıl Xətai, Molla Pənah Vaqif, 
Aşıq Ələsgər, Mirzə Fətəli Axundzadə, Mirzə Şəfi Va- 
zeh, Cəlil Məmmədquluzadə, Mirzə Ələkbər Sabir, Nə

riman Nərimanov, Üzeyir Hacıbəyli, Hüseyn Cavid, Cə
fər Cabbarlı, Səməd Vurğun, Babək, Əcəmi Naxçıvani, 
Cəmşid Naxçıvanski, Mehdi Hüseynzadə, Həzi Aslanov 
və bir çox digər tarixi simalarının müasir Azərbaycan cə
miyyətinə geniş və kütləvi surətdə tanıdılmasında, təbli
ğində, sevilməsində Heydər Əliyevin hələ respublikaya 
rəhbərlik etdiyi birinci dövrdə (1969-1982) atdığı ad
dımların, qəbul etdiyi dövləti qərarların, verdiyi rəsmi 
sərəncamların müstəsna və misilsiz rolu olmuşdur. Bu 
gün həm o da məlumdur ki, 1970-1980-ci illər ədəbiyya
tında milli keçmişə və tarixi həqiqətə marağın artması, 
nəhəng tarixi şəxsiyyətlərin parlaq obrazlarının yaradıl
ması da tarixi zərurətin, həmin dövrdə məhz Ulu Öndə
rin düşünülmüş şəkildə həyata keçirdiyi ədəbi-mədəni 
siyasətin, təmin etdiyi yaradıcılıq atmosferinin nəticə
sində olmuşdur.

Anarın "Dədə Qorqud" kino-dastanı və əsasında çə
kilmiş film, İsa Hüseynovun "Məhşər" romanı və əsasın
da ərsəyə gəlmiş "Nəsimi" filmi, Ənvər Məmmədxanlı- 
nın "Babək" romanı və əsasında eyniadlı film, Eldar Qu
liyevin çəkdiyi "Nizami" filmi, Qabilin "Nəsimi" po
eması, Fərman Kərimzadənin Ş.İ.Xətainin obrazını ya
ratdığı "Xudafərin körpüsü", "Çaldıran döyüşü" dilogi- 
yası, Mirzə İbrahimovun Nəriman Nərimanovun həyat 
yolundan söz açan "Pərvanə" romanı, İlyas Əfəndiyevin 
"Natəvan", "Şeyx Məhəmməd Xiyabani", Bəxtiyar Va
habzadənin Göytürk imperiyasından söz açan "Özümü
zü kəsən qılınc", Nəriman Həsənzadənin "Atabəylər" 
pyesləri, Rəfael Hüseynovun "Cavidlər" və s. onlarca 

bədii əsərlər məhz aktuallanmış zamanın mövzusu kimi, 
tarixi yaddaşın oyanması nəticəsində yaranmış, müasir
lərimiz böyük tarixi şəxsiyyətlərin obrazları ilə canlı di
aloqa girmək şansı qazanmışlar.

Bir zamanlar tarixi dəyərini verdiyi, layiqincə qiy
mətləndirdiyi və geniş tanıtmağa nail olduğu nəhəng ta
rixi simalar sırasında bugün Heydər Əliyevin özünün də 
yeri, obrazı aydın görünür. Bu, hər şeydən öncə, Ulu Ön
dərin dahilərə ucaltdığı və özünün də ucaldığı idrak pil
ləsi, mücəssəmidir. Heç təsadüfi deyil ki, Ulu Öndərin 
ədəbiyyata, mədəniyyətə, ümumən Azərbaycan ictimai 
və bədii fikir tarixinə dərindən bələdliyindən, ona verdi
yi yüksək dəyərdən söz açanlar bugün Heydər Əliyevi 
elə həmin dühaların özləri ilə müqayisə edir, olduqca 
miqyaslı tarixi obrazını canlandırmağa cəhd edirlər.

Nizami Gəncəvidən söz düşərkən, Nizami idealları
nın çağdaş varisi kimi, dahi şairin 840 illik yubileyini, 
böyük müqavimətlərə baxmayaraq, Sovetlər ölkəsi sə
viyyəsində keçirməyə nail olan Heydər Əliyev 1981-ci 
ildə "Literatumaya qazeta"da çap olunan və həmin dövr
də böyük əks-səda doğuran müsahibəsinə Nizaminin 
məşhur misraları ilə yekun vurmuşdu. "Qoy ədalət zəfər 
çalsın!" adlanan bu geniş intervüdə cəmiyyəti maraqlan
dıran və narahat edən bir sıra digər məsələlərlə birlikdə 
ədəbiyyat və mənəviyyatla bağlı problemlərə də xüsusi 
yer ayrılmışdı. Heydər Əliyev Nizaminin səkkiz əsr əv
vəl öz əsərlərində irəli sürüb əsaslandırdığı bir çox mə
nəvi-əxlaqi qənaətlərin, humanizm və ədalətlilik prinsip
lərinin bu gün də yaşarı olduğunu, onun yalnız öz doğma 

xalqına deyil, bütün bəşəriyyətə, insanlığa xidmət etdi
yini göstərmişdi" (Teymur Kərimli, Vilayət Quliyev, 
Heydər Əliyev və klassik ədəbiyyat // Heydər Əliyev və 
Azərbaycan ədəbiyyatı. Bakı, "Şərq-Qərb", 2009, s. 113).

İmadəddin Nəsimidən bəhs açılırkən, Heydər Əli
yev obrazında Nəsimi hünərvərliyi qabardılır: 1972-ci il
də bir sıra dairələrin şairi "türkmənləşdirməyə" cəhd et
mələrinə rəğmən, "Heydər Əliyevin təşəbbüsü və rəh
bərliyi, eləcə də yaxından qayğısı ilə Azərbaycanda keçi
rilən Nəsimi təntənələri böyük humanist şairin həm soy- 
kök, həm də yaradıcılıq baxımından daha qədim ədəbi- 
mədəni ənənələri ilə seçilən Azərbaycan xalqının yetir
məsi olduğunu, bununla yanaşı, türkcə danışan bütün 
xalqların da ədəbiyyatının inkişafında mühüm rol oyna
dığını bir səslə təsdiq etdi" (Teymur Kərimli, Vilayət 
Quliyev, Heydər Əliyev və klassik ədəbiyyat // Heydər 
Əliyev və Azərbaycan ədəbiyyatı. Bakı, "Şərq-Qərb", 
2009, s. 117).

Məhəmməd Füzulidən danışarkən, Heydər Əliyev 
Füzuli aliliyinin qoruyucusu və aliməqam tərcümanı ola
raq vəsf olunur: "Azərbaycan tarixində Azərbaycan döv
lətçiliyinin üç zirvəsi əbədiləşib: Atabəylər, Şirvanşahlar 
və Səfəvilər. Biz belə hesab edirik ki, Nizami Atabəylər, 
Xaqani və Nəsimi Şirvanşahlar, dahi Füzuli Səfəvilər fü- 
tuhatının yetirmələri idi. Maraqlı burasıdır ki, Heydər 
Əliyev adıçəkilən sənətkarlara məhz həmin dövlətçilik 
kontekstində, tarixilik əsasında dəyər verirdi. Məsələn, 
o, M.Füzulinin 500 illiyini keçirən Dövlət Komissiyası
nın iclasında demişdi: "Dahi Füzulinin 500 illik yubile

yinin keçirilməsi böyük mütəfəkkir şairin Azərbaycan 
xalqı qarşısında və bütün türk xalqları, dünya mədəniy
yəti qarşısında xidmətlərinə verilən qiymətdir. Eyni za
manda, həm də mədəniyyətimizi, tariximizi təbliğ etmək 
üçün çox əlverişli fürsətdir və biz bundan hərtərəfli isti
fadə etməliyik". Həqiqətən də, Füzulinin 1994-cü ildən 
başlayıb XX əsrin sonuna qədər davam edən yubiley təd
birləri təkcə Füzulinin cahanşümul irsinin deyil, həm də 
orta çağlar Azərbaycan tarixinin təbliğinə çevrildi" (Ni
zaməddin Şəmsizadə, Heydər Əliyev və Azərbaycançı- 
lıq П Heydər Əliyev və Azərbaycan ədəbiyyatı. Bakı, 
"Şərq-Qərb", 2009, s. 239-240)

Heydər Əliyevin müstəqillik illərində çapdan çıx
mış kitablarını dəyərləndirərkən Yaşar Qarayev tarixin 
min il qabaqkı dərinlərinə baş vurur: "Bir Prezident kimi 
bu cildlər Heydər Əliyevin ilk kitablarıdır. Və bu ilk ki
tablar dövlətçilik sahəsində bizim minilliyin əvvəlinin 
(1069) ilk böyük kitabını mənim yadıma salır; "Xoşbəxt
lik haqqında elm" kitabını - "Qutadqu biliyi". Türk döv
lətçiliyi haqda informasiya dünyaya ilk dəfə bu kitabdan 
yayılıb. "Müstəqillik haqqında elm" kitabı! - qarşımız
dakı bu beş cildin birlikdə adma da belə bir açıqlama və 
təfsir vermək olar..." (Yaşar Qarayev, Müstəqillik döv
rünün milli öndəri // Heydər Əliyev və Azərbaycan ədə
biyyatı, Bakı, "Elm", 1998, s. 132)

Akademik Ramiz Mehdiyev Heydər Əliyevin misil
siz dövlətçilik hünərini yalnız tarixin dərinliyində - Şah 
İsmayıl Xətainin dövlət və dil quruculuğu siyasətində 
görüb, müqayisə edir: "Məgər Heydər Əliyevin və Şah 

114 115



Heydər Əliyev və ədəbi irsimiz Heydər Əliyev və ədəbi irsimiz

İsmayıl Xətainin Azərbaycan qarşısında bu və digər xid
mətləri onları oxşar tarixi şəxsiyyətlər, həqiqi vətənpər
vərlər, öz dövrünün siyasi dühaları hesab etmək üçün bi
zə mənəvi haqq vermirmi? Onlar müstəqil Azərbaycan 
dövlətinin yaradılması uğrunda yorulmadan mübarizə 
aparır, iqtisadi tərəqqinin, elmin, mədəniyyətin, Azər
baycan dilinin və s. qeydinə qalırdılar..." (Ramiz Mehdi
yev, Heydər Əliyevlə Şah İsmayıl Xətai - oxşar tarixi 
şəxsiyyətlər - "Azərbaycan" qəzeti, 25 aprel 2013)

Yaxın tarixlə müqayisədə isə ən çox Nəriman Nəri
manov - Heydər Əliyev paralelinə diqqət yetirilir: "XX 
əsrdə, Azərbaycan dövlətinin mövcud olduğu səksən ilə 
yaxın bir müddət ərzində xalqın mənəvi sərvətlərinə, 
onun dilinə, ədəbiyyatına son dərəcə yüksək diqqətlə ya
naşmaq, hər vasitə ilə bu mənəvi dəyərlərin inkişafına, 
tərəqqisinə, yayılmasına çalışmaq baxımından yalnız iki 
dövlət xadiminin, xalqımızın dövlətçilik və milli inkişaf 
tarixində diqqətəlayiq rol oynamış iki şəxsiyyətin - Nəri
man Nərimanovun və Heydər Əliyevin adlarını qoşa 
çəkmək mümkündür..." (Teymur Kərimli, Vilayət Quli
yev, Heydər Əliyev və klassik ədəbiyyat // Heydər Əli
yev və Azərbaycan ədəbiyyatı. Bakı, "Şərq-Qərb", 2009, 
s. 196). Bircə fərqlə: Heydər Əliyev dühası sələfinin bu
raxdığı tarixi səhvləri dəf edərək, müstəqil Azərbaycan 
idealını həyata keçirə bilir: "Mübaliğəsiz demək olar ki, 
bütün Azərbaycan xalqı, ilk növbədə isə Azərbaycan 
ədəbiyyat və mədəniyyət xadimləri Nəriman Nərimanov 
tipli yeni milli rəhbəri bir də aradan təxminən əlli il ke
çəndən sonra, 1969-cu ilin iyulunda Azərbaycan xalqı

nın böyük oğlu Heydər Əliyevin şəxsində tapdılar. Doğ
rudur, keçmiş Sovet İttifaqı Kommunist Partiyasının XX 
qurultayından sonra, Xruşşovun stalinizm buzlarını ərit
məyə çalışdığı dövrdə Azərbaycana rəhbərlik edən 
İmam Mustafayev, Mirzə İbrahimov kimi rəhbərlər mil
li-mədəni inkişaf istiqamətində müəyyən işlər görməyə 
təşəbbüs göstərmişdilər. Lakin onların istəklərinin bütün 
nəcibliyinə baxmayaraq, fəaliyyət taktikası və qarşıya 
qoyulan planların realizə yolları əsaslı şəkildə götür-qoy 
edilmədiyindən, eləcə də ümumilikdə fəaliyyət strategi
yasının mahiyyəti kifayət qədər düzgün müəyyən edil
mədiyindən, mühüm nəticələr əldə etmək mümkün ol
mamışdı..." (Teymur Kərimli, Vilayət Quliyev, Heydər 
Əliyev və klassik ədəbiyyat // Heydər Əliyev və Azər
baycan ədəbiyyatı. Bakı, "Şərq-Qərb", 2009, s. 198).

Bu məqamda Ulu Öndərin tarixi obrazının yalnız 
müasir Türkiyənin banisi böyük Atatürklə yanaşı gətiril
məsindən danışmaq olur. Azərbaycan Respublikasının 
Prezidenti İlham Əliyev Azərbaycan - Türkiyə münasi
bətlərindən söz açarkən demişdir: "Mustafa Kamal Ata
türk dünyanın ən görkəmli şəxsiyyətlərindən biridir. Bö
yük dövlət xadimi, siyasi xadimdir. Onun Türkiyə qarşı
sında, bütün türk dünyası qarşısında misilsiz xidmətləri 
olmuşdur. Ən böyük xidməti isə Türkiyə Cümhuriyyəti
ni yaratmasıdır. Müasir Türkiyə Mustafa Kamal Ata
türkün əsəridir. Necə ki, müasir Azərbaycan Heydər Əli
yevin əsəridir..."

Ulu Öndərin Türkiyənin xilaskarı Atatürklə müqa
yisəsinə ilk dəfə yazıçı Anar 1993-cü ilin 21 sentyabr gü

nündə Heydər Əliyevin ziyalılarla tarixi görüşündəki 
məruzəsində yer vermişdir: "Azərbaycan bu gün tarixi
nin, doğrudan da, ən ağır günlərini yaşayır və çoxları ki
mi mənim də bu ağır günlərdən qurtulmaq ümidlərimiz 
Heydər Əliyevin rəhbərliyə gəlməsi ilə bağlıdır... Tarixi 
şəxsiyyətləri müqayisə etmək düzgün deyil, amma ölkə
lərin düşdüyü tarixi situasiyaların müəyyən oxşarlığı 
olur. Türkiyənin ən ağır günlərində tarixin meydana çı
xardığı böyük bir şəxsiyyət - Atatürk Türkiyəni həm xi
las etdi, qurtardı, həm də qurdu, gələcəyini sağlam de
mokratik əsaslarda qurdu. Əlbəttə, tək əldən səs çıxmaz. 
Amma müxtəlif əqidələrə sahib olan siyasi xadimlərin 
birgə səyinə, ziyalıların real yardımına əsaslanan yeni 
rəhbərliyin Azərbaycanı həm qurtaracağına, həm də qu
racağına inanmaq istəyirəm..." (Anar, Unudulmaz gö
rüşlər. Bakı, Təhsil, 2009, s. 89-90)

Akademik Nizami Cəfərov "Türkiyə Atatürkün, 
Azərbaycan Heydər Əliyevin əsəridir" kitabında hər iki 
tarixi şəxsiyyətin öz milləti, türk dünyası və bütövlükdə 
bəşəriyyət qarşısında xidmətlərini geniş şərh etməklə, 
əsrin təcrübəsini özündə ehtiva edən tarixi obrazın vüsə
tinə diqqət çəkir: "Heydər Əliyevin Türkiyə Cümhuriy
yətinin yaradıcısı Atatürkə münasibəti yalnız bir böyük 
dövlət xadiminin başqa bir böyük dövlət xadiminə yük
sək qiymət verməsi deyil, eyni zamanda, tarixin kifayət 
qədər sərt sınaqlarından çıxmış mükəmməl bir siyasi- 
ideoloji təcrübə sisteminin (atatürkçülüyün!) müasir 
dövrün həm lokal (Azərbaycan), həm də qlobal (ümum
dünya) tələblər baxımından dəyərləndirilməsi kimi də

diqqəti çəkir. Atatürk türk xalqını, türk dövlətçiliyini, 
Heydər Əliyev isə Azərbaycan xalqını, Azərbaycan döv
lətçiliyini xilas etmişlər. Və əlahəzrət Tarix dəfələrlə sü
but etmişdir ki, bir dahinin fəaliyyəti ondan sonra gələn 
başqa bir dahinin fəaliyyətində daha mükəmməl, daha 
canlı şərh olunur..." (Nizami Cəfərov, Azərbaycan Ata- 
türkçülüyü, yaxud Heydər Əliyev Atatürk haqqında. - 
Azərbaycanda Atatürk Mərkəzinin Bülleteni, Bakı, 
AzAtaM, 2003, yaz. s. 20)

Ulu Öndərin 1999-cu il noyabrın 1-də Beynəlxalq 
Atatürk Sülh Mükafatı ilə mükafatlandırılması da həmin 
tarixi paralelliyin qanunauyğun sonucu olaraq qiymət
ləndirilir: "Ümumiyyətlə, Atatürk Sülh Mükafatı dünya
nın ən böyük ictimai-siyasi xadimlərinə verilir. Yəni o 
insanlara ki, öz geniş ictimai-siyasi, ideoloji imkanları 
ilə bir şəxsiyyət kimi dünyadakı sülh proseslərinə təsir 
etmək gücünə malikdirlər... Heydər Əliyevin müxtəlif 
miqyaslarda aparıcı siyasəti sülh yaratmaqdır, gələcək 
inkişafı sülh şəraitində təsəvvür etməkdir... Ona görə də 
bu mükafat Heydər Əliyevə əsas təyinatı üzrə verilib" 
(Nizami Cəfərov, Türkiyə Atatürkün, Azərbaycan 
Heydər Əliyevin əsəridir. Bakı,AzAtaM, 2002, s. 15-17) 

Heydər Əliyev şəxsiyyətinin ən müxtəlif aspektlər
dən doğurduğu assosiasiyalar ədəbiyyatda adının, obra
zının, fəaliyyətinin həmçinin, dünyanın məşhur simaları 
ilə yanaşı qoyulmasını şərtləndirmişdir. Hüseynbala Mi- 
rələmov və Viktor Andriyanov "Görkəmli adamların hə
yatı" (JZL) seriyasından çap olunmuş "Heydər Əliyev" 
kitabında Heydər Əliyevin ikinci dəfə hakimiyyətə gəlib 

Azərbaycanı xilas etməsi fenomenini General de Qollun 
hakimiyyətə qayıdıb Fransanı tarixi böhrandan qurtar
ması ilə müqayisə edilir: "1958-ci ilin may ayında Ko- 
lombe malikanəsində tənha yaşayan general de Qoll 
Fransanın çağınşıyla Parisə qayıtdı. 1990-cı ilin iyul 
ayında Azərbaycanın çağınşıyla Heydər Əliyev özünün 
Moskvadakı qəriblik həyatından ayrılaraq vətənə döndü. 
Geri dönəndə hər ikisinin 67 yaşı vardı... Onlar dar gün
də öz vətənlərini xilas etmək üçün qayıtdılar. Biri - Fran
sanın birliyini və müstəqilliyini, o biri isə - Azərbayca
nın bütövlüyünü və suverenliyini təmin etmək naminə..." 
(Viktor Andriyanov, Hüseynbala Mirələmov, Heydər 
Əliyev. Bakı, "Nurlan", 2008)

Xalq yazıçısı Anar "Unudulmaz, görüşlər" əsərində 
Heydər Əliyevin böyük iradə, cəsarət, ağıl və mübarizə 
əzmi sayəsində "Kreml həbsi"ndən qurtulub, xalqının 
azadlığı uğrunda zəfər yürüşünə başlamasını Napaleo- 
nun sürgündən qurtulub Fransada yüz günlük hakimiy
yətə gəlişi ilə qiyas edir: "Amma məsələ ondadır ki, 
Heydər Əliyevin müzəffər qayıdışı yüz gün çəkmədi, 
ömrünün sonuna qədər davam etdi" (Anar, Unudulmaz 
görüşlər. Bakı, Təhsil, 2009, s. 85)

Xalq yazıçısı Elçin də 1992-ci ildə qələmə aldığı 
"Dünya axirət əkini" essesində Heydər Əliyevi Napole
onla yanaşı gətirir, amma fərqli tarixi kontekstdə. Sovet 
dönəmini nəzərdə tutaraq Elçin yazır: "Artıq çox uzaq
larda qalmış aspirantlıq illərində haradasa oxumuşdum 
ki, (deyəsən, akademik Tarlenin fikridir) sarsıdıcı inqi
lablardan, yakobinçilikdən və cəmiyyətin lyumpenləş- 

məsindən sonra XVIII əsrin sonlarında, XIX əsrin əvvəl
lərində Fransada Napoleon hadisəsi zərurət idi, amma bu 
adamın məhz Korsikalı Bonapart olması təsadüfdür. Bu 
fikri şəxsiyyətlərin müqayisəsi üçün yox, iqtibas etmək 
üçün xatırladıram. Fikirləşirəm ki, görünür, Azərbay
canda da 28 apreldən, "bəysizləşdirmə"dən, kollektivləş
dirmədən, 37-dən sonra, o dövr üçün Əliyev hadisəsi zə
rurətin ifadəsi idi. Bəlkə də fatalizmə qapılıram, amma 
dediyim odur ki, Azərbaycanın öz tam müstəqilliyi uğ- 
rundakı mübarizəsindən əvvəl imkan daxilində özünüta- 
nıtma və özünütəsdiq mənasında yəqin ki, "Əliyev döv- 
rü"ndə bir zərurət var idi..." (Elçin, Seçilmiş əsərləri. 10 
cilddə, 6-cı cild, Bakı, Çinar-Çap, 2005, s. 234)

Tarixin ekstremal situasiyalarında Heydər Əliyev 
hünərinin miqyas və mənası ədəbiyyatda Şekspir ehti
rasları ilə müqayisə olunur, ölçülür: "Ölkələrin və xalq
ların tarixində və taleyində elə məqamlar olur ki, həmin 
çətin dövrlərdə yaranmış ağır siyasi-hərbi vəziyyət, icti
mai-iqtisadi və mənəvi böhran Şekspirvari "ölüm, ya 
olum" sualını sərt şəkildə meydana qoyur. XX əsrin dox
sanıncı illərinin əvvəllərində Azərbaycan belə bir gerçək 
sual qarşısında idi... Azərbaycan xalqının Ümummilli li
deri, görkəmli dövlət xadimi Heydər Əliyev tarixin bu 
cür məsuliyyətli məqamında ölkənin və dövlətin milli 
qurtuluşu vəzifəsini yerinə yetirmək, həyata keçirmək 
zərurəti ilə üz-üzə qalmışdı. Böyük dövlətçilik təcrübəsi
nə, yüksək liderlik qabiliyyətinə malik olan bu qüdrətli 
dövlət xadiminin yenidən siyasi cəbhəyə qayıdışını tək
cə xalq deyil, həm də Zaman tələb edirdi. Çətin sınaqlar

da möhkəmlənmiş zəngin siyasi təcrübəyə malik Heydər 
Əliyev Azərbaycan xalqı qarşısında həmin məsuliyyətli 
tarixi vəzifəni qəbul etmiş, böyük xilaskarlıq missiyasını 
dönmədən, qətiyyətlə həyata keçirmişdir..." (İsa Həbib- 
bəyli, Heydər Əliyev dövlətçilik təlimi və müasir dövr. 
Naxçıvan, "Əcəmi" Nəşriyyat-Poliqrafiya Birliyi, 2013, 
s. 11-12)

Heydər Əliyevin tarixi obrazının təfsirindən söz ge
dərkən o fikir də diqqəti çəkir ki: "zira, zaman keçdikcə, 
Azərbaycan torpağında, Türk dünyasında və ümumiy
yətlə, dünyada insan nəsilləri bir-birini əvəzlədikcə hər 
nəslin öz Heydər Əliyevi olacaq, hər nəsil öz Heydər 
Əliyevinə öz dünyagörüşü, öz problemləri baxımından 
yanaşacaq və onu narahat edən suallara bu nəhəng şəx
siyyətin çoxyönlü fəaliyyət arenasında cavablar tapacaq. 
Necə ki, bu gün hər bir azərbaycanlı onu düşündürən su
allara cavab almaq üçün öz Nizamisinə, öz Füzulisinə, 
öz Cavidinə, öz Mirzə Cəlilinə, öz Sabirinə üz tutur" 
(Teymur Kərimli, Vilayət Quliyev, Heydər Əliyev və 
klassik ədəbiyyat // Heydər Əliyev və Azərbaycan ədə
biyyatı. Bakı, "Şərq-Qərb", 2009, s. 92).

Belə ki, ilk növbədə, ədəbiyyat mövzuya özünə ya
xın, görünən tərəfdən, bilavasitə: "Heydər Əliyev və 
ədəbiyyat" müstəvisindən yanaşır. Bu baxımdan AMEA 
Nizami Gəncəvi adına Ədəbiyyat İnstitutunun bir qrup 
aliminin (Bəkir Nəbiyev, Yaşar Qarayev, Məhərrəm Qa- 
sımlı, Vilayət Quliyev) hazırladığı (Heydər Əliyev və 
Azərbaycan ədəbiyyatı. Bakı, "Elm", 1998) və 2009-cu 
ildə daha təkmil variantda Dövlət Mükafatına layiq gö

rülmüş "Heydər Əliyev və Azərbaycan ədəbiyyatı" kita
bını (Bakı, "Şərq-Qərb", 2009) göstərmək olar. O cümlə
dən, kitaba daxil olan "Heydər Əliyev haqqında etüdlər" 
(Bəkir Nəbiyev), "Müstəqillik dövrünün milli öndəri" 
(Yaşar Qarayev), "Heydər Əliyev və Azərbaycan folklo
ra" (Məhərrəm Qasımlı), "Heydər Əliyev və klassik ədə
biyyat" (Teymur Kərimli, Vilayət Quliyev), "Heydər 
Əliyev və ədəbi proses" (Nikpur Cabbarlı), "Heydər Əli
yev və azərbaycançılıq" (Nizaməddin Şəmsizadə) oçerk
ləri Heydər Əliyevin vətənpərvər bir dövlət xadimi kimi 
milli ədəbiyyatın təbliği və inkişafına göstərdiyi əvəzsiz 
xidmətini üzə çıxarmaqla yanaşı, eyni zamanda, onu en
siklopedik biliyə malik ədəbiyyat bilicisi, ədəbiyyatın 
himayədarı və mesenatı kimi də təqdim edir.

Eyni zamanda, Heydər Əliyevin fəaliyyətinin miq
yası o qədər əhatəli, geniş və hüdudsuzdur ki, adekvat 
obrazını yaratmaq müasirləri üçün çətin və hətta müşkül 
olmuşdur: "Onu yaxından tanıyanların müşahidələri də 
sübut edir ki, Heydər Əliyev on illər boyu öz yüksək eru- 
disiyası, zəngin bilik ehtiyatı, heyrətamiz təhlil qabiliy
yəti, hər bir mövzuya yaradıcı münasibəti ilə qarşısında 
çıxış etdiyi auditoriyanı məhz həmin sahə üzrə ixtisas
laşması həqiqətinə inandıra bilmişdi. Buna görə də me
marlar onu memar, kino işçiləri kinoşünas, tarixçilər ta
rixçi, ədəbiyyatçılar ədəbiyyatşünas kimi qəbul edirdi
lər. Onun politologiya, dövlət idarəçiliyi, iqtisadiyyat, 
bank-maliyyə işi və s. sahələrlə bağlı nitq və çıxışlarını, 
mülahizə və fikirlərini də buraya əlavə etsək, gözlərimiz 
önündə həqiqətən də XX əsrdə siyasətçilər və dövlət xa- 

dinilən arasında lap az təsadüf edilən bir ensiklopedistin, 
özəlliklə də yorulmaq nə olduğunu bilməyən bir humani
tarın yaddaqalan, koloritli obrazı canlanar" (Bəkir Nəbi- 
yev, Heydər Əliyev haqqında etüdlər // Bəkir Nəbiyev, 
Seçilmiş əsərləri. Beş cilddə, 4-cü cild, Bakı, "Çinar- 
Çap", 2009, s. 12).

Bəlkə də buna görədir ki, Ulu Öndərin ədəbiyyatda 
bədii obrazı tədricən, bu və ya digər yöndən ehtiva olu
nur, tarixən dərk olunduqca daha çox və aydın görünmə
yə başlayır. 2018-ci ildə AMEA Nizami Gəncəvi adma 
Ədəbiyyat İnstitutunun, akademik İsa Həbibbəylinin 
ideya müəllifliyi və ümumi redaktəsi ilə hazırladığı 
"Ədəbiyyatda Heydər Əliyev obrazı: tarixi gerçəklikdən 
ideala" adlı monoqrafiyada (İsa Həbibbəyli, Tehran Əli- 
şanoğlu, Əlizadə Əsgərli, Elnarə Akimova, Aygün Ba- 
ğırlı, Lalə Həsənova. Ədəbiyyatda Heydər Əliyev obra
zı: tarixi gerçəklikdən ideala. Bakı, "Elm və təhsil", 
2018) ədəbiyyatşünaslığımızda ilk dəfə olaraq bədii ədə
biyyatın Heydər Əliyev fenomeninə münasibəti, reaksi
yası, dahi şəxsiyyətin bədii əsərlərdə obrazının təcəs- 
sümlənməsi məsələləri sistemli tədqiq olunur.

Kitabdan görünür ki: Heydər Əliyev şəxsiyyətinin 
möhtəşəmliyi təbii bir heyrət və heyranlıq hissi doğur
muş və heç təsadüfi deyil ki, ən çox və ilk olaraq poezi
yada əks olunmuşdur. Heydər Əliyev fəaliyyətinin çox- 
çeşidliyi, suqqestivliyi, mürəkkəbliyi әп çox ədəbi publi
sistika və esseistikanm predmeti olmuş, ən müxtəlif as
pektlərdən təcəssümünü tapmışdır. Heydər Əliyevin hə
yat və bioqrafiyasının müxtəlif dövrlərindən süjet və epi

zodlara üz tutan bədii proza tarixiliyə diqqət yetirməyə, 
Ulu Öndərin obrazını daha çox dolayısı, hadisələrdən, 
xalqın, cəmiyyətin, bu və ya digər qəhrəmanların nəzə
rindən canlandırmağa üstünlük vermişdir.

Bu günlərdə "Ədəbiyyatda Heydər Əliyev obrazı: 
tarixi gerçəklikdən ideala" monoqrafiyasının 2-ci kitabı 
çapdan çıxmışdır (Bakı, "Elm və təhsil", 2019). Müəllif
lər (İsa Həbibbəyli, Tehran Əlişanoğlu, Əlizadə Əsgərli, 
Elnarə Akimova, Aygün Bağırlı, Lalə Həsənova) tədqi
qatın davamı olaraq Heydər Əliyevin tarixi obrazının 
ədəbi mühitdə, dramaturgiya və teatrda, xarici publisisti
kada, ədəbiyyatşünaslıqda təcəssümünü izləmiş, Heydər 
Əliyev ideya və ideallarının günümüzdə - İlham Əliyev 
erasında davam və inkişafına diqqət etmişlər. Habelə 
akademik İsa Həbibbəyli ayrıca olaraq "İlham Əliyev 
erası" oçerkində İdealın gerçəkləşməsi yolları və istiqa
mətlərinə nəzər salmışdır.

Ulu Öndər Heydər Əliyevin tarix səhnəsində oyna
dığı rolun misilsizliyi bugün artıq danılmaz həqiqətdir. 
Bu isə mövzuya daha yaxından müdaxilə və müraciət et
məyi tələb edir. Heydər Əliyevin zəngin ideya və mənəvi 
irsinin elmi öyrənilməsi, mənimsənilməsi ilə yanaşı, ta
rixi obrazının bədii dərki, canlandırılması zərurəti də 
gündəmdədir.

Tehran Əlişanoğlu 
AMEA-nın müxbir üzvü 

"525-ciqəzet", S.8-9.
17.07.2019

Heydər Əliyev və ədəbi mühit...Ümummilli lider

Ulu Öndər Heydər Əliyevin ədəbi mühitlə sıx əlaqə
lərinin zəminində böyük ədəbiyyat və sənət sevgisi du
rur. Bu, sadəcə maraqdan gələn, hobbi səviyyəsində yox, 
xalqına, millətinə, vətəninə, onun mənəvi-mədəni sər
vətlərinə köklü bağlılıqdan doğan, yalnız dahilərə xas 
milli və bəşəri sevgidir.

Heydər Əliyev deyir: "Biz Nizaminin, Xaqaninin, 
Nəsiminin, Füzulinin adlarını böyük iftixar hissi ilə çəki
rik və onların əsərlərini oxuyaraq xalqımızın nə qədər 
dahi, müdrik və istedadlı xalq olduğunu bir daha dərk 
edirik. Eyni zamanda, dünya, bəşər qarşısında bunlarla 
fəxr edirik, öyünürük. Öyünməyə də haqqımız var. Çün
ki bu böyük insanlar nəinki bizim xalqımızı, bütün bəşə
riyyəti, bəşər tarixini zənginləşdirən əsərlər yazmışlar. 
Onlardan sonra gələn nəsillər də bu ənənəni, xüsusiyyəti 
davam etdirmişlər. Ona görə də tariximizin hansı əsrinə, 
hansı səhifəsinə baxsan, orada şairlərin, yazıçıların, mə
dəniyyət xadimlərinin izlərini, əsərlərini görəcəksən. 
Bu, xalqımızda bu gün, dünən deyil, əsrlərdən-əsrlərə 
keçib gələn bir ənənədir, şeirə, şairə, söz ustasına, zəkalı 
insana həmişə hörmət, böyük ehtiram olubdur...".

Heydər Əliyev bir yandan xalqının bir parçası ola
raq, əsl övlad sevgisi ilə əsrlər boyu dahilərin yaratdığı 
irsə, mənəvi sərvətə yiyə durur, qədir-qiymət qoyur: 
"Xalqımız şeiri, ədəbiyyatı sevən xalqdır. Eyni zamanda 
şeirin, ədəbiyyatın hər bir insanın həyatında və xalqımı
zın cəmiyyətimizin, millətimizin həyatında daim böyük 

rolu olmuşdur. Məhz buna görədir ki, Azərbaycanda şa
irlər, yazıçılar, mədəniyyət, incəsənət xadimləri həmişə 
hörmətli olublar, bu gün də biz onların hörmətini daim 
saxlayırıq və yüksəltməyə çalışırıq. Bu, tək onlar, onla
rın şəxsiyyəti üçün deyil. Bu bizim xalqımız, cəmiyyəti
miz, millətimiz üçün çox vacibdir...".

Digər tərəfdən Ümummilli lider özü də dahilərə 
məxsus bir keyfiyyətlə Nizamidən, Xaqanidən, Nəsimi
dən, Füzulidən və onlarla digər sələflərindən əxz etdiyi, 
öyrəndiyi dərsləri XX əsrdə, bu gün, çağdaşlıqda davam 
etdirir, dahilərin yolunu gedir. Dərin məsuliyyət hissi, 
ictimai borc, tarixi cavabdehlik - Heydər Əliyevin xalqı
nın mənəvi irsinə, sərvətinə, ədəbiyyat və sənətinə qarşı 
münasibətində də özünü göstərən üstün keyfiyyətdir. 
Azərbaycan yazıçılarının X qurultayında Ulu Öndər belə 
deyirdi: "Ancaq, eyni zamanda, 1969-cu ildən tale mə
nim üzərimə böyük bir vəzifə, böyük bir məsuliyyət qoy
muşdur. Mən o məsuliyyəti dərk edərək, o vəzifəni layi
qincə yerinə yetirməyə çalışaraq, həmişə hesab etmişəm, 
bu gün də hesab edirəm ki, ədəbiyyata, mədəniyyətə diq
qət yetirmək, qayğı göstərmək lazımdır, ədəbiyyatdan, 
mədəniyyətdən həyatın başqa sahələrində işin müvəffə
qiyyətlə həyata keçirilməsi üçün istifadə etmək lazımdır. 
Mən məhz bunlara görə yazıçıların bütün qurultayları ilə 
bağlı olmuşam, onlarda iştirak etmişəm...".

Sovet dönəmində ədəbi mühiti təmsil edən, nəzarət
də saxlayan və yönəldən başlıca instansiya Yazıçılar İtti
faqı sayılırdı. Şəksiz ki, Ümummilli liderin ümumən 
ədəbi-mədəni ictimaiyyətlə birbaşa əlaqələri, bu istiqa-

mətdə geniş fəaliyyəti də Respublika rəhbəri və Ölkə 
başçısı olduğu illəri əhatə edir. Azərbaycan Yazıçılarının 
1997-ci ilin oktyabrında keçirilən X qurultayında 
Heydər Əliyev özü həmin əlaqələri üç dövrdə təsnif edir: 
"Yazıçılar Birliyi ilə bu əlaqələrimi şəxsən mən özüm üç 
mərhələyə bölürəm. Birinci mərhələ həmin illərdir ki, - 
xatirimdədir, bir dəfə biz o vaxtkı Siyasi Maarif evində 
qurultay keçirdik, sonra başqa yerdə keçirdik. Xatırladı
lar 1981-ci ildə burada, bu salonda keçirdik, - o mərhələ 
idi ki, mən Azərbaycana rəhbərlik edirdim və qurultayın 
işində Azərbaycanın rəhbəri kimi iştirak edirdim. İkinci 
mərhələ 1991-ci ildə sizin qurultayın işində mənim qısa 
müddətdə iştirak etməyimdir. Yadınızdadır ki, o zaman 
mən vəzifədə deyildim, amma siz məni qurultayınıza də
vət etdiniz. Üçüncü mərhələ isə indiki mərhələdir, Azər
baycanın dövlət müstəqilliyi, azadlığı şəraitində keçirdi
yimiz ilk qurultaydır və mənim burada iştirak etməyim
dir..." Ulu Öndərin qeyd etdiyi kimi: "Hər dövrün özünə
məxsus əhəmiyyəti, mənası vardır...".

**♦

Ümummilli lider Heydər Əliyevin ədəbi mühitlə bi
lavasitə təmasının birinci mərhələsi təqribən 1969-1987- 
ci illəri əhatə edir; bu, Ulu Öndərin Azərbaycan Sovet 
Sosialist Respublikasına rəhbərlik etdiyi, habelə SSRİ 
kimi nəhəng bir dövlətin Nazirlər Sovetinin sədrinin bi
rinci müavini vəzifəsində çalışdığı dövrdür. Bu, məhz 
sovet sosilalist rejimi daxilində Heydər Əliyevin bir şəx

siyyət olaraq Azərbaycan xalqının pənah yeri, Ümum
milli liderinə yüksəldiyi mərhələdir. Ulu Öndərin müasir 
Azərbaycançılıq ideologiyasının əsasını qoyduğu və 
çağdaş Azərbaycan quruculuğuna başladığı dövrdür.

Heydər Əliyevin həmin dövrdə ədəbi mühitlə bir
başa və dolayısı əlaqələri haqqında Anarın, Elçinin, İsa 
Muğannanın, Xəlil Rza Ulutürkün, Vidadi Babanlının, 
Mövlud Süleymanlının memuar əsərlərində oxuya bili
rik (bax:Anar, Unudulmaz görüşlər, Bakı, "Təhsil", 
2009; Elçin, Dünya axirət əkini; Tarixlə üz-üzə dayan
mış adam // Seçilmiş əsərləri. 10 cilddə, 6-cı cild, Bakı, 
Çinar - Çap, 2005, s.231-238, s.239-248; İsa Muğanna, 
Həyatımdan səhifələr - "Azərbaycan" jurnalı, 2010, № 
7, s.114-157; Vidadi Babanlı, Unutmadığım günlər - 
"Azərbaycan" jurnalı, 2007, № 2, s.124-135; Mövlud 
Süleymanlı, Qırx ilin yeddi görüşü.- Tənqid.net jurnalı, 
№ 10, s.24-35; habelə: Ədəbiyyatda Heydər Əliyev ob
razı: tarixi gerçəklikdən ideala. Bakı, "Elm və təhsil", 
2018). Elmira Axundova "Heydər Əliyev: şəxsiyyət və 
zaman" çoxcildliyinin 2-ci kitabının 4-cü fəslini (Elmira 
Axundova, Heydər Əliyev: şəxsiyyət və zaman. 6 cilddə.
2- ci cild, Bakı, "Ozan", 2007, s. 173-302) bilavasitə bu 
mövzuya həsr etmiş, yazıçılarla, sənət adamları ilə mü
sahibələr, faktlar, sənədlər, təhlillər əsasında dövrün 
ədəbi prosesinə baş vurmuş, eyni zamanda 3-cü kitabın 
"Ziyalılar onun dövrəsinə yığışırdılar" fəslində (Elmira 
Axundova, Heydər Əliyev: şəxsiyyət və zaman. 6 cilddə.
3- cü cild, Bakı, "Ozan", 2009, s. 322-346) Ulu Öndərin 
ədəbiyyat və mədəniyyətlə bağlı Moskva həyatından söz 

açmışdır. Ədəbiyyatla, ədəbi-mədəni mühitlə bağlı ayrı- 
ayrı faktlara ümumən Ümummilli liderin həyat və fəaliy
yətinin sovet dövrünə dair çoxsaylı tədqiqatlarda, məqa
lələrdə də rast gəlmək olar.

Bununla belə, Heydər Əliyevin sovet dövrü ədəbi 
mühitində obrazı barədə ən dolğun təsəvvürü, hər şeydən 
öncə, Ümummilli liderin özünün, iştirak etdiyi ədəbi təd- 
birlərdəki çıxışları, yazıçılar qurultaylarında, beynəlxalq 
ədəbi konfranslarda, yubiley və görüşlərdəki nitqləri, 
çoxsaylı fikir və mülahizələri yaradır. Bu baxımdan, 
dövrün mətbuatı ilə yanaşı, filologiya elmləri doktoru, 
professor Vilayət Quliyevin tərtib etdiyi "Heydər Əli
yev. Ədəbiyyatın yüksək borcu və amalı (nitqlər, məru
zələr, çıxışlar)" toplusu (Bakı, "Ozan", 1999) mühüm 
mənbə hesab olunmalıdır. Topluda Heydər Əliyevin so
vet dönəmindəki çıxışları ilə birgə, müstəqillik illərində
ki çıxışlarında həmin dövrə dair xatirə məqamları da 
Ümummilli liderin 1970-1980-ci illərdəki ədəbiyyat si
yasəti və dəst-xəttini dərk etməyə imkan verir.

Heydər Əliyev Azərbaycan Sovet Sosialist Respub
likasına rəhbərlik edərkən yazıçıların həmin dövrdə ke
çirilən bütün qurultaylarında iştirak və çıxışlar etmiş, 
ədəbi aləmlə fəal əlaqə saxlamış, sovet dövrünün ədəbiy
yat korifeyləri, yaşlı və orta nəsil yazıçılarla ünsiyyət 
bağlamış, gənc nəslin taleyində bilavasitə rol oynamış
dır.

Heydər Əliyevin sovet dönəmində ədəbi mühitlə 
əlaqələri ilk öncə sırf rəsmi səciyyə daşımış, respublika 
başçısının, bütün sahələrə olduğu kimi, ədəbiyyat təsər

rüfatına da himayəsi və nəzarəti şəklində təzahür etmiş
dir. Heydər Əliyev 1969-1982-ci illərdə Azərbaycan 
Kommunist Partiyası Mərkəzi Komitəsinin birinci kati
bi, respublikada "birinci şəxs" olmuşdur. Heydər Əliyev 
bir kommunist kimi də, bir azərbaycanlı kimi də əqidə
sinə sahib və sadiq olmuş, Azərbaycan xalqının tərəqqi 
və inkişafını, ölkənin müasir dünyaya inteqrasiyasını 
SSRİ daxilində və rəsmi ideologiya çərçivəsində gerçək
ləşdirmişdir.

Akademik Ramiz Mehdiyev "Vətəndaş, şəxsiyyət, 
lider" əsərində Ümummilli liderin həmin dövr fəaliyyəti
ni belə səciyyələndirir: "Həmin dövrə aid nitqləri ilə ta
nış olarkən, anlayırsan ki, o özü kommunizm ideallarına 
daxilən inanırdı. Lakin bununla belə, sovet mədəniyyəti
nin - formaca milli, məzmunca sosialist - ənənəvi düstu
runa tamamilə yeni məna aşılaya bilmişdi. O, hər nə 
edirdisə, formal baxımdan marksist-leninçi ideologiya
nın tələblərinə uyğun idi. Lakin əvvəlki standart stere
otiplərə nəsə elə bir mətləb sığışdıra bilmişdi ki, həmin 
illərdə onu anlamaq və sərrast ifadə etmək çətin olsa da, 
son dərəcə aydın nəticələrə gətirib çıxarırdı. O, nəinki 
milli ruhun dirçəlişinə, çağdaş Azərbaycan mədəniyyəti
nin inkişafına və çiçəklənməsinə nail ola bilmiş, həm
çinin bütün ziyalıların, bütün Azərbaycan xalqının diq
qətini tarixi və mədəni qaynaqlara yönəltmişdir. Azər
baycan dili, Azərbaycan ədəbiyyatı, Azərbaycan tarixi, 
Azərbaycan musiqisi - unikal milli mədəniyyətimizin 
bütün qatlarını o illərdə biz sanki özümüzə yenidən açır 
və mənalandırırdıq. Heydər Əliyevin respublikaya rəh

bərliyinin birinci dövrü məhz bu kontekstdə, milli şüur 
oyanışının, özgür qaynaqlara qayıdışın və üz tutmağın 
yeni mərhələsinə aparan proseslərin başlanğıcı kimi qav- 
ranılmalıdır".

Bir ideologiya və yaşam tərzi kimi kommunizmin 
tədricən iflasa uğradığı bir cəmiyyətdə "kommunist" qa
laraq, eyni zamanda öz dövrünün ən böyük Azərbaycan
lısı kimi, məhz Ümummilli lider kimi çıxış etmək heç də 
asan olmamışdır. O cümlədən dövrün "ədəbi mübarizə
ləri" bunu göstərir və bu baxımdan Heydər Əliyev ide
alını heç nahaqdan Sosialist Azərbaycanının ilk lideri 
Nəriman Nərimanovla müqayisə etmirlər. Təsadüfi deyil 
ki, Heydər Əliyevə qədər az qala unutdurulmağa məh
kum olunan Nəriman Nərimanovun adının, xatirəsinin, 
tarixi irsinin xalqa qaytarılmasında və populyarlaşdırıl- 
masında da Ümummilli liderin rolu misilsizdir. Və həm 
də ədib, yazıçı, publisist, dramaturq olan Nəriman Nəri
manovun yenidən ədəbiyyata qayıtmasının zirvə anları 
da bu dövrə düşür.

1960-1970-ci illərdə Azərbaycan cəmiyyəti kifayət 
qədər "milliləşmiş", "millətçi" cəmiyyət idi. Tarixdə 
"Xruşşov mülayimləşməsi" adını almış mərhələ işini 
görmüş, digər respublikalarda olduğu kimi, Azərbaycan
da da sosializm cəmiyyəti içrə milli şüurun güclənməsi, 
milli ideya və şüarlara qayıdış, millətçilik hisslərinin 
oyanması baş vermişdi. Ədəbiyyat və sənətdə "60-cılar" 
hərəkatı başlamış və bu, ciddi şəkildə sosializm cəmiy
yətinin hüdudlarını döyəcləyirdi. Modern ədəbiyyat və 
sənət estetikası hər yerdə rəsmi sosializm realizmi cərə

yanı ilə açıq və gizli polemikaya səbəb olurdu. Millətçi
lik havası Azərbaycan xalqının taleyində növbəti "qara 
səhifələr" aça bilərdi. Azərbaycan xalqının taleyində 
1920-ci, 1930-cu, 1940-cı, 1950-ci illərin qara repressi
ya yelləri bir çox xalqlardan bəlkə də daha güclü əsmiş, 
birə ikiqat qurbanlar aparmışdı. Axı amansız sovet rep- 
ressiv maşını ilə birgə, Azərbaycan-türk xalqına daim 
qənim kəsilmiş qumaz erməni-daşnak faktoruna da göz 
yummaq olmazdı.

Özünəqədərki rəhbərlərdən fərqli olaraq, Heydər 
Əliyev cəmiyyətdə gedən proseslərin nə şiddətlənərək, 
ifrat millətçilik dalğasına keçməsinə yol verdi, nə də qar
şısını alıb millətçilik əhval-ruhiyyəsinin inkişafını da
yandırdı. Ulu Öndər sonralar acı bir nisgillə həmin illəri 
opponentlərinə xatırladacaqdı: "Bəli, xüsusən 1920- 
1930-cu illər ağır repressiya illəri olubdur. Bizim xalqı
mız çox itkilər veribdir. Biz bu repressiya illərini ürək 
ağrısı ilə xatırlayırıq... Bəli, biz Hüseyn Cavidin, Mika
yıl Müşfiqin və bizim başqa görkəmli şəxslərin repressi
ya qurbanları olması haqqında on illərdir ki, böyük ürək 
ağrısı ilə danışırıq. Onlar əlimizdən getdi. Əgər hamısı 
getsəydi, onda bizim ədəbiyyatımızı, elmimizi, mədə
niyyətimizi kim yaradacaqdı? İndi kimsə hesab edir ki, 
o vaxtlar gərək Səməd Vurğunu da həbs edib öldürəydi
lər, Rəsul Rzanı, Süleyman Rüstəmi də öldürəydilər. 
Onda deyərdilər ki, bunlar qəhrəman idi və biz oturub 
onları da on illərlə ağlayacaqdıq. Yenə də deyirəm, biz 
Allaha şükür etməliyik ki, belə insanlar o ağır dövrdə o 
xətalardan qurtara bildilər...".

Bütün bu tarixi dərslərdən çıxış edərək, Ümummilli 
lider respublikaya başçılıq etdiyi dövrdə millətçilik əh
val-ruhiyyəsini, millilik proseslərini bir rəhbər olaraq 
əlinə almış, onu zamanın qara yellərindən yayındırmaq
la, cəmiyyətdə intişarına daha da rəvac vermişdi. Anar 
"Unudulmaz görüşlər"də yazır: "...Moskvada Azərbay
cana rəhbərliyi məhz ona tapşırmağı məqsədəuyğun say
mışdılar. Bircə şeyi nəzərdən qaçırmışdılar. Heydər Əli
yev Mərkəzdə oturub onun təyinatı haqqında qərar ve
rənlərin hamısından ağıllı idi və heç vaxt öz doğma Və
tənini - Azərbaycanı, öz xalqını onların ayağına verməz
di. Bu çətin missiyanı lazımi tədbirlərlə həyata keçirmək 
üçün isə kifayət qədər təcrübəsi və bacarığı vardı. 1969- 
cu ilin yayında Azərbaycan KP MK-nın Birinci katibi se
çiləndən sonra Heydər Əliyev Mərkəzin ondan gözlədiyi 
mübarizəni - millətçilik təzahürlərinə qarşı mübarizəni 
tamamilə başqa və təhlükəsi daha real bir bəlaya qarşı - 
qanun pozuntularına, rüşvətxorluğa, əliəyriliyə, ədalət
sizliyə qarşı mübarizəyə çevirdi. Və bununla yalnız 
Azərbaycanın deyil, ümumən SSRİ-nin gələcək taleyi
nin dəyişməsi üçün ilk addımlardan birini atdı".

***

Ümummilli liderin sovet dönəmində ədəbi mühitə 
təsir mexanizminin rəsmən bir sıra forma və üsulları ol
muş, bəzilərini də Heydər Əliyev şəxsən özü "kəşf' və 
təsis etmişdir.

Birinci yerdə, şəksiz ki, Yazıçılar İttifaqının Nizam
naməsinə əsasən beş ildən bir keçirilən qurultayları gəlir. 
Heydər Əliyev özü də vurğuladığı kimi, Azərbaycan ya
zıçılarının 1969-1982-ci illərə təsadüf edən bütün- 1971, 
1976, 1981-ci il V, VI, VII qurultaylarında iştirak etmiş
dir. Qurultay respublika rəhbəri və Ümummilli lider 
üçün yazıçılarla bilavasitə ünsiyyət imkanı demək idi. 
Heydər Əliyev burada qələm əhli ilə həm aktual cəmiy
yət məsələlərini, həm də ümummilli problemləri müza
kirə etmək, ideoloji oriyentiri təyin etmək, müəyyənləş
dirmək, yönəltmək fürsəti qazanırdı. Yalnız rəsmi möv
qedən deyil, həmçinin böyük ədəbiyyat sevgisi və ədə
biyyata verdiyi önəm müqabilində Ümummilli lider sə
nət və yaradıcılıq məsələlərinə də uğraşır, ədəbiyyatın 
qarşısında duran vəzifələri xalqın və cəmiyyətin mənafe
yi ilə uzlaşdırmağa çalışırdı.

Sovet dönəmində ədəbi-mədəni mühiti təşəkkiillən- 
dirən digər bir forma olaraq, respublikalarda təntənəli şə
kildə keçirilən "mədəniyyət və incəsənət ongünlükləri"- 
ni, "ədəbiyyat günləri"ni, ümumittifaq və beynəlxalq 
tədbirləri göstərmək olar. Sovet İttifaqının ideoloji möh
kəmliyinə, xalqlar arasında "dostluq və beynəlmiləlçi
lik" əlaqələrinə xidmət etməli olan həmin vasitələr 1960- 
1980-ci illərin kütləvi üsullarından sayılırdı. Heydər Əli
yev bu tədbirlərə heç bir respublikada olmadığı qədər 
miqyas vermiş, Azərbaycan mədəniyyəti, incəsənəti və 
ədəbiyyatının, bütövlükdə azərbaycançılığın geniş təbli
ğatına çevirə bilmişdi. 1972-ci ilin oktyabrında Azərbay
canda RSFSR ədəbiyyatı və incəsənəti günləri, 1975-ci 

ilin oktyabrında Azərbaycanda Sovet ədəbiyyatı günləri, 
1979-cu ilin aprelində "Fəal həyat mövqeyinin formalaş
ması: mənəvi tərbiyənin təcrübəsi və aktual problemləri" 
mövzusunda Ümumittifaq elmi-praktik konfrans, 1979- 
cu ilin oktyabrında Azərbaycanda Ukrayna ədəbiyyatı 
və incəsənəti günləri, 1980-ci ilin 27 oktyabr - 4 noyab
rında keçirilən "Xalqların dostluğu-ədəbiyyatların dost
luğudur" Yazıçıların Ümumittifaq yaradıcılıq konfransı 
kimi iri miqyaslı və s. çoxsaylı ədəbi tədbirlərə ölkənin 
hər yerindən onlarla yazıçılar, şairlər, mədəniyyət xa
dimləri qonaq gəlir, qəlblərində unudulmaz Azərbaycan 
təəssüratı ilə geri qayıdırdılar.

Bütün bu tədbirlərin təşəbbüsçüsü, ideya rəhbəri və 
ilhamlı təşkilatçısı Heydər Əliyev olmuş, açılış və bağla- 
nışlarda geniş nitqlər söyləmiş, konfranslarda əsas məru
zələrlə çıxış etmişdir.

Sovet dönəmində ədəbiyyatın ideoloji missiyaların
dan biri də klassik irsin təbliği, kütləviləşdirilməsi və cə
miyyətə yeridilməsində üzə çıxırdı. Bu sıradan yubiley
lərin keçirilməsi mühüm rituala çevrilmişdi. Azərbaycan 
klassiklərinin təbliği-təşviqi, klassik irsin mənimsənil
məsi istiqamətində yubileylər sırası hələ sovet dönəmin
dən başlamış, Ümummilli liderin məqsədyönlü və israrlı 
fəaliyyəti sayəsində qeyri-adi miqyas almış, Azərbaycan 
klassiklərinin Bakıdan başlanan yubiley təntənələri 
Kremlin Sütunlu salonuna və YUNESKO iqamətgahla
rına qədər addımlamışdır.

Qəti söyləmək olar, Ümummilli lider Heydər Əliye
vin ardıcıl surətdə gerçəkləşdirdiyi yubileylər sırası, öl

kədə cərəyan edən sosrealizm ədəbiyyatına müqabil, 
hardasa alternativ ədəbi-mədəni proses yaradırdı. Vila
yət Quliyev yazır: "Ümumiyyətlə, Heydər öliyevin tə
şəbbüsü ilə 70-ci illərdə Nəsimi təntənələri də daxil ol
maqla Azərbaycan ədəbiyyatı və mədəniyyəti klassiklə
rinin yubileylərindən çox böyük məharətlə qədim ənənə
lərə malik ədəbiyyatımızın keçmişini və inkişaf yolunu 
göstərmək üçün istifadə olunurdu. Bu isə öz növbəsində 
xalqımıza və mədəniyyətimizə çoxsaylı və nüfuzlu dost
lar qazandırırdı. Nəhayət, Nəsimi də daxil olmaqla klas
siklərin irsinin sistemli nəşri və tədqiqi ədəbiyyat tarixi
mizin ardıcıl şəkildə, bütün şəxsiyyətləri və hadisələri ilə 
öyrənilməsini təmin edirdi" (Vilayət Quliyev, Heydər 
Əliyev və klassik ədəbi irsimiz // Heydər Əliyev və 
Azərbaycan ədəbiyyatı. Bakı, "Elm", 1998, s. 50-51).

Əminliklə demək olar, məhz Heydər Əliyevin klas
sik irs siyasətinin əks-sədasıdır ki, bu gün də Azərbaycan 
Respublikasının Prezidenti İlham Əliyevin sərəncamı ilə 
bütöv bir "Nəsimi ili"nin vüsətli addımlarında davamını 
tapır.

Heydər Əliyevin sovet dönəmində Azərbaycan ədə
bi-mədəni mühitini zənginləşdirən israrlı addımlarından 
biri də ev-muzeylər hərəkatıdır. Rusiyada və digər bir sı
ra respublikalarda yayılmış həmin memorial kompleks 
təşəbbüsünü Ümummilli lider 1974-cü ildə dahi Üzeyir 
Hacıbəylinin 100 illiyinə ev-muzeyinin yaradılması ilə 
başlayır və böyük mədəni hərəkata çevirir. Ulu Öndər 
özü bunu belə xatırlayırdı: "Vaxtilə, 1976-cı ildə biz bö
yük şairimiz Səməd Vurğunun 70 illik yubileyinə hazır

laşanda onun ev-muzeyini bir neçə ay müddətində təşkil 
etdik və bu muzey indi də fəaliyyət göstərir. Ondan əvvəl 
1975-ci ildə böyük bəstəkarımız Ü.Hacıbəyovun ev- 
muzeyini yaratdıq. Sonra Cəfər Cabbarlının 80 illik yu
bileyi ərəfəsində onun həm böyük abidəsini, heykəlini 
qoyduq, həm də ev-muzeyini yaratdıq. Böyük sənətkarı
mız, müğənnimiz Bülbülün də ev-muzeyini yaratdıq...".

Heydər Əliyevin respublikadan ayrılması ilə həmin 
proses dayanır və bu, müstəqillik illərində hətta Ulu Ön
dərin böyük təəccüb və qınağına səbəb olur. Qərarları 
1970-ci illərin sonu, 1980-cilərin əvvəllərində verilmiş 
Cəlil Məmmədquluzadənin, Hüseyn Cavidin ev-muzey
lərinin yalnız müstəqillik illərində fəaliyyətə başlaması 
Heydər Əliyevin bu hərəkata necə önəm verdiyini təsbit 
edir: "Demirəm ki, bunlar asan işdir. Amma respublika 
miqyasında bunlar o qədər də böyük iş deyil ki, onu et
mək mümkün olmasın. Buna sadəcə münasibət, istək la
zımdır... Xatırladım ki, biz Cəlil Məmmədquluzadənin 
yaşamış olduğu evdəki vətəndaşlara, onların qohumları
na hələ 1981-1982-ci illərdə başqa yerlərdə mənzil ver
dik. Yəni, Cəlil Məmmədquluzadənin yaşadığı ev hələ o 
vaxt boşaldılmışdı, ancaq bu muzey yaranmamışdı. Hə
min muzeyi biz keçən il yaratdıq. O, Azərbaycan mədə
niyyəti, tarixi üçün yeni bir səhifə oldu və yeni bir abidə
dir...".

Klassiklərə abidələrin qoyulması xalqın tarixi yad
daşının bərpasına, oyanmasına xidmət etməklə yanaşı, 
əsl müasirlik şöləninə çevrilir, abidələrin açılış təntənə
ləri həm də "klassiklə görüş", dialoq səciyyəsi alırdı. 

1972-ci ildə Bakıda Nəriman Nərimanova heykəlin qo
yulması ilə başlayan memorial, 1982-ci ildə Şuşada 
Molla Pənah Vaqifə məqbərənin, eyni ildə Bakıda Cəfər 
Cabbarlıya abidənin, Naxçıvanda Cəlil Məmmədquluza
dəyə heykəlin ucaldılması ilə davam etmiş, 1982-ci ildə 
Ulu Öndərin böyük iradəsi və hünəri sayəsində uzaq Si
birdən cənazəsi gətirilib Naxçıvan torpağında dəfn olun
muş Hüseyn Cavidin məzarı üzərində 1996-cı ildə məq
bərənin yüksəkldilməsi ilə apogeyə çatmışdır. Abidələ
rin hər birinin ideya müəllifi olan Ümummilli lider pro- 
yektin həyata keçirilməsinin bütün mərhələlərində işti
rak edir, sonda açılış mərasimində nitq söyləməklə xalqı
na "təhvil verirdi".

Ulu Öndər Heydər Əliyev ədəbi-mədəni mühitə tə
sir imkanlarından birini də müasir sənətkarlara fəxri ad
ların, dövlət mükafatlarının verilməsində görürdü. "Yeri 
gəlmişkən, 70-ci illərdə Heydər Əliyev Sosialist Əməyi 
Qəhrəmanı adının Qara Qarayev, Fikrət Əmirov, Niyazi, 
Rəşid Behbudov, Tahir Salahov, Rəsul Rza, Süleyman 
Rəhimov, Süleyman Rüstəm, Mirzə İbrahimov, Mikayıl 
Hüseynov kimi sənətkarlara və mədəniyyət xadimlərinə 
verilməsinə nail olmuşdu. Bir dəfə kimsə qeyd etmişdi 
ki, Azərbaycanda mədəniyyət sahəsində Sosialist Əməyi 
Qəhrəmanlarının sayı Ukraynada - Baş katibin vətənində 
olanlardan çoxdur" (Elmira Axundova, Heydər Əliyev: 
şəxsiyyət və zaman. 6 cilddə. 2-ci cild, Bakı, "Ozan", 
2007, s. 200). Qeyd olunmalıdır ki, Sosialist Əməyi Qəh
rəmanı Sovet İttifaqında sülh dövrünün ən ali mükafatı 
sayılırdı.

Fəxri adlar, mükafatlandırma rejim daxilində sənət
karın nüfuzunun qaldırılmasına xidmət edir, sərbəstlik 
imkanlarını artırırdı. Bəzən hətta bu, qələm əhlini mü
hitin təzyiqlərindən qorumaq niyyətləri də daşıyırdı. 
Bəxtiyar Vahabzadənin "Leninlə söhbət" poemasının, 
Anarın "Şəhərin yay günləri" tamaşasının, "İstintaq" fil
minin yaradıcı heyətinin Dövlət mükafatına layiq görül
məsi yaradıcılığına yüksək qiymət verilən müəllifləri 
hardasa rejimin təqiblərindən qorumuşdu.

Heydər Əliyev mükafatlandırma mərasiminə böyük 
önəm verir, rəsmi təşkil olunan həmin ritualları sənət və 
yaradıcılıq görüşünə çevirir, fürsətdən yararlanaraq la
ureatlar haqqında ürək sözlərini söyləyirdi. Təltif olunan 
hər bir sənətkar haqqında Ümummilli liderin mötəbər 
sözü, dürüst dəyərləndirmələri, ədəbiyyat və mədəniyyət 
tarixində mövqelərini dəqiq səciyyələndirməsi onun 
ədəbi mühitə nə dərəcədə doğma olmasının göstəricisi
dir.

*♦*

Bütün rəsmi formalardan maksimum yararlanmaqla 
yanaşı, Heydər Əliyevin xarizmatik lider olaraq ədəbi- 
mədəni mühitə təsirinin gizli tərəfləri də olmuşdur. So
vet rejimi çərçivəsində qeyri-ordinar olan bu addımlar 
böyük maraq və təəccübə səbəb olurdu. Elmira Axundo
va tədqiqat-romanında Ümummil liderin fəaliyyətinin 
bu tərəflərinə daha çox nüfuz etməyə çalışmışdır. Yazı
çılar qurultaylarının hazırlanması da, beynəlxalq kon
fransların və yubiley tədbirlərinin təşkili də, qeyd olun

duğu kimi, əsas məsələlərdən tutmuş, xırda detallara qə
dər məhz Heydər Əliyev ssenarisi ilə davam etməli, lazı
mi effekti doğurmalıydı və belə də olurdu. Bu isə hadisə
lərin bir sıra gözlənilməz, kuluar məqamlarını ortaya çı
xarırdı.

Elmira Axundova Nəsimi yubileyi ilə bağlı belə bir 
əhvalatı yada salır: "70-ci illərdə Azərbaycan yazıçılar 
təşkilatını SSRİ Yazıçılar İttifaqında təmsil etmiş yazıçı- 
tərcüməçi Azər Mustafazadə bu mövzuyla bağlı mənə 
bir maraqlı əhvalat söylədi: -Böyük şairimiz Nəsiminin 
600 illik yubileyinə hazırlıq Moskvada müzakirə edilir
di. Müşavirə Azərbaycanın daimi nümayəndəsinin kabi
netində, Heydər Əliyevin iştirakıyla keçirildi. Yubileyin 
məhz harada keçiriləcəyi məsələsi ortaya çıxdı. Tədbirin 
səviyyəsi yüksəlsin deyə, yubileyin "Bolşoy teatr"da ke
çirilməsi qət edildi. Lakin SSRİ mədəniyyət naziri yubi
ley günündə həmin teatrda tamaşa gedəcəyini və bütün 
biletlərin satıldığını (özü də valyutaya) bəhanə edərək 
Azərbaycan tərəfinin xahişinə "yox" cavabı verdi. 
Heydər Əliyev telefon dəstəyini götürüb özü Demiçevə 
zəng vurdu. Nazir yenə də dirəndi: axı bütün biletlər 
satılıb! Onda Əliyev təşkilat komitəsi üzvlərinə üz tutub: 
"Kabineti tərk edin!" deyə xahiş etdi. Beş dəqiqədən 
sonra hamını yenə çağırıb mədəniyyət nazirimizə 
tapşırdı: "Zakir (Zakir Bağırov - E.A.), "Bolşoy"a yol
lan, bütün detalları yerbəyer eləyin". Azər Mustafazadə 
sözünə davam edir: "Biz anladıq ki, o, SSRİ mədəniyyət 
nazirinin buyruğu və istəyinə qarşı getmiş və daha yu
xarıda kiməsə, ola bilsin Suslova, bəlkə də baş katibin 
özünə (L.İ.Brejnevə - T.Ə.) zəng vurmuşdur..." (Elmira 

Axundova, Heydər Əliyev: şəxsiyyət və zaman. 6 cilddə. 
2-ci cild, Bakı, "Ozan", 2007, s. 245-246).

Heydər Əliyevin respublikada gedən quruculuq işlə
rinə yazıçıların diqqətini cəlb etmək niyyətilə regionlara 
səfərlərinə onları da qatması barəsində Vidadi Babanlı- 
nın, Mövlud Süleymanlmın adını çəkdiyimiz xatirə- 
əsərlərində oxuyuruq. Bu zaman yaradıcılıq məsələləri 
ilə yanaşı, Ümummilli liderin ədəbiyyat adamlarına hər
tərəfli qayğısı, həyat şəraiti və mənzil-məişət problemlə
rinə qədər himayəsi ilə onları əhatə etməsi qeyri-adi gö
rünür. Amma bu, faktdır; Mövlud Süleymanlı yazır: 
"Müşavirədən bir müddət sonra İmran müəllim bizi qə
bul etdi: "-Mən yoldaş Heydər Əliyevin tapşırığıyla sizi 
bir də çağırtdırdım. İstəyirəm onun sözünü sizə çatdırım. 
Heydər Əliyev dedi ki, müşavirədə iştirak edən gənc ya
zıçılardan muğayat ol, nə problemləri olsa həll et. Yaxşı 
uşaqlardır". Doğrudan da, elə o ərəfədə evlə təmin olun
duq, maşın aldıq, hərəmiz bir yerdə işləyirdik. Bir yaz
maq qalırdı. Və doğrudan da böyük həvəslə, ruh yüksək
liyilə yazılarımızı yazırdıq...".

Ulu Öndər 1997-ci il Yazıçıların X qurultayındakı 
çıxışında xatırlayırdı: "Bu günlər yazıçıya, ədəbiyyata 
qayğılar haqqında danışıldı. Siz yaxşı bilirsiniz ki, keç
miş dövlət çərçivəsində bu qayğıları göstərmək çox çətin 
bir şey deyildi. Biz bunu edirdik və sizin hamınız da o 
qədər öyrənmişdiniz, elə bilirdiniz ki, şair anadan gələn
dən belə qayğı ilə əhatə olunmalıdır..." Əvəzində, həmin 
dövrdə Ümummilli lider Azərbaycanın tərəqqisi naminə 
fəaliyyətində yazıçılardan bilavasitə dəstək gözləyirdi.

Heydər Əliyevin hakimiyyətdə olduğu illərdə keçi
rilən hər bir Yazıçılar Qurultayı ədəbi mühitdə dəyişik
liklər dövrü, ədəbi vexa olaraq xatırlanır. Hər bir qurul
tay böyük səs-sədaya səbəb olan müəyyən bir vacib, 
ümummilli problemin qabarması ilə yadda qalmışdır.

1970-1980-ci illərdə Sovetlər ölkəsində böyük sosi
al ziddiyyətlər və problemlər mövcud idi. Ölkəni silkə- 
yən sosial həyəcanı yalnız ədəbiyyat xəbər vermirdi. 
Heydər Əliyevin 1969-cu ildə Respublikaya rəhbərliyi 
məhz ölkədə kəskin şəkil almış rüşvətxorluqla mübari
zədən başlaması təkcə SSRİ-də yox, bütün dünyada əks- 
səda doğurmuşdu. Yazıçıların 1971-ci il V qurultayında 
da Ümummilli liderin yazıçılarla bölüşmək istədiyi baş
lıca məsələ budur. "Azərbaycan partiya təşkilatı ümid 
edir ki, respublikanın qarşısında duran vəzifələri həyata 
keçirməkdə yazıçılarımız ona әп fəal kömək göstərəcək
lər. Biz istəyirik ki, yazıçılarımızın yaradıcılığı respubli
kanın ictimai-siyasi həyatı ilə sıx bağlı olsun, onlar bu 
həyatdan ayrılmasınlar, kəskin problemlərdən və məsə
lələrdən kənara çəkilməsinlər, əksinə, həmişə hadisələ
rin qaynağında olsunlar, partiya və xalq qarşısında məsu
liyyət daşıdıqlarını heç vaxt unutmasınlar...".

Heydər Əliyev rüşvətxorluqla mübarizəyə başladığı 
kampaniyada ədəbiyyatdan dəstək gözləyir və Yazıçıla
rın 1976-cı il VI qurultayında nəticələrdən söz açaraq, 
problemi daha da kəskinləşdirir: "Siz bilirsiniz ki, son il
lərdə respublikanın partiya təşkilatı zəhmətkeşlərin mə
nəvi tərbiyəsi sahəsində böyük iş görür, tamahkarlığa, 
rüşvətxorluğa, sosialist mülkiyyətinin oğurlanmasına, 

böhtançılığa qarşı, cəmiyyətimizə yad olan "əşyabazlıq 
azarı", proteksionizm, yerliçilik kimi bəlalara qarşı ba
rışmaz mübarizə aparır... Yazıçıların qarşısında xüsusilə 
geniş fəaliyyət meydanı açılır. Axı bədii söz insanların 
ağlına və ürəyinə daha tez yol tapır, daha dərindən nüfuz 
edir, onlara son dərəcə böyük təsir göstərir... Bədii söz 
cəmiyyətimizin antipodlarının, yaramazların qənimi ol
malıdır. Yeni cəmiyyət qurmağımıza mane olan qüvvə
lərə qarşı barışmaz mübarizə getdiyi zaman yazıçı hissiz 
və ehtirassız, laqeyd müşahidəçi kimi qala bilməz...".

Yazıçıların 1997-ci il X qurultayında Ulu Öndər so
vet dönəmində özünün başlatdığı və ədəbiyyatda əks-sə
da verən proseslər barəsində deyirdi: "Amma siz də bilir
siniz ki, 1969-cu ildə mən Azərbaycana rəhbər seçilən 
gündən Azərbaycanın həyatında olan eybəcərlikləri, 
mənfi cəhətləri daim tənqid etmişəm və onlarla mübarizə 
aparmışam. Ona görə də gəlib mənə deyəndə ki, Anar 
"Şəhərin yay günləri" pyesi yazıbdır, orada bizim quru
luşun əleyhinə gedir, filan edir, dedim yaxşı, gedib baxa
ram. Gəldim, baxdım, çox da təriflədim, mükafat da ver
dim...".

Anar "Şəhərin yay günləri" ilə Ulu Öndər tərəfindən 
əsası qoyulan daha bir başlanğıcı da anır: "...Tamaşa so
na yetdi və bax onda Heydər Əliyev ilk dəfə səhnə arxa
sına yaradıcı kollektivlə söhbətləşmək üçün keçdi. Son- 
ralar o, belə ünsiyyət yoluna tez-tez qayıdacaqdı. O, bi
zim işimizi bəyəndi. Dedi ki, Mirzə İbrahimovun və Gül- 
rux xanımın məqalələrini oxuyub maraqlanmış və özü 
tamaşaya baxmağı qət etmişdir, çünki "müxtəlif rəylər" 

varmış. İndi mən, - söylədi, - özüm əmin oldum ki, pyes 
vaxtında yazılıb, onu müvafiq rus teatrında da tamaşaya 
qoymaq lazmdır, bundan başqa film çəkilişi haqqında da 
düşünmək olar. Yeri gəlmişkən, elə həmin axşam o, üç 
cavan aktyoru ruhlandırdı və onların mənzil məsələsini 
həll etdi".

Yalnız "60-cılar"ın deyil, ümumən rüşvətxorluq, əli
əyrilik, mənəvi eybəcərlik əleyhinə mübarizəni əks etdi
rən bütün əsərlər respublika rəhbərinin himayədarlığını 
dərhal qazanırdı. Elçin "İlyas Əfəndiyev. Şəxsiyyəti və 
sənəti haqqında bir neçə söz" əsərində vaxtilə yazıçının 
"Sarıköynəklə Valehin nağılı" romanına qarşı qəfil baş
lanan ideoloji kampaniyanı o zaman məhz MK-nın birin
ci katibi Heydər Əliyevin şəxsən işə qarışıb, dayandırdı
ğını xatırladır.

Azərbaycan yazıçılarının 12 iyun 1981-ci il tarixli 
VII qurultayı xüsusən tarixi əhəmiyyətli qurultay kimi, 
"sözün yaxşı, sağlam mənasında millətçilik əhval-ruhiy
yəsi, "İran Azərbaycanı" ifadəsinin "Cənubi Azərbay
can" ifadəsi ilə əvəz olunmasının rəsmiləşdirilməsi" ilə 
(Elçin) yadda qalmışdır. Təbii ki, millilik və millət prob
lemlərinin varlığı, hər kəsdən əvvəl Respublika başçısı
na bəlli idi. Sadəcə buna qarşı olan qlobal əngəllərin həlli 
yollarını, təkcə başçı kimi yox, həm də Ümummilli lider 
olaraq axtarırdı. Heydər Əliyevin düşünülmüş cəsarətli 
addımları ilə VII qurultay bir sıra belə ağrılı məqamları 
qabartdı.

Belə məsələlərdən biri Heydər Əliyevin rəhbərliyə 
gəlişindən sonra daim diqqət yetirdiyi dil məsələsi idi. O 

deyirdi: "Dil xalqın böyük sərvətidir. Ədəbi dilin tərəq
qisi olmadan mənəvi mədəniyyətin tərəqqisi mümkün 
deyildir...". Sovet dönəmində Azərbaycan dilinin inkişaf 
edib "görünməmiş zirvələrə qalxması"ndan, "müasir po
eziyanın və nəsrin, elm və texnikanın, kargüzarlığın və 
fəal ictimai-siyasi həyatın hərtərəfli inkişaf etmiş dilinə 
çevrilməsi"ndən danışır, eyni zamanda "dilin təkmilləş
dirilməsi, zənginləşdirilməsi", saflığı qayğısına qalırdı: 
"Bu da respublikanın bütün ədəbiyyatçılarının, Yazıçılar 
İttifaqının ən mühüm vəzifələrindən biridir. Azərbaycan 
ədəbi dilinin saflığına, kütlələrin nitq mədəniyyətinə da
im qayğı göstərilməlidir. Dilimizin jarqon, dialekt ifadə
ləri ilə zibillənməsinə yol vermək olmaz. Yazıçı dilin, 
nitq mədəniyyətinin ədəbi normasının qanunvericisi ol
malıdır...".

Azərbaycan yazıçılarının X qurultayında, müstəqil 
Dövlət dilinin inkişafı qayğılarından danışarkən, Ulu 
Öndər sovet dönəminə də ekskurs edib, o illərdə atılan 
addımların önəmini yada salır: "Yadımdadır, ilk dəfə 
Yazıçılar İttifaqının qurultayında mən Azərbaycan dilin
də nitq söyləyəndən sonra tənəffüsə çıxdıq. Hamı gəlib 
məni təbrik edirdi. Ona görə ki, mən orada birinci növbə
də Azərbaycan dilində danışdım. Dedim ki, əziz qardaş
lar, axı, burada elə bir şücaət yoxdur. Bu, bizim öz dili
mizdir. Mən bunu anladım. Çünki dövlət adamları Azər
baycan dilində danışmamışdılar. Bu dil məişət dili ol
muşdu və bir də ədəbiyyatın dili olmuşdu. Amma dövlət 
dili olmamışdır. Mənim nitqimi yazıçılar böyük bir hadi
sə kimi qəbul etdilər. Biz o illərdə çalışdıq ki, dilimiz in

kişaf etsin. Bu sahədə çox çalışdıq. Baxmayaraq ki, elə 
bir dövlətdə yaşayırdıq ki, hakim dil rus dili idi. Ancaq 
biz dilimizi inkişaf etdirdik və siz, sizin əsərləriniz, ədə
biyyat olmasaydı, şübhəsiz ki, dilimiz bu cür inkişaf edə 
bilməzdi...".

Azərbaycan yazıçılarının VII qurultayında Ümum
milli liderin ilk dəfə "Cənubi Azərbaycan" ifadəsini rəs
miləşdirməsi dövrün abhavasında "inqilabi addım" kimi 
qarşılanmaqla yanaşı, bu istiqamətdə rəsmən fəaliyyətin 
də başlanğıcı kimi qiymətləndirilir. VII qurultaydakı çı
xışında Heydər Əliyev deyirdi: "Bir məsələyə də toxun
maq istəyirəm. Respublika Yazıçılar İttifaqının tərkibin
də Cənubi Azərbaycandan olan ədəbiyyatçılar da məh
suldar işləyirlər. Yaradıcılıq İttifaqının rəhbərliyi onlara 
daim diqqət yetirməli, onların əsərlərini respublikada və 
respublikanın hüdudlarından kənarda geniş təbliğ etmə
lidirlər. Ümumiyyətlə, Cənubi Azərbaycanla ədəbi əla
qələri möhkəmlətmək, mədəniyyətin, mənəvi yaradıcılı
ğın bütün sahələrində geniş əlaqələri inkişaf etdirmək, 
bizdə toplanmış zəngin bədii-estetik təcrübəni qələm 
yoldaşlarına vermək barəsində düşünmək lazımdır...".

Nəticələr özünü çox gözlətmədi. "Ədəbiyyatda 
Heydər Əliyev obrazı: tarixi gerçəklikdən ideala" mo
noqrafik tədqiqatında oxuyuruq: "Bütöv Azərbaycan ya
ratmaq, qurmaq missiyası bu "güc"lərin birliyindən, xal
qa qayıdışından başlayırdı. Və bir də bütöv, yekparə 
Azərbaycan ədəbiyyatı anlayışının özündən. Heydər 
Əliyevin Cənub ədəbiyyatı mövzusuna həssaslığının 
mayası bu amaldan nəşət tapırdı. Onun təşəbbüsü ilə Ya

zıçılar İttifaqında Cənubi Azərbaycan üzrə katiblik yara
dılmış, Balaş Azəroğlu da bu sahəyə rəhbərlik etmək 
üçün Yazıçılar İttifaqının katibi seçilmişdi. Eləcə də ilk 
dəfə olaraq Elmlər Akademiyası Nizami Gəncəvi adına 
Ədəbiyyat İnstitutunda şöbə açılmış, Cənubi Azərbay
can ədəbiyyatının araşdırma mərkəzinin təməli qoyul
muşdur..." (Elnarə Akimova, Poeziyada Heydər Əliyev 
idealı// Ədəbiyyatda Heydər Əliyev obrazı: tarixi ger
çəklikdən ideala. Bakı, "Elm və təhsil", 2018, s. 45).

Xalq yazıçısı Elçin "Tarixlə üz-üzə dayanmış adam" 
essesində 1982-ci ilin sonlarına dair, Heydər Əliyevin 
SSRİ Nazirlər Soveti sədrinin birinci müavini və Siyasi 
Büronun üzvü kimi Moskvaya gedərkən bir dəstə Azər
baycan yazıçısı ilə ayrılıq görüşündən bir müşahidəsini 
bölüşür: "Orasını da yaxşı xatırlayıram ki, həmin görüş
də Heydər Əliyev Azərbaycanın gələcək vahidliyi haq
qında danışdı və elə danışdı ki, elə bil, söhbət müstəqil 
bir dövlətdən gedir. Bunun həmin dövrün kontekstində 
və Heydər Əliyevin tutduğu vəzifənin səviyyəsində nə 
demək olduğunu, elə bilirəm ki, izah etməyə ehtiyac 
yoxdur...".

Hələ Azərbaycan yazıçılarının VI qurultayında daha 
bir cəsarətli ideya söhbət predmeti olmuşdu; E.Axundo
va roman-tədqiqatında yazır: "VI qurultayda ətraflı mə
ruzə ilə çıxış edən Heydər Əliyevlə söz ustalarının səmi
mi ünsiyyəti, böyük Füzulinin nəşinin uzaq Kərbəladan 
Azərbaycana gətirilib tarixi vətən torpağına tapşırılması 
təklifi ilə bağlı hərarətli fikir mübadiləsi bir çox yazıçıla
rın yaxşı yadındadır..." (Elmira Axundova, Heydər Əli

yev: şəxsiyyət və zaman. 6 cilddə. 2-ci cild, Bakı, 
"Ozan", 2007, s. 235).

Məhəmməd Füzulinin 500 illiyi üzrə Dövlət Komis
siyasının iclasında Ulu Öndər bu əhvalatı bir qədər fərqli 
xatırlayır: "Hələ 70-ci illərdə Füzulinin qəbrinin Bakıya 
köçürülməsi məsələsi çox geniş müzakirə edilirdi. Mən 
də bu məsələ ilə məşğul olurdum. Xatirimdədir, 1981-ci 
ildə Yazıçılar İttifaqının qurultayında bu məsələ qaldırı
landa mən tanınmış yazıçılarımıza, Allah onlara rəhmət 
eləsin, narazılığımı bildirərək dedim ki, siz məsələni or
taya atır, lakin təşəbbüs göstərmirsiniz. Məsələ qaldır
maq yaxşı şeydir, lakin fəaliyyət göstərmirsiniz... Hətta 
o zaman Mirzə İbrahimova, Süleyman Rüstəmə, Abbas 
Zamanova tapşırdım ki, İraqın Bakıdakı konsulluğu ilə 
əlaqə yaratsınlar. Həmin dövrdə İraqla İran arasında mü
haribə gedirdi, vəziyyət gərgin idi. O zaman belə bir mə
lumat aldıq ki, Kərbəlanın baş planına əsasən yol çəkilir 
və həmin yol Füzulinin qəbri olan yerdən keçdiyinə gö
rə, guya şairin cənazəsinin qalıqlarını hansısa məscidə 
aparmışlar. Adətən belə hallarda qəbri başqa yerə köçü
rürlər. Lakin həmin məlumat məni çox narahat etdi, çün
ki bu, Füzuliyə qarşı çox böyük hörmətsizlik olardı. Şüb
həsiz ki, bu halda onun cənazəsinin qalıqlarını Bakıya 
gətirib ən görkəmli yerdə dəfn edərək şairin məqbərəsini 
yaratmağa mənəvi haqqımız olardı. Lakin bilirsiniz ki, 
bundan bir il sonra mən Azərbaycandan getdim və işlərin 
sonrakı gedişindən xəbərim olmadı. Ancaq indi öyrən
dim ki, Füzulinin qəbrini başqa yerə köçürmüşlər..." 
(Heydər Əliyev. Ədəbiyyatın yüksək borcu və amalı

(Nitqlər, məruzələr, çıxışlar). Bakı, "Ozan", 1999, s. 
208-209).

Bu çıxışında Heydər Əliyev Nəsiminin 600 illik yu
bileyi zamanı da eyni məsələnin qalxdığını, 1970-ci il
lərdə Suriyaya səfəri zamanı Nəsiminin qəbrini taparaq, 
ziyarət etdiyini də yada salır: "Qayıdandan sonra özüm 
də fikirləşdim ki, müxtəlif adamlarla da məsləhətləşdim 
ki, həmin qəbri indi Azərbaycana köçürmək lazımdırmı? 
Nəsimi Hələb şəhərinə Azərbaycandan getmiş və orada
ca faciəli şəkildə dünyasını dəyişmişdir...".

Vətən torpağından ayrı düşmüş qərib məzarların 
Azərbaycana köçürülməsi ideyasını Heydər Əliyev, ən 
nəhayət 1982-ci ildə Hüseyn Cavidin nəşinin uzaq və so
yuq Sibir torpağından gətirilib doğma Naxçıvan torpa
ğında dəfn olunması və müstəqillik illərində üzərində 
məqbərə ucaldılması kimi möhtəşəm addımları ilə real
laşdırmışdı. "Bu addım nəinki xalqımızın mədəniyyət 
salnaməsinə, həm də sovet zamanında mümkün olmayan 
hadisələr sırasına daxil oldu. Təsadüfi deyil ki, geniş 
qaynaqlara istinad edən bir çox xarici müəlliflərin kitab
larında bu fakt çox müfəssəl şərh edilir. Bu fakt, o cüm
lədən Azərbaycanın müstəqilliyə doğru yönəlməsinin 
başlanğıcı kimi yozulur" (Ramiz Mehdiyev, Vətəndaş, 
şəxsiyyət, lider,- Bakinski raboçi qəzeti, 23 may 2003).

***

Heydər Əliyevin sosrealist ədəbi mühitdə atdığı 
qeyrı-adi addımlar, bugün ağlasığmaz görünür və adətən 

Ulu Öndərin müstəqillik illərində söylədiyi: "O vaxt elə 
ən böyük dissident mən özüm olmuşam" aforizmi ətra
fında çözülür. Bu deyimdə, əlbəttə, müəyyən məcazilik 
də var. Yazıçıların X qurultayındakı çıxışında Heydər 
Əliyev həmin məqama münasibətini: "Ancaq 1969-cu il
dən başlayaraq 1987-ci ildə istefaya getdiyim zamana
dək kommunist partiyasında ən böyük dissidentlərdən 
biri mən olmuşam..." şəklində bildirir, məhz kommunist 
partiyası daxilində "xalqın naminə, millətin naminə, 
doğma Azərbaycan naminə" "dissidentlik" etdiyini vur- 
ğulayır.

Bugün çox populyarlaşan həmin mövzunu bəzən 
səthiləşdirmək meylləri də müşahidə olunur. Sanki 
1970-1980-ci illərdə ölkədə hamar və rahat ədəbi mühit 
hökm sürmüş, əsas odur ki, Respublika başçısının qadir 
əliylə ədəbi həyatda bütün problemlər, ziddiyyətlər asan
lıqla həll olunmuş, aradan qaldırılmışdır. Təbii ki, hər 
şey asan olmamışdır. Əksinə. Əgər elə olsaydı, məhz bu 
illərdə ədəbi mühitdə yaşlı nəsil yazarları və gənclər, 
sosrealistlər və "60-cılar" arasında gizli münaqişə və po
lemika, senzura və çap problemi, 1970-ci illərin sonunda 
"Azərbaycan" jurnalı ətrafında qalmaqallar, o cümlədən 
Mövlud Süleymanlının "Dəyirman" əsərinin doğurduğu 
səs-küy, Mərkəzi Komitəyə saysız-hesabsız şikayət və 
namələr haradan doğurdu ki?!

Elmira Axundova roman-tədqiqatında Heydər Əli
yevin irəli çəkdiyi "Azərbaycan" jurnalı baş redaktoru
nun çox səciyyəvi "hesabat''ina yer verir: "Bir dəfə mənə 
Mərkəzi Komitənin mədəniyyət şöbəsindən zəng çalıb 

151150



Heydər Əliyev və ədəbi irsimiz Heydər Əliyev və ədəbi irsimiz

xəbər verdilər: Heydər Əliyeviç maraqlanır ki, niyə 
"Azərbaycan" jurnalından bu qədər şikayətlər gəlir? 
Mən Heydər Əliyevə yazılı cavab göndərdim. Arayış 
verdim: təsəvvür edin ki, Azərbaycanda 400 nəfər itti
faqın üzvü var, onlardan 80-ni, yəni 20 faizini az-çox 
müntəzəm çap edirəm. Qalan 320 nəfər, təbii ki, baş re
daktordan narazı qala bilərlər. Mən işimə vicdanla ya
naşsam da, 80 faiz düşmən qazanmağa məhkumam..." 
(Elmira Axundova, Heydər Əliyev: şəxsiyyət və zaman. 
6 cilddə. 2-ci cild, Bakı, "Ozan", 2007, s. 235).

Əgər bütün problemlər asanlıqla həll olunsaydı, heç 
"daxili dissidentizm"ə də hacət olmazdı ki... "Azərbay
can" jurnalının baş redaktorunun E.Axundovaya etiraf 
etdiyi kimi: "-"Sandığ"a yazılanlar da vardı, əvvəllər çap 
olunmayan əsərlər də. Bunların hamısını mən 70-ci illə
rin sonu - 80-ci illərin əvvəllərində jurnalda dərc etdim. 
Sabir Əhmədovun da, Mövlud Süleymanlınm da belə 
əsərləri var idi. Ramiz Rövşən, Afaq Məsud, Vaqif Cəb- 
rayılzadə... - onlar o vaxt çap oluna bilmirdilər, "ədəbiy
yat generalları" onları qabağa buraxmırdılar. Dissident
lər nəsli elə onlardan başlaya bilərdi..." Həmin sıraya 
sosrealizmin ehkamlarına cavab verməyən onlarla digər 
əsərləri, xüsusən də gənc yazarların yaradıcılığını da aid 
etmək olar...

Ümummilli liderin gerçək müdaxiləsi, Yazıçılar İtti
faqı və "Azərbaycan" jurnalında aparılan islahatlar ədəbi 
mühitdə də köklü dəyişmələrə rəvac verdi. Xalq yazıçısı 
Elçin mənzərəni belə təqdim edir: "Azərbaycan "altmı- 
şıncılar"ının ən birinci və çox vaxt gözəgörünməz qoru

yucusu, demək olar ki, himayədarı Heydər Əliyev idi. O 
zaman hamının haqqında danışdığı və 60-70-ci illərdə 
çox populyar olan "üçlüyün" - Anar, Elçin və Əkrəm Əy
lisli - arxasında Heydər Əliyev durmuşdu. Əylisli indi if
tixarla bəyan edir ki, mən öz nəsr əsərlərimdə sərbəstlik
lərə yol verirdim, "Azərbaycan" jurnalında əvvəllər ya
saqlanmış əsərləri çap etməyə icazə verirdim və s. Sual 
olunur: məgər sən özbaşına buraxılmışdın? İmran Qası
mov, onun da arxasında Heydər Əliyev olmasaydı, sən 
bunlara rəvac verə bilərdinmi? Rusiyanın məşhur ədəbi 
tənqidçisi Lev Anninski mənə deyirdi: Siz respublikada 
nə oyunlar çıxarırsınız? Siz jurnallarınızda "kramolnı" 
(qanunazidd) əsərləri çap etməyə yol verirsiniz!" (Elmi
ra Axundova, Heydər Əliyev: şəxsiyyət və zaman. 6 
cilddə. 2-ci cild, Bakı, "Ozan", 2007, s. 214).

Əlbəttə, bu həqiqəti baş redaktorun özü də Elmira 
Axundovaya müsahibəsində etiraf edir: "-Mən baş re
daktor olaraq buraxdığım ilk sayda cavan şairlərdən 700 
misra dərc etdim. Buna qədər onlara cüzi yer - 30-40 
misralıq yer verilirdi. Jurnalın sayı çıxandan az sonra 
məni İmran Qasımov çağırıb dedi: "Heydər Əlyeviç 
zəng vurmuşdu. Maraqlanır ki, nədən bu cavan şairlər 
şeirlərində belə ağlaşırlar? Bəlkə mənzilləri yoxdur, bəl
kə hansı yollasa onlara kömək etmək lazımdır". Düzü, 
mən İmran müəllimə inanmadım. Öz-özümə düşündüm 
ki, Əliyevin işi-gücü yoxdurmu, Yazıçılar İttifaqı katibi
nə jurnala görə zəng vura. Amma axşam mənə evə Həsən 
müəllim, Heydər Əliyevin böyük qardaşı zəng vurdu. 
Dedi ki, sizin jurnalınıza baxdım, gənc şairlərdən bəzilə

ri taleyindən gileylənir, bədbinliyə qapılıblar. Bəkə sizin 
redaksiyaya gəlib uşaqlarla söhbətləşim. O anda bildim 
ki, İmran müəllim düz deyirmiş...".

Ümummilli lider ədəbi mühitdə islahatlara təşkilati 
tərəfdən, onun yenidən-təşkilindən başlayır. 1974-cü il
də Azərbaycan Yazıçılar İttifaqının sədrliyinə İmran Qa
sımovu gətirir; Gənclər üzrə katib Elçin təyin olunur, 
"Azərbaycan" və "Ulduz" jurnallarının redaktorları dəyi
şir, "Ulduz" jurnalının baş redaktoru Yusif Səmədoğlu 
olur. Elmira Axundova bu zaman Elçinin әп cavan katib 
olduğunu vurğulayır: "Yəqin ki, o, respublika Yazıçılar 
Birliyinin tarixində ən cavan katib olmuşdur. O vaxt 31 
yaşı var idi..." Elçin xatırlayır: "1975-ci ildə, mənim 
Azərbaycan Yazıçılar İttifaqının katibi seçilməyim ərə
fəsində Heydər Əliyevlə ilk şəxsi görüşüm oldu. O, mə
nimlə çox açıq danışdı. Onun "millilik" adlandırdığımız 
cəhəti məni heyrətləndirdi. Məsələn, o deyirdi: "1937-ci 
ildə Azərbaycan ziyalılarını kökündən qırırdılar, aman
sızcasına məhv edirdilər, - bunu deyərkən dönə-dönə 
Hüseyn Cavidin adını təkrarlayırdı, - indiki Azərbaycan 
ziyalıları - Stalin dövründə formalaşmış ziyalılardır. Və 
onlarda həmişəlik qorxu qalıb. Yaşlı nəsil nümayəndələ
rinin əsərlərində beynəlmiləlçilik hissi... həddindən ar
tıq, hipertrofıkdir. Mən istəyirəm ki, sizin nəsliniz milli 
zəminlə, Azərbaycan nağılları, Azərbaycan folkloru ilə 
daha sıx bağlı olsun". Və daha bir şey yadımda qalmışdır 
ki, o, bizim yazıçılarımız haqqında necə də hörmətlə da
nışırdı, yəni xalq üçün Azərbaycan dilini qoruyub saxla
yan onlardır..." (Elmira Axundova, Heydər Əliyev: şəx

siyyət və zaman. 6 cilddə. 2-ci cild, Bakı, "Ozan", 2007, 
s. 202).

Heydər Əliyevin dəstək verdiyi digər bir nəşr - 
1969-cu ildən işıq üzü görən "Qobustan" toplusu barə
sində, jurnalın yaradıcısı və baş redaktoru Anar "Ömrü
mün "Qobustan" illəri" xatirə-əsərində geniş bəhs açmış
dır. "Qobustan"m dəyərini Ulu Öndər müstəqillik illərin
dəki çıxışlarında dəfələrlə vurğulamışdır. 23 iyul 1996- 
cı il nitqində o deyir: "O vaxtlar "Qobustan" jurnalı hə
yatımızda çox böyük rol oynayırdı. Bizim bu milli dirçə
liş, milli oyanış, milli özünütanıma prosesində "Qobus- 
tan"ın rolu çox böyük olubdur. Bunu o vaxtlar bəzliləri 
bəlkə də dərk etmirdilər, bəlkə indi də bəziləri o qədər 
də dərk edə bilmir. Amma mən bunların hamısını daim 
izləyirdim və hər bir belə tədbirin həyata keçirilməsi 
üçün lazımi şərait yaradırdım...".

Ümummilli lider ədəbi həyatın dəyişməsində, ədə
biyyatın zamanla ayaqlaşmasmda ədəbi gəncliyin roluna 
böyük önəm vermişdir. Yaşlı nəslin xidmətlərinə sayğıy- 
la yanaşmaqla yanaşı, o, günün ədəbiyyatını daha çox 
gənc yazıçılardan gözləyir, nəsillər arası konfliktdə "60- 
cılar"ın tərəfində dururdu. Ədəbi mühitdə yeniləşmə zə
rurətini hamıdan əvvəl Heydər Əliyev özü duyur və təş
viq edirdi.

Mövlud Süleymanlı "Qırx ilin yeddi görüşü" xatirə- 
əsərində yazıçıların VI qurultayından bir epizodu xatır
layır: "Öz çıxışı zamanı Heydər Əliyev, Süleyman Rüs
təm və Azərbaycan ədəbiyyatının digər ağsaqqalları əy
ləşdiyi rəyasət heyətinə üz tutub soruşdu: -Süleyman 

müəllim, mən hələ orta məktəbdə təhsil alarkən dərslik
lərdə şeirlərinizi oxuyurdum. O vaxtdan yarım əsr keçib, 
dərsliklərdə isə yenə sizin şeirlərinizdi. Bu çox yaxşıdır. 
Bəs bu yarım əsr ərzində məgər bircə nəfər də cavan şair 
çıxmayıb? Bəs cavanlar hanı?!".

Əgər qatı ideoloji sistem, senzura mühiti azad fikirli 
gənclərin ədəbiyyata yolunda böyük maneəyə çevrilmiş
disə, Heydər Əliyevin Yazıçılar İttifaqında həyata keçir
diyi islahat "60-cılar"m yolunda yaşıl işıq yandırdı və 
məhz "dərsliklərdə olmayan" cavanların ədəbi mühitdə 
aparıcı mövqeyini təmin etdi. Yazıçıların X qurultayı 
ərəfəsində Prezident sarayında gənclərlə görüşündə Ulu 
Öndər deyirdi: "Mən bunu dünən dedim, - vaxtilə biz 
Anar, Elçin, Yusif və başqalrı ilə gənc nəslin nümayən
dələri kimi görüşürdük, indi isə onlar ədəbiyyatımızın 
ağsaqqalları da olmasa, hər halda yetkin nəslə, yəni yaşlı 
nəslə mənsub hesab olunurlar. Kiminin 50-dən yuxarı, 
kiminsə 60-a yaxın yaşı var. Bunlar gözlərimin qabağın
da böyüyüblər...".

Ümummilli liderin ədəbiyyatımızın sabahını təmin 
edəsi gəncliyə marağı yazıçıların hər bir qurultayı ərəfə
sində yaşlı nəsillə ayrı və ədəbi gəncliklə də ayrıca görü
şündə də görünürdü. 1997-ci il 29 oktyabr görüşünün bi
lavasitə iştirakçısı kimi, Heydər Əliyevin həm gəncliyin 
yaradıcılığından söz açan tənqidçi Vaqif Yusiflinin mə
ruzəsini, həm də hər bir çıxışçını necə həssaslıqla dinlə
diyinə, səslənən problemlərə nüfuz edib, yerindəcə mü
nasibət bildirməsinə, konkret və yaxud da perpektiv həlli 
yollarını çözməsinə şahid və heyran olmuşam. Ulu Ön

dər deyirdi: "Mən gənclərə üzümü tutub deyirəm, - sizin 
qarşınızda çox gözəl imkanlar, perspektivlər var. Şübhə 
etmirəm ki, siz böyük uğurlar qazanacaqsınız, ədəbiyya
tımızı inkişaf etdirəcəksizniz. Şübhə etmirəm ki, sizin 
içinizdən Azərbaycan xalqının ədəbiyyatını, mədəniyyə
tini daha da yüksəklərə qaldıran böyük şairlər, yazıçılar, 
ədəbiyyatşünaslar çıxacaqdır. Mən buna heç şübhə etmi
rəm. Çünki indiyədək yaşadığımız dövr və əldə etdiyi
miz nailiyyətlər buna, belə deməyə tam əsas verir. Şərait 
daha da sərbəst olanda, insan daha da müstəqil, azad 
olanda: şübhəsiz ki, onun daxilində olan imkanlar daha 
çox açılır və öz bəhrəsini verir

Tehran Əlişanoğlu
"Ədəbiyyat qəzeti ”, 14.07.2019

Heydər Əliyevin ədəbiyyat 
sevgisi: təşəkkül və özünüifadə

Heydər Əliyevin ədəbiyyata, ədəbi mühitə marağı 
son dərəcə böyük sənət və ədəbiyyat sevgisindən doğ
muşdur. Ulu öndər ədəbiyyatın xalqın, millətin həyatın
da əvəzsiz olduğunu çıxışlarında dəfələrlə vurğulamış- 
dır: "Ədəbiyyat bizim xalqımıza çox böyük faydalar gə
tiribdir. Ədəbiyyatımız bizim böyük milli sərvətlərimiz
dən biridir. Biz bununla fəxr etməliyik. Şəxsən mən hə
mişə belə hesab etmişəm, bu gün də belə hesab edirəm, 
daim belə düşünəcəyəm. Hesab edirəm ki, bizim ədəbiy
yatımızın, bədii sözün, yazıçı sözünün cəmiyyətə, millə
tə, xalqa təsiri böyükdür".

Heydər Əliyev ədəbiyyatın, eyni zamanda hər bir in
sanın, ayrıca fərdin həyatında misilsiz rolunu məxsusi 
vurğulayırdı: "Şübhəsiz ki, insanlara şeir qədər, ədəbiy
yat qədər, mədəniyyət nümunələri qədər güclü təsir 
edən, yəni insanların mənəviyyatına, əxlaqına, tərbiyəsi
nə, fikirlərinin formalaşmasına bu qədər güclü təsir gös
tərən başqa bir vasitə yoxdur...".

Heydər Əliyev ədəbiyyat və sənətin öz həyatı və ta
leyində mühüm rolu və iştirakını da minnətdarlıqla anır
dı: "Birincisi, şəxsən mən ədəbiyyatı çox sevən adamam 
və gənc vaxtlarımdan, hətta uşaqlıqdan, məktəbdə ilk 
ədəbiyyat nümunələrini oxuyandan ədəbiyyatı sevmi
şəm. Bu gün sizə deyə bilərəm ki, şəxsən mənim bir in
san kimi formalaşmağımda, təhsilimdə, əxlaqımda, mə
nəviyyatımda ədəbiyyatın, mədəniyyətin çox böyük rolu 

olmuşdur. Mən orta məktəbdə oxuyarkən Azərbaycan 
şairlərinin, yazıçılarının bütün əsərlərini sevə-sevə oxu
muşdum, onları bu gün də unutmamışam... Yəni onlar 
mənə təsir edib, mən onlardan bəhrələnmişəm, mənəvi 
qida almışam, ədəbiyyatla, mədəniyyətlə daim bağlı ol
muşam..." (Heydər Əliyev, Ədəbiyyatın yüksək borcu 
və amalı. Bakı, "Ozan", 1999, s. 413-414).

Hələ uşaqlıq çağlarından qeyri-adi istedadı, univer
sal bacarıqları ilə seçilən Heydər Əliyevin ilkin ədəbiy
yat sevgisi də erkən təzahür etmişdir. Ulu öndərin bioq- 
rafı Elmira Axundova "Heydər Əliyev: şəxsiyyət və za
man" tədqiqatında (6 cilddə. I cild, Bakı, "Ozan", 2007) 
həmin məqamları çoxsaylı xatirələr, faktlar, təhlillər 
əsasında təfərrüatlı araşdırır.

Heydər Əliyevin ədəbiyyata və bütövlükdə sənətə 
böyük sevgisi orta məktəbdə oxuduğu illərdən, üzvü ol
duğu çoxsaylı dərnəklərdən başlayır. Bu barədə roman- 
tədqiqatda "Heydər Əliyevlə bir sinifdə oxuyan, hətta bir 
müddət eyni parta arxasında oturan" Azərbaycanın xalq 
artisti Zəroş Həmzəyeva xatırlayır: "Məktəbdə biz səylə 
oxuyur, çoxlu bədii ədəbiyyat mütaliə edir, Nizami Gən
cəvidən tutmuş o dövrdə gənclərin sevimlisi olan Səməd 
Vurğun, Süleyman Rüstəm kimi cavan şairlərin əsərləri
ni əzbər öyrənirdik. Biz incəsənətə maraq göstərir, təbi
əti sevir, öz diyarımızın, Azərbaycanın tarixini yaxşı bi
lirdik. Heydər aramızda qabiliyyət cəhətdən birinci idi, 
o, hər şeyi hamımızdan yaxşı bilir, hamımızdan yaxşı 
oxuyurdu..." (E.Axundova, s. 56).

Qardaşı Aqil Əliyev məktəb illərində Heydər Əliye
vin mütaliə dairəsinin genişliyindən söz açır: "Heydər 
çox mütaliə edirdi, o vaxtlar əldə edilə bilən bütün bədii 
ədəbiyyatı oxumuşdu. Evimizdəki dolab kitab ilə dolu 
idi. O, kitabları ya mağazadan alır, ya da kitabxanadan 
gətirirdi. Özü də oxuyurdu, biz də. Bu, Azərbaycan di
lində olan kitablardı. Sonra isə o, rus dilində kitablar gə
tirməyə başladı. Bu hələ onun orta məktəbdə oxuduğu 
vaxtlar idi. Yadımdadır ki, o, rus dilində Hötenin "Faust" 
əsərini gətirmişdi. Onun bu kitabı necə maraqla oxudu
ğunu görüb mən də həvəsləndim, ancaq tezliklə bu fik
rimdən vaz keçdim, çünki heç bir şey başa düşmür
düm. Heydər ədəbiyyatı çox sevir, onu həm oxuyur, həm 
də yaxşı qavrayırdı..." (E.Axundova, s. 55).

Ulu öndərin bioqrafiyasında ədəbiyyatla bağlı mə
qamlarda belə bir ilahi sirrə yozulası fakt da məxsusi 
diqqət çəkir. Heydər Əliyevin doğulub boya-başa çatdı
ğı, "uşaqlıq illərini keçirdiyi" küçə ədəbiyyat dühaların
dan biri Aleksandr Sergeyeviç Puşkinin adını daşıyır. 
Həmin məqamı ulu öndər özü yada salıb vurğulayır: 
"Puşkin küçəsi budur. Bu küçə axıra qədər, Şahab mə
həlləsinə qədər Puşkin küçəsidir. Özü də deyə bilərəm 
ki, Puşkin küçəsi yuxarıdan Əlixan məhəlləsindən gəlib 
keçir və Şahab məhəlləsinin axırında qurtarır. Mən son- 
ralar bəzən deyirdim ki, bu küçəyə Puşkinin adı nə vaxt 
verilibdir. Puşkinin anadan olmasının 100 illik yubileyi 
ilə əlaqədar Naxçıvanın mütəfəkkir adamları, gərək ki, o 
vaxt Sidqi, başqa bir-iki nəfər də olmuşdu, şairə öz mü
nasibətlərini bildirmək üçün bu böyük küçəni Puşkin 

küçəsi adlandırmışlar. Mən də burada doğulmuşam..." 
(E.Axundova, s. 33).

Ola bilsin ki, tarixin məntiqindən, burada bir "sirr" 
yoxdur. Azərbaycanın qədim və ulu mədəniyyət ocaqla
rından biri olmaqla yanaşı, XIX əsrin sonları, XX əsrin 
əvvəllərində Naxçıvan şəhəri həm də zəmanənin, sivil 
dünyanın izlərini, tendensiyalarını özündə daşıyır, Azər
baycanda cərəyan edən maarifçilik hərəkatının mühüm 
mərkəzlərindən birini təmsil edirdi. Amma hər bir insan 
bioqrafiyası, sadəcə, tarixin xronologiyasından yaran
mır, taleyin sirri məhz o ilahi məqamlardadır ki, həmin 
xronolojidən bu və ya digər faktları, hadisələri, bəhrləri 
alıb özündə qapsayır, sırasını cızır.

Bu baxımdan roman-tədqiqatda Elmira Axundova 
həssaslıqla Heydər Əliyevin iki böyük ədəbiyyat sevgisi 
- Hüseyn Cavid və Cəlil Məmməqduluzadə sənətinə ma
rağının yaranmasında həmin maarifçilik mühitinin rolu
na diqqət çəkir. Məsələ burasındadır ki, "Heydər Əliye
və Pedaqoji Texnikumda Azərbaycan dili və ədəbiyya
tından dərs demiş sevimli müəllimi Lətif Hüseynzadə" 
vaxtilə Hüseyn Cavidin çalışdığı "Rüşdiyyə" məktəbin
də təhsil almışdı: "O illərdə Hüseyn Cavid Naxçıvanda 
yaşayırdı. O, məktəbimizdə ədəbiyyat nəzəriyyəsindən 
dərs deyirdi, bizi türk klassik poeziyasından nümunələr
lə tanış edirdi. Biz Tofiq Fikrətdən, Namiq Kamaldan, 
Əbdülhaq Hamiddən əzbər şeirlər deyirdik..." (E.Axun
dova, s. 50). Lətif Hüseynzadə bu sevgini sevimli şagir
dinə də ötürə bilmişdi. 1994-cü il noyabrın 2-də Türkiyə 
parlamentində dahi Azərbaycan şairi Məhəmməd Füzu

linin 500 illik yubileyi zamanı Heydər Əliyev həmin mə
qamı belə vurğulayır: "İndi, ola bilər böyük bir sirr deyil, 
açım, o vaxtlar mən türk dili lüğətini, türk dili dərsliyini 
götürmüşdüm - türk dilini öyrənirdim. Bunu da açıq de
yə bilərəm ki, müəllim də var idi, bir müddət - iki-üç 
il mənə türk dili öyrətdi. Türkiyənin tarixini öyrənirdim, 
şairlərini öyrənirdim... Əbdülhaq Hamid, Tofiq Fikrət və 
bir neçə başqaları bizim o vaxt, orta məktəbdə oxuduğu
muz illərdə ədəbiyyat dərsliklərimizə daxil idi. Ədəbiy
yat dərsliklərində Türkiyənin bu böyük yazıçı və şairləri
nin rəsmləri indi də gözümün qabağındadır..." (Heydər 
Əliyev, Ədəbiyyatın yüksək borcu və amalı, s. 223-224).

Lətif Hüseynzadə roman-tədqiqatda gənc Heydər 
Əliyevin Hüseyn Cavidə məxsusi sevgisini də yada salır, 
"danışır ki, onun sevimli şagirdi Cavidin "İblis" və "Şeyx 
Sənan" pyeslərindən istənilən parçanı çaşmadan əzbər
dən söyləyə bilirdi...". Bu faktı əsərdə məktəb yoldaşla
rından İbrahim İsmayılov da xatırlayır: "Heydər bədii 
ədəbiyyatı, xüsusilə poeziyanı çox sevirdi. Hüseyn Ca
vid. Mikayıl Müşfiq... Sonralar Səməd Vurğun, Məm
məd Rahim kimi şairlərin əsərlərindən nümunələr gətir
məyi çox xoşlayırdı" (E.Axundova, s. 64). Məhz həmin 
sevginin gücü idi ki, bütün həyatından keçirib, Heydər 
Əliyevə 1982-ci ildə, dahi şairin cənazəsini uzaq Sibir
dən gətirib doğma torpağında dəfn etməyə təpər vermiş
di: "Bu, böyük iradə, cəsarət tələb edirdi. Ancaq xalqımı
za, millətimizə, tariximizə, mədəniyyətimizə, ədəbiyya
tımıza, mənəviyyatımıza olan sədaqət mənə belə bir cə
sarət göstərməyə imkan verdi. Mən bunu etdim...". Və 

məhz həmin əbədi sevgiydi ki, 1990-cı ilin iyun ayında 
uzaq Moskvadan doğma Naxçıvana qayıdarkən, ulu ön
dər Vətən torpağına ziyarətini buradan başlamışdı: "Mən 
isə dedim ki, ilk addımımı Hüseyn Cavidin məzarının 
üzərinə doğru atacağam. Belə də oldu. Buraya gəldim, 
Hüseyn Cavidin qəbrini ziyarət etdim...".

Heydər Əliyevin Cəlil Məmmədquluzadə irsinə ilk 
təması və sevgisi də gənclik dövrünə təsadüf edir. "30- 
cu illərin əvvəllərində "Molla Nəsrəddin"in illüstrasiyalı 
nömrələri, demək olar ki, hər bir naxçıvanlının evində 
var idi. Aqil Əliyev xatırlayır ki, böyük qardaşları Həsən 
və Hüseyn bu jurnalın onlarla nömrəsini alıb evdə iri qu
tularda saxlayırdılar. Pedaqoji Texnikumda oxuyarkən 
Cəlil Məmmədquluzadənin Naxçıvan Dram Teatrında 
uğurla tamaşaya qoyulmuş "Ölülər" pyesi ilə tanış olan
dan sonra gənc Heydər sözün həqiqi mənasında sarsıntı 
keçirdi..." (E.Axundova, s. 64) 1990-cı ilin sonunda hə
min təəssüratlar barədə Elmira Axundovaya Heydər Əli
yevin özü danışır: "Bu yazıçını mən gənclik çağlarımdan 
tanıyıram və sevirəm. Onunla ilk tanışlıq məktəb dərsli- 
yindəki "Poçt qutusu" hekayəsi ilə başlayır, hekayələri
ni, "Danabaş kəndinin əhvalatları" povestini dəfələrlə 
oxumuşam. Ancaq məndə ən çox təəssürat oyadan "Ölü
lər" pyesi oldu. Yuxan siniflərdə oxuyarkən mən teatra 
böyük maraq göstərir, tez-tez yerli dram teatrının tama
şalarına gedib baxırdım... Beləliklə, teatnmız Mirzə Cə
lilin "Ölülər" pyesini tamaşaya qoydu və mən də böyük 
məmnuniyyətlə bu tamaşaya bir neçə dəfə baxdım. Ya
dımdadır ki, Kefli İskəndər obrazını İsa Musayev, Məşə

di Oruc surətini Miribrahim Həmzəyev oynayırdı. "Ölü
lər" pyesi dərin fəlsəfi əsərdir. Öz fəlsəfi siqlətinə görə, 
o, Azərbaycan ədəbiyyatının dramatik əsərləri arasında 
ilk cərgədə durur. Eyni zamanda onu digər əsərlərdən 
fərqləndirən cəhət dərin milli ruhu, xəlqiliyidir..." 
(E.Axundova, s. 64-65).

Mirzə Cəlil sevgisini də bütün ömründən keçirən 
ulu öndər, müstəqil Azərbaycan dövlətinin rəsmi ideolo
giyası olaraq azərbaycançılığı formalaşdırarkən, ədibin 
bu sahədə fikir və xidmətlərini birincilər sırasında xatır
lamışdır: "Ona görə də Cəlil Məmmədquluzadənin yara
dıcılığı, əsərləri bu gün bizim milli ideologiyanın forma
laşmasına, yaranmasına və onun konsepsiyasının elini 
şəkildə hazırlanmasına çox kömək edə bilər və çox kö
mək edəcəkdir..." (Heydər Əliyev, Ədəbiyyatın yüksək 
borcu və amalı, s. 243). 1994-cü ilin dekabrında Cəlil 
Məmmədquluzadənin 125 illik yubileyindəki geniş və 
parlaq nitqində "Cümhuriyyət" əsərini təfərrüatlı şərh 
edərək: "onun yazılarında cümhuriyyət anlayışı bu gün 
bizim quracağımız demokratik, hüquqi dövlət prinsipləri 
ilə bir səsləşir... Biz bu gün bu prinsiplər əsasında de
mokratik hüquqi dövlət yaratmaq istəyirik, demokratik 
hüquqi cəmiyyət yaratmaq istəyirik..." - söyləmiş və bö
yük klassikin arzularını həyata keçirməyə nail olmuşdur.

Heydər Əliyevin ədəbiyyata maraq və sevgisinin 
formalaşmasında digər klassiklərin rolu və yeri heç 
də az olmamışdır. 1994-cü ilin avqustunda Məhəmməd 
Füzulinin 500 illik yubileyi üzrə Dövlət Komissiyasının 
iclasmdakı çıxışında ulu öndər xatırlayırdı: "Füzuli baş

qa ölkələrdə də məşhurdur. Lakin onu azərbaycanlılar 
qədər özününkü sayan yoxdur. Məsələn, xatirimdədir, 
30-cu illərin ortalarında mən orta məktəbdə oxuyarkən 
Füzuli ilə bağlı tədbirlər keçirilir, Füzuli təbliğ olunurdu. 
Yaxud həyatımla bağlı bir şeyi qeyd etmək istəyi
rəm. Gənclikdə rəssamlığa böyük həvəsim var idi. Mə
nim çəkdiyim ilk rəsmlərdən biri Füzulinin portreti ol
muşdur. Təxminən 1936-37-ci illərdə məktəbimizdə şa
girdlərin rəsmlərindən ibarət sərgi təşkil etmişdilər. O 
vaxtlar belə şeylərə çox fikir verirdilər. Mənim çəkdiyim 
portret müsabiqədə birinci yer tutmuşdu. Əlbəttə, mən 
onu rəssamlıq əsəri adlandırmaq fikrində deyiləm, o, sa
dəcə olaraq, rəssamlığa həvəs göstərən gəncin çəkdiyi 
şəkil idi" (Heydər Əliyev, Ədəbiyyatın yüksək borcu və 
amalı, s. 204-205).

Gənc Heydər Əliyevin rəssamlıq çalışmalarında(n) 
ədəbiyyat sevgisi bütöv bir xətlə keçir. Roman-tədqiqat
da E.Axundova yazıçı Elçinlə söhbətindən belə bir epi
zodu təqdim edir: "Heydər Əliyevin ədəbiyyata, yaradı
cılığa xüsusi meyli vardı. O, bir dəfə mənə dedi: "Bilir
sən, həyatımın ən xoş günü ilk dəfə nə vaxt olub? Karan
daşla Tolstoyun portretini çəkdiyim gün. Bu sevinc hissi 
indi də mənim qəlbimdədir" (E.Axundova, s 69). Heydər 
Əliyevin sinif yoldaşlarından Dövlət Məmmədovun xa
tirələrindən də belə bir məqam keçir: "Heydərlə mən təs
viri sənət dəməyində məşğul olurduq, müəllimlərimiz 
bizə tapşırıqlar verirdilər. Yadımdadır ki, Heydər Puşki- 
nin Danteslə duelini, Natalya Qonçarovanın portretini 
çəkmişdi. Bu şəkilləri yığıb pedaqoji texnikumda sərgi

təşkil etmişdilər. Heydər həmişə birinci, mən isə ikinci, 
ya da üçüncü yeri tuturduq..." (E.Axundova, s. 70).

Gənc Heydər Əliyevin ədəbiyyat sevgisi, təbii ki, 
yalnız klassiklərə münasibətdə deyil, müasiri olduğu şair 
və yazıçıların yaradıcılığına maraqda da özünü göstərir: 
"Texnikumda Heydər Əliyevlə eyni kursda oxuyan Səfə- 
rəli Babayev o günləri belə xatırlayır: "Heydər Əliyev 
texnikumda təşkil edilən bütün tədbirlərdə mütləq iştirak 
edirdi. O, səhnəyə çıxıb gur səslə, aydın tələffüzlə Süley
man Rüstəmin məşhur şeirindəki "Çapayev çapa-çapa" 
misralarını söyləyəndə tələbə və müəllimlərlə ağzınadək 
dolu olan zal sükuta qərq olurdu..." (E.Axundova, s. 63).

Heydər Əliyevin müasir ədəbiyyatı ilk gəncliyin
dən, yaşadığı Naxçıvan mühitində dərindən mənimsədi- 
yindəndir ki, həyatı boyu onu qiymətləndirmiş, ölkə rəh
bəri olduğu dövrlərdə inkişafına çalışmış, müstəqillik 
dövründə çönüb arxaya baxanda da ən düzgün tarixi də
yərini verə bilmişdir. Azərbaycan yazıçılarının 1997-ci 
ildə keçirilən X qurultayında ulu öndər deyirdi: "Biz, ey
ni zamanda, 63 il müddətində - 1934-cü ildən indiyədək 
yazıçılar qurultaylarının keçdiyi yolu da yüksək qiymət
ləndirməliyik. Biz bunu heç vaxt unutmamalıyıq. Bu gün 
natiqlərdən biri, gərək ki, Qabil müəllim dedi, o söylədi 
ki, Bəxtiyar müəllim rəyasət heyətində dedi ki, vaxtilə 
burada Səməd Vurğun, Süleyman Rüstəm, Süleyman 
Rəhimov, Rəsul Rza, Mehdi Hüseyn və başqaları əylə
şirdilər, indi biz əyləşmişik. Bəli, onların hər biri çox bö
yük yazıçı, şair, şəxsiyyət olub. Onlar XX əsr Azərbay
can ədəbiyyatının yaranmasında böyük xidmətlər göstə
riblər...".

Müasiri olduğu şair və yazıçıların hər birinin yaradı
cılığı ilə yanaşı, şəxsiyyətinə, fəaliyyətinə də yüksək 
dövləti səviyyədə dəyər verən Heydər Əliyev, eyni za
manda xatirələrinə ehtiramla yanaşmış, canlı klassiklərlə 
ünsiyyətdə olduğu məqamları, görüşləri, anları böyük 
sevgi və riqqətlə anmışdır. 1995-ci il aprelin 16-da 
Məmməd Arazın yaradıcılıq gecəsindəki çıxışında ulu 
öndər deyirdi: "Bəs bu insanları unutmaq olarmı? O in
sanlar bir gündə yetişməyib axı! Süleyman Rüstəm ki
mi adam, Səməd Vurğun kimi adam on illər ərzində yeti
şirlər. Azərbaycanın tarixi bunların tarixidir, bunların 
həyatıdır...".

Müstəqillik illərində Süleyman Rüstəmin 90 illik 
yubileyini yüksək dövlət səviyyəsində keçirən ulu öndər 
deyirdi: "Süleyman Rüstəm öz xasiyyəti, yaradıcılığı ilə 
çox hərarətli bir insan olubdur. Mənim xatirimdədir, ona 
"alovlu şair" deyirdilər. Bu, həqiqətən də belə idi. Həyat
da da belə idi. Çox mərd insan idi. Mən onun şeirlərini 
orta məktəbdə sevə-sevə oxumuşam. Süleyman Rüstə
min əsərlərini gənc vaxtlarımda oxuyaraq onlardan bö
yük mənəvi qida almışam. 70-80-ci illərdə Süleyman 
Rüstəmlə bir yerdə işlədiyimiz zaman da mən həmişə 
onu böyük bir insan kimi görmüşəm. Xalqımız ona hör
mət edibdir. O da həmişə xalqına, millətinə sadiq olub
dur, böyük hörmət və ehtiramla yanaşıbdır...".

1990-cı illərin əvvəllərində sovet dönəmi milli-mə
nəvi irsinə yanlış mövqedən qiymət verənlərə Heydər 
Əliyev yaşanmış tarixin öz məntiqi ilə cavab verirdi: 
"Bilirsiniz, indi bəziləri deyirlər, o, komsomol şeiri ya-

167166



Heydər Əliyev və ədəbi irsimiz Heydər Əliyev və ədəbi irsimiz

zıb. Amma xalqımızı oyatmaq üçün Təbriz həsrəti ilə nə 
qədər şeirlər yazıb. Onun Şəhriyarla, Səhəndlə yazışma
ları... Bax, bunların hamısını unutmaq olmaz... Süley
man Rüstəm hansı mövzunu götürsə, yazıbdır. Özü də 
ürəkdən, qəlbdən yazıbdır. Çox böyük vətəndaş, böyük 
insan olubdur. Ona görə də biz bunların yubileylərini 
qeyd etməliyik və gələcəkdə də bu məsələləri yaddan çı
xarmamalıyıq..." (Heydər Əliyev, Ədəbiyyatın yüksək 
borcu və amalı, s. 257).

Heydər Əliyevin Səməd Vurğun poeziyası, sənəti, 
şəxsiyyətinə dərin sevgisi, ali münasibəti müasir ədəbiy
yat haqqında az qala bütün çıxışlarından keçir. 1995-ci 
ilin dekabrında Yusif Səmədoğlunun 60 illik yubileyin- 
dəki çıxışında ulu öndər etiraf edir: ".Gənc vaxtlarımdan 
Səməd Vurğunun şeirlərini, əsərlərini sevərək, onların 
təsiri altında həm təhsil almışam, həm formalaşmışam. 
Ona görə də onun ədəbi irsinə Azərbaycanda həmişə bö
yük hörmət edilməsi üçün və ondan istifadə olunması 
üçün bütün imkanlardan istifadə edib lazımi tədbirlərin 
görülməsinə çalışmışam...". Məktəb illərindən şeirləri 
ilə nəfəs alıb böyüdüyü, səhnə əsərlərinə valeh olduğu 
Səməd Vurğunu şəxsən görmək də ulu öndərə müyəssər 
olmuşdur: "Biz gənclər vaxtilə Səməd Vurğunu sadəcə 
olaraq görməkdən özümüzü xoşbəxt hesab edirdik ki, 
Səməd Vurğunu haradasa gördük, dinlədik, eşitdik. Biz 
o illərdə bax belə yaşamışıq...".

1997-ci ilin martında, böyük şairin 90 illik yubiley 
təntənələrinin zirvə toplantısmdakı nitqində Heydər Əli
yev dərin təhlil və dəyərləndirmə ilə yanaşı, xatirələrini 

də anır: "Xatirimdədir, 1952-ci ildə Opera və Balet Teat
rının binasında Azərbaycan ziyalılarının iclası keçiril
di. Azərbaycanın o vaxtkı rəhbəri də ziyalılara çox təz
yiq edirdi. Səməd Vurğuna söz verildi. Onun o çıxışı qu
lağımda bugünkü kimi səslənir. Səməd Vurğuna söz ve
riləndə salona toplaşanlar onu çox böyük hərarətlə qarşı
ladılar. Səməd Vurğun çox dərin məzmunlu və həyəcan
lı bir nitq söylədi. Həmin nitq, yəqin, haradasa dərc olu
nub və onu oxuyanlar bunları bilirlər. Onun o nitqi də 
məhz Azərbaycanın ədəbiyyatına, mədəniyyətinə, ziya
lılarına aid qayğılarla dolu idi. O vaxt ona iki-üç dəfə 
replika verdilər, amma Səməd Vurğun hər dəfə də əyil
mədi, sınmadı, iradəsini itirmədi, öz nitqini mərd-mərda- 
nə, böyük iftixar hissi ilə başa çatdırdı. Səməd Vurğun o 
vaxt bizim hamımız üçün nümunə - xalqına, millətinə, 
ölkəsinə, vətəninə sədaqətlilikdə nümunə idi. Səməd 
Vurğun Azərbaycanı, öz xalqını, öz dilini nə qədər sevir
di! Bunları hər dəfə yada saldıqca insan coşur, həyəcan
lanır..." (Heydər Əliyev, Ədəbiyyatın yüksək borcu və 
amalı, s. 365). Bu xatirə və anılarda ədəbiyyat və sənətə 
ülvi duyğularla, ürəkdən bağlı olan gənc Heydər Əliye
vin özünün də obrazı görünür.

Ulu öndər Heydər Əliyevin ədəbiyyat və sənət sev
gisinin mənbələrindən daha biri teatra böyük həvəs və 
marağı olmuşdur. Elmira Axundova roman-tədqiqatında 
göstərir ki, hələ 1883-cü ildə M.F.Axundzadənin "Heka
yəti-Müsyö Jordan həkimi-nəbatat və Dərviş Məstəli 
Şah cadukuni-məşhur" tamaşası ilə əsası qoyulan Naxçı
van teatr mühiti 1920-1930-cu illərdə qaynar dövrünü 
yaşayır. "Heydər Əliyevin qardaşı danışır ki, Naxçıvan 

teatrının tamaşalarına bilet tapmaq mümkün deyil
di. Heydər teatr aləmindəki əlaqələri hesabına bilet və ya 
kontramarka əldə edir və kiçik qardaşlarını, demək olar 
ki, hər axşam teatra aparırdı. 30-cu illərdə Naxçıvanda 
klassik əsərlər səhnələşdirilirdi - Şekspirin "Otello" və 
"Hamlet", Şillerin "Qaçaqlar", Qoqolun "Müfəttiş" və s. 
əsərlər, Azərbaycan dramaturgiyasına gəlincə, Cəlil 
Məmmədquluzadənin əsərləri ilə yanaşı, gənclərin be
yinlərinə və əhvali-ruhiyyələrinə istedadlı sovet drama
turqu Cəfər Cabbarlının pyeslərinin qəhrəmanları da 
güclü təsir göstərirdi..." (E.Axundova s. 74-75). Müstə
qillik dönəmində 1993-cü ilin 21 sentyabrı, Azərbaycan 
ziyalıları ilə ilk görüşündə Heydər Əliyev milli keçmişə 
dəyər verərkən, xatırlayırdı: "Cəfər Cabbarlı sovet döv
ründə ən böyük əsərlər yazmış adamdır. Bizim nəslin ək
səriyyəti onun əsərləri ilə tərbiyə olunmuşdur. "Od gəli- 
ni", "Yaşar", "Almaz", "1905-ci ildə", "Oqtay Eloğlu", 
"Solğun çiçəklər", "Füruzə" və s. nə qədər gözəl əsərlər
dir! " (Heydər Əliyev, Ədəbiyyatın yüksək borcu və ama
lı, s. 187).

Gənc Heydərin "teatr aləmindəki əlaqələri" isə daha 
əvvəldən yaranmışdı. O, digər dərnəklərlə yanaşı, Tel
man adına klubda "professional aktyorların və rejissorla
rın rəhbərlik etdiyi çox gözəl dram dəməyi"nin də fəal 
üzvü olmuşdur. "Bir gün dəməyin rəhbəri İbrahim Həm
zəyevin diqqətini zərif üz cizgiləri olan boy-buxunlu ye
niyetmə cəlb etdi. O, klubun daimi tamaşaçısı olan bu 
cavan oğlandan hər hansı bədii əsərdən bir parça ifa et
məyi xahiş etdi. Oğlanın gur səsi və aydın tələffüzü rejis

soru elə heyran etdi ki, o, məşq etdikləri tamaşada əsas 
rolu ona tapşırdı. Beləliklə, Heydər Əliyev Həmzəyevin 
həvəskar truppasında əsas aktyorlardan biri, İbrahim 
Həmzəyev isə gənc Heydərin sevimlisi və qürur mən
bəyi oldu". Dövrün "teatr ehtirasları" hətta gənclərin əy
ləncə saatlarına da sirayət edir. Heydər Əliyev dostu, 
Naxçıvan Ədliyyə nazirinin oğlu Qasımla, onların yaşa
dığı, "şəhərdə Humay xanımın evi kimi məşhur olan iki
mərtəbəli imarətin zirzəmisində əsl "teatr klubu" yaradır: 
"Aqil Əliyev xatırlayır ki, onlar həmin zirzəmidə səhnə 
düzəltmiş, ona pərdələr asmışdılar. Yeniyetmələr tama
şalardan səhnələr oynayır, şeirlər söyləyirdilər. Onların 
"əldəqayırma" nəfəs alətləri orkestri də vardı..." 
(E.Axundova, s.75-76).

Başqa bir xatirədə, Qasımın bacısı Roza Hacıyeva 
isə Heydərlə Qasımın tətillərdə qonaq getdikləri dağlıq 
Urud kəndində "kənd uşaqlarını ətraflarına toplayıb ta
maşa göstərmələri"ndən söz açır: "Biz dördillik Urud 
məktəbində səhnə düzəldib orada teatr göstərirdik. Bu 
tamaşalarda mən də iştirak edirdim. Bir neçə dəfə 
Heydərlə tərəf-müqabil də olmuşam. Heydər özü tez-tez 
bu və ya digər tamaşanın quruluşçu rejissoru olurdu. Çox 
ciddi repertuarımız vardı: Şillerin "Qaçaqlar"ını, 
M.F.Axundovun "Lənkəran xanının vəziri"ni, S.Vurğu
nun "Vaqifini, M.İbrahimovun "Həyat"mı tamaşaya 
qoyurduq. Yadımdadır ki, Heydər Qacarı oynayırdı. Özü 
də yüksək hiss-həyəcanla, böyük emosionallıqla".

Heydər Əliyevin həyatında teatrın rolu heç zaman 
səngiməmişdir. "Ömrünün sonunadək o, Azərbaycan te
atrlarının bütün premyeralarına, eləcə də Bakıya gələn 

xarici kollektivlərin tamaşalarına baxırdı. Bir sözlə, te
atra olan gənclik məhəbbətinə o, heç vaxt xəyanət etmə
di" (E.Axundova, s. 78). Buna ulu öndərin Azərbaycan 
teatrı barədə, ayrı-ayrı sənətkarlar haqqında, teatr xa
dimləri və ədəbi-mədəni ictimaiyyətlə çoxsaylı görüşlər- 
dəki çıxışları, "teatr xatirələri" əyani şahidlik edir. 1994- 
cü ilin avqustunda Məhəmməd Füzulinin 500 illik yubi
leyini hazırlayan komissiyanın yığıncağında, Heydər 
Əliyev teatrın Azərbaycan xalqının həyatında mühüm 
rolunu yada salarkən əvvəlki illərə ekskurs edir: "Mən 
yenə də şahidi olduğum şeylərdən danışmaq istəyirəm. 
1941-ci 1945-ci illərdə Bakıda Dram Teatrı da, Opera 
Teatrı da, Rus Dram Teatrı da, Gənc Tamaşaçılar Teatrı 
da, Musiqili Komediya Teatrı da işləyirdi. Yadımdadır, 
müharibə illəri ərzində Naxçıvan kimi ucqar bir yerdə te
atr daim fəaliyyət göstərirdi...".

Səməd Vurğunun 90 illik yubileyində ulu öndər 
1930-cu illərdə "Vaqif' tamaşasının xalqın həyatında 
oyatdığı milli ruh yüksəkliyini yada salırdı: "Biz 1873- 
cü ildə Şərqdə ilk dəfə yaranmış Azərbaycan teatrı ilə, 
onun tarixi ilə həmişə fəxr etmişik, edirik. Ancaq Azər
baycan Dram Teatrının tarixində "Vaqif' pyesi bir inqi
lab oldu. O illəri yaşayan adamlar xatırlamalıdırlar - bu, 
mənim də xatirimdədir - həmin tamaşa o vaxt bir inqilab 
oldu. Azərbaycan teatrının ən parlaq səhifələrindən biri 
"Vaqif' pyesidir, onun yaranmasıdır və uzun illər onun 
teatrımızın səhnəsində olmasıdır...".

Başqa bir məqamda, Səməd Vurğunun ev-muzeyin- 
dəki görüş zamanı Heydər Əliyev "Fərhad və Şirin" ta
maşasını da xatırlayır: "İndi biz buradakı şəkillərə baxar

kən Aybəniz xanım dedi ki, Səməd Vurğunun "Fərhad 
və Şirin" pyesi 50 il bundan qabaq tamaşaya qoyulmuş
dur. Mən onun fikri ilə razıyam ki, indiki gənc nəsildən 
çoxları "Fərhad və Şirin" pyesinin tamaşasına baxmayıb
lar və ya bəziləri bu əsəri oxumayıblar... Bu tamaşanı 
mən vaxtilə çox böyük məmnuniyyətlə gedib Azərbay
can Dövlət Dram Teatrında görmüşəm. Bu əsər mənə 
çox böyük təsir bağışladı. Onu gedib yenidən görmək 
mənə də, sizə də lazımdır. Amma gənclərə xüsusən la
zımdır..." (Heydər Əliyev, Ədəbiyyatın yüksək borcu və 
amalı, s. 358).

Qeyd olunduğu kimi, ən çox qiymətləndirdiyi dram 
əsəri olan Cəlil Məmmədquluzadənin "Ölülər"inin tama
şalarını Heydər Əliyev həm Naxçıvanda, həm də Bakıda 
seyr etmiş, bu barədə çıxışlarında söz açmışdır: "Sonra- 
lar artıq Bakıda işləyərkən Mirzə Cəlilin pyesinə Azər
baycan Dövlət Dram Teatrının səhnəsində tamaşa etdim. 
Ona rəhmətlik Tofiq Kazımov quruluş vermişdi. Bu ta
maşada modernizmə geniş yer verən rejissor əsəri mü
asirləşdirmişdi. Nəticədə pyes ilkin, yalnız özünəməxsus 
koloritini bir qədər itirmişdi..." (E.Axundova, s. 65). 
Söhbət "Ölülər" pyesinin 1966-cı il səhnə təfsirindən ge
dir və böyük rezonans doğurmuş tamaşa haqqında dürüst 
qeydləri Heydər Əliyevin həmin illərdə də teatr pərəs
tişkarı və xiridarı olduğunu aydın göstərir. "Ölülər" əsə
rini ulu öndər 1997-ci ilin noyabrında, Bəxtiyar Vahab
zadənin "Hara gedir bu dünya" pyesinin tamaşasından 
sonra, təəssüratını müəlliflə bölüşərkən də xatırlayır və 
təkrarsız bir nümunə kimi qiymətləndirir: "Bayaq "Ölü
lər" əsərinin adını çəkdim. Mən Şekspirdən başlayaraq 

bütün dram əsərlərini bilirəm. Hesab edirəm ki, "Ölülər" 
kimi əsəri heç kim yarada bilməyib. Çünki bu cür mövzu 
tapmaq özü bir fəlsəfədir, dahilikdir...".

Ümumən, dövlət rəhbərinin premyeralara baxıb, hər 
bir tamaşadan sonra səhnə arxasına gəlməsi, iştirakçıları 
təbrik etməsi, tamaşa haqqında mülahizələrini, fikirlərini 
söyləməsi tədricən ritual şəkli almış, milli teatr prosesinə 
pozitiv təsir göstərmişdir.

Ulu öndərin zəngin bioqrafiyası göstərir ki, Heydər 
Əliyevin həyatı heç zaman xalqından ayrı olmadığı kimi, 
onun ədəbiyyatı, dili, mədəniyyətindən də kənarda ol
mamışdır. Yalnız Azərbaycana rəhbərliyi dövründə de
yil, bütünlükdə şüurlu həyatı, əqidəli ömrü boyu. Bu mə
qamı ulu öndər belə anladır: "Mən 1971-ci ildə Azərbay
can yazıçılarının qurultayında ilk dəfə Azərbaycanın 
rəhbəri kimi iştirak edirdimsə, ondan əvvəlki qurultay
larda da kənarda olmamışdım. O zaman mən Azərbayca
nın rəhbəri deyildim, başqa vəzifələr tuturdum, ancaq 
yazıçıların' qurultaylarını daim izləyirdim və imkanım 
olanda gəlib salonda oturub yazıçıları dinləyirdim. Mən 
hər dəfə yazıçılarımızın görüşlərinə gedirdim və onlarla 
görüşməyi özüm üçün böyük bir hadisə hesab edirdim. Bu, 
həmin məsələyə mənim şəxsi münasibətimdir..." (Heydər 
Əliyev, Ədəbiyyatın yüksək borcu və amalı, s. 414).

Tehran Əlişanoğlu 
"Ədəbiyyat" qəzeti,

11.05.2019

Milli ədəbiyyatımızın şərəfli tarixi, faktı və məxəzi

Müstəqillik illərinin əvvəllərində - həmin o qarışıq
lıq və xaos dövründə Heydər Əliyevin söylədiyi bir ibrə
tamiz fikir onun bütün fəaliyyət xəttini dəqiq xarakterizə 
edir: "Elmimizlə, mədəniyyətimizlə, mənəviyyatımızla 
çox ehtiyatlı, çox diqqətli davranmaq lazımdır. Bu işləri 
bazar iqtisadiyyatının ixtiyarına vermək olmaz!" Heydər 
Əliyev yalnız milli müstəqilliyi qazandığımız 1990-cı il
lərdə deyil, eləcə də hakimiyyətdə olduğu sovet epoxası 
daxilində ədəbiyyatı nəinki iqtisadiyyatın, eləcə də siya
sətin, gücün ayağına vermədi. Bütün fəaliyyəti dövründə 
ədəbiyyata, onun müxtəlif dövrlərində yaşayıb-yaratmış 
ədiblərinə qədirşünas mövqedən yanaşan Heydər Əli
yevin rəhbər kimi özəlliyi, bəlkə də, elə buradan başla
yır. Bu mövqe Heydər Əliyevin ədiblərlə şəxsi görüş və 
söhbətlərində, onlar haqqında imzaladığı fərmanlarda, 
təşkil etdirdiyi yubiley tədbirlərində, ucaltdığı abidələr
də, açdığı ev-muzeyləri, məqbərələrdə və yaradıcılıq ev
lərində sərgilənməklə mənalanmır, həm də onlara can 
yanğısının izharında özünü göstərirdi.

Necə ola bilirdi ki, Heydər Əliyev sovet hakimiyyə
tinin rəsmi tribunasından sözünü öz xalqına ünvanlayır
dı, onun dəyərlərini qoruyurdu, milli heysiyyatını uca tu
turdu?! Axı kim dana bilər, toxunduğu bütün məsələlər
də liderin fəaliyyəti o zamanın dalğasından azadlıq anla
yışının oyanışı kimi keçir.

Bəzi təfərrüatlara varaq. Məsələn, Bəxtiyar Vahab
zadənin "Gülüstan" poeması dünyanı olmasa da, özünü 

dünyanın məhvəri sayan nəhəng Sovetlər İmperiyasını 
silkələməyə müvəffəq olmuşdu. Ona qədər heç bir əsər
də milli dil, milli varlıq və kimlik məsələsi bu qədər kəs
kinliklə qoyulmamışdı, bu qədər cəsarətlə sərgilənmə
mişdi. Bu əsərdə yaddaşı oyatmağa yönəlik olan missiya 
vardı və bu missiya XX əsrin birinci yarısının aydınları
nın əsərlərindən sonra ilk dəfə məhz Bəxtiyar Vahabza
də poeziyasında bu çalarda, bu miqyasda şeirə gətirilirdi. 
Amma bir anlıq düşünək, "Gülüstan" poeması yalnız da
xili azadlığın təzahürü idimi? Düşünmürəm. Poema 
1958-ci ildə yazılmışdı. Heydər Əliyev bu zaman Dövlət 
təhlükəsizliyi orqanlarında çalışırdı. Vəzifəsindən irəli 
gələn səlahiyyəti isə millətin milli-mənəvi dərdlərinin 
tərcümanı olmağa, onun ehtiva olunduğu məqamları qo
rumağa imkan verirdi. Onun çıxışlarında bu məqamlara 
aydın işarələr kifayət qədərdir: "Mən hələ Dövlət Təhlü
kəsizliyi Komitəsində işləyən zaman Bəxtiyar Vahabza
dənin həbs olunması məsələsi meydana çıxmışdı. "Gü
lüstan" poemasını yazmışdı. Ondan ötrü o zaman həbs 
etmək məsələsini qoymuşdular. O vaxt mən onu xilas et
dim, qoymadım həbs olunsun. Nəinki qoymadım, onunla 
dəfələrlə söhbətlər apardım, öz məsləhətlərimi verdim. 
Belə bir insan o vaxtlar böyük fəlakət qarşısında idi. Nə
yə görə? Heç bir cinayət yox idi. Ona görə ki, millətini 
sevirdi, millətin qayğıları haqqında yazılar, şeirlər yazır
dı".

Bu fikirlər həm də Heydər Əliyev şəxsiyyətinin bü
tövlüyünə dəlalət edir. Heydər Əliyev ədəbiyyata qayğı 
və diqqətini elə Sovet İmperiyasının daxilində - ən yük

sək postda əyləşərək, ən əzəmətli kürsüləri bölüşərək, ən 
mötəbər tribunalardan səslənərək gerçəkləşdirirdi. Xal
qın itirilən milli-mənəvi yaddaşını özünə qaytarmaq mə
ramı uğrunda vuruşurdu. Heydər Əliyev sovet ideologi
yasının müdaxilə etdiyi, incə bir siyasətlə həyata keçirdi
yi məsələlərin - xalqın öz soy-kökündən, milli müəyyən
liyindən, inancından qoparılması kimi gerçəklərin ma
hiyyətinə enir, buna qarşı elə həmin siyasətdən istifadə 
edərək, əksinə, milliləşmə strategiyasını həyata keçirir
di.

1970-ci illərdə ümumən respublikamızda klassik 
mədəni irsimizin öyrənilməsi baxımından tamamilə yeni 
mərhələ başladı. Həmin mərhələ bilavasitə xalqımızın 
ümummilli lideri Heydər Əliyevin adı ilə bağlıdır. "Kita- 
bi-Dədə Qorqud" abidəsinin millətə qaytarılmasında 
Heydər Əliyevin gördüyü işlərin miqyası ölçüyə gəlmir. 
Eləcə də böyük Azərbaycan şairi İmadəddin Nəsimi ilə 
bağlı Heydər Əliyevin gerçəkləşdirdiyi işlər bu şairin ir
sinin yeni təfəkkür qatına, milli şüur və yaddaşa bədii- 
estetik çalar qatmasını izləməyə imkan verir. Bildiyimiz 
kimi, bu il Prezident İlham Əliyevin Sərəncamı ilə İma
dəddin Nəsimi ili elan olunub. Belə böyük qədirşünaslı- 
ğın əsası Heydər Əliyev zamanından başlayır. Heydər 
Əliyevin Sərəncamı əsasında 1973-cü ilin 13 sentyabrın
da İmadəddin Nəsiminin 600 illik yubileyi keçirilmişdi. 
Elə həmin il Həmid Araslının tərtibatı ilə Nəsiminin di
vanı çap olunmuş, Nəsiminin ölkə miqyasında tanınma
sına və təbliğinə yol açılmışdı. Heydər Əliyev Nəsiminin 
yubileyinin təkcə Bakıda deyil, Moskvada da keçirilmə

sinə nail olmuşdu. 1980-ci ilin fevral ayında Bakının 
mərkəzi parklarından birində Nəsiminin abidəsi qoyul
muş və heykəlin açılış mərasimində şəxsən özü iştirak 
etmişdi.

Nizami Gəncəvinin irsinə də Heydər Əliyev müna
sibəti konseptual səciyyə daşımışdır. O, 1979-cu il 6 
yanvar tarixli qərarı ilə bu istiqamətdə kompleks vəzifə
lər irəli sürərək, Nizami irsinin və ümumən orta əsrlər 
Azərbaycan mədəniyyətinin sistemli araşdırılması üçün 
geniş perspektivlər açmış, 1981-ci ilin avqust ayında Ni
zami Gəncəvinin anadan olmasının 840 illiyi haqqında 
qərarı ilə isə nizamişünaslıqda əsaslı dönüş yarada bil
mişdir.

Habelə 1976-cı ildə Məhəmməd Füzulinin qəbrinin 
qorunması və məqbərəsinin bərpası ilə bağlı İraq səfirli
yi ilə apardığı aramsız mübarizə, 1982-ci ildə Şuşada tik
dirdiyi Vaqif məqbərəsi, elə həmin il Hüseyn Cavidin 
nəşinin Sibirdən vətənə gətirilməsi Heydər Əliyevin mil
li məfkurədən müstəqil dövlətə gəldiyi yolun addımları 
idi.

Türkiyənin tanınmış ictimai xadimi Kamal Akın 
qeyd edir ki, "Heydər Əliyev Sovet İttifaqının tarixində 
uzun illər sovetlər rejiminin, Kremlin zirvəsində otur
muş yeganə türkdür". Bir aydınlatmaya ehtiyac var, zən- 
nimcə, həm də türk kimi türk olub Heydər Əliyev. Milli 
müstəqillik dönəmində bu, bəlkə o qədər də cəsarət tələb 
edən nəsnə deyildi. Amma sovet epoxası daxilində bu 
mövqenin özündə böyük millət sevdası, vətən fədailiyi 
ehtiva olunurdu. Həmin illərdə Heydər Əliyevin həyata 

keçirdiyi çoxyönlü gerçəklər sırasını, həmin fədailiyin 
miqyasını bu böyük şəxsiyyətdən bəhs edən bütün şəxs
lər etiraf etmişlər. Yazıçı Hüseynbala Mirələmovun "İşı
ğın izi ilə" tarixi-ədəbi essesində oxuyuruq: "Heydər 
Əliyev ömrü boyu sərt və prinsipial mövqeyindən çəkin
mədən sovet qoşunlarının diktaturası şəraitindən özünə
məxsus ustalıqla bəhrələnərək xalqını qorumaqla onu 
dirçəltmək, onun inkişafını təmin etmək yolu tutmuşdur. 
Əslində, qeyri-real kommunizm ideallarının uğrunda 
mübarizəni real Azərbaycan uğrunda mübarizəyə çevir
mişdir".

Heydər Əliyev imperiya siyasəti ilə çarpışırdı. Elə 
imperiya ki, vaxtilə "parçala, hökm sür" tezisi üzərində 
qurulmuşdu. Elə hakimiyyət ki, varlığı millətlərin, xalq
ların milli kimliyini əlindən almaq, yadlaşdırmaq, man- 
qurtlaşdırmaq məqamı üzərində bərqərar olmuşdu. 
Heydər Əliyev isə içindən çıxdığı xalqın öz dəyərlərinin 
böyüklüyünə əmin idi, onların nədə ehtiva olunduğunu 
bilirdi. Şəxsiyyətlərini tanıyırdı. Dövləti güclü edən 
amillərin söykəndiyi bütün çıxış nöqtələri ona məlum 
idi. Ədəbiyyatşünas alim Azər Turan 2000-ci ildə "Azər
baycanın gücü" məqaləsində yazır: "O illərdə Azərbay
canda hadisənin daha başqa və bənzərsiz forması təzahür 
etmişdi. Azərbaycanda mövcud ictimai şəraitə, sistemə, 
quruluşa rəğmən, dissident siyasəti tətbiq olunurdu (kur
siv mənimdir - E.A.). Cəmiyyət həmin siyasətlə idarə 
olunurdu. Tabular və bütlər, ehkamlar və sxolastika hər 
gün zərər çəkirdi: Nərimanov Lenini, Mustafazadə 
Xrennikovu, Bəhlulzadə Deyneykanı... əvəz edirdi. Küt

lənin ümumi rəyi formalaşdırılırdı. Moskva Azərbayca
na uzaqdan baxmağa və köks ötürməyə məcbur edilmiş
di".

Bəli! Heydər Əliyevin 1969-1982-ci illər ərzindəki 
fəaliyyətini bu iki sözün birləşməsi uğurlu və dəqiq ifadə 
edir: Dissident siyasəti! Azərbaycanın dəyərlərini ona 
tanıtdırmaq və 1937-ci ildə ziyalılığın sındırılmış vüqa
rını dirçəltmək, reabilitasiya etmək Heydər Əliyev diplo
matiyasının çıxış nöqtəsini təşkil etmişdir. Nə qədər ger
çəkləşə bildi bu missiya? Zənnimizcə, bütün hallarda 
bənzərsiz fədakarlıq nümunəsi meydana qoyuldu. İstər 
ölkə daxilində gedən siyasi proseslərə, məhəlli ziddiy
yətlərə, istərsə də dünya siyasətində Azərbaycana qarşı 
aparılan əks təbliğatlara, mürəkkəb diplomatik çəkişmə
lərə baxmayaraq və onlara önəm verməyərək, Heydər 
Əliyev ölkə dəyərlərindən, ölkə maraqlarından çıxış et
məyi meyara çevirməyi bacardı.

Təsadüfi deyil ki, həmin illərdə milli poeziyada 
Bəxtiyar Vahabzadənin, Xəlil Rzanın və b. sovet döv
ründə yazılan əksər şeirləri millilik, türklük ruhu üzərin
dədir və bu şairlərin müstəqillik illərində yazdığı şeirlər 
əvvəlkilərdən poetik ovqat baxımından fərqlənmir. Bu 
ovqatı poeziyaya qazandıran qüvvə nə idi bəs? Əlbəttə 
ki, Heydər Əliyevin dissident siyasətinin gücü. Yaşar 
Qarayev doğru yazır ki, "60-cı illərə qədər Azərbaycan
da da şeirlərin "dissident" olmaq "imkanları" var idi. 
1969-cu ildən sonra bu imkan aradan qaldırıldı. Bəziləri 
təəccüb edir ki, niyə Azərbaycanda "altmışıncılarm" 
sandıqdan, yasaqdan çıxan əsərləri olmadı? Çünki sandı

ğa ehtiyac olmadı. Hətta Moskvada, mərkəzi jurnallarda 
çap edə bilmədikləri əsərlərini yazıçılar Bakıda çap edir
dilər".

Akademik İsa Həbibbəyli doğru olaraq, "XX əsrin 
yetmiş-səksəninci illərindən etibarən Azərbaycanda mil
li istiqlal ədəbiyyatının yeni mərhələsi yaranmışdır", - 
yazır. Xalq yazıçısı Anar - "Xatırlayıram ki, yalnız Mos
kvanın deyil, hətta Pribaltika kimi sərbəst, müstəqil fikrə 
alışmış regionların belə, ziyalıları bizim bəzi kitabları 
oxuyanda, tamaşa və filmlərimizi görəndə onların yasaq- 
laıımamasına təəccüb edirdilər", - deyə heyrətini gizlət
mir. Nizami Xudiyev mətbuatda çıxışında bu məqama 
toxunmağı vacib bilir: "Keçmiş sovet məkanında "dissi
dent ovu" aparıldığı illərdə, əslində, ən böyük dissident 
Azərbaycanın rəhbəri Heydər Əliyev olmuşdur". Bunu 
Heydər Əliyevin özü də bilirdi və bəyan etməkdən çə
kinmirdi. Anarın "Azərbaycanın ədəbiyyatı, incəsənəti, 
mədəniyyəti" kitabında belə bir epizod yer alıb: "Qurul
tayda Heydər Əliyevin çıxış etdiyi iclası mən aparırdım 
və belə bir replika atdım: - Heydər müəllim, bir dəfə "Ən 
böyük dissident elə mən özüm olmuşam" - dediniz.

- Tamamilə doğrudur, - dedi Heydər Əliyev və: - 
Düzdür, mən şeir yazmıram, roman və ya hekayələr yaz
mıram. Ancaq 1969-cu ildən başlayaraq 1987-ci ilə qə
dər Kommunist Partiyasında ən böyük dissident mən 
idim, - deyə əlavə etdi".

Fransız politoloqu Aland de Eskarın Heydər Əliye
və ünvanladığı bir fikri var: "Cənab Əliyev! 1982-ci ildə 
Sizin Kremlə gəlişinizlə Sovetlər Birliyinin Yaxın Şərq

dəki siyasəti kökündən dəyişdi, ona yeni impuls verildi". 
Bu, bir qərblinin qurucu lider haqqında söylədiyi həqi
qətdir. Belə ki, Heydər Əliyev tarixə adını bu dönüşün 
müəllifi kimi yazdıra bildi. Mədəniyyət və Ədəbiyyatda 
yeni mərhələ yaratmağı bacardı.

Heydər Əliyev - milli ədəbiyyatımızın şərəfli tarixi
dir, faktıdır, əhəmiyyətli və gərəkli məxəzidir. Bu məxəz 
bütün estetik ruh halı ilə fərqli duyumun, fərqli yaşamın 
şəklidi. Heydər Əliyev ruhunun ədəbiyyatda gerçəkləşən 
şəkli... Və siyasətdə göründüyü qədər həm də ədəbiyya
tın obrazıdır!

Elnarə Akimova
"Ədəbiyyat" qəzeti,

04.05.2019

“Heydər Əliyev və ədəbiyyat məsələləri” mövzusu 
tədqiqat müstəvisində

Mənalı ömrünü öz xalqının, millətinin və bu xalqa 
məxsus Azərbaycan dövlətinin tərəqqisinə həsr etmiş 
Ulu öndər Heydər Əliyev həyatımızın bütün sahələrində, 
o cümlədən Azərbaycan ədəbiyyatının, mədəniyyətinin, 
təhsilinin, elminin, bütövlükdə dövlətimizin inkişafında 
və əbədiyaşarlığında əvəzsiz xidmətləri olmuş şəxsiyyət, 
dövlət qurucusudur. Ulu öndər Heydər Əliyevin dövləti 
idarəetmə prinsiplərinin gəncliyə öyrədilməsi işi sabahın 
qurucularının bu yöndə dünyagörüşünü genişləndirir, 
milli-mənəvi, əxlaqi tərbiyəsinin inkişafına ciddi təsir 
göstərir. Danılmaz faktdır ki, Heydər Əliyev fenomenal 
şəxsiyyət, fövqəlsiyasi təfəkkür sahibi, ictimai xadim, 
böyük mütəfəkkir kimi Azərbaycanımızın dünyanın apa
rıcı dövlətləri ilə bir sırada qərarlaşmasının mütləqliyini 
təmin etmişdir. O da fərəhlidir ki, Onun dövləti idarəet
mə kursu, dövlətçiliyi inkişaf etdirmək taktika və strate
giyası Prezident İlham Əliyev tərəfindən illərdir müvəf
fəqiyyətlə davam etdirilməkdədir.

Ulu öndər Heydər Əliyevin bizlərə yadigar qalmış 
irsinin gənclərə çatdırılması zərurəti bütün zamanlar 
üçün keçərlidir, Azərbaycan xalqı, Azərbaycan dövləti 
durduqca da öz vacibliyini saxlayacaqdır.

Ümummilli lider haqqında irili-xırdalı minlərlə əsər 
yazılıb, bundan sonra da yazılacaq. Bütün bunlar Azər
baycan xalqının öz böyük oğluna tükənməz məhəbbəti
nin, sonsuz rəğbətinin göstəricisidir.

Ayətxan Ziyad-İsgəndərovun yaxınlarda işıq üzü gör
müş “Azərbaycan ədəbiyyatının, mədəniyyətinin... - döv
lətinin hamisi” əsəri “Heydər Əliyev və ədəbiyyat məsələ
ləri” mövzusunda qələmə alınan ikinci dərs vəsaitidir. Bu 
mövzu ilk dəfə 2007-ci ildə mənim tərəfimdən işlənmiş 
(“Heydər Əliyev və ədəbiyyat məsələləri”), 2008-ci ildən 
“seçmə fənn” qismində ADPU-nun filologiya fakültəsinin 
tələbələrinə tədris olunmağa başlanmışdır. Kitabda Azər
baycan şifahi xalq ədəbiyyatı, klassiklərimizdən N.Gəncə
vi, İ.Nəsimi, M.F.Axundzadə, C.Məmmədquluzadə, 
M.Ə.Sabir və başqaları, dünya ədəbiyyatının görkəmli nü
mayəndələri, eləcə də Ümummilli liderin ədəbi-estetik gö
rüşləri geniş şərh olunmuş, peşəkar ədəbiyyatşünas mövqe
yindən qiymətləndirilərək tələbələrə çatdırılmışdır. Kitab
da Ümummilli liderin ədəbiyyat, mədəniyyət və incəsənət 
xadimləri ilə görüşlərindən, onlara göstərdiyi diqqət və 
dövlət qayğısından xüsusi bəhs olunmuşdur.

A.Z.İsgəndərovun “Azərbaycan ədəbiyyatının, mə
dəniyyətinin... - dövlətinin hamisi” kitabı isə mövzusu
nun çoxşaxəliliyi ilə diqqət çəkir. Belə ki, xalqımızın bö
yük oğlu, dahi şəxsiyyət bu əsərdə müxtəlif rakurslardan 
təqdim edilmişdir: “Xalqının, dövlətinin qürur ünvanı 
olan BÖYÜK AZƏRBAYCANLI”, “Heydər Əliyev - 
azad düşüncənin və milli təfəkkürün təəssübkeşi”, 
“Azərbaycan - Heydər Əliyev əmanəti”, “Heydər Əliyev 
- ölkəsinin dövlətçilik “düsturunu” yazan siyasi xadim - 
dövlət başçısı”, “Təhsil və elm Azərbaycanın dövlət qu
ruculuğu siyasətinin prioritet istiqamətlərindəndir”, 
“Tərcümeyi-hal insana şan-şöhrət gətirmir, insan tərcü
meyi-halını şərəfləndirir, şöhrətləndirir”, “Heydər Əli
yev öz əməlləri ilə ölümsüzlüyünü qazanıb”, “Varis”, 

“Allaha əmanət, Azərbaycan”. Mükəmməl süjet ətrafın
da birləşdirilmiş mövzular xalqımızın dahi oğlu haqqın
da yetərli bilgi vermək imkanındadır. O səbəbdən ki, öl
kəmizdə müasir demokratik, hüquqi və dünyəvi dövlət 
quruculuğunun əbədiliyinə və vətəndaş cəmiyyətinin 
bərqərar olmasına, Azərbaycan elminin, təhsilinin, mə
dəniyyətinin tərəqqisinə məhz Ulu öndər Heydər Əliyev 
müvəffəq olmuşdur. Heydər Əliyev mövzusu Azərbay
can xalqının mövcud olduğu bütün zamanların əbədi 
mövzusudur. Hər şeydən öncə ona görə ki, bu mükəm
məlliyə yiyələnən hər kəs özündə həyata yeni mükəm
məl baxış, xalqının milli-mənəvi dəyərlərini layiqincə 
qiymətləndirə bilmək keyfiyyəti, dövlətinə, torpağına 
sözün müstəqim mənasında vətəndaş münasibəti kimi 
müqəddəs duyğular formalaşdırmaq imkanı əldə edə bilir.

Xüsusi qeyd etməyi lazım bilirəm ki, Azərbaycan 
ədəbiyyatında və jurnalistikasında “Heydər Əliyev və 
Azərbaycanda dissident ədəbiyyatı” mövzusu (“Heydər 
Əliyev - azad düşüncənin və milli təfəkkürün təəssübke
şi” məqaləsi nəzərdə tutulur) ilk dəfə A.İsgəndərov tərə
findən qələmə alınıb. 2008-ci ildə öncə “Paritef ’ qəzetin
də (12 sütunda), Azərbaycan Universitetinin elmi məqa
lələr toplusu olan “İpək yolu” jurnalında və Azərbaycan 
Yazıçılar Birliyinin orqanı “Azərbaycan” jurnalında, 
eləcə də müəllifin 2010-cu ildə işıq üzü görmüş “Mən
dən sonra...” kitabının “Dahi” bölümündə nəşr olunmuş
dur. Sonralar “Space” TV bu mövzuya davamlılıq gətir
mişdir. Hansı ki, bu gün də zaman-zaman Azərbaycan 
teleradio məkanında (və mətbuatında) məqam-məqam 
tamaşaçılara (dinləyicilərə və oxuculara) bu mövzuda 
söhbətlər açılır.

Xatırlatmaq yerinə düşər ki, mənim müəllifi oldu
ğum “Heydər Əliyev və ədəbiyyat məsələləri” kitabının 
elmi redaktorları akademik Rəfael Hüseynov və profes
sor Buludxan Xəlilov, A.Z.İsgəndərov isə redaktoru ol
muşlar. Proqramın tədrisinə verilən tələblərdən xəbərdar 
qələm sahibi kimi A.Z.İsgəndərov mövzuya özgə baxış- 
bucaqdan yanaşmış, dünya şöhrətli Azərbaycan siyasət
çisinin ədəbiyyat, incəsənət və mədəniyyət, təhsil və elm 
sahələrinə, bu sahələrin xadimlərinə qayğı və himayə
sindən, fövqəlzəka dövlət başçısı olmuş Heydər Əliyev 
fenomenindən fərqli tərzdə bəhs etmişdir. Bu mənada 
A.Ziyad-İsgəndərovun əsəri “Heydər Əliyev və ədəbiy
yat məsələləri” mövzusunun davamı qismində də dəyər
ləndirilə bilər. Belə ki, təqdim olunan dərs vəsaiti 
“Heydər Əliyev və ədəbiyyat məsələləri” mövzusunun 
tədris imkanlarını artırmaq baxımından çox faydalıdır.

A.Ziyad-İsgəndərovun “Azərbaycan ədəbiyyatının, 
mədəniyyətinin... - dövlətinin hamisi” əsəri gənclərimi
zə milli-vətəndaşlıq qüruru, bütöv şəxsiyyət olmaq ləya
qəti aşılayır, milli-mədəni ideologiyanın, indiki qlobal
laşma zamanında milli-mənəvi dəyərlərin qorunub sax
lanması işinə xidmət edir, gəncliyi həyata daha çevik tə
fəkkürlə, ayıq-sayıq baxmağa hazırlayır.

Tərlan Novruzov 
filologiya üzrə elmlər doktoru, professor, 

Əməkdar müəllim 
“Yeni Azərbaycan ", 

16.02.2019

Ədəbi irsimizin və ədəbiyyatşünaslıq 
elmimizin böyük hamisi

Nəhənglər məsafədən (istər məkan, istərsə zamanca 
olsun) daha aydın görünürlər, onların nəhəngliyi daha 
bütöv şəkildə üzə çıxır, ətrafdakılar tərəfindən daha asan 
qavranılır. Azərbaycan xalqının öz tarix boyu yetirdiyi 
ən böyük şəxsiyyətlərdən biri olan, xalqımızın tarixi ta
leyinin müəyyənləşməsində müstəsna rol oynayan və bu 
taleyi əbədi bi səadət məcrasına yönəldən Heydər Əliyev 
dühası da bu baxımdan istisna təşkil etmir. Böyük öndə
rin fiziki fövtündən keçən hər il onun unikal ictimai- 
siyasi fəaliyyətinin indiyə qədər gizli qalan daha bir cə
hətini üzə çıxarır və heç də qəribə deyildi ki, bu cəhətlər 
praktik baxımdan tükənməzdir; zira zaman keçdikcə, 
Azərbaycan torpağında, Türk dünyasında və ümumiy
yətlə dünyada insan nəsilləri bir-birini əvəzlədikcə hər 
nəslin öz Heydər Əliyevi olacaq, hər nəslin öz Heydər 
Əliyevinə öz dünyagörüşü, öz problemləri baxımından 
yanaşacaq və onu narahat edən suallara bu nəhəng şəx
siyyətin çoxyönlü fəaliyyət arenasında cavablar tapacaq. 
Necə ki, bu gün hər bir azərbaycanlı onu düşündürən su
allara cavab almaq üçün öz Nizamisinə, öz Füzulisinə, 
öz Cavidinə, öz Mirzə Cəlilinə, öz Sabirinə... üz tutur.

Çağımızın fikir nəhənglərindən biri belə kəlam iş
lədib ki, ədəbiyyat heç bir ictimai problemi həll etmir. 
Lap Mirzə Cəlilin məşhur səhnəciyinin qəhrəmanı kimi 
adam belə bir sual verməkdən özünü zorla saxlayır: “Cə
nab nəhəng, yəni heç yerli-dibli həll etmir, yoxsa bir ba- 

alaca nəyisə həll edir?” və Qaliley demişkən istər-istə
məz belə qənaətə gəlirsən ki: “Hər halda o fırlanır...

Və elə bunları düşünə-düşünə yadıma Ümummilli 
Liderimizin ədəbiyyat haqqında dediyi kəlamlar düşdü: 
“Ədəbiyyat bizim xalqımıza çox böyük faydalar gətirib
dir. Ədəbiyyatımız bizim böyük milli sərvətimizdən biri
dir. Biz bununla fəxr etməliyik. Şəxsən mən həmişə belə 
hesab etmişəm, bizim ədəbiyyatınızın, bədii sözün, yazı
çı sözünün cəmiyyətə, milətə, xalqa təsiri böyükdür.” 
(Heydər Əliyev. Ədəbiyyatın yüksək borcu və amalı. 
Bakı, 2000.)

Demək, biz dünya şöhrətli dahiyə etizazımızda ya
nılmamışıq və ədəbiyyat, yəni bədii söz, Füzuli demiş
kən, “nəzmi-nazik” cəmiyyət həyatının yaxınlaşmasın
da, insanların mənəvi rahatlığının, dolayısı yolla isə 
maddi rifah halının təmin edilməsində müəyyən qədər 
rol oynamağa qadirdir.

Ulu öndər ədəbiyyatın cəmiyyət həyatında oynadığı 
müstəsna rolun ümumi tezislərini irəli sürməklə kifayət
lənməyərək konkret tarixi situasiyalarda onun təsir me
xanizmini də konkret ədəbi abidənin timsalında göstə
rirdi. “Kitabi-Dədə Qorqud” dastanlarının 1300 illik yu
bileyi ərəfəsində Heydər Əliyevin söylədiyi dahiyanə fi
kirlər bu baxımdan çox səciyyəvi sayılsın gərək. Həmin 
fikri ifadə edən qrammatik vahidlər o qədər bütöv və üz
vi şəkildə təqdim olunub ki, hər hansı bir abzasını ixtisar 
etməyə iqtidarım çatmadı:

“Kitabi-Dədə Qorqud” bizim ana kitabımızdır. Də
də Qorqud bizim ulu babamızdır, əcdadımızdır. Biz fəxr 

edirik ki, “Kitabi-Dədə Qorqud” kimi tarixi abidəmiz 
vardır, fəxr edirik ki, Dədə Qorqud kimi ulu əcdadımız 
vardır.

“Kitabi-Dədə Qorqud” xalqları, millətləri daim bir
liyə, sülhə dəvət edibdir. 1992-ci ildə Türkdilli Dövlətlər 
Birliyinin yaranması Dədə Qorqud vəsiyyətlərinin yeri
nə yetirilməsinin parlaq nümunəsidir.

Biz dövlət müstəqilliyimizi əldə edəndən, milli 
azadlığımıza çatandan sonra bu birliyin təmin olunması 
üçün böyük imkanlar əldə etmişik və bu birliyin bizim 
xalqlarımız üçün nə qədər əhəmiyyətli olduğunu dərk et
mişik.

“Kitabi-Dədə Qorqud”un birliyə çağırışı bu gün hər 
birimiz üçün lazımdır. Dövlət müstəqilliyi yolu ilə ge
dən, ölkədə hüquqi, demokratik, dünyəvi dövlət qurucu
luğu aparan Azərbnaycanda milli birlik, milli həmrəylik 
hər şeydən vacibdir.

Bu gün biz “Kitabi-Dədə Qorqud”un 1300 illik yu
bileyini təntənəli bayram edərək, onun bu vəsiyyətlərinə 
sədaqətimizi bildiririk və bəyan edirik ki, Azərbaycan 
xalqı müstəqillik yollarında qarşıda duran bütün ağır və 
çətin məsələlərin həll edilməsində daha da sıx birləşə
cək, daha da əlbir olacaqdır və daim irəliyə doğru gedə
cəkdir.

“Kitabi-Dədə Qorqud” qəhrəmanlıq dastanıdır. Biz 
“Kitabi-Dədə Qorqud”un vəsiyyətlərindən bu gün həya
tımızda istifadə edərək, xalqımızda vətənə məhəbbət, 
sevgi, sədaqət, vətənpərvərlik hisslərinin daha da artırı
rıq. “Kitabi-Dədə Qorqud” bu gün bizə çox gərəkdir.

“Kitabi-Dədə Qorqud” insanları, xalqları sülhə, ba
rışa dəvət edibdir. Bizim xalqımız bu gün “Kitabi-Dədə 
Qorqud”un bu vəsiyyətlərinə sadiqdir. Ermənistan tərə
findən Azərbaycana edilən təcavüz nəticəsində torpaqla
rımızın 20 faizi işğal olunubdur, işğal edilmiş ərazilər
dən bir milyondan artıq azərbaycanlı yerindən-yurdun- 
dan didərgin düşüb çadırlarda ağır vəziyyətdə yaşayırlar. 
Biz böyük zərbələr almışıq. Amma bunlara baxmayaraq, 
Azərbaycan xalqı yenə də bütün dünyaya öz sülhsevərlik 
siyasətini nümayiş etdirir. Biz Dədə Qorqud yolu ilə ge
dirik. Biz sülh yolu ilə gedirik. Biz bu münaqişəni sülh 
yolu ilə həll etmək istəyirik. Biz bütün ölkələrdə, xüsu
sən türkdilli ölkələrdə sülhün, əmin-amanlığın bərqərar 
olunmasını istəyirik. Beləliklə, bu gün biz bu yubiley gü
nündə Dədə Qorqud vəsiyyətlərinə sədaqətimizi bir daha 
nümayiş etdiririk.

“Kitabi-Dədə Qorqud” özündə böyük elmi, mədəni, 
mənəvi fikirlər cəmləşdirən abidədir.”

Klassikanın yaşardığını bundan daha sadə və əyani 
şəkildə təqdim etmək, məncə hər hansı bir döşünə döyən 
ədəbiyyat nəzəriyyəçisinin imkanı xaricindədir.

Zənnimcə, hələ belə bir statistika aparılmayıb ki, 
Heydər Əliyev mənəvi həyatımızın hansı sahəsinə daha 
çox önəm verib, o haqda daha ətraflı bəhs edib, onun in
kişafına daha çox diqqət yetirib. Bu cür statistika yəqin 
heç aparılmayacaq da: çünki Heydər Əliyev bir Azər
baycan aşiqi idi və sevgilisinə aid olan heç bir şey onun 
üçün dərəcələrə bölünmürdü; Azərbaycanla bağlı olan 
ən kiçik bir cizgi, ilk baxışda əhəmiyyətsiz görünən ən 

kiçik bir məsələ də onun üçün birinci dərəcəli önəm daşı
yırdı. Azərbaycan, Türk dünyasına aid olan ən kiçik tə
fərrüatlara, ən xırda detallara belə professional səviyyə
də bələd olması da məhz bu sevgidən, bu vurğunluqdan 
qaynaqlanır.

Bu yöndən yanaşdıqca məncə, ədəbiyyatçılar, ədə
biyyat adamları gərək çox da qürrələnməsinlər ki, 
Heydər Əliyev bizə müstəsna diqqət ayırırdı. Bəli bu pe
şə sahiblərinə, bütün Azərbaycan xalqına ayırdığı müs
təsna diqqətdən bir pay da ədəbiyyata ayırırdı və bütün 
Azərbaycan xalqı kimi, ədəbiyyat adamlarının, yazıçı və 
şairlərin, ədəbiyyatşünasların da bununla qürrələnməyə, 
fəxr etməyə tamamilə haqları var.

Heydər Əliyev və Azərbaycan ədəbiyyatı mövzusu
na maraq hələ ulu öndərin sağlığında ədəbiyyatşünas 
alimlər arasında özünü güclü şəkildə göstərmiş və bu 
marağın nəticəsi olaraq, “Heydər Əliyev və Azərbaycan 
ədəbiyyatı” monoqrafiyası ərsəyə gəlmişdir. Monoqrafi
yada akademik Bəkir Nəbiyev, müxbir üzv Yaşar Qara
yev, professor Vilayət Quliyev və professor Məhərrəm 
Qasımlının qələmindən çıxmış qiymətli tədqiqatlar bu 
gün də ədəbiyyatşünaslıq elmimiz və bütövlükdə əliyev- 
şünaslığımız üçün öz aktuallığını və əhəmiyyətini itir
məmişdir. Ancaq Heydər Əliyevin 75 illik yubileyi mü
nasibətilə, 1998-ci ildə işıq üzü görmüş monoqrafiyanın 
nəşrindən keçən illər ərzində həmin mövzu bir sıra yeni 
materiallarla zənginləşmişdir ki, bu da problemə bir daha 
qayıtmağın zəruriliyini şərtləndirir. Belə ki, əsərdə təbii 
olaraq, ulu öndərin yalnız 1998-ci ilə qədər gördüyü iş-

lər, söylədiyi fikir və mülahizələr araşdırma obyektinə 
çevrilmiş, sonrakı altı ilə yaxın bir dövrün materialı diq
qətdən kənarda qalmışdır ki, heydərəliyevşünaslıqdakı 
bu boşluğun aradan qaldırılması üçün Milli Elmlər Aka
demiyasının Nizami adına Ədəbiyyat İnstitutunda yeni 
müəlliflər cəlb etməklə monoqrafiyanın ikinci - yenidən 
işlənmiş və təkmilləşdirilmiş nəşri hazırlanmışdır.

Monoqrafiyanın istər birinci, istərsə da ikinci nəşri
nə qiymətli ön söz yazmış Azərbaycan ədəbiyyatının və 
Heydər Əliyev irsinin bilicisi akademik Bəkir Nəbiyevin 
nəşr etdirdiyi “Heydər Əliyev haqqında etüdlər” mo
noqrafiyası da elə bu zərurətin doğurduğu ehtiyacı ara
dan qaldırmağa yönəldilmişdir. Adından da göründüyü 
kimi, monoqrafiyada təkcə Heydər Əliyev və Azərbay
can ədəbiyyatı problemi deyil, Ümummilli liderin çox- 
yönlü fəaliyyətinin mədəniyyətimiz və mənəviyyatımız
la bağlı bir çox fikirlərinin ədəbiyyatşünas-alim və el ağ
saqqalı görümündə açıqlanması ülvi bir məqsəd kimi 
qarşıya qoyulmuş və müəllif bu nəcib məqsədinə çox 
yüksək səviyyədə yetişməyə nail olmuşdur. Bəs görək 
hörmətli akademikin özü araşdırmanın giriş bölməsində 
tədqiqat obyektinə xas olan və müəllifi ilhama gətirən 
unikal insani cizgilər və özəlliklər barədə nə deyir, necə 
etirafda bulunur:

“Az qala səksən illik ömrümdə mən Azərbaycanda 
və xaricdə dəfələrlə böyük alimlər, məşhur ədiblər, mə
dəniyyət xadimləri, dövlət adamları, bəzi ölkələrin baş
çıları ilə görüşüb həmsöhbət olmuşam. Onlardan çox şey 
öyrənmişəm. Amma bu gün bütün varlığımla məmnun- 

məmnun etiraf edirəm ki, həyatın ən müxtəlif sahələrinə 
dair biliyinin zənginliyi, maraq dairəsinin vüsəti, yadda
şının itiliyi, tizfəhimliyi, ana dilimizdə və rusca nitqləri
nin rəvanlığı baxımından Heydər Əliyevə bərabər olan 
ikinci bir şəxsiyyəti mən təsəvvürümə gətirə bilmirəm.” 

Uzun bir həyat və zəngin elmi yaradıcılıq yolu keç
miş görkəmli, şan-şöhrətli bir alimin Heydər Əliyev fe
nomeninə verdiyi bu dəqiq qiymət - təkcə bir ziyalının, 
yaradıcı şəxsiyyətin ulu öndərə qarşı duyduğu səmimi 
məhəbbət və heyranlıq hisslərinin deyil, bütövlükdə 
Azərbaycan xalqının yaxşını və pisi misqalla çəkən tərə
zi gözünün, bir qədər riyazi dillə desək, statistik ölçüsü
dür.

Yeri gəlmişkən, Heydər Əliyev diplomatiya və ida
rəçilik məktəbinin son mogikanlarından biri olan, yenə 
də görkəmli ədəbiyyatşünas alim, bizim sabiq həmkarı
mız professor Vilayət Quliyevin də Heydər Əliyev və 
Azərbaycan ədəbiyyatı probleminə yanaşma bucağını 
onun öz sözləri ilə nəzərdən keçirmək maraq doğurur. 
Bütövlükdə ensiklopedizmə yad olan XX əsrin azsaylı 
ensiklopedik zəkalarından biri kimi qiymətləndirdiyi ulu 
öndər haqqında aşağıdakı sözlərində da dərin səmimiy
yət və heyranlıq çınqılarını sezməmək olmur:

“Heydər Əliyevin az qala hər gün yeni nümunələrlə 
zənginləşən ensiklopedist qənaətlərində ədəbiyyatla 
bağlı fikir və mülahizələr xüsusi yer tutur. Mübaliğəsiz 
demək olar ki, məktəb şagirdi kimi yazıb-oxumağı öy
rəndiyi dövrdən bu günə kimi (oçerkin yazıldığı 1997-ci 
il nəzərdə tutulur - T.K.) Azərbaycan ədəbiyyatı Prezi

dentimizin ən etibarlı yol yoldaşı olub və olaraq qalır. 
Təsadüfi deyil ki, o özü də dəfələrlə bir şəxsiyyət kimi 
formalaşmasında, mənəvi cəhətdən kamilləşməsində 
doğma ədəbiyyatın əvəzsiz rol oynadığını etiraf edib. 
Yenə də mübaliğəsiz demək olar ki, Azərbaycan ədəbiy
yatının bütün dövrləri, bütün şəxsiyyət və hadisələri 
Heydər Əliyev üçün eyni dərəcədə doğma və yaxın ol
muş, onu eyni dərəcədə maraqlandırmışdır. O, folklor 
haqqında da, klassik və müasir ədəbiyyatın tanınmış nü
mayəndələri barəsində də eyni sərbəstliklə mülahizə yü
rüdür. İşinin həddindən artıq çoxluğuna, vaxtının və im
kanlarının son dərəcə məhdudluğuna baxmayaraq ədəbi 
gəncliyin problem və qayğıları ilə maraqlanır. Deməyə 
ehtiyac yoxdur ki, çağdaş Azərbaycan yazıçılarının 
müxtəlif nəsilləri də Heydər Əliyevin şəxsində ən tələb
kar oxucu və tənqidçilərinin, ədəbiyyatın ən yaxın dostu
nu və təəssübkeşini görürlər.”

Adı keçən monoqrafiyada XX yüzillik Azərbaycan 
ədəbiyyatşünaslıq elminin ən görkəmli simalarından bi
ri, AMEA-nın müxbir üzvü Yaşar Qarayev də öz qiy- 
mətli oçerkində Heydər Əliyev və Azərbaycan ədəbiy
yatı probleminin başqa bir rakursdan nəzərdən keçiril
məsi öynəyini vermişdir. Fenomenal müşahidəçilik qa
biliyyətinə və istedadına malik olan bir alim kimi Yaşar 
müəllimin müəyyən etdiyi bu rakursdan diqqət və zəndlə 
baxanda təkcə Heydər Əliyev və Azərbaycan ədəbiyyatı 
probleminin deyil, bütövlükdə siyasi liderin, maarifçi 
rəhbərin milli yaradıcılıq prosesinin müxtəlif istiqamət

lərinə təsiri məsələsini işıqlandıran alim çox doğru ola
raq qeyd edir ki:

“Bilavasitə tarixi-ictimai həyatda Prezidentin siya
səti və əməli-təşkilatı fəaliyyəti, həmçinin onun irəli sür
düyü nəzəri-ideoloji prinsiplərin təsirilə şərtlənən poezi
ya, nəsr və dramaturgiya hadisələri az deyil. Görüşlərin- 
dəki ən iti fikirlər nəinki impulsa və bioenerjiyə, üstəlik, 
nəzəri qənaət və konsepsiya üçün qeyri-rəsmi direktivə 
də çevrilə bilir.”

Bu fikirlə bağlı, Yaşar Qarayevin yuxarıda toxundu
ğumuz polemika ilə ilgili Heydər Əliyev mövqeyindən 
çıxış etməsini sübut edən bir hadisəyə işarəsinin üstün
dən də sükutla keçmək olmaz. Xalqımızın istiqlal uğrun
da mübarizəsinin son dövrlərinin üzərinə işıq salan bu 
örnəkdə, məhz Heydər Əliyev epoxasında görkəmli sə
nətkar və ictimai xadim kimi tanınan bir sənətkarın, belə 
demək mümkünsə, Heydər Əliyev ədəbi məktəbinin ye
tirməsi olan bir şairin sinəsini irəli verərək meydana atıl
masından və ədəbiyyatın ictimai həyatı dəyişdirə bilmə
sini sübut etməsindən söz açılır. 1990-cı ilin 21 yanvar 
səhərini xatırlayan alim yazır: “...Bəxtiyar Vahabzadə 
qanlı qırğının səhəri fövqaladə sessiyanın çağırılmasını 
radioda elan edir və bu elan həmin gün (21 yanvar) 10- 
15 dəfə təkrar olunur.

Nəhayət, özü çağırdığı sessiyanı Bəxtiyar özü də 
aparır.

Millət vəkillərinin üçdən ikisi gəlməmişdi, gələnlə
rin də çoxu uzaq rayon və şəhərlərdən idi...Bəxtiyar icla
sı aparmaq üçün köməkçi seçərkən də yenə məmurlar

dan biri yox, öz həmkarını - İsmayıl Şıxlını rəyasət he
yətinə çağırır. 21 yanvar sessiyasını Bakıda bir şair və 
bir nasir aparır!.. Dünya siyasət teatrında görünməmiş 
bir hadisədir. Bu, ədəbiyyatın milli və siyasi həyatda işti
rakının bariz nümunəsi deyilmi?!

Əsgər ғ- Vətən borcunu torpağa qarışan qanı ilə ödə
diyi kimi, şair də Vətən borcunu poeziyaya qarışan, şe
irə, sözə, əmələ çevrilən qanı ilə ödəyir!..”

Şimdi sənə mən deyən mətləb əyan oldumu?
Göründüyü kimi, Heydər Əliyev və Azərbaycan 

ədəbiyyatı problemini ən müxtəlif rakurslardan işıqlan
dırmaq mümkündür ki, onlar arasında ən önəmlilərindən 
biri də Ümummilli liderimizin mesenatlıq fəaliyyəti, 
ədəbi irsimizə - istər klassikamıza, istərsə də çağdaş sə
nətkarlara, xüsusilə, ədəbi gəncliyə və bütövlükdə dünya 
ədəbiyyatının ayrılmaz tərkib hissəsi olan Azərbaycan 
ədəbiyyatının inkişafına, nəşrinə və təbliğinə, dünyada 
layiqincə tanıdılmasına göstərdiyi böyük himayədarlıq
dır.

Heydər Əliyevin Azərbaycan ədəbiyyatının nəşrinə 
və təbliğinə göstərdiyi böyük qayğı ilk növbədə özünü 
klassik ədəbi abidələrin timsalında göstərir. İlk dəfə res
publika rəhbərliyinə gəldiyi 1969-cu ildən 2003-cü ilə 
kimi yəni bir qərinədən artıq tarixi dövr ərzində klassik 
ədəbi-mədəni irsin öyrənilməsi, təbliği, nəşri, qlobal sə
viyyədə tanıdılması və bununla da Azərbaycan xalqının, 
Azərbaycan Respublikasının dünya səviyyəsində layiq 
olduğu yüksək mövqeyin bərqərar edilməsi bi an belə 
Heydər Əliyevin diqqətindən kənarda qalmayıb. Haki-

miyyətə gəldiyi ilk aylardan mənəvi mədəniyyət və ədə
biyyat məsələlərini prioritet sahələrdən biri kimi müəy
yənləşdirən ulu öndər 1969-cu ilin noyabrında, Azərbay
can Dövlət Universitetinin 50 illiyi münasibəti ilə söylə
diyi proqram səciyyəli nitqində qarşıda duran mədəniy
yət siyasətinin əsas tezislərini belə ifadə etmişdi:

“Azərbaycan xalqının parlaq və orijinal mədəniyyə
tinin ən yaxşı ənənələri Azərbaycan Dövlət Universite
tində inkişaf etdirilmişdir. Məşhur filosof Əbülhəsən 
Bəhmənyarm və mütəfəkkir şair Nizaminin, riyaziyyat
çı-astronom Nəsrəddin Tusinin və daha lirik şair Füzuli
nin, orta əsrlərin böyük alimi Rəşidəddinin və üsyankar 
şair Nəsiminin, tarixçi Abbasqulu ağa Bakıxanovun və 
realist yazıçı Mirzə Fətəli Axundovun, görkəmli satirik- 
lərdən Mirzə Ələkbər Sabirin, Cəlil Məmmədquluzadə
nin və bir çox başqalarının adlan bu mədəniyyətin çox
əsrlik tarixinin bəzəyidir.

Biz Azərbaycan xalqının bu və bir çox digər gör
kəmli oğullarına ona görə minnətdarıq ki, onlar zülmətli 
irtica və özbaşnalıq şəraitində Azərbaycan xalqının icti
mai fikrini, elm və mədəniyyətinin məşəlini göz bəbəyi 
kimi qorumuşlar.”

Sonrakı vətənşümul fəaliyyətində məhz bu tezisdən 
çıxış edən böyük rəhbər, vətən tarixində əbədi iz salmış 
bir çox başqa əməlləri ilə yanaşı, “mədəniyyətimizin 
çoxəsrlik tarixinin bəzəyi” (Heydər Əliyev) olan böyük 
klassiklərimizin ölməz irsinə özünə layiq səviyyədə gös
tərdiyi qayğı və diqqətə görə də, qədirbilən Azərbaycan 

xalqının ürəyində öz əbədi heykəlini, yıxılmaz mücəssi- 
məsini ucaltmışdır.

Ulu Qorqudun sözləri ilə desək, bu yöndə Heydər 
Əliyevin xidmətlərini sayacaq olsam başa varmaz. Ona 
görə də bir neçə fakta diqqətinizi yönəltməklə kifayət
lənmək istərdim.

Hamınıza məlum olduğu üzrə, keçən yüzilliyin 40- 
cı illərində 800 illik yubileyi təntənə ilə qeyd olunan və 
bu münasibətlə keçmiş İttifaq miqyasında əsərləri nəşr 
və müxtəlif dillərə tərcümə edilən dahi Azərbaycan şairi 
və mütəfıkkiri Nizami Gəncəvinin ədəbi-poetik irsinin 
öyrənilməsi, nəşri və təbliği işində xüsusən keçən əsrin 
80-ci illərinə doğru bir durğunluq özünü göstərməkdə 
idi. Bir peyğəmbər intuisiyası ilə bunun fərqinə varan 
Heydər Əliyev 1979-cu il yanvarın 6-da “Azərbaycanın 
böyük şairi və mütəfəkkiri Nizami Gəncəvinin irsinin 
öyrənilməsini, nəşrini və təbliğini daha da yaxşılaşdır
maq tədbirləri haqqında” tarixi qərar verdikdən sonra 
böyük sənətkarın irsinin nəşri, təbliği və tədqiqi görün
məmiş bir vüsət aldı. Və başqa cür də ola bilməzdi: zira, 
Heydər Əliyevin qol qoyduğu bir iş, çözülməsini nəzər
də tutduğu bir problem özünün ən yüksək səviyyədə həl
lini tapmamış, tariximizin qızıl səhifələrinə yazılmamış 
qala bilməzdi.

Ey Füzuli, intihasız zövq buldun eşqdən;
Böylədir hə iş ki, Həq adilə qılsan ibtida!
Həmin tarixin qərarın və bu qərarla bağlı görülən 

misilsiz işlərin canlı şahidi kimi deyə bilərəm ki, Nizami 
Gəncəvi irsi ilə ilgili tarixi qərarın ən mühüm nəticəsi

qısa müddətdə və yüksək elmi-poliqrafık keyfiyyətlə çap 
edilən kitablar oldu. Şairin əsərlərinin Azərbaycan və rus 
dillərində yeni filoloji tərcümələri görkəmli mütəxəssis
lər tərəfindən gerçəkləşdirilərək o zamankı poliqrafiya 
sənayesinin imkan verdiyi səviyyədə nəfis şəkildə çap 
olundu. Bu vətənsümul işi qısaca dəyərləndirəcək olsaq, 
deyə bilərik ki, böyük Nizami, XX əsrin 80-ci illərinin 
nəsli üçün yenidən doğuldu, yeni bir qüvvə ilə xalqımı
zın azadlıq uğrunda mübarizəsinə qoşuldu və bu doğulu
şun, doğma xalqına bu növbəti qayıdışın banisi-karı, el- 
oba dilində desək, səbəbkarı böyük Heydər Əliyev oldu. 
Ən əsası da belə bir cəhəti qeyd etmək vacibdir ki, Azər
baycanın yeni nəslinə, o zaman hələ milli müstəqillik 
dövründə yaşayacağının fərqinə varmayan, ancaq heç 
şübhəsiz ki, ulu öndərin on illik bir məsafədən artıq gör
düyü və yeni nəsli də milli-mənəvi dəyərlər əsasında tər
biyə etməklə bu böyük hadisəyə hazırladığı titanik bir 
işin hissəsi oldu Nizaminin qayıtmağı.

Və bu da əlamətdardır ki, o zaman Nizami ilə bir sı
rada böyük Cavidi də xalqa qaytaran, onun milli müstə
qillik dövründəki coşğun həyatın on-on beş il əvvəldən 
peyğəmbərlik missiyası səviyyəsində hazırlaşan məhz 
Heydər Əliyev oldu. Kim bilir, bəlkə də iki nəhəng klas
sikin qayıdışı, elə tarixin təkərinin dönüş istiqamətini də
qiq hesablamış dahi siyasət diplomatiya klassiki Heydər 
Əliyevin bir müddətdən sonra baş verəcək öz öz qayıdı
şının baş məşqi, prelüdiyası idi? Bu suala da yəqin ki, 
heydərəliyevşünaslığın növbəti mərhələsində bizdən 
sonra gələn tədqiqatçılar nəsli cavab tapacaqdır...

Heç də təsadüfi sayılmamalıdır ki, Azərbaycanın 
rəhbərliyinə ikinci dəfə qayıdışından sonra, 1993-cü ildə 
böyük Nizami Gəncəvinin poetik irsi ilə bağlı qəbul et
diyi tarixi qərarın əhəmiyyətini və mədəniyyətimizin in
kişafında oynadığı müstəsna rolu bir daha xatırlayan 
Heydər Əliyev aşağıdakı fikirlərini irəli sürmüşdü;

“Təsəvvür edin, əgər biz Nizami Gəncəvini yaxşı ta
nıyırıqsa, yaxud da Qərb ölkələrinin, o cümlədən İngiltə
rənin kitabxanalarında, muzeylərində vaxtı ilə onun ya
radıcılığını təhlil edən alimlər müəyyən əsərlər yaratmış
larsa, Azərbaycanda 1948-ci ildən sonra dahi şairimizin 
əsərləri lazımi səviyyədə çap olunmamışdır. Nizami 
Gəncəvinin əsərlərinin Moskvada, rus dilində çap olun
ması barəsində qərar qəbul edilmişdi. Lakin sonra öyrən
dik ki, “Xudojestvennaya literatura” nəşriyyatında bu 
əsərlər çap olunmamışdır. Böyük bir nailiyyət kimi yox, 
sadəcə olaraq xalqıma xidmət kimi deyə bilərəm ki, 
Moskvada işlədiyim dövrdə Nizami Gəncəvinin “Xəm- 
sə”sinə daxil olan əsərlərin rus dilində ayrı-ayrılıqda 
nəşr olunmasına nəzarət etdim.” Füzulinin böyük sələfi 
Seyid İmaməddin Nəsimini də 1973-cü ildə anadan ol
masının 600 illiyini dünya miqyasında qeyd etməklə 
azərbaycan xalqına qaytaranın və dünya miqyasında ta
nıdanın Heydər Əliyev olduğunu bir daha söyləməkdən 
bu gün qürur duymaya bilmirik.

Məhz Heydər Əliyevin Azərbaycançılıq qeyrəti nə
ticəsində 1973-cü ildə klassik Azərbaycan ədəbiyyatının 
nümayəndələri arasında ilk dəfə Nəsiminin anadan ol
masının 600 illik yubileyi beynəlxalq səviyyədə qeyd 

edilmək üçün UNESKO-nun tədbirləri sırasına daxil 
edildi və gərçəkləşdirildi.

1994-cü ildə dahi Azərbaycan şairi Məhəmməd Fü
zulinin anadan olmasının 500 illiyi, ölkəmizin və xalqı
mızın həmin illərdə keçirdiyi acılara və sıxıntılara bax
mayaraq dünya miqyasında böyük təntənə ilə qeyd olun
du.

Füzulinin yarım minillik yubileyinin beynəlxalq sə
viyyədə sənət və şeir bayramına çevrilməsinə hazırlıq 
məhz Heydər Əliyevin 1993-cü ilin iyununda yenidən 
hakimiyyətə qayıtmasından sonra başlandı. Sentyabrın 
21-də, vətənimizin keşməkeşli və ağır günlərində Azər
baycan Elmlər Akademiyasında xalqımızın fikir və sənət 
qaymaqları ilə görüşən prezident səlahiyyətlərinin icra
çısı, Ali Sovetin sədri Heydər Əliyev özünəxas böyük 
nikbinliklə Füzulinin qarşıdan gələn yubileyinin yüksək 
səviyyədə keçirilməsinin zəruriliyini qeyd etməyi də 
unutmamışdı.

Son dövrlərdə Heydər Əliyevin ədəbiyyatımız mə
dəniyyətimiz qarşısında müstəsna xidmətlərini xatırlar- 
kən “Dədə Qorqud - 1300”, “Cavid - 120” ifadələri də 
göz önündə canlanır; istər-istəməz düşünürsən ki, ulu 
öndər öz vətən sevgisi, el qeyrəti ilə ədəbiyyatımizın bu 
nəhənglərinə və onlarla başqalarına da yeni həyat, yeni 
can vermişdi.

Aşiqə şövqünlə can vermək ikən müşkül degil;
Çün Məsihi-vəqtsən, can vermək asandır sana!
Başqalarına, dahi sənətkarlara can verdiyi, ölməzlik 

bəxş etdiyi nurlu əməlləri ilə böyük öndər öz ölməzliyini 

200 201



Heydər Əliyev və ədəbi irsimiz Heydər Əliyev və ədəbi irsimiz

də təmin etdi. Bu baxımdan Nizaminin məşhur sözlərini 
tam mənasilə Heydər Əliyevə də aid etmək olar:

Özüntək diri bil məni cahanda,
Mən də canlanaram sən canlananda!
Bu gün ədəbiyyatımıza və mədəniyyətimizə Ümum

milli Liderimizin ləyaqətli varisi, Azərbaycan Respubli
kasının Prezidenti İlham Əliyev tərəfindən yüksək döv
lət səviyyəsində göstərilən qayğı və himayədarlıq - 
Heydər Əliyev ideyalarının yaşarılığmı sübut edən әп 
böyük məqsədi müstəqil Azərbaycan dövlətçiliyinin da
ha da inkişaf etdirilməsi, xalqımızın dünya birliyində la
yiq olduğu ali mərtəbəyə çatdırılmasıdır. Ənənənin yaşa
rdığı da elə buna bağlıdır. Çünki etibarlı əllərə düşmüş 
proqressiv ənənə - münbit zəminə düşmüş sağlam toxum 
timsalındadır.

Qoy dünya durduqca, vətənimiz və xalqımız var ol
duqca bu böyük ənənələrə zaval gəlməsin!

Teymur Kərimli
AMEA-nın Humanitar və İctimai elmlər bölməsinin 

akademik-katibi, M.Füzuli adına Əlyazmalar 
İnstitutunun direktoru, akademik.

“Heydər Əliyev akademik yaddaşda”, Səh 140-147.
2019

Ədəbiyyatımızda Heydər Əliyev obrazı

Əzəmətli şəxsiyyətlər yalnız yaşadıqları dövrdə de
yil, bütün zamanlarda öz örnək həyat və fəaliyyətləri ilə 
diqqət mərkəzində dayanırlar. Bu şəxsiyyətlər ancaq öz 
ölkələrinin ictimai, siyasi, tarixi, mədəni həyatı üçün 
yox, bütün bəşəriyyətin rifahı naminə titanik fəaliyyət 
göstərirlər. Azərbaycan xalqının xilaskarı, böyük insan, 
XX əsrin görkəmli dünya siyasətçiləri arasında təkrarsız 
yeri olan Heydər Əliyev belə şəxsiyyətlərdəndir.

Heydər Əliyev Azərbaycan dövlətçiliyinin memarı, 
qurucusu və onun əsas müdafiəçisi kimi xalqımızın qəl
bində yaşayır.

Heydər Əliyevin tarixi obrazı xalqımızın qəlbində 
özünə əbədiyaşarlıq qazanıb. Bu şübhəsiz belədir.

Müasir Azərbaycan ədəbiyyatında Heydər Əliyevin 
bədii obrazı yaradılıbını?

Badii ədəbiyyatda, xüsusən də nəsrin roman, povest 
və hekayə janrlarında Heydər Əliyev obrazının hansı sə
viyyədə yaradılması məsələsini araşdırdıq.

Onu da qeyd edək ki, H.Əliyev haqqında səhnə əsər
ləri də yaranıb. Onların sayı elə də çox deyil. Hidayətin 
"Burdan min atlı keçdi", Adil Babayevin "Koroğlunun 
Çənlibelə qayıdışı", Aqşin Babayevin "Xilaskar", İftixar 
Piriyevin "Qurtuluş dastanı" kimi pyeslərində Heydər 
Əliyevin obrazı canlandırılıb.

H.Əliyevin obrazı nəsrlə müqayisədə poeziyada da
ha qabarıq şəkildə ifadə olunub. Məsələn, Söhrab Tahi
rin, Nəriman Həsənzadənin, Fikrət Qocanın, Mirvarid 

Dilbazinin, Nəbi Xəzrinin, Qabilin, Cabir Novruzun, 
Rəfiq Zəka Xəndanın, Hüseyn Kürdoğlunun, Səyavuş 
Məmmədzadənin, Məstan Günərin, Musa Urudun, Va
hid Əzizin, Baba Vəziroğlunun, Vaqif Bəhmənlinin, Əli 
Rza Xələflinin, Yusif Nəğməkarın, Ağacəfər Həsənli- 
nin, Vüqar Əhmədin, Oqtay Rzanın, Xanım İsmayılqızı- 
nın, Elman Həbibin, Ramiz Məmmədzadənin, Ramiz 
Heydərin, Ramiz Duyğunun, Elxan Zal Qaraxanlının da
hi şəxsiyyətə həsr etdikləri poetik nümunələri qeyd edə 
bilərik.

Heydər Əliyevin tarixi memuar janrında obrazının 
yaradılması diqqəti cəlb edir. Bu janrda yazılan əsərlər
dən Xalq yazıçısı Anarın "Unudulmaz görüşlər", Xalq 
yazıçısı Elçinin "Tarixlə üz-üzə dayanmış adam", Xalq 
yazıçısı Mövlud Süleymanlının "Qırx ilin yeddi görüşü", 
mərhum Xalq yazıçısı İsa Hüseynovun "Həyatımdan sə
hifələr", yazıçı Vidadi Babanlının "Unutmadığım gün
lər", Hafiz Paşayevin "Bir səfirin manifesti", Səyyad 
Aranın "Heydər Əliyevin Amerika fəthi", Hüseynbala 
Mirələmovun "İşığın izi ilə" əsərlərini qeyd edə bilərik.

Tanınmış ədəbiyyatşünas, tənqidçi Əsəd Cahangir 
"Bakı-Xəbər"ə bildirdi ki, H.Əliyevin obrazı daha çox 
nəsrin bədii publisistika janrında öz əksini tapıb.

Bədii nəsrdə Heydər Əliyevin obrazı daha çox bədii 
publisistikada yaradılıb. Bu əsərlər sırasında Hüseynbala 
Mirələmovun "Görkəmli adamların həyatı" bioqrafik sil
siləsindən çap olunan "Heydər Əliyev" kitabı, həmçinin, 
Xalq yazıçısı Elmira Axundovanm 6 cildliyi bu sahədə 
xüsusi yer tutur. Bu, "Heydər Əliyev: şəxsiyyət və za

man" kitablarıdır. Heydər Əliyevin obrazı bir sıra me
muar nəsri nümunələrində də yaradılıb. Biz burada Xalq 
yazıçısı Anarın memuar janrında yazdığı "Qalib gəldi, 
qalib getdi" əsərini qeyd etməliyik. Bu əsər öz sanbalına 
görə çox seçilir. Həmin kitabda Heydər Əliyevin ədəbiy
yata, mədəniyyət və incəsənətə əvəzsiz qayğısından da 
söhbət açılıb. Heydər Əliyevin obrazının canlandırıldığı 
bədii əsərlər arasında xüsusilə Zəlimxan Yaqubun "Əbə
diyyət dastanı" poeması xüsusi yer tutur. "Əbədiyyət 
dastanı" həcminə, bədii keyfiyyətinə görə Azərbaycan 
ədəbiyyatında Heydər Əliyevə həsr olunun əsərlərin ən 
yaxşısı hesab edilməlidir. Bu əsərin içində Heydər Əli
yevlə yanaşı, İlham Əliyev haqda da bir dastan yaradılıb.

Bunlar ikisi bir yerdə "İki ömrün dastanı" adlanır, 
janrca diologiyadır. Sonra şair Ramiz Duyğun da Heydər 
Əliyevə poema həsr edib, bu əsərdə əsasən ulu öndərin 
ürəyindən əməliyyat keçirməsi məsələləri bədii şəkildə 
ifadə edilib" - deyə bildirən Ə.Cahangir qeyd etdi ki, 
bütövlükdə, badii ədəbiyyatda Heydər Əliyevin obrazı 
çox dolğun və möhtəşəm yaradılmalıdır ki, bu uca 
şəxsiyyətin hünərləri, xilaskarlıq missiyası, müstəqil 
Azərbaycanın memarı olması, xalqımız uğrunda verdiyi 
mücadilələr və s. tam ifadə olunsun.

Ə.Cahangirin sözlərinə görə, publisistika, memuar 
nəsrin bir qolu olsa da, roman, povest və hekayə janrla
rında hələ Heydər Əliyevin obrazı yaradılmayıb. 
"Heydər Əliyevin fəaliyyəti tariximizin bir səhifəsidir. 
Görünür, buna da bədii nəsr, xüsusilə də roman səviyyə
sində cavab vermək üçün vaxt lazımdır. Həm də bizim 

yazıçılarda bu dahi şəxsiyyətin obrazını yaratması üçün 
cəsarət olmalıdır. Heydər Əliyevin obrazını bədii nəsrdə 
yaratmağa yazıçı cəsarəti lazımdır. Heydər Əliyevin şəx
siyyəti, tarixdəki rolu, yeri bədii təfəkkür tərəfindən ta
mamilə dərk olunmayıb. Yəni Heydər Əliyev şəxsiyyəti
ni bədii təfəkkür, söhbət romandan gedirsə, dərk etməli
dir ki, sonra yazıçı o obrazı yaratsın. Çünki biz böyük ta
rixi şəxsiyyətlərin yaşadıqları tarixi dönəmdən uzaqlaş
dıqca, o tarixi şəxsiyyətlərə yaxınlaşırıq. Onların yaxın
lığında olanda onları görə bilmirik, lakin bu dahi şəxsiy
yətləri uzaqdan daha aydın görə bilirik. Hesab edirəm ki, 
Heydər Əliyevin roman səviyyəsində bədii obrazının ya- 
radılmaması səbəblərindən biri də bundan ibarətdir. Di
gər tərəfdən də, ola bilsin ki, birbaşa olmasa da, badii 
fonnada yaradılan roman va povestlərdə Heydər Əliye
vin şəxsiyyətinə bu və digər dərəcədə işarələr var. Məsə
lən, Sabir Əhmədlinin keçən əsrin sonlarında "Kef' ro
manı dərc edilmişdi. Həmin əsərdə müsbət planda əks 
olunan Kişi obrazı vardı. Obrazın adı elə Kişi idi. Mənə 
elə gəlir ki, Kişi obrazı həm yazıçının özünün obrazı idi, 
həm də bu əsərdə Heydər Əliyevə məxsus çalarlar vardı. 
Bu, bədii ümumiləşdirmə idi. Yazıçının şəxsiyyəti ilə 
dövlət başçısının şəxsiyyəti adekvatlaşmışdı, eyniləş
mişdi. Bu, xüsusi ədəbi priyom idi".

Ə.Cahangir qeyd etdi ki, o özü də Heydər Əliyevlə 
bağlı "Möhtəşəm məktub" adlı geniş məzmunlu esse ya
zıb. Bu essedə Heydər Əliyevin uşaqlığından başlaya
raq, onun birinci dəfə Azərbaycana rəhbərlik etməsinə, 
Kremlə dəvət edilməsinə və sonradan xalqının xilaskarı 

kimi ölkəmizə qayıtmasına qədər olan məqamlar bədii- 
publisistik şəkildə öz əksini tapıb.

Ə.Cahangir qeyd etdi ki, H.Əliyev obrazına ən çevik 
reaksiya jurnalistlər tərəfindən verilib. O vurğuladı ki, 
bu dahi şəxsiyyət haqqında yüzlərlə məqalə, yazılar ya
zılıb. "Heyder Əliyev obrazının yaradılmasına jurnalis
tika daha aktiv cavab verib, nəinki bədii nəsr" - deyə 
Ə.Cahangir bildirdi.

İradə Sariyeva 
'BAKIXƏBƏR”, N.217, sil 

14.12.2018

Ədəbiyyatda Heydər Əliyev obrazı: tarixi 
gerçəklikdən ideala

Ulu Öndər, Azərbaycan xalqının xilaskarı, dahi şəx
siyyət və böyük insan, XX əsrin görkəmli dünya siyasət
çiləri arasında təkrarsız yeri olan Heydər Əliyevin tarixi 
obrazı xalqımızın yaddaşında və qəlbində əbədi iz sal
mışdır.

Öz əsrinin az qala yaşıdı olan Heydər Əliyevin adı 
ilə milli tariximizin böyük mərhələləri - II dünya mühari
bəsi dövrü, müharibədən sonrakı 1950-1960-cı illərin 
mülayimləşmə dövrü, 1970-1980-ci illərin Azərbayca
nın böyük iqtisadi və mədəni dirçəliş dövrü, ən nəhayət 
müstəqillik epoxası, Müstəqil Azərbaycan Respublikası
nın yaranması və inkişafı dövrü qırılmaz tellərlə bağlıdır. 
Azərbaycanın müasirliyi, müasir Azərbaycan varlığı bi
lavasitə Heydər Əliyevin ideya və ideallarının, amal və 
əməllərinin nəticəsidir.

Bütün bu tarixi gerçəklər tarixşünaslara, siyasətşü- 
naslara, mədəniyyətşünaslara, sənətşünaslara, dilçi və 
ədəbiyyatşünaslara, ümumən humanitar elm sahəsi mü
təxəssislərinə yaxşı bəlli olduğu kimi, ulu öndər haqqın
da yazılan onlarla monoqrafiya və kitablarda, yüzlərlə 
məqalə və yazılarda da araşdırılmış, qələmə alınmışdır.

Ən nəhayət, Heydər Əliyevin tarixi obrazına Ulu 
Öndərin hələ sağlığından başlayaraq bədii ədəbiyyat da 
müraciət etmiş, şairlər, yazıçılar, publisistlər, dramaturq
lar, ədiblər xalqın mütəfəkkir rəhbərinin, Ümummilli li
derinin, xilaskarının, dahi şəxsiyyət və insanın ölməz 
bədii obrazını yaratmağa çalışmışlar. Bu isə özlüyündə 
ədəbiyyatşünaslar qarşısında yeni vəzifələr qoymuşdur.

AMEA Nizami Gəncəvi adına Ədəbiyyat İnstitutun
da akademik İsa Həbibbəylinin ideya müəllifliyi və 
ümumi redaktəsi ilə hazırlanmış və təzəcə çapdan çıxmış 
“Ədəbiyyatda Heydər Əliyev obrazı: tarixi gerçəklikdən 
ideala” adlı monoqrafiyada (Bakı, “Elm və təhsil”, 2018) 
ədəbiyyatşünaslığımızda ilk dəfə olaraq məhz ədəbiyya
tın Heydər Əliyev fenomeninə münasibəti, reaksiyası, 
dahi şəxsiyyətin bədii əsərlərdə obrazının təcəssümlən- 
məsi məsələləri sistemli tədqiq olunur.

Kitaba yazdığı ön sözdə akademik İsa Həbibbəyli 
“Heydər Əliyev və ədəbiyyat” mövzusunda bu günə qə
dər bir çox tədqiqatları anaraq qeyd edir: “Oxuculara 
təqdim olunan bu kitaba qədər elmi ədəbiyyatlarda əsa
sən Heydər Əliyev və Azərbaycan ədəbiyyatı mövzusu 
ətrafında araşdırmalar aparılmış, ulu öndərin ədəbiyya
tın inkişafındakı rolu və yeri məsələlərindən geniş bəhs 
olunmuşdur... İlk dəfə olaraq geniş ictimaiyyətə təqdim 
olunan “Ədəbiyyatda Heydər Əliyev obrazı: tarixi ger
çəklikdən ideala” adlı kitabda ümumiyyətlə ədəbiyyat
da, xüsusən də yazıçı və şairlərin yaradıcılığında gör
kəmli dövlət xadimi və böyük xilaskarın obrazının can
landırılması məsələlərindən bəhs edilmişdir... Əslində, 
təqdim olunan monoqrafiya Azərbaycan yazıçı və şairlə
rinin qüdrətli dövlət xadimi və parlaq şəxsiyyət olan 
Heydər Əliyevin xalqımız və müstəqil dövlətimiz qarşı
sındakı xidmətlərinin ədəbiyyatda bədii əks-sədası isti
qamətindəki yaradıcılıq axtarışlarının elmi-nəzəri dərki
nə həsr olunmuşdur”.

Qeyd edim ki, akademik İsa Həbibbəylinin parlaq 
ideyası və ümumi rəhbərliyi altında ərsəyə gəlmiş, 400 
səhifə həcmində, altı fəsildən ibarət hazırkı monoqrafiya 
üzərində tədqiqatçı qrupumuz böyük vəcdlə, eyni za
manda, Ulu Öndərin ölməz obrazı qarşısında duyduğu
muz dərin məsuliyyət hissi ilə çalışmışdır. Axı nəinki 
ədəbiyyatşünaslıqda, bədii ədəbiyyatın özündə də hələ 
Heydər Əliyev mövzusu təzədir.

Belə ki, mövzuya ədəbiyyatın əsas kateqoriyaların
dan olan janrlar üzrə nəzər salınmış, bu zaman hər janrın 
öz təbiətindən irəli gələn özünəməxsusluqlara diqqət 
edilmişdir. Təbii ki, bu gün öndə ümumxalq sevgisindən 
doğan poetik tərənnüm, təcəssüm, heyrət və məhəbbətin 
ifadəsi - poeziya; tarixi hadisələrə gerçək və birbaşa mü
nasibətin faktı olan ədəbi publisistika gəlir. Bədii nəsrdə 
Heydər Əliyev mövzusunun inikası və dərki yenicə baş
lanılmış, amma kifayət qədər miqyaslı və əhatəlidir. Mü
asirləri Heydər Əliyev miqyasının əlçatmazlığını adətən 
uca, nəhəng dağla müqayisə edirlər. Belə ki, bu nəhəng
likdən yaranan heyrəti ifadə etmək bir şeydir, həmin nə
həngliyi dərk və bədii təsvir etmək başqa bir məsələ. Za
man keçdikcə, uzaqlaşdıqca, Heydər Əliyev obrazının 
nəhəngliyi daha aydın görünür, dərk olunur, qələmə gə
lir.

Məsuliyyətli və şərəfli olduğu qədər də, mövzunun 
mürəkkəbliyi, çətinliyi ilə ən çox dramaturqlar üzləşir
lər. Heydər Əliyev haqqında səhnə əsərləri çox deyildir, 
amma vardır. Akademik İsa Həbibbəyli bu sıradan Hida
yətin “Burdan min atlı keçdi”, Aqşin Babayevin “Xilas

kar”, Adil Babayevin “Koroğlunun Çənlibelə qayıdışı”, 
İftixar Piriyevin “Qurtuluş dastanı” pyeslərini qeyd edir. 
Həqiqətən də, nə qədər şərəfli olsa da, Heydər Əliyevin 
obrazını səhnədə canlandırmaq dramaturgiyadan və te
atrdan böyük qüdrət istəyir.

Kitabın birinci fəsli - akademik İsa Həbibbəylinin 
qələmə aldığı “Böyük ədəbiyyat siyasəti və möhtəşəm 
bədii obraz” məqaləsi monoqrafiyada Heydər Əliyev 
epoxasının ədəbiyyatına və bu ədəbiyyatın arxasında du
ran, dövrün ədəbiyyat siyasətini müəyyən edən böyük 
şəxsiyyətə ümumi nəzər salmaqla yanaşı, həm də bütöv
lükdə mövzuya yanaşmanın nəzəri-metodoloji prinsiplə
rini ortaya qoyur. Ulu Öndər Heydər Əliyevin ümum
milli siyasəti və müasir Azərbaycançılıq ideologiyasının 
tərkib hissəsi olaraq yeritdiyi ədəbiyyat siyasəti xətti 
onun tarixən müəyyənləşmiş ədəbi obrazını da təqdim 
edir. Və bədii ədəbiyyat da ulu öndərin möhtəşəm obra
zım həmin ümummilli maraqlar zəminində görür və dərk 
edir.

“Görkəmli dövlət xadimi Heydər Əliyevin taleyində 
və siyasi fəaliyyətində ədəbiyyat faktorunun yeri, rolu və 
imkanlarının çox geniş miqyas”larından çıxış edən İsa 
Həbibbəyli, eyni zamanda, “dünyada geniş və sistemli 
ədəbiyyat biliyinə malik olan nadir dövlət xadimi”nin 
ədəbiyyata münasibətinin zəngin aspektlərini - xalqın ta
leyində, tarixi yaddaşında ədəbiyyata böyük önəm ver
məsi, millilik siyasəti, “xəlqilik, vətənpərvərlik, adət- 
ənənələrə dərin ehtiram, ana dilinin mövqeyinin geniş
ləndirilməsi”, “Azərbaycan xalqının və ölkənin bütövlü

yü düşüncəsinin cəmiyyətdə formalaşdırılması” məsələ
lərində ədəbiyyatın misilsiz roluna və bu zaman tarixilik 
prinsipi və müasirlik meyarlarına istinad etməsi məqam
larını müfəssəl olaraq, fakt və dəlillərə söykənərək şərh 
edir. Belə ki, müəllifə görə: “Bütövlükdə isə Heydər Əli
yev ədəbiyyata xalqın milli-tarixi varlığının, mənəviyya
tının üzvi tərkib hissəsi kimi baxmış, ədəbiyyatı cəmiy
yəti və insanı dəyişdirib inkişaf etdirən bilik və hikmət 
xəzinəsi kimi dəyərləndirmişdir. Heydər Əliyevin ədə
biyyat sevgisi Vətən və xalq sevgisinin, milli dövlətçilik 
baxışlarının əsas göstəricilərindən, zəruri amillərindən 
birini təşkil edir”.

Akademik İsa Həbibbəylinin müəyyənləşdirdiyi 
tədqiqat prinsipləri - Ulu Öndərin tarixi obrazı ilə ədə
biyyatda təcəssüm olunan bədii obrazının ayrılmaz vəh
dəti bütünlükdə monoqrafiyada qorunub-saxlanır.

Filologiya üzrə elmlər doktoru, dosent Elnarə Aki
mova “Poeziyada Heydər Əliyev idealı” fəslində uzun 
bir tarixi dövr ərzində, ötən əsrin 70-ci illərindən günü- 
müzəcən poeziyada Heydər Əliyev mövzusunu izləmək
lə, geniş materialları üzə çıxarıb tədqiq etməklə yanaşı, 
həm də Ulu Öndərin özünün ədəbiyyata münasibətindən 
doğan tarixi obrazına diqqət yetirir. Belə ki, müəllifin 
poeziya nümunələri, çoxsaylı lirik şeirlər, nəğmələr və 
poemalar əsasında cızdığı obraz cizgiləri - “milli məfku- 
rəli dövlət qurucusu”, “Heydər Əliyevlə əbədiləşən klas- 
sika”, “poeziyanın Allaha dönüşündə Heydər Əliyev 
məqamı”, “dissident siyasəti”, “özünəqayıdışın Cavid 
intibahı”, “istiqlal siyasətindən milli müstəqilliyə”, “xi

laskarlıq missiyası” və s. məqamlar məhz möhtəşəm tari
xi şəxsiyyətlə onun poeziyadakı obrazı arasında həm
ahəngi iyi, uyarlığı, vəhdəti üzə çıxarır.

Son yarım əsrin poeziyası, müəllifin fikrincə, 
“Heydər Əliyev ədəbiyyatı” ilə nəfəs alır. Bəxtiyar 
Vahabzadənin, Xəlil Rza Ulutürkün, Məmməd Arazın 
azadlıq və istiqlal lirikası ilə başlayan, ilk olaraq cənublu 
şair Bulud Qaraçorlu Səhəndin 1974-cü ildə Ulu Öndərə 
xitabən şeirilə əsası qoyulan poeziyada Heydər Əliyev 
mövzusu Söhrab Tahirin, Nəriman Həsənzadənin, Fikrət 
Qocanın, Mirvarid Dilbazinin, Nəbi Xəzrinin, Qabilin, 
Cabir Novruzun, Rəfiq Zəka Xəndanın, Hüseyn Kürdoğ- 
lunun, Məstan Günərin, Səyavuş Məmmədzadənin, Mu
sa Urudun, Vahid Əzizin, Baba Vəziroğlunun, Vaqif 
Bəhmənlinin, Əli Rza Xələflinin, Yusif Nəğməkarın, 
Ağacəfər Həsənlinin, Vüqar Əhmədin, Oqtay Rzanın, 
Xanım İsmayılqızınm, Elman Həbibin, Ramiz Məm
mədzadənin, Ramiz Heydərin, Ramiz Duyğunun, Elxan 
Zal Qaraxanlının və onlarla şairlərimizin lirikasında in
kişaf taparaq, Zəlimxan Yaqubun “Əbədiyyət dasta- 
nı”nda zirvəyə çatır, ədəbiyyatda Heydər Əliyev obrazı 
İdeala yüksəlir, əbədiyyət qazanır.

Monoqrafiyanın AMEA-nın müxbir üzvü Tehran 
Əlişanoğlu tərəfindən qələmə alınmış “Folklorda və bə
dii nəsrdə Heydər Əliyev obrazı” fəslində həm ümum
xalq sevgisindən doğan folklor nümunələri - ulu öndər 
haqqında xalq arasında şifahi şəkildə yayılan əfsanələş
miş və lətifələşmiş əhvalatlar, o cümlədən, milli dəyərlə
rə, adət-ənənə və mərasimlərə Heydər Əliyev münasibə
tini ifadə edən hadisələr, həm də bədii nəsr əsərlərində 

Heydər Əliyev obrazının təcəssümü tədqiq olunur. 
Heydər Əliyevin obrazını təcəssümləndirən şifahi əhva
latlar, şəksiz ki, sovet rejimində yazıya alına bilməzdi. 
İlk dəfə müstəqillik dövründə yazıçı Əjdər Ol təşəbbüs 
edərək, həmin əhvalatların bir qismini “Müdriklik anla
rı” (1996), bir il sonra təkmilləşdirərək bir daha “Müd
riklik” (1998) adı ilə çap etdirir, “Canlı lətifələr, əhvalat
lar, deyimlər” (2015) kitabına da daxil edir. Ulu öndərə 
ümumxalq sevgisinin faktı olan “Canlı lətifələr, əhvalat
lar, deyimlər” həm də yazı ədəbiyyatı, bədii nəsr nümu
nəsidir. Heydər Əliyev obrazının dürüst, reallığa, tarixi 
həqiqətə tam uyğun əks olunmasında yazıçı sənətkarlığı 
mühüm rol oynayır.

Ulu öndərin həyat yolunu bütövlükdə ehtiva edən 
ayrıca bədii əsər, tarixi roman yazılmamışdırsa da, əvə
zində bədii-sənədli janrda əsərlərdə, memuar nəsri nü
munələrində, ümumən müstəqil Azərbaycan həyatı, döv
lət və cəmiyyət quruculuğunu əks etdirən bir sıra roman 
və povestlərdə, o cümlədən, bədii detektiv əsərlərində 
Heydər Əliyev şəxsiyyəti, amal və əməlləri ən müxtəlif 
rakurslardan obrazlaşmışdır.

Heydər Əliyev mövzusunun nəsrdə inikası ən çox 
bədii-sənədli janrda reallaşmışdır. Söhbət Viktor Andri
yanov və Hüseynbala Mirələmovun “Görkəmli adamla
rın həyatı” bioqrafık silsiləsindən çap olunmuş “Heydər 
Əliyev” və Elmira Axundovanın altı cilddə, iri həcmli 
“Heydər Əliyev: şəxsiyyət və zaman” kitablarından ge
dir. Hər iki əsər rus və Azərbaycan dillərində böyük tiraj
la nəşr olunaraq geniş maraq və rəğbətlə qarşılanmışdır.

Elmira Axundovanın altı cildliyi Azərbaycan Respubli
kasının Prezidenti İlham Əliyev tərəfindən yüksək qiy
mətləndiri lərək, Heydər Əliyev Mükafatına layiq görül
müşdür. Hər iki əsərdə Heydər Əliyev obrazı geniş za
man və tarix kontekstində işıqlandırılmış, geniş materi
allar, sənədlər, canlı şahidlər və xatirələrin dili ilə, eyni 
zamanda, yüksək ideya-bədii sənətkarlıqla, iti yazıçı 
müşahidəsi, ümumiləşdirmə bacarığı, təsvir və təcəssüm 
ustalığı, dərin təhlillər və şərhlərlə, sirayətedici, oxucunu 
daim maraq təsirində saxlayan bədii üslubda təqdim 
olunmuşdur.

Heydər Əliyev obrazı bir sıra memuar nəsri nümu
nələrində - Anarın “Unudulmaz görüşlər”, Elçinin “Ta
rixlə üz-üzə dayanmış adam”, Mövlud Süleymanlının 
“Qırx ilin yeddi görüşü”, İsa Hüseynovun “Həyatımdan 
səhifələr”, Vidadi Babanlının “Unutmadığım günlər”, 
Hafiz Paşayevin “Bir səfirin manifesti”, Səyyad Aranın 
“Heydər Əliyevin Amerika fəthi”, Hüseynbala Mirələ
movun “İşığın izi ilə” əsərlərində bu və ya digər rakurs
dan, Ulu Öndərlə görüşlərdən doğan canlı təəssürat əsa
sında əksini tapmışdır. Sabir Rüstəmxanlının “Xətai yur
du” romanında, Aqil Abbasın “Çadırda Üzeyir Hacıbə
yov doğula bilməz” povestində, Afaq Məsudun “Dahi” 
hekayəsində hadisələrdən ani keçən Heydər Əliyevin ta
rixi obrazını görürük. Elmira Axundova və İsa Nəcəfo
vun “Naşirin ölümü”, İsa Nəcəfovun “Gecə yarısında 
qətl”, Elmira Axundovanın “Şüşə saray”, Çingiz Abdul
layevin “Qanın üç rəngi” siyasi detektivlərində ulu öndə
rin xilaskarlıq missiyası gərgin hadisələr fonunda qələ
mə alınmışdır.

Ümumən bədii nəsrdə Heydər Əliyevin tarixi hünər
ləri xalqın xilaskarı, ümummilli lider, böyük dövlət xa
dimi və siyasətçi, müasir Azərbaycanın, müstəqil Azər
baycan dövlətinin memarı, mədəniyyət və cəmiyyət qu
rucusu, milli mənəviyyatın qoruyucusu, ədəbiyyat və sə
nət bilicisi, ali və dahi insan, möhtəşəm şəxsiyyət, ən bö
yük azərbaycanlı və s. məqamlarda təsvir olunmuş, ədə
biyyat çoxyönlü, çoxcəhətli, universal keyfiyyətlərin 
vəhdətini qapsayan Heydər Əliyev obrazının bütövlüyü
nü təqdim etməyə çalışmışdır.

Filologiya üzrə fəlsəfə doktoru, dosent Lalə Həsə
novanın qələmə aldığı “Dahiyə layiq bədii-sənədli epo
peya” fəslində bədii-sənədli janrda Heydər Əliyev obra
zının təcəssümü araşdırılır, konkret, olaraq ulu öndərin 
bioqrafı, yazıçı-publisist Elmira Axundovanın 6 cildlik 
“Heydər Əliyev: Şəxsiyyət və zaman” roman-tədqiqatı 
təhlil və şərh olunur. Tarixiliyi dürüst gözləməklə, tarixi 
şəxsiyyətə həm də müasir yanaşma tərzini: çoxsaylı sə
nədlər, canlı şahidlər və ən müxtəlif rakursları ehtiva 
edən sənədli epopeyanın məziyyətlərini üzə çıxaran təd
qiqatçı həm də hər biri Heydər Əliyevin həyatının müəy
yən bir mərhələsini əhatə edən cildlərə təfərrüatlı nəzər 
salır, Heydər Əliyev bioqrafiyasının keşməkeşli və zən
gin səhifələrini müasir oxuculara tanıdır.

Filologiya üzrə fəlsəfə doktoru Aygün Bağırlınm 
yazdığı “Uşaq ədəbiyyatında Heydər Əliyev mövzusu” 
fəslində, adından da göründüyü kimi, müəllif ulu öndəri 
vəsf edən, balaca oxuculara tanıdan, ibrətlənməyə sövq 
edən dəyərli şeir və hekayələri tədqiqata cəlb etmiş, Za- 

hid Xəlil, Nəbi Xəzri, Rafiq Yusifoğlu, Ələmdar Quluza- 
də, Rafael Hüseynov, Vahid Əziz, Bahar Bərdəli, Məm
məd Namaz, Gülzar İbrahimova, Leyla Əliyeva, Əkbər 
Qoşalı və onlarla digər müəllifin öz əsərlərində məhz 
janrın tələblərinə uyğun yaratmağa nail olduğu parlaq 
obrazın ideya-mündəricəsini şərh etmişdir. “Hər bir in
sanın ilhamverici qüvvəsi var. Mənə ilham verən ən bö
yük qüvvə Azərbaycanın uşaqlarıdır, Azərbaycanın 
gəncləridir, Azərbaycanın gələcəyidir” - deyə böyük 
inam və məhəbbətlə baxdığı gələcəyin təmsilçilərinə 
Heydər Əliyevin tarixi obrazının layiqincə tanıdılması 
uşaq ədəbiyyatının ümdə vəzifəsi kimi mənalandırılır.

Filologiya üzrə elmlər doktoru, professor Əlizadə 
Əsgərlinin qələmə aldığı “Heydər Əliyevin ədəbi-fıloloji 
portreti” fəslində çoxsaylı ədəbiyyatşünaslıq əsərləri, 
monoqrafiya və məqalələr əsasında görkəmli filoloq- 
alimlərin, ədəbiyyat xadimlərinin cızdığı ədəbiyyatdan 
və əbədiyyətdən görünən Heydər Əliyev obrazına diqqət 
cəlb olunur. Beləliklə də bədii təfəkkürün təqdim etdiyi 
Ulu Öndər obrazı, eyni zamanda, İsa Həbibbəyli, Bəkir 
Nəbiyev, Yaşar Qarayev, Teymur Kərimli, Teymur Əh
mədov, Rafael Hüseynov, Nizami Cəfərov, Məhərrəm 
Qasımlı, Nizaməddin Şəmsizadə və b. ədəbiyyatşünasla
rın, Bəxtiyar Vahabzadə, Xəlil Rza Ulutürk, Nəriman 
Həsənzadə, Anar, Elçin və b. ədiblərin elmi yaradıcılığı 
zəminində analitik təfəkkür süzgəcindən keçərək bir da
ha təsdiqini tapır, tamamlanır.

Ulu öndər Heydər Əliyevin adı, arzu və əməlləri 
onun ideya və ideallarında yaşayır. Monoqrafiyada bü-

tün fəsillər məhz bu məqamı ifadə edən varis obrazına 
diqqət çəkməklə yekunlaşır. Belə ki, gündən-günə yeni
ləşən, çağdaş dünya meridianlarında yerini axtaran, 
Şərqdən Qərbə, Qərbdən Şərqə gedən yolların qovşağın
da hər gün daha da çox mərkəz, görüş, ünsiyyət məkanı 
rolunu oynayan, bəşəriyyətin taleyini düşünən ictimai- 
siyasi, tarixi-mədəni, qlobal, milli və multikultural ide
yaların, ideologiyaların, müzakirə və tədbirlərin əsl sı
naq meydanına çevrilən ən yeni Azərbaycanın obrazı 
məhz Heydər Əliyev ideya və ideallarının təcəssümüdür. 
Bu yeni əsərin, yeni Azərbaycanın qəhrəmanı - Heydər 
Əliyev yolunun layiqli davamçısı, ulu öndərin Azərbay- 
cançılıq təlimini yeni tarixi şəraitdə yaradıcı şəkildə in
kişaf etdirən, Azərbaycan adını, Azərbaycan xalqının 
xoş niyyət və məramlarını hər gün dünyaya daha da çox 
tanıdan, Azərbaycan Respublikasının prezidenti İlham 
Əliyevdir. Yeni əsrin və əsərin qəhrəmanı haqqında ilk 
nümunələrin - poeziyada, ədəbi publisistikada, bədii-sə
nədli janrda yaranması da bunu təsdiq edir. Bu həm də 
Heydər Əliyev ideyalarının gerçəkliyi və qələbəsidir.

Bütövlükdə, oxucuların diqqətinə çatdırılan “Ədə
biyyatda Heydər Əliyev obrazı: tarixi gerçəklikdən ide
ala” monoqrafiyası da həmin həqiqətin elmi təsdiqini 
verməyə çalışmışdır.

Tehran Əlişanoğlu
AMEA-mn müxbir üzvü 

“525-ci qəzet”, 
14.05.2018

Ulu Öndər Heydər Əliyev irsi ədəbiyyatşünaslıq 
elminin ideoloji mənbəyi kimi

Azərbaycan ədəbiyyatı və ümumən, ictimai-elmi 
fikrinin inkişafında Azərbaycan xalqının böyük oğlu 
Heydər Əliyev mühüm rol oynamışdır. Bu uzaqgörən li
derin müdrik fikirləri ədəbiyyatımızın, eyni zamanda 
ədəbiyyatşünaslığımızın milli ideyalar istiqamətində in
kişafında əvəzsiz mənbə olmuşdur. Hələ konkret elmi 
yanaşma meyarlarının olmadığı, yanlış fikirlərin, təhlü
kəli stereotiplərin hakim olduğu bir dönəmdə məhz müd
rik liderin fikirləri yeni elmi-tənqidi meyarlar müəyyən- 
ləşdirməsinə güclü təkan vermişdir.

Hələ ulu öndər Heydər Əliyevin Azərbaycanda 
Mərkəzi Komitəyə rəhbərlik etdiyi vaxt klassik Azər
baycan ədəbiyyatı və onun görkəmli nümayəndələrinin 
öyrənilməsi haqqında verdiyi tarixi əhəmiyyətli qərarlar 
ədəbiyyatşünaslıq elminin milli ideyalar istiqamətində 
inkişafına böyük təkan vermişdir. Halbuki artıq əsrin 20- 
30-cu illərindən başlayaraq xalqın milli dəyərləri, tarixi, 
ədəbiyyatı, mədəniyyəti və görkəmli şəxsiyyətləri unu
dulma siyasətinə məruz qalmış, xalqın mülkiyyətindən 
qoparılma cəhdinə düçar olmuşdu. Hətta elə bir dövr gəl
mişdi ki, xalqın milli düşüncəsini yaşadan istedadlı ziya
lı və ədiblər repressiyaya uğradılır, söz xəzinəsi və mə
dəniyyət nümunələri isə zərərli abidələr adı altında sıra
dan çıxarılırdı. Xalqın milli soykökü və qədim, zəngin 
tarixi düşüncəsini əks etdirən ədəbiyyat nümunələri və 
görkəmli şəxsiyyətlər məqsədyönlü olaraq tarix səhnə

sindən silinirdi. XX əsrin 70-ci illərindən isə artıq Azər
baycanın tarixi taleyində bir Günəş kimi doğan Heydər 
Əliyev böyük müdriklik və vətəndaşlıq qayğısı göstərə
rək xalqın milli sərvətini özünə qaytarınıq vəzifələrinin 
icrasına start verdi. Beləliklə, böyük istedadla yaradılmış 
və xalqın milli keçmişini, mənəviyyatını əks etdirən ədə
biyyat nümunələri xalqın milli sərvəti olaraq qorunmağa 
və böyük qayğı ilə əhatə olunmağa başladı. Vaxtında ve
rilən müdrik qərarlar Nizami Gəncəvi, Xaqani Şirvani, 
Məhsəti Gəncəvi, İmadəddin Nəsimi, Şah İsmayıl Xəta- 
yi, Məhəmməd Füzuli və çoxsaylı görkəmli klassik ədə
bi şəxsiyyətlərin öyrənilməsi və əsərlərinin nəşrinə bö
yük imkanlar açdı, ədəbiyyatşünaslığın milli istiqamət 
almasına ciddi təsir göstərdi. Məhz bu sayədə Azərbay
can ədəbiyyatı milli sərvətimiz olaraq qorundu, ədəbiy
yatşünaslıq milli ideyalılıq və elmi prinsiplər üzrə yeni 
inkişaf yoluna qədəm qoydu.

Azərbaycan xalqı üçün sınaq əsri olan XX əsrin qa
rışıq və mürəkkəb 90-cı illərində də xalqın tələbi ilə ye
nidən hakimiyyətə gələn Azərbaycan xalqının ümum
milli lideri Heydər Əliyev davamlı müdrik siyasət sayə
sində xalqın mənəvi sərvətinin qorunması və inkişafına 
mühüm stimul verdi. Ulu öndər həm də 90-cı illərdə yeni 
ictimai-iqtisadi sistemə keçid dövründə təkcə ictimai-si
yasi, iqtisadi sahələrdə deyil, ən əsası milli ictimai dü
şüncədə dərin ideoloji böhran yaşandığı, meyarların itdi
yi bir vaxtda özünün müdrik qərar və fikirləri ilə bu böh
ranı ortadan qaldırmağa, ideoloji meyarları təsbit və mü
əyyən etməyə şərait yaratdı. Yeni düşüncə ortaya çıxan 

bir zamanda məhz dahi, uzaqgörən liderin müdrik dü
şüncə və qararları sayəsində milli baxış və təhlil meyar
ları meydana gəldi. Bu dövrdə də milli-mənəvi dəyərlərə 
qayğı başlıca yerdə dayandı. Çünki ulu öndərin fikrincə: 
"...insanlara şeir qədər, ədəbiyyat qədər, mədəniyyət nü
munələri qədər güclü təsir edən, yəni insanlığın mənə
viyyatına, əxlaqına, tərbiyəsinə, fikirlərin formalaşması
na bu qədər güclü təsir edən güclü vasitə yoxdur”. Bu 
baxımdan müdrik liderin vaxtilə ideoloji cəhətdən zərər
li abidə kimi xalqın milli sərvəti olmaqdan kənar edilmiş 
"Kitabi-Dədə Qoprqud” dastanının 1300 illik yubileyi
nin keçirilməsi haqqındakı sərəncamı, yubiley mərasi
mindəki çıxışı da bütövlükdə xalqımızın milli-mənəvi 
sərvətlərinə, onun tarixi, mədəniyyəti və ədəbiyyatına 
konkret münasibət tərzinin müəyyən edilməsinə istiqa
mət verdi. Dahi liderin: "Bizim zəngin tariximiz, qədim 
mədəniyyətimiz və milli-mənəvi dəyərlərimiz "Kitabi- 
Dədə Qorqud” eposunda öz əksini tapmışdır. ...Bu, bi
zim ana kitabımızdır... Eposun əsas ideyasını qəhrəman
lıq ideologiyası təşkil edir. ..."Kitabi-Dədə Qorqud” həm 
də bizim etika kitabımız, əxlaq kodeksimizdir”, - deyə 
ifadə etdiyi fikirlər həm qorqudşünaslıq kimi yeni bir sa
hənin elmi əsasını müəyyənləşdirir, həm də bütövlükdə 
Azərbaycan şifahi xalq ədəbiyyatına, bütövlükdə xalqın 
mənəvi sərvətlərinə yeni baxış tərzini müəyyən edirdi. 
Təsadüfi deyilməyib ki, ulu öndər Heydər Əliyev "Mus
tafa bəy Topçubaşovdan danışanda mütəxəssis həkim
dən, Yusif Məmmədəliyevdən danışanda peşəkar kim
yaçıdan, Hüseyn Caviddən danışanda filoloqdan və sə

nətşünasdan daha miqyaslı və ixtisaslı qiymətlər verir”- 
di. Bu mənada ulu öndər Heydər Əliyevin hər bir sahə 
ilə bağlı söylədiyi fikirlər o elmin, sahənin tədqiqatına 
yeni istiqamət, meyar vermiş olurdu. Vaxtilə görkəmli 
ictimai xadim, ədib Nəriman Nərimanov haqqında ulu 
öndərin dediyi fikirlər də təkcə Nərimanov əleyhinə apa
rılan elmi-ictimai kampaniyalara qarşı deyil, ümumən 
Sovet dövrü tarixinə, sovetizm qalıqlarına qarışaraq icti
mai qınaq hədəfinə çevrilmiş bütün görkəmli şəxsiyyət
lər əleyhinə yönəldilmiş fikir və stereotiplərə qarşı tutarlı 
cavab olmaqla bərabər ümumən Azərbaycan tarixinin 
Sovet dövrünə düzgün, obyektiv yanaşma tərzinin for
malaşmasına stimul verdi.

Dahi lider ayrı-ayrı görkəmli söz ustadları, böyük 
klassiklər - Nizami Gəncəvi, Məhəmməd Füzuli, Nəsi
mi, Xətayi, Vaqif, Cəlil Məmmədquluzadə, Hüseyn Ca
vid və başqaları barəsində danışarkən onları təkcə ədib, 
şair, yazıçı kimi deyil, həm də bir mütəfəkkir, filosof ola
raq da təqdim edir, tədqiqatların istiqamətini məhz bu 
məcrada aparılması konsepsiyasını göstərirdi. Ulu ön
dər: "XX əsrin əvvəlində fəaliyyətə başlayan Cəlil Məm
mədquluzadə bu gün ...bizim üçün mənəviyyat mənbəyi
dir, mənəvi dayaqdır”, - deyə böyük klassiklərin yaradı
cılığını, ümumən milli ədəbi düşüncə və sərvəti milli 
ideologiyamızın mənbəyi kimi təqdim edir, xalqın milli 
sərvətinə həm də milli məfkurə yönündən araşdırma zə
rurətini ifadə etmiş olurdu. Həmçinin müdrik liderin bö
yük şair Hüseyn Cavidlə bağlı dediyi fikirləri də ədəbiy
yatşünaslıq elmimiz üçün milli konseptual istiqamət, ya

naşma tərzi müəyyənləşdirmiş oldu. Sovet dövründən 
ziddiyyətli fikirlər qarşısında qalan Hüseyn Cavid irsi və 
şəxsiyyəti haqqında obyektiv milli yanaşma meyarını 
məhz dahi liderin müdrik fikirləri müəyyənləşdirdi. Ulu 
öndərin vətəndaşlıq cəsarəti nəinki Cavidin nəşini öz 
doğma torpağına gətirməyə müvəffəq oldu, həm də bu 
əbədiyaşar sənətkarın ölməz irsinə həm də əsl bəraət və 
ikinci həyat bəxş etmiş oldu. Ulu öndərin: "Hüseyn Ca
vidi Şərqin Şekspiri adlandırırlar. Ancaq onu, bəlkə də, 
Höte ilə müqayisə etmək düzgün olardı. Əsərlərindəki 
fəlsəfi fikirlərinə görə, ola bilsin, Cavidin "İblis” əsəri 
heç də Hötenin "Fausf’undan geri qalmır” kimi fikirləri 
görkəmli filosof, şair Hüseyn Cavid yaradıcılığına ədəbi 
-estetik təhlil, yanaşma metodunu təsbit etməklə bərabər 
onun Azərbaycan və dünya ədəbiyyatındakı yerini, möv
qeyini müəyyənləşdirir, həm də bütövlükdə Azərbaycan 
romantizminə yanaşma metodu və tərzini də ədəbi cəhət
dən müəyyən etmiş olurdu.

Ümumiyyətlə, qeyd edilməlidir ki, ayrı-ayrı gör
kəmli adamlarımızın Azərbaycan xalqının mənəvi sər
vətləri içərisində yerini və mövqeyini müəyyənləşdir
mək baxımından dahi şəxsiyyət Heydər Əliyevin fikirlə
ri müstəsna əhəmiyyətə malik olmuşdur. Ulu öndərin 
Nizami, Nəsimi, Füzuli, Xətayi, Vaqif, Mirzə Cəlil, Ca
vid və başqaları haqqındakı fikirlərində şəxsiyyətlərə 
həm filosof kimi yanaşma meyli özünü aydın ifadə edir, 
həm də dünyaca şöhrətləri və ədəbi mövqelərinə də diq
qət çəkmiş olurdu. Ulu öndər milli ədəbiyyatımızı həm 
də ümumtürk kontekstində öyrənməyin zəruriliyini də

ifadə edir, ədəbiyyatşünaslıq elmi üçün ədəbi sərvətlərə 
yanaşma tərzinin bu metodunu da təqdim edirdi. Yaşa
dığımız dövr üçün son dərəcə zəruri olan bu yanaşma 
üsulu ədəbiyyatımıza vahid, məqsədli, milli ideologiya- 
lı, ümumtürk və ümumdünya düşüncəli ədəbi konsepsi
ya müəyyənləşdirmiş oldu.

Beləliklə, ulu öndər Heydər Əliyev Azərbaycan el
mi-ictimai fikrinin inkişafına özünün müdrik fikirləri ilə 
yeni güc qatmış, onun ideya-estetik, elmi meyarlarının 
müəyyənləşməsində mühüm rol oynamışdır. Azərbay
can xalqının hərtərəfli həyatında məhz bu cür müdrik 
davranış və xilaskarlıq missiyası həyata keçirmənin nəti
cəsi idi ki, dahi lider Heydər Əliyev liderlikdən ümum
milli liderliyə ucalaraq əbədiyaşarlıq qazanmışdır.

Ramiz Qasımov
AMEA Naxçıvan Bölməsinin əməkdaşı, 

filologiya üzrə fəlsəfə doktoru 
•'Kaspi”, S.ll. 
12-14.05.2018

Heydər Əliyev və Azərbaycan ədəbiyyatı

Ulu öndər Heydər Əliyevin 95 illik yubileyi Azər
baycan Xalq Cümhuriyyətinin 100 illik yubileyi ilə eyni 
ilə və eyni aya təsadüf edir.

Yaşadığı ömrünün hər anını milli dirçəlişin və bəşə
ri dəyərlərin inkişafına həsr edən dahi lider Heydər Əli
yev daim ziyalılara diqqətlə yanaşırdı. Bunu ikinci dəfə 
ölkə rəhbərliyinə gəldikdən sonra 21 sentyabr 1993-cü 
ildə AMEA-da ziyalılarla görüş keçirməsi də təsdiq edir. 
Hakimiyyəti boyu ziyalıların və ziyalılığın himayədarı 
olan Heydər Əliyev ədəbiyyat insanlarına həmişə diqqət 
göstərmişdir. İstər yazarların, istərsə də, ədəbiyyatşünas
ların dayağı olan ulu öndər ədəbiyyata dərindən bələd ol
muş və sözə sevgi ilə yanaşmışdır. Bunu onun hələ so
vetlər dönəmində yazarların V, VI, VII, IX qurultayla
rında iştirak etməsi da sübut edir. O, həmin qurultaylarda 
iştirak etməklə qurultay iştirakçılarına stimul verir, ədə
biyyatın inkişafı üçün şərait yaradırdı. Ulu öndər Heydər 
Əliyevin söz adamlarına diqqəti və qayğısı bununla kifa
yətlənmirdi. Qüdrətli Azərbaycan ədəbiyyatı tarixinin 
müasir dövrdə mühafizəçisinə çevrilirdi. Ölkənin bütün 
hüdudlarını əhatə edən ayrı-ayrı bölgələrdə yerli şəraitin 
tələblərinə uyğun milli mədəniyyət ocaqlarının və abidə
lərinin yaradılmasına xüsusi əhəmiyyət verirdi. Deyilən 
fikirlərə sübut olaraq hələ sovetlər vaxtı yaradılmış ədə
biyyat ocaqlarını misal göstərə bilərik.

Ulu öndər hakimiyyətə gəldiyi ilk dönəmlərdə 12 
avqust 1969-cu ildə Qazaxda Molla Pənah Vaqifin ev 

muzeyinin yaradılması qərarının verilməsi öz dövrü 
üçün böyük ədəbi hadisə olmaqla yanaşı, milli hadisə idi. 
1978-ci ildə isə Şamaxıda Ədəbiyyat Muzeyi yaratmaq 
haqqında qərar qəbul edilməsi həmin bölgənin tarixi 
şöhrətini daha da artırdı.

Tarixə nəzər saldıqda görürük ki, Heydər Əliyev 60- 
70-ci illərdə olduğu kimi, 80-ci illərdə də ədəbiyyatın 
keşiyində xüsusi inamla dayanmışdır. 1980-ci ilin 11 de
kabrında Naxçıvan şəhərində Hüseyn Cavid kimi bir 
şəxsiyyətin ev muzeyinin yaradılması qərarına imza at
maq həmin zaman kəsiyi üçün əvəzolunmaz iş idi. Bunu 
Hüseyn Cavidin faciəvi həyat tarixçəsinə əsaslanaraq 
söyləmək daha inandırıcı olar. Bir imperiyanın məhv et
diyi bir dahini hələ o imperiyanın mövcud olduğu bir za
manda vətəninə qaytarmaq tarixi ədalətsizlik üzərində 
milli qələbə idi.

Görülən ədəbiyyatyönlü işlər bunlarla kifayətlən
mirdi. Heydər Əliyev 15 yanvar 1982-ci ildə Şuşada 
M.P.Vaqifin məqbərəsinin açılışında iştirak edir. Bu ha
disənin tarixi əhəmiyyətini həmin tədbirin iştirakçısı və 
şahidi olmuş şairlərimiz sonralar əsərlərində xüsusilə 
qeyd etmişlər. Onlardan biri də Cabir Novruzdur. O, 
"Şuşa yolu" poemasında həmin açılış mərasiminin incə
liklərinə belə toxunur: "Mənfur, paxıl ermənilər məz
lum-məzlum baxırdılar, süzürdülər. Özlərini üzürdülər... 
Vaqifin bu mavzoleyinin onlar üçün göz dağı olduğunu 
bilirdilər". Bütün bunlarla yanaşı, hakimiyyətdə olduğu 
dövrün birinci mərhələsində istər müasir, istərsə də klas
sik şair və yazıçıların yubileylərinə xüsusi qayğıkeşliklə 

yanaşmasını unutmaq olmaz. 1969-cu ildə ölkə rəhbəri 
təyin edilən Heydər Əliyev 1970-ci ildə Rəsul Rzanın 60 
illik yubileyinin dövlət səviyyəsində qeyd olunmasına 
nail olur. Bu, o dövrün yazarlarına böyük etimadın gös
təricisi idi. Bu göstərici hər il daha da artır, daha geniş 
arenanı əhatə edirdi. Belə ki, 1973-cü ildə həm Nigar Rə- 
fibəylinin 60, həm də Nəbi Xəzrinin 50 illik yubileyləri 
böyük təntənə ilə gerçəkləşdirilir.

Klassiklərə olan diqqətdən danışarkən ilbəil keçiri
lən yubiley tədbirlərini xatırlamaq lazımdır. 1972-ci ildə 
Nəriman Nərimanovun 100 illik yubileyi qeyd edilməklə 
bərabər, heykəlinin ucaldılması ədəbiyyat tariximiz 
üçün önəmli hadisə idi. Həmçinin 13 sentyabr 1973-cü 
ildə bəşəri klassikimiz İmadəddin Nəsiminin 600 illik 
yubileyinin Bakı ilə yanaşı, Moskvada da keçirilməsi 
bütün imperiyanı Azərbaycana diqqət ayırmağa sövq et
mək demək idi. Nəticədə 1980-ci ildə Bakıda İ.Nəsimi
nin abidəsi qoyuldu.

Qarşıdan bəşəri şair Nizami Gəncəvinin yubileyi gə
lirdi. Bu münasibətlə 6 yanvar 1979-cu ildə "Azərbayca
nın böyük şairi və mütəfəkkiri Nizami Gəncəvinin irsi
nin öyrənilməsini, nəşrini və təbliğini daha da yaxşılaş
dırmaq tədbirləri haqqında" qərar qəbul edilir. Dövrün 
bütün ziddiyyətlərinə baxmayaraq, qərarda Nizami Gən
cəvinin məhz Azərbaycan şairi olmasının qabarıq vurğu- 
lanması əsas önəmli fakt idi. Bu o demək idi ki, böyük 
bir imperiya Nizami Gəncəvini Azərbaycanın şairi ola
raq öyrənir və təbliğ edirdi. Qərarın icrasından irəli gələ
rək, 1981-ci ildə şairin 840, 1991-ci ildə isə 850 illiyi 
dövlət səviyyəsində keçirilmişdir.

Heydər Əliyevin hakimiyyəti dövründə həyata keçi
rilən bəzi yubiley mərasimlərinə nəzər salaq. Yubilyarlar 
müxtəlif zümrələri əhatə edirdi. Məsələn, 1974-cü ildə 
90 illiyi keçirilən Hüseyn Cavid repressiya qurbanı ol
muşdur. 25 may 1979-cu ildə romantik şair Məhəmməd 
Hadinin 100 illiyi, 17 oktyabr 1980- ci ildə isə mollanəs
rəddinçi tənqidi realist şair Əliqulu Qəmküsarın 100 illi
yi qeyd edilmişdir. 12 iyul 1982-ci ildə isə xanım şair 
Mirvarid Dilbazinin 70 illiyi dövlət səviyyəsində keçiril
mişdir.

Heydər Əliyevin sovet hakimiyyəti dövründə yazar
lara olan etimadını və qayğısını sadaladığımız faktlarla 
məhdudlaşdırmaq olmaz. O həmçinin 27-31 oktyabr 
1980-ci il Bakıda keçirilən dünya yazıçılarının "Ədəbiy
yatların dostluğu-xalqların dostluğudur" Ümumittifaq 
Konfransını təşkil edərək, dünya yazıçılarını bir araya 
yığmağı bacarmışdır. Zamana və məkana diqqət yetirsək 
görərik ki, o cür tarixi dönəmdə bu qədər dünya yazarları 
Moskvaya yox, məhz Bakıya gətirilmişdir.

Bu hadisədən cəmi bir il sonra 12 iyun 1981 -ci ildə 
yazarların VII qurultayında Heydər Əliyev birbaşa Cə
nub ədəbiyyatı məsələlərinə toxunur. Bunun təfərrüatla
rını Vilayət Quliyevin tərtib etdiyi "Ədəbiyyatın yüksək 
borcu və amalı" kitabında görmək olur. Kitabda 1969-
1999-cu  illər Heydər Əliyevin ədəbiyyatla bağlı fəaliy
yəti əhatə olunmuş, çıxışlarından sitatlar verilmişdir. 
Həmin sitatlardan birində deyilir: "Respublika Yazıçılar 
İttifaqının tərkibində Cənubi Azərbaycandan olan ədə
biyyatçılar da məhsuldar işləyirlər... Ümumiyyətlə, Cə

nubi Azərbaycanla ədəbi əlaqələri möhkəmləndirmək, 
mədəniyyətin və mənəvi yaradıcılığın bütün sahələrində 
geniş əlaqələri inkişaf etdirmək, bizdə toplanmış zəngin 
bədii-estetik təcrübəni qələm yoldaşlarına vermək barə
də düşünmək lazımdır" (səh. 146).

Ulu öndər 29 oktyabr 1997-ci ildə "Məhəmmədhü- 
seyn Şəhriyarın anadan olmasının 90 illik yubileyinin 
keçirilməsi haqqında" sərəncam imzalanmışdır. Ümu
miyyətlə, söz adamlarma qarşı göstərilən dövlət qayğısı 
ölkəmiz müstəqillik qazandıqdan sonra da davam etdiril
mişdir. 90-cı illərdə ölkəmizin düçar edildiyi ədalətsiz 
müharibənin fəsadlarına baxmayaraq, Heydər Əliyev 
yenə də ədəbiyyat sahəsinə öz diqqət və qayğısını azalt
mırdı. 1994-cü ildə satirik qələm ustası Cəlil Məmməd
quluzadənin 125 illik yubileyinin keçirilməsi həmin çə
tinliklər dövründə böyük hadisə idi. Həmçinin Azərbay
canın azadlıq mücadiləsində fərqlənən şairlərin dövlət 
tərəfindən mükafatlandırılması milli müstəqilliyə xid
mət edirdi. 1995-ci ildə ilk dəfə Heydər Əliyev tərəfin
dən Bəxtiyar Vahabzadəyə verilən "İstiqlal" ordeninə 
sonralar Məmməd Araz və Xəlil Rza Ulutürk də layiq 
görülmüşdür.

Dahi lider Heydər Əliyev 6 noyabr 1996-cı ildə 
Türk Dünyası Yazıçılarının III Qurultayında çıxışı za
manı bəşəri və ortaq türk abidələrinin adlarını vurğula- 
maqla böyük türk coğrafiyasının xəritəsini cızmışdır: 
"Qədim dövrlərdə "Dədə Qorqud", "Manas", "Alpamış", 
"Koroğlu" dastanları, xalqlarımızın hamısına mənsub 
olan dahi şairlərimiz, yazıçılarımız - Nizami, Yunus 
Əmrə, Əlişir Nəvai, Füzuli, Nəsimi, Məhtimqulu, Abay 

və digərləri xalqlarımızın tarixini, mənəvi dəyərlərini 
əks etdirən, xalqlarımızı dünyada tanıdan ölməz əsərlər 
yaratmışlar”

Heydər Əliyev sovet hakimiyyəti illərində olduğu 
kimi müstəqilik illərində də yazıçıların qurultayında işti
rak etmişdir. 1997-ci ilin oktyabrında Azərbaycan Yazı
çılar Birliyinin X qurultayında iştirakı və söylədiyi "Şəx
sən mən ədəbiyyatı çox sevən adamam ve gənc vaxtla
rımdan, hətta uşaqlıqdan, məktəbdə ilk ədəbiyyat nümu
nələrini oxuyandan ədəbiyyatı sevmişəm" - sözləri ədə
biyyata böyük sevginin ifadəsi idi. Həmin qurultayın sə
mərəli nəticəsi olaraq Azərbaycan Yazıçılar Birliyinin 
mətbu orqanları olan "Azərbaycan", "Ulduz", "Qobus
tan" jurnalları və "Ədəbiyyat qəzeti" dövlət tərəfindən 
maliyyələşdirilərək nəşr edilməyə başladı.

Heydər Əliyevin ədəbiyyat sahəsində xidmətlərin
dən söz düşəndə onun folklora və folklor nümunələrinə 
biganə olmadığını da söyləmək lazımdır. 1997- 2000-ci 
illərdə "Dədə Qorqud" dastanının Bakı ilə yanaşı, Drez
den ve YUNESKO-da yubileyinin təşkili buna örnəkdir.
2000-ci  ildə "Kitabi-Dədə Qorqud" eposunun 1300 illiyi 
münasibətilə həyata keçirilən silsilə tədbirlər nəinki fol
klorşünaslığa, o cümlədən ədəbiyyatşünaslığa böyük tə
kan verdi. Bu ənənəni davam etdirən Prezident İlham 
Əliyev 28 dekabr 2013-cü ildə "Dədə Qorqud" dastanları 
əsasında çoxseriyalı bədii televiziya filminin çəkilməsi 
haqqında" və 20 fevral 2015-ci ildə "Kitabi-Dədə Qor
qudun alman diline ilk tərcüməsi ve nəşrinin 200 illiyi
nin qeyd edilməsi haqqında" sərəncam imzalamışdır.

"Dədə Qorqud" eposuna verilən dövlət dəyəri milli 
kimliyə verilən əvəzolunmaz dəyər idi. Heydər Əliyevin 
bu tipli xidmətlərini nəzərə alan beynəlxalq qurumlar 
onun fədakarlıqlarını dəyərləndirməyi də unutmamışlar. 
1986-cı ildən təsis edilən Beynəlxalq Atatürk Sülh Mü
kafatının 1 noyabr 1999-cu ildə Heyder Əliyevə verilmə
si də həmin dəyərin bir parçasıdır. Bundan bir il sonra 22 
iyun 2000-ci il Moskvada azərbaycanlıların ümumrusiya 
konqresində çıxış edən ulu öndər bir daha hər bir azər
baycanlının yanında olmaqdan qürurlandığını sübut edir. 
Harada yaşamasından asılı olmayaraq milli dövlətçilik 
marağına xidmət etməli olduqlarını vurğulayır. Öz fə
aliyyətində bunun ən yaxşı nümunəsini göstərir. 9 mart
2001-ci  ildə paytaxtımızda Atatürk Mərkəzinin yaradıl
ması ilə ulu öndərin milli xidmətlərinə daha bir töhfə əla
və olunur.

Heydər Əliyev yalnız ədəbiyyatın yox, həmçinin 
ədəbiyyatın əsas istinadgahı olan dilin də inkişafını diq
qətdən kənarda saxlamamışdır. 18 iyun 2001-ci il "Döv
lət dilinin tətbiqi işinin təkmilləşdirilməsi haqqında" AR 
Prezidentinin fərmanı ilə rus dilinin hegemonluğunu 
azaltdı. Bir neçə ay sonra, 1 avqust 2001-ci ildə "Azər
baycan Əlifbası və Azərbaycan Dili Gününün təsis edil
məsi haqqında" fərman verilməklə kiril əlifbasının yarım 
əsrdən çox davam edən hökmranlığına son qoyulmuş
dur. 4 yanvar 2003-cü il "Azərbaycan Respublikası Döv
lət dili haqqında" Azərbaycan Qanunu"nun tətbiq edil
məsi barədə" fərman isə bütün bu işlərin məqsədyönlü 
həyata keçirilməsinə zəmin yaratdı.

Heydər Əliyevin ədəbiyyat adamlarına qarşı sevgisi 
birtərəfli olmamış, onlar da daim bu şəxsiyyətin fəaliy
yətini müxtəlif janrlarda olan əsərlərlə işıqlandırmışlar. 
Hələ sovetlər zamanında, 1974-cü ildə Cənubi Azərbay
can şairi Bulud Qaraçorlu Səhəndin yazdığı "Elimin da
yağı, yurdumun fəxri Heydər müəllimə" şeiri sonralar 
çoxlu ardıclılar tərəfindən davam etdirilmişdir. Müstə
qillik dövründə eyni mövzulu çoxlu lirik şeirlər yazıl
maqla bərabər irihəcmli poemalar da qələmə alınmışdır. 
Bu əsərlərə nümunə olaraq Elxan Zal Qaraxanlının "Anıt 
məzar dastanı", Zəlimxan Yaqubun "Əbədiyyət dastanı", 
Sabir Mustafanın "Qayıdış", Ramiz Məmmədzadənin 
"Zirvə", Fikrət Qocanın "Gərək bu günləri görəydin 
özün", Fəridə Ləmanın "Onu zaman seçib", Rəfiq Zəka 
Xəndanın "Heydər baba", Elman Həbibin "Heydəma- 
mə", Ramiz Duyğunun "Prezidentin ürəyi", Ramiz Hey
dərin "İlhamlı gələcək", Mirkazım Seyidovun "Heydər 
dühası" və s. göstərə bilərik. Eyni zamanda Heydər Əli
yevin obrazı yaradılmış səhnə əsərlərinə Hidayətin "Bur
dan bir atlı keçdi" pyesini, Adil Babayevin "Koroğlunun 
Çənlibelə qayıdışı", Aqşin Babayevin "Xilaskar" tama
şalarını, İftixar Priyevin "Qurtuluş dastanı" dramını mi
sal gətirə bilərik.

Bir nüansa da toxunmaq lazımdır ki, Heydər Əliye
vin həyat və fəaliyyəti yalnız bədii əsərlərdə deyil, tədqi
qat əsərlərində də əksini tapmışdır. Bu əsərlərdən biri ilk 
nəşri 1998-ci ildə, ikinci nəşri 2009-cu ildə olmuş 
"Heydər Əliyev və Azərbaycan Ədəbiyyatı" kitabıdır. 
2010-cu ildə AMEA Ədəbiyyat İnstitutu tərəfindən təq

dim olunan bu kitab ədəbiyyat sahəsi üzrə Azərbaycan 
Respublikası Dövlət Mükafatına layiq görülmüşdür. 
Bunlardan əlavə, Tərlan Novruzovun "Heydər Əliyev və 
ədəbiyyat məsələləri" kitabları, eləcə də Elmira Axundo- 
vanın 2014-cü ildə çap olunmuş 6 cildlik "Heydər Əli
yev: şəxsiyyət və zaman" publisist romanı da ulu öndərin 
ədəbiyyatla bağlılığı barədə qələmə alınıb.

Göründüyü kimi, Heydər Əliyev hər bir ədibə xüsu
si qayğı göstərmiş, onların layiqli dəyərlərini almalarına 
şərait yaratmışdır.

Gülnar Səma 
"Kaspi.az", S.10 

12.05.2018

Heydər Əliyev obrazı

Ulu Öndər Heydər Əliyevin obrazı Azərbaycan xal
qının qəlbində, təsəvvür və xəyallarında əbədi yer tut
muşdur. O cümlədən, şairlər, yazıçılar, publisistlər, dra
maturqlar, ədiblər xalqın mütəfəkkir rəhbərinin, ümum
milli liderinin, xilaskarının, dahi şəxsiyyət və insanın ta
rixi və bədii obrazını yaratmağa çalışmışlar. AMEA Ni
zami Gəncəvi adına Ədəbiyyat İnstitutunda akademik 
İsa Həbibbəylinin ideya müəllifliyi və ümumi redaktəsi 
ilə təzəcə çapdan çıxmış "Ədəbiyyatda Heydər Əliyev 
obrazı: tarixi gerçəklikdən ideala" adlı monoqrafiyada 
(Bakı, "Elm və təhsil", 2018) ədəbiyyatşünaslığımızda 
ilk dəfə olaraq məhz ədəbiyyatın Heydər Əliyev fenome
ninə münasibəti, reaksiyası, dahi şəxsiyyətin bədii əsər
lərdə obrazının təcəssümlənməsi sistemli tədqiq olunur.

Həmin tədqiqatda bədii ədəbiyyatın Heydər Əliyev 
mövzusuna müxtəlif janrlarda və hər bir janrın öz təbi
ətindən çıxış edərək yanaşdığı müşahidə və təsbit olunur. 
Təbii ki, bugün öndə ümumxalq sevgisindən doğan po
etik tərənnüm, təcəssüm, heyrət və məhəbbətin ifadəsi - 
poeziya; tarixi hadisələrə gerçək və birbaşa münasibətin 
faktı olan ədəbi publisistika gəlir. Bədii nəsrdə Heydər 
Əliyev mövzusunun inikası və dərki yenicə başlanılmış, 
amma kifayət qədər miqyaslı və əhatəlidir. Müasirləri 
Heydər Əliyev miqyasının əlçatmazlığını adətən uca, nə
həng dağla müqayisə edirlər. Belə ki, bu nəhənglikdən 
yaranan heyrəti ifadə etmək bir şeydir, həmin nəhəngliyi 
dərk və bədii təsvir etmək başqa bir məsələ. Zaman keç

dikcə, uzaqlaşdıqca, Heydər Əliyev obrazının nəhəngliyi 
daha aydın görünür, dərk olunur, qələmə gəlir.

Məsuliyyətli və şərəfli olduğu qədər də, mövzunun 
mürəkkəbliyi, çətinliyi ilə ən çox dramaturqlar üzləşir
lər. Heydər Əliyev haqqında səhnə əsərləri çox deyildir, 
amma vardır. Bu halda Əjdər Olun "Canlı lətifələr, əhva
latlar" kitabından bir məqam yada düşür (həmin əhvalat 
Anarın "Unudulmaz görüşlər" memuar əsərində də xatır
lanır). "Bir dəfə hansı bölgəyə səfərdəsə "Uzaq sahillər
də" filmində Mehdi Hüseynzadə rolunun ifaçısı aktyor 
Nodar Şaşıqoğlu da Heydər Əliyevlə birgə olur. Yazıçı 
Anar danışırdı ki, görüşlərin birində elə məqam yaranır 
ki, Nodar Şaşıqoğlu Heydər Əliyevə ərklə deyir: "- Yol
daş Əliyev! Məndən muğayat olun, bir də gördünüz ki, 
Sizin rolunuzu oynayıram!" Heydər Əliyev halım dəyiş
mədən ona belə cavab verir: "Buna ehtiyac yoxdur, mən 
öz rolumu özüm oynayıram!" Yumorla deyilmiş bu söz
lərdə böyük həqiqət var. Nə qədər şərəfli olsa da, bugün 
belə, Heydər Əliyevin obrazını səhnədə canlandırmaq 
dramaturgiyadan və teatrdan böyük qüdrət istəyir.

Bilirik ki, xalq yaradıcılığının, folklorun hədəfində 
real qəhrəmanlara, tarixi şəxsiyyətlərə ümumxalq sevgi
si durur. Sovet rejimində çox az rəhbərlər, tarixi simalar 
folklor qəhrəmanına çevrilə bilmiş, barəsində xalq "ol
muş və olmamış" əhvalatlar söyləmişdir. Heydər Əliyev 
haqqında ilk əfsanələr hələ gəncliyindən, sovet təhlükə
sizlik orqanlarında, Elmira Axundovanın sözləri ilə de
sək, "ən sirli" təşkilatda çalışdığı zamanlardan dolaşma
ğa başlayır. "Heydər Əliyev: şəxsiyyət və zaman" çox
cildlik roman-tədqiqatında müəllif bu məqama diqqət 

çəkir: "Heydər Əliyevin dövlət təhlükəsizliyi orqanların- 
dakı işi barədə mənə bir çox sensasiyalı, lakin əslində əf
sanə olan əhvalatları eşitmək və oxumaq müyəssər ol
muşdur. Yəqin belə də olmalıdır: bütün görkəmli şəxsiy
yətlərin həyatı əfsanələrə bürünür, şaiyələrlə dolur, xü
susən də şəxsiyyət Sovet İttifaqının ən qapalı və sirli təş
kilatında general rütbəsinə qədər yüksələ bilibsə..." Ro
manda bir sıra qeyri-adi sərgüzəştləri misal gətirərək, 
müəllif bütün bunların Heydər Əliyevin DTK sıraların
da, həqiqətən də, əfsanəvi fəaliyyətindən qaynaqlandığı
nı təsbit edir. Xalq təfəkkürü "sirli təşkilat"da çalışan 
qəhrəmanının hünərvər, vətənpərvər və milliyyətçi obra
zını yaradır.

Heydər Əliyevin xalq arasında əfsanəvi obrazı daha 
geniş miqyasda respublikaya rəhbərlik etməyə başladığı, 
Azərbaycan Kommunist Partiyası Mərkəzi Komitəsinin 
birinci katibi seçildiyi dövrdən yayılır. Elmira Axundova 
roman-tədqiqatında Heydər Əliyevin o zamanlar xalq 
arasında böyük əks-səda doğurmuş "şah abbassayağı" 
dərviş gəzintilərinə diqqət yetirir. Həmin əhvalat Anarın 
"Şəxsiyyətin miqyası" essesində də yer tapmışdır: "Mər
kəzi Komitənin katibi seçiləndən sonra ilk vaxtlar çox 
adamın üzdən tanımadığı Heydər Əliyev "Şah Abbassa- 
yağı tərki-libas" olaraq bazarları, dükanları gəzir, qanun
suzluqları, əliəyrilikləri, pozuntuları özü öz gözləriylə 
əyani müşahidə edir və yerindəcə müqəssirin cəzasını 
verirdi. Və belə faktlar da əhalidə yeni ədalətli rəhbərin 
iş başına gəlməsi və hər cür ədalətsizliklərin kökünü kə
səcəyi haqqında söz-söhbətlərin geniş yayılmasına səbəb 
olurdu...

Heydər Əliyevin şifahi şəkildə obrazının, dildən - 
dilə düşərək yaranmasına dair Mövlud Süleymanlı "Qırx 
ilin yeddi görüşü" memuar-əsərində misallar gətirir. 
Bunlardan biri Azərbaycan dili barəsindədir: "Yadımda
dır, 70-ci illərin ortalarıydı, Novruz bayramı ərəfəsində 
böyükdən kiçiyə hamı Şıx çimərliyi səmtində ağac ək
məyə çıxmışdı. Yazıçılar İttifaqının ayrıca sahəsi vardı, 
orda ağac əkirdik. Heydər Əliyev sahələri dolaşıb, adam
larla görüşüb axırda yazıçıların yanına gəldi. Həmişə ol
duğu kimi səmimiydi, ərki çatanlarla zarafat edir, gənc
lərlə maraqlanırdı. Şair Qabil yenə özünəməxsus oriji
nallığı ilə seçildi: "-Yoldaş Əliyev, Siz azərbaycanca nə 
gözəl danışırsınız!" Heydər Əliyev astadan gülüb dedi: 
"- Qabil, sən niyə mənim rusca gözəl danışmağıma təəc
cüb etmirsən, azərbaycanca danışmağıma təəccüb edir
sən? Bu dil mənim ana dilimdir, mən bu dili bilməliyəm! 
Eləcə də hamımız". Bu söz, bu fikir elə oradaca alqışlarla 
qarşılandı... Amma onunla bitmədi, çoxlarımızın xəbəri 
olmadan bu söz, bu fikir kiçik məcrasından çıxdı. Uzun 
müddət milli tərbiyəmizdə iş gördü... Bu da faktdır ki, 
bir az əvvəl yuxarı səviyyələrdə Azərbaycan dilində 
ümumiyyətlə danışıq getmirdi, rus dilini pis bilənləri işə 
götürmürdülər, ona pis baxırdılar və s. Adi bir iməcilik 
günündə deyilmiş bu söz, bu fikir və ümumiyyətlə 
Heydər Əliyev fəaliyyəti doğma dilimizə olan soyuq 
münasibəti dəyişdirdi. Yeri gəldi-gəlmədi rus dilində da
nışan və danışmağa can atan kütləviliyin qarşısı alındı..."

Akademik Ramiz Mehdiyev yazır: "Bütövlükdə 
Heydər Əliyev epoxası yüksəliş epoxasıdır. Bu illərdə 

Azərbaycanda milli mənlik şüuru xüsusilə güclənmişdi. 
Heydər Əliyev bu prosesi çox böyük həssaslıq və uzaq
görənliklə idarə edir və tənzimləyirdi. Sovet sisteminin 
güclü təzyiqinə baxmayaraq, Azərbaycanın gələcək mil
li dövlətçiliyi naminə mühüm addımlar atılırdı. Bu fə
aliyyətin ən mühüm istiqamətlərindən biri Heydər Əli
yev tərəfindən yaradılmış milli dövlətçilik, xalqımızın 
ümummilli mənəvi birliyi konsepsiyasında mühüm yer 
tutan Azərbaycan dilinin hərtərəfli dəstəklənməsi olmuş
dur".

Belə ki, milli xalq mərasimlərinin qorunub-saxlan
ması, getdikcə daha geniş əhatə alması faktı da Heydər 
Əliyevin respublikaya başçılığı dövrünə təsadüf edir. 
Mövlud Süleymanlı yazır: "Rəhmətlik Rəsul Rza danı
şırdı ki, (Anarın dediklərindən) Azərbaycan KP MK-nın 
I katibi Heydər Əliyevin qəbulunda oldum... Novruz 
bayramı ilə bağlı fikirlərimi bildirdim. Mənə dedi: "-Rə
sul müəllim, gəlin gedək bizim evə, görək Novruz bayra
mını siz yaxşı keçirirsiniz, yoxsa biz. Əgər bizim ziyalı
larımız Novruz bayramını mənim tapşırığımla keçirə
cəklərsə, bu heç də yaxşı deyil... Qoy ürəkləri istədikləri 
şəkildə keçirsinlər". O zaman 70-ci illərin əvvəlləri idi, 
bu söz də dildən-dilə düşdü. Yaz bayramımız öz səməni- 
siylə evlərdən bayıra çıxdı, yaxınlı-uzaqlı yurdumuzu 
dolaşdı..."

Heydər Əliyevin obrazını təcəssümləndirən şifahi 
əhvalatlar, şəksiz ki, sovet rejimində yazıya alına bil
məzdi. İlk dəfə müstəqillik dövründə yazıçı Əjdər Ol tə
şəbbüs edərək, həmin əhvalatların bir qismini "Müdrik

lik anlan" (1996), bir il sonra təkmilləşdirərək bir daha 
"Müdriklik" (1998) adı ilə çap etdirir, "Canlı lətifələr, 
əhvalatlar, deyimlər" (2015) kitabına da daxil edir. Yazı
çı niyyətini kitaba önsözdə belə açıqlamışdır: "Görkəmli 
siyasətçi və dövlət xadimi, Azərbaycan dövlətçiliyi tari
xində əvəzsiz xidmətlər göstərən, hakimiyyət ustası, 
ayıq-sayıq, çətin anlarında özünü itirməyib xoş günlərin
də hissə qapılmayan, şəraiti həmişə doğru-düzgün qiy
mətləndirən, əzəmətli, şax, çevik, yorulmaz, dözümlü, 
hafizəli, gərgin vəziyyətdən çıxış yolu tapmaqda bənzər
siz iti fikri, qətiyyəti olan Heydər Əlirza oğlu Əliyev bü
tün yüksək keyfiyyətlərilə yanaşı, həm də güclü yumor 
hissinə malik, hazırcavab, sözün çəkisini bilən, dediyini 
vaxtında və yerində deyən bir şəxsiyyət idi. Heydər Əli
yevin yuxarıda sadaladığım dəyərli mənəvi keyfiyyətlə
rilə bağlı maraqlı əhvalatlarla tanış olun. Eşitdiyim və 
yaxud şahidi olduğum bu əhvalatlarda dünyagörmüş bir 
insan ömrünün müdriklik məqamlarını yaşayır. Heydər 
Əliyev çıxışlarımın birində deyib: "Sinəm doludur. On
lar gərək yazıla və xalqa çatdırıla. Mənim bildiklərimi, 
demək olar ki, Azərbaycanda heç kim bilmir!".

Ulu öndərə ümumxalq sevgisinin faktı olan "Canlı 
lətifələr, əhvalatlar, deyimlər" həm də yazı ədəbiyyatı, 
bədii nəsr nümunəsidir. Heydər Əliyev obrazının dürüst, 
reallığa, tarixi həqiqətə tam uyğun əks olunmasında ya
zıçı sənətkarlığı mühüm rol oynayır. Heydər Əliyevin 
həyatı başdan-başa mənalı əhvalatlardan ibarətdir. Əjdər 
Ol deyir: hər əhvalatı yazıya gətirmək mümkünsüzdür, 
lətifə janrı yığcam, mənalı olmalı, yumor yükü daşımalı

dır. Burda əsas sözün sahibi Heydər Əliyevdir, əhvalata 
o yekun vurmalı və təbii ki, qəfil yumoru ilə oxucunu 
düşündürməlidir. Heydər Əliyev ömrünün müxtəlif an
larını bu və ya digər rakursdan qabardan canlı lətifə, əh
valat və deyimlər əsl müdriklik təzahürü olub, xalq gülü
şü ədəbiyyatına da bir töhfədir.

Heydər Əliyev mövzusunun nəsrdə inikası ən çox 
bədii-sənədli janrda reallaşmışdır. Heydər Əliyevin hə
yat yolunu bütövlükdə ehtiva edən, işıqlandıran ayrıca 
bədii əsər, tarixi roman yazılmamışdır. Bütün çətinliyi 
və məsuliyyəti ilə birgə, görünür ki, bu hələ yaxın gələ
cəyin işidir. Amma çox əlamətdar haldır ki, ulu öndərin 
ilk bioqrafları dahi şəxsiyyətin həyatını, zəngin və nə
həng fəaliyyətini araşdırmış və məhz bədii-sənədli janr
da qələmə almışlar. Heydər Əliyevin tarixi obrazını əks 
etdirməklə birgə, ilk bədii obrazını da həmin əsərlər bizə 
təqdim edir. Söhbət Viktor Andriyanov və Hüseynbala 
Mirəlomovun "Görkəmli adamların həyatı" bioqrafık 
silsiləsindən çap olunmuş "Heydər Əliyev" (2008) və El
mira Axundovanın altı cilddə, irihəcmli "Heydər Əliyev: 
şəxsiyyət və zaman" (2007-2013) kitablarından gedir. 
Hər iki əsər rus və Azərbaycan dillərində böyük tirajla 
nəşr olunaraq geniş maraq və rəğbətlə qarşılanmışdır. El
mira Axundovanın altı cildliyi Azərbaycan Respublika
sının Prezidenti İlham Əliyev tərəfindən yüksək qiymət- 
ləndirilərək, Heydər Əliyev mükafatına layiq görülmüş
dür.

Hər iki əsərdə Heydər Əliyev obrazı geniş zaman və 
tarix kontekstində işıqlandırılmış, həyatının müxtəlif 

mərhələləri: uşaqlıq və gənclik illəri, Dövlət Təhlükəsiz
lik Komitəsindəki fəaliyyəti (1944-1969), Azərbaycan 
Kommunist Partiyası Mərkəzi Komitəsinin birinci katibi 
kimi Azərbaycan Sovet Sosialist Respublikasına rəhbər
lik etdiyi (1969-1982) və mərkəzi hakimiyyətə yüksəldi
yi Sovet İttifaqı Kommunist Partiyası Mərkəzi Komitəsi 
(Sov.İKP MK) Siyasi Bürosunun üzvü və SSRİ Nazirlər 
Sovetinin sədrinin birinci müavini kimi fəaliyyət gös
tərdiyi (1982-1987) dövrlər, Sovet İttifaqının süqutu və 
Vətənə qayıdışı (1987-1990), milli istiqlal hərəkatının 
Naxçıvan dövrü (1990- 1993), Xilaskarlıq missiyası və 
Müstəqil Azərbaycanın qurucusu kimi (1993-2003) - 
geniş materiallar, sənədlər, canlı şahidlər və xatirələrin 
dili ilə, eyni zamanda yüksək ideya-bədii sənətkarlıqla, 
iti yazıçı müşahidəsi, ümumiləşdirmə bacarığı, təsvir və 
təcəssüm ustalığı, dərin təhlillər və şərhlərlə, sirayətedi- 
ci, oxucunu daim maraq təsirindo saxlayan bədii üslubda 
təqdim olunmuşdur.

Heydər Əliyev obrazı bir sıra memuar nəsri nümu
nələrində Anarın "Unudulmaz görüşlər", Elçinin "Tarix
lə üz-üzə dayanmış adam", Mövlud Süleymanlmın "Qırx 
ilin yeddi görüşü", İsa Hüseynovun "Həyatımdan səhi
fələr", Vidadi Babanlının "Unutmadığım günlər", Hafiz 
Paşayevin "Bir səfirin manifesti", Səyyad Aranın 
"Heydər Əliyevin Amerika fəthi", Hüseynbala Mirələ- 
movun "İşığın izi ilə" əsərlərində bu və ya digər rakurs
dan, Ulu Öndərlə görüşlərdən doğan canlı təəssürat əsa
sında əksini tapmışdır.

1990-cı illərin çətin ictimai-siyasi həyatını, müstə
qillik yolunun ağırlığı və ziddiyyətlərini əks etdirən bir 
sıra bədii əsərlərdə - Sabir Rüstəmxanlının "Xətai yur
du" romanında, Aqil Abbasın "Çadırda Üzeyir Hacıbə
yov doğula bilməz" povestində, Afaq Məsudun "Dahi" 
hekayəsində hadisələrdən ani keçən Heydər Əliyevin ta
rixi obrazını görürük. Çox maraqlıdır ki, janrlar içərisin
də bədii detektiv Heydər Əliyevin və xalqın həyatındakı 
mürəkkəb və çətin dövrlərə müraciət etmiş, Çingiz Ab
dullayevin, Elmira Axundovanın, İsa Nəcəfovun siyasi 
detektivlərində ulu öndərin xilaskarlıq missiyası gərgin 
hadisələr fonunda qələmə alınmışdır.

Tarixi planda yanaşdıqda Heydər Əliyev obrazı bə
dii nəsrdə ən çox Xilaskar kimi, xilaskarlıq missiyası ilə 
təqdim və təfsir olunur. Həm də üç məqam, üç səciyyə
də:

1) Hələ dövlət təhlükəsizlik sahəsində çalışdığı za
man Heydər Əliyev milli insanın xilaskarı kimi çıxış 
edir; neçə-neçə milli düşüncəli gəncləri qoruyur, həbs 
olunmaqdan, ölümdən xilas edir; dissidentizmdən yayın
dıraraq milli quruculuq proseslərinə yönləndirir. Elmira 
Axundovanın "Heydər Əliyev: şəxsiyyət və zaman", 
Anarın "Unudulmaz görüşlər", Hüseynbala Mirələmo- 
vun "Xəcalət", Əjdər Olun "Canlı lətifələr, əhvalatlar, 
deyimlər" əsərlərin- də, xüsusən Tofiq Abdinin "Dövlət 
çevrilişi" povesti və Mövlud Süleymanlının "Qırx ilin 
yeddi görüşü" memuarmda bu obrazın təfərrüatları ək
sini tapıb.

2) Respublikanın, Sovet Azərbaycanının xilaskarı 
obrazı. 1969-1982-ci illərdə Heydər Əliyev Sovet İttifa
qının müttəfiq respublikalarından biri olan Azərbaycan 
Sovet Sosialist Respublikasına başçılıq etmiş, rəhbərliyi 
dövründə Azərbaycan iqtisadiyyatı, sənayesi, kənd tə
sərrüfatı, elm və mədəniyyəti, ədəbiyyat və incənəsəti 
inkişaf etmiş, bu dövrdə xalqın ictimai və milli şüuru art
mış, müasir dünya səviyyəsinə yüksəlmişdir. Amma ma
raqlıdır ki, həmin dövrdə(n) Heydər Əliyev ədəbiyyatın 
yaddaşında heç də kommunist lider, partokrat məmur, 
yaxud "Moskva emissarı" kimi deyil, əksinə, dissident 
obrazı ilə yer almışdır. Bəlkə də burda bir qanunauyğun
luq gizlənir. Əjdər Olun "Canlı lətifələr, əhvalatlar, de
yimlər" kitabında belə bir "olmuş əhvalat" var: "Yazıçı
ların X qurultayında çıxış edən Heydər Əliyev sovet 
dövründə Azərbaycan yazıçılarının cəsarətindən söz 
açıb dedi:."- Əslində, o dövrdə elə siz hamınız dissident 
olmusunuz". Rəyasət Heyətində oturmuş yazıçı Anar 
ayağa durub, üzr istəyərək Heydər Əliyevin fikrinə qo
şuldu: "-Hörmətli Prezident, bir dəfə çıxışınızda dediniz 
ki, sovet dövründə ən böyük dissident mən olmuşam". 
Heydər Əliyev məmnun halda Anarın sözünü təsdiqlədi: 
"-O da doğrudur! O zaman Kommunist Partiyası daxi
lində ən böyük dissident mən idim!"

Anar, Elmira Axundova, Viktor Andriyanov və Hü
seynbala Mirələmov Respublikanın başçısı kimi Heydər 
Əliyevin tarixi missiyasını, həyatın və cəmiyyətin bütün 
sahələrində apardığı inqilabi islahatlara görə "xilaskar" 
obrazı ilə səciyyələndirmişlər. Əgər bura qədər, dövlət

təhlükəsizliyi sıralarında onun fəaliyyəti milli insanın xi
lası naminə yönəlmişdisə, bu dəfə daha böyük miqyasda 
- ətalətə, durğunluğa, staqnasiyaya mübtəla olmuş res
publikanın, ölkənin qurtulmasına yönəlir. Vidadi Baban- 
lının "Unutmadığım günlər", İsa Hüseynovun "Həyatım
dan səhifələr", Anarın, Elçinin, Maqsud İbrahimbəyo- 
vun, Mark Verxovskinin və b.-nın memuar əsərlərində 
bu dövrün təsərrüfat və mədəniyyət quruculuğu proses
lərində Heydər Əliyevin portret çizgiləri yaxından müşa
hidələr əsasında qələmə alınmışdır.

3) Ən nəhayət, millətin, xalqın, müstəqil dövlətçili
yimizin Xilaskar obrazı. Bu obraz bəzən ani də olsa, on
larla bədii əsərdən keçir. Maraqlıdır ki, qeyd olunduğu 
kimi, yazıçılar dövrün hadisələrinə yalnız bədii-sənədli 
nəsrdə deyil, detektiv janrında da müraciət etmiş, bir- 
birinin ardınca Elmira Axundova və İsa Nəcəfovun "Na
şirin ölümü" (2000), İsa Nəcəfovun "Gecə yarısında 
qətl" (2000), Elmira Axundovanın "Şüşə saray" (2007) 
siyasi detektivləri, Çingiz Abdullayevin "Qanın üç rən
gi" (2001) detektiv romanı yaranmışdır. Bəlkə də təəc
cüblü deyil, 1990-cı illərin əvvəlləri - müstəqilliyinə can 
atan Azərbaycan xalqının şərəfli səhifələr dolu azadlıq 
mübarizəsi ilə yanaşı, tariximizin on dramatik, siyasi ha
kimiyyət uğrunda intriqalarla səciyyəvi bir dövrüdür. 
Adı çəkilən əsərlər detektiv janrında qələmə alınsa da, 
sırf tarixi materiallara söykənir; bədii təxəyyül burda 
özünü əsasən yazıçı ustalığı və sənətkarlıq tərəflərində 
göstərir.

Adı çəkilən romanlarda bu və ya digər həcmdə 
Heydər Əliyevin obrazı yer alır. Yazıçılar tarixən bəlli 
olan həqiqətləri - dövlət müstəqilliyini əldə etdikdən 
sonra Azərbaycan xalqının daxili ziddiyyətlər və xarici 
təzyiqlər nəticəsində az qala onu itirməsinə qənşər Ulu 
Öndərin siyasət meydanına qayıdıb, nəhəng bir atlant ki
mi xilaskarlıq missiyasını çiyinlərinə götürməsi, Müstə
qil Azərbaycanın taleyini həll etməsi hadisələrini bədii 
nəsrin həqiqətinə çevirə bilmiş, müstəqilliyin heç də 
asan qazanılmadığı, bu yolda ən çox Heydər Əliyev dü
hasına, "Heydər - Xalq" sevgisinə borclu olduğumuz 
ideyasını aşılaya bilmişlər.

Müstəqillik dövründə yaranmış, adını çəkdiyim və 
çəkmədiyim onlarla əsərdə Ulu Öndərin obrazı xilaskar
lıq missiyası ilə yanaşı, ümummilli lider, böyük dövlət 
xadimi və siyasətçi, müasir Azərbaycanın, müstəqil 
Azərbaycan dövlətinin memarı, mədəniyyət və cəmiyyət 
qurucusu, milli mənəviyyatın qoruyucusu, ədəbiyyat və 
sənət bilicisi, ali və dahi insan, möhtəşəm şəxsiyyət, ən 
böyük azərbaycanlı və s. məqamlarda da təsvir olunmuş, 
ədəbiyyat çoxyönlü, çoxcəhətli, universal keyfiyyətlərin 
vəhdətini qapsayan Heydər Əliyev obrazının bütövlüyü
nü təqdim etməyə çalışmışdır.

Xalq yazıçısı Anar 2003-cü ilin dekabrında qələmə 
aldığı "Qalib gəldi, qalib getdi" vida yazısında ulu öndə
rin həyat yolunu, uzun ömür dastanını görükdürə bilən 
yığcam bir obraz-ifadə işlədir - Qalib! "Dünyaya qalib 
kimi gəldi, dünyadan qalib kimi getdi..." Yazıçının düz
gün sezdiyi bu Obraz Heydər Əliyevin tərcümeyi- 

halının bütün pillələri, dönəmləri, nöqtələrində bir insan 
kimi, şəxsiyyət kimi, fenomen kimi tarixi fəaliyyətinin 
başlıca uğurlarını, nəticələrini, yekunlarını özündə qap- 
sayır. Və ulu öndər haqqında yazılan bütün əsərlərdə təs
bitini tapır. Bioqraflaıı həyat tarixçəsinin hər mərhələ
sində Heydər Əliyevi qalib kimi görür və qələmə alırlar.

Heydər Əliyevin obrazını yaratmağa çalışanlar daim 
sual verir: onu qələbəyə aparan, həyatın və tarixin bütün 
sınaqlarından hər dəfə qalib çıxaran hansı keyfiyyətlər
dir? Fitri istedad, universal bacarıqlar - öz yerində, bir 
qədər mücərrəd görünən bu xassələr ümumən dahi in
sanlarda olur. Heydər Əliyev xarakterinin sirri son dərə
cə düzgünlüyü, həqiqətpərəstliyi, haqqa, ədalətə inam 
hissində gizlənir. Fəaliyyətinin zirvəsində: "Qoy ədalət 
zəfər çalsın!" - deyə bütün dünyaya hayqıran Heydər 
Əliyevi lap əvvəldən qələbələrə doğru səsləyən və apa
ran həmin ali ictimai duyğu olmuşdur. Haqqın, həqiqə
tin, ədalətin qələbəsi uğrunda səylər, çalışmalar, çarpış
malar Heydər Əliyevin xarakterində zəhmətkeşlik, işgü
zarlıq, əzm və inadkarlıq, özünəinam, ən nəhayət, mü
asirlərinin qeyd etdiyi kimi: "dəmir iradə" formalaşdır
mışdır. Haqqında yazılan bütün əsərlərdə Heydər Əliyev 
"İradə mücəssəmi" kimi təqdim olunur. Ulu öndərin özü 
bu cəhəti siyasi rəhbər üçün vacib hesab edir: "Rəhbər 
işçinin İRADƏSİ olmalıdır, böyük İRADƏSİ. Hər bir 
rəhbər işçi bütün varlığı ilə dərk etməlidir ki, o öz xalqı
nın, öz millətinin, öz torpağının keşiyində dayanmalıdır. 
Yəni sən kənara çəkilib yalnız öz maraqlarını düşünmə
məlisən. Özünü yalnız bu işə həsr etməlisən..."

Bütün bu xassələrlə yanaşı, sözsüz ki, Heydər Əli
yev fenomenini yetirən onun böyük sevgisidir - həyat 
sevgisi, İnsan sevgisi, Xalq sevgisi, Millət sevgisi!; bili
yə, elmə, mədəniyyətə, bəşəriyyətə sevgisi!

Anar yazır: "Heydər Əliyev hər xalqa, bəlkə də, əsr
də bir dəfə qismət olan qənimət, nadir şəxsiyyət idi. Hə
yata qalib kimi gəlmişdi. Xalqı vəfatıyla sarsıdan, sarsı
daraq birləşdirən, kədərləndirərək bütövləşdirən Heydər 
Əliyev ölümüylə də zəfər çaldı. Kim nə deyir desin, nə 
yazır yazsın, qalıb gəldi, qalib getdi".

Ulu öndər Heydər Əliyevin adı, arzu və əməlləri 
onun ideya və ideallarında yaşayır. Gündən-günə yenilə
şən, çağdaş dünya meridianlarında yerini axtaran, Şərq
dən Qərbə, Qərbdən Şərqə gedən yolların qovşağında 
hər gün daha da çox mərkəz, görüş, ünsiyyət məkanı ro
lunu oynayan, bəşəriyyətin taleyini düşünən ictimai-si
yasi, tarixi- mədəni, qlobal, milli və multikultural ideya
ların, ideologiyaların, müzakirə və tədbirlərin əsl sınaq 
meydanına çevrilən ən yeni Azərbaycanın obrazı məhz 
Heydər Əliyev ideya və ideallarının təcəssümüdür. Bu 
yeni əsərin, yeni Azərbaycanın qəhrəmanı Heydər Əli
yev yolunun layiqli davamçısı, ulu öndərin Azərbaycan- 
çılıq təlimini yeni tarixi şəraitdə yaradıcı şəkildə inkişaf 
etdirən, Azərbaycan adını, Azərbaycan xalqının xoş niy
yət və məramlarını hər gün dünyaya daha da çox tanıdan, 
Azərbaycan Respublikasının prezidenti İlham Əliyevdir.

Yeni əsrin və əsərin qəhrəmanı haqqında ilk nümu
nələrin bədii-sənədli janrda yaranması da təəccüblü de
yil. Viktor Andriyanov və Hüseynbala Mirələmovun 

"Görkəmli adamların həyatı" seriyasından "İlham Əli
yev" (2007), Elmira Axundovanın "İlham Əliyev. Dəyiş
mələr fonunda Prezidentin portreti" (2016) bədii-sənədli 
əsərləri əsrin qəhrəmanının simasında ən yeni Azərbay
canın qazandığı qlobal uğurları, XXI əsrdə dünyaya səs 
salan yeniləşən Azərbaycanı görməyə imkan verir. Bu 
həm də Heydər Əliyev ideyalarının gerçəkliyi və qələbə
sidir.

Əslində, bugün milli ədəbiyyatda yaranan hər bir 
dəyərli əsərdə bütün uğurları, çətinlikləri, irəliyə doğru 
addımları ilə birgə ulu öndərin təməlini qoyduğu müasir 
Azərbaycanın obrazı var. Obrazın hüdudları və hüdud
suzluğu bu parametrlərdə görünür, gerçəkləşir.

Tehran Əlişanoğlu
AMEA-nın müxbir üzvü 

"Ədəbiyyat qəzeti" 
12.05. 2018

Ümummilli lider Heydər Əliyevin ədəbiyyat 
strategiyası

Yaxud Ulu Öndər Milli İctimai Şüurun 
Formalaşmasında Ədəbiyyatın Rolu Haqqında

Ümummilli liderimiz Heydər Əliyev istər sovet 
dövründə Azərbaycanda rəhbər vəzifələrdə çalışdığı 
vaxtlarda, istər respublikaya rəhbərlik etdiyi zamanlar
da, istərsə də müstəqil dövlətimizin başçısı olarkən xü
susi diqqət yetirdiyi, onun üçün prioritet olan sahələrdən 
biri də mədəniyyət idi.

Ümummilli lider milli tərəqqini mədəni inkişafdan 
ayrı təsəvvür etmir, mədəni inkişafı milli varlığın irəliyə 
doğru hərəkətində əsas təkanverici amillərdən biri sayır
dı. Bu nöqteyi-nəzərdən o, Azərbaycan xalqının ədəbi- 
bədii sərvətlərinə müstəsna dərəcədə böyük dəyər verir
di.

Ulu öndər Heydər Əliyevin Azərbaycan xalqına bö
yük sevgisi həm də onun milli ədəbiyyatımıza böyük 
sevgisindən qidalanırdı. O, ədəbiyyatımızı, şəxsən özü
nün və eyni zamanda xalqımızın qürur mənbəyi sayır, 
onun keçdiyi inkişaf yolunda milli varlığımızın və döv
lətçiliyimizin tarixi mənzərəsinin dəqiq təsvirini görür
dü. Azərbaycan yazıçılarının X qurultayındakı nitqində 
ulu öndər qürur hissi ilə deyirdi: "Xalqımızın tarixi çox 
zəngindir. Ancaq biz tariximizin qədim dövrlərini xatır
layarkən, yaxud onları cəmiyyətə, dünyaya daha geniş 
çatdırmaq istəyərkən, birinci növbədə və bəzən də yalnız 
mədəniyyətimizə, mədəniyyət, ədəbiyyat xadimlərinin 
yaratdığı əsərlərə, tarixi memarlıq abidələrimizə və bö

yük şairlərimizin, mütəfəkkirlərimizin yazdığı əsərlərə 
istinad edirik.

Biz Nizaminin, Xaqaninin, Nəsiminin, Füzulinin 
adlarını böyük iftixar hissi ilə çəkirik və onların əsərləri
ni oxuyaraq xalqımızın nə qədər dahi, müdrik və istedad
lı xalq olduğunu bir daha dərk edirik. Eyni zamanda, 
dünya, bəşər qarşısında bunlarla fəxr edirik, öyünü
rük. Öyünməyə də haqqımız var. Çünki bu böyük insan
lar nəinki xalqımızı, bütün bəşəriyyəti, bəşər tarixini 
zənginləşdirən əsərlər yazmışlar".

Ümummilli lider mənsub olduğu xalqın ədəbiyyatı
na qəlbən bağlı idi. Bu "bağlılığ"ın psixoloji əsasını şərt
ləndirən amil onunla müəyyənləşirdi ki, o, xalqının ədə
biyyatını dərindən bilirdi, ədəbiyyatımızın keçdiyi tarixi 
inkişaf yolunun hər səhifəsinə bələd idi. Azərbaycan 
ədəbiyyatını daim oxumaq, mütaliə etmək onun üçün ru
hi-mənəvi ehtiyaca çevrilmişdi. Ulu öndər qürurla etiraf 
edirdi ki, onun mənəvi təkamülündə ədəbiyyatımızın 
müstəsna rolu olmuşdur. O, ədəbiyyatın tərbiyəvi im
kanlarını önə çəkir, insanın mənəvi zənginləşməsində 
onun roluna inanır, Azərbaycan ədəbiyyatının bu baxım
dan gücünü xüsusi dəyərləndirir və bütün bunların tək
zibedilməz faktı kimi Azərbaycan ədəbiyyatının və 
ümumiyyətlə, ədəbiyyatın özünün şəxsiyyət kimi forma
laşmasındakı rolunu nümunə gətirirdi. Azərbaycan yazı
çılarının X qurultayında üzünü qurultay iştirakçılarına 
tutaraq dövlətimizin başçısı deyirdi: "Birincisi, şəxsən 
mən ədəbiyyatı çox sevən adamam və gənc vaxtlarım
dan, hətta uşaqlıqdan, məktəbdə ilk ədəbiyyat nümunə

lərini oxuyandan ədəbiyyatı sevmişəm. Bu gün sizə deyə 
bilərəm ki, şəxsən mənim bir insan kimi formalaşma
ğımda, təhsilimdə, əxlaqımda, mənəviyyatımda ədəbiy
yatın, mədəniyyətin çox böyük rolu olmuşdur... Yəni on
lar mənə təsir edib, mən onlardan bəhrələnmişəm, mənə
vi qida almışam, ədəbiyyatla, mədəniyyətlə daim bağlı 
olmuşam".

Ümummilli liderin bu mülahizələri onun ədəbiyyata 
bağlılığının tarixi köklərini açır, onun böyük ədəbiyyat 
sevgisinin ruhi mənbələri ilə bizi tanış edir. Lakin bütün 
siyasi fəaliyyəti zamanında onun ədəbiyyat və mədəniy
yət xadimləri ilə keçirdiyi çoxsaylı görüşlərdə və milli 
teatrda tamaşa etdiyi əsərlərlə bağlı təəssüratlarını ədə
biyyat və mədəniyyət xadimləri ilə bölüşəndə irəli sür
düyü mülahizələr aydın göstərir ki, onun ədəbiyyata bağ
lılığı, ilk növbədə, fıtrətindəki nəhayətsiz ədəbiyyat du
yumundan irəli gəlir. Bu cəhət onun istər ədəbiyyat haq
qında ümumiləşdirici mülahizələrində, istərsə də kon
kret əsəri ideya-estetik cəhətdən dəyərləndirilmələrində 
aşkar görünən bir keyfiyyətdir. Ancaq burasını da xüsusi 
qeyd etməyə dəyər ki (və bu bizim üçün olduqca xoş bir 
haldır ki), bu duyumu, bir qayda olaraq, ədəbiyyata ciddi 
intellektual münasibət müşayiət edir. Bu o deməkdir ki, 
ümummilli liderin ədəbiyyat baxışları sənətə təkcə este
tik zövq mənbəyi kimi yanaşmaqla məhdudlaşmır.

Böyük hərfli vətəndaş və siyasətçi olaraq o ədəbiy
yata "sənət sənət üçündür" prizmasından yox, daha çox 
"sənət həyat üçündür" prizmasından baxır və qəbul edir. 
Onun bədii əsərin mütaliəsindən və yaxud tamaşasından 
aldığı estetik zövqün mayasında da bu həyatilik dayanır.

Məlumdur ki, XVIII əsr Avropasında, xüsusən ma
arifçi realistlərin ədəbiyyat revanşı ədəbiyyatın ictimai 
həyatla əlaqəsini möhkəmləndirdi, ədəbiyyat sosial mis
siya ilə yükləndi, həyat insan və cəmiyyət, insan və mü
hit kontekstlərində idrak və inikas olunmağa başladı. 
XIX əsrin tənqidi realistlərinin və romantiklərinin yara
dıcılığında sosiallıq bədii ədəbiyyatın təbiəti kimi çıxış 
etməyə başladı. Bu, əslində, vətəndaşlıq düşüncəsinin 
formalaşdırılmasında ədəbiyyatın üzərinə qoyulan bö
yük missiya idi.

H.Əliyev ədəbiyyatdan intellektuallıq tələb edəndə 
və ədəbiyyata məhz bu nöqteyi-nəzərdən daha çox dəyər 
verəndə, heç şübhəsiz ki, "ictimai düşüncənin formalaş
masında ədəbiyyatın üzərinə qoyulan böyük missiya"nı 
nəzərdə tuturdu. Bu onun ədəbiyyat strategiyasının, ədə
biyyatı qiymətləndirmə prinsiplərinin əsasını, meyarını 
təşkil edirdi.

XVIII əsr Avropasında ədəbiyyatın sosiallaşmasına 
artan meylin Azərbaycan ədəbiyyatındakı ilk əks-sədası 
M.F.Axundzadənin yaradıcılığı idi. Məhz M.F.Axund- 
zadənin, Y.Qarayevin təbirincə desək, səpdiyi toxumlar 
XIX əsrin sonları, XX əsrin əvvəllərində ciddi məhsul 
verməyə başladı və məhz bu dövrdə milli ədəbiyyatın so
sial məzmunu, həyatla əlaqəsi möhkənlənməyə başla
dı. Məhz bu dövrün ədəbiyyatı öz üzərinə milli ictimai 
düşüncəni formalaşdırmaq missiyasını götürdü. Demək 
lazımdır ki, milli ədəbiyyatımız üzərinə götürdüyü bu 
missiyanı namusla yerinə yetirdi. XIX əsrin sonu, XX 
əsrin əvvəllərində yetişməkdə və formalaşmaqda olan 

kapitalist iqtisadi münasibətləri zəminində Azərbaycan 
xalqının millət kimi formalaşmasında bu mərhələnin 
ədəbiyyatının müstəsna rolu oldu.

Ümummilli lider ədəbiyyatla bağlı çıxışlarında klas
sik ədəbiyyatımıza həmişə böyük dəyər vermiş, milli ta
rixi varlığımızın təsdiqində, bir xalq və millət olaraq 
dünyada tanınmağımızda və qəbul edilməyimizdə klas
siklərimizin - Nizami, Xaqani, Nəsimi, Füzuli kimi dü
halarımızın çox dəyərli rollarından ürək dolusu danış
mışdır. Bununla belə, ədəbiyyatla bağlı nitqlərini, sənət 
adamları ilə söhbətlərini təfsilatlı şəkildə nəzərdən keçir
dikdə onun XIX və XX əsrdə yaranan ədəbiyyatımıza 
xüsusi diqqət yetirməsini, xüsusi dəyər verməsini görü
rük. Bu diqqət, ilk növbədə, bu əsrlərin Azərbaycan xal
qı üçün xüsusi taleyüklü bir zaman olması ilə bağlı
dır. Məlumdur ki, məhz bu əsrlərdə Azərbaycan xalqı 
böyük güc dövlətləri içərisində öz taleyini müəyyənləş
dirməyə çalışmış, tarixi taleyimizdə ağır iz qoyan ikiyə 
parçalanma ağrısını yaşamış, özünü bir millət və dövlət 
kimi təsdiq etmək zərurəti qarşısında qalmışdır.

H.Əliyev xalqımızın bir millət kimi özünüdərkində 
və təsdiqində, milli dövlətçilik uğrunda mübarizəsində 
bu dövrün ədəbiyyatının oynadığı müstəsna rolu görür 
və ədəbiyyat və mədəniyyət xadimləri qarşısındakı çı
xışlarında bu rolu dönə-dönə vurğulayırdı. Bu, təkcə ta
rixi dövrün düzgün qiymətləndirilməsi, qədirşünaslıq 
nöqteyi-nəzərindən dilə gətirilmiş mülahizələr deyildir. 
H.Əliyev XIX əsrdə və XX əsrin əvvəllərində milli icti
mai şüurun formalaşması və dövlətçilik uğrunda mübari

252
253



Heydər Əliyev və ədəbi irsimiz Heydər Əliyev və ədəbi irsimiz

zənin dərslərini xatırladırdı, milli müstəqillik dövründə 
müstəqilliyimizin "dönməzliyi və əbədiliyi"ndə bu dərs
ləri yaddan çıxarmamaq, bu təcrübədən istifadə zərurəti
ni önə çəkirdi. Ulu öndər Azərbaycan ədəbiyyatının keç
diyi yolu milli yaddaşın tarixi yolu hesab edir, XIX əsr 
və XX əsrin əvvəllərini bu tarixi yaddaşın ən mühüm sə
hifələri kimi dəyərləndirirdi. O deyirdi: "Azərbaycan 
Asiya ilə Avropanın birləşdiyi, qovuşduğu bir ərazidə 
yerləşən, amma Avropaya daxil olan bir ölkədir. Ancaq 
Azərbaycan öz kökünə, dini mənsubiyyətinə, ənənələri
nə görə Şərq aləminə, İslam, türk dünyasına daxil olub
dur. Bu qəbildən olan xalqlar, millətlər içərisində Azər
baycan xalqı XIX-XX əsrlərdə öz milli köklərindən ay
rılmayaraq öz ədəbiyyatını, mədəniyyətini dünyanın in
kişaf etmiş Qərb mədəniyyəti, ədəbiyyatı ilə birləşdirə 
bilibdir". "Bizim milli ədəbiyyatımızı, mədəniyyətimizi 
Qərb mədəniyyəti, ədəbiyyatı ilə birləşdirən, onun sinte
zini yaradan insanlar" sırasında H.Əliyev M.F.Axundza- 
dənin, S.Ə.Şirvaninn, N.Vəzirovun, H.Cavidin, M.Ə.Sa- 
birin, C.Məmmədquluzadənin və başqalarının adlarını 
dərin bir məmnunluq hissi ilə çəkirdi. Əslində, H.Əliyev 
müstəmləkə rejimləri şəraitində xalqımızın milli tarixi 
varlığını qoruyub saxlayaraq Qərb dünyasında gedən 
mütərəqqi prosesləri mənimsəməsində bu sənət adamla
rının gördüyü böyük işlərdən danışır və bütün bu "işlər"- 
in strateji məqsədlərə xidmət etdiyini, son nəticədə Azər
baycan xalqını milli istiqlala qovuşdurmağa hesablandı
ğını görür və yüksək dəyərləndirirdi. Ümummilli lider 
bu "yüksək dəyərləndirmə"də, ilk növbədə, irs-varislik 

əlaqəsini nəzərə alır və hesab edirdi ki, əgər bu gün biz 
"öz milli, mənəvi ənənələrimiz əsasında, xalqımızın, hə
yatımızın xüsusiyyətlərini nəzərə alaraq öz dövlətimizi 
qururuq"sa, qura biliriksə, deməli, bu proseslərdə tarixi 
ənənənin və heç şübhəsiz ki, ədəbi ənənənin də böyük 
payı vardır.

Ümummilli liderin ədəbiyyat strategiyasında ədəbi- 
tarixi yaddaşın bərpası və qorunması məsələsi mühüm 
yer tuturdu. O, çox yaxşı bilirdi ki, ədəbi-tarixi yaddaşın 
bərpası və qorunması mahiyyətcə milli tarixi yaddaşın 
qorunması və bərpası demək idi və strateji planda bizim 
özümüzü dərkimizə, təsdiqimizə və milli tarixi keçmişi
mizi dünyaya tanıtmaq məqsədinə xidmət edirdi. Məhz 
bu məqsədlə o, Azərbaycan xalqının özünütəsdiqində 
əhəmiyyətli rolu olan sənətkarların yubileylərinin keçi
rilməsini vacib hesab edir və bu məsələdə əks mövqe tu
tanları təkzibedilməz dəlillər və məntiqlə yerlərində 
otuzdururdu: "Məhz bu fikirlərlə XIX əsrin və XX əsrin 
Azərbaycan ədəbiyyatı üçün nə qədər məhsuldar oldu
ğunu bildirmək istəyirəm. Bu gün biz burada qurultay 
keçirərək müasir ədəbiyyatımız haqqında danışarkən bu 
ədəbiyyatı yaradanları, bu ədəbiyyatı daim inkişaf etdi
rənləri daim hörmət, ehtiram, minnətdarlıq hissi ilə yad 
etməliyik. Ona görə də təsadüfi deyil ki, biz Azərbay
canda yazıçıların, şairlərin yubileylərinin keçirilməsini 
böyük əhəmiyyətli bir hadisə hesab edirik... Əminəm ki, 
keçirilən hər bir yubiley bizim həyatımızda çox böyük 
yeni hissiyyatlar doğurur, yeni qüvvələr meydana gəti
rir".

H.Əliyev XIX-XX əsrlər ədəbiyyatının doğurduğu 
"yeni hisslər"dən, "yeni qüvvələr"dən danışarkən nəyi 
nəzərdə tutur, milli düşüncəmizdə və cəmiyyətimizdə 
baş verən hansı proseslərə işarə edir? "Bu gün əəbiyyatı- 
mız haqqında danışarkən biz bu dövrü çox yüksək qiy
mətləndirməliyik" deyərkən və bu fikrində israr edərkən 
ümummilli liderin qiymətləndirmə meyarının prinsipləri 
nədən ibarətdir?

H.Əliyevin ədəbiyyatla bağlı çağırışlarını analitik 
təhlilə cəlb etdikdə belə bir birmənalı qənaətə gəlmək 
mümkündür ki, onun XIX və XX əsrlər ədəbiyyatında ən 
çox dəyər verdiyi keyfiyyət müasirlikdir. Bu çıxışlardan 
aydın olur ki, XIX əsrdə və XX əsrin əvvəllərində, eləcə 
də sovet dövründə ədəbiyyatın milli mücadilə hərəkatı
nın başında durması öz səciyyəsi etibarı ilə bu gün də ak
tualdır və müstəqillik dövrünün ədəbiyyatının qarşısında 
bir vəzifə kimi durur. Sadəcə keçən iki əsrdə milli müs
təqillik uğrunda mücadiləni XX əsrin sonlarında müstə
qilliyimizin əbədiliyi və dönməzliyi uğrunda mübarizə 
əvəz edir. Lakin bu əvəzetmə mahiyyəti qətiyyən dəyiş
mir və H.Əliyev müstəqillik dövrünün milli ədəbiyyat 
strategiyasını müəyyənləşdirərək sənət adamlarının qar
şısına belə bir vəzifə qoyur: "Bu sahədə də sizin dəstə
yinizə, köməyinizə ehtiyacımız var. Mədəniyyət, ədə
biyyat gərək daim dövlətlə bir yerdə olsun... Siz tam sər- 
bəstsiniz, azadsınız və sərbəstlik, azadlıq şəraitində nə 
cür istəyirsinizsə, o cür də yazın. Hansı mövzunu götü
rürsünüz, götürün, sizin öz işinizdir. Dövlət bu işlərə qa
rışmayacaqdır. Mən bunu sizə tam qətiyyətlə deyirəm.

Ancaq hesab edirəm ki, bir məsələdə siz daha da ya
xından iştirak etməlisiniz, bu məsələ də Azərbaycanın 
ərazi bütövlüyünün bərpa olunması, Azərbaycanın qüd
rətli ordusunun yaradılması, Azərbaycan vətəndaşlarının 
hərbi vətənpərvərlik, ümumiyyətlə, vətənpərvərlik ru
hunda tərbiyələndirilməsi, Azərbaycan gənclərinin hərbi 
vətənpərvərlik ruhunda tərbiyəsinin möhkəmləndirilmə
sidir. Bu, çox vacibdir, çox lazımdır".

H.Əliyev milli ictimai şüurun formalaşmasında, 
milli vətəndaşlıq düşüncəsinin inkişaf etdirilməsində, 
milli birlik və dövlətçilik, müstəqilliyimizin möhkəm
ləndirilməsi uğrunda mübarizədə ədəbiyyatın üzərinə 
düşən funksiyaların XIX və XX əsrlər ədəbiyyatında çox 
dəyərli ənənələrinin olmasından danışır və müstəqillik 
dövrünün sənətkarlarını bu ənənələri öyrənməyə, onlar
dan novatorcasına bəhrələnməyə səsləyirdi. O, ədəbiy
yatımızın bu istiqamətə köklənməsinin yaranmış tarixi 
şəraitin tələblərindən irəli gəldiyini, yalnız tarixi şəraitin 
doğurduğu bu missiyanı ləyaqətlə yerinə yetirməklə 
müstəqilliyimizin "əbədiliyi və dönməzliyi"nə təminat 
verə biləcəyimizi vurğulayırdı. H.Əliyev deyirdi: "Bilir
siniz, bizim ədəbiyyatımızın xalqımıza etdiyi ən böyük 
xidmət ondan ibarətdir ki, şairlərimiz, yazıçılarımız öz 
əsərləri ilə Azərbaycanda, xalqımızda, millətimizdə da
im milli hissiyyatları oyatmağa çalışmışlar. Milli özünü
dərk, milli oyanış, dirçəliş prosesi xalqımıza birinci növ
bədə ədəbiyyatdan keçir" (1,216).

Ulu öndərin şəxsiyyətinə və yaradıcılığına çox bö
yük dəyər verdiyi görkəmli sənətkarımız H.Cavidin 

1915-ci ildə qələmə aldığı "Müharibə və ədəbiyyat" mə
qaləsində milli xarakterin formalaşmasında, millətin 
mübarizələr və münaqişələrlə dolu həyatda irəliyə gedə 
bilməsində, müvəffəqiyyət qazanmasında fəlsəfə və ədə
biyyatın roluna xüsusi dəyər verdiyi hamımıza yaxşı mə
lumdur. Bu məqaləsində H.Cavid milli özünütərbiyə, 
milli özünüdərk problemini qaldırır və sübut edirdi ki, 
milli xarakteri də, ictimai və fərdi düşüncəni də tərbiyə 
etmək, istiqamətləndirmək lazımdır. O, dünyanın inkişaf 
etmiş xalqlarının həyatından nümunələr gətirir, onların 
iqtisadi cəhətdən güclənməsində, hətta müharibələrdə 
belə qələbə çalmasında fəlsəfə və ədəbiyyatın böyük rol 
oynadığını göstərirdi. H.Cavidə görə, müharibədə yalnız 
iqtisadi və hərbi gücü olanlar deyil, həm də güclü nəzə
riyyəyə, xüsusi həyat fəlsəfəsinə, ideoloji baxışlar siste
minə malik olanlar qalib gəlirlər. XX əsrin əvvəllərində 
ictimai həyatımızın gerçəkliklərindən güc alaraq yara
nan bu ədəbi-fəlsəfi baxış həmin əsrin sonlarında da tam 
müasir səslənir və ümummilli liderin ədəbiyyat strategi
yasında öz,təfsirini aşağıdakı kimi tapırdı: "Azərbayca
nın daim sülh şəraitində yaşaması üçün, Azərbaycanın 
müstəqil dövlət kimi yaşaması üçün onun qüdrətli ordu
su olmalıdır. Ordunun qüdrəti təkcə silahda deyil, onun 
gücündə deyil. Ordunun əsas qüdrəti hər bir əsgərin mə- 
nəviyyatındadır, hər bir əsgərin şücaətindədir, hər bir əs
gərin xalqına, torpağına, vətəninə sədaqətindədir. Biz 
xalqımızda, gənclərimizdə, ordumuzda, hər yerdə bu sə
daqət hissini yaratmalıyıq".

H.Əliyev İkinci Dünya Müharibəsinin timsalında 
ədəbiyyatın ictimai şüura təsir gücünü nümunə gətirir, 
bədii sözün döyüşən ordunun ruhunun qaldırılmasında 
nə qədər böyük rol oynadığına diqqət çəkirdi. Böyük 
Vətən Müharibəsində mərdliklə döyüşən və həlak olan 
azərbaycanlı döyüşçülərin bəzilərinin "öləndən sonra ci
bindən Səməd Vurğunun, Rəsul Rzanın şeirlərinin çıx- 
ması"na dair faktları misal gətirir və belə bir nəticə çıxa
rırdı ki, "demək, şeir, şair sözü, yazıçı sözü hər şeydən 
təsirlidir". O, üzünü müstəqillik dövrünün ədəbiyyat 
adamlarma tutur və deyirdi: "Ona görə də istərdim ki, bu 
sahəni siz daim öz diqqətinizdə saxlayasınız".

Ümummilli liderə yaxşı məlum idi ki, Azərbaycan
da estetik düşüncə bir qayda olaraq ictimai düşüncəni qa
baqlamışdır. Milli ictimai düşüncənin formalaşmasında 
milli estetik düşüncənin həlledici rol oynadığını da o, ha
mıdan yaxşı bilirdi. H.Əliyev son nəticədə Azərbaycan 
Milli Demokratik Respublikasının yaranması ilə nəticə
lənən azərbaycançılıq ideologiyasının formalaşmasında 
XX əsrin əvvəllərinin ədəbiyyat və mədəniyyət xadimlə
rinin, elm və fəlsəfi fikir daşıyıcılarının həlledici rol oy
nadıqlarını, milli ideoloqlar kimi üzərlərinə düşən vəzi
fəni axıra qədər namusla yerinə yetirdiklərini xatırlayır
dı.

Dövlətimizin başçısını sevindirən, ona ruh verən, 
ədəbiyyatın ictimai həyatımızda oynadığı rola dair nik
bin qənaətlərə gəlməyə səbəb olan amillərdən biri də bu 
idi ki, milli ictimai düşüncə istiqamətində XX əsrin əv
vəllərində formalaşan ənənə sovet döründə də, tam fərqli 

ictimai-siyasi sistemdə belə yaşamaq iqtidarını əlindən 
verməmişdi. H.Əliyev deyirdi: "Əsrin əvvəlində - 1910- 
cu, 1920-1930-cu illərdə bizim böyük şairlərimizin, ya
zıçılarımızın əsərləri ancaq millilik, vətənpərvərlik, mil
lətçilik hissləri ilə yazılmışdır.

Ancaq sonrakı dövrü mən ona görə xüsusi vurğula- 
yıram ki, 1937-1938-ci illərdə bizim ədəbiyyatımıza bö
yük zərbə vuruldu. Hüseyn Cavid, Mikayıl Müşfiq, Əh
məd Cavad, Çəmənzəminli və başqaları. Anar dedi ki, 
27 şair və yazıçı 1937-1938-ci illərin qurbanları oldu. 
Ancaq mən ondan sonrakı ədəbiyyatı inkişaf etdirən ya
zıçılarımızı, şairlərimizi deyirəm. Onların əsərlərində 
milli hissiyyatlar həmişə olubdur".

Ümummilli liderin geniş dünyagörüşü, milli ədəbi 
prosesin təkamül yoluna dərindən bələdliyi ona milli 
ədəbiyyatın inkişaf yolunu tarixilik prinsipi əsasında 
qiymətləndirməyə imkan verirdi. Məhz tarixilik prinsipi 
ilə ədəbi prosesin hərəkətinə yanaşmaları ona sovet döv
ründəki ədəbiyyatımıza nihilist baxışları təkzib etməyə 
və doğru qənaətlərə gəlməyə imkan verirdi. O, ədəbiyyat 
tariximizdə S.Rüstəmin də, S.Vurğunun da, R.Rzanın, 
S.Rəhimovun da, Mir Cəlalın və b. yerini, xidmətlərini 
dəqiq təsəvvür edir, milli ictimai düşüncənin keçən əsrin 
əvvəllərindəki sağlam ənənələrinin onların yaradıcılı
ğında özünəməxsus şəkildə, təbii ki, tarixi şəraitin im
kanları çərçivəsində yaşadıldığını yüksək dəyərləndirir
di. Məlumdur ki, bədii irsi müstəqillik dövrünün ictimai 
düşüncəsində müxalif mövqelərə də yol açan, bədii fikir 
tariximizdə mövqeyinə kölgə salmağa can atanların da 

olduğu sənətkarlarımızdan biri də S.Vurğundur. H.Əli- 
yevin S. Vurğun irsinə verdiyi qiymət öz obyektivliyi və 
elmi dəyəri, milli məzmunu baxımından çağdaş dövrün 
nihilistlərinə ən tutarlı cavabdır: "Səməd Vurğun öz döv
rünün, zəmanəsinin mühitində, çərçivəsində yazıb-yara
dıb və Azərbaycan xalqı qarşısında əvəzsiz xidmətlər 
göstəribdir. Azərbaycan ədəbiyyatını, mədəniyyətini, 
dünya ədəbiyyatını zənginləşdiribdir... Səməd Vurğu
nun şeiri Azərbaycan dilini zənginləşdiribdir, inkişaf et
diribdir. Bu da Səməd Vurğunun Azərbaycan xalqı qar
şısında göstərdiyi böyük xidmətlərdən biridir.

Səməd Vurğun şeirinin böyüklüyü, eyni zamanda, 
gözəlliyi ondan ibarət idi ki, onun hər kəlməsi, hər sətri 
hər bir azərbaycanlının qəlbinə çatırdı, onun beynini fəth 
edirdi, onu öz təsiri altına salırdı".

H.Əliyevin qiymətləndirmələrinin ən əsas dəyəri 
konkret tarixi şəraitdən çıxış edərək mülahizə yürütmə
sində, sənətkarın yaşayıb fəaliyyət göstərdiyi dövrü, mü
hiti, bu dövr və mühitlərin "çərçivələri"ni nəzərə alma
sında idi. Məhz tarixilik prinsipi ona "sosrealizmin qəti 
normativləri" çərçivəsində - 30-40-cı illərdə yaşayıb- 
yaradan S.Rüstəm, R.Rza, Mir Cəlal, S.Rəhimov və baş
qalarının yaradıcılığına obyektiv baxış ifadə etməyə im
kan verirdi.

H.Əliyev B.Vahabzadəni, X.Rzanı dissident hesab 
edir və deyirdi: "Yaxşı ki, siz dissident olmusunuz. Əgər 
dissident olmasaydınız, Azərbaycan xalqında bu milli 
ruhu, əhvali-ruhiyyəni qaldıra bilməzdiniz. Əgər Bəxti
yar Vahabzadə dissident olmasaydı, Azərbaycan xalqı

260 261



Heydər Əliyev və ədəbi irsimiz Heydər Əliyev və ədəbi irsimiz

nın, gənclərinin şüuruna təsir edə bilməzdi. Əgər Xəlil 
Rza dissident olmasaydı, onun əsərlərinin təsiri güclü ol
mazdı" (1,218-219). Maraqlı burasıdır ki, B.Vahabzadə
nin, X.Rzanın dissidentliyi haqqında qənaəti ümummilli 
lideri 30-40-cı illərin ədəbiyyatı ilə bağlı bədbin notlara 
gətirib çıxarmır. Çünki H.Əliyev Mir Cəlalın və B.Va
habzadənin, S.Vurğunun və X.Rzanın fərqli tarixi şərait
lərdə fəaliyyət göstərdiyinin fərqinə varır və məsələlərə 
məhz bu prizmadan dəyər verirdi: "Bəli, biz Hüseyn Ca
vidin, Mikayıl Müşfiqin və bizim başqa görkəmli şəxslə
rin repressiya qurbanları olması haqqında on illərdir kı, 
böyük ürək ağrısı ilə danışırıq. Onlar əlimizdən getdi. 
Əgər hamısı getsəydi, onda bizim bu ədəbiyyatımızı, el
mimizi, mədəniyyətimizi kim yaradacaqdı?

İndi kim hesab edir ki, o vaxtlar gərək Səməd Vur
ğunu da həbs edib öldürəydilər, Rəsul Rzanı, Süleyman 
Rüstəmi də öldürəydilər, onda deyərdilər ki, bunlar qəh
rəman idi və biz oturub onları da on illərlə ağlayacaq
dıq. Yenə də deyirəm, biz Allaha şükür etməliyik ki, belə 
insanlar ağır dövrdə o xətalardan qurtara bildilər. Əgər 
30-cu illərdə o itirdiklərimizlə yanaşı, Səməd Vurğun, 
Rəsul Rza, Süleyman Rüstəm və bizim o nəsildən olan 
görkəmli başqa şairlərimiz olmasaydı, onlar yazıb yarat
masaydılar, o əsərlərimiz olmasaydı, indi bizim o dövr 
tariximizin ədəbiyyatı, mənəviyyatı, mədəniyyəti nədən 
ibarət olardı? Mən bizim ədəbiyyatımızı Səməd Vuğun- 
suz da, Rəsul Rzasız da, Süleyman Rüstəmsiz də təsəv
vür edə bilmirəm".

Deməliyik ki, H.Əliyevin 30-40-cı illər və 50-ci illə
rin birinci yarısında yazıb yaradan sənətkarların yaradı
cılığına münasibəti bu mərhələnin ədəbiyyatına baxış 
üçün müstəqillik dövrünün ədəbiyyatşünaslığına meto
doloji yanaşma prinsiplərinin açarını verir və əslində, bu 
dəyərləndirmələr bütöv bir elmi-nəzəri konsepsiya sə
ciyyəsi daşıyır.

Təyyar Salamoğlu 
525-ci qəzet,- S.4.

9.05.2018

Böyük ədəbiyyat dostu, əbədiyyət sakini 
Heydər Əliyev və "Ədəbiyyat qəzeti"

"Ədəbiyyat qəzeti"nin enişli-yoxuşlu, mürəkkəb 
ədəbi-ictimai hadisələrlə zəngin fəaliyyətinin təqribən 
yarısı Heydər Əlirza oğlu Əliyevin şəxsi qayğısı ilə bağlı 
olmuşdur.

Heydər Əlirza oğlunun adını və onun haqqında ilk 
ziyalı mülahizəsini də mən 60-cı illərin əvəllərində məhz 
elə bu "Ədəbiyyat qəzeti"ndə işlədiyim ilk vaxtlarda 
eşitmişəm. Bəxtiyar Vahabzadənin Universitet auditori
yalarında eşitdiyimiz, lakin dərsliklərdə, o dövrün mət
buatında oxumadığımız zamanma görə üsyankar sətirlə
ri, nəhayət "Gülüstan" poeması ədəbi həyatın qızğın 
mövzusu olmaqla kifayətlənməyib, siyasi həyata da bir 
narahatlıq gətirmişdi. Redaksiyanın 37-ci il repressiyası
nın əzabını çəkmiş işçisi də daxil olmaqla ауп-ауп ta
nınmış əməkdaşları bu mövzunu bəzən astadan - məhrə
manə şəraitdə müzakirə edir və arabir Dövlət Təhlükə
sizliyi Komitəsinin münasibətilə əlaqədar mülahizələrdə 
Heydər Əliyevin adını xüsusi rəğbətlə çəkirdilər. Nəha
yət, bir gün - 1969-cu ilin 14 iyulunda Azərbaycan KP 
MK-nın növbəti plenumunda Heydər Əlirza oğlu Əli
yevin Mərkəzi Komitənin birinci katibi seçilməsi məlum 
olanda təcrübəli yoldaşlar aşkar rahat nəfəs alıb dedilər: 
"İndi dərdini, şikayətini eşidəcək bir kimsə olacaq. Yox
sa indiyə kimi sözünü deməyə və etibarlı cavab almağa 
ümid yeri yox idi".

Həmin fikrin redaksiyada necə razılıq və ümidlə de
yildiyini elə bil indi bu saat da eşidirəm...

İkinci bir məqamı da qeyd etmək istəyirəm. Heydər 
Əlirza oğlunun plenumdakı məruzəsində respublika hə
yatının müxtəlif sahələrindəki çox ciddi nöqsanların o 
vaxta kimi heç bütün İttifaq miqyasında görünməmiş bir 
kəskinliklə deyilməsi sanki durğun bir dəryanı çalxala
mış oldu. Yeni rəhbərin xalqı ciddi düşündürən prob
lemləri qətiyyətlə həll edəcəyinə daxili inam getdikcə 
artdı. Sonrakı illərdə - hamının şahid olduğu kimi, - 
Heydər Əliyev qeyri-real vədlər verməyib, yalnız kon
kret, vacib planların ardıcıl həyata keçirilməsini təmin 
edən coşqun əməli fəaliyyətə başladı. Coşqun - deyirəm, 
çünki Heydər Əliyevin iş üsulu üçün xarakterik olan bu 
yüksək keyfiyyət nəinki 60-cı illər dövrünə, mahiyyət 
etibarilə hətta səhhətində ağır problemlər yaranan za- 
manlardakı qeyri-adi dözüm nümayiş etdirdiyi vaxtlara 
da yad deyildi.

İlk vaxtlarda bir cəhət də diqqət çəkirdi: ədəbi mühit 
respublikanın yeni rəhbərinin xalq təsərrüfatında qarşıda 
duran mühüm vəzifələrlə bağlı görüşlərini - çıxışlarını 
nisbətən tez-tez eşitdikləri halda yaradıcı ziyalılarla, xü
susən də yazıçılarla çoxdan gözlənilən bir söhbətin elə 
bil niyəsə gecikdiyinin səbəbini özlüklərində sanki mü
əyyənləşdirmək istəyirdilər. Yaxşı yadımdadır, bu məsə
lədə yekdil rəy belə idi ki, respublikanın başçısı yazıçı
larla söhbətə ciddi hazırlaşır. Bu cəhət Heydər Əlirza oğ
luna xas olan böyük məsuliyyət hissi ilə izah olunurdu.

Heydər Əliyevin sonrakı bütün fəaliyyətini diqqətlə 
izlədikcə, bir vətəndaş, bir qələm adamı kimi mən həmin 
qənaətin necə də haqlı olduğunu dəfələrlə yəqin etdim.

İlk görüşdəsə Heydər Əliyevin ədəbi həyatımızın ən 
mühüm məsələlərini yazıçıların özləri qədər yaxından 
bildiyini, doğma dilimizə necə böyük istedadla vaqif ol
duğunu heyranlıqla deyirdilər.

Düz on il sonra -1979-cu ildə "Ədəbiyyat qəzeti"nin 
("Ədəbiyyat və incəsənət"in) vəziyyəti ilə əlaqədar Mər
kəzi Komitənin bürosunda məsələ müzakirə olunanda 
tədbirin iştirakçılarından biri kimi (o zaman məsul katib 
idim) bu qeyri-adi istedada özüm şahid oldum.

Qəzetin fəaliyyəti və vəziyyətini yaxşılaşdırmaqla 
əlaqədar fikir və təkliflərini bildirmək üçün baş redakto
ra ( Nəriman Həsənzadəyə) əvvəlcə 3-5 dəqiqəlik vaxt 
verilmişdi. Söhbətin başlanğıcında bu reqlamentin kifa
yət edib-etməyəcəyini eşidən kimi Heydər Əlirza oğlu 
təqribən belə dedi ki, qəzetin vəziyyəti bütün tarixi boyu 
ilk dəfədir ki, belə yüksək səviyyədə müzakirə olunur; 
bilmək olmaz ki, belə bir imkan bir də düşə biləcək, yox
sa yox?! Odur ki, deyilməsini vacib bildiyiniz nə sözü
nüz varsa - deyin, heç bir vaxt məhdudiyyəti yoxdur...

Ətraflı məlumatdan və ayrı-ayrı çıxışlardan sonra 
müzakirəni Heydər Əliyev özü yekunlaşdırdı. Qəzetin 
mötəbər ədəbi-bədii orqan olaraq qarşısında duran mü
hüm vəzifələrdən, mədəni-ictimai həyatımızdakı xüsusi 
rolundan o dərəcədə işə bələdliklə danışdı ki, doğrusu, 
əsl mənada heyrət içində qaldım. Müzakirənin nəticəsi 
olaraq "Ədəbiyyat qəzeti"nin maddi-texniki bazasının 
əsaslı şəkildə yaxşılaşdırılması, qonorarın qonşu Zaqaf
qaziya respublikalarının Yazıçılar İttifaqının müvafiq 
ədəbi orqanlarının bizimkindən çox artıq olan səviyyə

sinə çatdırılması barədə göstəriş verildi və sonra həyata 
da keçirildi. Həmin günün səhəri redaksiyada kollektivin 
yığıncağı oldu, MK-nın bürosundakı müzakirə ilə əlaqə
dar əməkdaşlar ədəbiyyatımıza, incəsənətimizə göstəri
lən bu böyük qayğıya layiqincə cavab vermək üçün var 
qüvvələrini səfərbər etmək barədə fikirlərini bölüşdülər. 
Yadımdadır, keçirdiyim dərin heyrət hissini iş yoldaş
larımdan gizləmədim. Yeri gəlmişkən deyim ki, bu xa
rakterdə etirafı mən sənətinə və şəxsiyyətinə çox hörmət 
etdiyim, yaxın yaradıcılıq əlaqələrimiz olan - öz xahişi 
ilə kitablarının redaktoru olduğum ölməz bəstəkarımız 
Fikrət Əmirovdan da eşitmişdim. Tərifə ümumiyyətlə 
son dərəcə xəsis olan Fikrət müəllim Heydər Əlirza oğ
lunun yüksək musiqi zövqündən böyük ehtiramla danı
şırdı. Gülarə xanımın Fikrət Əmirovun yaradıcılığına da
ir dissertasiya müdafiəsi münasibətilə keçirilən məclisdə 
Heydər Əliyevin dediyi sərrast mülahizələri onun necə 
şövqlə söylədiyini unutmaq mümkün deyil.

Bir çox digər bu kimi faktlar, müşahidələr Heydər 
Əliyev istedadının qeyri-adiliyinə yalnız heyrətlənməklə 
kifayətlənməyib, onun əsl sirrini diqqətlə araşdırıb dərk 
etməyin vacibliyini zəruriləşdirir. Heydər Əlirza oğlu
nun müxtəlif sahələr barədə o sahələrin hətta mütəxəs
sislərini də heyrətləndirəcək fikir deyə bilməsi onun bö
yük fitri istedadı, eləcə də çox geniş həyat təcrübəsi, 
dünyagörüşü və titanik zəhmətkeşliyi sayəsində müm
kün idi. Bir qənaətimi mən burada gizlətmək istəmi
rəm: Heydər Əliyevin, necə deyərlər, bədahətən o dərə
cədə dəqiq, canlı, məntiqli danışmaq kimi nadir xüsusiy
yəti, onun gənclik vaxtından elə olduqca ciddi sahədə o 

dərəcədə də məsuliyyətlə işləməsi səbəbindən belə yük
sək səviyyədə püxtələşmişdi. Bəlkə də müstəsna dövlət 
əhəmiyyətli fəaliyyət sahəsi onun öz fikirlərini yazmaq
dan daha çox yaddaşda saxlamağa üstünlük verməsini 
təmin edib... Ümumiyyətlə, neçə illərin müşahidəsi və 
müqayisəsi nəticəsi olaraq xalqımızın ədəbi və siya
si fikir tarixində iki böyük şəxsiyyəti, istər-istəməz, ya
naşı təsəvvür etmişəm: Füzuli və Heydər Əlirza oğlunu. 
Birinci ən parlaq poetik fikrin, ikinci ən dolğun siyasi 
fikrin doğma dildə ifadəsində sözün son imkanını kəşf 
etmək mənasında eyni dərəcədə misilsizdir.

"Ədəbiyyat qəzeti"nin MK-nın bürosunda müzaki
rəsindən bir müddət sonra - 1982-ci ilin noyabrında 
Heydər Əliyev SSRİ Nazirlər Soveti sədrinin birinci mü
avini təyin edildi. Sov.İKP MK Siyasi Bürosunun üzvü 
seçildi. Ancaq məlum olduğu kimi, o, Moskvada işlədi
yi-yaşadığı bütün illərdə doğma Azərbaycanı bir an belə 
yaddan çıxarmır, respublikamızın hərtərəfli inkişafı 
üçün əlindən gələni edirdi. Ölkəmizin ədəbi-mədəni hə
yatını Bakıdan uzaqlarda da diqqətlə izləyən Heydər 
Əlirza oğlu "Ədəbiyyat qəzeti"nin 50 yaşının respublika
mızda qeyd edildiyi günlərdə ədəbi həyatımızın aynası 
olan yeganə professional qəzetimizə səmim-qəlbdən təb
rikini yetirmiş, onun yaradıcı kollektivinə, bütün müəllif 
və oxucularına ədəbiyyatımızın daha da inkişafı naminə 
uğurlar arzulamışdır.

Azərbaycan Dövlət Filarmoniyasındakı təntənəli 
yubiley iclasında ədəbiyyatımızın bu böyük hamisinin 
elanolunan təbrikinin ayaq üstə necə sürəkli alqışlarla 

qarşılandığını ədəbi ictimaiyyətimiz, eləcə də redaksiya
mızın əməkdaşları unutmayıblar və heç vaxt da unutma
yacaqlar.

Daha bir neçə il keçdi. Bütün ölkədə elan olunan ye
nidənqurma əslində yenidənqırma mahiyyətini aldı...

Həmin vaxtlar idi ki, Heydər Əlirza oğlu Əliyev 
SSRİ Nazirlər Soveti sədrinin birinci müavini və Sov. 
İKP MK Siyasi Bürosu üzvlüyündən kənarlaşdırılmışdı; 
artıq Moskva mətbuatı, eləcə də, əlbəttə, dərhal yerli 
mətbuat onun əleyhinə müxtəlif yazılar verməyə başla
mışdı.

O günlərdə bütün ölkəni bürüyən mürəkkəb, çax
naşmalı ab-hava ayrı-ayrı səbatsız ziyalıları da çaşdırır, 
bəzilərini "sapı özümüzdən olan balta" timsalına döndə
rirdi. İctimai-siyasi iqlimin birdən-birə belə kəskin də
yişdiyi məqamda vaxtilə Heydər Əlirza oğlunu Azərbay
canda MK-nın birinci katibi olarkən "Ədəbiyyat qəze- 
ti"ndə tərifləyən bir müəllif redaksiyaya indi onun əley
hinə yazdığı məqaləsini gətirmişdi. O gedəndən sonra 
materialla tanış olan baş redaktor məndən xahiş etdi ki, 
həmin yazını oxuyum və fikrimi deyim. Verdiyim cavab 
belə oldu: Heydər Əliyevin Azərbaycana rəhbərlik edər
kən hər sahəyə, o cümlədən ədəbiyyatımıza göstərdi
yi böyük qayğı hamımıza məlumdur. Cəmi bir neçə 
il əvvəl "Ədəbiyyat qəzeti" barədə Mərkəzi Komitənin 
bürosunda dedikləri və elədikləri yaxşı yadımızdadır. İn
di Moskvada ona münasibət dəyişdiyinə görə bizim də 
münasibətimiz niyə dəyişməlidir?! Bu yolla Nəriman 
Nərimanovu da aparmışdılar. Elə onların "günahı" xalqı 

üçün çalışdıqlarına görəydi. Kömək edə bilmirik, pislik 
niyə etməliyik ki?!...

Mənim cavabım baş redaktorun ürəyindən idi. An
caq vəziyyət ağır olduğuna görə onun özünün də obyek
tiv köməyə ehtiyacı var idi.

Bir neçə gündən sonra müəllif cavabı bilmək üçün 
gələndə baş redaktorla söhbət zamanı dediyim cümlələ
rin yalnız axırıncısı ilə kifayətlənməyi lazım bildim...

Ədalət naminə onu da deməliyəm ki, məqalə müəl
lifi bu sözlərdən tutuldu və yazısını etiraz etmədən geri 
götürdü. Sonralar o məqalə başqa mətbuat səhifələrində 
şəxsən mənə rast gəlmədi.

Redaksiyada işlədiyim müddətdə həmin vaxtlarda 
Heydər Əlirza oğlu ilə bağlı heç zaman unuda bilmədi
yim bir hadisəni də qəzetimizin həyatın - tarixin "rənga
rəng" sınaqlarından necə çıxmaq yolları axtarışındakı 
üzüntülü səylərini oxucunun müəyyən mənada təsəvvür 
etməsi ümidiylə demək istəyirəm.

88-ci ilin həmin o tufanlı günlərində (21 sentyabr) 
"Literatumaya qazeta" Siyasi Bürodan kənarlaşdırılmış 
Heydər Əliyev haqqında "Gurultulu alqışlar" adlı qərəzli 
bir oçerk çap etdi.

O vaxta qədər respublika mətbuatında qəbul olun
muş münasibətə görə "Literatumaya qazeta"nın Azər
baycana dair dərc etdiyi ciddi mövzuya toxunmuş sayı
lan yazılar adətən dərhal tərcümə olunub "Ədəbiyyat qə- 
zeti"ndə verilirdi. (Çox vaxt belə materialların tərcümə
sini də o zaman Azərinform özü professionallıq mülahi
zələrinə görə "Ədəbiyyat qəzeti"nə həvalə edirdi. Məsə

lən, görkəmli tənqidçi Əkbər Ağayevin belə materialları 
hazırladığının dəfələrlə şahidi olmuşam). Bu bir növ 
"yazılmamış qanun"un o zaman nə qədər ciddi sayıldığı
nı aydın təsəvvür etmək üçün deməliyəm ki, hətta "Ədə
biyyat qəzeti"nin MK bürosundakı müzakirəsində də hə
min münasibət unudulmadı.

Belə olduğu halda, təbiidir ki, yuxarıda adı çəkilən 
oçerk də, müvafiq şəkildə ilk dəfə dərhal "Ədəbiyyat qə- 
zetf'ndə tərcümə və dərc edilməliydi.

Ancaq yerli müəllifin irəlidə dediyim materialına 
münasibətimizdən sonra oxucu yəqin redaksiyanın bu 
dəfə müqayisəolunmaz dərəcədə ağır bir faktla üz-üzə 
qaldığını təsəvvür etməkdə çətinlik çəkməz. Baş redak
torla ikilikdə bu məsələni müzakirə zamanı mən, prinsip 
etibarilə məlum olan mövqeyimi belə bildirdim: Ağır və
ziyyətdir. Qəzet üçün də, məsul əməkdaşlar olaraq bizim 
üçün də çox ciddi məqamdır. Şəxsən mən materialın ça
pını doğru hesab etmirəm. Bəlkə biz bu həftəni gözlə
yək, görək necə olacaq və neyləyə bilərik...

Baş redaktor razılaşdı. Beləliklə, mənim bildiyimə gö
rə, "Ədəbiyyat qəzcti"nin tarixində ilk dəfə olaraq "Litera
tumaya qazeta"da respublikamıza dair dərc olunmuş bu 
xarakterli material dərhal tərcümə edilib verilmədi.

Beləliklə, "Literatumaya qazeta"nın21 sentyabr 
nömrəsində çıxan oçerki "Ədəbiyyat qəzeti"nin 23 sen
tyabr tarixli sayında görməyən xüsusən məsələdə maraq
lı qüvvələr hədəli sorğularla baş redaktoru və həm də 
məni "zəng atəşi"nə tutdular. Hər ikimizə eyni suallarla 
müraciət edirdilər: "Ədəbiyyat qəzeti"nin oxucuları öl
kənin böyük mətbuat orqanında respublikamıza dair 

dərc olunmuş materialı oxumaq istəyirlər, həmişə verir
diniz, bəs indi niyə vermirsiniz?!"

Əlbəttə, danışıqlarından görünürdü ki, bunlar adi 
oxucular deyil, "xüsusi oxucular" idi. Səhv etmirəmsə, 
daha bir sayımız həmin materialsız çıxdıqdan sonra res
publikanın rəsmi orqanları sözügedən oçerkin tərcümə
sini dərc etdilər. Məsələ bundadır ki, həmin nəşrlərdən 
sonra da o "fəal oxucular" "Literaturnaya qazeta"nın 
yazdıqlarını elə məhz "Ədəbiyyat qəzeti"ndə oxumaq is
tədiklərini təkrar bildirdilər. Müxtəlif yollarla, müxtəlif 
təzyiqlərlə - bunu mənim dəqiq müəyyənləşdirməyim, 
əlbəttə, mümkün deyildi - deyilən materialın digər qəzet
lərdə çap edilməsinə baxmayaraq, düz iyirmi üç gündən 
sonra bizim qəzetdə də dərc olunması qətiləşdi.

37-ci ili görmüş "Ədəbiyyat qəzeti" 88-ci ili də gör
dü...

Bizim gümanlarımızın mötəbər oxucular tərəfindən 
düşündüyümüz məzmunda daqəbul olunmasının etibarlı 
təsdiqi kimi bir faktı demək istəyirəm. Qəzetimizin hə
min sayı çıxan gün - oktyabrın 14-də çox hörmət etdiyi
miz mərhum akademik Həsən Əliyev baş redaktor yerin
də olmadığı üçün mənə zəng edib vəziyyəti aydın başa 
düşdüyünü dedi-

İllər keçdi... Zamanın uzun və ağır sınaqlarından hər 
dəfə daha güclü və daha monolit çıxıb məmləkətimizdə 
yenidən hakimiyyətə qayıdan Heydər Əlirza oğlu başqa 
sahələrimiz kimi ədəbi həyatımızı da ağır vəziyyətdə 
gördü və adma layiq köməyi əsirgəmədi - Yazıçılar Bir
liyinin orqanlarına, o cümlədən "Ədəbiyyat qəzeti"nə 

büdcədən kömək barədə yaradıcı ziyalılarımızın həmişə 
minnətdarlıqla xatırladığı məlum qərarını verdi. "Ədə
biyyat qəzeti" haqqında isə bu heç vaxt unutmayacağı- 
mız, unuda bilməyəcəyimiz sözləri dedi: " Ədəbiyyat 
qəzeti"nin nəşr olunması çox yaxşı bir haldır və mən bu
nu həmişə dəstəkləmişəm, kömək etmişəm, bundan son
ra da kömək edəcəyəm... Onu da deyim ki, mən Moskva
da yaşayarkən işlədiyim zaman, həm də işləmədiyim 
zaman "Ədəbiyyat qəzeti"ni daim alırdım. Ümumiyyət
lə, Azərbaycanın bütün qəzetlərini alırdım. Çünki Azər
baycandan mən ayrıla bilməzdim. Amma "Ədəbiyyat 
qəzeti"ni xüsusi oxuyurdum... Yəni, ümumiyyətlə, bu 
məni maraqlandırıb həmişə. Ona görə də mənim bu qə
zetə çox böyük hörmətim olubdur. Və qəzet də həqiqə
tən bizim xalqımız üçün çox xidmətlər göstəribdir, çox 
yaxşı ki, bu qəzet də indi çıxır".

Şübhə yoxdur ki, bu qiymət "Ədəbiyyat qəzeti
nin bütün fəaliyyəti dövründə aldığı ən yüksək mükafat idi.

Bu yazımın əvvəlində mən Azərbaycan ədəbi və si
yasi fikir tarixində iki şəxsiyyəti - Füzuli və Heydər 
Əlirza oğlunu - müqayisə etmiş, biri ən parlaq poetik fik
rin, digəri ən dolğun siyasi fikrin dogma dildə ifadəsində 
sözün son imkanından istifadə etmək mənasında misil
sizdir - demişdim. Bilmirəm, bu fikri bəlkə kimsə, nəyə 
görəsə mənim düşündüyüm kimi qəbul etmək istəməz - 
bu onun öz işidir. Ancaq mən Füzulinin sənət taleyi ilə 
Heydər Əlirza oğlunun siyasət taleyi arasında qəribə ya
xınlıq duydum və bu yaxınlıq müşahidəsi ümumən xal
qımızın taleyindəki bir ağrılı, eyni zamanda mən deyər

272 273



Heydər Əliyev və ədəbi irsimiz Heydər Əliyev və ədəbi irsiıniz

dim, şərəfli səhifəni gözüm önünə gətirdi. Bütün varlığı 
ilə türk oğlu türk olan Füzuli Azərbaycan ədəbi dilinə 
ömürlük abidə olaraq qoyub getdiyi "Leyli və Məcnun "- 
da əsl şeirin-sənətin gözdən salındığı bir mühitdə "na
mus yolu" tutub ("Naçar tutub təriqi-namus, - Rahətdən 
olub müdam məyus..."), dogma dildə ölməz əsərlər ya
ratdığını ağır zəhmətdən yoğrulmuş böyük fəxrlə deyir.

Beləliklə, Füzuli digər xalqlar arasında dogma xal
qına - türk xalqına sənətdə necə yüksək bir mövqe qa
zandırdığını dünyanın və tarixin gözləri qarşısında sübu
ta yetirdi.

Demək olar oxşar mənzərəni Heydər Əlirza oğlu si
yasət aləmində eyni səviyyədə təkrar və təsdiq etdi. Əl
bəttə ki, bu məsələyə təsadüfi oxşarlıq kimi baxmaq düz
gün olmazdı.Bu qeyri-adi xüsusiyyət milli gendən və ox
şar tarixi şəraitdən gələn bir keyfiyyətdir. Ədəbiyyatı
mızın böyük hamisinin ümumən qədim və zəngin şifahi 
və yazılı ədəbi sərvətlərimizə, o cümlədən Dədə Qorqud, 
Nizami və Füzuli kimi dühala içdən gələn məhəbbətin 
sirrini şəxsən mən bu keyfiyyətdə - bu hikmətdə görü
rəm.

İlk baxışda xalis təsadüf kimi görünən elə məqamlar 
var ki, mahiyyət etibarilə tamamilə haqlı olaraq əzəmətli 
nəticənin yüzlərlə səbəbindən biri kimi qiymətləndirilə 
bilir.

Burada mən Heydər Əliyevin orta məktəb illərinə 
dair xatirələrindən bir neçə sətri yada salmaq istəyirəm: 
"Gənclikdə rəssamlığa böyük həvəsim var idi. Mənim 
çəkdiyim ilk rəsmlərdən biriFüzulinin portreti olmuşdur.

Təxminən 1936-37-ci illərdə məktəbimizdə şagirdlərin 
rəsmlərindən ibarət sərgi təşkil etmişdilər... Mənim çək
diyim portret müsabiqədə birinci yeri tutmuşdu. Əlbəttə, 
mən onu rəssamlıq əsəri adlandırmaq fikrində deyiləm, 
o, sadəcə olaraq rəssamlığa həvəs göstərən gəncin çəkdi
yi şəkil idi... Füzuli dahi şair kimi Azərbaycanda həmişə 
hamının qəlbindədir. Bu da ona görədir ki, Füzuli, doğ
rudan da, azərbaycanlıdır və Azərbaycana mənsubdur".

...Heydər Əlirza oğlunun Azərbaycan xalqının, 
ümumən bütün türk dünyasının mənəvi timsalı olan Fü
zulinin UNESCO xəttilə keçirilən 500 illik yubileyinin 
mütəfəkkir şairin adına layiq əzəmətlə qeyd olunmasın- 
dakı xidmətlərinin özü bir tarixdir; millətin dahi övladını 
necə böyük qədirşünaslıqla, onun sənət qüdrətinə, şəx
siyyətinə dərin ehtiramla yad etməyin sözün həqiqi mə
nasında klassik nümunəsidir.

Füzuli yubileyinə ciddi hazırlıq günlərində qarşıya 
çıxan çox zəruri və çox da dedikcə incə bir məsələnin 
Heydər Əlirza oğlu tərəfindən özünə xas müdrikliklə, 
yüksək dövlət təfəkkürü səviyyəsində necə dahiyanə həll 
olunmasının şahidlərindən biri kimi, həm də "Ədəbiyyat 
qəzeti"nin mövqeyi, çıxışı ilə bağlı olduğundan o tarixi 
məqamı xatırlamağı vacib bilirəm.

1994-cü il avqustun 1-də Məhəmməd Füzulinin 500 
illiyi ilə əlaqədar Azərbaycan Respublikasının Preziden
ti Heydər Əliyevin sədrliyi ilə yubiley üzrə Dövlət Ko
missiyasının iclası keçirildi. İclası giriş sözü ilə Azər
baycan Prezidenti Heydər Əliyev açdı. Sonra çıxışlar 
oldu, danışanlar dahi şairin 500 illiyinin böyük təntənə 
ilə qeyd edilməsiylə bağlı arzu və təkliflərini bildirdilər.

Məsələ bundadır ki, o iclasdan təqribən beş ay əvvəl 
"Azərbaycan" qəzetində (24 mart 1994-cü il) "Unutma
yaq ki, Bayat dahi Füzulinin vətənidir" adlı bir məqalə 
dərc edilmişdi. Həmin materialda dahi şairimizin Ağca
bədi rayonunun Bayat kəndində dünyaya göz açdığı gü
man edilir və "Bəlkə sabah Füzulinin qəbrini bizə verdi
lər. Onu harada dəfn edəcəyik?" - deyə soruşulur.

Doğrusu, mənim fikrimcə istər elmi cəhətdən, istər
sə də müstəqil Azərbaycanın dövlətçilik mənafeyi məna
sında siyasi baxımdan məqbul sayıla bilməyəcək adı çə
kilən məqaləyə dərhal cavab verməli oldum ("Füzuliyə 
qibtə" - "Ədəbiyyat qəzeti", 1 aprel 1994-cü il).

İş elə gətirdi ki, Prezidentin sədrliyi ilə keçirilən ic
lasda çıxış edən qələm dostlarımdan biri şəxsən mənim 
heç gözləmədiyim halda, mahiyyətcə yuxarıda deyilən 
təklifi irəli sürdü. Məclisdən qayıtdıqdan sonar baş re
daktora təklif etdim ki, icazə versin qəzetimizin növbəti 
sayı üçün iclasdan qeydlərimi yazım və mənə rahatlıq 
verməyən fikirlərimi oxucularla bölüşüm.Təklifimə eti
raz olunmadı. Beləliklə, "Ədəbiyyat qəzeti"nin 12 av
qust 1994-cü il tarixli nömrəsində "Qüdrətli qələm - 
qüdrətli ruh" adlı məqaləm dərc edildi...

"Ədəbiyyat qəzeti"nin həmin çıxışı ilə bağlı sıravi 
oxucularla yanaşı, ədəbi ictimaiyyətin bir çox görkəmli 
nümayəndələri zəng edib razılıqlarını bildirdilər...

Böyük şairin məzarı ilə əlaqədar nigarançılıq ara 
vermədiyi üçün bundan təqribən ay yarım sonra "Ədə
biyyat qəzeti"nin başqa bir sayında (6 may), adı çəkilən 
mübahisəyə bir növ son qoymaq üçün, uzun müddət 
İraqda olmuş, "Altı il Dəclə-Fərat sahillərində" kitabını 

və İraq-türkman folkloru barədə geniş tədqiqat məhsulu 
olan doktorluq dissertasiyasını yazıb müdafiə etmiş Qə
zənfər Paşayev "Şairin məzarı ilə bağlı həqiqətlər və şa
yiələr" adlı məqalə ilə çıxış etdi.

Nəhayət, bütün bunlardan sonra bayaqdan bəri təsir
li müzakirə mövzusu olmuş həmin məsələni ölkənin baş
qa qəzetlərinin də bu şəkildə həll etməyi ədalətli saydığı
nı görürük. (Məsələn, "Respublika"nın 19 iyul tarixli 
nömrəsi, Qulamhüseyn Əliyev, "Poeziya işığı - Füzuli 
dünyası" məqaləsi).

Beləliklə, respublika mətbuatımızda təbii bir nara
hatlıqla gərgin söhbət mövzusuna çevrilən Füzuli məzarı 
ilə bağlı təkliflər, mülahizələr, yazılanlardan göründüyü 
kimi, "Ədəbiyyat qəzeti"nin adı çəkilən çıxışına uyğun 
olaraq həllini tapa bilir. Deyəsən, daha burada qəti etira
za səbəb olacaq əsaslı bir şey qalmır.

Bu qədər əytraflı-əhatəli mətbuat müzakirəsindən 
və təbii bir axınla gəlinən, demək olar ki, fikir ümumili
yindən sonra şair dostumun məlum emosiyalı mövqeyi 
məni, əlbəttə, təccübləndirdi-təəssüfləndirdi.

Ancaq təbiidir ki, məsələyə bu cür hissi münasibət 
sükutla qarşılana bilməzdi. Professor Yaşar Qarayev 
gözlənilən fikri dedi: Böyük Hüseyn Cavidin sürgündəki 
məzarının vətənə gətirilməsi unudulmaz tarixi xidmət
dir, lakin bütün müsəlman dünyasının qibləgahı olan, sa
də, ancaq mötəbər Kərbəla torpağında yaşayıb-yaratma- 
sı ilə daim fəxr edən, öz vəsiyyəti ilə İmam Hüseyn məs
cidinin iki-üç addımlığında dəfn olunan, indi isə məlum 
səbəbə görə nəşi həmin məsciddə saxlanan dahi Füzuli

nin məzarını uyuduğu müqəddəs yerdən ayırmağa heç 
bir əsas yoxdur...

Sonra Şeyxülislam Hacı Allahşükür Paşazadə Bağ
dadın mötəbər alimləriylə görüşündən və gəldikləri eyni 
qənaətdən danışdı.

Yubiley iclasından təəssüratım bu sözlərlə yekunla
şırdı: "Mən burada onu qeyd etmək istəyirəm ki, Dövlət 
Komissiyasının iclasını aparan Respublika Prezidenti 
müzakirə zamanı meydana çıxan fikir müxtəlifliyinə özü 
təmkinli yanaşmaqla bərabər, başqalarının da belə hərə
kət etməsini məsləhət bildi: "Bu barədə fikirləşmək la
zımdır. Belə məsələdə qəti qərara gəlmək çətindir... Bu 
barədə fikirləşmək lazımdır. Mən qəti bir şey demək is
təmirəm".

Məsələnin həqiqətən belə ciddi olduğunu aylardan 
bəri mətbuat səhifələrimizdə ədəbi-elmi ictimaiyyətimi
zin nəzərə çatdırdığımız narahatlığı və bizim fikrimizcə, 
hərtərəfli tədqiqdən-təhlildən irəli gələn qeyd etdiyimiz 
qənaəti də təsdiqləyir. Şübhə etmirik ki, ziyalıların fikri
nə həmişə həssaslıqla yanaşan ("Şəxsən mən də onlara 
qarşı hörmət həmişə olmuşdur və ömrümün axirinadək 
də qalacaqdır") Heydər Əliyev, indiki çətin şəraitdə - 
işlərinin bu qədər çox olduğu bir vaxtda belə həmin söh
bətlə bağlı mətbuat çıxışları ilə ətraflı tanış olmaq imkanı 
tapacaq və əlbəttə, həm xalqı razı sala bilən, həm də Fü
zulinin ruhunu şad edə bilən axırıncı sözü deyəcək".

O vacib və çətin cavabı çox gözləmək lazım gəlmə
di. Cəmisi bir neçə gün sonra həqiqətən "həm xalqı razı 
sala bilən, həm də Füzulinin ruhunu şad edə bilən axırın

cı sözü" möhtərəm Prezidentimiz dedi. Ümumən ədəbi- 
elmi ictimaiyyətimizin fikrini ifadə edən "Ədəbiyyat qə- 
zeti"nin mövqeyi mötəbər məqamda təsdiqini tapdı. İra
qa Füzulinin 500 illiyi yubileyinə Azərbaycan dövləti 
görkəmli ədəbiyyat və incəsənət xadimlərindən ibarət 
böyük nümayəndə heyəti göndərdi.

Heç vaxt yaddan çıxmayacaq o möhtəşəm görüşlər
də Füzulinin bu məşhur sətirlərini soydaşlarımızdan də
fələrlə eşitmək mümkün idi:

Bu vüsalə yuxu əhvalı demək mümkün idi, -
Əgər olsaydı yuxu dideyi-giryanimizə!..
Bu görüşə yuxu demək olardı, əgər ağlar gözümüzə 

yuxu gəlmiş olsaydı...
Həmin yuxunu həqiqət edən möhtərəm Heydər 

Əlirza oğlunun ciddi səyi, gərgin zəhməti, müdrik qərarı 
idi.

Bu sətirlərin dərc olunduğu bir vaxtda ədəbiyyatı
mıza göstərilən ciddi dövlət köməyinə dair oxuduğumuz 
yeni qərarlar da təsdiq edir ki, ümummilli liderimiz, bö
yük ədəbiyyat dostu, əbədiyyət sakini Heydər Əlirza oğ
lu Əliyevin siyasi kursu həqiqətən davam etdirilir və 
şübhə yoxdur ki, bundan sonra da davam və inkişaf etdi
riləcəkdir. Xalqa verilən bu yüksək vəd müqəddəs ruh 
qarşısında içilən and kimidir...

Ayaz Vəfalı 
“Ədəbiyyat qəzeti", S. 2-3 

06.05.2018

Ədəbiyyatın yüksək amalı və böyük borcu

Azərbaycan ədəbiyyatında şəxsiyyət problemi hə
mişə aktual olmuşdur. Ədəbiyyat və şəxsiyyət məsələsi 
bütün hallarda böyük ədəbiyyatın taleyi ilə bağlı məsələ
lərin həllində mühüm amillərdən biri kimi çıxış etmişdir. 
İlk növbədə, ədəbiyyat konkret dövr üçün və ya ümu
miyyətlə, ictimai-estetik ideal baxımından xüsusilə fərq
lənən, epoxa, məktəb yaratmış görkəmli siyasi və ədəbi 
şəxsiyyətləri vəsf və ya təqdim edərək əbədiləşdirmişdir. 
Böyük ümummilli ideallar şəxsiyyətlərin fonunda, ədə
biyyatın rübabında ilhamla səsləndirilmişdir. Bu halda 
ədəbiyyat şəxsiyyətə bir növ borcunu qaytarmışdır.

Bundan başqa, görkəmli şəxsiyyətlər cəmiyyətin və 
xalqın təkamül proseslərində böyük ədəbiyyatın rolunu 
və təsirini dərindən qiymətləndirdikləri üçün, yaşadıqla
rı dövrün ədəbi prosesini ölkənin qarşısında duran böyük 
ideallara doğru istiqamətləndirmişlər. Bu halda şəxsiy
yət xalqı oyatmaq, dirçəltmək, səfərbər etmək məqsədilə 
ümumiyyətlə, ədəbiyyat faktorundan, ya da yazıçı ami
lindən düşünülmüş şəkildə istifadə etmişdir. Hər iki hal
da ədəbiyyat və şəxsiyyət münasibətlərindən yazıçılar 
da, ədəbiyyat da, hətta zaman da qazanmışdır.

Heydər Əliyevin simasında şəxsiyyət və ədəbiyyat 
münasibətləri bütün hallarda ədəbiyyatın xeyrinə olmuş
dur.

Bu məqamda ilk növbədə şəxsiyyət - Heydər Əli
yev ədəbiyyatı, Azərbaycan ədəbi-ictimai fikrini xalqın 
böyük ideallarına doğru məharətlə istiqamətləndirmiş və 
inkişaf etdirmişdir.

Məhz ulu öndər Heydər Əliyevin apardığı məqsəd
yönlü siyasət sayəsində XX əsrin 70-80-ci illərindən 
Azərbaycan ədəbiyyatı milli-mənəvi dəyərləri vəsf etmiş 
və xalqın tarixi ilə bağlı mövzulara və şəxsiyyətlərə doğ
ru böyük dönüş baş vermişdir. Bu isə nəticə etibarilə 
Azərbaycanda cəmiyyət həyatında ümummilli ideallar 
uğrunda mübarizənin böyük hərəkat səviyyəsinə qaldı
rılmasına gətirib çatdırmışdır. Haqlı olaraq deyildiyi ki
mi, həmin dövrdə tarixi mövzuda yazılmış bədii əsərlər 
milli-tarixi özünüdərk proseslərinin dərinləşməsində 
əhəmiyyətli rol oynamışdır, proseslərin kütləviləşməsinə 
və miqyasının genişlənməsinə özünün layiqli təsirini 
göstərmişdir.

Heydər Əliyevin dövlətçilik təfəkkürünün forma
laşmasında, görkəmli dövlət xadiminin zəngin mənəviy
yata və geniş dünyagörüşə malik nəhəng şəxsiyyət mas- 
ştabını fəth etməsində ədəbiyyat və incəsənətin də böyük 
və xüsusi rolu olmuşdur. Ulu öndər həmişə bu fikirdə ol
muşdur ki: “Bədii söz insanların ağlına və ürəyinə daha 
tez yol tapır, daha dərindən nüfiız edir, onlara son dərəcə 
böyük təsir göstərir”. Bu baxımdan qeyd etmək lazımdır 
ki, Heydər Əliyev dünyada geniş və sistemli ədəbiyyat 
biliyinə malik olan nadir dövlət xadimlərindən biridir.

Müasirləri hələ gənclik illərində onun Naxçıvanın 
teatr mühitində yaxından iştirak etdiyini, “Vaqif’ pye
sində, “Qaralar ölkəsində” adlı dram əsərində əsas rolları 
məharətlə ifa etdiyini xatırlayırlar. Heydər Əliyevin teatr 
həvəskarı olmasına dair nadir fotoşəkillər görkəmli döv
lət xadiminin Naxçıvan şəhərindəki muzeyində qorunub

saxlanmaqdadır. Vaxtilə Naxçıvan Pedaqoji Texniku
munda onunla oxumuş tələbə yoldaşı Dövlət Məmmə
dov Heydər Əliyevin ədəbiyyata və teatra münasibəti 
haqqında aşağıdakıları yazmışdır: “Yadımdadır, Lev 
Tolstoyun “Hərb və sülh” romanını o vaxt rus dilində 
oxuyur, məzmununu bizə danışırdı... Bundan əlavə, hə
vəskar teatrda da çalışırdı. Tamaşalarda adətən, baş rol
ları oynayır, özü də şah, hökmdar, xalq qəhrəmanı obra
zını canlandırırdı”.

Bütün bunlarla bərabər, bu görkəmli tarixi şəxsiyyət 
bədii ədəbiyyatın şəxsi taleyindəki böyük rolunu özü də 
nəzərə çarpdırmışdır. O, 1997-ci ildə, müstəqillik döv
ründə keçirilən Azərbaycan Yazıçılarının X qurultayın
dakı nitqində bu gerçəkliyi aşağıdakı kimi etiraf etmiş
dir: “Şəxsən mən ədəbiyyatı çox sevən adamam və gənc 
vaxtlarımdan, hətta uşaqlıqdan, məktəbdə ilk ədəbiyyat 
nümunələrini oxuyandan ədəbiyyatı sevmişəm... Mənim 
bir insan kimi formalaşmağımda, təhsilimdə, əxlaqımda, 
mənəviyyatımda ədəbiyyatın, mədəniyyətin çox böyük 
rolu olmuşdur. Mən orta məktəbdə oxuyarkən Azərbay
can şairlərinin, yazıçılarının bütün əsərlərini sevəsevə 
oxumuşdum... O illərdə, o uşaqlıq və gənclik illərində 
onlar mənə o qədər təsir edib ki, mən onları unutmamı
şam. Bu, “oxumuşam, unutmamışam” sözləri sadəcə, bir 
fikir deyil. Yəni, onlar mənə təsir edib, mən onlardan 
bəhrələnmişəm, mənəvi qida almışam”.

Azərbaycan ədəbiyyatını və dünya ədəbiyyatı klas
siklərini mütaliə etmək, dərindən bilmək, yadda saxla
maq və dövlət siyasətində ədəbiyyat amilindən məharət

lə istifadə etmək baxımından Azərbaycan Respublikası
nın rəhbəri Heydər Əliyevlə müqayisə edilə biləcək döv
lət başçısı göstərmək çətindir.

Çoxcildlik siyasi irsinə, ədəbiyyat haqqında nitqləri
nə, çıxışlarına, yazıçılara ünvanladığı təbrik məktubları
na əsaslanaraq, belə bir nəticə çıxarmaq mümkündür ki, 
Heydər Əliyev Azərbaycanın qədim dövrlərdə, orta əsr
lərdə və ya öz dövründə yaşayıb-yaratmış görkəmli yazı
çı və şairlərinin demək olar ki, mütləq əksəriyyətinin 
əsərlərini diqqətlə oxumuş, özü üçün konkret nəticələr 
çıxarmışdır. O, dünya ədəbiyyatının, xüsusən rus ədə
biyyatının şedevrlərinə də yaxından bələd idi. Bu dahi 
şəxsiyyət söz sənəti dühalarının əsərlərini və ideyalarını 
dərindən mənimsəmişdir. Akademik Bəkir Nəbiyevin 
vaxtilə yazdığı kimi, “bunun birinci səbəbi özünün də 
dəfələrlə etiraf etdiyi və konkret əməllərində sübuta ye
tirdiyi məhəbbətdir: ədəbiyyata, sənətə, mədəniyyətə 
sonsuz məhəbbət. Digər bir səbəb Heydər Əliyevin klas
sik irsimizə və çağdaş ədəbi-mədəni prosesə bələdliyi
dir”.

Bu səbəbdəndir ki, Azərbaycan yazıçılarının 1971- 
ci ildə keçirilmiş V qurultayından 1997-ci ildə keçirilən 
X qurultaymadək bütün mötəbər tədbirlərində iştirak və 
çıxış edən Heydər Əliyevin nitqlərində ədəbiyyatın cə
miyyətin və mənəviyyatın inkişafındakı rolu ilə eyni sə
viyyədə müasir həyatın inkişafındakı borcu və vəzifələri 
də ən zəruri məsələlər sırasında xüsusi yer tutmuşdur.

Əlbəttə, görkəmli dövlət xadimi Heydər Əliyevin 
xüsusi rəğbət bəslədiyi yazıçı və şairlər, ayrıca fərqlən

dirdiyi, üstünlük verdiyi bədii əsərlər olmuşdur. Bu mə
qamda dövlət xadimi səviyyəsində onun şəxsi ədəbi zöv
qü və maraqlan, ədəbiyyatda izlədiyi qayədə qabarıq şə
kildə ifadə olunur. Heydər Əliyev qəti olaraq bu fikirdə 
idi ki, “...yalnız o yazıçıların insanın zəkasına və qəlbinə 
təsir göstənnək kimi böyük mənəvi hüququ var ki, o, ic
timai həyatda da, şəxsi davranışı ilə də öz oxucusuna 
doğrudan da nümunə ola bilir, yəni, xalq qarşısında öz 
mənəvi məsuliyyətini bütün dərinliyi ilə dərk edir”.

Müşahidələr göstərir ki, böyük siyasi xadim Heydər 
Əliyev dram əsərləri içərisində Cəlil Məmmədquluza
dənin “Ölülər” tragikomediyasına, şairlərdən xalq şairi 
Səməd Vurğunun “Azərbaycan” şeirinə, poema janrı ba
xımından Məhəmmədhüseyn Şəhriyarın “Heydərbabaya 
salam” əsərinə, milli mətbuat sarıdan “Molla Nəsrəddin” 
jurnalına, opera üzrə Üzeyir Hacıbəyovun “Koroğlu”su- 
na, mənzum faciələrdən Hüseyn Cavidin “İblis”inə xü
susi önəm verdiyini və bu ədəbi nümunələri xüsusilə 
fərqləndirdiyini dəfələrlə nəzərə çarpdırmışdır.

Diqqət edilsə, bu ədəbiyyat faktlarının hər birində 
yüksək bədiiliklə yanaşı, xalqın milli-mənəvi özünüdərk 
məsələləri və böyük ictimai idealları özünün parlaq əksi
ni tapmışdır. Ona görə də Heydər Əliyevin bədii ədəbiy
yata münasibətdə şəxsi maraqları ilə dövlətçilik düşün
cəsinin üstüstə düşdüyü, bir-birini üzvi surətdə tamamla
dığı aşkar müşahidə olunur.

Bütövlükdə isə Heydər Əliyev ədəbiyyata xalqın 
milli-tarixi varlığının, mənəviyyatının üzvi tərkib hissəsi 
kimi baxmış, ədəbiyyatı cəmiyyəti və insanı dəyişdirib 

inkişaf etdirən bilik və hikmət xəzinəsi kimi dəyərləndir
mişdir. Heydər Əliyevin ədəbiyyat sevgisi Vətən və xalq 
sevgisinin, milli dövlətçilik baxışlarının əsas göstəricilə
rindən, zəruri amillərindən birini təşkil edir. Görkəmli 
dövlət xadimi hələ 1971-ci ildə Azərbaycan yazıçılarının 

V qurultayındakı tarixi nitqində məsələnin bu cəhə
tini ön mövqeyə çəkərək demişdi: “Azərbaycan ədəbiy
yatı həmişə öz xalqının həyatının ön sıralarında irəlilə
mişdir. Bu ədəbiyyat xalqımızın qəhrəmanlıq tarixini 
ədəbiləşdirib bizə çatdırmış, bizim qarşımızda bütün 
əzəməti ilə açmışdır”.

Ədəbiyyata xalqın keşməkeşli taleyinin, tarixi yad
daşının, müasir həyatının və inkişafının əks-sədası kimi 
baxan Heydər Əliyev bədii düşüncədə tarixilik, millilik 
və müasirlik prinsiplərinə xüsusi dəyər vermişdir. Hə
min prinsiplər Heydər Əliyevin dövlətçilik təlimində və 
ədəbiyyat siyasətində sadəcə, yanaşı mövcud olan amil
lər deyildir. Əksinə, qeyd olunan istiqamətlər Heydər 
Əliyev təlimində dövlətçilik fəaliyyəti ilə ədəbiyyat işi
nin vəhdətində, üzvi sintezində tam məna tapa bilir. Bu 
isə sovet rejimi çərçivəsində olsa belə, nəticə etibarilə 
Azərbaycanda möhkəm milli əsaslara malik olan, da
vamlı tarixi ənənələri qoruyub saxlayan və müasir inki
şafın önündə gedən dövlət hakimiyyətini formalaşdır
maqdan və möhkəmləndirməkdən ibarət olmuşdur.

Azərbaycanda 1969-1982-ci illərdə milli mədəniy
yət və ədəbiyyat böyük sürətlə inkişaf etdirilmiş, yaradı
cı qüvvələrin qarşısında geniş üfüqlər açılmış, onların 
keçmiş Sovetlər İttifaqı miqyasında tanıdılması və qiy

mətləndirilməsi istiqamətində böyük addımlar atılmış
dır. Görkəmli ədəbiyyat və incəsənət xadimləri Qara Qa
rayevin, Rəsul Rzanın, Tahir Salahovun, Mirzə İbrahi
movun, Rəşid Behbudovun, Süleyman Rəhimovun döv
rün ən yüksək mükafatı olan Sosialist Əməyi Qəhrəmanı 
fəxri adma layiq görülmələri böyük dövlət xadimi 
Heydər Əliyevin siyasi hakimiyyətinin birinci mərhələ
sinin әп mühüm hadisələridir. 1972-ci ildə böyük dövlət 
xadimi və görkəmli yazıçı Nəriman Nərimanovun ana
dan olmasının 100 illik yubileyinin keçirilməsi və Bakı 
şəhərində ona əzəmətli heykəl ucaldılması dövrün mü
hüm tarixi hadisəsinə çevrilmişdir. Məlum olduğu kimi, 
sovet rejimi qeyri-rəsmi şəkildə milliyyətçi hesab edərək 
Nəriman Nərimanovu ictimai-ədəbi mühitin arxa planı
na ötürdüyünə görə, Heydər Əliyev bu böyük şəxsiyyə
tin yubileyini keçirmək və heykəlini qoymaq üçün Mos
kva Kreml səviyyəsində iş aparmalı olmuş və mühüm 
əhəmiyyətə malik olan həmin tədbirləri həyata keçirmə
yə nail ola bilmişdir. Beləliklə, Nəriman Nərimanov ye
nidən Azərbaycan xalqına qaytarılmışdır.

Məhz buna görə, Heydər Əliyevin Nəriman Nərima
novun heykəlinin açılışı mərasimində dediyi aşağıdakı 
fikirlər böyük ictimai-siyasi məna daşıyır: “Azərbaycan 
paytaxtında bütün ömrünü zəhmətkeşlərin azadlığı və 
səadəti uğrunda mübarizəyə həsr etmiş insanın, SSRİ 
Mərkəzi İcraiyyə Komissarlığının ilk sədrlərindən biri 
Nəriman Nərimanovun abidəsinin ucaldılmasmın dərin 
rəmzi mənası vardır. ...Nəriman Nərimanov bu gün bi
zimlədir. O özünün nəhəng qaməti ilə burada, qocaman 

Xəzərin dalğaları üzərində, ...Bakıda ucalır və sovet ha
kimiyyəti illərində tanınmaz dərəcədə dəyişilmiş respub
likamıza elə bil iftixarla nəzər salır”.

Heydər Əliyevin ədəbiyyatda apardığı millilik siya
səti özündə xəlqilik, vətənpərvərlik, adət-ənənələrə dərin 
ehtiram, ana dilinin mövqeyinin genişləndirilməsi və sa
ir kimi məsələləri əhatə edir. Bu istiqamətlərin hər biri 
üzrə ədəbiyyat sahəsində aparılan siyasət geniş mənada 
incəsənətin bütün sahələrini də əhatə etmiş, beləliklə, 
ümumdövlət siyasətinin əsaslarına çevrilmişdir. Heydər 
Əliyevin Azərbaycana rəhbərliyinin birinci dövründə 
başlanan bu siyasi xətt müstəqillik dövründə də davam 
və inkişaf etdirilərək vahid bir dövlətçilik təlimi səviyyə
sinə çatdırılmışdır.

Qeyd etmək lazımdır ki, Heydər Əliyevin ana dili
nin dövlət dilinə çevrilməsi və imkanlarının genişləndi
rilməsi uğrunda apardığı mübarizədə ədəbiyyat fakto
rundan istifadə bütün sahələrdə aparılan milliləşdirmə 
tədbirlərinə zəmin hazırlamaq niyyətini izləmişdir. Əs
lində isə ana dili uğrunda mübarizə geniş mənada milli 
istiqlaliyyət yolunda addım-addım irəli getmək demək 
idi. Buna görə də diqqət edilsə, XX əsrin 70- 80-ci illə
rində Azərbaycan ədəbi-ictimai mühitində ana dili məsə
lələri geniş yer tutmuşdur. Xalq şairləri Rəsul Rza, Bəx
tiyar Vahabzadə, Xəlil Rza, Məmməd Araz, bir qədər 
sonra Anar və Sabir Rüstəmxanlı kimi sənətkarların ana 
dili uğrunda apardıqları milli mücadiləyə dövlət səviy
yəsində müəyyən üsullarla meydan açılmış və bu, ma
hiyyət etibarilə xalq arasında və mərkəzi hökumətdə 

Azərbaycan dilinin dövlət dili səviyyəsinə qaldırılması 
üçün ictimai rəyi hazırlamışdır.

Doğrudan da cəmiyyətdə ana dili uğrunda gedən 
prosesləri zaman-zaman mərkəzi hökumətin diqqətinə 
çatdırmaqla və məsələyə Siyasi Büro səviyyəsində ay
dınlıq gətirməyi bacarmaqla Heydər Əliyev hələ sovet 
hakimiyyəti illərində, 1978-ci ildə Azərbaycan dilinin 
dövlət dili kimi ölkənin Konstitusiyasına ayrıca maddə 
kimi daxil edilməsinə nail olmuşdur. Bununla yanaşı, 
milli mücadiləyə könül vermiş, ömür sərf etmiş yazıçı və 
şairlər deputat seçilmək, fəxri adlar və dövlət mükafatla
rı almaqla həm rəğbətləndirilmiş, həm də etibarlı şəkildə 
müdafiə olunmuşlar. Əslində, bu yolla Heydər Əliyev 
həm də onların fəaliyyətinə dəstək verdiyini göstərmiş, 
həmin yazıçıların toxunulmazlığına real təminat yarat
mışdır.

Keçən əsrin 70-ci illərində Heydər Əliyevin Azər
baycanın bir qrup tanınmış dilçi alimlərini - Muxtar Hü
seynzadəni, Əlövsət Abdullayevi, Yusif Seyidovu, Ağa- 
məli Həsənovu çoxcildlik “Müasir Azərbaycan dili” 
dərsliyinə görə respublikanın Dövlət Mükafatı ilə təltif 
etməsi də elmi-ictimai və ədəbi-mədəni mühitdə ana di
linin mövqeyinin daha da möhkəmləndirilməsinə xidmət 
etmişdir. Bununla, Heydər Əliyev hələ XVI əsrdə Şah 
İsmayıl Xətai ilə başlanan, zaman-zaman qabarıb-çəki
lən ana dili siyasəti məsələsini ilk dəfə tam rəsmi olaraq 
böyük qətiyyətlə dövlət siyasəti səviyyəsində həyata ke
çirməklə tamamlamışdır. Ana dili uğrunda aparılan mü
barizə öz növbəsində Azərbaycan cəmiyyətində və ədə

biyyatında millilik məsələsini diqqət mərkəzinə çəkmək, 
geniş mənada milli azadlıq mövzusunu dəstəkləmək de
mək idi.

Ölkəmiz müstəqillik qazandıqdan sonra Heydər Əli
yevin böyük demokrat Cəlil Məmmədquluzadənin 1994- 
cü ildə keçirilmiş 125 illik yubileyində ana dili məsələlə
rinə göstərdiyi xüsusi diqqət həmin sahədəki digər bö
yük tədbirlərin başlanğıcına çevrilmişdir. Heydər Əliyev 
görkəmli yazıçı haqqındakı nitqində “Azərbaycan tari
xində görkəmli yer tutmuş dahi bir insan, yazıçı, publi
sist, filosof, mütəfəkkir, xalqımızın mədəniyyətini çox 
zənginləşdirmiş bir şəxsiyyət, ...ədəbiyyatımızın klassi
ki” kimi çox yüksək qiymətləndirdiyi Cəlil Məmmədqu
luzadənin ana dili uğrunda mübarizəsini müasir dövr 
üçün də zəruri hesab etmişdir: “Cəlil Məmmədquluzadə
nin fəaliyyətində ən dəyərli cəhətlərdən biri də Azərbay
can xalqının dilinin inkişafı üçün göstərdiyi xidmətlər
dir. Onun daim işlətdiyi “Vətən, Vətən, Vətən! Millət, 
Millət, Millət! Dil, Dil, Dil!” sözləri xalqımızın, milləti
mizin fikirlərini, arzularını ifadə edir. Ədibin ana dilinə 
- Azərbaycan dilinə böyük diqqəti, ana dilini bilməyə 
səsləməsi və ana dilinin, Azərbaycan dilinin hər yerdə 
hökm sürməsi zəruriliyinə dair fikirləri, yazıları o vaxt 
üçün vacib idi, bu gün üçün də çox aktualdır”.

Heydər Əliyevin ədəbiyyat siyasətinin əsasını təşkil 
edən ən mühüm amil geniş mənada azərbaycançılıq məf
kurəsinin cəmiyyətdə geniş yer tutmasından ibarət idi. 
Böyük dövlət xadimi özünün bütün fəaliyyəti boyu azər- 
baycançılıq idealını həmişə ön mövqedə saxlamış, ədə

biyyat sahəsində də bu ümummilli ideala xüsusi diqqət 
yetirmişdir. O, bu böyük ümummilli qayəsini həyata ke
çirmək üçün ən müxtəlif vasitələrdən, o cümlədən ədə
biyyat amilindən məharətlə istifadə etmişdir. Böyük 
Azərbaycan şairi İmadəddin Nəsiminin anadan olması
nın 600 illik yubileyi hadisəsindən istifadə edərək 
Heydər Əliyev əvvəla, onun mənşə etibarilə azərbaycan
lı olması fikrini möhkəmləndirmiş, ikincisi isə orta əsr
lərdə azərbaycanlıların geniş ərazilərdə, müxtəlif Şərq 
ölkələrində yaşayıbyaratdıqlannı gündəmə gətirmişdir. 
Sovet cəmiyyətində bu mövzuda açıq danışmağın böyük 
çətinliklərinin olduğu bir vaxtda Azərbaycan Sovet Res
publikası rəhbərinin “mühacirətdə” yaşamış sənətkarın 
ölkədə yubileyini keçirməsi, Bakıda heykəlini ucaltması, 
adının rayona, metro stansiyasına, məktəbə verilməsi 
qəhrəmanlıq hadisəsi idi.

Böyük Azərbaycan şairi Məhəmməd Füzulinin 500 
illik yubileyi də türk dünyasının ortaq sənətkarlarından 
biri kimi qəbul edilən bu böyük sənətkarın milliyyətcə 
azərbaycanlı olmasına dair reallığı möhkəmləndirməklə 
bərabər, həm də Azərbaycanı tanıtmaq, azərbaycançılıq 
ideyasının, milli-mənəvi dəyərlərimizin tarixi-ədəbi 
köklərini cəmiyyətə çatdırmaq məqsədini izləmişdir: 
“Dahi Füzulinin 500 illik yubileyinin keçirilməsi böyük 
mütəfəkkir şairin Azərbaycan xalqı qarşısında, bütün 
türk xalqları, dünya mədəniyyəti qarşısındakı xidmətlə
rinə verilən qiymətdir. Eyni zamanda, həm də mədəniy
yətimizi, tariximizi təbliğ etmək üçün çox əlverişli für
sətdir və biz bundan hərtərəfli istifadə etməliyik”.

Göründüyü kimi, Heydər Əliyevin ədəbiyyat təli- 
mindəki millilik anlayışı özündə bütün dolğunluğu ilə 
azərbaycançılıq məfkurəsini əks etdirir. Və yaxud da 
azərbaycançılıq Heydər Əliyevin apardığı ümummilli si
yasətin lokomotividir. Azərbaycan ədəbiyyatı klassiklə
rindən Nizami Gəncəvinin, İmadəddin Nəsiminin, Mə
həmməd Füzulinin, Molla Pənah Vaqifin, Mirzə Fətəli 
Axundzadənin, Cəlil Məmmədquluzadənin, Nəriman 
Nərimanovun, Hüseyn Cavidin, həmçinin yeni dövr bə
dii fikrimizin Cəfər Cabbarlı, Səməd Vurğun, Rəsul Rza, 
Mirzə İbrahimov, İlyas Əfəndiyev, Süleyman Rüstəm, 
Anar, Elçin, Qabil, Məmməd Araz, Mirvarid Dilbazi, 
Sabir Rüstəmxanlı və başqaları kimi onlarla nümayəndə
lərinin dövlət səviyyəsində yubileylərinin keçirilməsi, 
bu yaradıcı şəxsiyyətlər haqqında aparılan tədqiqat- 
təbliğat işləri həmin sənətkarların mənsub olduğu xalqa 
daha yaxından tanıdılması ilə bir sırada, həm də azərbay- 
cançılıq ideyasının geniş miqyasda yayılmasına və də
rindən mənimsədiIməsinə uğurla xidmət etmişdir.

Heydər Əliyev keçmiş İttifaq səviyyəsində ən yük
sək siyasi dairələrdə böyük cəsarətlə bəyan etmişdir ki: 
“Nizamidən, Füzulidən danışarkən onları təkcə şair kimi 
deyil, böyük filosoflar kimi dünyaya, dünya mədəniyyə
tinə, elminə böyük töhfələr vermiş mütəfəkkirlər kimi ta
nıtmalıyıq. Nizami Gəncəvinin yubileyi bu böyük sənət
karın timsalında Azərbaycanın əvvəlcə keçmiş Sovetlər 
İttifaqında, daha sonra isə bütün mədəni dünyada tanıdıl
ması missiyasına uğurla xidmət etmişdir. Məsələnin bu 
şəkildə qoyuluşu həm Nizami Gəncəvinin, həm də onu 

yetirən xalqın mənəvi zənginliyinin, bəşəri dəyərlərinin 
də təqdim olunmasına meydan açmışdır.

Heydər Əliyevin böyük əks-səda doğurmuş aşağı
dakı mülahizələri də Azərbaycanın, xalqımızın ədəbi 
şəxsiyyətlər vasitəsilə tanıdılması qayğılarını aydın su
rətdə əhatə edir: “Bu yubileyi keçirərkən, biz xalqımızın 
özünü tanımasını təmin edəcəyik və etməliyik. Xalq gə
rək daim öz kökünü xatırlasın, tarixini öyrənsin, milli 
mədəniyyətindən, elmindən heç vaxt ayrılmasın. Şübhə
siz ki, bu yubileyin keçirilməsi indiki nəslin... tariximi
zin nə qədər zəngin olduğunu və Azərbaycan xalqının 
dünya mədəniyyətinə neçə töhfələr verdiyini dərk etmə
sinə şərait yaradacaq və hər bir azərbaycanlıda, ilk növ
bədə, gənc nəsildə milli iftixar, vətənpərvərlik hisslərim 
daha da yüksəldəcəkdir. Bunun özü müstəqil Azərbay
canda bizim üçün çox gərəkli bir amildir”.

Heydər Əliyev azərbaycançılıq məfkurəsini milli is
tiqlal mücadiləsi miqyasmadək inkişaf etdirmişdir. Öl
kəmizdə azərbaycançılar həm də milli istiqlalçılar kimi 
tanınmış vp müxtəlif vasitələrlə müdafiə olunmuşlar. 
Bütün faktlar və hadisələr sübut edir ki, Heydər Əliyev 
keçmiş sovet rejimi dövründə bütün çətinliklərə baxma
yaraq, milli istiqlal düşüncəsinin əsaslarını formalaşdır
maq kimi məsuliyyətli və şərəfli bir vəzifəni böyük ba
carıqla həyata keçirmişdir. Sovet dövləti ilə münasibət
ləri tərs gələn milli istiqlalçıların - Sovet İttifaqı Qəhrə
manı, akademik Ziya Bünyadovun, xalq yazıçısı Mirzə 
İbrahimovun, böyük vətəndaş alim, professor Abbas 
Zamanovun, xalq şairləri Bəxtiyar Vahabzadənin, Xəlil 

Rzanın və başqalarının böyük dayağı ölkə rəhbəri 
Heydər Əliyev olmuşdur. XX əsrin 70-80-ci illərində baş 
verən əsas ictimai-siyasi, ədəbi-mədəni hadisələrin, gö
rünən və görünməyən proseslərin mahiyyətində millilik 
amili, müstəqillik düşüncəsi, milli dövlətçilik qavrayışı 
dayanmışdır.

Deməli, ədəbiyyat vasitəsilə milli-mənəvi özünü
dərk proseslərinin daha da dərinləşdirilməsi, azərbay- 
cançılıq məfkurəsinin mənimsədilməsi və istiqlalçılıq 
miqyasına çatdırılması Heydər Əliyevin ədəbiyyat siya
sətinin əsas prinsiplərindəndir. Ulu öndər həmişə bu fi
kirdə olmuşdur ki, “...bizim ədəbiyyatımızın xalqımıza 
etdiyi ən böyük xidmət ondan ibarətdir ki, şairlərimiz, 
yazıçılarımız öz əsərləri ilə Azərbaycanda, xalqımızda, 
millətimizdə daim milli hissiyyatları oyatmağa çalışmış
lar. Milli özünüdərk, milli oyanış, dirçəliş prosesi xalqı
mıza birinci növbədə ədəbiyyatdan keçibdir”. Dövlət 
rəhbərinin Azərbaycan yazıçı və şairlərinə göstərilən 
diqqət və qayğının ətrafında da ədəbiyyatın milli-mənəvi 
özünüdərk, vətənpərvərlik, azərbaycançılıq ideyalarının 
həyata keçirilməsində ədəbiyyatın xüsusi roluna və əhə
miyyətinə bəslədiyi yüksək münasibəti dayanmışdır. 
”Kitabi-Dədə Qorqud” dastanlarının yaranmasının 1300 
illiyinin beynəlxalq miqyasda keçirilməsi görkəmli döv
lət xadiminin Azərbaycan xalqını və ölkəsini dünya sə
viyyəsində tanıtmasına, dövlətimizə və xalqımıza etibar
lı tərəfdaşlar qazandırmasına doğru istiqamətləndirilmiş 
və müsbət nəticələrin əldə edilməsinə səbəb olmuşdur. 
Türkdilli Dövlətlər Birliyinin Zirvə toplantısının iştirak

çıları olan dövlət başçılarının qatıldıqları yubiley məra
simində müstəqil Azərbaycan Respublikasının rəhbəri 
kimi Heydər Əliyevin nitqində ifadə olunan aşağıdakı fi
kirlər müasir dövr üçün bir çox cəhətdən əhəmiyyətli 
olan bəyanat kimi səslənmişdir: “Kitabi-Dədə Qorqud” 
bizim ana kitabımızdır. Biz fəxr edirik ki, Dədə Qorqud 
bizim əcdadımızdır. Biz fəxr edirik ki, “Kitabi Dədə 
Qorqud” kimi abidəmiz vardır. Biz fəxr edirik ki, 
“Kitabi-Dədə Qorqud” kimi ulu əcdadımız vardır”.

Görkəmli dövlət xadimi Heydər Əliyevin meydana 
qoyduğu aşağıdakı düşünülmüş format “Kitabi-Dədə 
Qorqud” dastanlarına münasibətdə obyektiv reallığı əks 
etdirən və bütün mövcud olan və ola biləcək mübahisələ
rə son qoyan siyasi-elmi düsturdur; “Kitabi-Dədə Qor
qud” bütün türk dünyasına məxsusdur. Onun Vətəni 
Azərbaycandır, sahibi Azərbaycan xalqıdır, müstəqil 
Azərbaycan dövlətidir”.

Dünya şöhrətli böyük Azərbaycan şairi Nizami 
Gəncəvinin anadan olmasının 840 illik yubileyinin qeyd 
olunması ilə də Heydər Əliyev ilk növbədə bu qüdrətli 
sənətkarı lazımi səviyyədə öz ölkəsi olan Azərbaycanda, 
daha çox isə bəşəri ideallar carçısı olan qüdrətli Azər
baycan şairi kimi dünyada tanıtmaq və xalqımızın milli 
iftixar duyğusunu yüksəltmək vəzifələrini uğurla həyata 
keçirmişdir. Nizami Gəncəvinin yubileyinin keçmiş So
vetlər İttifaqı miqyasında keçirilməsi üçün Kreml rəh
bərliyindən razılıq əldə olunması yolunda dövlət rəhbə
rinin apardığı məqsədyönlü işin özü də vətənpərvərlik və 
iftixar düşüncəsi üçün örnəkdir. Ulu öndərin Nizami

Gəncəvinin 840 illik yubileyi mərasimi ilə bağlı söylədi
yi aşağıdakı sözlər hər bir azərbaycanlıda dərin vətən
pərvərlik duyğuları oyatmağa xidmət edir: “Nizami 
Gəncəvinin 840 illiyini böyük bir yubiley kimi qeyd 
edəndə, bizə çox yerdə irad tuturdular ki, 840 il yuvarlaq 
tarix deyildir. Ancaq biz sübut etdik ki, Nizami Gəncəvi 
elə bir şəxsiyyətdir ki, tarixdə, dünya mədəniyyətində 
elə bir iz qoyub getmişdir ki, onun yubileyi hər il keçirilə 
bilər”.

Bunlar Heydər Əliyevin ədəbiyyat siyasətində həm 
də Azərbaycanın mənafeyinin qorunması, müdafiə edil
məsi kimi məsələlərin də əhatə olunduğunu qabarıq su
rətdə nəzərə çarpdırır.

Ümummilli lider Heydər Əliyevin ədəbiyyat siyasə
tində tarixilik prinsipinin özünəməxsus yeri vardır. Bö
yük dövlət xadimi Heydər Əliyev bu fikirdə idi ki, 
“Azərbaycanın qədim tarixini, əsrlər boyu keçdiyi yolu 
gərək həm öz vətəndaşlarımıza, həm də... respublikamı
za maraq göstərən adamlara tanıtmaq lazımdır”. Heydər 
Əliyev Azərbaycan xalqına özünün soykökünü, milli- 
tarixi keçmişini dərindən və əsaslı şəkildə dərk etdirmək, 
mənimsətmək, xalqımızda milli qürur hisslərini daha da 
yüksəltmək üçün tarixi mövzularda bədii əsərlərin yazıl
masına meydan verilməsini zəruri saymışdır. Heydər 
Əliyev epoxasında dövlət səviyyəsində təşviq edilən ta
rixi mövzulara müraciət siyasətinin işığında görkəmli 
Azərbaycan yazıçıları İsmayıl Şıxlmın, Anann, Elçinin, 
İsa Hüseynovun, Yusif Səmədoğlunun, Əzizə Cəfərza
dənin, Hüseyn İbrahimovun, Fərman Kərimzadənin,

Əlisa Nicatın, Həmid Arzulu və başqalarının tarixi möv
zularda yazdıqları bədii əsərlər Azərbaycan xalqının 
milli-tarixi özünüdərk proseslərinin dərinləşməsində 
əhəmiyyətli rol oynamışdır. Dövlət dəstəyi sayəsində öl
kədə tarixi mövzularda yazılmış bədii əsərlərin əsasında 
filmlərin çəkilməsi, teatr tamaşalarının hazırlanması, bu 
əsərlərdən bəzilərinin rus dilinə tərcümə olunması, xarici 
ölkələrdə nəşri prosesinin kütləviləşdirilməsinə və miq
yasın genişlənməsinə özünün layiqli töhfəsini vermişdir. 
Beləliklə, Azərbaycan təkcə müasir inkişaf səviyyəsi ilə 
deyil, həm də zəngin tarixi ənənələri ilə dünyada tanıdıl
mışdır.

Tarixilik prinsipini önə çəkərkən Heydər Əliyev 
klassik ədəbi ənənədən yaradıcı şəkildə istifadə etməyi 
ən zəruri amillərdən biri saymışdır. Onun böyük uzaqgö
rənliklə və sanki mahir bir ədəbiyyatşünas dəqiqliyi ilə 
Azərbaycan yazıçılarının 1981-ci ildə keçirilmiş VII qu
rultayındakı tarixi nitqində səslənən aşağıdakı fikirlər 
yazıçı və şairlər üçün çox əhəmiyyətli sənət direktivləri
dir: “Hər bir sənətkar öz xalqının övladıdır və onun tarixi 
qarşısında məsuliyyət daşıyır. Əvvəlki nəsillərin istedadı 
və əməyi ilə yaradılmış bütün sərvətləri mənimsəmə
dən,... əvvəlki təcrübəyə arxalanmadan müvəffəqiyyətlə 
irəli getmək olmaz. Tarix ən qüdrətli və təsirli tərbiyə va
sitələrindən, şüurları və həyat mövqelərini formalaşdır
maq vasitələrindən biridir. Mədəniyyətin milli sərvətlə
rinin demək olar əsas mühafizəçisi olan yazıçının yüksək 
vətəndaşlıq vəzifəsi xalqın tarixini onun müasir mədə
niyyətinə xidmət göstərməyə cəlb etməkdir”.

Heydər Əliyevə görə, tarixi mövzuda yazılan əsər
lərdə tarixiliklə bədiilik və müasirlik vəhdət daşımalıdır: 
“Tarixi simaların obrazları yaradılan və tariximizin çox 
mühüm dövrləri tərənnüm olunan ədəbi əsərlər ən yük
sək səviyyədə yazılmalıdır. Bunlar çox mühüm, açıq de
yək ki, mürəkkəb mövzulardır. Belə mövzuların öhdə
sindən yalnız yüksək istedadlı, dərin bilikli sənətkarlar 
gələ bilərlər”. Buna görə də tarixi mövzular əsərlər ya
ratmağa girişməzdən əvvəl ədib öz qüvvə və imkanlarını 
götür-qoy etməli, böyük və ciddi hazırlıq işi aparmalıdır.

İctimai-siyasi istiqaməti ilə yanaşı, elmi cəhətdən də 
əhəmiyyətli olan yuxarıdakı mülahizələr tarixiliklə bədi
iliyin sintezinə dair Heydər Əliyev tezisləri kimi səslə
nir. Bu cür aydın və konkret tələblər tarixi mövzuların 
meydanını genişləndirmiş, həmin mövzuda layiqli bədii 
əsərlərin yazılması ilə nəticələnmişdir. Bu isə öz növbə
sində ölkəmizdə milli-tarixi dərk proseslərinin dərinləş- 
dirilməsinə əhəmiyyətli dərəcədə təsir göstərmişdir.

Heydər Əliyevin ədəbiyyat siyasətində müasirlik 
meyarının özünəməxsus rolu və yeri vardır. Böyük siya
sətçinin nəzərində müasirlik genişmiqyaslı bir kateqori
ya kimi həm çağdaş həyatın ədəbiyyatda əks etdirilməsi, 
həm də müasir düşüncənin, yeni təfəkkürün ədəbiyyata 
və həyata gətirilməsi vəzifələrini əhatə edir. Ona görə də 
Heydər Əliyev həmişə “öz dövrünü tam dolğunluğu ilə 
göstərməyin, ictimai inkişafın dialektikasını bədii for
mada canlandırmağın, onun ən mühüm meyillərini və 
qanunauyğunluqlarını açmağın necə məsul vəzifə oldu
ğunu hər bir sənətkarın dərk etməsi çox böyük vəzifədir” 

qənaətində olmuşdur. Bu böyük dühanın fikrincə, mü
asir həyatdan söz açan əsl sənətkar ötəri, keçəri meyilləri 
deyil, “ictimai inkişafın müqəddəratını müəyyən edən 
prosesləri və hadisələri ilk növbədə təsvir etməlidir”. 
Heydər Əliyev hesab edirdi ki, “bizim zəmanəmiz və 
müasirlərimiz haqqında gözəl əsərlər yaratmaq Azərbay
can yazıçılarının əsas qayğısı olmalıdır.”

Həm keçmiş sovet hakimiyyəti illərində, həm də 
müstəqillik dövründə görkəmli dövlət xadimi Heydər 
Əliyevin Azərbaycan yazıçılarının qurultaylarındakı də
rin məzmunlu məruzələri müasir ədəbiyyatın, yaxud da 
ki, ədəbiyyatda müasirlik məsələsinin bədii əksinin 
proqramına çevrilmişdir.

Görkəmli dövlət xadimi Heydər Əliyevin yazıçı və 
şairlərin yubileyləri haqqında imzaladığı sərəncamlarda, 
sənətkarlara ünvanladığı təbrik məktublarında, onlardan 
bir çoxuna həsr edilmiş təntənəli mərasimlərdəki nitqlə
rində həmişə geniş mənada ədəbiyyatda müasirlik möv
qeyindən çıxış edərək, ədəbi prosesi bu istiqamətə doğru 
yönləndirmişdir. Xalq yazıçısı İlyas Əfəndiyevin anadan 
olmasının 80 illiyi münasibətilə yazılmış təbrik məktu
bunda “xalqın məhəbbətini qazanmaq, sənət zirvəsinə 
ucalmaq, ...xalqımızın övladlarına mənəvi saflıq və və
tənpərvərlik aşılanması işinə xidmət etmək” kimi key
fiyyətlərin diqqət mərkəzinə çəkilməsi bədii sənətin mü
asirlik kateqoriyasına bəslənilən münasibətin əks-səda
sıdır. Heydər Əliyevin Məmməd Araza 60 illiyi ilə əla
qədar göndərdiyi təbrik məktubunda vətəndaşlıq mövqe
yi və mənəvi təkamül məsələlərinə xüsusi fikir verilmiş

dir. Heydər Əliyevin XX əsrin sonlarına doğru yaşayıb- 
yaratmış yazıçı və şairlərin yaradıcılıq fəaliyyətini qiy
mətləndirərkən, onların cəmiyyətdə baş verən ictimai- 
siyasi proseslərdəki iştirakını, əsərlərindəki mübarizə və 
azadlıq ruhunu önə çəkməsi də sənətkar və zaman müna
sibətlərinə müasir dövrün meydana çıxardığı ümummilli 
ideallar baxımından yanaşmasından irəli gəlmişdir. Xalq 
şairi Xəlil Rza Ulutürkün vəfatı ilə əlaqədar 24 iyun 
1994-cü il tarixdəki vida mərasimində deyilmiş aşağıda
kı fikirlər müasirlik düşüncəsinə yeni tarixi dövrün axa
rında işıq salmağın ifadəsi idi: “Xəlil Rza Azərbaycan 
xalqının milli azadlıq uğrunda mübarizəsinin ön cərgə
sində getmiş, bu mübarizəyə qalxmış gənclərimizə həm 
alim, həm də şair kimi... örnək olmuşdur. O, daim Azər
baycanın müstəqilliyi duyğuları ilə yaşamış, həyatının 
şüurlu hissəsini buna nail olmağa sərf etmiş, böyük xid
mətlər göstərmişdir. ...Mən daim onun yaradıcılığına, 
insanlığına, vətəndaşlığına, ən çox da cəsurluğuna, əyil
məzliyinə, öz ideyalarından dönməzliyinə hörmət etmi
şəm, onu yüksək qiymətləndirmişəm”.

Müstəqillik dövrünün çətin və məsuliyyətli illərində 
deyilmiş bu fikirlər Azərbaycan xalqının azadlıq müba
rizəsində yüksək vətəndaşlıq mövqeyi və cəsarət nüma
yiş etdirmiş Xəlil Rza Ulutürkün ədəbi-ictimai xidmətlə
rinə verilmiş yüksək qiymətin ifadəsi olmaqla bərabər, 
həm də yazıçı və şairlərə ünvanlanmış çağırış kimi səs
lənmişdir. Deməli, Heydər Əliyevin ədəbiyyatda mü
asirlik məsələsinə baxışı cəmiyyətdə gedən ictimaisiyasi 
və mənəvi proseslərlə bağlı olub, xalqı və ölkəni daim 

irəliyə aparmağa, yeniləşdirməyə xidmət etmişdir. O, 
yazıçılara və onlarm əsərlərinə qiymət verərkən ədəbiy
yatşünaslığın, yəni, elmin tələblərindən deyil, həyatın və 
ədəbiyyatın daxili məntiqindən çıxış etmişdir. Heydər 
Əliyevin ədəbiyyat təlimi ədəbiyyatşünaslıq və sənətşü- 
naslıq, tarix və dilşünaslıq elmlərini də zənginləşdirmiş 
və inkişaf etdirmişdir.

Müasir ədəbiyyatdan və ya ədəbiyyatda müasirlik 
məsələsindən danışarkən Heydər Əliyev ədəbi tənqidin 
rolu və vəzifələri məsələsinə xüsusi diqqət yetirmişdir. 
O, ədəbi-ictimai proseslərdə tənqid və ədəbiyyatşünaslı
ğın rolunun artırılmasını, ümumi inkişafın və yaradıcılıq 
proseslərinin düzgün istiqamətləndirilməsi və qiymət
ləndirilməsini əsas vəzifələrdən biri hesab etmişdir: 
“Müasir ədəbi-bədii prosesi tənqidçilərin, ədəbiyyatşü
nasların fəal və faydalı işi olmadan təsəvvür etmək 
mümkün deyildir. Onlar bədii həyatımızın mürəkkəb, 
bəzən ziddiyyətli proseslərini dərindən təhlil etməyə və 
ümumiləşdirməyə borcludurlar... Tənqidi fikrin üfüqləri 
hələ də nəzərəçarpacaq dərəcədə genişlənməmişdir... 
Azərbaycan ədəbiyyatşünaslığının və tənqidinin vəzifə
ləri geniş və çoxcəhətlidir. İctimai, bədii-estetik zövqləri 
formalaşdırmaq, incəsənətdə sönüklüyə, durğunluğa, 
xalturaya, yabançı baxışlara qarşı mübarizə aparmaq 
işində ədəbiyyatşünaslığın və tənqidin rolunu gücləndir
mək lazımdır”.

Məhz dövlət səviyyəsində qarşıya qoyulan aydın və 
konkret vəzifələrin nəticəsində XX əsrin səksəninci illə
rində respublikada tənqid və ədəbiyyatşünaslıq sahəsin

də böyük canlanma əmələ gəlmiş və yeni tənqidçilər nəs
li yetişib formalaşmışdır.

Azərbaycan Yazıçılar Birliyinin mətbu orqanları 
olan “Ədəbiyyat qəzeti”nin, “Azərbaycan”, “Qobustan”, 
“Ulduz” və “Literatumıy Azerbaydjan”jumallarının nəş
rinin dövlət tərəfindən maliyyələşdirilməsi də Heydər 
Əliyevin çətin keçid dövrü proseslərində milli ədəbiyya
tın və ədəbi prosesin inkişafına göstərdiyi böyük qayğı
nın əməli təzahürüdür.

Sözün həqiqi mənasında, Heydər Əliyevin Azərbay
can Respublikasına rəhbərlik etdiyi illər milli ədəbiyya
tın və incəsənətin inkişafında müasir intibah dövrü ad
landırılmağa layiqdir. Bu, ölkəmizdə azərbaycançılıq 
məfkurəsinin, böyük ədəbiyyatın və milli ziyalılığın bö
yük dirçəliş dövrüdür.

Azərbaycançılıq və müstəqil dövlətçilik ölkəmizin 
ədəbiyyat siyasətində Heydər Əliyev - İlham Əliyev 
epoxasının ortaq ana prinsipidir. Bu baxımdan yanaşdıq
da, görkəmli dövlət xadimi Heydər Əliyevin “Dədə Qor
qud” dastanlarına münasibəti ilə Prezident İlham Əliye
vin bu möhtəşəm ədəbi abidəni qiymətləndirməsi biri di
gərini tamamlayan vahid təlimdir. Məlum olduğu kimi, 
vaxtilə “Dədə Qorqud” dastanlarının möhtəşəm yubiley 
tədbirlərini keçirmiş Heydər Əliyev bu dastana mühüm 
azərbaycançılıq hadisəsi kimi baxmışdır: “Kitabi-Dədə 
Qorqud” dastanlarının fövqəladə əhəmiyyəti ondadır ki, 
o bizim tariximizin 1300 illik dövrünü həm əks etdirir, 
həm də bir daha təsdiq edir. O, tarixi köklərimizi dün
yaya göstərir, oğuz, türk mənşəyimizi və zəngin tarixi

mizi sübut edir. Bunlar bizim hamımız üçün, xalqımızın 
bu günü, gələcəyi üçün əhəmiyyətlidir”.

Azərbaycan Respublikasının Prezidenti İlham Əli
yev 13 dekabr 2013-cü ildə Bakı şəhərində Dədə Qorqud 
parkının və Dədə Qorqud heykəlinin açılışı mərasimin
dəki çıxışında da dastana münasibətdə azərbaycançılıq 
ön mövqedə dayanmışdır: “Kitabi-Dədə Qorqud” Azər
baycan xalqının milli sərvətidir. Bu əsərdə Azərbaycan 
xalqının keçmiş həyat tərzi, məişəti, psixologiyası əks 
olunmuşdur. Dastanın qəhrəmanlarının adlarını Azər
baycanın çoxsaylı yaşayış məntəqələrində görmək olar... 
Əsərdə Oğuz eli kimi coğrafi məfhum bütün Azərbaycan 
oguznamələrini əhatə edir.”

Azərbaycan Respublikasının Prezidenti İlham Əli
yevin “Dədə Qorqud” dastanları əsasında çoxseriyalı bə
dii televiziya filminin çəkilməsi haqqında”kı 28 dekabr 
2013-cü il və “Kitabi-Dədə Qorqud”un alman dilinə ilk 
tərcüməsi və nəşrinin 200 illiyinin qeyd edilməsi haqqın
da” verilmiş 20 fevral 2015-ci il tarixli sərəncamların ru
hunda, mahiyyətində müasir dövrdə azərbaycançılıq 
faktorunun əhəmiyyəti məsələsi üstünlük təşkil edir. Ye
ni dövrün ədəbiyyat siyasəti ölkəmizdə uğurla həyata ke
çirilən multikulturalizm və tolerantlıq siyasəti ilə daha 
da zənginləşdirilmişdir.

Azərbaycanın bir çox görkəmli sənətkarları ilə əla
qədar dövlət tədbirlərində, o cümlədən xalq şairi Bəxti
yar Vahabzadənin anadan olmasının 90 illiyi haqqındakı 
14 yanvar 2015-ci il tarixli sərəncamında da ümummilli 
idealların diqqət mərkəzinə çəkilməsi Prezident İlham 

Əliyevin ədəbiyyat siyasətində azərbaycançılığın da
vamlı xətt təşkil etdiyini göstərir: “Bəxtiyar Vahabzadə 
Azərbaycan ədəbiyyatı tarixinin xüsusi mövqeyə malik 
görkəmli simalarındandır. Sənətkarın insanı daim mənə
vi ucalığa səsləyən poetik-fəlsəfi məzmunlu yaradıcılığı 
milli poeziyada vətəndaş ruhunun qüvvətlənməsində və 
ədəbi-ictimai fikrin istiqlal ideyaları ilə zənginləşməsin
də böyük rol oynamışdır”.

Yeni tarixi epoxada görkəmli dövlət xadimi Heydər 
Əliyevin ədəbiyyat siyasətinə dair formalaşmış ənənələr 
ardıcıl olaraq yaradıcı şəkildə davam etdirilməkdədir. 
Ölkəmizdə hazırkı şəraitdə adlı-sanlı sənətkarların döv
lət səviyyəsində yubileylərinin keçirilməsi, onların əsər
lərinin sanballı yubiley nəşrlərinin hazırlanaraq geniş 
oxucu auditoriyasına təqdim edilməsi bədii yaradıcılıq 
fəaliyyətinin daha da inkişaf etdirilməsinə təkan verir. 
Həmçinin böyük xidmətləri nəzərə alınmaqla tanınmış 
yazıçılara fəxri adların, fərdi təqaüdlərin və yaradıcı 
gəncliyin istedadlı nümayəndələrinə Prezident mükafat
larının verilməsi də ulu öndər tərəfindən əsası qoyulmuş 
yazıçı zəhmətinin və ədəbi prosesin stimullaşdırılması 
siyasətinin konkret davamından ibarətdir. Bundan başqa, 
uzun illik fasilədən sonra Prezident İlham Əliyev tərəfin
dən Azərbaycan Respublikası Dövlət Mükafatının veril
məsinin yenidən davamlı olaraq bərpa edilməsi də ədə
biyyat siyasəti sahəsindəki varisliyin əməli ifadəsidir.

Bütün bunlarla bərabər, hazırda cəmiyyətin inkişaf 
xüsusiyyətlərinə, ölkəmizin artan iqtisadi imkanlarına 
uyğun olaraq ədəbiyyat siyasəti sahəsində bir sıra yeni 

tədbirlərin həyata keçirilməsi də müşahidə olunmaqda
dır.

Ədəbiyyat və incəsənət sahəsində Heydər Əliyev 
mükafatının müəyyən edilməsi və həyata keçirilməsi, 
hər şeydən əvvəl, Azərbaycan dövlətinin ədəbiyyat siya
sətini müəyyən edən görkəmli dövlət xadiminin xatirəsi
nə böyük ehtiramın ifadəsidir.

Eyni zamanda, son vaxtlarda “Qızıl çinar”, “Buta” 
kimi yüksək səviyyəli mükafatların meydana çıxması, 
Heydər Əliyev Fondunun mükafatları və təqaüdlərinin 
yaradılması və təqdim olunması mövcud siyasətin işı
ğında formalaşan yeni və əhəmiyyətli ənənələrdir.

Bakı şəhərində Dədə Qorqud abidə kompleksinin 
yaradılması, xalq qəhrəmanı Koroğlunun abidəsinin 
ucaldılması müstəqillik dövrü ədəbiyyat epoxasının 
möhtəşəm hadisələridir. Son illərdə ölkədə aparılan bö
yük quruculuq proseslərinin tərkib hissəsi kimi Azərbay
can Yazıçılar Birliyinin, Nizami Gəncəvi adına Azər
baycan Ədəbiyyatı Muzeyinin, Azərbaycan Dövlət Milli 
Dram Teatrının, Opera Teatrının, Cəlil Məmmədquluza
də adına Naxçıvan Dövlət Musiqili Dram Teatrının, 
Sumqayıt və Şəki teatrlarının, Naxçıvan Yazıçılar Birli
yinin və ölkəmizin digər ədəbiyyat və mədəniyyət ocaq
larının, görkəmli yazıçıların ev muzeylərinin əsaslı şə
kildə yenidən qurulması, yeni texnologiya və müasir 
avadanlıqlarla təchiz edilməsi ölkəmizdə ədəbiyyata və 
incəsənətin inkişafına göstərilən dövlət qayğısının əməli 
ifadəsidir. Bakı şəhərində Muğam Mərkəzinin yaradıl
ması, Gəncədə Mirzə Şəfi Vazeh, Şəkidə Bəxtiyar Va

habzadə və Şahbuzda Məmməd Araz, Kəngərli rayonun
da Şahtaxtlılar, Ordubadda Məhəmməd Tağı Sidqi mu
zeylərinin, Gədəbəydə Ozan evinin tikilib istifadəyə ve
rilməsi ölkəmizdə bədii ədəbiyyatın, söz sənətinin inki
şafında mühüm rol oynayır. Bütün bunlar Azərbaycan 
Respublikasının Prezidenti İlham Əliyevin ədəbiyyat və 
mədəniyyət işinin müstəqillik dövrünün yüksək tələblə
rinə və templərinə uyğun şəkildə inkişaf etdirilməsi təd
birlərini yeni səviyyəyə qaldırdığını qabarıq şəkildə nü
mayiş etdirir. Beləliklə, möhtərəm Prezident İlham Əli
yev yeni tarixi epoxanın ədəbiyyat siyasətini formalaşdı
rır və ardıcıl olaraq yaradıcı şəkildə inkişaf etdirir.

Müstəqil Azərbaycanda uğurla həyata keçirilən ədə
biyyat siyasəti yeni ədəbiyyat axtarışlarının və çağdaş 
ədəbi nəslin meydana çıxması, ərsəyə gəlməsi və inkişaf 
etdirilməsi ilə nəticələnir. Müasir dövrün ədəbiyyat siya
səti respublikamızda azərbaycançılıq məfkurəsinin daha 
da zənginləşdirilməsinə və möhkəmləndirilməsinə uğur
la xidmət edir.

Böyük ədəbiyyatın həyatı və insanı yüksək ideyalı- 
lıq uğrunda, obrazlı, bənzərsiz, canlı bədii vasitələrlə ifa
də etməsini zəruri hesab edən və diqqət mərkəzinə çəkən 
Heydər Əliyevin obrazının yaradılması ən yeni dövr 
Azərbaycan ədəbiyyatının baş mövzusuna çevrilmişdir.

Azərbaycan ədəbiyyatının görkəmli simalarının ya
radıcılığında Heydər Əliyevin bədii obrazı xalqımızın ən 
yüksək milli dövlətçilik ideallarını təsvir və tərənnüm et
məyə xidmət göstərir. Sovet hakimiyyəti illərində Azər
baycan yazıçıları Heydər Əliyevin simasında mənsub 

olduğu xalqın milli iftixar mənbəyi olan, ölkəni tanıdan 
və inkişaf etdirən görkəmli dövlət xadiminin obrazını 
canlandırmışlar. Müstəqillik dövrü Azərbaycan ədəbiy
yatında isə Heydər Əliyevin xilaskar obrazı yaradılmış, 
böyük ədəbiyyat onun milli dövlətçiliyin qorunub saxla
nılmasında və möhkəmləndirilməsindəki rolunu bədii 
sözün bütün vüsəti ilə təsvir və tərənnüm etməyə səfər
bər olmuşdur. Heydər Əliyev mövzusu ədəbiyyatda 
Azərbaycan xalqının siyasi və milli-mənəvi təkamülü, 
azadlıq və dirçəlişi məsələləri ilə üzvi surətdə əlaqədar 
olub, ümummilli idealların əks etdirilməsinə meydan aç
mışdır.

Azərbaycan poeziyası sovet hakmiyyəti dövründə 
Heydər Əliyevin simasında xalqımızı o dövrün ən yük
sək dövlət qurumu olan Sovetlər İttifaqının Siyasi Büro
su səviyyəsinə yüksəldən qüdrətli dövlət xadimi kimi il
hamla vəsf etmişdir. Müstəqillik ərəfəsində və dövlət 
müstəqilliyinin başlanğıc illərində ölkəmizdə baş verən 
ictimai-siyasi və iqtisadi böhranlar dərinləşməkdə oldu
ğu zaman poeziya “Allahım, bizə bir ağsaqqal yetir” - 
deyə Heydər Əliyevə böyük xilaskar kimi üz tutmuşdur. 
Azərbaycan xalqının çağırışı və tələbi ilə Heydər Əliyev 
yenidən siyasi hakimiyyətə gəldikdən sonra isə siyasi li
rika müstəqil dövlətin və xalqın sabahına böyük inam 
duyğuları ifadə etmiş, qəhrəmanlıq notları üstündə kök
lənmişdir. Xalq şairi Zəlimxan Yaqubun aşağıdakı il
hamlı və sərrast misraları xalqın həmin dövrdəki sarsıl
maz inamını bütün ruhu ilə ifadə edir:

Qoy səsi guruldasın bu gün altı qitədə,
Odur məndən ötəri ATƏTdə, BMTdə!
Gəlib, o kişi gəlib!
Xalqın xeyrinə sarı çarxın gərdişi gəlib.
Millətinə, xalqına birləş deyir, qalx deyir! 
Öz xalqına güvənir, haqq danışır, haqq deyir. 
Əlli milyona çatmış Azərbaycan dünyası, 
“Qurtuluş nəğməsi”ni oxuyur bir himn kimi! 
Bir səslə, bir avazla “Heydər” deyir, “Xalq” deyir.

Müstəqilliyin ilk illərinin poeziyasındakı “Sən qalib 
gələcəksən” (Zəlimxan Yaqub) nidasını az sonra ölkənin 
xilasına inamdan yorğulmuş “Millətin yolunda əsgərə 
bənzər”, “Dağlar vüqarında rəhbərə bənzər”, (Məstan 
Günər) poetik sədaları əvəz etmişdir. Əbədiyyətə köç
məsi ilə ulu öndərə həsr olunmuş əbədiyyət nəğməsi - 
“Xalq Heydər söyləyəcək” epitafıyası (Baba Vəziroğlu) 
eyni anda doğulmuşdur:

Sən elə bir zirvəsən, küləklər neyləyəcək, 
Dünənim, bu günümsən, səninlədir gələcək! 
Nə qədər Azərbaycan, nə qədər bu millət var, 
Heydər Xalqım deyəcək, Xalq Heydər söyləyəcək! 
Heydər Xalqım deyəcək, Xalq Heydər söyləyəcək!

Ulu öndər Heydər Əliyev yolunun Azərbaycan Res
publikasının Prezidenti İlham Əliyev tərəfindən böyük 
uğurla davam etdirilməsini poeziya “Ölkə əmin əllərdə
dir, davam edir mübarizə” (Vahid Əziz) kimi inamla və 
İlhamla vəsf etməkdə davam edir.

306
307



Heydər Əliyev və ədəbi irsimiz Heydər Əliyev və ədəbi irsimiz

Azərbaycan bədii nəsrində Heydər Əliyev obrazı 
müstəqillik uğrunda və milli dövlətçiliyin möhkəmləndi
rilməsi yollarındakı çətin və şərəfli mübarizənin fonunda 
canlandırılmışdır. Elmira Axundovanm “Heydər Əliyev: 
şəxsiyyət və Zaman” adlı Respublika Dövlət Mükafatına 
layiq görülmüş 6 cildlik romantədqiqatı görkəmli dövlət 
xadiminin keşməkeşli həyatı və mübarizəsinin mükəm
məl sənədli-bədii epopeyasıdır.

Xalq yazıçısı Anarın “Unudulmaz görüşlər” publi
sist-romanı Heydər Əliyevin şəxsiyyətinin miqyasını əks 
etdirən qiymətli ədəbi əsərdir. Xalq yazıçısı Elçinin 
“Dünya axirət əkini” essesi Heydər Əliyevi real və canlı 
hadisələrin axarında oxucuya təqdim edir.

Hüseynbala Mirələmovla Viktor Andriyanovun 
dünyanın bir çox dillərində nəşr olunmuş “Heydər Əli
yev” kitabı ulu öndərə həsr olunmuş ciddi və əhəmiyyətli 
bir JZL-dir. Bu, böyük ömrün böyük romanıdır.

İsa Muğanna, Hidayət, Mövlud Süleymanlı, Vidadi 
Babanlı, Əjdər OL, Afaq Məsud, Tofiq Abdin və başqa
larının nəsr əsərlərində və publisistikasında Heydər Əli
yev mövzusu Azərbaycanın taleyi və müqəddəratı ilə 
bağlı hadisələrlə birlikdə canlandırılır. “Heydər Əliyev 
mənim taleyimdə” motivi bu əsərlərin əksəriyyətinin 
əsas mövzusunu təşkil edir.

“Azərbaycan” qəzeti redaksiyasının hazırladığı 
“Heydər Əliyev mənim həyatımda” ikicildliyi ulu öndəri 
yaxından tanıyan müasirlərinin xatirələri və məqalələri
nin mənalı bir külliyyatıdır. Azərbaycan dramaturgiya
sında Heydər Əliyev mövzusu iki əsrin qovşağında ölkə

mizdə cərəyan edən dinamik hadisələrin əsasında gör
kəmli dövlət xadiminin həyatından alınmış ibrətamiz 
dramatik hadisələrin səhnələşdirilməsi yolu ilə real şə
kildə əks etdirilir. Hidayətin İrəvan Azərbaycan teatrın
da tamaşaya qoyulmuş “Burdan min atlı keçdi” pyesi 
həm də ulu öndər Heydər Əliyevin bədii obrazını səh
nədə canlandıran ilk və əhəmiyyətli dram əsəri kimi mə
dəniyyət tariximizin hadisəsinə çevrilmişdir. Adil Baba
yevin Cəlil Məmmədquluzadə adma Naxçıvan Dövlət 
Musiqili Dram Teatrında uğurla səhnələşdirilmiş “Ko
roğlunun Çənlibelə qayıdışı” tamaşasında isə Heydər 
Əliyev Böyük Xilaskar miqyasında təqdim olunur. Aq
şin Babayevin “Xilaskar” tamaşasında da Heydər Əliye
vin simasında xilaskarlığa gedən yolun dərsləri və şərəfi 
öz əksini tapmışdır. İftixar Piriyevin “Qurtuluş dastanı” 
dramı ulu öndərin mübarizə yolunun realist mahiyyətini 
açmaqla bərabər, həm də romantik ruhunu ifadə edir.

Bütün bunlarla bərabər, Azərbaycan ədəbiyyatı, ya
zıçı və şairlərimiz Heydər Əliyev mövzusunda daha par
laq əsərlər yaratmaq üçün özlərini daha çox səfərbər et
məlidirlər.

Göründüyü kimi, ən yeni dövr Azərbaycan ədəbiy
yatının inkişafında ümummilli lider Heydər Əliyevin 
ədəbiyyat siyasətinin böyük rolu və təsiri olmuşdur.

Heydər Əliyev Azərbaycan dövlətinin ədəbiyyat si
yasətinin banisi və yaradıcısıdır.

Əslində, Azərbaycan xalqının son əlli ildəki ədəbiy
yatı Heydər Əliyev epoxasının ədəbiyyatıdır.

Azərbaycan Respublikasının Prezidenti İlham Əli
yev müstəqillik dövrünün ədəbiyyatı haqqında Heydər 
Əliyev təlimini yeni müddəalarla zənginləşdirərək yara
dıcı şəkildə inkişaf etdirir.

Ən yeni dövr Azərbaycan ədəbiyyatının qarşısında 
duran bir məsul vəzifə də yeni tarixi epoxanın fonunda 
görkəmli dövlət xadimi Heydər Əliyevin mükəmməl, 
hərtərəfli şəkildə işlənmiş, ciddi ədəbi-tarixi meyarlara 
cavab verən ümumiləşmiş parlaq bədii obrazını yarat
maqdan ibarətdir.

Görkəmli dövlət xadimi Heydər Əliyevin bədii ob
razını yaratmaq xalqımızın qəlbində Azərbaycana möh
təşəm heykəl ucaltmaq deməkdir.

Ədəbiyyatda Heydər Əliyevin bədii obrazı geniş 
mənada bədii düşüncədə müasir Azərbaycanın obrazını 
əks etdirir.

İsa Həbibbəyli
Azərbaycan Milli Elmlər 

Akademiyasının vitse-prezidenti, 
Milli Məclisin Elm və təhsil 
komitəsinin sədri, akademik 

"Azərbaycan № 99 - S. 1,4.
03.05.2018

Azərbaycan ədəbiyyatı Ulu Öndər Heydər Əliyev 
ömrünün anlarında... (akkordlarında...)

Tarixən məlumdur ki, bütün ictimai-siyasi fəaliyyə
tində Ümummilli Liderimiz Heydər Əliyev Azərbaycan 
ədəbiyyatının inkişafına xüsusi diqqət yetirib. Çünki 
ədəbiyyat hər bir xalqın varlığını təsdiq edən başlıca 
amildir. Milli ədəbiyyat hər bir xalqın milli sərvəti, hə
min xalqın varlığının təsdiqidir. Azərbaycan ədəbiyyatı 
Azərbaycan xalqının milli sərvətidir və xalqımız tarix 
durduqca bu sərvətin qayğısına qalmalı və ədəbi irsimizi 
gələcək nəsillərə ötürməlidir.

Bu cəhətdən Ulu Öndər Heydər Əliyevin müstəsna 
xidmətləri vardır. Və milli təfəkkürümüzdə ilk dəfə Ulu 
Öndər Heydər Əliyev “Ədəbiyyatımız və mədəniyyəti
miz milli varlığımız və mənəvi sərvətimizdir” möhtəşəm 
elmi-nəzəri, dərin ictimai-siyasi mahiyyəti olan konsep
siyasını irəli sürmüşdür... Bu konsepsiya Onun təfəkkü
ründə və baxışlarında birdən-birə yaranmamışdır. Fakt
lar göstərir ki, Ulu Öndər uşaqlıq illərindən xalq mənə
viyyatının qoruyucusu olan folklorumuzu, bayatı və na
ğıllarımızı, dastanlarımızı, sonrakı təhsil dövrlərində 
ədəbiyyatımızın alüdəçisi olmuş, həvəslə öyrənmişdir. 
Yaxınlarının və doğmalarının xatirələrində bilinir ki, 
Heydər Əliyevin nənəsi və anası nağıl və dastanlarımı
zın, bayatılarımızın sinədəftəri olmuşlar və bu əvəzsiz 
xəzinəni kiçik Heydər onların dillərindən saatlarla din
lər, yoruldum deməzimiş...

Bütün bunlar onun kövrək və həssas qəlbində dərin 
izlər buraxmış, ədəbiyyatın vurğunu olmuş, sevmiş, də
rindən öyrənmiş, hələ gənclik illərində kitabxanalardan 
əlinə keçən dünya və Azərbaycan ədəbiyyatını böyük və 
sonsuz həvəslə mütailəçisi olmuşdur... Hətta deyilənə 
görə, Dahi Öndər Heydər Əliyev gənclik illərində teatra, 
aktyorluğa meyillı olmuş, orta məktəb dəməklərində rol
lar ifa etmiş, Naxçıvanda gedən bir tamaşanı da burax- 
mazmış. Səməd Vurğunun “Vaqif’ mənzum dramını 
başdan-ayağa əzbər bilirmiş... Məktəb müsabiqələrində 
Azərbaycan şairlərinin şeirlərinin ən mahir ifaçısı və 
deklamatoru kimi yüksək rəğbət qazanmış, müəllimləri
nin və Onu tanıyanların sevimlisinə çevrilibmiş...

Müasirləri onun “Vaqif’ pyesində, “Qaralar ölkə
sində” adlı dram əsərində əsas rolları ifa etdiyini xatırla
yırlar. Hətta Ulu Öndər Heydər Əliyevin teatr həvəskarı 
olmasına dair nadir fotoşəkillər də görkəmli dövlət xa
diminin Naxçıvan səhnəsindəki muzeyində qorunub sax
lanmaqdadır.

Bütün bunlarla bərabər, bu tarixi şəxsiyyət bədii 
ədəbiyyatın şəxsi taleyindəki böyük rolunu özü də parlaq 
bir şəkildə nəzərə çarpdırmışdır. O, 1997-ci ildə, Azər
baycan yazıçılarının 10-cu qurultayındakı nitqində bu 
gerçəkliyi aşağıdakı kimi etiraf etmişdir: “Şəxsən mən 
ədəbiyyatı çox sevən adamam və gənc vaxtlarımdan, 
hətta uşaqlıqdan, məktəbdə ilk ədəbiyyat nümunələrini 
oxuyandan ədəbiyyatı sevmişəm... Mənim bir insan kimi 
formalaşmağımda, təhsilimdə, əxlaqımda, mənəviyya
tımda ədəbiyyatın, mədəniyyətin çox böyük rolu olmuş

dur. Mən orta məktəbdə oxuyarkən Azərbaycan şairləri
nin, yazıçılarının bütün əsərlərini sevə-sevə oxumuş
dum... O illərdə, o uşaqlıq və gənclik illərində onlar mə
nə o qədər təsir edib ki, mən onları unutmamışam. Bu, 
“oxumuşam, unutmamışam” sözləri sadəcə bir fikir de
yil. Yəni onlar mənə təsir edib, mən onlardan bəhrələn
mişəm, mənəvi qida almışam”.

Göründüyü kimi, Ulu Öndər Heydər Əliyevin dün- 
yabaxışının formalaşmasında, görkəmli dövlət xadimi 
taleyində və siyasi fəaliyyətində ədəbiyyat faktorunun 
yeri, ədəbiyyat amili xüsusi yer tutmuşdur. Siyasi-tarixi 
baxımdan möhtəşəm xəzinə kimi Dahi Öndər Heydər 
Əliyevin bənzərsiz, fenomenal ədəbiyyat yaddaşına və 
məhəbbətinə malik olması Onun görkəmli dövlət xadimi 
kimi möhtəşəm obrazını əlavə cizgilərlə tamamlamış və 
zənginləşdirmişdir.

Elə bu keyfiyyətlərinə görə, Ulu Öndər ömrünün so
nuna qədər Azərbaycan ədəbiyyatının və mədəniyyətin 
ən mahir bilicisi kimi onun yorulmaz təəssübkeşi olmuş, 
ədəbi-bədii fikrimizin inkişafına yorulmadan xidmət et
miş, Azərbaycan ədəbiyyatını və onu yaradan sənətkar
ların daima qayğısını çəkmiş, yüksək dərəcədə dövlətçi
lik miqyasında onları həm qorumuş, həm də qiymətlən
dirmişdir...

Xatırladaq ki, XX əsrin son otuz ili və XXI əsrin 
başlanğıcında Azərbaycana rəhbərlik bilavasitə görkəm
li dövlət və siyasi xadim Heydər Əlirza oğlu Əliyevin adı 
ilə bağlıdır. O, kiçik fasilələrlə XX əsrin son otuz ilində 
Azərbaycan Sovet Sosialist Respublikasına rəhbərlik et

miş, ötən əsrin 1993-cü ilin iyunundan etibarən müstəqil 
Azərbaycan Respublikasının dövlət başçısı - Prezidenti 
olmuşdur. Tarixdə nadir hadisələrdəndir ki, Ulu Öndər 
Heydər Əliyev iki ictimai-siyasi quruluşda Azərbaycana 
rəhbərlik etmişdir. Hər iki sistemdə görkəmli dövlət və 
siyasi xadim kimi Azərbaycanın iqtisadiyyatını, mədə
niyyətini möhkəmlətmiş, onun şöhrətini, nüfuzunu yük
səklərə qaldırmış, milli mənafeyini, milli mentalitetini, 
mədəniyyət və mənəviyyatını qorumuş və inkişaf etdir
mişdir.

Ümummilli Lider Heydər Əliyev üçün azərbaycan- 
çılıq ideologiyası milli-mənəvi inkişafın əsas zəmini ol
muşdur. Ulu Öndər yaxşı bilirdi ki, azərbaycançılıq ide
ologiyasının əsas istiqamətləri, canı, ruhu özünü ədəbiy
yat və mədəniyyətdə daha parlaq şəkildə göstərir.

Keçək əlahəzrət faktların dilinə... Fakt elə bir mə
həkdir ki, yeganə olaraq danılmaz və təkzibedilməzdir... 
Bu mənada, Ulu Öndərin ədəbiyyata və mədəniyyətə 
münasibətinin bəzi məqamlarını yenidən xatırlatmaq is
tərdik.

Bütövlükdə isə, Ulu Öndər Heydər Əliyev ədəbiy
yata xalqın milli-tarixi varlığının, mənəviyyatının üzvi 
tərkib hissəsi kimi baxmış, mənsub olduğu xalqı ədəbiy
yatı ilə bir yerdə bütöv bir tamın ayrılmaz hissəsi kimi 
dəyərləndirmişdir. Yəni Heydər Əliyevin ədəbiyyat sev
gisi Vətən və xalq sevgisinin əsas göstəricilərindən, zə
ruri amillərindən birini təşkil edir. Görkəmli dövlət xadi
mi hələ 1972-ci ildə Azərbaycan yazıçılarının beşinci 
qurultayındakı tarixi nitqində məsələnin bu cəhətini ön 

mövqeyə çəkərək demişdi: “Azərbaycan ədəbiyyatı hə
mişə öz xalqının həyatının ön sıralarında irəliləmişdir. 
Bu ədəbiyyat xalqımızın qəhrəmanlıq tarixini ədəbiləş- 
dirib bizə çatdırmış, bizim qarşımızda bütün əzəməti ilə 
açmışdır”.

Dahi Öndər Heydər Əliyevin ədəbiyyat təlimindəki 
millilik anlayışı özündə bütün dolğunluğu ilə azərbay- 
cançılıq məfkurəsini əks etdirir. Və yaxud da azərbay- 
cançılıq Ulu Öndər Heydər Əliyevin apardığı milli siya
sətin lokomotividir. Ədəbiyyat siyasəti görkəmli dövlət 
xadiminin bu istiqamətdə apardığı geniş siyasi-ideoloji 
və təşkilati işin özülünü təşkil edir. Azərbaycan ədəbiy
yatı klassiklərindən Nizami Gəncəvinin, Məhəmməd 
Füzulinin, Cəlil Məmmədquluzadənin, Nəriman Nəri
manovun, Hüseyn Cavidin, həmçinin yeni dövr bədii 
fikrimizin Səməd Vurğun, Rəsul Rza, Mirzə İbrahimov, 
İlyas Əfəndiyev, Süleyman Rüstəm, Anar, Qabil, Məm
məd Araz, Mirvarid Dilbazi və başqaları kimi onlarla nü
mayəndələrinin dövlət səviyyəsində yubileylərinin keçi
rilməsi, aparılan tədqiqat-təbliğat işləri həmin sənətkar
ların xalqa daha yaxından tanıdılması ilə bir sırada, həm 
də Azərbaycançılıq ideyasının geniş miqyasda yayılma
sına və dərindən mənimsədilməsinə uğurla xidmət et
mişdir.

Ulu Öndər Heydər Əliyev keçmiş İttifaq səviyyəsin
də ən yüksək siyasi dairələrdə böyük cəsarətlə bəyan 
edirdi ki, “Nizami Gəncəvi elə bir şəxsiyyətdir, tarixdə, 
dünya mədəniyyətində elə bir iz qoyub getmişdir ki, 
onun yubileyi hər il keçirilə bilər”. Nizami Gəncəvinin 

yubileyi bu böyük sənətkarın timsalında Azərbaycanın 
əvvəlcə keçmiş Sovetlər İttifaqında, daha sonra isə bütün 
mədəni dünyada tanıma missiyasına xidmət etmişdir”.

Dahi Məhəmməd Füzulinin anadan olmasının 500 
illiyi münasibətilə Heydər Əliyevin yubiley nitqində səs
lənən aşağıdakı mülahizələr də Azərbaycanın, xalqımı
zın tanıdılmasının qayğılarını əhatə edir: “Bu yubileyi 
keçirərkən biz xalqımızın özünü tanımasını təmin edəcə
yik və etməliyik. ...Şübhəsiz ki, bu yubileyin keçirilməsi 
hər bir azərbaycanlıda, ilk növbədə, gənc nəsildə milli if
tixar, vətənpərvərlik hisslərini daha da yüksəldəcəkdir.” 
Deməli, ədəbiyyat vasitəsilə milli-mənəvi özünüdərk 
prinsiplərinin daha da dərinləşdirilməsi, azərbaycançılıq 
məfkurəsinin mənimsədilməsi Ulu Öndər Heydər Əliye
vin ədəbiyyat siyasətinin əsas prinsiplərindəndir. Mə
həmməd Füzulinin, İmadəddin Nəsiminin, Şah İsmayıl 
Xətainin, Molla Pənah Vaqifin, Nəriman Nərimanovun, 
Üzeyir Hacıbəyovun, Hüseyn Cavidin, Cəfər Cabbarlı
nın abidələrinin ucaldılması, onların ev muzeylərinin 
təşkili, Süleyman Rəhimovun, Süleyman Rüstəmin Sosi
alist Əməyi Qəhrəmanı fəxri ada layiq görülməsi, yubi
leylərinin təşkili Heydər Əliyev ömrünün qızıl hərflərlə 
yazılan anları və ədəbiyyata böyük məhəbbətinin ifadə
sidir...

Yaşlısından tutmuş cavanlarına qədər istedadlı yazı
çılara, şairlərə verilən fəxri adlar, mükafatlar, onların ad
larının əbədiləşdirilməsi, tarixiləşdirilməsi, bütün bun
lar, Ulu Öndərin ədəbiyyat sevdasından bəhrələnirdi... 
Bununla yanaşı, hələ sovetlər dövründə milli mücadiləyə 

könül vermiş, ömür həsr etmiş yazıçılar isə deputat seçil
mək, fəxri adlar və dövlət mükafatları almaqla həm rəğ
bətləndirilmiş, həm də müdafiə olunmuşlar. Əslində, bu 
yolla Ulu Öndər Heydər Əliyev həm də onların fəaliyyə
tinə dəstək verdiyini sezdirmiş, O, yazıçıların toxunul
mazlığına təminat vermişdir.

Yaxud əslən cənublu olan, lakin taleyin hökmü ilə 
Azərbaycanın şimalında yaşayıb-yaradan Balaş Azəroğ- 
lu, Mədinə Gülgün, Hökümə Bülluri, Söhrab Tahir, Əli 
Tudə və başqaları kimi görkəmli söz ustalarına böyük 
qayğı və fəxri adlar, onların əsərlərinin nəşri, Məmməd- 
hüseyn Şəhriyara məhəbbət hissinin aşılanması da, Yazı
çılar Birliyində Cənubi Azərbaycan katibliyinin və Aka
demiyada Cənubi Azərbaycan ədəbiyyatı şöbəsinin açıl
ması da, ədəbiyyat tarixçiliyimizdə böyük hadisə, Hey
dər Əliyev ömrünün ədəbi futuhatı idi... Bu fütuhatlar- 
dan ən möhtəşəmi isə Hüseyn Cavid nəşinin uzaq Sibir
dən Azərbaycana gətirilməsi idi...

Həmçinin, yeni dövr bədii fikrimizin Səməd Vur
ğun, Süleyman Rüstəm, Rəsul Rza, Məmməd Rahim, 
Mirzə İbrahimov, İlyas Əfəndiyev, Anar, Qabil, Məm
məd Araz, Mirvarid Dilbazi və başqaları kimi onlarla nü
mayəndələrinin dövlət səviyyəsində yubileylərinin keçi
rilməsi, aparılan tədqiqat-təbliğat işləri həmin sənətkar
ların xalqa daha yaxından tanıdılması ilə bir sırada, həm 
də azərbaycançılıq ideyasının geniş miqyasda yayılması
na və dərindən mənimsədilməsinə uğurla xidmət etmiş
dir.

Ümummilli Lider Heydər Əliyev bu tarixi vəzifələri 
həm ölkə daxilində, həm də Azərbaycandan kənarda bö
yük bacarıqla həyata keçirmişdir. Böyük ədəbiyyat 
Heydər Əliyevin Azərbaycanı dünyada tanıtdırması ba
xımından da mühüm vasitələrdən birinə çevrilmişdir. 
Nizami Gəncəvi, Məhəmməd Füzuli kimi qüdrətli sənət
karların yubileylərinin, “Kitabi-Dədə Qorqud” dastanla
rının yaranmasının 1300 illiyinin beynəlxalq səviyyədə 
keçirilməsi buna bariz nümunədir. Bunlar Ulu Öndərin 
bu sahədə gördüyü yüzlərlə möhtəşəm işlərinin ən möh
təşəm nümunələrindəndir...

Heydər Əliyevin ədəbiyyata münasibəti əsl profesi- 
onallığa əsaslanır. Görkəmli dövlət xadiminin ayrı-ayrı 
sənətkarlar, konkret bədii əsərlər, teatr tamaşaları haq
qındakı baxışları və mülahizələri ədəbiyyatşünaslıq və 
sənətşünaslıq elmlərinin ən yüksək tələbləri və prinsiplə
rindən ucada dayanır... Heydər Əliyev ədəbiyyat haqqın
da elmdə də professionallıq siyasətinin böyük müdafi
əçisidir. Bədii ədəbiyyatla bir sırada ədəbiyyatşünaslıq, 
sənətşünaslıq, dilşünaslıq kimi elmlər də Dahi Öndər 
Heydər Əliyevin ədəbiyyat siyasətinin zəminində yeni 
inkişaf səviyyəsinə yüksələ bilmişdir.

Bütövlükdə isə, Heydər Əliyev ədəbiyyata xalqın 
milli-tarixi varlığının, mənəviyyatının üzvi tərkib hissəsi 
kimi baxmış, mənsub olduğu xalqı ədəbiyyatı ilə bir yer
də bütöv bir tamın ayrılmaz hissəsi kimi dəyərləndirmiş
dir. Yəni Heydər Əliyevin ədəbiyyat sevgisi Vətən və 
xalq sevgisinin əsas göstəricilərindən, zəruri amillərin
dən birini təşkil edir.

Azərbaycan ədəbiyyatının inkişafı və dünya miqya
sında tanınması Ulu Öndər Heydər Əliyevin mənalı, 
azərbaycançılıq məşəlinə çevrilən ömrünün bütün anla
rında öz parlaq əksini tapmışdır. Göründüyü kimi, yeni 
dövr Azərbaycan ədəbiyyatının son yarım əsrdəki inki
şafında Ümummilli Lider Heydər Əliyevin ədəbiyyat si
yasətinin böyük rolu və təsiri olmuşdur. Əslində, Azər
baycanın son qırx ildəki ədəbiyyatı Ulu Öndər Heydər 
Əliyev epoxasının ədəbiyyatıdır...

Təsadüfi deyildir ki, son on beş ildə Ulu Öndərin 
Azərbaycan ədəbiyyatına məhəbbət məşəlinin daşıyıcısı 
Azərbaycan Respublikasının Prezidenti İlham Əliyevin 
əlindədir və bu məşəl daha da gur yanmaqdadır... Cənab 
İlham Əliyevin Prezidentliyə başlaması dövründən bu 
günümüzə qədər ədəbiyyat və mədəniyyətə tükənməz 
qayğısı da, Ulu Öndər Heydər Əliyevin bu sahədəki ənə
nələrindən qidalanır və mənbəyini buradan götürərək nə
həng bir nəhrə çevrilir..

Tərlan Novruzov 
doktor-professor 
Səs,-02.05. 2018

Heydər Əliyevin Azərbaycan klassik ədəbiyyati 
sahəsində siyasətinə dair

Ümummilli lider Heydər Əliyev bütün səviyyələrdə 
Azərbaycan xalqının mənafeyini, onun rifahını və azad
lığını ifadə etmişdir. Bu baxımdan akademik Teymur 
Kərimli və professor Vilayət Quliyev böyük rəhbərin ob
razında onun prinsipiallığını, həyat və fəaliyyət mövqe
yini önə çəkmişlər. "Elə klassik irsin, klassik ədəbiyyatın 
əhəmiyyətini və dəyərini də Ulu öndər bu meyarla müəy
yən edir, bü mizan-tərəzidə çəkib sanbalını ortaya qoyur
du" [1, s.99].

Müəlliflər klassik ədəbiyyatın mahiyyətini bu mən
bə üzərində təqdim edir - fonda Ulu öndərin işıqlı obrazı 
dayanır. Heydər Əliyev millətin mənəvi sifətinin göstəri
cisi kimi Qurani-Kərimdəki mənəvi saflıq, səmimiyyət, 
doğruluq və sədaqət qaynağını nişan vermişdir. "Qurani- 
Şərifın bizə verdiyi tövsiyələr, dərs, göstərdiyi yollar 
paklığa, düzlüyə, doğruluğa, sədaqətə, qəhrəmanlığa, 
cəsarətə dəvət edən tələblərdir, tövsiyələrdir" [21].

Heydər Əliyev ədəbiyyatımızın hamisi olmuşdur. 
Müəlliflər yazırlar: "Ümummilli liderimizin mesenatlıq 
fəaliyyəti, ədəbi irsimizə istər klassikamıza, istərsə də 
çağdaş sənətkarlara, xüsusilə, ədəbi gəncliyə və bütöv
lükdə dünya ədəbiyyatının ayrılmaz tərkib hissəsi olan 
Azərbaycan ədəbiyyatının inkişafına, nəşrinə və təbliği
nə, dünyada layiqincə tanıdılmasına göstərdiyi böyük hi
mayədarlıqdır" [2, s. 104].

Dahi rəhbər 1969-2003-cü illərdə, 35 il klassik ədə
bi-mədəni irsin öyrənilməsi, təbliği, nəşri və qlobal sə
viyyədə tanıdılması ilə məşğul olmuşdur. Heydər Əliyev 
1979-cu ildə Nizami Gəncəvi irsinin yenidən öyrənilmə
si ilə bağlı qərar vermiş, AMEA, AYB, Mədəniyyət Na
zirliyi, respublika nəşriyyatları və kütləvi informasiya 
vasitələri qarşısında vəzifələr qoymuşdur. Teymur Kə
rimli və Vilayət Quliyev bu tarixi işin müasir, çağdaş fəl
səfəsinə işıq tutmuş, Ümummilli liderin tarixi obrazını 
bu fonda canlandırmışdır: "Nizami Gəncəvinin yaradıcı
lıq irsinin öyrənilməsi, nəşri və təbliği ilə bağlı irəli sürü
lən vəzifələr respublika elminin və mədəniyyətinin, mə
nəvi tərbiyə işinin daha da inkişaf etdirilməsi üçün geniş 
imkanlar və perspektivlər açırdı" [2, s.108].

Bu məsuliyyətli işi vaxtilə Azərbaycan EA Rəyasət 
Heyətinin qərarı ilə Nizami Gəncəvi adına Ədəbiyyat İn
stitutunun Nizamişünaslıq şöbəsi üzərinə götürmüş, gör
kəmli şərqşünas, professor Rüstəm Əliyev işə rəhbərlik 
etmişdir. Nizami əsərlərinin milli dildə və rus dilində 
sətri tərcüməsi, "Xəmsə"nin poetik tərcümələri yenidən 
başlanmış, nəticə bundan ibarət olmuşdur ki, dünya və 
dünya azərbaycanlıları Nizamini tanımış, "Azərbaycan 
rəhbərliyi və Azərbaycan elmi öz sənətkar övladma bir
mənalı şəkildə sahib çıxmaqla, həmin dövrə qədər qonşu 
İranda və bir sıra digər ölkələrdə, Avropa və rus şərqşü
naslığında dil faktoruna görə Nizaminin guya fars ədə
biyyatının nümayəndəsi olması barəsində irəli sürülən 
əsassız müddəalara son qoydu" [2, s.109].

Bakıda nizamişünasların beynəlxalq konqresi keçi
rilmiş, elmi məruzələr dinlənilmiş, dünyanın tanınmış 
şərqşünasları, tarixçiləri, elm və mədəniyyət xadimləri 
obyektiv mövqe tutmuş, "Nizamini məhz Azərbaycan 
klassik ədəbiyyatının təmsilçisi, Azərbaycan xalqının 
dahi oğlu kimi qəbul etdiklərini göstərdi" [2, s. 109].

Akademik Teymur Kərimli və professor Vilayət 
Quliyev Nizami faktının alt qatını müasir həyatımızın 
işığında bəlgələyir: Tarix və müasirliyə milli-mənəvi qa
yıdış və Ulu öndərin elit şəxsiyyət siması, onun əzəmətli 
obrazı. Müəlliflər yazırlar: "... Qəbul olunmuş qərar yal
nız konkret bir şəxsi - Nizamini deyil, ümumən, Azər
baycanı, Azərbaycan xalqını tanıtmağa, təbliğ etməyə 
xidmət edən tarixi bir sənəd idi" [2, s.l 11]. Heydər Əli
yev Nizaminin rus dilinə yüksək tərcüməsini akademik 
Mirzə İbrahimova həvalə etmiş və uğurlu nəticə əldə 
olunmuşdu.

1981-ci ildə Nizami Gəncəvinin 840 illiyi respubli
kamızda təntənəli surətdə qeyd olunanda, o zaman 
Heydər Əliyevin işlətdiyi və geniş əks-səda doğurduğu 
"Qoy ədalət zəfər çalsın" nidasının məna və mahiyyəti 
böyük tarixi reallıq kəsb etmişdi. "Heydər Əliyev Niza
minin səkkiz əsr əvvəl öz əsərlərində irəli sürüb əsaslan
dırdığı bir çox mənəvi-əxlaqi qənaətlərin, humanizm və 
ədalətlilik prinsiplərinin bu gün də yaşarı olduğunu, 
onun yalnız öz doğma xalqına deyil, bütün bəşəriyyətə, 
insanlığa xidmət etdiyini göstərmişdi" [2, s.l 13].

Heydər Əliyev intibah dövrünün Xaqani, Fələki, 
Məhsəti kimi şəxsiyyətlərinin yaradıcılığının geniş ya

yıldığını bilirdi, lakin Nizami, Nəsimi, Füzuli, Vaqif, 
Mirzə Fətəli Axundzadə, Cəlil Məmmədquluzadə, Mirzə 
Ələkbər Sabir, Hüseyn Cavid, Səməd Vurğunun ədəbi 
irsinə xüsusi nəzərlə yanaşırdı.

"Divan"ı 1926-cı ildə Salman Mümtaz tərəfindən 
çap olunmuş İmadəddin Nəsimi 1970-ci ilə qədər unu
dulmuşdu. Səbəbi Teymur Kərimli və Vilayət Quliyev 
belə izah edirlər: "Azərbaycan ədəbiyyatşünasları ide
oloji xarakterli ayrı-ayrı istisnaları çıxmaq şərti ilə orta 
əsr klassiklərimizin yaradıcılığına türk ədəbiyyatı kon
tekstində yanaşmış, Qazi Bürhanəddin, Nəsimi, Füzuli 
və s. kimi sənət korifeylərini yalnız milli şeirimizin de
yil, ümumtürk poeziyasının görkəmli nümayəndələri ki
mi tədqiq edib araşdırmışlar. Lakin bununla bir sırada 
həmin sənətkarların ilk növbədə Azərbaycan türkü ol
duqları, etnik, coğrafi, sosial-psixoloji və tarixi baxım
dan türklüyün bu qoluna mənsubluqiarı da heç vaxt unu
dulmamışdır" [2, s.l 16].

Heydər Əliyev 1970-ci ildə Suriyada olmuş, İ.Nəsi
minin məzarını ziyarət etmişdir. İ.Nəsimi yubileyi 
YUNESKO-nun tədbirlər planına daxil edilmiş və keçi
rilmiş, Bakının mərkəzi meydanlarından birində abidəsi 
qoyulmuşdur. Anadilli yaradıcılığını əhatə edən üçcild- 
lik əsərlərinin elmi- tənqidi mətni hazırlanmış, əsərləri 
Azərbaycan və rus dillərində çapdan çıxmış, akademik 
Həmid Araslının "İmadəddin Nəsimi" əsəri dünya dillə
rinə tərcümə olunmuşdur. Qabil "Nəsimi" poemasını 
yazmışdır. Akademik Bəkir Nəbiyevin rus dilində məqa
lələr toplusu çap olunmuşdur. Müəlliflər İmadəddin Nə- 

sinlinin 600 illiyinin dünyada baş verən əks-sədasını, 
Azərbaycanı nə qədər tanıtdığını, hürufı şairin Hələb şə
hərində məzarının tapıldığı və ziyarətgaha çevrildiyini 
xatırladırlar. Xatırladırlar ki, 2008-ci ildə respublika 
Prezidenti, cənab İlham Əliyevin təşkilatçılığı ilə Hələb 
şəhərində beynəlxalq konfrans keçirilmiş, Nəsimini ərəb 
elmi dairələrində tanıtmış, onun yüksək humanist fikirlə
ri ilə tanış olmuşlar. 2004-cü ildə Nəsimi irsinin ikicild- 
liyi 25 min tirajla latın qrafikası ilə çap edilmişdir.

1972-ci ildə Salman Mümtazın "Divan"ı dil baxı
mından təkmilləşdirilərək yenidən çap edilmişdir. İma
dəddin Nəsimi türkmən ədəbiyyatının klassiki kimi təq
dim olunurdu. Müəlliflər yazırlar: "Heydər Əliyevin tə
şəbbüsü və rəhbərliyi, eləcə də yaxından qayğısı ilə 
Azərbaycanda keçirilən Nəsimi təntənələri böyük huma
nist olan filosof-şairin həm soy-kök, həm də yaradıcılıq 
baxımından daha qədim ədəbi-mədəni ənənələri ilə seçi
lən Azərbaycan xalqının yetirməsi olduğunu, bununla 
yanaşı, türkcə danışan bütün xalqların da ədəbiyyatının 
inkişafında mühüm rol oynadığını bir səslə təsdiq etdi" 
[2, s.117].

Akademik Teymur Kərimli və professor Vilayət 
Quliyev Heydər Əliyevin Məhəmməd Füzuliyə münasi
bətində də ədəbi-tarixi missiya görmüşlər. Bildirmişlər 
ki, Ulu öndər Məhəmməd Füzuliyə dünya miqyaslı filo
sof, böyük alim kimi dəyər vermişdir. Heydər Əliyev 
Məhəmməd Füzuli yubileyini çətin şəraitdə həyata ke
çirmişdir. Bu, respublikada 1990-cı illərdə mövcud xa
osla bağlı olmuşdur. 1994-cü ildən geniş hazırlıq işləri 

başlanmış, ədəbiyyatçılar, dilçilər, mətnşünaslar, tarixçi
lər və kulturoloqlardan ibarət yubiley komissiyası yara
dılmışdır.

Böyük öndər Füzulinin timsalında Azərbaycan xal
qının tarixi köklərə malik olduğunu, Füzulini isə gör
kəmli şair və mütəfəkkir, dünya mədəniyyətinə töhfə 
vermiş ədəbi şəxsiyyət kimi dünyaya bəyan etmək, Ya
xın və Orta Şərqdə, nadir bəşəri sənətkar səviyyəsində 
göstərmək məqsədi izləmişdir. Hətta, rəssamlığa böyük 
marağı olmuş Heydər Əliyev Məhəmməd Füzulinin por
tretini də çəkmişdir. Şairin əsərlərinin nəşri və təbliği so
sial-siyasi və mədəni missiyaya xidmət etmişdir. Tey
mur Kərimli və Vilayət Quliyev yazır: "Heydər Əliyev 
haqlı olaraq göstərirdi ki, yubiley təntənələrində audito
riya kifayət qədər geniş olmur və burada deyilənlər bir 
qayda olaraq rəsmi-təntənəli xarakter daşıyır. Çap edil
miş kitab isə əsrlər boyu yaşayacaq, nəsildən-nəslə keçə
cək, bir çox ölkələrdə yayılacaq və təbii ki, Füzulinin də 
tanınmasına, onun irsinə maraq oyanmasına ciddi təsir 
göstərəcək" [2, s. 132]. Heydər Əliyev Məhəmməd Füzu
li haqqında kitabın ingilis, fransız, alman, ərəb, fars dil
lərində nəşrlərini, İmadəddin Nəsiminin qəbrinin Hələb
dən, Məhəmməd Füzulinin qəbrinin isə Kərbəladan Ba
kıya köçürülməsini də düşünmüşdür...

1-2 noyabr 1994-cü ildə Füzulinin Türkiyədə, An
karada, 1996-cı ilin payızında isə Azərbaycanda, Bakıda 
500 illik yubileyi keçirilmişdir. Müəlliflər yazırlar: 
"YUNESKO-nun qərarı ilə 1996-cı il dünya miqyasında 
Füzuli ili elan olunmuşdu. Bu qərarın qəbul edilməsinin 

nə kimi texniki və yaradıcılıq çətinlikləri ilə bağlı olduğu 
məlumdur. Azərbaycanda isə tam əminliklə demək olar 
ki, 1994-cü ildən 1996-cı ilə qədər, tam üç il ərzində Fü
zuli illəri yaşandı. Bu müddətdə şairin əsərlərinin yeni 
altıcildliyi və ikicildliyi çap olundu, altı dildə Füzuli ir
sindən seçmələr işıq üzü gördü, şair haqqında yeni təd
qiqat əsərləri ədəbi ictimaiyyətə təqdim edildi" [2, s. 142- 
143].

AMEA Nizami Gəncəvi adına Milli Azərbaycan 
Ədəbiyyatı Muzeyi akademik Rafael Hüseynovun rəh
bərliyi ilə "Füzuli ensiklopediyası"nı nəşrə hazırlamış
dır.

1967-ci ildə Molla Pənah Vaqifin 250 illiyi keçiril
miş, 1976-cı ildə Şuşada məqbərəsi ucaldılmış, məqalə 
müəlliflərinin qeyd etdiyi kimi "bu məqbərənin simvo
lunda klassik Azərbaycan poeziyasının daha bir təbliğ və 
tədqiq auditoriyası yaradılmışdı" [2, s. 148]. Görkəmli 
şairin 300 illik yubileyi isə 2017-ci ildə YUNESKO sə
viyyəsində Azərbaycan Respublikasının Prezidenti, cə
nab İlham Əliyevin böyük təşkilatçılığı ilə təntənəli su
rətdə qeyd edilmişdir.

Müəlliflər məqalədə Heydər Əliyevin Mirzə Şəfi 
Vazeh, Mirzə Fətəli Axundzadə, Nəriman Nərimanov, 
Hüseyn Cavid, Səməd Vurğun, Cəlil Məmmədquluzadə, 
Cəfər Cabbarlı ilə bağlı qərarları üzərində təfərrüatlı 
dayanmışlar. Nəriman Nərimanovun şəxsiyyəti üzərində 
geniş dayanan müəlliflər bildirmişlər ki, "Heydər Əliye
vin fikrincə, Nəriman Nərimanovun faciəsi bunda idi ki, 
o özü də istəmədən sistemin əsirinə çevrilmişdi, lakin 

namuslu bir şəxsiyyət və vətənpərvər kimi hər vasitə ilə 
bu sistemin doğma xalqına göstərəcəyi iztirabları yün
gülləşdirməyə çalışırdı. Ona görə də müdrik və uzaqgö
rən dövlət xadimi Heydər Əliyev Nəriman Nərimanovun 
günahlarından deyil, bir yaradıcı ziyalı və rəhbər xadim 
kimi faciəsindən danışmağı daha məqbul hesab edirdi" 
[2, s.160].

Heydər Əliyev millətin genefondunun qorunmasın
da Nəriman Nərimanovun roluna və xidmətlərinə dəyər 
verərək demişdir ki, "amma onu da bilin ki, Nəriman Nə
rimanov müstəqil demokratik dövlətin xadimlərinin ha
mısını qoruyub saxlayan adamlardan olmuşdur. Məhəm
məd Əmin Rəsulzadəni də o qoruyub saxlamışdır. Məş
hur generallar Mehmandarov və Şıxlinskini həbs etmək 
istəyirdilər..." [2, s. 161] Heydər Əliyev Nəriman Nəri
manovun 125 illiyinin (1995-ci il) keçirilməsi barəsində 
sərəncam vermiş və yüksək səviyyədə yubiley keçiril
mişdir.

Akademik Teymur Kərimli və professor Vilayət 
Quliyev görkəmli Azərbaycan klassiki Cəlil Məmməd
quluzadə haqqında da qiymətli təhlillər aparmışlar. 
"1981 -ci i İdə Heydər Əliyev onun ev-muzeyinin yaradıl
ması haqqında qərar qəbul etmişdi. 1994-cü ildə satirik 
yazıçının 125 illiyi respublikamızda geniş qeyd olun
muşdu. Ulu öndərin təşəbbüsü ilə Bakıda Üzeyir Hacı
bəylinin, Nəriman Nərimanovun, Cəlil Məmmədquluza
dənin, Səməd Vurğunun ev-muzeyləri yaradılmış, Mirzə 
Ələkbər Sabirin Şamaxıdakı ev-muzeyi əsaslı şəkildə 
yenidən qurulmuş və zənginləşdirilmişdi. Böyük Cavi

din uzun illərdən bəri başa gəlməyən ev-muzeyi, nəha
yət, Heydər Əliyevin səyi və vətəndaşlıq qeyrəti nəticə
sində qapılarını tamaşaçıların üzünə açmışdı" [2, s.163- 
164].

Müəlliflər Heydər Əliyevin Mirzə Cəlil irsinə böyük 
hörmətinin əsasları və mahiyyəti üzərində dayanmış, 
görkəmli yazıçını Azərbaycan xalqının azadlığı, müstə
qilliyi, dövlət suverenliyi, milli şüur və müstəqillik ide
yaları, Azərbaycançılıq ideologiyası, "Molla Nəsrəddin” 
jurnalına münasibət baxımından şərh etmişlər. Cəlil 
Məmmədquluzadənin 125 illiyi ilə bağlı Heydər Əliye
vin çıxışından sitatda deyilir: "Cəlil Məmmədquluzadə 
Azərbaycan tarixində görkəmli yer tutmuş dahi insan, 
yazıçı, publisist, filosof, mütəfəkkir, xalqımızın mədə
niyyətini çox zənginləşdirmiş bir şəxsiyyətdir. O, ədə
biyyatımızın, mədəniyyətimizin klassikidir. Eyni za
manda o, bizim müasirimizdir, o, bu gün də bizimlədir, 
bizim sıralarımızdadır. Bizimlə bərabər, Azərbaycanın 
müstəqilliyinə sevinir və bizimlə bərabər, Azərbaycan 
Respublikasının daim müstəqil dövlət olması uğrunda öz 
yaradıcılığı ilə, qoyduğu mənəvi irslə çalışmaqdadır. Əs
rimizin əvvəlində fəaliyyətə başlayan Cəlil Məmmədqu
luzadə bu gün, əsrimizin sonunda bizim üçün mənəviy
yat mənbəyidir, mənəvi dayaqdır. O, bizə ilham verir, 
bizə güc verir, sürətlə irəli getməkdə, xalqımızı bugünkü 
vəziyyətdən çıxarmaqda bizə kömək edir" [2, s. 165].

Görkəmli ədəbiyyatşünasların təhlilləri ardıcıl, 
məqsədli və təfərrüatlıdır. Onlar Heydər Əliyev siyasəti
nin "Molla Nəsrəddin” ədəbi məktəbinə istinad edən 

Azərbaycançılıq ideologiyasının əsasları üzərində də 
əhatəli dayanmış və göstərmişlər ki, "Cəlil Məmmədqu
luzadəni və onun banisi olduğu mollanəsrəddinçilər ədə
bi məktəbini Azərbaycan xalqının Ümummilli liderinə 
sevdirən başlıca cəhət böyük satirikin milli oyanış və 
milli özünüdərk, bunların əsasında duran Azərbaycançı- 
lıq ideyalarına ardıcıl və sədaqətli xidməti olmuşdur" [2, 
s.166].

Müəlliflər "Cəlil Məmmədquluzadəni Heydər Əli
yevə yaxınlaşdıran, doğmalaşdıran başqa bir cəhət bö
yük yazıçının eyni zamanda həm də görkəmli ictimai xa
dim olması, yaxasını heç vaxt ictimai-siyasi proseslər
dən, xalqın taleyi ilə bağlı məsələlərdən kənara çəkmə- 
məsi, bu baxımdan, hörmətə layiq ciddi bir vətəndaş mə
suliyyətinə malik olduğunu” göstərmiş [2, s.167], Ulu 
öndərin Cəlil Məmmədquluzadə və ədəbi məktəbinin 
ana dilinin saflaşdırılması və inkişafı işində mübarizəsi
nə böyük dəyər vermişlər. Onlar yazırlar: "... Heydər 
Əliyevin Mirzə Cəlilin dili barəsindəki bu mülahizələri 
eyni zamanda Ümummilli liderimizin özünün də ana di
linə qayğı və münasibətinin üzərinə işıq salır. Təsadüfi 
deyil ki, başqa klassik yazıçı və şairlərimizlə bir sırada 
Cəlil Məmmədquluzadə irsi də Azərbaycan dili anlayışı
na yenidən vətəndaşlıq hüququ qazandırmaq prosesində 
Heydər Əliyevin arxalandığı mənbələrdən biri olmuş
dur" [2, s. 168].

Görkəmli alimlər Heydər Əliyevin Azərbaycançılıq 
ideologiyasının bünövrəsində klassik yazıçılarımızın ya
radıcılığı dayandığını qeyd etmiş və bunu həm də Mirzə 

Cəlillə əlaqələndirmişlər. Çünki Heydər Əliyevin özü 
də: "Cəlil Məmmədquluzadənin yaradıcılığında Azər
baycanın bütün milli xüsusiyyətləri, eyni zamanda 
ümumbəşəri dəyərləri əks etdirən fikir- lər bizim milli 
ideologiyanın əsasıdır və həmin ideologiyanın yaranma
sı üçün böyük bir vasitədir, böyük bir sərvətdir. O dövr
də həm milliliyə bağlı olmaq, həm də dünyəvi, ümumbə
şəri dəyərləri qiymətləndirmək, onları öz yaradıcılığında 
əks etdirmək və xalqımızın ümumi səviyyəsini qaldır
maq cəhdləri böyük vətəndaşlıq cəsarəti idi, böyük xid
mətdir və bunu biz daim qiymətləndirməliyik. Ona görə 
də Cəlil Məmmədquluzadənin yaradıcılığı, əsərləri bu 
gün bizim milli ideologiyanın formalaşmasına və yaran
masına, onun konsepsiyasının elmi şəkildə hazırlanma
sına çox kömək edə bilər və çox kömək edəcəkdir" [2, 
s.169] demişdir. Heydər Əliyev "Anamın kitabı"nı Azər
baycan üçün dahiyanə əsər hesab etmişdir. Ulu öndər 
irad tuturdu ki, indiyə qədər "Ölülər"i din əleyhinə əsər 
kimi qiymətləndirirlər. Həmin yazıçılarımızın yaradıcılı
ğında ateizm meyilləri axtarmışıq, "yeri gəldi-gəlmədi 
onları islam dininin və əxlaqının əleyhdarları kimi qə
ləmə verməyə çalışmışıq, halbuki, klassik Azərbaycan 
yazıçıları ənənələri əsasında tərbiyə olunduqları islam 
dininə, onun əsaslarına qarşı çıxmayıblar" [2,s. 170-171], 
onlar fanatizmə, mövhumatçılığa qarşı olmuşlar.

Akademik İsa Həbibbəyli Heydər Əliyevin ikinci 
dəfə hakimiyyətə qayıdışından sonra "Cəlil Məmmədqu
luzadə: mühiti və müasirləri" adlı qiymətli monoqrafiya
sını Moskvada, rus dilində, habelə, elmi-populyar kitab- 

larim türk, ingilis, fransız, rus və ərəb dillərində çap et
dirmişdir.

Şərhçilərin Hüseyn Cavid haqqında fikirləri də əha
təlidir. Onlar yazırlar: "XX əsr Azərbaycan ədəbiyyatı
nın başqa bir görkəmli nümayəndəsi romantik şair və 
dramaturq, filosof Hüseyn Cavid də onilliklər boyu 
Heydər Əliyevin yüksək qiymətləndirdiyi, yaradıcılığına 
böyük ehtiram və diqqətlə yanaşdığı, daim təbliğ və təş
viq etdiyi sənətkarlardan biridir" [2, s. 175].

Müəlliflər Heydər Əliyevin obrazını Hüseyn Cavidə 
münasibətdə türkçü və ümmətçi kimi təqdim etmişlər. 
Onlar davam edirlər: "Heydər Əliyevin fikrincə, milli 
özünüdərkin yeni intibah dövrü yaşadığı 1990-cı illərdə 
Cavidin ideyaları, bütünlükdə Cavid yaradıcılığı daha 
böyük əhəmiyyət və aktuallıq kəsb etmişdir" [2, s. 177]. 
Müəlliflərin izahından aydın olur ki, Heydər Əliyev Hü
seyn Cavidə əsərlərinin vüsətinə, fəlsəfi, elmi səviyyəsi
nə görə dəyər vermiş, onu Şekspir və Höte ilə, "İblis"i 
"Fausf'la müqayisə etmişdir. Onlar Heydər Əliyevin 
haqlı iradlarını xatırladaraq: "Biz indiyə qədər klassik 
sənətkarlarımızı dünya ədəbiyyatı kontekstində kifayət 
qədər öyrənməmişik. Onların dünya ədəbiyyatından nə
lər aldıqları barəsində çox yazılsa da, bu ədəbiyyata gə
tirdikləri, onu hansı yeni təkrarsız keyfiyyətlərlə zəngin
ləşdirdikləri araşdırılmamışdır. Bu cəhətdən, Hüseyn 
Cavidin fəlsəfi mahiyyətli, bəşəri keyfiyyətlərlə zəngin 
əsərləri həqiqətən də tədqiqatçıların qarşısında, ilk növ
bədə isə müqayisəli ədəbiyyatşünaslıq mütəxəssislərinin 
qarşısında böyük perspektivlər açır" [2, s. 177]. Heydər 

Əliyev Hüseyn Cavid əsərlərinin Şekspir, Höte əsərləri 
ilə müqayisəli tədqiqini vacib hesab edir, onların fəlsəfi- 
psixoloji və sənətkarlıq xüsusiyyətlərinin üstün mövqe
yini Qərblə müqayisədə diqqətə çatdırırdı. "Ona görə də 
Heydər Əliyev klassik yazıçılarımızı bir tərəfdən olduq
ları kimi, o biri tərəfdən isə ümumdünya mədəniyyəti 
kontekstində öyrənməyi müstəqil dövlətçilik şəraitində 
Azərbaycan alimlərinin, ədəbiyyatşünaslarının qarşısın
da duran birinci dərəcəli vəzifələrdən sayırdı" [2, s. 178]. 
Böyük öndər elmi dağıdanlara, mədəniyyətə biganə 
olanlara qarşı çıxırdı: "Bazar iqtisadiyyatına keçmək o 
demək deyildir ki, elmə, mədəniyyətə ayrılan vəsait 
azaldılmalı, bu sahələr ağır maddi vəziyyətə salınmalı
dır" [2, s. 178].

23 oktyabr 1992-ci ildə Naxçıvan MR Ali Məclisi
nin sədri Heydər Əliyevin təşəbbüsü ilə Naxçıvanda Hü
seyn Cavidin 110 illiyi təntənəli qeyd edilmiş, ev-muze
yi yenidən qurulmuş, məzarı üzərində məqbərəsi tikilmiş 
və 1996-cı ilin oktyabrında açılışı olmuşdur. Cənab İl
ham Əliyevin rəhbərliyi ilə dramaturqun "Külliyyatı"nm 
beş cildliyi Turan Cavid tərəfindən nəşr edilmiş, 2005-cı 
il sərəncamı ilə əsərləri latın qrafikasında buraxılmış, 
Cavidin Ev muzeyi "Cavidşünaslıq" seriyasından üç ki
tab nəşr etmiş, "Hüseyn Cavidin biblioqrafiyası" çap 
olunmuşdur.

Məqalə müəllifləri dahi Azərbaycan bəstəkarı, Şərq
də opera sənətinin banisi, yazıçı, publisist və ictimai xa
dim Üzeyir Hacıbəyliyə də əhatəli yer vermişlər. 1995- 
ci ildə Heydər Əliyev dahi bəstəkarın 110 illiyini təntə

nəli keçirmiş, onu həm də AXC məsələləri ilə bağlı sə
ciyyələndirərək demişdir: "1918-ci ildə Azərbaycanda 
ilk demokratik Respublika yaranan zaman və yaranan
dan sonra Üzeyir Hacıbəyli o vaxt gedən ictimai-siyasi 
proseslərin fəal iştirakçısı olmuşdur. O, görkəmli bir 
şəxsiyyət kimi həmin proseslərin düzgün istiqamətdə 
getməsinə təsir göstərmiş və o ağır dövrdə, çətin dövrdə 
xalqımızın milli mənliyinin yüksəldilməsi üçün çox işlər 
görmüşdür. Azərbaycanın ilk demokratik respublikası
nın yaranması, inkişaf etməsi üçün çalışmış, fəaliyyət 
göstərmişdir. Azərbaycanın ərazi bütövlüyünün təmin 
olunması üçün cəhdlər göstənnişdir. Parisə - Versal sülh 
konfransına gedən Azərbaycan nümayəndə heyətinə 
onun verdiyi tövsiyələr, məsləhətlər və göstərişlər - 
Üzeyir Hacıbəylinin kiçik qardaşı Ceyhun Hacıbəyli də 
nümayəndə heyətinin tərkibində idi - bunlara canlı sü
butdur. Üzeyir Hacıbəyli ilk müstəqil Azərbaycan dövlə
tinin "Azərbaycan" qəzetinin redaktoru olmuş və bu qə
zetin fəaliyyətində həm öz məqalələri ilə, həm də rəhbər
liyi ilə çox böyük xidmətlər göstənnişdir" [2, s. 188].

1995-ci ildə Üzeyir Hacıbəylinin AXC dövründə 
"Azərbaycan" qəzetində dərc olunmuş məqalələri "Fit
nələr qarşısında" adı ilə çap edilmişdir. Müəlliflər 
Heydər Əliyevin tezisləri əsasında ümumiləşdirirlər ki, 
inqilabdan əvvəl, cümhuriyyət dövrü və ondan sonra bü
tün mərhələlərdə Üzeyir Hacıbəyli və yaradıcılığı xalqı 
ilə birlikdə olmuşdur. O, müstəqil milli dövlətin himni
nin müəllifidir.

Akademik İsa Həbibbəylinin "Heydər Əliyev döv
lətçilik təlimi və müasir dövr" kitabı sistemli şəkildə tər
tib edilmiş məqalələrdən təşkil olunmuş monoqrafiya ki
mi, Heydər Əliyev - İlham Əliyev epoxasının aktual mə
sələlərinə işıq salır [3]. Son vaxtlarda nəşr olunmuş 
"Ədəbiyyatda Heydər Əliyev obrazı: tarixi gerçəklikdən 
ideala" monoqrafiyasında isə müəlliflər heyəti görkəmli 
dövlət xadiminin ədəbiyyatın müxtəlif janrlarında can
landırılmış bədii obrazını oxuculara təqdim etmişlər [4].

Akademik Teymur Kərimli və professor Vilayət Qu
liyev məqaləni belə bir qənaətlə yekunlaşdırırlar ki, mil
li-mədəni intibah və özünəqayıdışın baş memarı, ədəbiy
yatımızın yaxın bilicisi və təəssübkeşi Ümummilli lide
rimiz Heydər Əliyev olmuşdur. "Azərbaycan Respubli
kasının Prezidenti cənab İlham Əliyevin simasında sö
zün ülvi mənasında Əliyevlik bu gün də yaşayır, inkişaf 
edir, xalqa və dövlətə, sənətə, ədəbiyyata qayğı və diqqət 
yolunda bütün gücü ilə fəaliyyət göstərir" [2, s.203].

Əlizadə Əsgərli 
filologiya üzrə elmlər doktoru, 

Nizami Gəncəvi adına Ədəbiyyat İnstitutu 
"ƏDƏBİYYATMƏCMUƏSİ", № 1.

2018

Heydər Əliyevin ədəbiyyat tarixi haqqında

Böyük Britaniyanın baş naziri Toni Bleyer yazmış
dır: “Heydər Əliyev Azərbaycanın böyük lideri idi. O, 
böhranlar dövründə öz ölkəsinə sabitlik gətirdi. Azər
baycan xalqı Onun qoyduğu irs ilə fəxr edə bilər”. Bu 
bizim hamımıza gün kimi aydın olan bir həqiqətdir. 
Heydər Əliyevin qoyub getdiyi irs isə həqiqətən olduqca 
zəngindir: müstəqil Azərbaycan, dönməz istiqlalçılıq, 
dövlətçilik nəzəriyyəsi, müstəqilliyimizin iqtisadi təməli 
olan “Əsrin müqaviləsi” - neft kontraktları, ədəbiyyat və 
mədəniyyətimiz haqqında dərin nəzəriyyə, siyasi sabit
lik və ən başlıcası “Müasir dövrün lider etalonu” (Ç. Ay
tmatov) olan oğul - Azərbaycan Prezidenti İlham Əli
yev! Bu varislik Azərbaycan tarixinin yeni səhifəsidir.

Heydər Əliyevin irsi hələ cild-cild traktatların möv
zusu olacaq. Bu zəngin irsin dəyərli bir hissəsi də ədəbi 
- tarixi proses haqqında Heydər Əliyev konsepsiyasıdır. 
Bu konsepsiyanı Ulu Öndərin bütövlükdə milli sərvəti
miz olan elmi - nəzəri irsi kontekstində nəzər salmaqla 
izah etmək olar. Beləliklə, nədir “ədəbi-tarixi proses” və 
Heydər Əliyevin nəzəriyyəsində o, hansı xüsusiyyətlərə 
malikdir?!

XX əsrin 70-ci illərinin ortalarına qədər nəinki ədə- 
bi-tarixi proses, ümumən ədəbi proses haqqında nə biz
də, nə də ümumsovet elmində müəyyən nəzəri anlayış 
olmamışdır (Ətraflı bax: Şəmsizadə N.“Tənqidin ədəbi 
prosesdə rolu”. 2004. s.5-40). 1974-cü ildə Lenin
qrad da “İstoriko-literatumıy proüess. Problemi i meto- 

dı izuçeniye” adlı mükəmməl bir məcmuə çap olundu. 
Burada məşhur nəzəriyyəçi E.N.Kupreyanova “Tarixi - 
ədəbi proses elmi anlayış kimi” adlı əsas məqalə ilə çıxış 
etdi.

Göstərilən kitabda görkəmli rus nəzəriyyəçiləri 
E.N.Kupreyanova, A.N.Yuzitov, Y.A.Andreyev,
A.S.Buşmin və başqaları ədəbi prosesə milli ədəbiyyat
ların rolunu azaldan, sovet ədəbiyyatının rolunu şişirdən 
tam ictimai-tarixi prosesdən asılı sosioloji izahlar verdi
lər.

Azərbaycan alimi, nəzəriyyəçi ədəbiyyatşünas və 
tənqidçi N.Şəmsizadə mövcud mübahisələri təhlil edə
rək yazır: “Ədəbi proses bədii sistemindən, cərəyan və 
istiqamətindən, metod və üslubundan, janr və qəhrəma
nından asılı olmayaraq müəyyən zaman məsafəsində ya
zıçı, tənqidçi və oxucu arasında bədii əsər zəminində baş 
verən və onun vasitəsi ilə hərəkətə gətirilən xüsusi inki
şaf formasıdır. Başqa sözlə ədəbi proses yazılma, oxu
ma, təhlil və tənqid kimi proseslərin həm daxili (struktu- 
ral), həm də xarici əlaqələrin əsasında baş verən ədəbi- 
bədii inkişaf tipidir. Burada birləşdirici mərkəz, əsas ob
yekt bədii əsərdir”. (Şəmsizadə N. Seçilmiş əsərləri. Üç 
cilddə, III с. B., Elm., s. 24-25). Xeyli mükəmməl olsa 
da burada söhbət ədəbi - tarixi prosesdən yox, ədəbi pro
sesdən gedir.

Ədəbi - tarixi proses tarixi hərəkətə gətirən, onu izah 
edən, öz daxilində tarixi əks etdirən ədəbi - bədii proses
dir. Heydər Əliyevi də daha çox ədəbiyyatın, bədii - fəl-

səfi sözün, cəmiyyəti, ictimai düşüncəni, tarixi hansı sə
viyyədə əks etdirməsi, ona izah verməsi düşündürürdü.

“Yazıçı öz qələmini xalqın xidmətinə vermişsə, belə 
bir şəraitdə onun ən mühüm vəzifəsi məhz ictimai inki
şafın müqəddəratını müəyyən edən prosesləri və hadisə
ləri ilk növbədə ifadə etməkdir”. (Əliyev Heydər. Ədə
biyyatın yüksək borcu və amalı, s. 138). Ədəbi-tari
xi prosesin özünəməxsusluğu bundadır ki, bədii ədəbiy
yat “ictimai inkişafın müqəddəratını müəyyən edən pro
ses və hadisələri” obyektiv tarixilik prinsipi əsasında əks 
etdirir. Bu, heç də o demək deyildir ki, bədii ədəbiyyat 
ictimai-tarixi gerçəkliyin dalınca gedib, onun sadəcə 
qeydçisinə çevrilməlidir. Əksinə, tarixiliyə güvənən bə
dii düşüncə Allah vergisi olan istedadının gücü ilə tarixin 
gedişatını qabaqlamalıdır. Heydər Əliyev öz ədəbi-tarixi 
proses nəzəriyyəsini əsaslandırarkən tez-tez S.Vurğun 
yaradıcılığına müraciət edib. O, S.Vurğunu yazıçılara 
misal çəkib deyirdi: “Səməd Vurğun ölməz “Vaqif’ dra
mında böyük Azərbaycan şairinin tarixi obrazını yarat
mış, o dövrün ictimai-siyasi həyatını heyrət doğuran 
məharətlə canlandmnışdır” (s.140). Heydər Əliyev tari
xə yanaşmanın metodologiyasına, onun taktika və strate
giyasına xüsusi önəm verirdi: “Tarixi simaların obrazları 
yaradılan və tariximizin çox mühüm dövrləri tərənnüm 
olunan ədəbi əsərlər ən yüksək səviyyədə yazılmalıdır. 
Bunlar çox mühüm, açıq deyək ki, mürəkkəb mövzular
dır. Belə mövzuların öhdəsindən yalnız yüksək istedadlı, 
dərin bilikli sənətkarlar gələ bilərlər. Buna görə də tarixi 
mövzuda əsərlər yaratmağa girişməzdən əvvəl ədib öz 

qüvvə və imkanlarını götür-qoy etməli, böyük və ciddi 
hazırlıq işi aparmalıdır” (s.140).

Beləliklə, böyük lider, tarixi mövzuya ciddi müna
sibət üzərində dayanır, tarixi obyektiv dərk və əks etdir
mək üçün istedadla bərabər, tədqiqatçılıq işi aparılması
nın zəruriliyini qeyd edirdi. Tarixə təkcə mövzu xatirinə, 
oxucunu əyləndirmək üçün müraciət etmək olmaz. Ta
rix xalqın milli sərvətidir. Əgər yazıçı onu olduğu kimi 
yüksək bədii obrazlarla əks etdirmirsə, o tarixə toxunma
malıdır.

Heydər Əliyevin ədəbi - tarixi proses konsepsiyası 
onun ümumən ədəbiyyat və mədəniyyətin tarixi taleyi- 
mizdəki roluna verdiyi yüksək dəyərdən kök alır: “Biz 
xalqımızın tarixi, keçmişi ilə, əldə etdiyi nailiyyətlərlə 
həmişə fəxr edirik. Bu sahədə xalqımızın tarixində ən 
görkəmli yeri mədəniyyət, ədəbiyyat tutur. Çoxəsrlik ta
riximizdə məhz mədəniyyət, ədəbiyyat, incəsənət xalqı
mızı çətin yollarla bu günə gətirib çıxarıbdır və xalqımı
zın mənəviyyatını, zənginliyini dünyaya nümayiş etdi
rib, dünya xalqlarına çatdırıbdır. Keçmişdə də indi də 
xalqımız, respublikamız ən çox öz mədəniyyət, ədəbiy
yat, öz intellektual səviyyəsi ilə dünyada tanınır” (s.260).

Heydər Əliyevin mədəniyyət, ədəbi-tarixi proses 
konsepsiyasının arxasında, onun siyasi-ideoloji baxışla
rı, dövlətçilik məsələləri dayanırdı. Onun fikrincə, ədə
biyyat (ümumən mədəniyyət!) həm dünənki tarixin, həm 
də bugünkü tarixin bədii salnaməsi olmalıdır. Yazıçının 
vəzifəsi çevrəsində olduğu gerçəkliyi, yaşadığı tarixi və 
zamanı əks etdirmək, gələcək nəsillər üçün onun barə

sində həqiqət qoyub getməkdir. Ədəbi-tarixi proses canlı 
tarixin bütöv bədii fəlsəfi obrazıdır.

Heydər Əliyev mülahizələrinin birində demişdir: 
“Bizim ədəbiyyatımızın xalqımıza etdiyi ən böyük xid
mət ondan ibarətdir ki, şairlərimiz, yazıçılarımız öz 
əsərləri ilə Azərbaycanda, xalqımızda, millətimizdə da
im hissiyyatları oyatmağa çalışmışlar, milli özünüdərk, 
milli oyanış, dirçəliş prosesi xalqımıza birinci növbədə 
ədəbiyyatdan gəlir”. (Bax: “Heydər Əliyev və Azərbay
can ədəbiyyatı” B., “Şərq-Qərb”,2009, s. 244). Ədəbiy
yatın qüdrətinə belə inam, hər şeydən öncə Heydər Əli
yevin bədii-mənəvi sərvətlərimizə tükənməz məhəbbə
tindən irəli gəlirdi. Çünki onun fikrincə Azərbaycan xal
qının tarixi də, fəlsəfəsi də ən aydın və parlaq şəkildə 
məhz bədii ədəbiyyatda öz əksini tapmışdır.

Şərq ədəbiyyatı o cümlədən Azərbaycan klassik irsi 
özündə onlarla elmi ehtiva edən bütöv bir sistemdir. 
Heydər Əliyev yazırdı: “Tarixin bir-birinə qovuşdurdu
ğu əsrlər bir çox xalqların oğul və qızlarını qızğın mə
həbbətlə tərənnüm edən Nizami dühasının ölməz əsərlə
rini, Füzulinin insanpərvərlik və xeyirxahlıq dolu misra
larını, Nəsiminin fəlsəfi fikirlə zəngin lirikasını, Xaqani
nin məhəbbət və iztirab tərənnüm edən poemalarını, Vi
dadi və Vaqifin xalq yaradıcılığı çeşməsindən qidalanan 
ölməz şerlərini bizə gətirib çatdırmışdır. Tarix tələbkar 
ittihamçıdır. Hökmdarlar, saray əyanları, zülmkarlar 
unudulub getmişlər. Azərbaycanın böyük mütəfəkkir və 
humanist şairlərinin təravətdən düşməyən misraları isə 
bu gün də öz hikməti və insanpərvərlik ruhu ilə dünyanı 

heyran qoyur. Onlar xalqın azadlığı və səadəti haqqında 
öz dərin fikirlərini və sönməz arzularını əsrlər
dən, nadanlıq, dini fanatizm, milli əsarət və ictimai əda
lətsizlik zülmətindən keçirərək nəsillərə bəxş etmişlər” 
(s.71).

Təkcə bu mülahizələr imkan verir belə qənaətə gələ
sən ki, təkcə bir oxucu, bir vətəndaş kimi yox, həm də 
bir dövlət xadimi, cəmiyyətşünas olaraq Heydər Əliyev 
Azərbaycan ədəbiyyatına bir fəlsəfi məxəz kimi yanaşır
dı. Düşünürsən ki, ədəbiyyat və incəsənətin estetik zövq 
tərəfi, insanlara təsir yönü onun üçün sonrakı məsələ idi. 
Bir qədər əvvəlki mülahizələrinə bir də qayıdaq: “Milli 
özünüdərk, milli oyanış, dirçəliş prosesi xalqımıza birin
ci növbədə ədəbiyyatdan gəlir”. Ədəbiyyatın qüdrət və 
əzəmətinə belə yüksək qiymət hələ heç bir lider tərəfin
dən verilməyib. Bu fakt göstərir ki, Heydər Əliyev xal
qın tarixi taleyi ilə bağlı problemləri həll edərkən ən ağır 
dövlətçilik məsələlərini, xüsusilə milli istiqlal konsepsi
yasını işləyərkən bədii ədəbiyyata güvənirdi.

Heydər Əliyevin ədəbi-tarixi proses konsepsiyası 
statik, donuq ədəbi-siyasi təlim deyildir. Əksinə, onun 
fikrincə ədəbiyyat, bədii yaradıcılıq ictimai fikri, real ta
rixi şəraiti dinamik bir vəziyyətdə saxlamalı idi. Bu özü 
ayrıca bir problemdir ki, uzaq- görən siyasətçi, böyük 
psixoloq insanları, kütlələri idarə etmək, bu məqsədlə 
özünə sərfəli mühit yaratmaq üçün Heydər Əliyev ədə
biyyat və incəsənətin mənəvi təsir imkanlarından baca
rıqla istifadə edirdi. Gənc ədəbi nəslin vaxtında forma
laşması, nəsillər arasında əlaqə, ənənə və varisliyin qo

runması bu sırada mühüm yer tuturdu: “Birinci növbədə 
ədəbiyyata təzə qüvvələr gəlməsi, gənc istedadların aş
kara çıxarılması və tərbiyə edilməsi qayğısına qalmaq la
zımdır. Müasir dövrün problemlərinə, ən aktual sosial və 
bədii problemlərin həllinə gənc yazıçıların canlı marağı
nı hər vasitə ilə müdafiə etmək, özlərinin yaradıcılıq səy
lərini real gerçəkliyin tələblərinə, cəmiyyətimizin ali 
məqsədlərinə uyğunlaşdırmaqda onlara kömək etmək la
zımdır.

Cavan söz ustalarının dünyagörüşünün formalaşma
sı Azərbaycan ədəbiyyatçılarının bütün nəsilləri arasında 
əlaqələrin daha da möhkəmlənməsi ilə, bütün ədəbiyya
tımızın ideya-bədii axtarışları ilə sıx bağlıdır. İdeya əqi
dəsi estafeti olmadan nəsillərin varisliyi mümkün deyil
dir” (s.148).

Ümumiyyətlə, Heydər Əliyev mühit nəzəriyyəçisi, 
mühitşünas idi. Həm siyasi-ideoloji, həm də ədəbi-elmi 
sahədə o, lazımi mühit yaratmadan qlobal göstəriş ver
mirdi. Bu, ümumiyyətlə böyük tarixi şəxsiyyətlərə-lider
lərə xas olan mühüm xüsusiyyətdir. Liderlər, o cümlə
dən, Ümummilli Lider, ауп-ауп adamları, iqtisadi və si
yasi klanları və zümrələri idarə etmir, onlara müvafiq 
mühit yaradır, onları həmin mühitlərə daxil edir və mü
hitləri idarə edirdi. Hər bir dünya şöhrətli lider kimi 
Heydər Əliyevin də gücü ilk növbədə bunda idi. Məsə
lən, o yazıçılar mühitinə daxil olur, yazıçılar onu sevirdi
lər. Və o daxili-psixoloji vəziyyəti dərindən öyrəndikdən 
sonra, özü də ауп ayrılıqda həm yaşlı, həm də gənc ədib
lərlə görüşürdü. Söhbətlərinin birində o səmimiyyətlə 

340 341



Heydər Əliyev və ədəbi irsimiz Heydər Əliyev və ədəbi irsimiz

etiraf edərək deyir: “1969-cu ildən tale mənim üzərimə 
böyük bir vəzifə, böyük bir məsuliyyət qoymuşdur. Mən 
məsuliyyəti dərk edərək o vəzifəni layiqincə yerinə ye
tirməyə çalışaraq, həmişə hesab etmişəm, bu gün də 
hesab edirəm ki, ədəbiyyata, mədəniyyətə diqqət yetir
mək, qayğı göstərmək lazımdır, ədəbiyyatdan, mədəniy
yətdən həyatın başqa sahələrində işin müvəffəqiyyətlə 
həyata keçirilməsi üçün istifadə etmək lazımdır” (s.414). 
Məhz bu mülahizələr göstərir ki, Heydər Əliyevin ədə
biyyata, ədəbi-tarixi prosesə baxışları bir çox hallarda 
ədəbi-bədii, nəzəri-estetik çərçivələrdən çıxır. O, bədii 
ədəbiyyatı zamana görə işlədir, tarixin tələbini əsas götü
rür, ən maksimum hüdudlarda ədəbiyyata tarixiliyi bir 
prinsip olaraq tətbiq edirdi. Heydər Əliyev həm dövləti
mizə, həm ədəbi-bədii və mənəvi-əxlaqi məsələlərdə, 
ümumən dəyərvermə meyarlarında tarixilik prinsipinə- 
tarixin təcrübəsinə istinad edirdi. İstiqlal dövründə bir 
çox liderlər kənarda nəzəri istinadgah axtararkən Heydər 
Əliyev inamla yazırdı: “Bu gün ümumiyyətlə, müstəqil
likdən danışarkən ədəbiyyatımızın xalqımız üçün nə qə
dər zəngin sərvət olduğunu qeyd etmək lazımdır. Bizim 
ədəbiyyatımız, mədəniyyətimiz xalqımızın mədəni sər
vətidir, intellektual mülkiyyətidir” (s.419).

Milli sərvət və intellektual mülkiyyət ədəbiyyatdan 
istedad, ideyalılıq və həyat həqiqətinə sədaqət tələb edən 
Heydər Əliyevin ədəbi-tarixi proses konsepsiyasının tər
kib hissələri idi. Çünki Heydər Əliyev təkcə ədəbiyyat
dan real gerçəkliyin obrazlı təcəssümünü yox, həm də 
romantik vüsət tələb edirdi.

Əlbəttə, Heydər Əliyev bir filosof kimi materialist, 
bir ədəbi-nəzəri fikir sahibi kimi realist idi. Onun üçün 
bədii ədəbiyyatın dəyəri hər şeydən öncə həyat həqiqəti
ni, real və tarixi gerçəkliyi hansı bədii obrazlarla, hansı 
hüdud və çərçivələrdə əks etdirməsi ilə ölçülürdü. Onun 
“ədəbi-tarixi proses” nəzəriyyəsi də belədir. Real ger
çəklik tutumu bu anlayışı da ölçmək, onun məzmununu 
və bədii sərhədlərini təyin etmək üçün başlıca meyar
dır. Burada realist dünyabaxışı ilə tarixilik bir-birini ta
mamlayır. O, bütün problemlərin həllində tarixiliyə isti
nad edir və ona görə uduzmur, həmişə obyektiv mövqe 
tutmağa və qərar verməyə nail olurdu.

Heydər Əliyevin ədəbi-tarixi proses konsepsiyası 
çoxcəhətli təlimdir. Ona məxsus başlıca bir cəhəti də 
qeyd etməliyik: bu konsepsiyanın aparıcı təmayüllərin
dən biri də maarifçilik idi. Böyük siyasətçi bədii sözün 
qüdrətindən nəinki geniş mənada oxucunu maariflən
dirmək üçün istifadə edir, hətta gənc yazıçıların klassik 
ənənələrdən, bədii irsin təcrübələrindən öyrənməsini zə
ruri hesab edirdi. O özü bədii ədəbiyyata böyük sevgi ilə 
yanaşır və bunu başqalarına da təlqin edirdi. Bədii ədə
biyyat ona xalqı milli bir toplum kimi təşkil etmək, psi- 
xologiyalara təsir etmək, öz sözünə inandırmaq və möv
qeyini təsdiq etmək üçün lazım idi. Belə ki, “Kitabi- 
Dədə Qorqud”u sevən xalq “Kitabi-Dədə Qorqud”u se
vən lideri sevməyə bilməz.

Heydər Əliyevin nəzəri-fəlsəfi görüşlərində maarif
çilik xüsusi bir problemdir və onun müstəqil bir tədqiqa
ta ehtiyacı var. Onun bütün sahələrdə baxışları kimi ədə-

bi-tarixi proses konsepsiyası üçün də təməl prinsip tari
xilikdir..Ulu Öndərə görə hər bir şəxsiyyəti, o cümlədən, 
ziyalını - yazıçını və alimi tarix yetişdirir. Buna rəğmən 
ədəbi-tarixi proses ədəbiyyatın tarixdəki rolunu müəy
yən edən, həm zamanla, həm fitri istedadla, həm də sə
nətkarın estetik idealı ilə bağlı olan bir prosesdir. Ob
razlı desək, o “Tarix söz sənətinin, ədəbiyyatın məcra
sında necə hərəkət edir?” sualına cavab verir, onu prak
tik şəkildə əyaniləşdirir. Burada sosial məzmun və este
tik amil vəhdətdə çıxış edir.

Salatın Əhmədova
“Dil və ədəbiyyat”, 1(105) 

2018

Ulu Öndər Heydər Əliyevin 
Sovet dövrü ədəbiyyatı siyasəti

Ulu Öndər Heydər Əliyev Azərbaycan ədəbiyyatını 
ürəkdən sevir, onun inkişafına daim qayğı göstərirdi. 
Hələ ötən əsrin 70-80-ci illərində Heydər Əliyevin bila
vasitə göstərişi ilə - Azərbaycan xalqının SSRİ-də və 
dünyada nüfuzunu yüksəltmək üçün Nizami Gəncəvinin 
əsərləri rus dilinə tərcümə olundu;

Klassik Azərbaycan şairi Xaqani Şirvaninin anadan 
olmasının 850 illik yubileyi keçirildi;

Dahi Azərbaycan şairi İmadəddin Nəsimi həm 
Azərbaycan, həm SSRİ, həm də dünya miqyasında ta
nındı, əsərləri Azərbaycan və xarici dillərdə nəşr edildi, 
onun Bakı şəhərində abidəsi qoyuldu.

AMEA-nın müxbir üzvü, professor Musa Qasımlı 
yazır: "Qeyd etmək lazımdır ki, Nəsiminin məzarını ilk 
dəfə Rəsul Rza Hələb şəhərinə səfərlərindən birində tap
mışdı. 1970-ci ildə Heydər Əliyev İsrail- Suriya münaqi
şəsini dayandırmaq məqsədilə Dəməşqdə səfərdə olar
kən, Nəsiminin qəbrini ziyarət etmək üçün Hələb şəhəri
nə getmək istədiyini bildirmişdi. Onun Hələbə səfər et
mək arzusunu yerinə yetirən prezident Hafiz Əsəd mü
vafiq göstəriş vermişdi. Hələb şəhərinin başçıları Heydər 
Əliyevə bildirmişdilər ki, səhər Nəsiminin qəbrini ziya
rət edəcək. Ertəsi gün Heydər Əliyev bir neçə saat gözlə
mişdi. Çünki qəbri tapa bilmirdilər. Nəhayət, qəbrin ye
rini bilən bir nəfər tapılmışdı. Heydər Əliyev məzarı zi
yarət etmişdi. Nəsiminin qəbri Ümumi qəbiristanlıqda

idi. Şairin nəslinin nümayəndələri də orada dəfn olun
muşdular. Qəbir yaxşı vəziyyətdə saxlanılırdı. Ona qul
luq edan adam da var idi.

Heydər Əliyevin məzarı ziyarət etməsi bir sıra cə
hətdən ibrətamiz və əhəmiyyətli idi. İlk növbədə, Sovet, 
partiya xadimi olaraq ümumi dövlət məsələlərini həll et
mək üçün Suriyaya səfər edən Heydər Əliyev bu ölkədə 
Azərbaycan tarixi-mədəni irsini unutmadığını, milli və 
dini köklərə bağlılığını göstərirdi. Heç şübhəsiz, Heydər 
Əliyevin Nəsiminin məzarını ziyarət etməsi göydəndüş
mə olmamışdı. O, hələ səfərə hazırlıq prosesində, vətə
nində bu barədə düşünmüş və görüşləri başa çatdıqdan 
sonra istəyinə nail olmuşdu. Heydər Əliyev Sovet dövlə
tinin işlərini məharətlə yerinə yetirərkən, paralel olaraq, 
cəsarətlə Azərbaycanın adını ucaldır, qətiyyətlə milli 
mənafelərini qoruyur, böyük sevgi ilə hələ geniş dairədə 
tanınmayan Nəsimini dahi mütəfəkkir kimi Azərbaycan 
xalqına və dünyaya tanıdırdı. Heydər Əliyevin ziyarəti 
Nəsiminin məzarının gələcəkdə daha yaxşı qorunmasın
dan ötrü Suriya tərəfə ciddi bir işarə etdi. Heydər Əliyev 
Moskvaya göstərirdi ki, Yaxın və Orta Şərq ölkələri ila 
münasibətlərin qorunub-saxlanılması və inkişafında 
Azərbaycan ən etibarlı vasitədir, onsuz bu siyasəti həya
ta keçirmək və uğur qazanmaq çətin olar. Eyni zamanda, 
Suriya tərəfə SSRİ ilə münasibətlərində Azərbaycanın 
rolunu qiymətləndirməyə işarə edirdi. Heydər Əliyev 
ədəbiyyatdan və ədəbi irsdən məharətlə ümumi mənafe
lər naminə istifadə edir, Azerbaycan xalqının nüfuzunu 
gücləndirir, bununla da Özü ucalırdı. Klassik irsə belə 

münasibəti yalnız fitri istedadlı va istiqlal fikrini özündə 
qoruyan ədəbiyyatı sevən böyük azərbaycansever, dahi 
şəxsiyyət bəsləyə bilərdi.

Heydər Əliyev Azərbaycana qayıtdıqdan sonra mə
zarın köçürülməsi məsələsinə dair müxtəlif adamlarla 
məsləhətləşmələr apardı. Lakin məzarın köçürülməsi 
məqsədəuyğun sayılmadı. Bununla belə, O, İmadəddin 
Nəsiminin yubileyinin keçirilməsi məsələsinin təşəbbüs
çüsü və təşkilatçısı oldu. Nəsiminin yubileyinin keçiril
məsi barədə məsələ Azərbaycan KP MK bürosunun 
1970-ci il 27 mart, 1971-ci il 24 mart, 29 aprel, 23 iyul 
tarixli iclaslarında müzakirə olundu. Bundan sonra 
Heydər Əliyev Sov. İKP MK-ya məktub yazdı. Məktu
bunda Azərbaycan rəhbəri Nəsiminin şeirlərindən misra
ları dörd dəfə ana dilində verir və rus dilinə tərcüməsini 
nümunə gətirərək, xahiş edirdi ki, yubileyin Ümumitti
faq, Ümumdünya miqyasında qeyd edilməsindən ötrü 
Sov. İKP MK SSRİ Nazirlər Sovetinə müvafiq göstəriş
lər versin və yubiley komissiyası yaradılsın. Heydər Əli
yev hətta SSRİ Nazirlər Sovetinin sədri A.N.Kosıginin 
imzası ilə SSRİ Nazirlər Sovetinin qəbul olunacaq qərar 
layihəsini də məktuba əlavə etdi. Heydər Əliyev böyük 
zəhmətlə Moskvadan bu barədə icazə ala bildi.

Yubileyin keçirilməsi ilə bağlı respublikada geniş 
işlər başladıldı. Azərbaycan alimləri, şair və yazıçılan öz 
səylərini birləşdirdilər. Akademik Həmid Araslı və filo
logiya elmləri namizədi Araz Dadaşzadə Azərbaycanın 
Valyuta Fondu hesabına Suriyaya ezam edildilər. Onlar 
Nəsiminin məzarının üstünə gedərək, vəziyyəti öyrəndi- 

Iər və bərpası məsələsini qaldırdılar. Heydər Əliyevin 
səyləri ilə məzar bərpa edildi.

Nəsiminin portretini yaratmaq üçün beynəlxalq mü
sabiqə elan edildi. Heydər Əliyev MK bürosunun 1972- 
ci il 2 fevral, 1973-cü il 13 mart, 28 avqust tarixli iclasla
rında həmin məsələnin müzakirəsini keçirdi. Tədbirlərin 
keçirilməsi üçün hazırlanmış plan bəyənildi. Sentyabr 
ayında Bakıda təntənəli yubiley tədbiri keçirildi. Yubile
yə 29 ölkədən alim və ədəbiyyatçılar təşrif buyurmuşdu
lar. Tədbirdə Heydər Əliyev iştirak etdi. O, xarici qonaq
ları qəbul edərkən, Azərbaycan: klassik və müasir ədə
biyyatı, ədəbiyyatın inkişaf meyilləri haqqında söhbətlər 
apardı. Bu söhbətlər xarici qonaqlarda dərin iz qoymuş
du.

Qeyd etmək lazımdır ki, yubiley tədbirlərinə qədər 
Nəsimi kifayət qədər geniş dairədə tanınmırdı. Orta 
məktəb dərsliklərində Nəsiminin əsərləri verilməmişdi. 
Yubileyin keçirilməsi ilə Nəsimi bütün dünyaya tanıdıl
dı. Əsərləri ingilis və fransız dillərinə tərcümə edildi. 
Bununla da, Heydər Əliyev təkcə Nəsimini deyil, bütün 
Azərbaycanı dünyaya tanıtmaqda ciddi bir addım atmış 
oldu.

Yubiley tədbirlərinin gedişində Nasimi haqqında 
xarici ölkələrin və beynəlxalq təşkilatların mətbuat or
qanlarında bir neçə məqalə çap olundu. YUNESKO-nun 
"Kuryer" jurnalında Nəsimi haqqında məqalə dərc edil
di. Müttəfiq respublikaların mətbuatı da bu hadisəyə bi- 
gənə qalmadı. Məsələn, "Literatumaya Ukraina" qəze
tində Nəsimiyə həsr olunmuş böyük bir məqalə verildi.

Heydər Əliyev Nəsiminin yubileyinin təkcə Bakıda 
deyil, Moskvada da keçirilməsinə nail oldu. Sonrakı il
lərdə Heydər Əliyev Nəsiminin adının əbədiləşdirilməsi 
istiqamətindəki fəaliyyətini davam etdirdi. 1980-ci ilin 
fevral ayında Bakının mərkəzi parklarından birində Nə
siminin abidəsi qoyuldu. Heykəlin açılış mərasimində 
Heydər Əliyev şəxsən iştirak etdi.

Heydər Əliyev Mirzə Fətəli Axundovun irsinin öy
rənilməsi, təbliği və xatirəsinin əbədiləşdirilməsi sahə
sində də geniş fəaliyyət göstərirdi. Azərbaycan KP MK 
Bürosunun 1982-ci il iyul ayının 19-da keçirilən iclasın
da M.F.Axundovun anadan olmasının 170 illiyinin keçi
rilməsi haqqında qərar qəbul edildi. Heydər Əliyevin bi
lavasitə rəhbər təşkilatçılığı altında yubiley tədbirləri ke
çirildi. Tədbirdə Azərbaycan rəhbərinin iştirakı, Sovet 
İttifaqının müxtəlif yerlərindən, 10-a yaxın xarici ölkə
dən gələn qonaqları qəbul etməsi, milli ədəbiyyat, ədə
biyyat xadimləri haqqında söhbətlər aparması ədəbi irsə 
böyük qayğısının və ədəbiyyat problemlərini dərindən 
bilməsinin nümunəsi idi.

Heydər Əliyev Azərbaycanın maarifpərvər şairi 
Mirzə Şəfi Vazehin irsinin öyrənilməsinə və təbliğinə də 
qayğı göstərirdi. 1981-ci ilin iyun ayında Azərbaycan 
KP MK Bürosunun Onun Sədrliyi ilə keçən iclasında 
M.Ş.Vazeh irsinin öyrənilməsi haqqında qərar qəbul 
edildi. Qərardan sonra şairin əsərləri nəşr olundu, yaradı
cılığı haqqında, matbuatda məqalələr dərc edildi, radio 
və televiziyada proqramlar hazırlandı. Vazeh irsinin 
araşdırılması sahəsində elmi-tədqiqat işlərinin aparılma
sı genişlendirildi.

Azərbaycan KP MK Bürosunun 1970-ci il 7 dekabr 
tarixli iclasında Əbdürrəhim bəy Haqverdiyevin anadan 
olmasının 100 illiyinin keçirilməsi haqqında qərar qəbul 
edildi. Qərara uyğun olaraq. Yazıçılar ittifaqı, Mədəniy
yət Nazirliyi və Elmlər Akademiyası Azərbaycanın 
müxtəlif şəhər və rayonlarında elmi, mədəni və bədii 
tədbirlər keçirdilər.

Heydər Əliyev XX əsrin əvvəllərində erməni silahlı 
dəstələrinin azərbaycanlılara qarşı törətdikləri vəhşilik
ləri qələmə alan, Azərbay- can tarixi romanının banisi 
Məmməd Səid Ordubadinin yubileyinin keçirilməsinin 
təşəbbüsçüsü oldu. Azərbaycan KP MK Bürosunun 
1971-ci il 22 oktyabr tarixli iclasında M.S.Ordubadinin 
anadan olmasının 100 illiyi münasibətilə keçiriləcək təd
birlər planı təsdiqləndi. Bu məsələ büronun 1972-ci il 2 
fevral tarixli iclasında da müzakirə olundu. Moskvada 
yubiley tədbirinin keçirilməsi barədə büronun 1972-ci il 
10 iyun tarixli iclasında qərar qəbul edildi. "Həyat yalnız 
öz qələmlərini və fırçalarını böyük tarixi döyüş günlərin
də süngülərlə yanaşı qoya bilən sənətkarları yaşatmış- 
dır"-deyən böyük yazıçı M.S.Ordubadinin yubileyi hə
min ilin noyabr ayında keçirildi. Yubiley tədbiri, eyni za
manda, Moskvada da oldu. Bütün bunlar Azərbaycan 
rəhbərinin ədəbi irsə qayğısının nümunəsi idi.

Sonrakı illərdə də yazıçının yubileyləri qeyd olun
du. 1981-ci ilin aprel ayında M.S.Ordubadinin anadan 
olmasının 110 illiyi keçirildi.

Heydər Əliyevin tapşırığına əsasən, 1971-ci ilin fev
ral ayında böyük Azərbaycan şairi Abdulla Şaiqin ana

dan olmasının 90 illiyi qeyd edildi. Azərbaycan rəhbəri 
A.Şaiqin anadan olmasının 100 illiyinin qeyd edilməsi 
haqqında MK Bürosunun 1981-ci il 10 fevral tarixli icla
sında qəbul edilmiş qərarına imza atdı, əsərlərini çap et
dirdi, elmi konfrans və simpoziumların keçirilməsinə na
il oldu.

Tədqiqatçı və siyasətçi Məmməd Əlizadə Ulu Ön
dər Heydər Əliyevin ədəbiyyat siyasətində folklora mü
nasibətini xüsusi qeyd edərək yazır: "Milli tariximizin 
səhifələrini diqqətlə nəzərdən keçirdikcə bu keyfiyyətlə
rin şahidi oluruq. Qəhrəmanlıq eposumuz olan "Koroğ
lu" da düşüncəmizin yüksəliş dövrünün məhsuludur. Bu 
dastan həm fəlsəfi-estetik, həm də xüsusi əxlaqi dəyərlər 
əsasında epos kimi təşəkkül tapmışdır. Xalq Koroğlunu 
fəlsəfi-siyasi düşüncələri ilə ədalətin və həqiqətin qoru
yucusu olan milli qəhrəman zirvəsinə ucaltmışdı. Xalqın 
yaratdığı bu qəhrəman ancaq zalımların düşmənidir. 
Milli bütövlüyü yaratmaq üçün etdiyi səfərlərindəki əra
zilər genişdir, amma dil, düşüncə, əqidə birdir, əsl həqi
qət budur ki, Koroğlu Qazan xanın əqidə davamçısıdır. 
Qazan xan da müdrik Dədə Qorqudun hikmətli nəsihət
lərini və öyüdlərini yerinə yetirir. Qalın Oğuz elinə kəc 
baxanlarla mübarizədən çəkinmir. Onun da inamı bütöv 
ərazini, həm də bütöv Oğuz dövlətini yaşatmaq olmuş
dur.

Bele misallar milli tariximizdən soraq verən salna
mələrimizdə yetərincədir. Sərkərdələrimizin siyasi ba
xışlarını bu salnamələrimizdən məharətlə dərk edən 
Heydər Əliye özünün siyasi düşüncələrini milli tarixi

mizdə sərkərdəlik etmiş şəxsiyyətlərimizin siyasi fəaliy
yətləri hesabına zənginləşdirmişdir. Üzünü siyasi cəhət
dən yetkin bir şəxsiyyət zirvəsinə yüksəltməyi buna əsa
sən bacarmışdır".

Akademik İsa Həbibbəyli Sovet dövründə Ulu Ön
dər Heydər Əliyevin müasir ədəbiyyata və yazıçılara 
qayğısı haqqında yazır: "Müşahidələr və təhlillər göstə
rir ki, Sovet hakimiyyəti illərində Heydər Əliyevin bu is
tiqamətdə apardığı ardıcıl və düşünülmüş siyasəti özü
nün ilkin bəhrələrini vermişdir.

Vahid Ömərov 
fəlsəfə üzrə fəlsəfə doktoru 

“Səs" qəzeti, S.15 
7.11. 2017

Yazıçıların böyük dostu

Azərbaycan xalqının əbədiyaşar lideri Heydər Əli
yevin vətənimiz və xalqımız qarşısında misilsiz xidmət
ləri danılmazdır. Hər il xalqımız allı-güllü may ayında 
böyük rəhbərin ad gününü qeyd edir. Dünya şöhrətli si
yasi xadim olan Heydər Əliyevin dövlətçilik siyasəti və 
vətəndaşlıq ideologiyası bu günün, sabahın əbədi yol- 
göstərənidir. Artıq hamıya yaxşı məlumdur ki, görkəmli 
dövlət xadimi, siyasət ustadı; yaradıcı adamların bəstə
karların, rəssamların, heykəltəraşların, yazıçıların böyük 
dostu, əvazolunmaz qayğıkeşi olmuşdur. Elə bu gün də 
qədirbilən yazıçılar ordusu Heydər Əliyevin Süleyman 
Rüstəmin, Rəsul Rzanın, Süleyman Rəhimovun sinəsinə 
öz əlləri ilə qızıl ulduz nişanını taxaraq onları qəhrəman 
adlandırmasını ehtiramla, qürurla xatırlayırlar. Yazıçılar 
da heç zaman bu böyük şəxsiyyətin qayğısının qarşısın
da borclu qalmamış, böyük rəhbərin ölkəmiz, vətənimiz 
qarşısındakı nəhəng xidmətlərini ilhamla, vəsf etmişlər. 
Azərbaycan Respublikası ikinci dəfə öz müstəqilliyinə 
qovuşandan sonra da yazıçılar Heydər Əliyev dühasının 
tərənnümündə, onun müstəqillik ideyasının, Azərbayca
nın böyük inkişaf strategiyasının rəhbərin ideyalarından 
qaynaqlanmasını bədii, publisist əsərlərində həmişə tə
rənnüm etmişlər. Xalq şairi Xəlil Rza Ulutürk, xalq yazı
çısı Anar, xalq şairi Fikrət Qoca, Qabil, xalq yazıçısı, ic
timai xadim Elçin, şair-publisist Hidayət, akademik Ni
zami Cəfərov va bir çox başqalarının yaratdığı siyasi cə
hətdən dərin mahiyyat kəsb edan əsərlər Heydər Əliye
vin parlaq xatirəsinə həsr olunmuşdur.

Böyük rəhbərin ideologiyasına Azərbaycan xalqının 
mədəni-ədəbi irsinin, milli-mənəvi dəyərlərinin qorun
ması, eləcə də ümumbəşəri dəyərlərə inteqrasiya etməsi 
doğma dilin, milli özünüdərkin, vətənpərvərliyin, milli 
qürur hissinin, bütün bunlarla bərabər intellektual poten
sialın zənginləşməsi, inkişaf etməsi daxildir. Rəhbərin 
dövlətçilik fəaliyyətində siyasi təhlükəsizlik Azərbaycan 
Respublikası milli inkişaf siyasətinin formalaşması, osus 
istiqamətləri və xarakterik xüsusiyyətləri müstəqilliyi
mizdən bəhrələnib gələn milli inkişaf və dövlət qurucu
luğu prosesi ilə bilavasitə bağlı vacib məsələ kimi qiy
mətləndirilirdi. Ümummilli lider Heydər Əliyev müstə
qillik tariximizin yaradılmasında, siyasi inkişafında və 
inkişafımızın siyasətində möhtəşəm ideologiya yarat
mışdır. Siyasi tədqiqatçıların fikrincə, siyasi inkişafa na
il olmaq üçün siyasi hərəkətlərıi sürəti, tələbat və maraq
ları əsas götürülür. Siyasi subyektlər siyasi inkişaf zama
nı bir-birinin münasibətlərində, vəzifə öhdəlikləri və sə
lahiyyətləri ilə tənzimlənir və müəyyənləşdirilir. Bu mü
nasibətlərin çərçivəsi, tərzi-həqqi bu öhdəliklərin müəy
yən olunması ilə inkişaf edir və siyasi subyektlərdən tə
ləb olunur ki, öz vəzifə və üzərinə düşən tapşırıqları ope
rativ şəkildə icra etsinlər və qısa zaman ərzində çoxlu 
sayda siyasi gedişlərlə siyasi inkişafa nail olsunlar. Bəli, 
bütün bunlar böyük rəhbərin fəaliyyət proqramının əsa
sını təşkil edirdi. Ümumiyyətlə, siyasi inkişaf prosesləri 
əsasən çeviklik, fəalliq və bir də məkan, zaman çərçi
vəsində bir növ bütövləşir, struktur mahiyyəti ilə yeni 
məzmun və forma yaradır, bundan da uğurlu səbəb və 
nəticə əldə edilir. Müstəqil Azərbaycanın bu sahədə qa

zandığı ilk nailiyyətlər məhz ümummilli lider Heydər 
Əliyevin hakimiyyəti dövrünə təsadüf edir. Həmin za
man üçün millətin vahid milli-siyasi ideyasının va möh
kəm iradəsinin fəal daşıyıcısı rolunu özündə əks etdirən 
insanları səfərbər edərək bir məqsəd, bir amal uğrunda 
birləşdirmək qabiliyyətini həyata keçirmək ümummilli 
liderimizin həmişəyaşar qələbəsi idi. Həm də ilkin uğur
lu mərhələsi! Azərbaycanın milli-mənəvi, mədəni inki
şaf mərhələsini qarşıda ilk ilıq, isti ictimai-siyasi şəfəqlə
rinin dan üzü kimi yarandığı həmin vaxtda-1994-1995- 
ci illərdə sosial-iqtisadi və mədəni-mənəvi inkişafın güc
lü təməlləri qoyuldu. Daxili və xarici siyasətinin aydın 
məqsədi və ümdə vəzifələri, bundan başqa, prinsip və 
xüsusiyyətlərinin əsas aparıcı istiqamətləri və prioritetlə
ri aydın şəkildə müəyyan edildi. Müstəqil Azərbaycan 
dövlətinin siyasi inkişafı təşəkkül tapdığı dövrdən inki
şafın siyasəti ədəbi-bədii, tarixi dəyərlərlə paralel inkişaf 
konsepsiyasına doğru irəliləməyə başladı. Heydər Əliye
vin milli inkişaf siyasətinin və siyasi inkişafa söykənən 
sinergetik konsepsiyasının xarakterik əlamətlərindən әп 
başlıcası onun milli resurslara, maddi və mədəni sərvət
lərə ölkənin, həm də ümumi iqtisadi inkişafına yönəlt
mək praktikası idi. Bu milli-mənəvi inkişaf siyasətinin 
əsasında siyasi inkişaf proseslərinə qol-qanad verən fə
aliyyət proqramı, habelə, məkan və zaman, struktur, ma
hiyyət və təzahür, məzmun, forma, nəhayət, ədəbi- 
mənəvi dəyərlərdə də öz nəticəsini verdi. Məlumdur ki, 
siyasi inkişaf başqa sahələr üzrə inkişaf vəziyyətlərindən 
meydana gələn, ümumiyyətlə, hərtərəfli təsirə malikdir. 
Siyasi-mənəvi inkişaf həm də təbii şəkildə dövlət haki

miyyətinin güclənməsinə əsaslı zəmin yaradır, əsasən 
həm daxildə, həm də beynəlxalq münasibətlərdə öz inki
şafını genişləndirir və həyat elementlərinə çevirir. Res
publikamızda əldə edilən qarşılıqlı siyasi proseslərdən 
gələn bu siyasi vəziyyət iqtisadi və milli-mənəvi inkişa
fın təməl daşlarına çevrilmiş, tərəqqi ölkənin bütün 
strukturlarında özünü göstərmişdir.

Ümummilli liderin çoxmillətli dövlətimizdə və 
onun ərazisində yaşayan millətlər, xalqlara, tayfalara 
münasibətini tənzimləyən milli siyasətində vətənimizin 
və ərazimizin bütövlüyü, toxunulmazlığı həmişə birinci 
yerlərdən birini tuturdu. Məlumdur ki, Heydər Əliyevin 
bu siyasəti bütün insan birliklərinin həyatının təkamül 
yolu ilə inkişafını, onlara bərabər şəraitin yaradılmasını 
və ən əsası da millətlərarası problemlərin demokratik 
sülh yolu ilə həlli mexanizmlərinin formalaşmasından 
irəli gəlirdi. Və həm də bu milli siyasətdə Azərbaycanın 
dövlət müstəqilliyinin, suverenliyinin, ərazi bütövlüyü
nün, konstitusiya quruluşunun, xalqın və ölkənin milli 
maraqlarının, asasən də, insanın, cəmiyyətin və mənafe
lərin daxili və xarici təhdidlərindən qorunmasının təmin 
edilməsində milli təhlükəsizlik prinsipləri irəli çəkilirdi. 
Siyasi inkişaf proseslərində milli təhlükəsizliyin obyekt
ləri əsasən insan, vətən və onların hüquq və azadlıqları 
demokratik cəmiyyətin isə maddi və mənəvi dəyərləri, 
dövlətin isə müstəqilliyi, suverenliyi, konstitusiya quru
luşu və ərazi bütövlüyü həmişə fəal gündəmdə idi. Belə
liklə, siyasi hərəkətləri, siyasi fəaliyyəti ümumi və kon
kret vəziyyətlərə ayırmaq, habelə, siyasi fəaliyyətin təş

kil edilməsi, eləcə də, dövlət hakimiyyəti təchizatlarının 
ümdə siyasəti, həm də ümumi fəaliyyəti əslində ümumi 
siyasi hərəkat fəaliyyət kimi önə çəkilir. Əslində, ümumi 
siyasi fəaliyyətinin tərkibi, eləcə də, tadqiqi siyasi dairə
lərin, ictimai və siyasi obyektlərin, konkret hadisələrin, 
faktların obyektlərindən onların sahələrindən qaynaq
landığı məlumdur. Və buradan belə bir məntiqi nəticəyə 
gəlmək olar ki, konkret siyasi hadisələrin obyekt və sub
yektlərin siyasi fəaliyyət vəziyyətində olaraq ümumi si
yasi fəaliyyətləri formalaşdırır, dövlətin ümumi siyasi 
qanunvericilik siyasətilə ayrı-ayrı sahələrdə hüquq nor
malarının təşəkkülünü zəruriləşdirir. Məhz bu baxımdan 
siyasi inkişaf və inkişafın siyasəti fəaliyyət tərkibinə və 
istiqamətlərə görə konkret tərkib və ideyalar toplusun
dan ibarətdir. Heydər Əliyev məhz bu sahədə və o za- 
mankı mövcud şəraitdə etnik mənsubiyyəti xüsusi qa
bartmaqdan birləşdirici azərbaycançılıq ideyasının - 
ümumvətəndaşlıq, Azərbaycana mənsubluq, başlıcası 
isə vətənə bağlılıq, doğma dilə və doğma mədəniyyətə 
məhəbbətin dövlətin sevinci va kədəri, milli-mənəvi də
yərləri ilə yaşamaq konsepsiyasında milli inkişaf siyasə
timizin yenilməz ideoloji dayaqlarını ortaya qoydu. Bu 
mənada beynəlxalq dünyada baş verən hadisələr müasir 
aləmin hərəkətda olan siyasəti qloballaşan transmillilə- 
şən dünyanın inkişaf və tərəqqi meyilləri əsas tutulurdu. 
Heydər Əliyev əsasən bu müasir, həm də tarixi reallıqları 
araşdıraraq həm azərbaycançılıq ideologiyasını ümum
bəşəri dəyərlər səviyyəsindo inkişaf etdirir, həm də milli 
dövlət quruculuğu sahəsində xarici təsirləri də milli ide
ologiya fıltirindən keçirməklə gündəmə gətirirdi. Məhz 

Heydər Əliyev azərbaycançılıq ideologiyası etnogenez- 
min personalist konsepsiyasının siyasi üfıiqlərində pər
vazlanaraq müstəqim mənada yeni Azərbaycan cəmiy
yətinə ziyalılıq və siyasi kübarlılıq gətirdi. Etnogenezli- 
уә böyük şəxsiyyətin Heydər Əliyevin personalizm 
mövqeyindən nəzər salması bu cərəyanın Azərbaycan si- 
yasətşünaslıq elmində özünə möhkəm mövqe və daimi 
tədqiq ediləcək bir elmi mənbə kimi yer tutmasına mün
bit şərait yaratdı. Siyasi tədqiqatçılar haqlı olaraq qeyd 
edirlər ki, Heydər Əliyev azərbaycançılıq ideologiyasını 
gündəmə gətirərək reallaşdırdı və ölkəmizin siyasi inki
şaf mərhələsində yeni siyasi fəlsəfənin ilk bünövrəsini 
qurdu. Yeniləşən siyasi inkişaf şəraitində siyasi fəallığı 
zəruriləşdirən və şərtləndirən əsas amilləri Azərbaycan 
xalqı və azarbaycanlı anlayışlarını qüdrətləndirdi, xalqı
mızın heç bir xalqa əlavə olmadığını, özü-özlüyündə bü
töv bir xalq olduğunu, ən əsası isə dilinin müstəqilliyinin 
heç bir xalqın dilinə şivə olmadığını bir daha gerçəkləş
dirdi! Millət və dövlət anlayışları möhkəmləndi. Heydər 
Əliyev daxili siyasətində vatandaşların vahid amal və məq
səd ətrafında birləşdirilməsi istiqamətində addımlarını et
nik-milli müstəvidən dövlətçilik və vətənpərvərlik müstə
visinə ustalıqla və mükəmməl formada keçirərək respubli
kanın əsas vətəndaşları olan türk kökənli çoxluqla digər 
milli azlıqların, etnik qrupların birliyinə nail ola bildi.

Ümummilli lider hakimiyyətdə olduğu on il ərzində 
həyata keçirdiyi xarici ölkələrə çoxsaylı həm rəsmi, həm də 
qeyri-rəsmi görüşlərdə başlıca olaraq aşağıda qeyd etdiyi
miz məqsədləri əsas iş fəaliyyəti kimi həyata keçirib. Səfər 
etdiyi ölkələrin dövlət başçıları ilə şəxsi əlaqələr yaradır, 

hər iki ölkə arasında siyasi, iqtisadi və mədəni əlaqələrin 
inkişafına nail olur, əsasən ölkələr və xalqlar arasında meh
riban dostluq münasibətlərinin formalaşmasına normativ 
hüquqi bazarın yaranmasına, ən önəmlisi isə məqsədli 
müxtəlif diplomatik sənədlərin imzalanmasına nail olurdu. 
Və çox zaman əlaqələrin inkişafına vo formalaşmasına ma
ne ola biləcək maneələri aradan qaldırır, rəsmi səfərlərdə 
olduğu ölkələrin ictimaiyyətinə dolğun və obyektiv məlu
mat verərək Ermənistanın ölkəmizə hərbi tocavüzünü və 
onların işğalçılıq məqsəd və niyyətlərini ifşa edirdi. Heydər 
Əliyevin diplomatik məharəti görkəmli şəxsiyyətin rəsmi 
və qeyri-rəsmi görüşlərdə yüksək səviyyədə gördüyü işlər 
və onun möhtəşəm nitq qabiliyyəti danışıq zamanı məntiqi 
ardıcıllıqla təmkin və insanları ələ almaq məharətilə etdiyi 
danışıqlar həmişə hamının diqqət mərkəzində olub. Haki
miyyətdə olduğu illər ərzində rəhbərin yazıçılarla olan çox
saylı görüşlərin də əsasən, Heydər Əliyev milli-mənəvi və
təndaşlıq birliyini hərtərəfli inkişaf etmiş iradəli və əzmkar 
idealı çox bacarıqla va ustalıqla ümumazarbaycançılıq ide
yası ilə başlayaraq həmişə vahid amala doğru yönəltməyi 
bacarırdı. Və həmişə tövsiyə edirdi ki, yazıçılar bu hadisə
lərin önündə getməli, vətənin, xalqın müstəqilliyi və birliyi 
haqqında məzmunca dolğun, ideyaca dərin mahiyyət kasb 
edən əsərlər yazmalıdırlar.

Tahir Taisoğlu
Şair, publisist, 

siyasi elmlər üzrə fəlsəfə doktoru, 
"Ədəbiyyat qəzeti”, 

S.3
06.05.2017

Heydər Əliyev və Azərbaycan ədəbiyyatı

Heydər Əliyev Azərbaycan ədəbiyyatının qabaqcıl 
ictimai fikrinin mühafizəçisi kimi Azərbaycan ədəbiyya
tı tarixində şərəfli bir səhifə açmışdı.

Heydər Əliyev Azərbaycan ədəbiyyatının qabaqcıl 
ictimai fikrinin mühafizəçisi kimi Azərbaycan ədəbiyya
tı tarixində şərəfli bir səhifə açmışdı.

Heydər Əliyev Azərbaycan tarixinin yetişdirdiyi ən 
nadir simalardan biri, Türk dünyası və bəşəri sivil dün
yanın qüdrətli, heyrət və möcüzə təsiri bağışlayan, qeyri- 
adi şəxsiyyətidir. Yaradan ona hər bir üstünlüyü ərmə
ğan etmişdi. Yaraşıqlı boy-buxun, təbəssüm və dahilik 
sintez edən sima, parlaq natiqlik məharəti, Tanrı fövqün- 
də duran siyasi iradə, insanların qəlbinə yol tapmaq ba
carığı, fövqəlbəşəri bir insan kimi demokratiyanın uca 
pillələrini kəşf edən, inkişafı ilə dünyanı heyrətfə qoyan 
Azərbaycanın lider oğlu! Azərbaycanın dünyaya, bəşə
riyyətə bəxş etdiyi dahi şəxsiyyət! Onun Azərbaycana, 
xalqına, torpağına olan böyük sevgisi insanların qəlbin
də sevgi, məhəbbət doğururdu. O sevildi - dahi rəhbər 
kimi, baba kimi, ata kimi, qardaş kimi, oğul kimi, ağıl 
kimi. Bu sevgi göy üzündən gələn nura döndü, Azərbay
can adlanan qürura döndü. Asıldı Azərbaycanın başı üs
tündən, çıraq kimi işıqlandırdı yolumuzu.

Azərbaycan ədəbiyyatının inkişafı ilə əlaqədar gör
düyü işlər, böyük işlər, heç nə ilə müqayisə olunmayan 
fədakarlıq Azərbaycan ədəbiyyatı tarixinin yaddaşına si
linməz izlərlə həkk olunmuşdu.

XX əsr Azərbaycan ədəbiyyatının parlaq səhifələri
nin bir dövrü ümummilli lider Heydər Əliyevin adı ilə 
bağlıdır.

Cəmiyyətin aparıcı ideologiyasını təmsil edən ədə
biyyatın insanlar üçün gələciyin yolunu işıqlandıran bir 
məktəb olduğunu məruzə və çıxışlarında dönə-dönə izah 
edən ulu öndər “Şübhəsiz ki, insanlara şeir qədər, ədə
biyyat qədər, mədəniyyət nümunələri qədər güclü təsir 
edən, yəni insanlığın mənəviyyatına, əxlaqına, tərbiyəsi
nə, fikirlərin formalaşmasına bu qədər güclü təsir göstə
rən başqa bir vasitə yoxdur”, - deməklə ədəbiyyatın milli 
mentalitetin formalaşmasında mühüm rolunu izah etmiş
dir.

Heydər Əliyev Azərbaycan ədəbiyyatına dair çox 
dərin, təfəkkürün dərin qatlarından keçə bilən elə fikir
lər, elə dahiyanə təhlillər söyləmişdir ki, bəlkə bu fikirlə
ri olduğu kimi ifadə etmək, izah etmək üçün söz tapmaq 
bizim qüvvəmiz xaricindədir.

Heydər Əliyev “Hüseyn Cavidin adı və irsi yaşaya
caqdır”, “Sevil” operası yaşayır və yaşayacaqdır”, “Dün
ya korifeylərinin öncülü”, “Azərbaycan milli mətbuatı
nın yaranmasının 125 ili”, “Kitabi-Dədə Qorqud” dasta
nının 1300 illik yubileyi şərəfinə”, “Nəriman Nərimano
vun abidəsinin açılışı”, “Yeni binada ilk tamaşa - O ol
masın, bu olsun”, “Görkəmli sənətkarın yubileyi” məru
zə və çıxışlarında, xalq kütləsi ilə görüşlərindəki çıxışla
rında insanı heyrətə gətirən cümlələr öz əksini tapmışdır.

Heydər Əliyev hakimiyyətinin həm birinci dövrü 
(1969-1983), həm də ikinci dövrü (1993-2003) Azərbay

canın ictimai həyatının bütün sahələrində olduğu kimi, 
Azərbaycan ədəbiyyatının da dünyada daha ünlü, daha 
bəşəri tanınması və qəbul olunması dövrüdür.

Bu illərdə Bakının görkəmli yerlərində Mikayıl 
Müşfiq, Hüseyn Cavid, Füzuli, Nəsimi, Cəfər Cabbarlı 
kimi yazarların heykəlləri qoyulmuş, Məhəmməd Füzu
linin 500 illiyi, Dədə Qorqudun 1300 illiyi təkcə Azər
baycanda deyil, dünyanın bir çox ölkələrində tədqiq və 
təbliğ olunmuşdur.

Xalqımızın mənəvi zənginləşməsində böyük xidmə
ti olan yazıçı və şairlərimiz - Süleyman Rüstəm, Süley
man Rəhimov, Mirzə İbrahimov, Bəxtiyar Vahabzadə, 
Rəsul Rza, Nigar Rəfıbəyli, Mirvarid Dilbazi, Məmməd 
Araz, Xəlil Rza Ulutürk, Nəriman. Həsənzadə, Cabir 
Novruz və başqaları ən yüksək adlara və dövlət mükafat
larına layiq görülmüşdür.

Ulu öndərimizin “Yazıçıya, alimə, şairə, bəstəkara, 
rəssama mənəvi hörmət indi də var. Şəxsən məndə onla
ra qarşı belə hörmət həmişə olmuşdur və ömrümün axırı- 
nadək də belə qalacaqdır”, - deməsi ədəbi şəxsiyyətlərin 
yaradıcılığına, onların tarixi mövqeyinə obyektiv qiymət 
verir. Onun Bəxtiyar Vahabzadənin “Özümüzü kəsən qı
lınc” və “Hara gedir bu dünya” əsərləri haqqındakı dü
şüncələri bu baxımdan çox qiymətlidir.

Azərbaycan ziyalısını, görkəmli ədəbiyyat xadimlə
rini Sovet İttifaqının sərt rejimi dövründə də bir çox 
məhrumiyyətlərdən qorumağı bacaran Heydər Əliyev 
özü bir neçə faktı cəmiyyətə açıqlayır: “60-70-ci illərdə 
Azərbaycanda dissident axtarsaydıq, onlar çox idi. Ən 

böyük dissident Bəxtiyar Vahabzadə idi. Təhlükəsizlik 
Nazirliyində işləyəndə mən onu qorumağı bacardım. Xə
lil Rza Ulutürk də ən böyük dissident idi. Ancaq biz on
ları qoruyub saxladıq”.

Azərbaycanın ən böyük oğlu, ən böyük azərbaycanlı 
Heydər Əliyevin ruhu əbədiyyətə qovuşsa da, ruhu və 
bütünlüklə fəaliyyəti Azərbaycan adı ilə bağlanmış o bö
yük insanın artıq 1950-1960-cı illərdən başlayaraq res
publikanın ədəbi-mədəni həyatı, o cümlədən ədəbi mü
hitin formalaşması və inkişafında həlledici təsiri tarixi 
faktdır, on illərlə burada real milli-mənəvi, atmosferin 
yaranmasındakı rolu danılmazdır.

Azərbaycan Yazıçılar Birliyinin fəxri üzvü Heydər 
Əlirza oğlu Əliyevin dünyasını dəyişməsi ilə əlaqədar 
Azərbaycan Yazıçılar Birliyində qoyulmuş xatirə kita
bında yazarlarımızın böyük məhəbbət və sevgi ilə yazıl
mış ürək sözləri insana istər-istəməz qürur hissi ilə bə
lənmiş bir kövrəklik gətirir. Düşünürsən ki, doğrudan da 
Onun iç dünyası ilə çöl dünyası bir-birini tarazlayıb, 
vəhdət təşkil edərək bütöv xarakterə çevrilib. Bu bütöv 
xarakter onu bəşəriləşdirib, onu qeyri-adi təhtəlşüura 
malik elə insana çevirib ki, bu təkrarsız insanın təcəssü
münə həsr edilmiş çoxsaylı yazılar, xatirələr, filmlər nə 
qədər olsa da, yenə, dönə-dönə yazılacaq. Yenə də onun 
məziyyətləri haqqında deyilmiş sözlər, fikirlər qalacaq. 
Dünya durduqca o yaşayacaq, Dünya oğluna, Dünya ba
lasına çevrilib bəşəriyyət tarixində, bəşəri hadisə kimi, 
Heydər Əliyev adlı planet olacaq, Azərbaycan Torpağı
nın başı üstə əbədi məşələ dönərək işıq, nur paylayacaq.

Bilirəm ki, nə desəm, nə yazsam da, Heydər Əliyev 
adlı dünyanın bir damlasını da tədqid edə bilməmişəm.

Onu olduğu kimi görmək, olduğu kimi təsvir etmək, 
onun ömür yolunu tədqiq etmək elə dərinliyə aparır ki, 
dünyalıqdan çıxıb kainata üz tutursan. Yenə də istədiyin 
kimi uça bilmirsən, istər-istəməz bu duyğularla deyirsən 
ki, “bağışla məni, ey Heydər Əliyev dünyası, ey Heydər 
Əliyev kainatı, ey Heydər Əliyev qalaktikası, mən ki
məm ki, səndən yaza biləm”. Elə bu hisslərin təsiri ilə 
yazdığım bu şeiri sənin ruhuna ərməğan edirəm.

ULU HEYDƏRİN MƏZARI ÖNÜNDƏ

Gəlmişəm, Ulu Heydər gəlmişəm, 
Bu gəlişi

Dərdimə rəvac, 
Qəlbimə əlac bilmişəm.

Gəlmişəm, 
gəlmişəm məzarın önünə, 

baş əyirəm dönə-dönə.
Elə kövrək, elə giley olmuşam, 
Dolmuşam, yaman dolmuşam.

Dərdləşməyə, 
dərd anlayan kimim yoxdur.

Ürəyim kaman telidir, 
Qəm mizrabımı çəkmək üçün 

Simim yoxdur.
Gəlmişəm məzarın üstünə, 

Alovlana bilmirəm,

Boğuluram öz tüstümə.
Hönkürtümü cilovlayıb yığammıram.

Hıçqırığı boğammıram, 
Təpə ollam, dağ olmuram. 

Zorla elə, 
Hönkürtümü qovub çölə. 
Gizlədirəm göz yaşımı, 

kipriklərin arasında, 
ürəyimin yarasında.

Ulu Heydər! 
Kədərimin ahından utanıram, 

Mən sənin ruhundan utanıram. 
Yalvarıram 

göstər mənə çətinliklərdən 
keçmək üçün, 

“Dözüm” adlı yolu, Heydər! 
Göstər sağı, solu, Heydər! 

Haqq deyilən yolu, Heydər! 
Elə heyrət, elə qüdrət, elə qüvvət timsalısan. 

Göydən gələn elçilərtək, 
Peyğəmbərlər misalısan. 

Hərdən ağlım baş açmayır, 
Sənə ölüm yaraşmayır. 
Bu fikirdən darılıram.

Hər an səni sağ bilirəm. 
Gen dünyaya sığammıram, 

dar oluram.
Haqsızlığın qamçısıyla, 
Dönə-dönə vuruluram.

Ölümünü qovalayıb 
sənin yerinə ölürəm.

Günahımı anlamıram,
Günahımdan asılıram.
Xəcalətli səs oluram.

Çarmıxdayam İsa kimi,
Vəhylə dolu Musa kimi.

Anlamayan nə anlayar axı məni?
Axtarıram, Ulu Heydər, 

hər an səni!
Axtarıram dayaq kimi, 

Qaranlıqda yol göstərən mayak kimi. 
Üz tutmuşam dərd anlayan məzarına,

Bilirəm ki, ruhun ilə,
Ruh verəcən yazarına.

Xəzangül Hüseynova (Xəzangül)
Azərbaycan Yazıçılar Birliyinin

Gəncə Bölməsinin sədri 
Trend, news, agency.

10.05.2017

Böyük ədəbiyyat siyasəti və müasirlik

Tarix boyu böyük ədəbiyyat həmişə dünyanın qüd
rətli dövlət xadimlərinin həyatında və siyasi fəaliyyətin
də mühüm yer tutmuşdur. Görkəmli dövlət xadimi 
Heydər Əliyevin taleyində və siyasi fəaliyyətində ədə
biyyat faktorunun yeri, rolu və imkanları çox geniş miq
yasları əhatə etmişdir. Hər şeydən əvvəl, onu qeyd etmək 
lazımdır ki, Heydər Əliyev dünyada geniş və sistemli 
ədəbiyyat biliyinə malik olan nadir dövlət xadimlərin- 
dəndir. Hələ gənclik illərindən etibarən qeyri-adi mütaliə 
qabiliyyəti ilə fərqlənən, hətta cavan yaşlarında tamaşa
larda peşəkar teatr xadimləri ilə yanaşı cəsarətlə səhnəyə 
çıxan Heydər Əliyevin dünyabaxışının formalaşmasında 
ədəbiyyat amili xüsusi yer tutmuşdur. Müasirləri onun 
“Vaqif’ pyesində, “Qaralar ölkəsində” adlı dram əsərlə
rində əsas rolları ifa etdiyini xatırlayırlar. Hətta Heydər 
Əliyevin teatr həvəskarı olmasına dair nadir fotoşəkillər 
də görkəmli dövlət xadiminin Naxçıvan şəhərindəki mu
zeyində qorunub saxlanmaqdadır. Bütün bunlarla bəra
bər, bu tarixi şəxsiyyət bədii ədəbiyyatın şəxsi taleyində
ki böyük rolunu özü də nəzərə çarpdırmışdır. O, 1997-ci 
ildə, müstəqillik dövründə keçirilən Azərbaycan yazıçı
larının onuncu qurultayındakı nitqində bu gerçəkliyi aşa
ğıdakı kimi etiraf etmişdir: “Şəxsən mən ədəbiyyatı çox 
sevən adamam və gənc vaxtlarımdan, hətta uşaqlıqdan, 
məktəbdə ilk ədəbiyyat nümunələrini oxuyandan ədə
biyyatı sevmişəm... Mənim bir insan kimi formalaşma
ğımda, təhsilimdə, əxlaqımda, mənəviyyatımda ədəbiy-

yatın, mədəniyyətin çox böyük rolu olmuşdur. Mən orta 
məktəbdə oxuyarkən Azərbaycan şairlərinin, yazıçıları
nın bütün əsərlərini sevə-sevə oxumuşdum... O illərdə, o 
uşaqlıq və gənclik illərində onlar mənə o qədər təsir edib 
ki, mən onları unutmamışam. Bu, “oxumuşam, unutma
mışam” sözləri sadəcə bir fikir deyil. Yəni onlar mənə 
təsir edib, mən onlardan bəhrələnmişəm, mənəvi qida al
mışam”.

Əlbəttə, görkəmli dövlət xadimi Heydər Əliyevin də 
xüsusi rəğbət bəslədiyi yazıçı və şairlər, ayrıca fərqlən
dirdiyi, üstünlük verdiyi bədii əsərlər olmuşdur. Bu mə
qamda dövlət xadimliyi çərçivəsində onun şəxsi ədəbi 
zövqü və maraqlan da ifadə olunur. Böyük siyasi xadim 
dram əsərləri içərisində Cəlil Məmmədquluzadənin 
“Ölülər” tragikomediyasına, şairlərdən xalq şairi Səməd 
Vurğunun “Azərbaycan”ma, poema baxımından Mə- 
həmmədhüseyn Şəhriyarın “Heydərbabaya salam” po
emasına, milli mətbuat sarıdan “Molla Nəsrəddin” jurna
lına, opera üzrə Üzeyir Hacıbəyovun “Koroğlu”suna, 
mənzum faciələrdən Hüseyn Cavidin “İblis” əsərinə- 
xüsusi önəm verdiyini və ədəbi nümunələri xüsusilə 
fərqləndirdiyini nəzərə çarpdırmışdır. Hətta belə mə
qamlarda da Heydər Əliyevin bədii ədəbiyyata münasi
bətdə şəxsi maraqları ilə dövlətçilik düşüncəsinin üst- 
üstə düşdüyü, birbirini tamamladığı aşkar müşahidə olu
nur.

Bütövlükdə isə Heydər Əliyev ədəbiyyata xalqın 
milli-tarixi varlığının, mənəviyyatının üzvi tərkib hissəsi 
kimi baxmış, mənsub olduğu xalqı ədəbiyyatı ilə bir yer

də bütöv bir tamın ayrılmaz hissəsi kimi dəyərləndirmiş
dir. Yəni Heydər Əliyevin ədəbiyyat sevgisi Vətən və 
xalq sevgisinin əsas göstəricilərindən, zəruri amillərin
dən birini təşkil edir. Görkəmli dövlət xadimi hələ 1972- 
ci ildə Azərbaycan yazıçılarının beşinci qurultayındakı 
tarixi nitqində məsələnin bu cəhətini ön mövqeyə çəkə
rək demişdi: “Azərbaycan ədəbiyyatı həmişə öz xalqının 
həyatının ön sıralarında irəliləmişdir. Bu ədəbiyyat xal
qımızın qəhrəmanlıq tarixini ədəbiləşdirib bizə çatdır
mış, bizim qarşımızda bütün əzəməti ilə açmışdır”.

Ədəbiyyata xalqın taleyinin və tarixi yaddaşının 
əks-sədası kimi baxan Heydər Əliyev bədii düşüncədə 
tarixilik, millilik və müasirlik prinsiplərinə xüsusi dəyər 
vermişdir. Millilik, tarixilik və müasirlik Heydər Əliye
vin dövlətçilik təlimində ədəbiyyat siyasətinin əsasını 
təşkil edir. Bu prinsiplər qüdrətli dövlət xadiminin siyasi 
fəaliyyətinin də təməl şərtlərindəndir. Həmin prinsiplər 
Heydər Əliyevin dövlətçilik təlimində və ədəbiyyat siya
sətində yanaşı mövcud olan amillər deyildir. Əksinə, 
qeyd olunan istiqamətlər Heydər Əliyev təlimində döv
lətçilik fəaliyyəti ilə ədəbiyyat işinin vəhdətində, üzvi 
sintezində tam məna tapa bilir. Görkəmli dövlət xadimi 
dövlətçilik fəaliyyəti prosesində millilik amilini, tarixi
lik anlayışını və müasirlik prinsipini ardıcıl olaraq həya
ta keçirmək yollarındakı mübarizəsində ədəbiyyatda də
rin iz salmış, köklü ənənələrə malik olan həmin amillər
dən yerli-yerində, əsaslı şəkildə faydalanmaqla özünün 
ali məqsədinə nail olmağa çalışmışdır. Bu yüksək ali qa
yə isə hələ sovet rejimi çərçivəsində olsa belə, Azərbay

canda möhkəm milli əsaslara malik olan, davamlı tarixi 
ənənələri qoruyub saxlayan və müasir inkişafın önündə 
gedən dövlət hakimiyyətini formalaşdırmaqdan ibarət 
olmuşdur. Müşahidələr və təhlillər göstərir ki, sovet ha
kimiyyəti illərində Heydər Əliyevin bu istiqamətdə apar
dığı ardıcıl və düşünülmüş siyasəti özünün ilkin böyük 
bəhrələrini vermişdir. Belə ki, Azərbaycan yazıçılarının, 
xüsusən böyük demokrat Cəlil Məmmədquluzadənin, 
xalq şairləri Rəsul Rza, Bəxtiyar Vahabzadə, Xəlil Rza, 
Məmməd Araz, bir qədər sonra Sabir Rüstəmxanlı kimi 
sənətkarların ana dili uğrunda apardıqları milli mücadi- 
ləyə dövlət səviyyəsində müəyyən üsullarla meydan 
açılmış və bu, nəticə etibarilə xalq arasında və Mərkəzi 
hökumətdə Azərbaycan dilinin dövlət dili səviyyəsinə 
qaldırılması üçün ictimai rəyi hazırlamışdır. Cəmiyyətdə 
gedən həmin prosesləri zaman-zaman Mərkəzi hökumə
tin diqqətinə çatdırmaqla və məsələyə Siyasi Büro səviy
yəsində aydınlıq gətirməyi bacarmaqla Heydər Əliyev 
Sovet hakimiyyəti illərində, 1978-ci ildə Azərbaycan di
linin dövlət dili kimi ölkənin Konstitusiyasına ayrıca 
maddə kimi daxil edilməsinə nail olmuşdu. Bununla ya
naşı, milli mücadiləyə könül vermiş, ömür həsr etmiş ya
zıçılar isə deputat seçilmək, fəxri adlar və dövlət müka
fatları almaqla həm rəğbətləndirilmiş, həm də müdafiə 
olunmuşlar. Əslində, bu yolla Heydər Əliyev həm də on
ların fəaliyyətinə dəstək verdiyini sezdirmiş, o yazıçıla
rın toxunulmazlığına təminat vermişdir. Keçən əsrin 70- 
ci illərində Heydər Əliyevin Azərbaycanın bir qrup ta
nınmış dilçi alimlərini: Muxtar Hüseynzadəni, Əlövsət

Abdullayevi, Yusif Seyidovu, Ağaməli Həsənovu çox
cildlik “Müasir Azərbaycan dili” dərsliyinə görə respub
likanın Dövlət mükafatı ilə təltif etməsi də elmi-ictimai 
və ədəbi-mədəni mühitdə ana dilinin mövqeyinin daha 
da möhkəmləndirilməsinə xidmət edirdi. Bununla 
Heydər Əliyev hələ XVI əsrdə Şah İsmayıl Xətai ilə baş
lanan, zaman-zaman qabarıb-çəkilən ana dili siyasəti 
məsələsini ilk dəfə tam rəsmi olaraq dövlət siyasəti sə
viyyəsində həyata keçirməklə tamamlamışdır.

Ölkəmiz müstəqillik qazandıqdan sonra Heydər Əli
yevin dilimizin adının müəyyənləşməsi uğrunda apardı
ğı mübarizə dövlətimizin maraqlarına, respublikamızın 
reallıqlarına tamamilə uyğun idi. Bu sahədə də qəti fikrə, 
yekun qənaətə gəlmək üçün Heydər Əliyev Azərbaycan 
ziyalılarının, o cümlədən ədəbiyyat xadimlərinin dəstə
yindən istifadə etməyi zəruri saymışdır. Onun 21 sentabr 
1993-cü ildə Azərbaycan Milli Elmlər Akadeymiyasında 
ziyalılarla görüşü zamanı irəli sürdüyü Azərbaycan dili 
anlayışı geniş mənada cəmiyyətin marağına, ölkəmizdə 
yaşayan bütün xalqların və etnik qrupların maraqlarına 
uyğundur. Azərbaycan dili ideyası Azərbaycanda yaşa
yan bütün etnik qrupları öz ətrafında birləşdirən bir fak
tor kimi Azərbaycan yazıçıları tərəfindən müdafiə olun
muşdur.

Bundan başqa, millətin və ölkənin bütövlüyü düşün
cəsinin cəmiyyətdə formalaşdırılmasında da Heydər Əli
yev ədəbiyyat faktorundan məqsədyönlü şəkildə fayda
lanmışdır. XX əsrin yetmiş-səksəninci illərində Cənub 
mövzusunda yazılmış əsərlərə dövlət səviyyəsində bəs

370 371



Heydər Əliyev və ədəbi irsimiz Heydər Əliyev və ədəbi irsimiz

lənilən loyal münasibətlərin kökündə Cənubi Azərbay
canla bağlı ictimai fikri formalaşdırmaq tendensiyası da
yanırdı. Nəhayət, Azərbaycan dövlətinin rəhbəri Heydər 
Əliyevin 12 iyun 1981-ci ildə ölkə yazıçılarının VII qu
rultayındakı nitqində Cənub ədəbiyyatı ilə əlaqədar söy
lədiyi aşağıdakı fikirlər Cənubi Azərbaycanla ədəbi- 
mədəni əlaqələrin yaradılmasına, dəmirdən də möhkəm 
olan prinsiplər əsasında formalaşdırılmış məhdudiyyət
lərin aradan qaldırılmasına münasib şərait yaratmışdır: 
“Respublika Yazıçılar İttifaqının tərkibində Cənubi 
Azərbaycandan olan ədəbiyyatçılar da məhsuldar işlə
yirlər. Yaradıcılıq ittifaqının rəhbərliyi onlara daim diq
qət yetirməli, onların əsərlərini respublikada və respubli
kanın hüdudlarından kənarda geniş təbliğ etməlidir. 
Ümumiyyətlə, Cənubi Azərbaycanla ədəbi əlaqələri 
möhkəmləndirmək, mədəniyyətin və mənəvi yaradıcılı
ğın bütün sahələrində geniş əlaqələn inkişaf etdirmək, 
bizdə toplanmış zəngin bədii-estetik təcrübəni qələm 
yoldaşlarına vennək barədə düşünmək lazımdır”.

O zamana qədər nəinki yazıçılar və alimlər, heç bir 
siyasətçi keçmiş Sovetlər İttifaqı məkanında Cənubi 
Azərbaycan, yaxud Cənub ədəbiyyatı haqqında rəsmi yı
ğıncaqlarda bir kəlmə belə danışa bilməmişdi. Bu təkcə 
Azərbaycanda yox, geniş mənada sovet dövlətində hə
min mövzuda son altmış ildə açıq ifadə edilən ilk mü
hüm tezislər idi. Bu tezislərin işığında səksəninci illər
dən etibarən elmi-ədəbi mühitdə Azərbaycan ədəbiyyatı
nın bütövlüyü və Cənubda yaşayan yazıçılarla əlaqələrin 
yaradılması istiqamətində ilk addımlar atılmağa başla

mışdır. İran İslam Respublikasında yaşayan Məhəm- 
mədhüseyn Şəhriyar kimi qüdrətli sənətkarı Azərbayca
nın dövlət səviyyəsində səslənən bu cür bəyanatlarından 
sonra geniş dairədə tanımağa başladılar. Xalq şairləri Sü
leyman Rüstəmin və Məmməd Rahimin Məhəmmədhü- 
seyn Şəhriyarla şeirləşmələri, xalq şairləri Bəxtiyar Va
habzadə və Nəbi Xəzrinin ustad şairlə telefon danışıqları 
ictimai-ədəbi mühitdə ildırım kimi çaxmışdır. Yaxud əs
lən cənublu olan, lakin taleyin hökmü ilə Azərbaycanın 
şimalında yaşayıb-yaradan Balaş Azəroğlu, Mədinə 
Gülgün, Hökümə Bülluri, Söhrab Tahir, Əli Tudə və 
başqaları kimi görkəmli söz ustlarının əsərləri ilə Cənubi 
Azərbaycanda əsaslı tanışlıq keçən əsrin səksəninci illə
rindən etibarən baş verdi. Eyni zamanda, bu dövrdən 
başlayaraq Cənub mövzusunda yeni əsərlər meydana qo
yuldu. Azərbaycan Yazıçılar Birliyində və Nizami adına 
Ədəbiyyat İnstitutunda Cənubi Azərbaycan ədəbiyyatı 
şöbələrinin təşkili və çoxcildlik Cənubi Azərbaycan ədə
biyyatı antologiyalarının hazırlanıb nəşr edilməsi, ədəbi 
ictimaiyyətə çatdırılması görkəmli dövlət xadimi Heydər 
Əliyevin atdığı qətiyyətli addımların, açdığı yeni üfüq
lərin sayəsində mümkün olmuşdu. Bütün bunlara görə 
heç tərəddüd etmədən belə demək mümükündür ki, gör
kəmli dövlət xadimi Heydər Əliyev hələ sovet rejimi 
dövründə İran İslam Respublikası ilə, Cənubi Azərbay
canla ədəbi-mədəni əlaqələrin yaradılmasının əsasını 
qoymuş, qarşılıqlı münasibətlərin möhkəm təməlini at
mışdır. Azərbaycan müstəqillik qazandıqdan sonra ölkə 
Prezidenti Heydər Əliyevin yeni tarixi epoxada apardığı 

məqsədyönlü siyasət nəticəsində bu sağlam əlaqələr da
ha da genişlənmiş və möhkəmlənmişdir. Bu baxımdan 
Azərbaycan Respublikası Prezidentinin “Məhəmmədhü- 
seyn Şəhriyarın anadan olmasının 90 illik yubileyinin 
keçirilməsi haqqında” 29 oktyabr 1997-ci il tarixli Sə
rəncamı xüsusi əhəmiyyətə malikdir. Həmin dövlət sə
rəncamı əsasında qüdrətli sənətkarın yubileyi ilə bağlı 
Bakıda, Tehranda və Təbrizdə keçirilən genişmiqyaslı 
tədbirlərlə ölkələrarası ədəbi-mədəni əlaqələr yeni və 
daha yüksək səviyyəyə qaldırılmışdır.

Heydər Əliyevin ədəbiyyat təlimindəki millilik an
layışı özündə bütün dolğunluğu ilə azərbaycançılıq məf
kurəsini əks etdirir. Və yaxud da azərbaycançılıq Heydər 
Əliyevin apardığı milli siyasətin lokomotividir. Ədəbiy
yat siyasəti görkəmli dövlət xadiminin bu istiqamətdə 
apardığı geniş siyasi-ideoloji və təşkilati işin özülünü 
təşkil edir. Azərbaycan ədəbiyyatı klassiklərindən Niza
mi Gəncəvinin, Məhəmməd Füzulinin, Cəlil Məmməd
quluzadənin, Nəriman Nərimanovun, Hüseyn Cavidin, 
həmçinin yeni dövr bədii fikrimizin Səməd Vurğun, Rə
sul Rza, Mirzə İbrahimov, İlyas Əfəndiyev, Süleyman 
Rüstəm, Anar, Elçin, Qabil, Məmməd Araz, Mirvarid 
Dilbazi, Sabir Rüstəmxanlı və başqaları kimi onlarla nü
mayəndələrinin dövlət səviyyəsində yubileylərinin keçi
rilməsi, aparılan tədqiqattəbliğat işləri həmin sənətkar
ların xalqa daha yaxından tanıdılması ilə bir sırada, həm 
də Azərbaycançılıq ideyasının geniş miqyasda yayılma
sına və dərindən mənimsədilməsinə uğurla xidmət et
mişdir. Heydər Əliyev keçmiş İttifaq səviyyəsində ən 

yüksək siyasi dairələrdə böyük cəsarətlə bəyan edirdi ki, 
“Nizami Gəncəvi elə bir şəxsiyyətdir, tarixdə, dünya 
mədəniyyətində elə bir iz qoyub getmişdir ki, onun yubi
leyi hər il keçirilə bilər”. Nizami Gəncəvinin yubileyi bu 
böyük sənətkarın timsalında Azərbaycanın əvvəlcə keç
miş Sovetlər İttifaqında, daha sonra isə bütün mədəni 
dünyada tanıma missiyasına xidmət etmişdir. Dahi Mə
həmməd Füzulinin anadan olmasının 500 illiyi münasi
bətilə Heydər Əliyevin yubileyi keçirən Təşkilat Komi
təsinin 1 avqust 1994-cü il tarixli yığıncağmdakı böyük 
əks-səda doğurmuş nitqində səslənən aşağıdakı mülahi
zələr də Azərbaycanın, xalqımızın tanıdılmasının qayğı
larını əhatə edir: “Bu yubileyi keçirərkən biz xalqımızın 
özünü tanımasını təmin edəcəyik və etməliyik. Xalq gə
rək daim öz kökünü xatırlasın, tarixini öyrənsin, milli 
mədəniyyətindən, elmindən heç vaxt ayrılmasın. Şübhə
siz ki, bu yubileyin keçirilməsi indiki nəslin... tariximi
zin nə qədər zəngin olduğunu və Azərbaycan xalqının 
dünya mədəniyyətinə neçə töhfələr verdiyini dərk etmə
sinə şərait yaradacaq və hər bir azərbaycanlıda, ilk növ
bədə, gənc nəsildə milli iftixar, vətənpərvərlik hislərini 
daha da yüksəldəcəkdir. Bunun özü müstəqil Azərbay
canda bizim üçün çox gərəkli bir amildir”.

Deməli, ədəbiyyat vasitəsilə milli-mənəvi özünü
dərk prinsiplərinin daha da dərinləşdirilməsi, Azərbay- 
cançılıq məfkurəsinin mənimsədilməsi Heydər Əliyevin 
ədəbiyyat siyasətinin əsas prinsiplərindəndir. Heydər 
Əliyev bu tarixi vəzifəni həm ölkə daxilində, həm də 
Azərbaycandan kənarda böyük bacarıqla həyata keçir

mişdir. Böyük ədəbiyyat Heydər Əliyevin Azərbaycanı 
dünyada tanıtdırması baxımından da mühüm vasitələr
dən birinə çevrilmişdir. Nizami Gəncəvi, Məhəmməd 
Füzuli kimi qüdrətli sənətkarların yubileylərinin, “Kita- 
bi-Dədə Qorqud” dastanlarının yaranmasının 1300 illiyi
nin beynəlxalq miqyasda keçirilməsi görkəmli dövlət 
xadiminin Azərbaycan xalqını və ölkəsini dünya səviy
yəsində tanıtmasına, dövlətimizə və xalqımıza etibarlı 
tərəfdaşlar qazandırmasına doğru istiqamətləndirilmiş 
və müsbət nəticələrin əldə edilməsinə səbəb olmuşdur. 
Bundan başqa, müxtəlif bəhanələrlə Azərbaycan xalqına 
mənsub olmasına şübhə ilə yanaşılan, ətrafında yersiz və 
haqsız mübahisələr açılan ədəbiyyat xadimlərinin yubi
leylərinin keçirilməsi həm də həmin şübhəli mülahizələ
rin, məqamların, iddiaların aradan qaldırılmasına, Azər
baycan gerçəkliyinin daha dərindən əsaslandırılıb təsdiq 
olunmasına hesablanmışdır. Nizami Gəncəvinin 840 il
lik, Məhəmməd Füzulinin 500 illik, “Kitabi-Dədə Qor
qud” dastanlarının 1300 illik yubileyləri prosesində apa
rılan məqsədyönlü elmi-ideoloji işin sayəsində ortaq cə
hətləri ilə yanaşı, bu sənətkarların və abidələrin Azər
baycan xalqına məxsusluğu nəinki möhkəm surətdə 
əsaslandırılmış, hətta bütün dünyaya bəyan edilmişdir. 
Bunlar isə Heydər Əliyevin ədəbiyyat siyasətində həm 
də Azərbaycanın mənafelərinin qorunması, müdafiə 
edilməsi kimi məsələlərin də əhatə olunduğunu nəzərə 
çarpdırır.

Ümummilli lider Heydər Əliyevin ədəbiyyat siyasə
tində tarixilik prinsipinin də özünəməxsus yeri vardır.

Əslində bu amili tarixi dərk prinsipi də adlandırmaq olar. 
Böyük dövlət xadimi Heydər Əliyev bu fikirdə idi: 
“Azərbaycanın qədim tarixini, əsrlər boyu keçdiyi yolu 
həm öz vətəndaşlarımıza, həm də... respublikamıza ma
raq göstərən adamlara tanıtmaq lazımdır”. Heydər Əli
yev Azərbaycan xalqına özünün soykökünü, milli-tarixi 
keçmişini dərindən və əsaslı şəkildə dərk etdirmək, mə
nimsətmək, xalqımızda milli qürur hislərini daha da yük
səltmək üçün tarixi mövzularda bədii əsərlərin yazılma
sına meydan verilməsini zəruri saymışdır. Görkəmli 
Azərbaycan yazıçıları Anarın, Elçinin, İsa Hüseynovun, 
Əzizə Cəfərzadənin, Hüseyn İbrahimovun, Fərman Kə- 
rimzadənin, Əlisa Nicatın və başqalarının tarixi mövzu
larda yazdıqları bədii əsərlər milli-tarixi özünüdərk pro
seslərinin dərinləşməsində əhəmiyyətli rol oynamışdır. 
Tarixi mövzularda yazılmış bədii əsərlərin əsasında 
filmlərin çəkilməsi, teatr tamaşalarının hazırlanması, bu 
əsərlərdən bəzilərinin rus dilinə tərcümə olunması Tür
kiyədə nəşri prosesinin kütləviləşdirilməsinə və miqya
sın genişlənməsinə özünün layiqli töhfəsini vermişdir. 
Azərbaycan təkcə müasir inkişaf səviyyəsi ilə deyil, həm 
də zəngin tarixi ənənələri ilə dünyada tanıdılmışdır.

Heydər Əliyevə görə, tarixi mövzuda yüksək bədii 
səviyyədə əsər yazmaq yazıçıların Vətən və xalq qarşı
sındakı ən məsul vəzifələrindəndir. Belə əsərlərdə tarixi
liklə bədiiliyin vəhdət daşımalı olduğunu da görkəmli 
dövlət xadimi diqqət mərkəzinə çəkmişdir: “Tarixi sima
ların obrazları yaradılan və tariximizin çox mühüm dövr
ləri tərənnüm olunan ədəbi əsərlər ən yüksək səviyyədə 

yazılmalıdır. Bunlar çox mühüm, açıq deyək ki, mürək
kəb mövzulardır. Belə mövzuların öhdəsindən yalnız 
yüksək istedadlı, dərin bilikli sənətkarlar gələ bilərlər”.

Siyasi istiqaməti ilə yanaşı, elmi cəhətdən də əhə
miyyətli olan yuxarıdakı mülahizələr tarixiliklə bədiili
yin sintezinə dair Heydər Əliyev tezisləri kimi səslənir. 
Bu cür aydın və konkret tələblər tarixi mövzuların mey
danını genişləndirmiş, həmin mövzuda layiqli bədii əsər
lərin yazılması ilə nəticələnmişdir. Bu isə öz növbəsində 
milli-tarixi dərk proseslərinin dərinləşdirilməsinə əhə
miyyətli dərəcədə təsir göstərmişdir.

Heydər Əlyievin ədəbiyyat siyasətində müasirlik 
meyarının özünəməxsus rolu və yeri vardır. Böyük siya
sətçinin nəzərində müasirlik genişmiqyaslı bir kateqo
riya kimi həm çağdaş həyatın ədəbiyyatda əks etdiril
məsi, həm də müasir düşüncənin, yeni təfəkkürün ədə
biyyata gətirilməsi vəzifələrini əhatə edir. Ona görə də 
Heydər Əliyev həmişə “öz dövrünü tam dolğunluğu ilə 
göstərməyin, ictimai inkişafın dialektikasını bədii for
mada canlandırmağın, onun ən mühüm meyillərini və 
qanunauyğunluqlarını açmağın necə məsul vəzifə oldu
ğunu hər bir sənətkarın dərk etməsi çox böyük vəzifədir” 
qənaətində olmuşdur. Onun fikrincə, müasir həyatdan 
söz açan əsl sənətkar ötəri, keçəri meyilləri deyil, “icti
mai inkişafın müqəddəratını müəyyən edən prosesləri və 
hadisələri ilk növbədə etməlidir”. Heydər Əliyev hesab 
edirdi ki, “bizim zəmanəmiz və müasirlərimiz haqqında 
gözəl əsərlər yaratmaq Azərbaycan yazıçılarının əsas 
qayğısı olmalıdır”.

Həm keçmiş sovet hakimiyyəti illərində, həm də 
müstəqillik dövründə görkəmli dövlət xadimi Heydər 
Əliyevin Azərbaycan yazıçılarının qurultaylarındakı də
rin məzmunlu məruzələri, müasir ədəbiyyatın, yaxud da 
ki ədəbiyyatda müasirlik məsələsinin bədii əksinin proq
ramına çevrilmişdir. Onun müasiri olduğu sənətkarların 
yubiley mərasimlərindəki çıxışları müasir həyat və çağ
daş ədəbiyyat münasibətlərinin əsas ana xətləri ilə açıl
masına aydınlıq gətirmişdir. Beləliklə, cəmiyyətdə və 
ədəbiyyatda müasirlik anlayışının Heydər Əliyev kon
sepsiyası formalaşmışdır. Fikrimizcə, XX əsrin altmı
şıncı illərindən sonra yaranan müasir Azərbaycan ədə
biyyatı ən yaxşı nailiyyətlərini həmin müdrik konsepsi
yanın işığında qazana bilmişdir.

Heydər Əliyevin ədəbiyyat təlimi sözün həqiqi mə
nasında əsl professionallığa əsaslanır. Görkəmli dövlət 
xadiminin ayrı-ayrı sənətkarlar, konkret bədii əsərlər, te
atr tamaşaları haqqındakı baxışları və mülahizələri ədə
biyyatşünaslıq və sənətşünaslıq elmlərinin әп yüksək tə
ləbləri və prinsiplərindən ucada dayanır. O, yazıçılara və 
əsərlərə qiymət verərkən ədəbiyyatşünaslığın, yəni el
min tələblərindən deyil, ədəbiyyatdan və həyatdan çıxış 
etmişdir. Heydər Əliyevin ədəbiyyat təlimi ədəbiyyatşü
naslıq və sənətşünaslıq. tarix və dilşünaslıq elmlərini də 
zənginləşdirmiş və inkişaf etdirmişdir. Azərbaycanda 
professional milli dövlətçilik siyasətinin banisi olan 
Ümummilli liderimiz Heydər Əliyev ədəbiyyat haqqında 
elmdə də professionally siyasətinin böyük müdafiəçisi
dir. Bədii ədəbiyyatla bir sırada ədəbiyyatşünaslıq, sə- 

nətşünaslıq, dilşünaslıq kimi elmlər də Heydər Əliyevin 
ədəbiyyat siyasətinin zəminində yeni inkişaf səviyyəsinə 
yüksələ bilmişdir.

Yazıçılar Birliyinin mətbu orqanları olan “Ədəbiy
yat qəzeti”nin “Azərbaycan”, “Qobustan” və “Ulduz” 
jurnallarının nəşrinin dövlət tərəfindən maliyyələşdiril
məsi də Heydər Əliyevin çətin keçid dövrü proseslərində 
milli ədəbiyyatın inkişafına göstərdiyi böyük qayğının 
əməli təzahürüdür.

Azərbaycan Respublikasının Prezidenti İlham Əli
yevin əsaslandığı azərbaycançılıq siyasətinin ideoloji 
özülü görkəmli dövlət xadimi Heydər Əliyevin ədəbiy
yat və mədəniyyət təlimindən yoğrulmuşdur. Prezident 
İlham Əliyev bu əbədiyaşar təlimi yeni epoxanın prin
siplərinə uyğun olaraq, əlavə müddəalarla daha da zən
ginləşdirərək, müasir dövrün ədəbiyyat siyasətini müəy
yən etmişdir, azərbaycançılıq və müstəqil dövlətçilik öl
kəmizin ədəbiyyat siyasətində Heydər Əliyev - İlham 
Əliyev epoxasının ortaq ana prinsipidir. Bu baxımdan 
yanaşdıqda görkəmli dövlət xadimi Heydər Əliyevin 
“Dədə Qorqud” dastanlarına münasibəti ilə Prezident 
İlham Əliyevin qiymətləndirməsi biri digərini tamam
layır. Vaxtilə “Dədə Qorqud” dastanlarının 1300 illiyi
nin qeyd olunması haqqında fərman imzalamış və möh
təşəm yubiley tədbirləri keçirmiş Heydər Əliyev bu das
tana mühüm azərbaycançılıq hadisəsi kimi baxmışdır: 
““Kitabi-Dədə Qorqud” dastanlarının fövqəladə əhə
miyyəti ondadır ki, o, bizim tariximizin 1300 illik döv
rünü həm əks etdirir, həm də bir daha təsdiq edir. O, tari

xi köklərimizi dünyaya göstərir, oğuz, türk mənşəyimizi 
və zəngin tariximizi sübut edir. Bunlar bizim hamımız 
üçün, xalqımızın bu günü, gələcəyi üçün əhəmiyyətlidir.

Azərbaycan Respublikasının Prezidenti İlham Əli
yevin 13 dekabr 2013-cü ildə Bakı şəhərində Dədə Qor
qud parkının və Dədə Qorqud heykəlinin açılışı mərasi
mindəki çıxışında da azərbaycançılıq ön mövqedə da
yanmışdır: “KitabiDədə Qorqud” Azərbaycan xalqının 
milli sərvətidir. Bu əsərdə Azərbaycan xalqının keçmiş 
həyat tərzi, məişəti, psixologiyası əks olunmuşdur. Das
tanın qəhrəmanlarının adlarını Azərbaycanın çoxsaylı 
yaşayış məntəqələrində görmək olar... Əsərdə Oğuz eli 
kimi coğrafi məfhum bütün Azərbaycan oğuznamələrini 
əhatə edir”.

Azərbaycan Respublikasının Prezidenti İlham Əli
yev tərəfindən verilmiş ““Dədə Qorqud” dastanları əsa
sında çoxseriyalı bədii televiziya filminin çəkilməsi haq
qında” 28 dekabr 2013-cü il və ““Kitabi-Dədə Qorqud”- 
un alman dilinə ilk tərcüməsi və nəşrinin 200 illiyinin 
qeyd edilməsi haqqında” 20 fevral 2015-ci il tarixli Sə
rəncamların ruhunda, mahiyyətində müasir dövrdə azər- 
baycançılıq faktorunun əhəmiyyəti məsələsi üstünlük 
təşkil edir.

Azərbaycanın bir çox görkəmli sənətkarları ilə əla
qədar dövlət tədbirlərində, o cümlədən xalq şairi “Bəxti
yar Vahabzadənin anadan olmasının 90 illiyi haqqında” 
14 yanvar 2015-ci il tarixli Sərəncamında da azərbay- 
cançılıq məfkurəsi prinsiplərinin diqqət mərkəzinə çəkil
məsi Prezident İlham Əliyevin ədəbiyyat siyasətində 

azərbaycançılığın davamlı xətt təşkil etdiyini göstərir: 
“Bəxtiyar Vahabzadə Azərbaycan ədəbiyyatı tarixinin 
xüsusi mövqeyə malik görkəmli simalarındandır. Sənət
karın insanı daim mənəvi ucalığa səsləyən poetik-fəlsəfi 
məzmunlu yaradıcılığı milli poeziyada vətəndaş ruhu
nun qüvvətlənməsində və ədəbi-ictimai fikrin istiqlal 
ideyaları ilə zənginləşməsində böyük rol oynamışdır”.

Yeni tarixi epoxada görkəmli dövlət xadimi Heydər 
Əliyevin ədəbiyyat siyasətində formalaşmış ənənələr ar
dıcıl olaraq yaradıcı şəkildə davam etdirilmişdir. Ölkə
mizdə hazırkı şəraitdə adlı-sanlı sənətkarların dövlət sə
viyyəsində yubileylərinin keçirilməsi, onların əsərlərinin 
sanballı yubiley nəşrlərinin hazırlanaraq geniş oxucu 
auditoriyasına təqdim edilməsi bədii yaradıcılıq fəaliy
yətinin daha da inkişaf etdirilməsinə təkan verir. Həmçi
nin böyük xidmətləri nəzərə alınmaqla tanınmış yazıçı
lara fəxri adların, fərdi təqaüdlərin və yaradıcı gəncliyin 
istedadlı nümayəndələrinə mükafatların verilməsi də 
Ulu öndər tərəfindən ədəbi prosesin stimullaşdırılması 
siyasətinin konkret davamından ibarətdir. Bundan başqa, 
uzunillik fasilədən sonra Azərbaycan Respublikası Döv
lət Mükafatının yenidən bərpa edilməsi də ədəbiyyat si
yasəti sahəsindəki varisliyin əməli ifadəsidir. Bütün bun
larla bərabər, cəmiyyətin inkişaf xüsusiyyətlərinə, ölkə
mizin artan iqtisadi imkanlarına uyğun olaraq, ədəbiyyat 
siyasəti sahəsində bir sıra yeni tədbirlərin həyata keçiril
məsi də müşahidə olunmaqdadır. Ədəbiyyat və incəsənət 
sahəsində Heydər Əliyev mükafatının müəyən edilməsi 
və həyata keçirilməsi, hər şeydən əvvəl, Azərbaycan 

dövlətinin ədəbiyyat siyasətini müəyyən edən görkəmli 
dövlət xadiminin xatirəsinə böyük ehtiramın ifadəsidir. 
Heydər Əliyev mükafatlarının təsis olunması ədəbiyyat 
və incəsənətin Ulu öndərin Ümummilli ideallarına layiq 
şəkildə inkişaf etdirilməsi ənənəsinin yaşadılması de
məkdir. Eyni zamanda, son vaxtlarda “Qızıl çinar”, “Bu
ta” kimi yüksək səviyyəli mükafatların meydana çıxma
sı, Heydər Əliyev Fondunun mükafatları və təqaüdləri
nin yaradılması mövcud siyasətin işığında formalaşan 
yeni ənənələrdir. Bakıda “Dədə Qorqud” abidə kom
pleksinin yaradılması, xalq qəhrəmanı Koroğlunun abi
dəsinin ucaldılması müstəqillik dövrü ədəbiyyat epoxa
sının möhtəşəm hadisələridir. Son illərdə ölkədə aparılan 
böyük quruculuq proseslərinin tərkib hissəsi kimi Azər
baycan Yazıçılar Birliyinin, Nizami Gəncəvi adına 
Azərbaycan Ədəbiyyatı Muzeyinin, Azərbaycan Dövlət 
Milli Dram Teatrının, Opera Teatrının, Cəlil Məmməd
quluzadə adına Naxçıvan Dövlət Musiqili Dram Teatrı
nın, Naxçıvan Yazıçılar Birliyinin və ölkəmizdəki digər 
teatr binalarının, görkəmli yazıçıların muzeylərinin əsas
lı şəkildə yenidən qurulması, yeni texnologiya və müasir 
avadanlıqlarla təchiz edilməsi, Muğam Mərkəzinin yara
dılması, Naxçıvanda Ədəbiyyat muzeyinin və Şahbuz 
rayonunda Məmməd Araz muzeyinin, Kəngərli rayo
nunda Şahtaxtinskilər muzeyinin, Gədəbəydə Ozan 
Mərkəzinin tikilib istifadəyə verilməsi bədii ədəbiyya
tın, söz sənətinin inkişafında mühüm rol oynayır. Bütün 
bunlar ölkəmizin Prezidenti İlham Əliyevin ədəbiyyat və 
mədəniyyət işini müstəqillik dövrünün yüksək tələbləri-

nə uyğun şəkildə inkişaf etdirilməsi tədbirlərinin yeni sə
viyyəyə qaldırdığını qabarıq şəkildə nümayiş etdirir. Be
ləliklə, möhtərəm Prezidentimiz İlham Əliyev yeni tarixi 
epoxanın ədəbiyyat siyasətini formalaşdırır və ardıcıl 
olaraq yaradıcı şəkildə inkişaf etdirir. Müstəqil Azərbay
canda uğurla həyata keçirilən ədəbiyyat siyasəti yeni 
ədəbiyyat axtarışlarının və çağdaş ədəbi nəslin meydana 
çıxması, ərsəyə gəlməsi ilə nəticələnir. Müasir dövrün 
ədəbiyyat siyasəti azərbaycançılıq məfkurəsinin daha da 
zənginləşdirilməsinə də xidmət edir.

Göründüyü kimi, ən yeni dövr Azərbaycan ədəbiy
yatının inkişafında Ümummilli lider Heydər Əliyevin 
ədəbiyyat siyasətinin böyük rolu və təsiri olmuşdur. Əs
lində, Azərbaycanın son qırx ildəki ədəbiyyatı Heydər 
Əliyev epoxasının ədəbiyyatıdır. Hesab edirik ki, ən yeni 
dövr Azərbaycan ədəbiyyatının bir məsul vəzifəsi də ye
ni tarixi epoxanın fonunda görkəmli dövlət xadimi 
Heydər Əliyevin mükəmməl, hərtərəfli şəkildə işlənmiş, 
ciddi ədəbi-tarixi meyarlara cavab verən bədii obrazını 
yaratmaqdan ibarətdir.

İsa Həbibbəyli
Türkologiya, № 2- S. 26-35 

2017.

Akademik Bəkir Nəbiyev Heydər Əliyevin 
ədəbiyyat sahəsində siyasəti haqqında

AMEA Nizami Gəncəvi adına Ədəbiyyat İnstitutu
nun hazırladığı “Heydər Əliyev və Azərbaycan ədəbiy
yatı” monoqrafiyasının ilk nəşri 1998 [1], ikinci nəşri isə 
2009-cu ildə olub [2]. Hər iki nəşrin ön söz müəllifi aka
demik Bəkir Nəbiyevdir. Birinci nəşrdə AMEA-nm 
müxbir üzvü, professor Yaşar Qarayev, professor Vila
yət Quliyev və professor Məhərrəm Qasımlımn araşdır
maları özünə yer alıb. İkinci nəşrin birinci fəslini akade
mik B.Nəbiyevin “Heydər Əliyev haqqında etüdlər”, 
ikinci fəslini professor Məhərrəm Qasımlımn “Heydər 
Əliyev və Azərbaycan folkloru”, üçüncü fəslini akade
mik Teymur Kərimlinin “Heydər Əliyev və klassik ədə
biyyat”, dördüncü fəslini dosent Nikpur Cabbarlının 
“Heydər Əliyev və ədəbi proses”, beşinci fəslini isə pro
fessor Nizaməddin Şəmsizadənin “Heydər Əliyev və 
azərbaycançılıq” məqalələri təşkil edir.

Akademik B.Nəbiyev 2007-ci ildə “Heydər Əliyev 
haqqında etüdlər” monoqrafiyasını ayrıca çap etdirib. 
Həmin məqalə alimin 5 cilddə Seçilmiş əsərlərinin dör
düncü cildində özünə yer alıb [3]. “Xalqına sədaqəti, bö
yük dövlətçilik təcrübəsi”, “idarəçilik istedadı, xarakter 
bütövlüyü, heyrətamiz enerjisi”, “Azərbaycan xalqma, 
onun dilinə, dininə, ədəbiyyatına, digər mənəvi dəyərlə
rinə dərindən bələd” olan (akademik B.Nəbiyev) Heydər 
Əliyev bu monoqrafiyada zəngin milli ədəbiyyatımıza 
tarixi xidmət baxımından səciyyələndirilib. Heydər Əli

yevə məhəbbətlə, aludəliklə bağlı olan akademik B.Nə- 
biyev dahi Öndərin dünya sivilizasiyasında yerini, ədə
biyyat sahəsində siyasətini peşəkarlıqla təbliğ edib və 
mühüm elmi-nəzəri müddəalar irəli sürüb. Belə qənaət
lərdən biri Heydər Əliyevin ədəbiyyat sahəsindəki siya
səti ilə bağlıdır.

Heydər Əliyev siyasi-kulturoloji fəaliyyət zəminin
də mifologiya, folklor, klassik və müasir irs, habelə, dün
ya ədəbiyyatı haqqında qiymətli elmi fikirlər söyləyib. 
H.Əliyevin ədəbi-bədii zövqü N.Gəncəvi, İ.Nəsimi,
M. Füzuli, Ş.İ.Xətai, M.P.Vaqif, Q.Zakir, M.F.Axund- 
zadə, C.Məmmədquluzadə, H.Cavid, C.Cabbarlı, S.Vur
ğun, M.Şəhriyar, S.Rüstəm, M.Dilbazi, B.Vahabzadə,
N. Xəzri, M.Araz, X.R.Ulutürk, Anar, Elçin, F.Qoca və 
başqaları ilə bərabər, rus, Avropa klassiklərinin əsərləri 
əsasında formalaşıb. 0, “Kitabi-Dədə Qorqud” dastanlar
ını “bütöv bir xalqın qəhrəmanlığını özündə cəmləşdirən 
bir əsər kimi” dəyərləndirib. Akademik B.Nəbiyev ya
zır: “Kitabi-Dədə Qorqud” dastanlarının 1300 illik yubi
leyi Ümummilli liderimizin şəxsi təşəbbüsü və böyük 
səyləri nəticəsində həyata keçirilmiş və Azərbaycan ədə
biyyatı, elmi və mədəniyyəti sahəsində çox əlamətdar 
hadisə kimi tarixə düşmüşdür”. Akademik B.Nəbiyev 
professor Y.Qarayevlə birlikdə “Xalq mənəviyyatının 
güzgüsü” adh bu elmi-kütləvi nəşri Azərbaycan, türk, 
rus, ingilis və fars dillərində yayımladıb. Heydər Əliyev 
Sarayında beynəlxalq zirvə tədbiri ilə yaddaqalan das
tanın mühüm elmi-siyasi əhəmiyyətini akademik belə 
ümumiləşdirir: “Kitabi-Dədə Qorqud” - siyasi-ideoloji 

və mənəvi olaraq “ölkəmizin beynəlxalq imicinin yüksə
lişinə də qüvvətli bir təkan olmuşdur” [3, s. 52].

Monoqrafiyada akademik B.Nəbiyev mühüııı ədə
biyyat tədbirlərinin nəticələrini diqqətdə saxlamaqla bə
rabər, onların siyasi əhəmiyyətinə xüsusi nəzər yetirib. 
Görkəmli akademik dahi Azərbaycan şairi Nizami Gən
cəvinin yubiley tədbirindən danışarkən bildirir ki, 
Heydər Əliyev Şərq bədii fikrinin tarixində yeni səhifə 
açmış böyük Azərbaycan şairi və mütəfəkkiri Nizami 
Gəncəvini dünyaya böyük mənəvi sərvətlər vermiş 
Dante, Şekspir, Şiller, Puşkin, Balzak, Tolstoy və Qorki 
ilə yanaşı tutur, yubiley tədbirlərinə böyük məna verirdi. 
Bu cəhətdən onun aşağıdakı fikirləri də əhəmiyyətlidir. 
“Bu tədbirlərin... (1970-ci illərdən üzü bəri görülən işlə
rin miqyası nəzərdə tutulurdu - Ə.Ə.) siyasi əhəmiyyəti 
bu oldu ki, Azərbaycan rəhbərliyi və Azərbaycan elmi 
öz sənətkar övladma birmənalı şəkildə sahib çıxmaqla 
bərabər, o vaxtadək qonşu İranda və bəzi digər ölkələrdə 
Nizaminin guya fars ədəbiyyatının nümayəndəsi olması 
barəsində deyilənlərə son qoyuldu. Nizamişünasların 
Bakıda toplanan beynəlxalq konqresi artıq dünyanın bir 
sıra tanınmış şərqşünas və tarixçilərinin, nizamişünasla- 
rın da bu məsələdə obyektiv mövqe tutduqlarını, Niza
mini məhz Azərbaycan klassik ədəbiyyatının təmsilçisi, 
Azərbaycan xalqının dahi oğlu kimi qəbul etdiklərini 
göstərdi” [3, s.55]. (Yeri golmişkən, xatırlayağm ilk Av
ropa oyunlarının Bakı şəhərində keçirilmiş 12 iyun 
2015-ci il tarixli təntənəli açılış mərasimini. Bu tədbirdə 
Nizami Gəncəvi nə qədər möhtəşəm idi! - Ə.Ə).

Akademik B.Nəbiyev xatırladır ki, Heydər Əliyev 
böyük renessans şairi İmadəddin Nəsiminin 600 illik yu
bileyinin keçirilməsində də çox böyük zəhmətlər çək
mişdi. Böyük öndər hesab edirdi ki, İ.Nəsimi yaradıcılı
ğında “ən mühüm cəhət onun insanpərvərlik ideyalarının 
qüvvəti, şairin bir fikir adamı, bir şəxsiyyət kimi əzə
məti, ana dilində yazdığı əsərlərində özünü xüsusi təra
vətlə nümayiş etdirən poetik möcüzəsi idi” [3, s. 55]. 
Heydər Əliyev bu yubileyin (İ.Nəsimi yubileyi - Ə.Ə) 
SSRİ, YUNESKO xətti ilə dünya miqyasında qeyd olun
ması üçün layihələri “Sov.İKP MK siyasi bürosu kimi 
çox böyük bürokratiya maneəsindən keçirmişdi”, “za
manın çox nadir ədəbi-mədəni hadisəsi olan Nəsimi yu
bileyi YUNESKO-nun tədbirləri sırasına daxil edilmiş
di”. “Beləliklə, İ.Nəsimi yubileyi dünya miqyasında qeyd 
edilən ilk Azərbaycan şairi olmuşdu” [3, s. 56]. Alim, şair 
və incəsənət xadimlərinin iştirakı ilə Bakıda zirvə tədbirləri 
keçirilmiş, bir sıra uğurlarla yanaşı, akademik B.Nəbiyevin 
tərtib etdiyi rus dilində məqalələr toplusu (şairin dövrü, 
mühiti, şəxsiyyəti, hürufilik təlimi, əsərlərinin dil-üslub 
xüsusiyyətləri və s. ilə bağlı) nəşr edilib.

Akademik B.Nəbiyev dahi şəxsiyyət H.Əliyevin: 
“Alim, ədib və incəsənət xadimləri haqqında yubiley 
tədbirinin keçirilməsi onların özlərindən çox, xalqımıza, 
cəmiyyətimizə lazımdır” kəlamını xüsusi xatırladır. Mü
əllif yazır: “Ulu öndər ağır müharibə şəraitində yaşayan, 
erməni işğalçılarına qarşı mübarizə aparan Azərbayca
nın ən çətin məqamlarında da ölkəmizin xilas yollarına 
yalnız hərbi qüdrətimizin artırılmasında deyil, həm də

xalqımızın mənəvi dəyərlər baxımından çox güclü ol
maq potensialında, Azərbaycanın zəngin və orijinal mə
dəniyyət yurdu olmasında görür, klassiklərimizin bən
zərsiz irsini ən müxtəlif vasitələrdən istifadə edərək dönə 
-dönə dünya miqyasına çıxarmaqla doğma yurdumuzu 
qabaqcıl bəşəriyyətə olduğu kimi tanıtmağa çalışırdı. Bu 
isə öz növbəsində gecə-gündüz Azərbaycana, onun tari
xinə, mədəniyyətinə, ədəbiyyatına qarşı böhtanlar püs
kürən erməni təxribatını tərksilah etmək, ona böyük zər
bə vurmaq demək idi” [3, s. 57].

Ulu rəhbər dahi Azərbaycan şairi Məhəmməd Fü
zulinin anadan olmasının 500 illik yubileyinin keçiril
məsinə də tarixi-siyasi və ədəbi hadisə kimi dəyər verir
di. Bu barədə akademik B.Nəbiyev yazır: “Füzuli H.Əli
yevin sənətinə pərəstiş etdiyi nadir Azərbaycan dahilə
rindən biri idi. Ulu öndər Füzuli haqqında ən müxtəlif 
münasibətlərlə çox maraqlı fikirlər söyləmiş, şairin 
Azərbaycan ədəbiyyatında, Şərq poeziyası və dünya 
ədəbi-ictimai fikri tarixində mövqeyini dönə-dönə yük
sək qiymətləndirmişdir” [3, s. 58].

H.Əliyevin uzaqgörənliyi sayəsində M.Füzulinin 
500 illik yubileyinin keçirilməsinin mənəvi coğrafiyası 
çox geniş olub. Bu tədbir Türkiyənin Ankara və İstanbul, 
Rusiyanın Moskva və Sankt-Peterburq, İranın Tehran və 
Təbriz, İraqın Bağdad, Kərbəla və Kərkük ərazilərini, 
habelə, Tiflis, Daşkənd, Dərbənd, Mahaçqala və başqa 
şəhərləri əhatə edib. Bu münasibətlə Parisdə 
YUNESKO-nun baş qərargahında bir sıra yığıncaq, bey
nəlxalq forum, Türk dünyası yazıçılarının üçüncü qurul

tayı, türksoy təşkilatının 8-ci toplantısı, Bakıda beynəl
xalq simpozium keçirilib. H.Əliyev 1996-cı il noyabrın 
8-də Bakıda keçirilmiş zirvə toplantısında Füzuli sənə
tinin fəlsəfi mahiyyətini, onun özünəqədərki dövrün 
Şərq və Qərb fəlsəfəsini, zəmanəsinin fəlsəfi fikrini də
rindən öyrəndiyini, bir sıra əsərlərini fars, ərəb və türk 
dillərində yazmış şairin poetik irsinin əhəmiyyətini xü
susi qeyd edib” [3, s. 60].

Akademik B.Nəbiyev Füzuli yubileyindən danışan
da onun tarixi-siyasi əhəmiyyəti haqqında bəlgələyir ki, 
“Füzuli - 500” tədbiri xalqımızın mənəvi həyatını zən
ginləşdirmək, adamlarımızı ruhlandırmaq, Vətənə, tor
pağa sədaqət ruhunda tərbiyələndirməklə bərabər, 
“Azərbaycan Respublikasının ərazi bütövlüyünü bərpa 
etmək, işğal olunmuş torpaqları azad etmək üçün hamı
mızı səfərbər edir” [3, s. 60]. Akademik qeyd edir ki, 
H.Əliyev müdrik siyasətçi və dövlət xadimi kimi qiy
mətləndirirdi ki, “yubileylərin keçirilməsi bir tərəfdən 
yubilyarlarm xalq, dünya qarşısında xidmətlərini bir da
ha təbliğ və nümayiş etdirmək, digər tərəfdən müasir 
nəslin ona bəslədiyi hörmət və ehtiramı bildirmək de
məkdir” [3, s. 61]. “Xalq gərək daim öz kökünü xatırla
sın, tarixini öyrənsin, milli mədəniyyətindən, elmindən 
heç vaxt ayrılmasın” - elə öyüd-nəsihət edirdi Ulu öndər. 
“Beləliklə də, H.Əliyev dövlət yubiley komissiyasının 
üzvləri, elmi müəssisələr, yaradıcılıq təşkilatları, Mədə
niyyət Nazirliyi, Xarici İşlər Nazirliyi, yerli icra orqanla
rı qarşısında vəzifə kimi qoyur və tələb edirdi ki, bu təd
bir vasitəsilə Azərbaycan xalqı dünyaya daha yaxından 

tanıdılsın”. “Qoy dünya bilsin ki, xalqımızın çoxəsrlik, 
zəngin tarixi mədəniyyəti var” [3, s.61]. Akademik 
B.Nəbiyev fikirlərini dinamik inkişaf etdirərək ümumi
ləşdirir ki, “H.Əliyev iftixar duyğusu ilə deyirdi ki, bu 
gün biz həm Azərbaycanda, həm Füzulinin doğulduğu 
yerdə, Bağdadda, həm də Ankarada Füzulinin 500 illiyi
ni qeyd edərkən, artıq keçmişdəki kimi parçalanmış və
ziyyətdə deyilik. İndi böyük Türkiyə Cümhuriyyəti ilə 
yanaşı, digər türk cümhuriyyətləri də vüqarla dayanmış
dır. Ay, ulduzlu Türkiyə bayrağının yanında indi artıq 
beş müstəqil türk cümhuriyyətinin bayraqları dalğalanır. 
Bunlardan biri də Azərbaycanın bayrağıdır” [3, s. 62].

Füzuli tədbirinin ədəbi-ictimai əhəmiyyəti bir sıra 
nailiyyətlərlə yanaşı, bundan ibarət olub ki, Bakı, Teh
ran, Təbriz, Ankara, İstanbul, Bağdad, Kərkük, Paris, 
Moskva və Pekində yığıncaqlar, elmi sessiyalar, beynəl
xalq simpoziumlar keçirilib. “1996-cı ildəki beynəlxalq 
simpoziumda dünya füzulişünaslığının 32 ölkəsindən 
yetmiş nümayəndə məruzə etmişdir”, “dahi sənətkarın 
parlaq irsinin XXI əsrdə tədqiqinə dair konkret istiqa
mətlər müəyyən edilmişdir” [3, s. 64].

Akademik B.Nəbiyevin məlumatına görə Molla Pə
nah Vaqifin Şuşadakı heykəlinin açılışında vilayətin o 
zamankı bütün erməni rəhbərliyi, ziyalıları iştirak edib. 
H.Əliyev “Böyük Azərbaycan şairi Vaqifin timsalında 
Qarabağda XVIII əsrin ortalarında məskunlaşan erməni
lərə başa salırdı ki, torpağın əsl sahibləri, onun təəssübü
nü çəkənlər, onun şöhərtini dünyaya yayanlar kimlərdir” 
[3, s. 64]. “H.Əliyevin iradəsilə Şuşada ucaldılan Vaqif 

məqbərəsi yalnız konkret bir şairin abidəsi deyildi, bu 
məqbərə daha çox, türk-azərbaycanlı ruhunun əsrlər bo
yu Qarabağda hakimiyyətinin simvolu idi, bu torpaqda 
yaranmış təkrarsız sənətin simvolu idi” [3, s. 65].

C. Məmmədquluzadə Heydər Əliyevin “ən çox sev
diyi, yaradıcılığına pərəstiş etdiyi icitmai fikir bahadırı 
idi.” Ulu öndər 1998-ci il dekabrın 28-də Respublika Sa
rayında müdrik yazıçının 125 illik yubileyindəki nitqin
də “C.Məmmədquluzadənin öz yaradıcılığı ilə Azərbay
can xalqının milli oyanışında misilsiz rol oynadığını 
əsaslandırırdı.” Əsaslandırırdı ki, yeni milli ideologiya
nın yaradıcılan ilk növbədə bu dahi sənətkarın ədəbi- 
ictimai irsinə müraciət etməlidir: “C.Məmmədquluzadə
nin yaradıcılığında Azərbaycanın bütün milli xüsusiy
yətlərini, eyni zamanda ümumbəşəri dəyərləri əks etdi
rən fikirlər bizim milli ideologiyanın əsasıdır. Və həmin 
ideologiyanın yaranması üçün böyük bir vasitədir, bö
yük bir sərvətdir. O dövrdə həm milliliyə bağlı olmaq, 
həm də dünyəvi, ümumbəşəri dəyərləri qiymətləndir
mək, onları öz yaradıcılığında əks etdirmək və xalqımı
zın ümumi səviyyəsini qaldırmaq cəhdləri böyük vətən
daşlıq cəsarəti idi, böyük xidmətdir və bunu biz daim 
qiymətləndirməliyik. Ona görə də C.Məmmədquluzadə
nin yaradıcılığı, əsərləri bu gün bizim milli ideologiya
nın yaranmasına, formalaşmasına və onun konsepsiyası
nın elmi şəkildə hazırlanmasına çox kömək edə bilər və 
çox kömək edəcəkdir” [4, s. 265].

Heydər Əliyev Hüseyn Cavid irsinə də yüksək qiy
mət verib. Akademik B.Nəbiyev yazır ki, “H.Əliyevin 

nəzərində H.Cavid Azərbaycan ədəbiyyatı və mədəniy
yətinin inkişafında misilsiz xidmətlər göstərmiş dahi si
ma idi. Onun yaratdığı əsərlər Azərbaycan xalqının milli 
sərvətidir. Ulu öndər əsaslandırırdı ki, bu hörmətli sənət
karın bütün yaradıcılığı Azərbaycan xalqını milli azadlı
ğa, müstəqilliyə çağırır. Ədib həmişə öz iradəsiylə yaşa
mış, öz xalqına sadiq olmuşdur, xalqını həddən artıq sev
miş və ona yetərincə xidmət etmişdir.” Buna görə də 
H.Əliyev onun qəbrini 1982-ci ildə Naxçıvanda ata-baba 
torpağına tapşırıb. 1997-ci ildə böyük ədəbiyyat hamisi 
Hüseyn Cavid məqbərəsinin açılışı zamanı deyib: “Cavi
din cənazəsini uzaq Sibirdən Azərbaycana gətirmək asan 
iş deyildi. Bu böyük iradə, cəsarət tələb edirdi. Ancaq xal
qımıza, millətimizə, tariximizə, mədəniyyətimizə, ədəbiy
yatımıza, mənəviyyatımıza olan sədaqət mənə belə bir cə
sarət göstərməyə imkan verdi. Mən bunu etdim...” [3, s. 68] 

Milli mədəniyyətimizin təşkilatçısı və mübəlliği 
Heydər Əliyev “C.Cabbarlıya zəmanəsinin fəlsəfəsini və 
psixologiyasını, dövlətlər arasında qırılmaz əlaqəni, xal
qın tarixi müqəddəratının rəşadətli səhifələrini açıq gös
tərmək baxımından qiymət verirdi. Böyük rəhbər bildi
rirdi ki, onun gördüyü işlər - sözün əsl mənasında yorul
maz əmək fədaisinin hünəridir. “C.Cabbarlı müasir 
Azərbaycan dramaturgiyasının bünövrəsini qoymuşdur. 
Bu dramaturgiyanın inkişafının əsas istiqamətlərini mü
əyyən etmişdir, Azərbaycan xalqının və o zamankı sovet 
ölkəsindəki bir çox başqa xalqların teatr mədəniyyətini 
zənginləşdirən qiymətli töhfələr vermişdir. Bizim bütün 
müasir dram sənətimiz müəyyən mənada Cabbarlı teatrı
nın bəhrəsidir. M.F.Axundzadə və C.Məmmədquluzadə

nin böyük ənənələrini inkişaf etdirib zənginləşdirən 
Cabbarlı teatr yaradıcılığının həqiqi novatoru olmuş, 
Azərbaycan səhnəsində bu gün də gözəl səmərə verən 
yeni ənənələrin əsasını qoymuşdur” [3, s. 68-69].

Görkəmli akademik Bəkir Nəbiyev “Heydər Əliyev 
haqqında etiidlər” [3; 5] əsərində həyəcanlı, nikbin sal
naməçi kimi görünür. O, bütün böyük sənətkarların yu
bileylərinin məna və mahiyyətindəki alt qatları: tarix və 
siyasəti də bəlgələyir, onların sənət missiyasının cövhə
rini, fitrətini üzə çıxarıb oxucuya təqdim edir. Baxın, 
Xalq şairi Səməd Vurğun haqqında danışanda da Ulu ön
dərin siyasi xadim fitrətinin gizli mənalarını belə vurğu- 
layırdı: “Azərbaycan ədəbiyyatının keçən əsrdəki inkişa
fının mühüm mərhələsi onun (S.Vurğunun - Ə.Ə.) şərəf
li adı, böyük istedadı və çoxcəhətli yaradıcılıq fəaliyyəti 
ilə üzvü surətdə bağlıdır.” “Yüksək humanist dəyərləri, 
həyati və tarixi hadisələri fəlsəfi dərinliyi ilə qavrayıb 
mənalandırmaq, xəlqilik bədii sözün, çoxəsrlik ənənələ
ri, qırılmaz varislik əlaqələri, romantik vüsət S.Vurğun 
poeziyasının əsas xüsusiyyətlərindəndir. O, milli şeiri
mizi novator keyfiyyətlərlə zənginləşdirmiş, yüksək sə
nət məktəbi yaratmışdır” [3, s. 69]. Ədəbiyyat bilicisi 
H.Əliyev xüsusi vurğulayırdı ki, “XX əsr, xüsusilə də 
həmin yüzillikdə S.Vurğunun yazıb-yaratdığı 1920-50- 
ci illər bəşər tarixinin çox mürəkkəb, ziddiyyətli proses
lərlə əlamətdar olan bir dövrüdür. Birinci Dünya mühari
bəsi, milyonlarla günahsız insanın qanı bahasına Rusiya 
imperiyasında sosializmin bərqərar olması, faşizmin Av
ropaya meydan oxuması, İkinci Dünya müharibəsi, “so

yuq müharibə”nin təzadları, Böyük Vətən müharibəsi 
ərəfəsində və faşizm üzərində qələbədən sonra sovetlə
rin möhkəmlənməsi, ölkədə 1930-50-ci illərdə şəxsiyyə
tə pərəstişin tüğyan etməsi... “belə bir dövrdə yaşamaq, 
yaratmaq və yüksək yaradıcılıq səviyyəsinə çatmaq hər 
bir insana nəsib ola bilməzdi” [3, s.69].

Akademik B.Nəbiyev qeyd edir ki, Heydər Əliyev 
S.Vurğunun poeziya dilini çox yüksək qiymətləndirib. O 
deyirdi: “M.P.Vaqif XVIII əsrdə şeir dilini xalq dilinə 
daha da yaxınlaşdırmışdır... Vaqif Azərbaycan şeirində 
yeni bir yol açmışdır. S. Vurğun isə Azərbaycan şeir dili
ni tarixin yeni mərhələsinin tələblərinə əsasən daha da 
zənginləşdirib, inkişaf etdirib, ana dilimizi hər bir azər
baycanlı üçün daha da doğma, “sevimli və şirin edibdir” 
[3, s. 70].

Müdrik şəxsiyyət H.Əliyev 1930-50-ci illərin mü
rəkkəb tarixi şəraitini, ədəbi prosesin çətinliklərini Xalq 
şairi Süleyman Rüstəmə münasibətində belə səciyyələn
dirirdi: “Deyirlər ki, niyə H.Cavid, S.Hüseyn, Ə.Cavad, 
M.Müşfiq və başqaları repressiyaya məruz qalıblar, am
ma məsələn, S.Rüstəm, S.Vurğun, R.Rza və qeyriləri 
yox? Biz unuda bilmərik ki, Stalin repressiyası qlobal 
miqyaslı bir zəlzələ, dəniz tufanı, qasırğa, nəhəng qar uç
qunu kimi ölkəyə gəlmiş ictimai-siyasi fəlakət idi. Bu 
katakilzmdən bir təsadüf, yaxud möcüzə sayəsində qur
tulmuş bir sıra Vətən oğullarım, onların o biri qardaşla
rını xilas ola bilmədikləri üçün ittiham etməyə bizim 
haqqımız yoxdur” [3, s. 72]. Akademik B.Nəbiyev “al
man faşizminə qarşı mübarizədə şairin əsəri Azərbaycan 
xalqı, özəlliklə də, gənclərimiz arasında vətənpərvərlik 

hisslərinin inkişafında, qüvvətlənməsində çox böyük rol 
oynamışdır”, - deyə böyük Öndərin qiymətli fikirlərini 
xatırladanda onun fərdiləşdirmələrini xüsusi qabardırdı: 
“Yalnız Vətənini, millətini hədsiz sevən və ona sadiq 
olan bir insan S.Rüstəmin yazdığı şeirləri yaza bilərdi. 
Bunlar bizim ədəbiyyat, mədəniyyət tariximizin qızıl sə
hifələridir” [3, s. 71].

11 aprel 1998-ci il tarixli təbrikində H.Əliyev Mə- 
həmmədhüseyn Şəhriyarı böyük vətənpərvərlik duyğu
larının tərənnümçüsü olan filosof şair kimi təqdim edir
di. Bildirirdi ki, “Şəhriyarın irsi onun yaşayıb-yaratdığı 
zamanın, ictimai-siyasi, fəlsəfi və ədəbi görüşlərinin 
parlaq inikasıdır” [3, s. 73]. H.Əliyev demişdir: “Şair 
xalq həyatının dərinliklərinə enib, dövrün kəskin ictimai 
ziddiyyətlərini, şərin, mütləqiyyətin, ədalətsizliyin, mə
nəvi məhkumiyyətin faciələrini poeziyanın rəvan, aydın 
və təsirli dili ilə bütün dünyaya car çəkmişdir.” “Şəhriyar 
da Şərqin çox geniş bir regionunda insan mənəviyyatının 
zənginləşməsində böyük rol oynamışdır” [3, s. 74].

Akademik B.Nəbiyev “Etüdləri’də Heydər Əliyevin 
həm xarakterik cizgilərini, həm də onun cazibədar nitqi
nin siyasi-ideoloji, ədəbiestetik mahiyyətini vurğulayıb, 
onun müasir tarixi əhəmiyyətini səciyyələndirib. “O çı
xışlarında heç bir natiqi təkrar etməz, yubileyi qeyd olu
nan ədəbi sima və onun yaradıcılığı haqqında şəxsən öz 
qənaətlərini söylər, həm də bu zaman özünə xas olan iti 
hafizə, elmi məntiq nümayiş etdirərdi” [3, s. 74].

H.Əliyev 1998-ci il aprelin 24-də Xalq şairi Mirva- 
rid Dilbazinin 85 illik yubileyində iştirak edib və parlaq 

nitq söyləyib. O, M.Dilbazinin şəxsiyyətini və sənətini 
ədəbiyyatımızın nadir hadisəsi adlandırıb. M.Dilbazi 
“İstiqlal” ordeni ilə təltif edilmiş, “ 1930-cu ildən başla
yaraq S.Vurğun, S.Rüstəm, M.Müşfıq, R.Rza, O.Sarı
vəlli, M.Rahim, N.Rəfibəyli kimi sənətkarlarla bir sıra
da, yorulmaq bilmədən səmərəli fəaliyyət göstərmişdir.” 
Böyük rəhbər S.Rüstəm, R.Rza, M.İbrahimov, S.Rəhi
mov, Q.Qarayev, F.Əmirov, Niyazi, R.Behbudova Sosi
alist Əməyi Qəhrəmanı adını verəndə də qiymətləndirir
di ki, “bu cür təltifləri əks etdirən hər bir fərman keçmiş 
Sovet İttifaqının Mərkəzi Televiziya Kanalı və əsas qə
zetləri ilə bütün ölkəyə və xaricə çatdırılır, dünyada mü
əyyən əks-səda verir, hər dəfə bu münasibətlə Azərbay
canımızın mübarək adı dönə-dönə çəkilir, dostları sevin
dirdiyi kimi xəbis düşmənlərimizi pərt edirdi” [3, s. 76].

15 aprel 1995-ci ildə H.Əliyev daha üç böyük sənət
karı ilk dəfə “İstiqlal” ordeni ilə təltif edib. Bunlar Xalq 
şairləri Bəxtiyar Vahabzadə, Məmməd Araz və Xəlil 
Rza Ulutürk olub. Bunun səbəbini Ulu öndər belə izah 
edirdi: “Milli azadlığa nail olmaq üçün xüsusən bizim 
xalqımızda milli oyanış, milli dirçəliş, milli ruhun can
lanması lazımdır. Bu da asan bir proses deyildir. Çox 
vaxt tələb edən prosesdir. Yaşadığımız o rejim dövründə 
bu prosesə açıq təkan vermək də çətin idi. Ancaq B.Va
habzadə, M.Araz, X.Rza kimi insanlar öz yaradıcılığı ilə 
bu sahədə çox işlər görüblər. Ona görə mən düşündüm: 
biz müstəqillik qazanmışıq. Respublikamız müstəqil 
dövlətdir. Xalqımız milli azadlıq əldə edibdir. Bu milli 
azadlığın, müstəqilliyin əldə edilməsində, şübhəsiz ki, 

xalqımızın hamısının - hərənin öz yeri, öz payı, hərənin 
öz xidməti var. Ancaq elə şəxsiyyətlər var ki, onlar bu 
işin, bu prosesin yaranmasında, formalaşmasında, inki
şaf etməsində xüsusi xidmətlər göstəriblər. B.Vahabza
də, M.Araz, X.R.Ulutürk ədəbiyyatımızın məhz bu cür 
çox görkəmli simalarıdırlar” [3, s. 77]. Akademik B.Nə- 
biyev bu üç sənətkarın poeziyasını dəyərləndirərkən, 
X.R.Ulutürkün 12 yanvar 1992-ci ildə Naxçıvanda yaz
dığı “Dədə Heydər - Atatürk” şeirinin üzərində xüsusi 
dayanıb, müqayisə aparıb: “Mustafa Kamal Paşa Atatürk 
Türkiyəni acgöz müdaxiləçilərin əlindən alıb, ona yeni 
həyat verdiyi kimi Heydər Əlirza oğlu Əliyev də Azər
baycam həm xarici, həm də daxili düşmənlərin əlindən 
alıb, onu xilas edərək məmləkətin tarix səhnəsindən si- 
linməsinə yol verməyibdir” [3, s. 80]. Şairin “Dədə 
Heydər - Atatürk” şeirində iki siyasi-tarixi şəxsiyyətin 
birlikdə ifadəsi mənalı idi. Akademik B.Nəbiyev, B. Va
habzadə, M.Araz və X.Rzanın Azərbaycanın azadlıq və 
istiqlal uğrunda mübarizəsində onların müstəsna xidmət
lərindən, poeziyalarının ədəbi-ictimai qüdrətindən danı
şırdı. H.Əliyev B.Vahabzadənin “Özümüzü kəsən qı
lınc” əsərinin tamaşasına baxdıqdan sonra deyib ki, şair 
bu əsəri ilə Azərbaycan dramaturgiyasında ilk dəfə ola
raq xalqımızın tarixi əsilliyinə, onun lap qədim türk kök
lərinə müraciət etmiş, parlaq bədii obrazlar, gərgin dra
matik konfliktlər əsasında bu günümüzlə səsləşən milli 
birlik, müstəqillik, vətənpərvərlik ideyalarını təsvir və 
tərənnüm etmişdir [3, s.82]. H.Əliyev B.Vahabzadənin 
bu əsərini sənətkar cəsarətinin qiymətli nümunəsi hesab 

edərək demişdir: “Onun pyesində xalq taleyinin həll 
olunduğu məqamlarda daxili çəkişmələrdən, şəxsi ambi
siyalardan uzaq olmaq, xalqın bütün imkanlarını həm in
tellektual, həm də silahlı qüvvələri istiqlal uğrunda mü
barizədə birləşdirməyin böyük əhəmiyyəti vardır” [3, 
s.82].

Akademik B.Nəbiyev Məmməd Araz lirikasının tə
sir gücündən danışarkən qeyd edib ki, “vətənpərvərlik, 
vətəndaşlıq, xalq taleyinin ağır məqamlarında onun xoş
bəxtliyi üçün canını qurban verməyə hazır olmaq 
M.Arazın lirik qəhrəmanı üçün ən səciyyəvi keyfiyyət
dir” [3, s. 82-83].

Xəlil Rzanın poeziyasını isə belə qiymətləndirirdi: 
“Azərbaycanın azadlığı və istiqlaliyyəti uğrunda müba
rizə mövzusu X.Rzanm “Məftillə sarılmış yaralar” po
emasından “Davam edir 37” kitabındakı şeirlərinə qədər 
uzun bir yol keçmiş və xalqımızın bu günü üçün bəlkə 
də bir ordunun görəcəyi qədər böyük iş görmüşdür” [3, 
s. 81].

Bizi millət kimi qoruyub saxlayan dilimiz, ədəbiyyatı
mız, tariximiz və ənənələrimizdir. Hazırki siyasi-tarixi şə
raitdə bu sahədə respublika Prezidenti, cənab İlham Əliye
vin böyük xidmətləri vardır. O, Ulu öndərin ədəbi-ictimai 
fikir tariximiz haqqında vacib konsepsiyasını səylə davam 
etdirməkdə və əhəmiyyətli uğurlar qazanmaqdadır [6].

Əlizadə Əsgərli
Filologiya üzrə elmlər doktoru, 

Lider şəxsiyyət və ədəbiyyat

Tanınmış ədəbiyyatşünas alim, respublikanın 
Əməkdar müəllimi, ADPU-nun “Dünya ədəbiyyatı” ka
fedrasının, müdiri, filologiya üzrə elmlər doktoru, pro
fessor Tərlan Novruzovun Azərbaycan, eləcə də dünya 
ədəbiyyatı ilə əlaqədar çoxsaylı elmi nəşrləri, dərslik və 
monoqrafiyaları, dərs vəsaitləri onu hərtərəfli alim kimi 
səciyyələndirir. Alimin “Heydər Əliyev və ədəbiyyat 
məsələləri”, eləcə də Prezident İlham Əliyevin ədəbiy
yatımızla bağlı fəaliyyəti haqqında “Müstəqillik dövrün
də Azərbaycan ədəbiyyatına dövlət qayğısı” monoqra
fiyaları da digər əsərləri kimi rəğbətlə qarşılanmış, geniş 
müzakirələrə səbəb olmuşdur.

“Heydər Əliyev və ədəbiyyat məsələləri” monoqra
fiyasında lider, şəxsiyyət və ədəbiyyat məsələləri çox 
əhatəli şəkildə, yüksək peşəkarlıqla qələmə alınmışdır. 
Eyni sözləri Heydər Əliyev irsinin davamçısı cənab Pre- 
zidentimiz' İlham Əliyev haqqında müəllifin qələmə al
dığı adıçəkilən kitabı barədə də söyləmək mümkündür. 
Kitaba akademik Rafael Hüseynov olduqca maraqlı, də
rin məzmunlu ön söz yazmışdır. Başlıq təsadüfi seçil
məmişdir: Dayaqlar! Həqiqətən, həm Ümummilli lide
rin, həm də cənab Prezidentin çoxcəhətli fəaliyyəti, xü
susən sənət və ədəbiyyatla bağlı fikir və mülahizələri, bu 
sahədə ardıcıl, konkret tədbirləri, yaradıcı insanlara hər 
zaman yaşıl işıq yandırmaları, mədəniyyət tariximizin 
yaşanmasına, yaşadılmasına yönələn fədakarlıq səyləri 
dəstək, dayaq anlayışlarını tamlığı ilə ortaya qoyur. Yal

nız öz xalqını, Vətənini dərin məhəbbətlə sevən, ölkəmi
zin bütün dünyada hərtərəfli təbliğinə can atan bir Lider 
bu tarixi və əzəli missiyanı ləyaqətlə daşımaq imkan
larına malikdir. Əlbəttə, bütün bunlara qucaq açan, enerji 
gətirən ən ülvi amal doğma Vətənə - Azərbaycana, xal
qımızın milli-mənəvi dəyərlərinə sonsuz bağlılıqdır. 
Professor Tərlan Novruzov çox haqlı olaraq qeyd edir ki, 
“Azərbaycançılıq ideologiyası Heydər Əliyev milli siya
sətinin lokomotividir”. Kitabla hərtərəfli tanışlıq sübut 
edir ki, bu fikirlər, bu sözlər Heydər Əliyev siyasətinin 
layiqli davamçısı Prezident İlham Əliyevin bütün sahə
lərdə olduğu kimi, ədəbiyyat, mədəniyyət sahəsində də 
siyasi kursunun ayrılmaz hissəsidir.

Giriş, dörd bölmə və nəticə hissələrindən ibarət olan 
kitabda xronoloji ardıcıllıqla tarixi-ədəbi proseslərə ay
dınlıq gətirilmiş, lider şəxsiyyət və ədəbiyyat məsələləri 
yığcam şəkildə təhlilə cəlb edilmiş, bədii ədəbiyyatın, 
yaradıcı düşüncənin, müstəqil ölkəmizin inkişafında xü
susi rolu göstərilmişdir.

Girişdə əsasən Ümummilli liderimiz Heydər Əliye
vin sovet dönəmində, eləcə də müstəqillik mərhələsində 
milli-mənəvi inkişafa xüsusi qayğı göstərdiyi konkret 
faktlarla izah edilmiş, Heydər-xalq birliyinin təməlində 
hansı sevginin dayandığı ədəbi proseslərə münasibət zə
minində işıqlandırılmışdır. Belə ki, keçən əsrin 70-80-ci 
illərində milli-mənəvi dəyərlərə xüsusi önəm verilməsi, 
sənət dühalarından Nizaminin, Füzulinin, Vaqifin, 
C.Cabbarlının, H.Cavidin və digər korifeylərin yubiley
lərinin keçirilməsi, abidələrinin ucaldılması, müasir 
Azərbaycan ədəbiyyatının, mədəniyyətinin qabaqcıl nü- 

mayəndələrinə fəxri adların verilməsi, əsərlərinin geniş 
təbliği, xatirələrinin əbədiləşdirilməsi, əsərlərinin nəşri
nin məhz bu böyük Azərbaycan sevgisindən qaynaqlan
dığını, liderin həm də kamil şəxsiyyət, böyük vətəndaş 
kimi yetişdiyini göstərir. Bu cəhət, bu üstünlük xalqın, 
eləcə də ədəbiyyatın uğuru, şanslı taleyidir. Maraqlı cə
hət həm də odur ki, sovet dövründə olduğu kimi, müstə
qillik illərində siyasi hakimiyyətə yenidən qayıdışından 
sonra da ciddi qlobal hadisələrin baş verməsinə, çoxsaylı 
problemlərin öz həllini gözlədiyinə rəğmən, Ulu öndər 
bu sahəni heç zaman unutmamış, ədəbiyyata qayğı əv
vəlkindən daha sürətlə davam və inkişaf etdirilmişdir. 
Məhz buna görə də girişdə çox haqlı olaraq deyilir ki: 
“Azərbaycan Respublikasının Prezidenti cənab İlham 
Əliyevin əsaslandığı Azərbaycançılıq siyasətinin ideolo
ji özülü görkəmli dövlət xadimi Heydər Əliyevin ədəbiy
yat və mədəniyyət təlimindən qidalanmışdır. Prezident 
İlham Əliyev bu əbədiyaşar təlimi yeni epoxanın prin
siplərinə uyğun olaraq zənginləşdirmiş, müasir dövrün 
ədəbiyyat siyasətini müəyyən etmişdir”.

Müəllifin önə çəkdiyi bu fikirlərin işığında kitabda 
cənab Prezidentin digər sahələrdəki titanik fəaliyyətinə 
nəzər yetirilir, müstəqillik dövrü ədəbiyyatına yeni ba
xışı müəyyənləşdirilir, klassik və müasir ədəbiyyatımız
la bağlı çoxsaylı tədbirlərindən, dəyərləndirmələrindən 
bəhs olunur.

Birinci bölmə girişdə əsası qoyulan fikir və düşün
cələrin, bir növ, davamı, məntiqi yekunudur. Müəllif bu
rada Prezident İlham Əliyevin ibrətamiz həyat yolundan 

danışaraq əsas diqqəti xalq və lider birliyinə yönəldir. 
Vətəndaşların qayğıları ilə yaşamaq, hər an onların ya
nında olmaq, ölkə əhalisinin rifahına, əmin-amanlığa, 
sabitliyə, davamlı inkişafa hesablanmış addımlar bu bir
liyin təbii şəkildə yaranmasına səbəb olmuşdur. Müəllif 
Prezident İlham Əliyevin yüksək insani keyfiyyətləri, 
əhatəli, dinamik fəaliyyəti barədə ətraflı məlumat verə
rək dövlət başçısının ədəbiyyat, mədəniyyət sferasına 
xüsusi diqqət yetirdiyini, bu sahədə əsaslı proqram işlə
nib həyata keçirildiyini xüsusi olaraq göstərmişdir. Bu 
həm klassik, həm də müasir Azərbaycan ədəbiyyatının 
tanınmış nümayəndələrinin yubiley mərasimlərinin ke
çirilməsində, əsərlərinin kütləvi tirajla latın qrafikasında 
nəşr etdirilməsində, eləcə də dövlət dilinin inkişafına 
qayğı ilə əlaqədar qərar və sərəncamların qəbul olunma
sında aydın şəkildə özünü göstərməkdədir.

Monoqrafiyanın ikinci bölməsinin birinci fəslində 
dövlət başçısının Azərbaycan Yazıçılar Birliyinə diqqət 
və qayğı göstərdiyi, bundan Azərbaycan ədəbiyyatının, 
mədəniyyətinin bəhrələndiyi, yaradıcı insanların sırala
rının daha da genişləndiyi, bədii ədəbiyyatın hərtərəfli 
inkişafının təmin edildiyi barədə konkret faktlar əsasın
da söz açılmışdır. Sözügedən fəsildə sovet dönəmi ilə 
müqayisədə Yazıçılar Birliyinin miqyasının həm ölkə, 
həm də beynəlxalq şəbəkə daxilində genişləndiyi qeyd 
olunur. Müəllif olduqca həssas məqamlara nəzər yetirir, 
diqqətimizi sərt tarixi gerçəkliklər zamanında azad sö
zün, bir növ, təhlükədə olduğu illərə yönəldir.

Bölmənin “İlham Əliyev və müasir ədəbi-bədii pro
ses'’ başlığı ilə təqdim olunan ikinci fəslində, bir tərəf
dən, müasir ədəbi-bədii prosesə, bu sahədəki duruma nə
zər yetirilir, digər tərəfdən, Azərbaycan Prezidentinin 
gərgin iş qrafikinə baxmayaraq, yaradıcı ziyalılarla vaxt
aşırı görüşlər keçirməsindən, xalqımıza xidmət göstərən 
ədiblərin əməyini qiymətləndirməsindən, bu sahənin in
kişafına strateji milli məsələ kimi yanaşmasından bəhs 
edilir. Kitabda Prezidentin yaşlı və orta nəslin nümayən
dələri ilə yanaşı, yaradıcı gəncliyə xüsusi önəm verdiyi 
ayrıca vurğulanır.

Müəllif Prezidentin vaxtaşırı olaraq həm ölkə pay
taxtında, həm də bölgələrdə yaradıcı ziyalılarla səmimi 
görüşlər keçirərkən Azərbaycan ədəbiyyatının, mədə
niyyət nümunələrinin qorunması və təbliği məsələlərinin 
əhəmiyyətindən, gənc nəslin milli ruhda tərbiyə olunma
sında bədii ədəbiyyatın misilsiz rolundan bəhs edən fi
kirlərinə geniş şəkildə yer ayırır. Həmin görüşləri diqqət
lə izləyən müəllif bu yüksək qayğıya, həssas münasibətə 
görə yaradıcı insanların da sonsuz sevgisini, minnətdar
lığını ifadə edən fikirlərini diqqətdən qaçırmamışdır. 
Prezidentin Ağstafa görüşü buna əyani misaldır. Şəhərdə 
Xalq şairi Səməd Vurğunun adını daşıyan mədəniyyət və 
istirahət parkının açılışında çıxış edən yaradıcı ziyalıla
rın, alimlərin Prezident barədə fikirləri buna canlı sübut
dur. Bu cəhətdən Azərbaycan Yazıçılar Birliyi Qazax 
bölməsinin sədri Barat Vüsalın çıxışında səslənən fikir
lər reallığı çox düzgün səciyyələndirir: “Bəli, ölkəmizdə 
millətinin, xalqının başını uca edən hər bir adama böyük 

hörmət, ehtiram, qayğı vardır. Sizin verdiyiniz sərən
camlar əsasında Qazaxda Mütəfəkkirlər Parkı, Xalq ya
zıçıları Mehdi Hüseynin, İsmayıl Şıxlının həm heykəl
ləri ucaldılıb, həm də onların adını daşıyan parklar Salı
nıb, Dədə Qorqud meydanı yaradılıbdır. Heydər Əliyev 
tərəfindən əsası qoyulmuş “Poeziya evi” Sizin tövsiyələ
riniz əsasında yüksək şəkildə bərpa olunub istifadəyə ve
rilmişdir. Bu qayğını və diqqəti bölgəmizin əhatə etdiyi 
beş rayonun ədəbi qüvvələrinin timsalında da aydın gö
rürük”.

Ədəbiyyatımıza, mədəniyyətimizə qayğı bütün bun
larla bitmir. Latın qrafikası əsasında kütləvi nəşrlərin hə
yata keçirilməsi bu işin tərkib hissəsidir. Məlumdur ki, 
istər klassik ədəbiyyat nümunələri, lüğət materialları, 
xalq ədəbiyyatı örnəkləri, eləcə də çağdaş ədəbiyyatımı
zın klassiklərinin əsərləri sovet dönəmində kiril əlifbası 
ilə dəfələrlə nəşr olunmuşdur. Kitabxanalara yığılmış 
həmin ədəbiyyatla latın qrafikası ilə oxuyub-yazan yeni 
nəsil arasında bir sədd, maneə yarandığı, əlaqənin az qa
la qırıldığı narahatlıq yaratmaya bilməzdi.

Azərbaycan Respublikasının Prezidenti 'İlham Əli
yev 12 yanvar 2004-cü il tarixli, 56 nömrəli tarixi Sərən
camı imzalamaqla bu sahədə vəziyyəti kökündən dəyiş
dirdi, 170 adda ən mühüm əsərlərin, ədəbiyyat və mədə
niyyət nümunələrinin kütləvi nəşrini həyata keçirməklə, 
onları geniş istifadə üçün ölkənin bütün kitabxanalarına 
göndərməklə mənəvi bağların qırılmasına imkan vermə
di. Bu məsələlər kitabda əhatəli şəkildə şərh olunmuş, 
məsələyə aydınlıq gətirilmişdir. Prezidentin ana dilimiz, 

ədəbiyyatımızla bağlı silsilə sərəncamları, əməli addım
ları bütün yaradıcı təşkilatların, insanların ana dilinə da
ha möhkəm bağlanmasına, ədəbiyyatımızın, milli varlı
ğımızın hərtərəfli inkişafına geniş imkanlar yaratmış, 
ədəbi bağların sarsılmazlığı təmin olunmuşdur.

Monoqrafiyanın üçüncü bölməsi Prezident İlham 
Əliyevin klassik ədəbiyyatımızın təbliği istiqamətində 
fəaliyyəti ilə əlaqədar təhlil, yazıçıların təqdimatı ilə diq
qəti cəlb edir. Bölmədə Dədə Qorqud irsinə ehtiramdan 
danışılır. Qeyd edək ki, 6 hektar ərazidə yaradılan nadir 
sənətkarlıq kompleksi Prezident İlham Əliyevin Dədə 
Qorqud ruhuna, bütövlükdə soy-kökümüzə, milli-mənə
vi dəyərlərimizə sonsuz qayğısından, milli yaddaşı gələ
cək nəsillərə daşımaq, tanıtmaq kimi olduqca vacib, nə
cib missiyasından qaynaqlanır. Prezidentin 2007-ci il, 2 
aprel tarixində imzaladığı Sərəncamla Bakının Nərima
nov rayonunda Dədə Qorqud abidəsinin ucaldılmasına 
başlanılmış, 2013-cü il dekabrın 13-də abidə-kompleks
in təntənəli açılışı baş tutmuşdur. Həmin təntənəli məra
simdə Prezident tarixi çıxışı ilə bir daha böyük ədəbiy
yata, Ana kitabımıza bağlılığından xəbər vermiş, hər bi
rimizi tarixi keçmişimizi daha dərindən mənimsəməyə, 
bu nadir xəzinəni bütün dünyada təbliğ etməyə, Azər
baycanımızın şöhrətini, qədimliyini, eləcə də insanların 
yurdsevərliyini, qəhrəmanlığını təqdim və təqdir etməyə 
çağırmışdır.

Kitabda həmçinin ölməz Azərbaycan şairi, dahi Ni
zami Gəncəvi, eləcə də Məhsəti Gəncəvi, İmadəddin Nə
simi, Məhəmməd Füzuli, Molla Pənah Vaqif, Abbasqulu 

ağa Bakıxanov, Mirzə Şəfi Vazeh, Mirzə Fətəli Axund- 
zadə, Xurşudbanu Natəvan, Həsən bəy Zərdabi, Firidun 
bəy Köçərli, Cəlil Məmmədquluzadə, Mirzə Ələkbər Sa
bir Tahirzadə kimi sənət və mədəniyyət korifeyləri barə
də yığcam, həm də olduqca məzmunlu açıqlamalar veri
lir, Prezidentin həmin görkəmli yaradıcı şəxsiyyətlərlə 
bağlı tarixi qərarlarından, onların zəngin ədəbi irsinə bə
lədliyindən, məhəbbətindən, səmimi münasibətindən da
nışılır.

Ədəbi-bədii ənənələr, yaradıcılıq karvanı kökdən 
gəlir, xalqın milli-mənəvi zənginliyindən, genetik yad
daşından süzülərək bizi keçmişdən bu günümüzə, bu 
gündən ümidində olduğumuz o böyük gələcəyə apar
maqdadır. Kitabı oxuduqca sonsuz fərəhlə, iftixarla dərk 
edirik ki, ən qədim dövrlərdən başlayaraq yola düzülən 
bu mənəviyyat qafiləsinin sarvanları dünyanın ən əntiq 
yükünü içinə çəkməyi bacarmış, sözün, sənətin kürəsin
də sıralanaraq öz yükündən milli ədəbiyyatımıza, eləcə 
də dünya mədəniyyətinə heç zaman dəyərini itirməyən 
qiymətli xəzinələr ərməğan etmişlər. Dövrün, zamanın 
müəyyən dolanbac yoxuş və enişlərində bu söz-mənə- 
viyyat qafilələrinin bəzən köçdən aralandığı anlar olubsa 
da, heç zaman öz yerişini, ali istəyinə doğru yürüşünü 
dayandırmamışdır. Söz, mənəviyyat yürüşü dilində 
“Azərbaycan” yanğısı daima davam və inkişaf etmişdir. 
Monoqrafiyanın dördüncü bölümündə ədəbi tarixi bağlı
lıqdan geniş şəkildə bəhs olunmuş, müasir Azərbaycan 
ədəbiyyatının nadir simalarının təkrarsız sənət dünyasın
dan söz açılmış, ölkə Prezidenti İlham Əliyevin müasir

ədəbi prosesə stimul verməsi, daim himayədarlıq göstər
məsi sənədlərin, faktların dili ilə işıqlandırılmışdır.

Yədulla Ağazadə 
filologiya üzrə elmlər doktoru,

Lənkəran Dövlət Universitetinin 
"Dil və ədəbiyyat ” kafedrasının müdiri 

"Yeni Azərbaycan ” 
12.04.2016

Azərbaycan yazıçdan, Heydər Əliyev 
və dövlət qayğısı...

1934-cü ildə yaradılan və uzun illərdən bəri cəmiy
yətin yetişməsində, insanların ədəbi-bədii zövqünün for
malaşmasında böyük rol oynayan, ədəbiyyata başçılıq 
edən Azərbaycan Yazıçılar Birliyinə (AYB) dövlət qay
ğısı haqda danışmaq istəyirik. Dövlətin daimi diqqətində 
olan bu qurumun inkişaf dövrləri bir neçə mərhələyə ay
rılır. Burada ulu öndər Heydər Əliyevin respublikamıza 
rəhbərlik etdiyi dövrlər xüsusi yer tutur.

Azərbaycan Yazıçılar Birliyinin fəaliyyətinə nəzər 
salsaq görərik ki, ulu öndərin qayğısı bu quruma həddin
dən artıq çox olub. Birliyin ayrı-ayrı illərdə keçirilən qu
rultaylarında Heydər Əliyev yaxından iştirak edirdi. 
Bundan başqa, AYB-nin Şüvəlanda yerləşən Səməd 
Vurğun adma Yaradıcılıq Evinin açılışı da Heydər Əli
yevin respublikaya rəhbərlik etdiyi dövrə təsadüf edir. 
Ümumiyyətlə, ulu öndərin ədəbiyyat sahəsinə hərtərəfli 
qayğı göstərdiyi bəllidir.

Tarixdən məlumdur ki, AYB-nin VII qurultayı 
1981-ci ilin 12-13 iyun günlərinə təsadüf edir. Arxiv sə
nədlərində yer alan qeydlərə görə, Balaş Azəroğlu, Hü
seyn Abbaszadə, Cabir Novruz və Süleyman Rüstəmə 
sədrlik həvalə olunan həmin qurultayda B.Azəıoğlu, 
M.İbrahimov, Z.Xəlil, Ə.Vəliyev, İ.Şıxlı, Anar, Ə.Əylis- 
li, B.Vahabzadə və başqaları məruzə ediblər. Həmin 
dövrdə Azərbaycan partiya təşkilatının rəhbəri, Mərkəzi 
Komitənin birinci katibi Heydər Əliyevin artıq ənənəyə

çevrilmiş qurultaylarda iştirak etməsi bu dəfə sadəcə ün
siyyətlə məhdudlaşmır. O, geniş və konkret məzmunlu 
nitqində yazıçı sözünü, yazıçı mövqeyini ölkənin həyatı 
ilə bağlayan mühüm məqamları işıqlandırır, açıqlayırdı.

Bəllidir ki, Sovetlər Birliyi dağıldıqdan sonra dövlət 
müstəqilliyimizin ilk illərində Azərbaycan Yazıçılar Bir
liyi müəyyən çətinliklər yaşayıb. Lakin Heydər Əliyevin 
təmənnasız qayğısı Birliyi problemlərin əlindən xilas 
edib.

Qeyd edək ki, Azərbaycan Yazıçılar Birliyinin tari
xində 1997-ci ilin oktyabr ayında keçirilən X qurultayı 
ədəbi-mədəni həyatımızda ən yaddaqalan hadisə kimi 
dəyərləndirilir. Hələ o zaman sıralarında 600-ə yaxın üz
vü birləşdirən AYB-nin 1997-ci il qurultayı müstəqillik 
dövründə ilk qurultay idi. Böyük bir nasir, şair, tənqidçi, 
ədəbiyyatşünas ordusunu özündə birləşdirən AYB müs
təqillik, milli azadlıq və sərbəstlik şəraitində ilk qurul
tayı ərəfəsində dövlətin böyük qayğısını gördü. Prezi
dent Administrasiyasının rəhbəri, akademik Ramiz 
Mehdiyevin AYB saytında yer alan fikirlərinə görə, 
ümummilli lider Heydər Əliyev gərgin iş şəraitinə bax
mayaraq, qurultay ərəfəsində AYB-nin üzvləri ilə bir ol
duğunu işi ilə sübut etdi. Dövlətin ədəbi ictimaiyyətə 
qayğısı böyük idi: «Qurultay günlərində dönə-dönə xa
tırlandığı kimi, Heydər Əliyev 1971-ci ildən başlayaraq 
Azərbaycan yazıçılarının bütün ali məclislərində iştirak 
etmişdir. Onun iştirakı heç vaxt formal olmamışdır. 
Proqram xarakterli geniş və dolğun nitqlərində o, Ya
zıçılar Birliyinin qarşısında dayanan vəzifələr, xalqın və 

dövlətin taleyində ədəbiyyatın yeri və rolu barəsində də
yərli fikirlər söyləmiş, söz ustalarımızı respublikamızın 
həyatında, onun inkişafında fəal mövqe tutmağa çağır
mışdır. Hətta hakimiyyətdə olmadığı, bir tərəfdən Qor- 
baçov güruhu, digər tərəfdən isə A.Mütəllibov və onun 
əlaltıları tərəfindən təqib edildiyi 1991-ci ildə də Heydər 
Əliyev yazıçıların dəvətini qəbul edərək onların X qu
rultayının işində iştirak etmişdi. Bu, ölkənin rəhbəri ilə 
yaradıcı ziyalılar arasında yaranmış çoxillik işgüzar və 
səmimi münasibətlərin bariz ifadəsi idi». Bir neçə il əv
vələ təsadüf edən bu çıxışında Ramiz Mehdiyev Azər
baycan dövlətinin, ümummilli liderin ədəbiyyata təmən
nasız qayğısını yada salıb.

Qeyd edək ki, AYB-nin saytında Heydər Əliyevin 
ədəbiyyata, ədəbiyyat adamlarına qayğısı haqqında Ana- 
rın fikirləri yer alıb: «Birliyimizin ilk fəxri üzvü isə 
ümummilli liderimiz Heydər Əliyev oldu. Sovet dönə
mindən sonra və 1993-cü ilə qədər təşkilatımız maddi 
baxımdan çox çətin dövrlər yaşadı. Binamızın birinci 
mərtəbəsini icarəyə verərək jurnallarımızı, qəzetimizi 
saxlaya bildik. Heydər Əliyev ikinci dəfə hakimiyyətə 
gələndən sonra Yazıçılar Birliyinin özü də, onun ədəbi 
orqanları da dövlət büdcəsinə qəbul edildi və beləliklə, 
ədəbi mətbuatımız, deməli, ədəbiyyatımız və'dolayısıyla 
ədəbi dilimiz xilas olundu. Əvvəlki qurultaylarda iştirak 
edən Heydər Əliyevi vəzifə başında olmayanda da IX 
qurultayımıza dəvət etdik və o, qurultayda iştirak etdi. 
1997-ci ildə X qurultayımızda Azərbaycanın Prezidenti 
kimi çıxış edən Heydər Əliyev bu faktı minnətdarlıq his- 

siylə xatırlayırdı. Heydər Əliyevin Azərbaycan Yazıçılar 
Birliyinin fəxri üzvü seçilməsində onun illər boyu ədə
biyyat məsələləri haqqında, ауп-ауп klassik və müasir 
yazıçılarımızın yubileylərində etdiyi dəyərli çıxışları və 
məruzələri də nəzərə alınırdı. Ulu öndərimizin yolunu la
yiqli şəkildə davam etdirən hörmətli Prezidentimiz 
İlham Əliyev də yazıçıların və Yazıçılar Birliyinin prob
lemlərinə daima böyük diqqətlə və qayğı ilə yanaşır.

Aydın dərk edirik ki, gənclər ədəbiyyatımızın gələ
cəyidir. Bu gələcəyin necə, nə qədər sağlam və xalq üçün 
gərəkli olması isə əhəmiyyətli dərəcədə bizlərdən, yaşlı 
nəslin nümayəndələrindən asılıdır. Biz bu missiyanı la
yiqincə yerinə yetirməyə çalışırıq».

Sənədlərdən o da məlumdur ki, ümummilli lider X 
qurultay ərəfəsində də bu səmimi və qayğıkeş xarakteri 
ilə nəinki təkcə onunla daima ünsiyyətdə olan yaşlı və 
orta nəslin yazarlarına, eləcə də yetişməkdə olan gənc 
yazarlara da diqqət və qayğısını əsirgəmədi. AYB-nin 
saytında gedən yazılardan birində qeyd edilib ki, Heydər 
Əliyev ədəbiyyatdan qayğısını heç zaman əsirgəməyib: 
«Qurultaydan əvvəl onların hər bir nəslini ayrıca qəbul 
etdi, problemləri ilə tanış oldu, yerindəcə həll etdiyi 
problemlər də oldu. Prezident vaxtının az olmasına bax
mayaraq, qurultayda da iştirak etdi və öz işi ilə yaradıcı 
qüvvələrlə daima bir olduğunu sübut etdi. Qurultaydan 
sonra «Azərbaycan Respublikasının ədəbiyyat və incə
sənət xadimlərinə dövlət qayğısının artırılması haqqın
da» Azərbaycan Respublikası Prezidentinin Fərmanı 
ədəbiyyata və incəsənətə dövlət qayğısının bir daha bariz 

nümunəsi idi. Heydər Əliyevin söz adamları ilə üçgün
lük dialoqunda adi məişət məsələlərindən tutmuş, qlobal 
siyasi problemlərə kimi ən müxtəlif mövzulara toxunul
du. Bu görüşlərin əsas qayəsini ədəbiyyat, onun dünəni 
və bu günü ilə, xalqın həyatında, bədii sözün azadlıq mü- 
barizəsindəki yeri və rolu ilə bağlı məsələlər təşkil edir
di. Heydər Əliyevin Azərbaycan ədəbiyyatının mahir bi
licisi, klassik ədəbi irsin ardıcıl mühafizəçisi, istedadlı 
sənət adamlarının yaxın dostu olduğu bir daha dönə- 
dönə təsdiqlənirdi. Bu görüşlər onun özünün yaradıcı 
ziyalılara həssas münasibətini, sənət problemlərinin ma
hiyyətinə varma məharətini dəfələrlə nümayiş etdirdi. 
Bu baxımdan qurultayı «Azərbaycanda Azərbaycan ədə
biyyatı günləri» kimi dəyərləndirən ölkə başçısının 
«Azərbaycanda yazıçı daim böyük hörmətə layiq olmuş
dur. Bu bizim ənənəmizdir, əcdadlarımızdan bizə gəlib 
çatmış gözəl bir xüsusiyyətdir. Bu da təsadüfi deyildir. 
Çünki bizim xalqımız, birincisi, öz istedadına görə şair, 
yazıçı, söz ustası olubdur. İkincisi, bizim xalqımız çox
əsrlik tarixində böyük yazıçılar, mütəfəkkirlər yetişdi
ribdir»,-fikirləri onun Azərbaycanda məsul işdə çalışdığı 
gündən bu ənənəyə sadiq qaldığını sübut edir.

Çünki ümummilli lider H.ƏIiyev ədəbiyyatı uşaqlı
ğından sevən, insan kimi formalaşmasında, təhsilində, 
əxlaqında, mənəviyyatında ədəbiyyatın, mədəniyyətin 
böyük rolunu görən dahi şəxsiyyətdir. Həmişə ədəbi pro
sesə yaxın olan, 1971-ci il qurultayında Azərbaycan rəh
bəri kimi çıxış edən dövlət başçısı başqa məsul vəzifələr
də işlədiyi vaxtlarda da yazıçıların qurultaylarını izləyib, 

vaxt tapan kimi salonda oturub yazıçılan dinləyib, on
larla daima görüşə gedib, «bunu özüm üçün böyük bir 
hadisə hesab edirdimw-deyib. Azərbaycan yazıçılarının 
X qurultayı fikir azadlığı və dövlət müstəqilliyi şəra
itində keçən ilk ali məclis kimi tarixdə qalıb. Bu qurultay 
bir növ Azərbaycan Yazıçılar Birliyinin fəaliyyət proq
ramı kimi də dəyərləndirilməlidir. Keçid dövrünün bü
tün çətinlikləri ilə üz-üzə qalsa da, öz varlığını qoruyub 
saxlayan bu Birliyin böyük ideallar əsasında yarandığını, 
inkişaf etdiyini, Azərbaycan ədəbiyyatı tarixinə adı əbə
di yazılan qüdrətli qələm ustadlarını birləşdirən, müqəd
dəs amalları özündə yaşadan bir qurum kimi qorunub 
saxlanmasında rolu olan dövlətin və əlbəttə ki, o dövrdə 
bu quruma rəhbərlik edən şair və yazıçılarımızın əməyi
ni də necə ki, tarix qiymətləndirib, biz də qiymətlən
dirməliyik.

Bu qurultay Azərbaycan Yazıçılar Birliyinin fəaliy
yətinin genişləndirilməsi üçün böyük imkanlar açdı».

Qeyd edək ki, 24 noyabr 1997-ci ildə Azərbaycan 
yazıçılarına dövlət qayğısının artırılması haqqında Azər
baycan Respublikası Prezidentinin Fərmanı olub. 
Heydər Əliyevin imzaladığı fərmanda Azərbaycan yazı
çılarının yaradıcılıq imkanlarının genişləndirilməsi üçün 
onlara dövlət qayğısını artırmaq, respublikada ədəbi mü
hiti canlandırmaq məqsədilə və Azərbaycan Yazıçılar 
Birliyinin onuncu qurultayında irəli sürülmüş fikir və 
təklifləri nəzərə alaraq qərar qəbul edilib. Sənəddə vur
ğulanır:

«1. Azərbaycan yazıçılarının «Azərbaycan», «Qo
bustan», «Ulduz», «Literatumıy Azerbaydjan» jurnal
larının və «Ədəbiyyat» qəzetinin nəşri dövlət büdcəsinin 
vəsaiti hesabına həyata keçirilsin.

2. Azərbaycan Respublikasının istedadlı gənc yazı
çıları üçün ayda beş yüz min manat məbləğində on fərdi 
təqaüd təyin olunsun. Fərdi təqaüdçülər Azərbaycan 
Respublikası Prezidentinin qərarı ilə müəyyən edilir.

3. Azərbaycan Respublikasının Nazirlər Kabinetinə 
tapşırılsın: - 1998-ci ildən başlayaraq hər il üzrə dövlət 
büdcəsi layihəsində bu fərmanın birinci bəndində adı çə
kilən qəzet və jurnalların nəşrini təmin etmək üçün mü
vafiq məbləğdə dotasiya ayrılması nəzərdə tutulsun; - 
Azərbaycan xalqının ədəbi irsinin təbliği və müasir yazı
çıların əsərlərinin çapı işini yaxşılaşdırmaq məqsədilə 
nəşriyyat, poliqrafiya və kitab satışı işlərinin yenidən qu
rulması və təkmilləşdirilməsi barədə təkliflərini bir ay 
müddətində hazırlayıb Azərbaycan Respublikasının Pre
zidentinə təqdim etsin».

Bəllidir ki, bu sənəddə göstərilən bütün məsələlər 
icra edildi və Azərbaycan şair və yazıçıları, gənc ədiblər 
lazımi qayğı ilə əhatə edildilər.

Heydər Əliyevin AYB-yə və ədəbiyyata bəslədiyi 
qayğı Azərbaycan Respublikasının Prezidenti İlham Əli
yev tərəfindən davam etdirilir. Bildiyimiz kimi, 18 may 
2009-cu ildə Azərbaycan Yazıçılar Birliyinin yaradılma
sının və «Ədəbiyyat» qəzetinin nəşrə başlamasının 75 il
lik yubileyi haqqında Azərbaycan Respublikası Prezi
denti İlham Əliyev Sərəncam imzalayıb. Sənəddə bildi

rilirdi ki, 2009-cu ildə Azərbaycan Yazıçılar Birliyinin 
yaradılmasının və bu təşkilatın ədəbi orqanı «Ədəbiy
yat» qəzetinin nəşrə başlamasının 75 illiyi tamam olur: 
«Azərbaycan Yazıçılar Birliyi fəaliyyətə başladığı vaxt
dan etibarən müxtəlif sınaqlardan keçərək milli ədəbiy
yatın, ana dilinin qorunub yaşadılmasında böyük xid
mətlər göstərmişdir. Təşkilat bu illər ərzində həmişə xal
qımızın mədəniyyəti tarixini və mənəvi sərvətlər xəzi
nəsini bədii-estetik düşüncənin bir çox qiymətli nümu
nələri ilə zənginləşdirmək işində öz vəzifəsini layiqincə 
yerinə yetirmişdir. Azərbaycan Yazıçılar Birliyinin ədə
bi orqanı kimi «Ədəbiyyat» qəzeti söz sənəti problem
lərinə, klassik irsə və aktual yaradıcılıq məsələlərinə dair 
səhifələrində dərc etdiyi yazılarda müasir ədəbi prosesə 
töhfələr vermişdir. Azərbaycanın mədəni həyatında ro
lunu və ölkə ədəbi-ictimai fikrinin inkişafında əhəmiy
yətini nəzərə alaraq Azərbaycan Yazıçılar Birliyinin ya
radılmasının və «Ədəbiyyat» qəzetinin nəşrə başlaması
nın 75 illik yubileyini ölkə miqyasında qeyd olunmasını 
təmin etmək məqsədi ilə qərara alıram:

1. Azərbaycan Respublikasının Mədəniyyət və Tu
rizm Nazirliyi Azərbaycan Yazıçılar Birliyi ilə bərabər 
Azərbaycan Yazıçılar Birliyinin yaradılmasının və bu 
təşkilatın ədəbi orqanı olan «Ədəbiyyat» qəzetinin nəşrə 
başlamasının 75 illik yubileyinə həsr edilmiş tədbirlər 
planı hazırlayıb həyata keçirsin.

2. Azərbaycan Respublikasının Nazirlər Kabineti bu 
sərəncamdan irəli gələn məsələləri həll etsin».

Məlum olduğu kimi, AYB-nin və «Ədəbiyyat» qə
zetinin 75 illiyi dövlət səviyyəsində qeyd edildi. Onu da 
qeyd etməliyik ki, ədəbiyyat dövlətin qayğısı altında gü
nü-gündən inkişaf edir və cəmiyyətə nüfuz edir.

(Ardı var...)

İradə Sariyeva 
Bakı xəbər, S. 15 

14.01.2015

Ümummilli Lider Azərbaycan ədəbiyyatının 
klassikləri haqqında

(əvvəli ötən sayımızda)

"Xalqımızın tarixində ədəbiyyat qədim 
dövrlərdən öz yerini tutub və xalqımızın 

inkişafında çox böyük rol oynayıb ".
Heydər Əliyev

Hələ lap qədimlərdən ədəbiyyat həmişə dünyanın 
qüdrətli dövlət xadimlərinin həyatında, siyasi fəaliyyət
lərində mühüm yer tutub. Hələ onların arasından elələri 
olub ki, onlar ədəbiyyatın ən fəal mütaliəçisi kimi tanı
nıblar.

Görkəmli dövlət xadimi Heydər Əliyevin də həya
tında və siyasi fəaliyyətində ədəbiyyatın yeri və rolu da
nılmazdır.

Azərbaycan ədəbiyyatı tarixində elə bir dəyərli ədib 
yoxdur ki, Heydər Əliyev onun yaradıcılığına, şəxsiyyə
tinə biganə yanaşsın, ona diqqət yetirməsin. Dahi Azər
baycan şairi Məhəmməd Füzuli də ulu öndərin nəzərin
dən yayınmadı. Belə ki, Məhəmməd Füzulinin anadan 
olmasının 500 illiyi münasibətilə Heydər Əliyev yubiley 
üzrə Təşkilat Komitəsinin 1 avqust 1994-cü il tarixli yı
ğıncağında söylədiyi, böyük əks-səda doğurmuş nitqin
də yer alan mülahizələrlə də Azərbaycanın, xalqımızın 
tanıdılmasının vacibliyi ilə bağlı qayğılarını ifadə edirdi: 
"Bu yubileyi keçirərkən biz xalqımızın özünü tanımasını 

da təmin edəcəyik və etməliyik". Göründüyü kimi 
Heydər Əliyev xalq anlayışını ədəbiyyatdan ayırmır, on
ları paralel şəkildə, bir-biri ilə bağlı şəkildə əlaqələndirir. 
Ulu öndər təkidlə qeyd edirdi ki, "biz Füzulini təkcə 
"Leyli və Məcnun" poemasının müəllifi kimi yox, dünya 
miqyaslı filosof kimi, böyük alim kimi dünyaya tanıt
malıyıq. Xalq gərək daim öz kökünü xatırlasın, tarixini 
öyrənsin, milli mədəniyyətindən, elmindən heç vaxt ay
rılmasın. Şübhəsiz ki, bu yubileyin keçirilməsi indiki 
nəslin... tariximizin nə qədər zəngin olduğunu və Azər
baycan xalqının dünya mədəniyyətinə neçə töhfələr ver
diyini dərk etməsinə şərait yaradacaq və hər bir azərbay
canlıda, ilk növbədə, gənc nəsildə milli iftixar, vətənpər
vərlik hisslərini daha da yüksəldəcəkdir. Bunun özü 
müstəqil Azərbaycanda bizim üçün çox gərəkli bir amil
dir".

Heydər Əliyev Azərbaycanın dünyada tanınmasın
da ədəbiyyatın əvəzsiz rolunu hər zaman mükəmməl for
mada anlamış və elə bu səbəbdəndir ki, yubiley tədbirləri 
ilə Azərbaycan ədəbiyyatını, mədəniyyətini tanıtmaq 
üçün belə məsuliyyətli tədbirləri həyata keçirmişdi: 
"Məhəmməd Füzuli kimi şəxsiyyəti olan xalq fəxr edə 
bilər. Lakin dünya birliyində, dünya xalqları arasında 
onun tarixini, mədəniyyətini, milli ənənələrini təbliğ et
mək, yaymaq, sübut etmək üçün belə yubileylər həmişə 
böyük bir vasitədir. Ona görə də, çətinliklərimizə bax
mayaraq, bu yubileyi gərək yüksək səviyyədə keçirək. 
Əvvəla, Füzuli özünün yaradıcılığına, ədəbi, elmi və 
fəlsəfi irsinə görə buna layiqdir və Azərbaycan xalqının 

bugünkü, XX əsrin sonunda yaşayan nəsli ona öz min
nətdarlığını bildirməlidir. İkincisi, bu yubileyi keçirər
kən biz xalqımızın özünü daha dərindən tanımasını tə
min edəcəyik və etməliyik. Eyni zamanda, qeyd etdiyim 
kimi, biz daim çalışmışıq ki, Azərbaycan xalqını dünya
ya daha yaxından tanıdaq. Bilsinlər ki, xalqımızın çox
əsrlik, zəngin tarixi, mədəniyyəti var. Bilsinlər ki, Azər
baycanın bugünkü mədəniyyəti dahi şəxsiyyətlərimizin 
yaratdığı və əsrlərdən-əsrlərə keçən mədəniyyətimizə, 
elmimizə, mənəviyyatımıza əsaslanır. Bu ona görə la
zımdır ki, hamımıza məlum olan düşmən qüvvələr sübut 
etməyə çalışırlar ki, Azərbaycan xalqının zəngin tarixi 
olmamışdır, onun kökü yoxdur. Şübhəsiz ki, bu, cəfən- 
giyyatdır. Bəzən buna heç cavab vermək istəmirsən. La
kin xalqımıza düşmən olan, qəsd etmək istəyən dairələr, 
qüvvələr, bəzən də millətlər respublikamızı parçalamaq, 
onun ərazisini qəbul etmək istəyənlər əvvəllər də çalış
mışlar və indi də çalışırlar sübut etsinlər ki, guya Azər
baycan xalqı tarixi köklərə malik olan bir xalq deyildir. 
Ona görə də Füzuli kimi şəxsiyyəti dünyaya bir daha ta
nıtmaqla onun necə böyük şair, mütəfəkkir, filosof oldu
ğunu və dünya mədəniyyətinə nə qədər töhfə verdiyini, 
onu necə zənginləşdirdiyini göstərəcəyik. Buna bizim 
əvvəllər də ehtiyacımız olmuşdur, lakin bu gün xüsusilə 
vacibdir. Çünki Azərbaycan müstəqil dövlətdir, xalqı
mız milli azadlığa nail olmuşdur və biz müstəqilliyimi
zin daimi, əbədi olması üçün çalışırıq və bundan sonra 
da çalışacağıq".

Heydər Əliyev Füzulini ərəb, fars şairi adlandıran- 
lara kəskin cavab olaraq demişdi: "Burada çıxış edən na
tiqlər də dedilər ki, ərəblər və farslar Füzulini öz şairi sa
yırlar. Türkdilli xalqlar isə hesab edirlər ki, o, türkdür. 
Biz də deyirik ki, Füzuli türk, azərbaycanlıdır. Eyni za
manda bunu türkmən, özbək, qazax, Türkiyədə yaşayan 
türklər, İraq türkmənləri də deyə bilərlər. Qoy Füzuli ha
mıya məxsus olsun, tarixə bəşəri bir şəxsiyyət kimi düş
sün".

Heydər Əliyev Səməd Vurğun yaradıcılığından və 
şəxsiyyətindən də yan keçməmişdi. Müasirləri onun ilk 
gənclik illərində Vurğunun "Vaqif' pyesində əsas rollar
dan birini ifa etdiyini xatırlayırlar. Hətta Heydər Əliye
vin teatr həvəskarı olmasına dair nadir fotoşəkillər də 
görkəmli dövlət xadiminin Naxçıvan səhnəsindəki mu
zeyində qorunub saxlanmaqdadır. 26 mart 1997-ci ildə 
Xalq şairi Səməd Vurğunun ev muzeyində çıxış edərkən 
dahi Heydər Əliyev xüsusi olaraq bunları qeyd edirdi: 
"Biz bu gün Vaqifin heykəlini, şəkillərini görürük. Am
ma həqiqətdə Vaqifin şəkli olmayıbdır. Vaqifin şəklini 
də Səməd Vurğun və Vaqif rolunu oynayan dahi aktyo
rumuz Ələsgər Ələkbərov və Azərbaycan Dövlət Dram 
Teatrı yaratmışdır.

Görürsünüz, Səməd Vurğun bir əsərdə bizim milli 
mədəniyyətimizə, ədəbiyyatımıza, mənəviyyatımıza aid 
пә qədər böyük məsələlər həll edibdir. Səməd Vurğun 
xalqımıza пә qədər xidmətlər göstəribdir. Biz də Səməd 
Vurğunun yolu ilə gedərək Vaqifin adını əbədiləşdirmə
yə çalışırıq, onun ölümündən 200 il sonra Şuşada, Cıdır 
düzündə Vaqifin qəbri üzərində böyük məqbərə yarat

dıq. Həmin məqbərədə Səməd Vurğun, Azərbaycan teat
rı və Ələsgər Ələkbərov tərəfindən yaradılmış Vaqif su
rətinin heykəlini qoyduq.

Səməd Vurğunun digər dram əsərləri də yüksək qiy
mətə layiqdir. "Fərhad və Şirin" də, "Xanlar" da, "İnsan" 
da Azərbaycan ədəbiyyatına, şeirinə, teatrına böyük töh
fələrdir. Onlar əbədi yaşayacaqlar".

Heydər Əliyev öz nitqini və fikrini bunlarla yekun
laşdırmamış, davam edərək bunları qeyd etmişdir: "Va
qif' əsərinin xüsusiyyəti, şübhəsiz ki, birinci növbədə bu 
əsərin Azərbaycan xalqının tarixinin müəyyən bir hissə
sini əks etdirməkdən ibarətdir. O, eyni zamanda, dərin 
fikirləri əks etdirən bir əsərdir, hər bir azərbaycanlının 
ürəyinə yatan, onu sevindirən şeir misralarıdır".

Ulu öndərin dahi şairin 90 illik yubileyi zamanı söy
lədiyi nitqi bir daha onun ədəbiyyata verdiyi dəyərin, 
qiymətin göstəricisi kimi təzahür edir: "Böyük şair Sə
məd Vurğunun 90 illik yubileyi şeir, mədəniyyət bayra
mıdır, Azərbaycan xalqının bayramıdır. Bu bayram mü
nasibətilə mən sizi, bütün Azərbaycan vətəndaşlarını 
ürəkdən təbrik edirəm. Azərbaycan bir ildir ki, Səməd 
Vurğunun 90 illik yubileyini qeyd edir, ölkəmizdə yubi
ley mərasimləri keçirir. Bu təbiidir, çünki Səməd Vur
ğun xalqımız, millətimiz üçün o qədər dəyərli bir şəxsiy
yət olub, o qədər zəngin bir irs qoyub ki, onun 90 illik 
yubileyi bir gün, bir ay yox, məhz bir il müddətində ke
çirilməli idi. Bu müddətdə һәг yerdə, hər evdə, hər şə
hərdə, hər kənddə Səməd Vurğun yad olunur, onun şeir
ləri oxunur, əsərləri yenidən canlanır və bunlar hamısı 
müasirlərimizə, gənclərimizə ruh verir, onları sevindirir, 

şadlandırır". Ulu öndər öz nitqində Səməd Vurğun yara
dıcılığının, demək olar ki, bütün məsələlərinə toxunur: 
"Səməd Vurğun şeirinin böyüklüyü, eyni zamanda, gö
zəlliyi ondan ibarət idi ki, onun hər kəlməsi, hər sətri hər 
bir azərbaycanlının qəlbinə çatırdı, onun beynini fəth 
edirdi, onu öz təsiri altına salırdı. Səməd Vurğunun şeiri 
bu gün də müasirlərimizə, gənc nəslə ilham, ruh verir, 
onları coşdurur, daha da vətənpərvər edir, onlara vətəni, 
milləti, torpağı sevməyi öyrədir. Səməd Vurğunun 
"Azərbaycan" şeiri dillərdə əzbər olubdur. Bilirsiniz, o 
qısa sözlərdə o qədər dərin məna var ki, həmin sözləri 
hər bir insan dilinə gətirib, təkrar edərkən öz xalqına, öl
kəsinə bir daha öz məhəbbətini, sevgisini, sədaqətini ifa
də edir:

El bilir ki, sən mənimsən,
Yurdum, yuvam, məskənimsən! 

Anam, doğma Vətənimsən! 
Ayrılarmı könül candan? 
Azərbaycan, Azərbaycan!

Göründüyü kimi, Heydər Əliyev bütün bu məqam
larda həm ədəbiyyatın misilsiz bilicisi, həm də sözə də
qiq qiymət verən parlaq şəxsiyyət olaraq göz önündə 
canlanır və tarixdə də daima belə qalacaq.

Aytən Məmmədova 
filoloq 

525- ci qəzet.
06.08.2014

Ümummilli Lider Azərbaycan ədəbiyyatının 
klassikləri haqqında

‘‘Xalqımızın tarixində ədəbiyyat 
qədim dövrlərdən öz yerini tutub və 

xalqımızın inkişafında çox böyük rol oynayıb ”.
Heydər Əliyev

Hələ lap qədimlərdən ədəbiyyat həmişə dünyanın 
qüdrətli dövlət xadimlərinin həyatında, siyasi fəaliyyət
lərində mühüm yer tutub. Hələ onların arasından elələri 
olub ki, onlar ədəbiyyatın ən fəal mütaliəçisi kimi tanı
nıblar.

Görkəmli dövlət xadimi Heydər Əliyevin də həya
tında və siyasi fəaliyyətində ədəbiyyatın yeri və rolu da
nılmazdır. Bu faktı Heydər Əliyev özü bu sözlərlə təsdiq 
edib; “Mənim ədəbiyyata olan münasibətimi sübut etmə
yə elə bir ehtiyac yoxdur. Bunu Azərbaycanda yaxşı bi
lirlər. Bu, mənim vəzifəmə görə deyildir, mənim təbi
ətimdir, içimdən gələn hissiyyatlarımdır. Məndə həmişə 
- hələ uşaq, gənc yaşlarımdan şerə, ədəbiyyata, incə
sənətə, mədəniyyətə çox böyük həvəs olubdur, həmişə 
maraqlanmışam. İndi, dövlət işi ilə məşğul olanda da 
mən bunun nə qədər əhəmiyyətli olduğunu bilirəm, dərk 
edirəm. Ona görə də əlimdən gələni edirəm”. Bu fikri ilə 
yanaşı böyük tarixi şəxsiyyət bədii ədəbiyyatın şəxsi 
taleyindəki böyük rolunu özü də nəzərə çarpdırıb. O, 
1997-ci ildə, müstəqillik dövründə keçirilən Azərbaycan 
yazıçılarının 10-cu qurultayındakı nitqində bu gerçəkliyi 

aşağıdakı kimi etiraf edib: “Şəxsən mən ədəbiyyatı çox 
sevən adamam və gənc vaxtlarımdan, hətta uşaqlıqdan, 
məktəbdə ilk ədəbiyyat nümunələrini oxuyandan ədə
biyyatı sevmişəm... Mənim bir insan kimi formalaşma
ğımda, təhsilimdə, əxlaqımda, mənəviyyatımda ədəbiy
yatın, mədəniyyətin çox böyük rolu olmuşdur. Mən orta 
məktəbdə oxuyarkən Azərbaycan şairlərinin, yazıçıları
nın bütün əsərlərini sevə-sevə oxumuşdum... O illərdə, o 
uşaqlıq və gənclik illərində onlar mənə o qədər təsir edib 
ki, mən onları unutmamışam. Bu, “oxumuşam, unutma
mışam” sözləri sadəcə bir fikir deyil. Yəni onlar mənə 
təsir edib, mən onlardan bəhrələnmişəm, mənəvi qida al
mışam”. Heydər Əliyev ədəbiyyata adi, sadə prizmadan 
baxmayıb. O, ədəbiyyata xalqın milli varlığının, mənə
viyyatının təməli kimi baxıb, mənsub olduğu xalqı ədə
biyyatı ilə birlikdə bir yerdə bir bütöv kimi götürüb. Gör
kəmli dövlət xadimi hələ 1972-ci ildə Azərbaycan yazı
çılarının 5-ci qurultayındakı tarixi nitqində məsələnin bu 
cəhətini ön mövqeyə çəkərək demişdi: “Azərbaycan 
ədəbiyyatı həmişə öz xalqının həyatının ön sıralarında 
irəliləmişdir. Bu ədəbiyyat xalqımızın qəhrəmanlıq tari
xini ədəbiləşdirib bizə çatdırmış, bizim qarşımızda bütün 
əzəməti ilə açmışdır”.

Heydər Əliyev Azərbaycanın klassik ədəbiyyatına 
xüsusi diqqət və həssaslıqla yanaşıb. Elə bu diqqət və 
həssaslığın nəticəsidir ki, ulu öndər klassiklərimizə daim 
sahib çıxıb, onların dünya səviyyəsində tanınmaqlarına 
nail olub. 1981-ci ildə Nizami Gəncəvinin ədəbi irsinin 
öyrənilməsi haqqında qərar qəbul edildi. Nizami Gəncə

vinin 840 illiyini böyük bir təntənə ilə qeyd edən zaman 
bu tarixin yuvarlaq olmadığnı və bu səbəbdən yubileyin 
keçirilməsini irad tutanlara Heydər Əliyev keçmiş İttifaq 
səviyyəsində ən yüksək siyasi dairələrdə böyük cəsarətlə 
belə cavab vermişdi: “Nizami Gəncəvi elə bir şəxsiyyət
dir, tarixdə, dünya mədəniyyətində elə bir iz qoyub get
mişdir ki, onun yubileyi hər il keçirilə bilər”. Nizami 
Gəncəvinin yubileyi bu böyük sənətkann timsalında 
Azərbaycanın əvvəlcə keçmiş Sovetlər İttifaqında, daha 
sonra isə bütün mədəni dünyada tanıma missiyasına xid
mət edib. Ümummilli lider hər dəfə Nizamidən danışar
kən ondan yalnız şair kimi bəhs etmir, onu həm də böyük 
filosof kimi təqdim edir. Heydər Əliyev Nizami yaradı
cılığına və onun irsinin qorunub saxlanılması yolundakı 
xidmətlərindən böyük fəxrlə söz açıb: “Nizaminin xati
rəsinə mənim bir xidmətim də olubdur. İndi burada für
sətdən istifadə edib onu da demək istəyirəm ki, Nizami 
Gəncəvinin əsərlərinin bir qismini 1948-ci ildə onun 800 
illik yubileyi keçiriləndə rus dilinə tərcümə etmişdilər. 
Biz onun 840 illik yubileyini keçirəndə, əsərlərinin ta
mamilə rus dilini tərcümə olunması və Moskvada böyük 
tirajla nəşr olunması barədə qərar qəbul etdik. Əgər bu
rada ədəbiyyatçılardan varsa, bilərlər, Moskvada “Xudo- 
jestvennaya literatura” nəşriyyatı var idi. O, ən yüksək 
səviyyəli, tarixi şəxsiyyətlərin kitablarını nəşr edirdi. Bu 
asan bir iş deyildi. Mən buna da nail oldum, bu qərar da 
qəbul edildi. Ancaq elə oldu ki, bu qərar həyata keçirilə
nə qədər mən Bakıdan Moskvaya işə keçdim.Təbiidir ki, 
orada da mənim səlahiyyətlərim böyük idi. Bu işə nəza

rət etdim və Moskvada “Xudojestvennaya literatura” 
nəşriyyatında Nizami Gəncəvinin beş cilddən ibarət po
emalarının çox nəfis şəkildə nəşr edilməsinə nail oldum. 
Bunun böyük əhəmiyyəti var. Çünki Nizamini biz tanı
yırıq, Şərq ölkələri tanıyır. Amma lazımdır ki, Avropa 
da yaxşı tanısın. Avropada da tədqiqatçılar tanıyırlar, bir 
çox kitabxanalarda onun kitabları var. Ancaq rus dili 
böyük dildir. Rusiya böyük ölkə olduğuna görə - o vaxt
lar biz Sovet İttifaqının tərkibində idik - bu əsərlərin rus 
dilində yaxşı, yəni yüksək səviyyədə nəşr olunması o 
vaxt bizim üçün böyük bir nailiyyət, böyük bir hadisə 
idi. Mən qürur hissi keçirirəm ki, Nizaminin yolunda az 
iş görməmişəm. Onun xatirəsini əbədiləşdirmək, irsinin 
daha da təbliğ olunması, yayılması üçün, kitablarının 
nəşri üçün çox iş görmüşəm. Buna görə də mən Nizami 
Gəncəvinin qarşısında öz borcumu yerinə yetirmişəm. 
Ancaq mən hesab etmirəm ki, bütün borclarımı qaytar
mışam. Mən hələ çox illər yaşayacağam və bütün borcla
rımı da yerinə yetirəcəyəm. Yəni açıq desək, mənim bor
cum yoxdur. Amma borcum olmasa da, nə qədər ki, çalı
şıram, xalq mənə etimad göstərir, xalq, millət, ölkə, döv
lət, doğma torpaq qarşısında o qədər də özümü borclu 
hesab edirəm”.

Rusiyanın Sankt-Peterburq şəhərində dahi Nizami
yə heykəl ucaldılıb. O heykəlin açılışında iştirak edən 
ulu öndərin çıxışı zamanı keçirdiyi fəxarət hissi diqqət
lərdən yayına bilməzdi: “Nizami fəlsəfəsinin mərkəzin
də varlığın ən böyük sərvəti, mənəvi zənginlik və müd
rikliyin tükənməz mənbəyi olan insan dayanır. Nizami 

insanın cəmiyyətdəki rolunu özünün dünyagörüşü süz
gəcindən keçirərək, yaradıcılığında antik yunan və Ro
ma irsini, Şərq fəlsəfəsini və Şərq poeziyasının çoxəsrlik 
ənənələrini əks etdirə bilmişdir. Nizaminin ürəkləri vəc
də gətirən təkrarolunmaz lirikası və qəhrəmanlıq epo
sunda onun həqiqi humanizm ideyalarını ehtiva edən fəl
səfi konsepsiyası öz əksini tapmışdır. Məhəbbətin yenil
məz qüdrəti, həyatın və ölümün mənası, ideal cəmiyyət, 
dünyanın və kainatın möhtəşəm sirləri haqqında yarat
dığı poemalar əsrlər boyu Şərqdə əsl sənət nümunəsi ola
raq qalmışdır. Onun poemalarının xüsusiyyətləri və ya
ratdığı poetik obrazların dərinliyi Qərbin dahi Höte kimi 
mütəfəkkirlərini heyran qoymuşdur. Zənnimcə, məhz 
Nizaminin bütün əsərlərində bəşər övladının misilsiz 
qüdrətinin tərənnüm edilməsi sayəsində Azərbaycan xal
qının dahi oğluna bu gün Sankt-Peterburqun təkrarolun
maz görkəminin ayrılmaz hissəsinə çevrilmək şərəfi qis
mət olmuşdur”.

Azərbaycan ədəbiyyatı tarixində elə bir dəyərli ədib 
yoxdur ki, Heydər Əliyev onun yaradıcılığına, şəxsiyyə
tinə biganə yanaşsın, ona diqqət yetirməsin. Dahi Azər
baycan şairi Məhəmməd Füzuli də ulu öndərin nəzərin
dən yayınmadı.

(Ardı var)
Aytən Məmmədova 

filoloq 
525- qəzet 

05.08.2014

“Heydər Əliyev-mədəniyyətimizin və ədəbiyyatımızın 
hamisi” mövzusunda elmi-praktiki konfrans

Dünən AMEA Nizami Gəncəvi adma Milli Azər
baycan Ədəbiyyatı Muzeyində müasir müstəqil Azər
baycan dövlətinin memarı və qurucusu, xalqımızın 
ümummilli lideri Heydər Əliyevin anadan olmasının 91- 
ci ildönümünə həsr olunmuş “Heydər Əliyev - mədəniy
yətimizin və ədəbiyyatımızın hamisi” mövzusunda elmi- 
praktiki konfrans keçirildi.

Tədbiri muzeyin direktoru, Milli Məclisin deputatı, 
AMEA-nın müxbir üzvü, professor Rafael Hüseynov ulu 
öndər Heydər Əliyevin həyat və fəaliyyəti, xalqımız qar
şısındakı misilsiz xidmətləri haqqında ətraflı məlumat 
verdi. Heydər Əliyevin dövlətçilik tariximizdə müstəsna 
yeri olduğunu söyləyən natiq azərbaycançılıq məfkurəsi
nin parlaq daşıyıcısı kimi ulu öndərin müdrik siyasəti, 
dönməz əqidəsi və tarixi uzaqgörənliyi sayəsində milli 
dövlətçilik ideyasının gerçəkləşdirilməsinə, müasir 
Azərbaycan dövlətinin qurulmasına və müstəqilliyimi
zin möhkəmləndirilməsinə nail olunduğunu bildirdi. 
Diqqətə çatdırıldı ki, ümummilli lider Heydər Əliyev 
yalnız XX əsrdə deyil, bütövlükdə Azərbaycanın tarix 
boyu yetişdirdiyi ən nadir şəxsiyyətlərdən biridir.

Qeyd olundu ki, ümummilli lider Heydər Əliyev 
respublikamızın yaradıcı ziyalılarına, tanınmış ədəbiy
yat, mədəniyyət və elm xadimlərinə daim diqqət göstər
miş, onların xidmətlərini yüksək qiymətləndirmişdir. 
Məhz bu dahi şəxsin təşəbbüsü ilə Azərbaycan xalqının 
yetirdiyi böyük şəxsiyyətlərin ev- muzeyləri yaradılmış, 

428 429



Heydər Əliyev və ədəbi irsimiz Heydər Əliyev və ədəbi irsimiz

Sovet İttifaqının qüdrətli vaxtlarında siyasi rəhbərlikdən 
razılıq alınaraq “Nizami”, “Nəsimi” və “Dədə Qorqud” 
kimi filmlər çəkilmişdir.

Bildirildi ki, fenomen şəxsiyyət, müasir Azərbayca
nın memarı, ümummilli liderin müstəqil Azərbaycanın 
dövlət quruculuğunda göstərdiyi əvəzsiz xidmətlərlər, 
Azərbaycan ədəbiyyatına və mədəniyyətinə ayırdığı diq
qət daim xatırlanacaqdır.

Daha sonra filologiya üzrə elmlər doktoru Şəfəq 
Əlibəylinin “Heydər Əliyev və ana dili” mövzusunda 
məruzəsi dinlənildi. Natiq ulu öndərin ana dilimizin döv
lət dili səviyyəsinə yüksəldilməsi, Azərbaycan dilinin 
saflığının qorunması və inkişaf etdirilməsi sahəsində bö
yük xidmətlərindən danışdı.

Professor Abbas Seyidov isə ümummilli lider 
Heydər Əliyevlə bağlı xatirələrini dilə gətirdi, bu dahi 
şəxsiyyətin fenomenal yaddaşının dəfələrlə şahidi oldu
ğunu vurğuladı.

Axırda çıxış edən professor Rafael Hüseynov ulu 
öndər Heydər Əliyev tərəfindən əsası qoyulan islahat
ların bu gün Prezident İlham Əliyev tərəfindən yaşadığı
mız zamana uyğun olaraq uğurla davam və inkişaf etdi
rildiyini diqqətə çatdırmışdır.

Tədbirdə Heydər Əliyevin həyat yolunu, mədəniy
yət və incəsənət xadimləri ilə görüşlərini əks etdirən sər
gi də nümayiş etdirildi.

Qabil Yusifoğlu
Xalq qəzeti, S. 9 

09.05.2014

Ümummilli lider Heydər Əliyev və Azərbaycan 
ədəbiyyatı

Bakı Dövlət Universiteti filologiya fakültəsi, müasir 
Azərbaycan ədəbiyyatı kafedrasının II kurs magistrantı 
Ayşən Sadıqlının ümummilli lider Heydər Əliyevə həsr 
olunmuş ikinci kitabı işıq üzü görmüşdür. “Ümummilli 
lider Heydər Əliyev və Azərbaycan ədəbiyyatı” adlanan 
304 səhifəlik kitabda milli-mənəvi sərvətlərimizdən olan 
Azərbaycan ədəbiyyatının inkişafında əvəzsiz xidmətlə
ri olan Heydər Əliyevin çıxışları, nitqləri və məruzələri 
toplanmış, ulu öndərin Azərbaycan ədəbiyyatı ilə bağlı 
imzaladığı fərman və sərəncamlar öz əksini tapmışdır.

Kitaba BDU-nun filologiya fakültəsinin dekanı, do
sent Məhərrəm Vəliyevin yazdığı “Ön söz” ümummilli 
liderimizin ədəbiyyat haqqında çox qiymətli fikirləri ilə 
başlayır: “Ədəbiyyat bizim xalqımıza çox böyük fayda
lar gətiribdir. Ədəbiyyatımız bizim böyük milli sərvət
lərimizdən biridir. Biz bununla fəxr etməliyik. Şəxsən 
mən həmişə belə hesab etmişəm, bu gün də belə hesab 
edirəm, daim belə düşünəcəyəm. Hesab edirəm ki, bizim 
ədəbiyyatımızın, bədii sözün, yazıçı, şair sözünün cə
miyyətə, millətə, xalqa təsiri böyükdür”.

Ulu öndər Heydər Əliyev yazıçı və şairlərimizin yu
bileylərinin təntənəli şəkildə keçirilməsinə, əsərlərinin 
çap olunmasına, təltif olunmalarına, onların heykəlləri
nin ucaldılmasma, məişət şəraitlərinin yaxşılaşdırılması
na böyük önəm vermişdir. O, həmçinin, bəzi şair və yazı
çılarımızı həbsdən qurtarmış, uzun müddət qadağa qoyu

lan əsərləri# çap edilməsinə nail olmuş, senzura qadağa
larını ortadan qaldırmışdır. Heydər Əliyevin ədəbiyyata 
önəm və dəyər verməsi iki cəhəti özündə ehtiva etmişdir. 
Birincisi, o, dövlət rəhbəri kimi xalqın keçmişini, gələcə
yini düşünən bir siyasətçi olmaqla dövlətçilik nəzəriyyə
sini yerinə yetirmiş, ədəbi irsə münasibətini dövlət siya
sətinin əsas tərkib hissəsi hesab etmişdir. İkincisi, 
Heydər Əliyev, sözün əsl mənasında, ədəbiyyatımızın 
vurğunu olmuşdur.

Ulu öndərin ölkəmizə birinci rəhbərliyi illərində Ni
zami Gəncəvi yaradıcılığına xüsusi əhəmiyyət vermiş, 
böyük şairin yubileyinin keçirilməsi haqqında iki qərarın 
verilməsinə nail olmuşdur.

“Kitabi-Dədə Qorqud” dastanının 1300 illik yubi
leyinin UNESCO xəttilə bütün dünyada keçirilməsi 
Heydər Əliyevin tarixi xidmətlərindən biridir. Yubileyin 
keçirilməsinin məqsədi dövrün siyasi xəritəsində türk 
dünyasının əzəmətini bir daha nümayiş etdirməkdən iba
rət idi.

“Dədə Qorqud”u dəyərləndirən Heydər Əliyev bu 
qətiyyəti ilə müstəqil Azərbaycanın qüdrətini nümayiş 
etdirirdi. Nəsiminin 600 illik və Məhəmməd Füzulinin 
500 illik yubileylərinin (1994) UNESCO səviyyəsində 
keçirilməsi Heydər Əliyevin klassik irsə münasibətinin 
və düşünülmüş siyasətinin nəticəsi idi.

Müsahibələrinin birində ulu öndər ən çox sevdiyi 
dramaturqun Hüseyn Cavid olduğunu söyləmişdir. 
H.Cavidin nəşinin Naxçıvana gətirilib orada möhtəşəm 
xatirə kompleksinin ucaldılması məhz Heydər Əliyevin 

təşəbbüsü ilə baş verdi. 1992-ci ildə Hüseyn Cavidin 110 
illik yubileyi Bakıda dövlət səviyyəsində qeyd edilmədi
yi halda, Heydər Əliyev Naxçıvanda- ağır şəraitdə dahi 
şairin yubileyinin keçirilməsinə nail olmuşdur: “Hüseyn 
Cavid XX əsrdə Azərbaycan ədəbiyyatının, mədəniyyə
tinin, bütün türk dünyasının ən görkəmli bir simasıdır, 
təkrarolunmaz bir şəxsiyyətdir, bir şairdir və yazıçıdır. 
Onun yaratdığı əsərlər böyük çətinliklərdən keçərək indi 
artıq hamımız üçün dərslik olubdur və dərslik olmalıdır”.

Azərbaycan yazıçılarının qurultaylarında məzmun
lu, təkrarolunmaz çıxışları ilə yadda qalan ulu öndər ədə
bi hadisələrə bir mütəxəssis kimi yanaşmış, bir proqram 
şəklində öz qənaətlərini ifadə etmişdir. Sovet dönəmində 
məhz onun səyi və təşəbbüsü sayəsində bir qrup yazıçıya 
keçmiş SSRİ-nin ən böyük mükafatı olan Sosialist Əmə
yi Qəhrəmanı fəxri adı verilmişdir. S.Rüstəm, R.Rza, 
S.Rəhimov, M.İbrahimov bu ada layiq görülən ədəbiy
yat nümayəndələri idi. Məhz onun göstərişi ilə Bakıda 
C.Cabbarlı, İ.Nəsimi, H.Cavid, N.Nərimanov və başqa 
ədəbi şəxsiyyətlərə heykəllər ucaldıldı.

Görkəmli dövlət xadimi hər zaman böyük səmimiy
yətlə yazıçı və şairlərlə görüşür, söhbət edir, onlara mü
əyyən istiqamət, məsləhətlər verirdi.

Təsadüfi deyildir ki, ümummilli lider ilk dəfə olaraq 
üç şairi - Məmməd Arazı, Xəlil Rza Ulutürkü və Bəxti
yar Vahabzadəni “İstiqlal” ordeni ilə təltif etmişdi. Ulu 
öndər bu barədə haqlı olaraq demişdir: “Azərbaycanın 
bir neçə ordeni vardır. Onlardan ən yüksəyi Azərbay
canın “İstiqlal” ordenidir. “İstiqlal” ordeni ilə təltif olu

nanlar yalnız Azərbaycanın ədəbiyyat, mədəniyyət, in
cəsənət xadimləridir. Bu da təsadüfi deyildir, təbiidir. 
Çünki Azərbaycanın istiqlaliyyəti uğrunda mübarizələr 
müxtəlif yollarla gedibdir. Ancaq Azərbaycanın milli 
azadlığı, istiqlaliyyəti yolunda ən çox bizim ədəbiyyatımız, 
mədəniyyətimiz, incəsənətimiz xidmətlər göstəribdir”.

Kitabın əhəmiyyətli cəhətlərindən biri də budur ki, 
mövzu üzrə çap olunmuş əsərlərin biblioqrafiyası veril
mişdir. Sonda bu mövzuya dair 79 adda kitab, 142 adda 
dövri mətbuatda dərc edilmiş məqalələr xronoloji ardı
cıllıqla öz əksini tapmışdır. Ümumilikdə, 221 adda mən
bə verilmiş, ümummilli liderin bu sahədə irsini izləmək 
üçün materiallar xronoloji ardıcıllıqla düzülmüşdür. Ki
tab “Mütərcim” Nəşriyyat-Poliqrafiya Mərkəzində nəfis 
şəkildə, poliqrafik cəhətdən yüksək səviyyədə səhifələn- 
miş və çap olunmuşdur.

Yeni kitabın elmi redaktorları BDU-nun filologiya 
fakültəsinin professoru Tofiq Hüseynoğlu və dosent Mə
hərrəm Vəliyev, rəyçi professor Qara Namazov, redak
toru Solmaz Sadıqovadır.

“Ön söz”də qeyd edildiyi kimi, “Ümummilli lider 
Heydər Əliyev və Azərbaycan ədəbiyyatı” kitabını Heydər 
Əliyev irsinin araşdırılmasına bir töhfə hesab etmək olar”.

İfrat Əliyeva
BDUfilologiya fakültəsi Müasir Azərbaycan 

ədəbiyyatı kafedrasının professoru, 
filologiya elmləri doktoru 

Xalq qəzeti, s.3 
04.05.2014

Heydər Əliyev irsi milli sərvətimizdir

"Heydər Əliyev. Ədəbiyyatın yüksək borcu və ama
lı" kitabına yazılmış ön söz.

Bu gün dünya dövlətləri içərisində yaxşı tanınan, 
xalqın iradəsi ilə yaranmış azad, suveren, müstəqil bir 
dövlət kimi demokratik yolla öz xoşbəxt gələcəyinə doğ
ru inamla addımlayan Azərbaycan Respublikasının hə
yatının və taleyinin tarixi bir dövrü, bu xalqın öz övladı, 
bu ölkənin yetirməsi olan Heydər Əlirza oğlu Əliyevin 
adı və şəxsiyyəti ilə ayrılmaz surətdə bağlıdır.

Çağdaş dünyanın tarixində öz xalqı, onun həyatı, 
mədəniyyəti, mənəviyyatı ilə bu dərəcə sıx bağlanan, öz 
şəxsiyyəti ilə xalqının simvoluna çevrilən liderlərə az-az 
təsadüf olunur. Adətən prezidentler və dövlət başçıları 
seçilir və ölkənin ən ali məmuru kimi müəyyən olunmuş 
müddət ərzində öz vəzifələrini icra edirlər. Lakin onların 
tək-təki Heydər Əliyev kimi ümumxalq sevgisi qazanır, 
millətin liderinə çevrilir, uşaqdan tutmuş böyüyə qədər 
hamının dilinin əzbəri, inam ve güvənc yeri olurlar.

Tale elə gətirmişdir ki, 70-80-ci illərdə Prezidenti
miz böyük Allahın ona verdiyi ömür payını saatbasaat, 
günbəgün, ilbəil təmsil etdiyi xalqın dövlətinin qurulma
sına, soydaşlarının tərəqqisinə və rifahına, üzərində dün
yaya göz açdığı torpağın abadlığına və barlı-bəhrəliliyi- 
nə həsr etmişdir. Taleyin hökmü ilə o, SSRİ adlanan ve 
dünyanın altıda bir hissəsini əhatə edən super dövlətin li
derlərindən biri olanda da, ağır blokada şəraitinə düşmüş 

kiçik bir əraziyə Naxçıvan Muxtar Respublikasına rəh
bərlik edəndə də, müstəqil Azərbaycan dövlətinin xilas
karı ve qurucusu kimi dövrümüzün tarixinə öz möhrünü 
vuranda da eyni prinsip və amallara sadiq qalmışdır.

Mübaliğəsiz demək olar ki, Heydər Əliyevin həyat 
ve fəaliyyəti Azərbaycan xalqı üçün taleyin böyük bir 
töhfəsi, həm də tükənməz bir xəzinədir. Vaxtilə böyük 
Füzuli deyirdi ki, sözdən elə bir süfrə açmışam ki, hər 
gələn qonağa orada mütləq bir nemət tapılar. "Heydər 
Əliyev xəzinəsi" adlanan milli sərvətdən də hamıya pay 
düşür. Siyasətçilər də, dövlət adamları da, təsərrüfatın 
müxtəlif sahəsində çalışanlar da, mədəniyyət ve incəsə
nət işçiləri də, filosoflar və iqtisadiyyatçılar da bu xəzi
nədən həm bu gün, həm də gələcək on illiklər boyu fay
dalanacaq ve bütün bu sahələrdə meydana çıxan çətinlik
ləri ve problemləri Heydər Əliyev zəkasından, onun zən
gin və çoxsahəli irsindən öyrənərək aradan qaldıracaqlar.

Ona da şübhə ola bilməz ki, Heydər Əliyev xəzinə
sindən ən böyük, ən səxavətli pay ədəbiyyat və mədəniy
yət adamlarının, şairlərin, yazıçıların, bəstəkarların, me
marların, kino xadimlərinin taleyine düşüb. Dünya tari
xində, keçmiş dövrlərin ve əsrlərin təcrübəsində elmə, 
sənətə, maarif və mədəniyyətə himayədarlığı ilə ad çıxa
ran, mesenat kimi tanınan dövlət başçıları və siyasi xa
dimlər az olmayıb. Lakin Heydər Əliyevi özünün bu sa
hədəki sələflərindən fərqləndirən mühüm cəhət var - o, 
öz doğma xalqının ədəbiyyatına və mədəniyyətinə yal
nız himayədarlıq etməmişdir, həm də bu mənəviyyat sa
hələrinin dərin bilicisi, dönməz təəssübkeşi, alovlu təbli

ğatçısı, yorulmaz populyarizatoru kimi tanınmışdır və bu 
gün də tanınmaqdadır. Azərbaycan xalqının əsrlər boyu 
yaratdığı elm və mədəniyyət abidələrinə, ədəbiyyat və 
İncəsənət sərvətlərinə olan sevgi va məhəbbət Heydər 
Əliyevin öz doğma xalqına, doğma torpağına, bu xalqın 
və torpağın tarixinə olan sonsuz sevgi və məhəbbətindən 
qaynaqlanır.

Vaxtilə Lenin ədəbiyyatı ümumpartiya işinin "təkər- 
ciyi" və "vintciyi" adlandırır və ondan kommunist təbli
ğatı üçün mümkün qədər bacarıqla istifadə etməyi məs
ləhət görürdü. Heç kimə sirr deyil ki, sovet Azərbaycanı
na rəhbərlik etdiyi 14 il ərzində Heydər Əliyev ədəbiy
yatla bağlı bu müddəanı heç zaman öz fəaliyyətində, öz 
doğma dilinə və ədəbiyyatına, xalqının söz sənətinə mü
nasibətində rəhbər tutmamışdı. Ədəbiyyat nə onda - ide
ologiyanın birbaşa Moskvanın, xüsusən də "boz kardi
nalların ciddi nəzarəti altında olduğu sovet şəraitində, 
nə də indi- dövlətimizin artıq öz müstəqil milli ideologi
yasını yaratdığı azadlıq və suverənlik dönəmində 
Heydər Əliyev üçün heç vaxt "təkərcik" ve "vintcik" ro
lunu oynamamış, əksinə, cəmiyyəti irəliyə doğru aparan, 
xalqı yüksək ideallar uğrunda səfərbər edən, milli hiss və 
duyğuları qüvvətləndirən güclü və daim fəaliyyətdə olan 
hərəkətverici, lokomotiv rolunu oynamışdır.

70-ci illərdə Azərbaycanda ictimai-siyasi həyatın 
bütün sahələri ilə birlikdə ədəbiyyat və mədəniyyət də 
özünün yenidən çiçəklənmə dövrünü yaşayırdı. Çox ma
raqlıdır ki, səksəninci illərin ortalarında, "yenidənqur
ma" və "aşkarlıq" deyilən kampaniya başlananda, Azər- 

baycan yazıçılarının əvvəlki dövrlərdə yazıb, lakin çap 
etdirə bilmədikləri əsərlər demək olar ki, tapılmadı. Bə
ziləri bunu bizim yazıçıların, daha geniş mənada isə ya
radıcılıq adamlarının üzüyolalığı, axma qarşı üzməmə- 
ləri, partiya qərarlarına dönmədən əməl etmələri və s. 
əlaqələndirirlər. Mən isə həmişə belə bir qənaətdə olmu
şam ki, bu başdan-başa yanlış fikirdir. Əksinə, həmin 
dövrdə Heydər Əliyevin Azərbaycanda, bədnam Qorba- 
çovdan on beş il əvvəl başladığı həqiqi bir aşkarlıq əh
val-ruhiyyəsi hökm sürürdü və qələm adamlarının, ədə
biyyat və mədəniyyət xadimlərinin özünümüdafiəsi, on
ları maraqlandıran problemlərə müraciəti üçün hərtərəfli 
imkan yaradılmışdı. Əgər həmin dövrdə kimlərsə bu im
kandan yararlana bilməmiş, yaxud özünün müəyyən mü
lahizələri ilə bunu istəməmişdisə, bu artıq məsələnin 
başqa tərəfidir. Azərbaycan yazıçılarının (1998-ci il) X 
qurultayında da etiraf edildiyi kimi, keçmiş sovet məka
nında "dissident ovu” aparıldığı illərdə, əslində, Azər
baycanda ən böyük dissident Heydər Əliyev özü idi və 
onun məsuliyyət payını öz üzərinə götürməsi, lazımi mə
qamlarda sinəsini qabağa verərək yazıçıları, bəstəkarları, 
kino xadimlərini və s. mərkəzin təzyiqlərindən qoruması 
respublikada sərbəst bədii yaradıcılıq atmosferinin for
malaşmasına az təsir göstərməmişdi.

Məsələn, yazıçı Anarm o zaman cəmiyyətdə geniş 
əks-sada doğuran "Yaxşı padşahın nağılı" pritçasını gö
türək. Hətta ən təcrübəsiz oxucular da bu nağıl-pritçada 
böyük bir ölkəni idarə etmək iddiasında olduğu halda öz- 
özünü idarə edə bilməyən keçmiş sovet liderlərinin hə

dəf seçildiyini başa düşürdülər. Lakin o zamankı Azər
baycan rəhbərliyi həmin əsərə görə nə müəllifə, nə də 
pritçanı çap edən mətbuat orqanına güldən ağır söz de
məmişdi. Belə misalların sayını artırmaq olar və onlar 
hər şeydən əvvəl Heydər Əliyevin onilliklər boyu Azər
baycan ədəbiyyatına göstərdiyi böyük qayğıdan xəbər 
verir.

Heydər Əliyevin Azərbaycanda birinci dəfə haki
miyyətə gəldiyi 1969-cu ildən başlayaraq onun özünün 
ideyaları əsasında və rəhbərliyi altında ölkəmizdə geniş 
və uzaq hədəfli humanitar siyasət həyata keçirilirdi. Bu 
siyasətin əsas qayəsi və amalı Azərbaycan xalqında tari
xi yaddaş duyğusu tərbiyə etmək, onun mənəvi cəhətdən 
daha da təkmilləşməsinə şərait yaratmaq idi. Təbii ki, öz 
dilini və ədəbiyyatını bilən, tarixinə yaxından bələd olan, 
adət-ənənələrini dərindən mənimsəyən, dinin ehkamları
na əməl edən bir xalq əcdadlarının yaratdığı mənəvi sər
vətlərin həqiqi varisi, torpağının həqiqi sahibi ola bil
məz. Mənəvi dəyərlərə belə yüksək diqqət yetirən 
Heydər Əliyevin əsas məqsədi məhz millətimizi, ilk növ
bədə isə gəncliyi bu ruhda tərbiyə etmək idi.

Bu məqsədlə 70-ci illərdə respublikamızda mənəvi 
tərbiyənin bütün sahələrinə mühüm diqqət yetirilirdi. 
Ədəbiyyat isə, təbii ki, ən öncül mövqedə dayanırdı. Hə
min dövrdə Azərbaycan ədəbiyyatı klassiklərinin yubi
leylərinin necə ehtişamla qeyd edildiyi, demək olar ki, 
bütün klassikanın yenidən çap olunduğu, gənc yazıçılar
dan tutmuş qocaman sənət adamlarma kimi yaradıcılıq 
sferası nümayəndələrinə necə böyük qayğı və diqqət ye

438 439



Heydər Əliyev və ədəbi irsimiz Heydər Əliyev və ədəbi irsimiz

tirildiyi hamının yadındadır. Hər şeyin Moskva tərəfin
dən tənzimlənməsinə baxmayaraq, Heydər Əliyevin şəx
si təşəbbüsü və geniş əlaqələri sayəsində Azərbaycanda 
yeni mətbuat orqanlar və nəşriyyatlar yaradılır, kitab ça
pına diqqət artırılır, Azərbaycan ədəbiyyatının təbliği 
diqqət mərkəzinə çəkilirdi. Təkcə elə bir faktı xatır
latmaq lazımdır ki, Heydər Əliyevin böyük nüfuzu və 
qətiyyəti sayəsində Azərbaycan ədəbiyyatının ve incəsə
nətinin yeddi nümayəndəsinə bir neçə ilin ərzində keç
miş SSRİ-nin ali təltifi sayılan Sosialist Əməyi Qəhrə
manı adı verildi. Bu, Kremlin milli mədəniyyətin nüma
yəndələrinə münasibətdə yol verdiyi bəlkə də yeganə is
tisna idi. Həmin istisna isə Heydər Əliyevin sayəsində 
mümkün olmuşdu.

Heydər Əliyevin ədəbiyyata böyük qayğısından, şa
ir və yazıçılarla ardıcıl ünsiyyətindən hər bir ziyalı kimi 
mən də xəbərdar idim. Möhtərəm Prezidentimiz 1992- 
93-cü illərdə Naxçıvan Muxtar Respublikanın All Məc
lisinə rəhbərlik etdiyi dövrdə isə onun ədəbiyyat vurğun- 
luğunun, sənət aşiqliyinin həqiqi miqyasları mənə daha 
yaxından və daha əyani şəkildə bəlli oldu. Həmin dövrdə 
mən Muxtar Respublikasının Mədəniyyət Nazirliyinə 
rəhbərlik etdiyimdən, Heydər Əliyevlə tez-tez görüşmə
li, onun müxtəlif tapşırıqlarını yerinə yetirməli olurdum.

Naxçıvanın blokada şəraitində yaşadığı, insanların 
elementar məişət tələblərinin yerinə yetirilməsinin im
kan xaricində olduğu, üstəlik də hakimiyyət uğrunda 
mübarizənin səngimək bilmədiyi bir şəraitdə Heydər 
Əliyevin yerinə başqa bir lider olsaydı, bəlkə də belə bir 

nazirliyin mövcudluğunu unudardı, yaxud onun prob
lemlərini həll etməyi, onun qaldırdığı məsələlərlə ma
raqlanmağa yerli-dibli vaxt tapa bilməzdi. Heydər Əli
yev isə Naxçıvanın ən gərgin, həyəcanlı, iqtisadi sıxıntı
larla dolu vaxtlarında da ədəbiyyat və mədəniyyət xa
dimlərini unutmurdu, onların çətinlikləri və problemləri 
ilə maraqlanırdı, iqtisadi çətinliklər bəhanəsi ilə mədə
niyyətin arxa plana sıxışdırılmasına imkan vermirdi.

İndiki kimi yadımdadır, 1992-ci il oktyabrın 23-də 
Hüseyn Cavidin anadan olmasının 110 illiyi ilə bağlı təd
birlər keçirilirdi. Həmin tədbirlərdə iştirak etmək üçün 
Bakıdan da bir sıra tanınmış alimlər, ədəbiyyat xadim
ləri, Cavid sənətinin pərəstişkarları gəlmişdilər. O günlər 
Naxçıvan bəlkə də öz həyatının ən ağır günlərini yaşayır
dı. Qışın yaxınlaşmasına baxmayaraq, işıq və istilik mə
sələsi həll edilməmişdi. Ermənistanla sərhəddə gərginlik 
davam edirdi. Əhalini ən zəruri mallarla təmin etmək bö
yük problemə çevrilmişdi. Belə bir vəziyyətdə AXC rəh
bərliyi Azərbaycanın bu son dərəcə mühüm və gərgin re
gionunda stabilliyi qoruyub saxladığı üçün Heydər Əli
yevə minnətdar olmaq əvəzinə, hər vasitə ilə hakimiyyət 
çevrilişi etməyə çalışırdı. Oktyabrın ikinci yarısından 
başlayaraq vəziyyətin günbəgün gərginləşdiyi, hadisələ
rin qarşıdurma ərəfəsinə gəlib çatdığı artıq heç kim üçün 
sirr deyildi.

Belə bir şəraitdə yəqin ki, heç kim öz vaxtını yubiley 
tədbirlərinin keçirilməsinə sərf etməzdi. Heydər Əliyev 
isə çevriliş cəhdindən qabaqkı həmin günü demək olar 
ki, əvvəldən axıra kimi Cavid havasında yaşadı. Əvvəlcə

şəhər sakinləri və Bakıdan gələn qonaqlarla birlikdə bö
yük şairin məzarını və ev muzeyini ziyarət etdi, axşam 
isə C.Məmmədquluzadə adma Naxçıvan Musiqili Dram 
Teatrında keçirilən Cavid gecəsində iştirak etdi. İstər Ca
vidin məzarı başında, istərsə də ədəbi gecədə bir-birin- 
dən dərin, məzmunlu çıxışlarla dinləyicilərin ürəyini ələ 
aldı. Təəssüflənirəm ki, Prezidentimizin Cavid sənətinə 
və şəxsiyyətinə geniş, hərtərəfli, deyərdim ki, bir filosof 
siqləti ilə münasibətini özündə əks etdirən həmin çıxışlar 
o dövrdə mətbuatda çap edilmədi. Böyük ədəbiyyatse- 
vərlər ordusuna çatdırılmadı. Ertəsi günü, oktyabrın 24- 
də Naxçıvanda artıq iğtişaşların ilk dalğasının başlama
sına baxmayaraq, Heydər Əliyev heç kəsin panikaya qa
pılmasına yol vermədi, Bakıdan Cavid yubileyində işti
rak etmək üçün gəlmiş ziyalıların o zaman son dərəcə 
qeyri-stabil işləyən Naxçıvan aeroportundan paytaxta 
hörmətlə yola salınması üçün tapşırıqlar verdi.

Heydər Əliyevin ədəbiyyata və mədəniyyət xadim
lərinə son dərəcə ehtiramlı münasibəti ilə bağlı başqa bir 
epizodu da xatırlayıram. 1992-ci ilin əvvəllərində Təb
rizə getmişdim. İrşadi-İslami (İslam mədəniyyəti) idarə
sinin rəisi bir qrup ziyalını, sənət adamını mənimlə görü
şə dəvət etmişdi. Cənubdakı qardaşlarımız həmin dövrdə 
Azərbaycanda baş verən mürəkkəb prosesləri maraqla 
izləyirdilər. Görüşə gələnlərin arasında öz şirin bəstələri 
ilə illər boyu ürəyimizi fəth edən, ruhumuza təravət sa
çan tanınmış bəstəkar Əli Səlimi də vardı. El gölünün or
tasındakı yaraşıqlı binada çay içirdik. Əli Səlimi məni 
bir kənara çəkib pıçıltı ilə:- Fəttah müəllim, Şəhriyar 

"Bakı-Bakı", "Naxçıvan-Naxçıvan" deyə-deyə dünyası
nı nisgillə dəyişdi. Qorxuram, bu gün-sabah mən də 
öləm, Bakını, Naxçıvanı görmək arzum gözümdə qala! - 
deyə göz yaşlarını axıtdı. Mən ona ürək-dirək verib "İn
şallah, tezliklə arzunuza yetişərsiniz"- dedim.

Naxçıvana qayıdandan sonra bu hadisəni o zaman 
MR Ali Məclisinin sədri olan Heydər Əliyevə danışdım.

Yuxarıda da qeyd etdiyim kimi, Naxçıvan blokada 
şəraitində idi. Qaz, işıq, yanacaq yox idi, əhali ərzaq qıt
lığından əziyyət çəkirdi. Lakin buna baxmayaraq, cənab 
Heydər Əliyev mənə tapşırıq verdi ki, Əli Səlimini rəh
bərlik etdiyi bütün musiqi kollektivi ilə birlikdə Naxçı
vana dəvət edim. Tezliklə, tanınmış bəstəçi rəhbəri oldu
ğu 33 nəfərlik kollektivlə birlikdə Naxçıvana gəldi.

Naxçıvan şəhərinin 1100 yerlik mədəniyyət sarayı 
ağzına kimi dolmuşdu. Yer olmadığından adamların ço
xu ayaq üstə dayanmışdı. Heydər Əliyev konsertə tama
şa edəndən sonra qonaqlarla birlikdə çay süfrəsi arxasın
da əyləşdi. İki saatdan artıq çəkən səmimi söhbət zamanı 
Heydər Əliyev Cənubi Azərbaycanın ədəbiyyat və mə
dəniyyətinin mövcud durumundan danışdı, Şəhriyarın 
və Səhəndin şeirlərini məmnuniyyətlə oxuduğunu, onla
rın şeirlərinə bəstələnmiş mahnılara həmişə qulaq asdı
ğını dedi. Daha sonra üzünü Əli Səlimiyə tutaraq:

- Çox sağ ol ki, Azərbaycan musiqisini qoruyub sax
lamağa və inkişaf etdirməyə bu qədər zəhmət çəkmisən, 
- dedi. Elə bir az əvvəl qulaq asdığımız orkestri yaradıb- 
yaşatmaq, bu gün dinlədiyimiz müğənniləri qayğı ilə 
yetişdirmək əsl qəhrəmanlıqdır! Ertəsi gün Heydər Əli
yev Əli Səlimini öz kabinetində qəbul etdi. Söhbət Şəh-442

riyar sənətindən düşdü. Mən Heydər Əliyevin Şəhriyar 
yaradıcılığına necə dərindən bələd olduğunu ilk dəfə 
orada müşahidə etdim. Bu böyük siyasətçi və dövlət xa
diminin Cənubi Azərbaycandakı ədəbi mühiti belə diq
qətlə izləməsi təbiətən üreyiyuxa adam olan Əli Səlimini 
əməlli-başlı kövrəltdi.

Çətinliklərə baxmayaraq, mən Heydər Əliyevin tap
şırığı və şəxsi köməyi ilə Əli Səlimini dəstəsi ilə birlikdə 
Bakıya yola saldım. Ustadın paytaxtımızı ziyarət etmək 
arzusu ürəyində qalmadı.

Heydər Əliyevin Naxçıvanda yaşayıb-işlədiyi 1991- 
1993-cü illərdə gediş-gəlişin son dərəcə çətin olduğu 
Naxçıvan Azərbaycanın ədəbiyyat və incəsənət, elm və 
mədəniyyət xadimlərinin çox tez-tez üz tutduqları, məs
ləhət və kömək umduqları yer idi. Mərhum akademik, 
Sovet İttifaqı Qəhrəmanı Ziya Bünyadovun, xalq şairi 
Xəlil Rzanın, xalq artisti Hacıbaba Bağırovun, onlarla 
başqa tanınmış ziyalının çətinliklərə baxmayaraq, Nax
çıvana - Heydər Əliyevin görüşünə gəlmələri və burada 
Heydər Əliyev tərəfindən son dərəcə böyük həssaslıq, 
səmimiyyət və məhəbbətlə qarşılanmaları indi də gözlə
rimin önündədir.

Unikal yaddaşı və sənətə böyük məhəbbəti ilə bütün 
sənət adamlarının sevimlisinə çevrilmiş Heydər Əliyev 
tanınmış sənətkar, Azərbaycanın xalq artisti Sofya Bə
şirzadəyə hələ 40-cı illərdə Şekspirin "Maqbet" faciəsin
də ustalıqla yaratdığı rolun məziyyətlərini xatırladanda 
Sofya xanımın necə kövrəldiyi və göz yaşlarını saxlaya 
bilmədiyi indi də yadımdadır.

Blokadada olan Naxçıvan şəraitində Azərbaycan 
Dövlət Akademik Dram Teatrının, Musiqili Komediya 
Teatrının, Gənc Tamaşaçılar Teatrının, ayrı-ayrı musiqi 
kollektivlərinin, şair və yazıçıların, sənət adamlarının 
Heydər Əliyevlə səmimi görüşləri ilk növbədə onların 
özləri üçün əlamətdar və yaddaqalan idi. İşin çoxluğuna, 
vaxtın məhdudluğuna baxmayaraq, Heydər Əliyev 
onunla görüşmək istəyən sənət adamlarının birini də əli
boş qaytarmamışdır. Bu adamların hər biri üçün o, xoş 
söz, lazımlı məsləhət tapır, hər vasitə ilə onların qayğısı
na qalırdı.

Müasir Azərbaycan ədəbiyyatının nümayəndələri 
ilə ardıcıl və işgüzar əlaqələr saxlayan Heydər Əliyev 
klassiklərin irsinə qayğı göstərilməsi və onların xatirə
lərinin əbədiləşdirilməsi sahəsində də fövqəladə diqqət- 
cilliyi və vətəndaş prinsipiallığı ilə seçilirdi. O, indi düş
mən əlində olan Şuşada yeni Azərbaycan şerinin banisi 
Molla Pənah Vaqifin əzəmətli abidəsinin ucaldılması 
üçün nə qədər səy göstərmişdisə, Bakıda görkəmli dra
maturq Cəfər Cabbarlının bütöv qranitdən yonulmuş 
abidəsinin araya-ərsəyə gəlməsi üçün də o qədər ürəkdən 
çalışmışdır. Məhz Heydər Əliyevin sənətə və sənətkara 
qayğısı, eyni zamanda onun rəhbər nüfuzu sayəsində 
heykəltəraş Ömər Eldarovun arzusuna uyğun şəkildə çə
kisi və ölçüləri baxımından vaqonlara sığmayan sal qra
nit parçası Ukraynadan Bakıya gətirildi...

Heydər Əliyev böyük dövlət xadimi, yazıçı-publi
sist və maarifçi Nəriman Nərimanovun heykəlinin Bakı
nın ən uca nöqtələrindən birində ucaldılması üçün siyasi 

opponentləri, Azərbaycan xalqına qənim kəsilmiş qara 
qüvvələrlə nə dərəcədə çətin və barışmaz mübarizə apar
mışdısa, uzaq Sibir torpaqlanında uyuyan Hüseyn Cavi
din məzanmm axtarılıb tapılması və onun cənazəsinin 
qalıqlarının vətənə gətirilməsində, Bakıda onun yenə də 
heykəltəraş Ömər Eldarov tərəfindən böyük ustalıqla ya
radılmış heykəlinin, Naxçıvanda isə memarlıq baxımın
dan təkrarsız məqbərəsinin ucaldılmasmda bir o qədər 
səbatlılıq və əzmkarlıq göstərmişdir. Hüseyn Cavid, Cə
lil Məmmədquluzadə, Üzeyir Hacıbəyli, Mirzə Ələkbər 
Sabir, Səməd Vurğun və başqa görkəmli sənətkarlarımı
zın da ev muzeylərinin, xatirə muzeylərinin yaradılması, 
yaxud əsaslı şəkildə yenidən qurulması və zənginləşdi
rilməsi də Heydər Əliyevin adı ilə bağlıdır.

1998-ci ilin oktyabrında keçirilən prezident seçkilə
rində xalqın mütləq əksəriyyəti növbəti beş il üçün döv
lət başçısı postunda yenə də hörmətli Heydər Əliyevi 
görmək istədiyini qəti və birmənalı şəkildə bildirdi. 
Azərbaycanı XXI əsrə və üçüncü minilliyə aparan şək
siz, lider Heydər Əliyev oldu. Yaradıcı ziyalılar ədəbiy
yat, sənət, elm xadimləri sanki ölkə Prezidenti qarşısın
dakı mənəvi borclarını ödəmək, minnətdarlıq duyğula
rını ifadə etmək üçün seçki komissiyasına fəal şəkildə 
qoşulmuşdular.

XX əsrin dünya miqyasında fenomenal şəxsiyyət
lərindən biri olan Heydər Əliyev haqqında son illər çox 
yazılıb və əminəm ki, hələ bundan sonra daha çox yazı
lacaq. Prezidentimizin dərin məzmunlu nitq və məruzə
lərinin, müsahibə və söhbətlərinin toplandığı sanballı 

cildlər indi siyasətlə az- çox maraqlanan hər bir adamın 
stolüstü kitabına çevrilmişdir. Milli Məclisdəki deputat 
həmkarım, tanınmış ədəbiyyatşünas-alim, professor Vi
layət Quliyev ilk dəfə olaraq 1969-cu ildən üzü bəri 
Heydər Əliyevin ədəbiyyata dair fikirlərini bir kitabda 
toplamaq təşəbbüsü göstərib. Heydər Əliyevin ədəbiy
yatla bağlı çıxış, nitq, məruzə və müsahibələrinin əksər 
qisminin əks olunduğu bu kitab eyni zamanda Azərbay
can xalqının böyük oğlunun öz xalqının ədəbiyyatına, 
söz sənətinə böyük və möhtəşəm sevgisini əyani sübutla
rından biridir.

Hər cür müqayisənin nöqsanlı olduğunu bilsəm də, 
bir müqayisədən özümü saxlaya bilmirəm. Uzun illər bo
yu bizim universitet və pedaqoji institutlarımızın filolo
giya fakültələrində "Lenin ədəbiyyat haqqında" adlı xü
susi seminar keçirilirdi. Ümid edirəm ki, həmin profilli 
tədris müəssisələrində "Heydər Əliyev və Azərbaycan 
ədəbiyyatı", "Heydər Əliyev və Azərbaycan mədəniyyə
ti", "Heydər Əliyev və Azerbaycan dili" kimi spesifik se
minarlar və kurslar keçiləcək və ön söz yazmaq məsuliy
yətini üzərimə götürdüyüm bu kitab da humanitar sahədə 
çalışan ziyalılarımıza, humanitar təhsil alan tələbələrə, 
bütün ədəbiyyat həvəskarlarına praktiki fayda gətirəcək
dir.

Fəttah Heydərov 
Milli Məclisin deputatı, 

Ağsaqqallar Şurasının sədri 
"Ədəbiyyat qəzeti”, S.l-2 

09.05. 2013

Heydər Əliyev və Hüseyn Cavid

Bəşər tarixində şeirə-sənətə, sənətkar şəxsiyyətinə 
hamilik edən dövlət başçıları az olmayıbdır. Ancaq 
Azərbaycanın Ümummilli Lideri, Ulu Öndər Heydər 
Əliyev bu baxımdan unikal bir mövqeyə malikdir, desək, 
yəqin ki, mübaliğə olmaz. Xüsusən klassiklərin yaradıcı
lığına böyük önəm verən Heydər Əliyev onların tədqiq 
və təbliğinə, Vətən və millət qarşısındakı xidmətlərinin 
dəyərləndirilməsinə qayğı və diqqətini bir an belə əsirgə
məmişdir. Azərbaycan ədəbiyyatını dünyanın ən qədim 
və zəngin ədəbiyyatlarından biri sayan Ümummilli Li
der, bu ədəbiyyatın yetirdiyi böyük dahilərin qlobal miq
yasda öz layiqli qiymətlərini almadıqlarını dəfələrlə 
qeyd etmiş və bu yolda göstərdiyi titanik səyləri təvazö
karlıqla özünün vətəndaşlıq borcu elan etmişdir.

Cavid sənətinə hələ keçən əsrin 70-ci illərindən ma
raq göstərən Heydər Əliyev onun adını Azərbaycan ədə
biyyatı xəzinəsini zənginləşdirənlər sırasında çəkmişdir. 
Səksəninci illərin əvvəllərindən isə ümummilli liderimiz 
Hüseyn Cavid irsinə müntəzəm diqqət göstərmiş, şairə 
layiqli qiymətin verilməsi işinə nəzarəti bir an belə zəif
lətməmişdir. Sonralar, 1993-cü ilin sentyabrında Azər
baycan Milli Elmlər Akademiyasının ziyalıları ilə görü
şündə Heydər Əliyev Cavidlə bağlı fəaliyyətini belə xa
tırlayırdı: “...Böyük filosof-şairimiz, dramaturqumuz 
Hüseyn Cavid həbs olundu, uzun illər əsərləri qadağan 
edildi. Ancaq tarix hər şeyi öz yerinə qoydu. Hüseyn Ca
vidin cənazəsi də Sibirdən öz vətəninə gətirildi, onun adı 

da yüksəldi. Ancaq təəssüf edirəm ki, 1981-ci ildə Hü
seyn Cavidin 100 illiyi haqqında Kommunist Partiyası
nın qəbul etdiyi qərarı Azərbaycanda on il ərzində həyata 
keçirmədilər... İndi Hüseyn Cavidin əsərləri xalqa hava- 
su kimi lazımdır. Təkcə ədəbi baxımdan deyil, həm də 
fəlsəfi, elmi baxımdan lazımdır. Lakin bu əsərlər lazımi 
səviyyədə nəşr olunmuşdurmu”?

Təəssüf ki, dahi şairin əsərlərinin nəşri üçün dahi 
öndərimizin göstərdiyi bu narahatlıq onun sağlığında 
aradan qaldırıla bilmədi. Ancaq bu gün Cavid külliyyatı
nın beşcildliyi möhtərəm prezidentimiz İlham Əliyevin 
imzaladığı sərəncama əsasən latın qrafikası ilə çap edilib 
oxucu kütləsinə çatdırılmışdır. Bəli, ataların başladığı işi 
övladlar davam etdirir və başa çatdırır. Xalqın, vətənin 
bütövlüyü də məhz bu faktorla müəyyən edilir.

Lakin onu da göstərməliyik ki, ümummilli liderimi
zin Moskvaya, yüksək dövlət vəzifəsinə getdiyi səbəbin
dən Cavid irsi ilə bağlı yarımçıq qalmış bir çox işləri ta
leyin hökmü ilə elə onun özü, respublika hakimiyyətinə 
ikinci qayıdışından sonra tamamlamağa nail oldu.

Hələ Moskvada ikən hər dəfə Bakıya gələndə Hü
seyn Cavidlə maraqlanan, onun əsərlərinin tamaşalarına 
baxan Heydər Əliyev 1993-cü ildə yenidən respublika 
rəhbərliyinə qayıtdıqdan sonra, şübhəsiz ki, ilk vəzifə ki
mi Azərbaycanı düçar olduğu ölçüyəgəlməz fəlakətdən 
qurtarmağı qarşıya qoydu və qısa bir müddət ərzində bu
nun öhdəsindən uğurla gəldi. Yalnız ölkədə əmin-aman
lığı bərpa etdikdən, vətəndaş qarşıdurmasını aradan qal
dırdıqdan sonra ümummilli liderimiz mədəni-mənəvi 
quruculuq işlərini davam etdirməyə başladı.

1995-ci ilin iyununda Hüseyn Cavidin məqbərəsinin 
və ev-muzeyinin yaradılmasına həsr edilmiş müşavirə- 
dəki giriş sözündə Cavidin irsinin əbədiləşdirilməsi ilə 
bağlı prosesi incədən incəyə təhlil edən Heydər Əliyev, 
doğrudan da mədəniyyətimiz, ədəbiyyatımız, elmimiz 
üçün unikal bir dahi şəxsiyyət olduğunu çox sadə sözlə
rin köməyi ilə diqqətə çatdırır:

“Biz 1981-ci ildə Hüseyn Cavidin anadan olmasının 
100 illiyi haqqında qərar qəbul etdik. Bundan sonra bir 
çox işlər görüldü. Ancaq təəssüf ki, o vaxt qəbul olunan 
qərarlarda nəzərdə tutulmuş tədbirlərin bəziləri indiyə- 
dək həyata keçirilməyib. O dövrdən isə artıq on beş il ke
çir”.

1990-cı ildə Naxçıvana qayıdan ümummilli lideri
miz ilk növbədə Cavidin məzarı üstə getmiş və gördüklə
rindən heyrətə gəlmişdi. Müşavirədəki nitqində Heydər 
Əliyevin özü həmin hadisəni belə xatırlayır: “Fikirləşir
dim ki, məqbərə yoxdursa da, heç olmasa, sənətkarın 
qəbrinin üstü götürülüb. Ancaq gedib oradakı vəziyyəti 
gördüm, təəssüfləndim, çox narahat oldum”.

Müşavirədəki nitqini üç böyük işin həyata keçiril
məsi istiqamətində quran ümummilli liderimiz bu işlərin 
hamısının müstəsna əhəmiyyətli olduğunu qeyd etmiş, 
Cavid məqbərəsinin, ev muzeyinin və abidəsinin açlışını 
bir nömrəli vəzifə kimi əlaqədar təşkilatların üzərinə 
qoymuşdur. Yalnız bundan sonra qısa bir müddət ərzin
də, Heydər Əliyevin şəxsi nəzarəti və qayğısı altında nə
həng işlər görülmüş və özünün müəyyənləşdirdiyi kimi, 
böyük şairin anadan olmasının ildönümündə - 1996-cı 
ilin oktyabrında Naxçıvanda Hüseyn Cavidin məqbərəsi 

bütün gözəlliyi və əzəməti ilə xalqın gözü qarşısında 
ucalmışdır. Onu da qeyd etməyi lazım bilirəm ki, Heydər 
Əliyev bütün bu işləri gözdən pərdə asmaq, yalnız faktı 
təsdiq etmək xatirinə həyata keçirməmiş, doğrudan da, 
ictimai-siyasi istedadının bütün potensialını sərf etmək
lə, sevə-sevə görmüş və nəticədə həm özünə, həm də Ca
vidə layiq gözəl abidələr qoyub getmişdir.

Hüseyn Cavid məqbərəsinin təntənəli açılış mərasi
mində söylədiyi dərin mənalı nitqində böyük öndər bö
yük sənətkarı belə qiymətləndirmişdir:

“Hüseyn Cavidin bütün yaradıcılığı, bütün fəaliyyə
ti Azərbaycan xalqının mədəniyyətini yüksəklərə qaldır
maqdan, xalqımızı azad, müstəqil xalq etməkdən ibarət 
olubdur. Onun bütün yaradıcılığı Azərbaycan xalqını 
milli azadlığa, müstəqilliyə çağırıbdır. O, həmişə öz ira
dəsi ilə yaşamış, öz iradəsinə, millətinə sadiq olmuşdur, 
millətini, xalqını həddindən artıq sevmiş və millətinə 
həddindən artıq xidmət edən bir insan olmuşdur”.

Bu abidələrdən biri də, şübhəsiz ki, uzun illər üzə
rində iş gedən, ancaq Cavid məqbərəsindən sonra, yenə 
də dahi şairin anadan olmasının ildönümündə, daha doğ
rusu, 120 illik yubileyində ümummilli liderimiz Heydər 
Əliyev tərəfindən açılan Hüseyn Cavidin Ev Muzeyidir.

Hüseyn Cavid dühası öz ölməz əsərləri ilə adını ta
rixdə əbədiləşdirmiş sənətkarlardandır.

Heydər Əliyev dühası bu əbədiləşdirməni tamamla
yan, bütövləşdirən, bir daha nadanların hücumuna məruz 
qalmayacaq hala salan, ona layiq olduğu qiyməti verən 
və layiq olduğu abidələri ucaldan nadir dövlət rəhbərlə- 
rindəndir.

Ölkəmizdə muzey şəbəkəsinin genişlənməsi prose
si də bilavasitə Ümummilli liderimiz Heydər Əliyevin 
müstəsna xidmətləri sayəsində başlamışdır. Təkcə onu 
söyləmək kifayətdir ki, respublikada 1945-ci ildə 22, 
1969-cu ildə isə 29 muzey olduğu halda, başqa sözlə, 24 
ildə yalnız 7 yeni muzey təşkil edildiyi halda, 1969-cu 
ildən 2003-cü ilədək olan dövrdə 100-dən artıq muzey 
yaradılmışdır.

Bu gün də bu işlər davam etdirilir, Azərbaycanda 
muzey işi, muzeylərin inkişafı dövlət qayğısı və dəstəyi 
ilə təmin olunur. Prezident cənab İlham Əliyevin “Azər
baycanda muzey işinin yaxşılaşdırılması haqqında” sə
rəncam imzalaması dediklərimizin bariz sübutudur. Sə
rəncamda deyildiyi kimi, son illər sürətli yüksəliş dövrü 
yaşayan ölkəmizdə milli mədəni sərvətlərin qorunması 
və gələcək nəsillərə çatdırılması işinə lazımi diqqət gös
tərilir. Respublikanın artan iqtisadi potensialı əsasında 
yüksək inkişaf tempinə uyğun olaraq, mədəniyyət sahə
sində ardıcıl mühüm işlər aparılır, bir sıra mədəniyyət 
ocaqları yaradılır, mövcud mərkəzlər üçün isə yeni bina
lar inşa olunur.

Bu gün Hüseyn Cavidin ev muzeyi təbliğat fəaliyyə
tinə, xidmət göstəricilərinə, muzey işi sahəsində tətbiq 
olunan standartlara cavab verməsinə və sanballı nəşrləri
nə görə seçilən muzeylərimizdən biridir. Fəaliyyəti Hü
seyn Cavidin zəngin yaradıcılıq irsinin, eləcə də ümu
miyyətlə cavidlər ailəsinə aid sənəd və materialların top
lanması, qorunması və təbliği üzərində qurulan muzey 
vəzifəsinin öhdəsindən layiqincə gəlməyə çalışır.

Qeyd etdiyimiz kimi, Cavid irsinin təbliği muzeyin 
əsas vəzifələrindəndir. Son illərdə bu istiqamətdə muzey 
tərəfindən xeyli iş görülüb və görülür. Xatırlatmaq istər
dim ki, Cavid irsinin təbliği təkcə ölkəmizdə deyil, onun 
hüdudlarından kənarda da həyata keçirilir.

Beynəlxalq təşkilatlarla da əməkdaşlığımızın yük
sək səviyyədə qurulması üçün çalışırıq. İstiqlaliyyət əldə 
etdikdən sonra dövlətimiz qısa müddətdə Birləşmiş Mil
lətlər Təşkilatı, Avropada Təhlükəsizlik və Əməkdaşlıq 
Təşkilatı, İslam Konfransı Təşkilatı, Müstəqil Dövlətlər 
Birliyi, Avropa Şurası, Avropa Birliyi, Avropa Parla
menti, NATO və başqa beynəlxalq təşkilatlarla qarşılıqlı 
faydalı əlaqələr yaratdığı kimi Beynəlxalq Muzeylər 
Şurası (İCOM) ilə də sıx əməkdaşlıq edir. Bu isə öz növ
bəsində Hüseyn Cavidin ev muzeyinin də beynəlxalq 
əlaqələrinin inkişafına müsbət təsir edir. Mütəmadi ola
raq İCOM-un rəsmi nəşrlərində muzeyin cari fəaliyyəti 
ilə bağlı məlumatlar dərc olunur, mütəxəssislər tərəfin
dən muzeyin işinə qiymət verilir. Əlaqələrimizin coğra
fiyasının genişlənməsində muzeyin yaradılmış İnternet 
səhifəsinin (www.huseyncavid.com) də rolu az deyil. 
Sayt vasitəsilə zamanından və məkanından asılı olmaya
raq istənilən şəxs virtual muzeyimizi ziyarət edə bilir. İn- 
diyədək İnternet səhifəsini ABŞ, Fransa, Türkiyə, Rusi
ya, İtaliya, Almaniya və digər ölkələrdən 100 minlərlə 
cavidsevər ziyarət edib. Bu isə o deməkdir ki, Cavid ya
radıcılığı, Cavid şəxsiyyəti yüksək qiymətləndirilir, ca- 
vidsevərlər dünyanın müxtəlif yerlərində olmalarına 
baxmayaraq muzeyimizin fəaliyyəti ilə tanış olmağa can 
atırlar.

Təbliğat işləri ilə yanaşı muzeydə nəşr işləri də 
uğurla aparılır. “Hüseyn Cavidin əsərləri”nin beş cilddə 
yenidən nəşr olunması, “Hüseyn Cavidin həyat və sənət 
yolu” biblioqrafik və veblioqrafık göstəricisinin nəşri, 
şairin seçmə şeirlərinin fransız dilinə tərcüməsi və çapı, 
“Azərbaycan qeyri-maddi mədəniyyət abidələri və Ər
toğrol Cavid” 10 cildliyinin nəşredilməsi, Cavid haqqın
da tədqiqat və xatirələrdən ibarət nəfis şəkildə çapdan 
çıxmış çoxcildli “Cavidşünaslıq” toplusunun 10 cildi, 
“Hüseyn Cavid dünya dillərində” layihəsindən “Şeyda” 
əsərinin 10 dilə (rus, ingilis, alman, fransız, polyak, bela- 
rus, bolqar, ukrayna, çex, yunan) tərcüməsi və çapı mu
zeyin son elmi işlərinin bariz nümunəsidir.

Ümidvarıq ki, gələcəkdə Hüseyn Cavidin ev muze
yinin fəaliyyəti daha da genişlənəcək və muzey Hüseyn 
Cavid irsinin, yaradıcılığının təbliğində respublika sə
viyyəli, eləcə də beynəlxalq əhəmiyyətli işlərin görülmə
sində aparıcı rolunu qoruyub saxlayacaq.

Hüseyn Cavidin Ev Muzeyinin bu fəaliyyəti - Ulu 
öndər Heydər Əliyevin yaratdığı bir müəssisənin ümum
milli liderin şanlı 90 illik yubileyinə bəxş edilmiş kiçik 
bir töhfə kimi qiymətləndirilsə özümüzü xoşbəxt saya
rıq.

Gülbəniz Babaxanli 
filologiya üzrə elmlər doktoru,

A ME A Hüseyn Cavidin Ev Muzeyinin direktoru 
525-ci qəzet, S. 4 

03.05.2013

Müasir ədəbiyyatımızın müdrik hamisi

Tarixin təcrübəsi sübut edir ki, ictimai-iqtisadi for
masiyalar dəyişəndə, siyasi sistemlər biri digərini əvəz 
edəndə, hətta bir cəmiyyətdə hakimiyyət dəyişmələri la
büd şəkildə ortaya çıxanda ədəbi-tarixi prosesdə də təb- 
əddülatlar baş verir. Bütün keçmiş postsovet məkanında 
olduğu kimi Azərbaycanda da bir ədəbi-tarixi epoxa ola
raq “60-cı illər” 1957-ci ildən başlamışdı. Əvvəlcə bö
yük sovet yazıçısı M.Şoloxovun “İnsanın taleyi” povesti 
çap olundu. O çağa qədər əsasən kolxoz, sovxoz qurucu
luğunu, partiyanı, komsomolu, kommunizmin işıqlı gə
ləcəyini mədh edən, müharibə cəbhələrində sovet əsgə
rinin əfsanəvi qələbələrini pafosla göylərə qaldıran So
vet ədəbiyyatı məhz bu əsər sayəsində hay-küydən, şü
arçılıqdan, süni pafosdan adiliyə endi, cəbhə xətləri yox, 
adi insan qəlbinin qatları haqqında danışmağın vasitəsi
nə çevrildi. Azərbaycan nəsri də bu yolla getdi: M.Hü
seynin “Yeraltı çaylar dənizə axır”, İ.Əfəndiyevin “Sö
yüdlü arx”, İ.Hüseynovun “Yanar ürək”, M.İbrahimo
vun “Böyük dayaq”, S.Əhmədovun “Görünməz dalğa”, 
“Dünyanın arşını” və s. romanlar yarandı. Poeziyada 
R.Rzanın “Qızıl gül olmayaydı”, “Bir gün də insan öm
rüdür” kimi bənzərsiz əsərlər meydana gəldi. M.Arazın, 
F.Qocanın, Ə.Kərimin ilk kiçik həcmli şeir kitabları çap 
olundu. B.Vahabzadə görkəmli şair, parlaq şəxsiyyət ki
mi formalaşdı. Nəsr sahəsində Anar, Elçin, Y.Səmədoğ- 
lu, İ.Məlikzadə, S.Azəri kimi imzalar özünü təsdiq et
dirməyə nail oldu. Ə.Məmmədxanlı və İ.Əfəndiyevin 

nəsri, İ.Əfəndiyevin dramaturgiyası sayəsində yeni li- 
rik-psixoloji üslub təşəkkül tapdı.

Ədəbiyyat və mədəniyyətdə 60-cıların ilk nailiyyət
ləri —10 illik axtarışların fərəhli bəhrələri ortaya çıxan
da məlum oldu ki, bu ədəbiyyatın problemləri də var. 
Doğrudur, 1956-cı ildə XX qurultayda İ.Stalinin şəxsiy
yətinə pərəstiş ləğv edildi, 1937-ci il repressiya qurban
larına kütləvi siyasi bəraət verildi və dəmir intizama— 
sərt ideologiyaya malik sovet cəmiyyəti bir qədər yum
şaldı. Tarixə “Xruşşov mülayimləşməsi” epoxası kimi 
daxil olan bu dövrdə ədəbiyyatın əksər janrlarında cəsa
rətli addımlar atıldı. Nəsrdə V.Rasputinin, Y.Trifono- 
vun, V.Belovun, Ç.Aytmatovun, N.Dumbadzenin, İ.Hü
seynovun, Anarın, S.Əhmədovun, Elçinin, İ.Məlikza- 
dənin əsərləri cəsarətli bədii-fəlsəfi ideyalarına, lirik— 
psixoloji təhkiyənin novatorluğuna görə ölkədə və xa
ricdə ciddi oxucu rəğbəti qazandı. Poeziya sahəsində 
A.Voznesenskinin, Y.Yevtuşenkonun, E.Mejelaytisin,
O.Süleymenovun, R.Rzanın, B.Vahabzadənin, M.Ara
zın, Ə.Kərimin, F.Qocanın, Ə.Salahzadənin fəlsəfi intel
lektual poeziyası, psixoloji lirikası poetik axtarışların 
istiqamətini müəyyənləşdirdi. Bütün bunlarla bərabər 
məhz 60-cı illərin sonunda məlum oldu ki, yeni ədə
biyyatın əksər nümunələri sosializm realizminin estetik 
meyarlarına uyğun gəlmir. Belə olan halda rejim və onun 
ideologiyası yavaş-yavaş qapıları bağlamağa, “boşalmış 
kanatları” çəkib möhkəmləndirməyə başladı. İdeoloji 
təzyiqlər olduqca ehtiyatla, fəqət gözəgörünməz bir sərt
liklə aparılırdı. Belə gərgin bir dövrdə Heydər Əliyev 

Azərbaycana rəhbər təyin olundu. DTK-nın rəhbəri ol
muş yeni lider Azərbaycanda baş verən bütün prosesləri, 
o cümlədən ədəbi-tarixi prosesdəki olayları hamıdan 
yaxşı bilirdi. O, SSRİ-də DTK sədri təyin olunan yeganə 
milli kadr idi.

Heydər Əliyev 60-cı illəri bir ədəbi-tarixi epoxa ki
mi belə səciyyələndirir: “Müasir Azərbaycan ədəbiyya
tında cərəyan edən proseslər mühüm və diqqətəlayiq 
proseslərdir: onlar özləri ilə yenilik gətirir, bütün sovet 
ədəbiyyatı üçün ümumi olan inkişaf qanunlarını bu və ya 
digər yollarla təsdiq edirlər. Bədii söz sənətkarlarının 
gerçəkliyi daha dolğun əhatə etməyə, həyatı daha dolğun 
şəkildə təsvir etməyə, adamlar və zaman haqqında həqi
qəti bər-bəzəksiz deməyə səy göstərdiklərini xüsusi nə
zərə çatdırmaq istəyirəm. Azərbaycan xalqının ən əsas, 
ümdə arzu və istəkləri, ən nəcib əməlləri bədii əsərlərdə 
getdikcə daha tez-tez, daha dərindən təsvir olunur. Yazı
çılar irəliyə doğru hərəkətimizin obyektiv tələblərini, 
perspektivli meyllərini əks etdirməklə Azərbaycan mə
dəniyyətinin daha da inkişafına kömək göstərirlər”

Burada iki cəhət diqqətlə ön plana çəkilir: birincisi, 
ədəbiyyatın yeniliyi, ikincisi, “adamlar və zaman haq
qında həqiqəti bər-bəzəksiz demək”. Əslində ikinci fikir 
elə başlıca yenilik idi. “Altmışıncılar”ın ədəbi-tarixi 
prosesə gətirdiyi yenilik. “İnsan və zaman” probleminin 
dərkində və həllində yeni bədii-fəlsəfi konsepsiya irəli 
sürməsi idi.

Hər üç növdə—şeirdə, nəsrdə və dramaturgiyada 
ədəbiyyat bədii pafosdan, boş şüarçılıqdan, patetikadan 

adiliyə, sadəliyə endi. Poeziya partiyaya, komsomola, 
süni əmək qəhrəmanına təriflər söyləməkdən imtina etdi, 
insan qəlbinin ən adi duyğularının tərənnümünə üz tut
du, nəsr geniş, panoram təsvirlərdən insanın mənəvi alə
mindəki təbəddülatlara sarı yönəldi, dramaturgiyada pa
fosu adi danışıq tərzi əvəz etməyə başladı.

Böyük yazıçı M.Şoloxovun “İnsanın taleyi” (1956) 
əsəri “altmışıncılar”ın axtarışlarına yol açdı, ədəbiyyat 
müharibə cəbhələrinin, tank tırtırlarının, top atəşlərinin 
təfsilatlı panoram təsvirlərindən imtina edərək, bədii 
təhkiyənin “lüləsi”ni insanın-konkret rus əsgərinin və 
onun tapdığı kimsəsiz uşağın taleyinə tərəf çevirdi. Bu 
proses bütün sovet xalqları ədəbiyyatları üçün səciyyəvi 
idi.

Azərbaycan yazıçılarının 1981-ci ildə keçirilən VII 
qurultayındakı nitqində Heydər Əliyev “altmışıncılar”ın 
ən yaxşı əsərlərinin çap olunduğu onilliyi—70—ci illəri 
dəyərləndirərək ciddi nəzəri-metodoloji mülahizələr irə
li sürür, iradlar bildirirdi: “Hər bir sənətkar öz xalqının 
övladıdır və onun tarixi qarşısında məsuliyyət daşıyır. 
Əvvəlki nəsillərin istedadı və əməyi ilə yaradılmış bütün 
sərvətləri mənimsəmədən... əvvəlki təcrübəyə arxalan
madan müvəffəqiyyətlə irəli getmək olmaz. Tarix ən 
qüdrətli və təsirli tərbiyə vasitələrindən—şüurları və hə
yat mövqelərini formalaşdırma vasitələrindən biridir. 
Mədəniyyətin milli sərvətlərinin, demək olar əsas müha
fizəçisi olan yazıçının yüksək vətəndaşlıq vəzifəsi xalqın 
tarixini onun müasir mədəniyyətinə xidmət göstərməyə 
cəlb etməkdir. Açıq demək lazımdır: “Azərbaycan tari

xinin bir çox parlaq səhifələri bədii ədəbiyyatda layiqin
cə əks etdirilməmişdir”. Bununla da Heydər Əliyev ədə
bi fikrini, diqqətini mənsub olduğu xalqın tarixinə yönəl
dir. Onun fikrincə, hər bir sənətkar öz xalqı və onun ta
rixi qarşısında məsuliyyət daşıyır. Bununla da yeni lider 
“altmışıncılar”ı xırda, ötəri mövzulara uymamağa, xalq 
həyatını əks etdirməyə istiqamətləndirməyə çağırırdı. 
Doğrudur, hələ 50-ci illərin sonlarında M.Hüseynin 
“Yeraltı çaylar dənizə axır” romanında kollektiv və rəh
bər problemi qoyulur, vəziyyət partiyanın adından danı
şan rəhbərin yox, kollektivin xeyrinə həll olunurdu. Ya
xud, M.İbrahimovun “Böyük dayaq” romanında xalqa 
arxalanmayan, “mənəm-mənəm” deyən rəhbərin məğlu
biyyətinin səbəbləri və labüdlüyü göstərilirdi. “Altmı- 
şıncılar”dan İ.Hüseynov “Yanar ürək”, S.Əhmədov 
“Dünyanın arşını”, “Görünməz dalğa” əsərlərini ərsəyə 
gətirdi. Bunlar romandan çox povest hüdudunda idilər. 
Anar, Elçin, İ.Məlikzadə əsasən, miniatür povest və li- 
rik-psixoloji hekayə yazdılar. Anar ilk romanını “Beş
mərtəbəli evin altıncı mərtəbəsi”ni 1979-da, Elçin 
“Mahmud və Məryəm”, “Ağ dəvə”, “Ölüm hökmü” ro
manlarını 80-ci illərdə qələmə aldı.

Əvvəlcə daha çox fərdə, adr müasirimizin daxili alə
minə diqqət yetirən, Baladadaşdan, Əbilidən, Nemətdən 
yazan nəsr, 80-ci illərdə tarixə üz tutdu. Ədəbi-tarixi 
proses uzaqgörən liderin, siyasət filosofunun göstərdiyi 
yolla getdi, sübut etdi ki, həqiqətən, “Tarix ən qüdrətli 
və təsirli tərbiyə vasitələrindən”, şüurları və həyat möv
qelərini formalaşdırmaq vasitələrindən biridir.

Tarixi mövzu həm də həqiqətləri keçmişin müstəvi
sinə çıxarmağa və xalqa təqdim etməyə imkan verir. 
Heydər Əliyevin sərt və obyektiv tənqidi tez bir zamanda 
ədəbi-bədii təfəkkürü doğru istiqamətdə düşünməyə va
dar etdi: “Azərbaycan tarixinin bir çox parlaq səhifələri 
bədii ədəbiyyatda layiqincə əks etdirilməmişdir”. Bu, 
təkcə tarixi mövzunun zəruriliyini yada salmaq deyildi, 
həm də tarixilik prinsipi vasitəsi ilə bədii fikrin tarixi 
mövqelərini möhkəmlətmək təşəbbüsü, metodoloji gös
təriş idi.

Alman nəzəriyyəçisi İ.Bexerin dəyərli bir sözü var: 
“Yeni ədəbiyyat yeni bədii formalarla yox, yeni insanla 
doğulur” Bu, müasirlik duyğusu Heydər Əliyevin “alt- 
mışmcılar”ın yeni bir təmayül kimi əsaslandırdığı müla
hizələri üçün də səciyyəvidir.

Hələ 1972—ci ildə, respublika rəhbərliyinə gəldiyi 
ilk illərdə Azərbaycan yazıçılarının V qurultayındakı 
nitqində ölkənin yeni lideri deyirdi: “Yazıçılar öz əsər
lərində eybəcər halları, həyatda, təəssüf ki, hələ rast gəl
diyimiz mənfilikləri laqeydcəsinə, uzun-uzadı, bir növ 
əylənə-əylənə təsvir etməməli, bunları məhvedici tənqid 
atəşinə tutmalıdırlar. Sizin əsərləriniz adamları keçmişin 
qalıqlarına, bunlara laqeyd münasibətə qarşı barışmaz 
mübarizəyə səsləməli və qaldırmalıdır, həyatımızda işıq
lı, fərəhli qüvvələri və hadisələri təsdiq etməli, ucaltma
lıdır”.

Hələ ilk məruzə və çıxışlarından Heydər Əliyevin 
ədəbiyyata, ümumən isə mədəniyyətə münasibətində 
sonralar inkişaf etmiş bir neçə qlobal istiqamət diqqəti 

cəlb edirdi: ədəbiyyatın pafosuna, təsdiqedici gücünə 
inam; bədii əsərin estetik gözəlliyinin insan şəxsiyyəti 
üçün zəruriliyi ideyası; ədəbiyyatın bədii-fəlsəfi imkan
larını dövlətçilik baxımından səfərbər etmək; milli ədə
biyyatın, ümumən söz sənətinin milli ideologiya üçün 
ideyalar mənbəyi, fəlsəfi məxəz kimi əhəmiyyəti; bədii 
ədəbiyyatın xalqlar və dövlətlər arasında əlaqələr yara
dılmasında ədəbi-tarixi rolu; ədəbiyyatın eyni mənşəli 
xalqların (türk xalqlarının!) ictimai-tarixi birliyinin 
yaradılmasında, dil ümumiliyinin bərpasında tarixi əhə
miyyəti.

Bütün bunlar—millətləri, milli adətləri və milli dil
ləri yer üzündən silməyi strateji məqsəd seçmiş totalitar 
kommunist-bolşevik ideologiyasının hakim olduğu so
vet dönəmində gündəmə gətirmək olduqca çətin məsələ 
idi. Bunun üçün Heydər Əliyev qüdrəti, şəxsiyyəti və bö
yük istedada güvənən iradəsi lazım idi.

Ulu öndər Heydər Əliyev tarixin gedişatını və ədə
bi-tarixi prosesin perspektivlərini hələ 70-ci illərdə düz
gün təyin edərək “altmışıncılar”m axtarışlarını cəsarətlə 
dəstəklədi.

İllər keçəcək, 1998—ci ilin martında 60 illiyi münasi
bəti ilə Anara məktubunda yazacaq: “Siz 60-cı illərdə 
ədəbiyyatımıza yeni ab-hava gətirmiş yazıçılar nəslinin 
görkəmli nümayəndələrindən birisiniz. Müasirlərimizin 
zəngin mənəvi aləmini, qayğı və problemlərini yüksək 
bədii səviyyədə əks etdirən əsərləriniz daim ədəbiyyat 
həvəskarlarının diqqət mərkəzində olmuşdur. Bəşəriliklə 
milliliyin üzvi vəhdətini təşkil edən çoxcəhətli yaradıcı-

lığınız cəmiyyətimizdə milli şüurun aşılanmasına və xal
qımızın bir çox ölkələrdə tanınmasına xidmət etmişdir.

Təşəbbüsünüzlə yaranan “Qobustan” toplusu Azər- 
baycançılıq ideyalarının carçısına çevrilərək bütöv bir 
nəslin milli, mənəvi-əxlaqi qayə və duyğularının forma
laşmasında böyük rol oynamışdır”.

Bu obyektiv-tarixi mülahizələrdə təkcə Anara yox, 
bütünlüklə “altmışıncılar”m yaradıcılığına xas xüsusiy
yətlər—müasirlərimizin zəngin mənəvi aləminin təcəs
sümü, bəşəriliklə milliliyin bədii-fəlsəfi vəhdəti, cəmiy
yətdə milli şüurun aşılanması öz əksini tapıb. Həqiqətən 
də, XX əsrin 60-80-ci illərində "Qobustan” bütövlükdə 
rejimə qarşı mübarizə aparır, Anarın “Yaxşı padşahın 
nağılı”, S.Əhmədovun “Dünyanın arşını”, “Görünməz 
dalğa” romanları “Yamacda nişanə” povesti, M.Süley- 
manlmın “Dəyirman” povestləri rejim tərəfindən birmə
nalı qarşılanmır, antisovet əsərlər kimi tənqid, hətta itti
ham olunurdu. Bu illərdə B.Vahabzadənin “Gülüstan” 
poeması qadağan olunmuş, M.Arazın, X.Rzanın milli 
ruhlu şeirləri mövcud ideologiya tərəfindən süngü ilə 
qarşılanmışdı.

Heydər Əliyevin ədəbi-tarixi proses haqqında özü
nəməxsus konsepsiyası vardı. Heydər Əliyevin konsep
siyasına görə söhbət ideya-bədii baxımdan, fəlsəfi- 
poetik cəhətdən yeni keyfiyyət dalğası kimi ədəbiyyatın 
ab-havasmı dəyişmiş, öz estetik konsepsiyasını forma
laşdırmış “altmışmcılar” adlı təmayüldən gedir. Ədəbi 
tənqid buraya nəsr sahəsində - İ.Hüseynovu, S.Əhmədo
vu, Anan, Elçini, İ.Məlikzadəni, S.Azərini, poeziya sa

həsində B.Vahabzadəni, Ə.Kərimi, M.Arazı, F.Qocanı, 
X.Rzanı, F.Sadığı, R.Rövşəni, Ə.Salahzadəni, İ.İsmayıl
zadəni, M.Yaqubu və s. daxil edir.

Heydər Əliyevin ədəbi-tarixi prosesə, həm də yeni 
ədəbi-bədii təmayülə baxışı ictimai məzmun daşıyır, cə
miyyətin mənəvi tələbatından irəli gəlirdi: “Cəmiyyətin 
mənəvi tələbatının artması, ədəbiyyatın milyon-milyon 
adama ideya-mənəvi və estetik təsir imkanlarının geniş
lənməsi dövrümüzün mühüm əlamətidir. Beləliklə, bədii 
sözün siyasi, ictimai siqləti artır. Bu isə yeni cəmiyyət 
quruculuğunun, insanlar arasında yeni münasibətlərin ön 
xəttində durmalı olan yazıçıların və şairlərin üzərinə çox 
böyük vəzifə qoyur. Öz dövrünü tam dolğunluğu ilə gös
tərməyin, ictimai inkişaf dialektikasını bədii formada 
canlandırmağın, onun ən mühüm meyllərini və qanuna
uyğunluqlarını açmağın necə məsul vəzifə olduğunu hər 
bir sənətkarın dərk etməsi çox böyük əhəmiyyətə malik
dir. Bu yaradıcılıq işində nə həyatı bər-bəzəkli surətdə 
göstərməyə, nə də onun mənfi cəhətlərini şişirtməyə, if
rat dərəcədə qabarıq şəkildə, aludəçiliklə təsvir etməyə 
yol verilməməlidir”. Göründüyü kimi, bu əsaslı fikirdə 
ədəbi-tarixi prosesi səciyyələndirən bir neçə problem 
qoyulur: cəmiyyətin mənəvi tələbatının artması ilə ədə
biyyatın imkanlarının uyğunluğu; bədii sözün siyasi-ic
timai siqlətinin artması ilə yazıçı və şairlərin yaradıcılıq 
məsuliyyətinin artması; varlığın dialektik şəkildə, yük
sək bədii obrazlarla obyektiv təcəssümü.

Heydər Əliyevə məxsus belə bir mühüm cəhəti də 
qeyd etmək lazımdır ki, o hər hansı sahədə təkcə mövcud 

problemləri göstərməklə kifayətlənmir, onların səbəblə
rini və həlli yollarım da nəzərdən keçirir. Ədəbiyyatdan 
danışarkən ulu öndər deyirdi; “Yazıçı sözü xalqın əməl
lərinə uyğun gəlməlidir. Gerçəkliyin bədii inikasının 
başlıca obyekti müasirlikdir”. Bu fikirdə ədəbiyyatın ta
rixinə və taleyinə xas iki ciddi problem düsturlaşır; “Ya
zıçı sözü xalqın əməllərinə uyğun gəlməlidir”. Bu, ədə
biyyatın xəlqiliyi haqqında düstur deyilmi?! Müasirlik- 
ümumiyyətlə, həm bir siyasi lider, dövlət başçısı, həm də 
mütəfəkkir-filosof Heydər Əliyevin təfəkkür tərzini, 
dünyaya və zamana baxışını səciyyələndirən başlıca 
keyfiyyətdir. Ulu öndərin baxışlarında o bir estetik kate
qoriya çərçivəsindən çıxıb, ümumi idrak üsuluna çev
rilir. Bu artıq ayrıca bir yazının mövzusudur. Hələlik an
caq onu deyək ki, ümummilli lider bütün ictimai-tarixi 
və mənəvi proseslərə müasirlik meyarı ilə yanaşırdı. 
Məhz bu yüksək meyar hüdudunda da о, XX əsr ədəbi- 
tarixi prosesinin 70-ci illər mərhələsini tənqid edirdi: 
“Mövzu aktuallığı arxasında gizlənən çiy, səthi nəsr, po
eziya və dramaturgiya əsərlərinin meydana çıxması ilə 
barışmaq olmaz. Bədii cəhətdən dayaz, sönük yazılar 
oxucuların haqlı narazılığına səbəb olur. Bəzən zəif, bə
dii cəhətdən cılız, ideya cəhətdən qüsurlu, qəhrəmanla
rın xırım-xırda işlərlə məşğul olduğu kitabların, tamaşa
ların, kinofilmlərin nəşr edilməsi, səhnəyə, ekrana, efirə 
yol tapması yaradıcılıq təşkilatlarının və tənqidçilərin 
məhz lazımi tələbkarlığının, professional tələbkarlığının 
olmamasından irəli gəlir”.

Heydər Əliyevin ədəbi tənqid və nəzəri-estetik fikir 
tariximizlə bağlı görüşləri ayrıca bir araşdırmanın möv
zusudur. Təkcə onu qeyd edək ki, o ədəbi tənqidin nəzə- 
ri-ideoloji problemlərinə, xüsusilə estetik meyar proble
minə və ədəbiyyatşünaslıqda tarixiliyə xüsusi diqqət ye
tirirdi.

Heydər Əliyevin “Ədəbiyyatın yüksək borcu və 
amalı” kitabına “Heydər Əliyev irsi milli sərvətimizdir” 
adlı məzmunlu müqəddimə yazmış millət vəkili F.Hey
dərovun sözləri ilə bu yazını tamamlayırıq: “Çağdaş 
dünyanın tarixində öz xalqı, onun həyatı, mədəniyyəti, 
mənəviyyatı ilə bu dərəcədə sıx bağlanan, öz şəxsiyyəti 
ilə xalqının simvoluna çevrilən liderlərə az-az təsadüf 
olunur”

Salatın Əhmədova 
filologiya üzrə fəlsəfə doktoru,

Respublika, S. 7 
12.04.2013

Ümummilli lider Heydər Əliyev türkdilli xalqların 
ədəbiyyatı və mədəniyyətinin ən böyük hamisi kimi

Türkdilli xalqlar ən qədim zamanlardan Avrasiya 
məkanının çox böyük hissəsində yaşayaraq bəşər mədə
niyyətinə misilsiz töhfələr vermiş, onu daim zənginləş
dirmişlər. Tarix boyu türk xalqları təcavüzlərlə, bəzən 
varlıqlarını təhlükə altına alan müharibələrlə qarşılaş
mışlar. Lakin xalqlarımızın dərin qədim tarixi köklərlə, 
mənəvi tellərlə bir-birinə bağlılığı onları zamanın bütün 
sınaqlarından qalibiyyətlə çıxarmışdır.

Çoxəsrlik tariximizdə türkdilli xalqları yaşadan, 
türk dünyası vəhdətini qoruyub saxlayan ən əsas bağlar 
ortaq mədəniyyətimiz və ədəbiyyatımızdır desək, yanıl
marıq. Çünki türkdilli xalqlar tarix boyu insan fəaliyyə
tinin bütün sahələrində öz istedadlarını, biliklərini, baca
rıqlarını göstərmiş, elmi ixtiraları, qəhrəmanlıq nümu
nələri, tarixi-memarlıq abidələri, bədii əsərləri, musiqi
ləri ilə bəşər tarixinə parlaq səhifələr yazmışlar. Bu tarixi 
uğurlarda türk xalqlarının şairlərinin və yazıçılarının 
xidməti çox böyükdür.

Digər tərəfdən, artıq bəşər tarixi sübut etmişdir ki, 
hər bir xalqın milli-mənəvi dəyərlərini, mədəniyyətini 
yaşadan, inkişaf etdirən onun dilidir. Türk xalqlarının 
əvəzsiz mənəvi sərvəti olan ortaq dilimizi isə yaşadan və 
inkişaf etdirən şairlərimiz, yazıçılarımızdır. Təsadüfi de
yildir ki, biz türkdilli xalqların böyük mədəniyyəti haq
qında danışarkən ilk növbədə onların yaratdıqları bədii 
əsərlərə istinad edir, nümunələr gətirir və təbliğ edirik. 

“Kitabi-Dədə Qorqud”, “Manas”, “Alpamış”, “Koroğlu” 
dastanları, dahi Nizami Gəncəvi, Yunus İmrə, Əlişir Nə- 
vai, Füzuli, Nəsimi, Məhtimqulu, Abay Kunanbayev və 
s. kimi söz sərraflarının əsərləri türkdilli xalqları dün
yada tanıtmış və onların yaratdıqları sənət inciləri nəsil- 
dən-nəslə türk övladını milli-mənəvi, həmçinin ümum
bəşəri dəyərlər əsasında tərbiyə etmiş, vətənpərvərlik 
hisslərini daim gücləndirmişdir.

Məlumdur ki, artıq bizi 13 illik zaman məsafəsi ayı
ran XX əsr bütövlükdə dünya tarixində çox mürəkkəb, 
ziddiyyətli, gərgin proseslər dövrü olmuşdur. Əsrin icti
mai-siyasi hadisələri, o cümlədən xalqların həyatında ic
timai oyanış, ABŞ-ın və Avropanın iri dövlətlərinin Av
rasiya məkanı üzrə siyasəti, Birinci Dünya müharibəsi, 
qırmızı Sovet imperiyası, bu imperiyanın kütləvi həbs
lər, sürgünlərlə müşayiət edilən repressiyaları, soyuq 
müharibə illəri, SSRİ-nin dağılması türk dünyasına təsir
siz ötməmişdir.

Bu arada bir maraqlı məqamı-türk dünyasının ötən 
əsrdə yetişdirib tarix səhnəsinə çıxardığı dahi şəxsiyyət
lər - Mustafa Kamal Atatürk və Heydər Əliyev kimi li
derlərin hadisələrin gedişinə əhəmiyyətli dərəcədə təsir 
göstərə bilmək bacarıqlarını, dünya tarixinə yeni parlaq 
səhifələri yazmaq istedadlarını xüsusi qeyd etmək yerinə 
düşər.

Uca Tanrının ona bəxş etdiyi nadir keyfiyyətlər sa
yəsində ümummilli liderimiz Heydər Əliyev tarixi hadi
sələrin gedişini irəlicədən görə bilmiş, olduqca böyük 
əhəmiyyət daşıyan qərarlar qəbul edilən anda əsl vətən-

pərvərlik mövqeyi nümayiş etdirmişdir. Türk xalqlarının 
birliyini möhkəmləndirmək, mənəvi körpüləri qorumaq, 
milli kökə qayıdış, ortaq dəyərlərimizi birləşdirmək ulu 
öndər Heydər Əliyevin fəaliyyətinin əsas məqsədlərin
dən olmuşdur. Ulu öndər belə bir müqəddəs məramını 
həyata keçirməkdə şairlərin və yazıçıların rolunu xüsusi 
qiymətləndirmişdir. Təsadüfi deyildir ki, o, türk xalqları 
yazıçılarının 1996-cı ildə Bakıda keçirilən qurultayında 
demişdir: “Ancaq mənim tövsiyəm ondan ibarət olardı 
ki, bizim xalqlarımızın bir-biri ilə daha da yaxınlaşması 
üçün, bir-birini bilavasitə daha da anlaşması üçün, dil
lərimizin inkişaf etməsi üçün və bir kökdən olan dilləri
mizin bir-birinə daha da yaxınlaşması üçün yazıçılar öz 
xidmətlərini göstərsinlər. Bizim dillərimiz bir kökə mən
subdur və bir-birimizi anlayırıq. Ancaq yaxşı olardı ki, 
dediyim bu sözləri mənim özbək, qırğız, qazax qardaşla
rım da azərbaycanlı kimi anlasınlar və eyni zamanda bu 
qurultayda Başqırdıstandan, Qırğızıstandan olan yazıçı
ların çıxışlarını bizim azərbaycanlılar da tamam anlaya 
bilsinlər”.

İstər sovet, istərsə də müstəqillik dövründə Azər
baycana rəhbərlik etdiyi illərdə ulu öndər Heydər Əliyev 
türkdilli xalqlar arasında ədəbi-mədəni əlaqələrin geniş
ləndirilməsi və möhkəmləndirilməsi sahəsində əvəzsiz 
xidmətlər göstərmişdir. Ağır sovet sistemi şəraitində iş
ləməsinə baxmayaraq ümummilli liderin fəaliyyətində 
türk dünyası ilə əlaqələrin qurulması və genişləndirilmə
si mühüm yet tutmuşdur. Bu fəaliyyət mövcud şəraitə 
uyğun olaraq ehtiyatla, məharətlə və uğurla həyata keçi-

rilmişdir. Məhz ümummilli liderimizin SSRİ rəhbər
liyinə tövsiyəsi ilə Azərbaycan ilə qonşu türkdilli res
publikalar, o cümlədən Özbəkistan, Qazaxıstan, Başqır
dıstan və başqaları arasında ədəbi-mədəni əlaqələr inki
şaf etmiş, mədəniyyət günləri, yubileylər, konsertlər və 
digər tədbirlər keçirilmişdir. Bütün bu tədbirlər xalqların 
bir-birinə yaxınlaşmasında, milli oyanışında mühüm rol 
oynamışdır. Xalqlar öz tarixi keçmişləri və gələcək inki
şafı haqqında düşünmüşlər ki, bu da türk dünyasının bir
ləşməsi yolunda geniş strateji fəaliyyətin tərkib hissələ
rindən biri olmuşdur.

Ulu öndər Heydər Əliyevin təşəbbüsü ilə Azərbay
canda türkologiya sahəsində elmi araşdırmaların aparıl
masına, türk yazılı abidələrinin qorunmasına, tərcüməsi
nə və xalq arasında təbliğinə şərait yaradılmış, türkoloq
lara dövlət qayğısı göstərilmişdir. Türkdilli abidələrə ek
ran həyatı verilməsinə təşəbbüs edən ümummilli liderin 
qayğısı altında türk dünyasının möhtəşəm abidəsi olan 
“Kitabi-Dədə Qorqud” dastanı əsasında “Dədə Qorqud” 
bədii filmi çəkilmişdir.

Ulu öndərin türk dünyasına diqqət və qayğısı böyük 
türkçü, turançı mütəfəkkir Hüseyn Cavidə münasibətin
də də özünü göstərmişdir. Onun nəşinin uzaq Sibirdən 
Azərbaycana köçürülməsi sovet sistemində xeyli çətin, 
mürəkkəb bir iş olsa da, ümummilli lider Heydər Əliyev 
bu tarixi missiyasını böyük uğurla başa çatdırmışdır.

Heydər Əliyev öz fəaliyyətində Azərbaycan, Türki
yə, türk və müsəlman dünyasına daha geniş taxaraq on
ları vəhdətdə görmüşdür. Ulu öndərin təşəbbüsü ilə

Azərbaycanda qazax şairi Abay Kunanbayevin 125, öz
bək ədəbiyyatının klassiki, mənşəcə azərbaycanlı olan 
Maqsud Şeyxzadənin 70 illik yubileyləri təntənə ilə ke
çirilmişdir.

XX əsrin 70-80-ci illərində Azərbaycanda yaşayan 
Ahısxa türklərinin ali təhsil almalarında, onlardan ixti
saslı kadrların hazırlanmasında, həyat şəraitlərinin yax
şılaşdırılmasında ümummilli lider Heydər Əliyevin müs
təsna rolu olmuşdur.

Hətta dahi siyasətçi SSRİ hökumətinin xarici siyasi 
maraqlarından da məharətlə istifadə etmişdir. Ulu öndə
rin İraq türkmənləri ilə əlaqələrin qurulmasına dair SSRİ 
rəhbərliyinə tövsiyələri İraq türkmənlərindən Azərbay
cana tələbə mübadiləsi ilə reallaşmış və sonralar daha da 
genişlənmişdir.

Heydər Əliyev Türkiyə ilə mədəni əlaqələrin geniş
lənməsinə, rəsmi qonaqların ən yüksək səviyyədə qarşı
lanmasına, Azərbaycan şair və yazıçılarının, mədəniyyət 
və incəsənət xadimlərinin Türkiyəyə səfərlərinin müntə
zəm xarakter almasına, elmi-tarixi, bədii ədəbiyyatın 
qarşılıqlı mübadiləsinə nail olmuşdur. Onun hakimiyyəti 
dövründə türkiyəli aktyor Azərbaycanın opera səhnəsin
də rol ifa etmişdir. “Soyuq müharibə” illərində SSRİ- 
Türkiyə münasibətlərində olan problemlərə baxmaya
raq, Azərbaycan və Türkiyə mətbuatında hər iki tərəf 
haqqında xoş məramlı məqalələr, o cümlədən səfər təəs
süratları dərc edilmişdir.

Azərbaycan, həmçinin SSRİ-yə daxil olan digər 
türkdilli respublikalar dövlət müstəqilliyi əldə etdikdən 
sonra bu əlaqələr daha da genişlənmiş və möhkəmlən
mişdir. Ulu öndər Heydər Əliyev 1996-cı ildə türk yazı
çılarının üçüncü qurultayının ölkəmizdə keçirilməsini 
əlamətdar hadisə hesab etmiş və bunu Azərbaycan Res
publikasına, xalqına olan hörmət və ehtiramın təzahürü 
kimi çox yüksək qiymətləndirmişdir. Bildirmişdir ki, 
xalqlarımızın mədəniyyəti, ədəbiyyatı, şeiri bir çox məh
rumiyyətlərə, çətinliklərə məruz qalmışdır. Bu çətinlik
lər tarixin, ola bilər ki, bəzən çox böyük mərhələlərində 
mədəniyyətimizə zərbələr vurmuş, ancaq mədəniyyəti
mizi, ədəbiyyatımızı, şeirimizi məhv edə bilməmişdir. 
Türkdilli xalqların bütün bu çətinliklərdən, sınaqlardan 
çıxmış mədəniyyəti, ədəbiyyatı, şeiri indi dünyada, bəşə
riyyətdə özünəməxsus görkəmli yerini tutmuşdur. Ulu 
öndər “Kitabi-Dədə Qorqud”un 1300, “Manas”ın 1000, 
böyük qazax şairi, filosofu Abaym 150, Özbəkistanın 
böyük dövlət xadimi, türk dünyasının böyük şəxsiyyəti 
Əmir Teymurun 660, Azərbaycan şairi, eyni zamanda, 
bütün türk dünyasına mənsub olan Məhəmməd Füzu
linin 500 illik yubileyinin türkdilli dövlətlərin bir yerdə 
qeyd etmələrini böyük tarixi hadisələr kimi çox yüksək 
qiymətləndirmişdir.

Ümummilli lider Heydər Əliyev türk xalqlarının 
əlaqələrinin möhkəmlənməsi yolunda atılan bütün ad
dımları yüksək qiymətləndirmiş, fəaliyyəti boyu müva
fiq istiqamətdə keçirilən tədbirlərin təşəbbüskarı, təşki
latçısı, iştirakçısı olmuşdur. O, TÜRKSOY Beynəlxalq 

təşkilatının Bakıda keçirilən 8-ci toplantısında təşkilatın 
yarandığı vaxtdan məhsuldar fəaliyyətini xüsusilə qeyd 
etmişdir. Bildirmişdir ki, TÜRKSOY xalqlarımız üçün 
daha çox iş görə bilər. Mədəniyyət, ədəbiyyat vasitəsilə 
bu əlaqələri daha da genişləndirmək xalqlarımız üçün 
çox lazımdır, zəruridir.

Ümummilli lider Heydər Əliyevin hazırladığı neft 
strategiyasının bəhrəsi olan “Əsrin müqaviləsi”nin imza
lanmasında da Azərbaycanın maraqlarının qorunması ilə 
yanaşı, türk birliyinin mənafe və mövqeyi qətiyyətlə nə
zərə alınmışdır. Bakı-Tbilisi-Ceyhan neft, Bakı-Tbilisi- 
Ərzurum qaz kəmərlərinin çəkilişində daim Türkiyə ilə 
eyni maraqları bölüşən Azərbaycan layihələrin gerçək
ləşməsində də iki dost, qardaş xalqın mövqeyini qətiy
yətlə dəstəkləmişdir.

Ümummilli lider Heydər Əliyev Dünya azərbaycan
lılarının birinci qurultayını təşkil etməklə təkcə Azər
baycan xalqının deyil, bütünlükdə türk dünyasının lideri 
kimi tarixi missiyanı həyata keçirmişdir.

Hansı sosial-iqtisadi, ideoloji sistemin mövcudlu
ğundan asılı olmayaraq ulu öndər Heydər Əliyevin fə
aliyyəti türk xalqları arasında əlaqələrin konkret şəraitdə 
inkişafına xidmət etdiyindən böyük tarixi əhəmiyyət da
şımışdır.

Bu gün eyni məqsəd və məram əqidəsinə sadiqliyi 
ilə hörmət və ehtiram qazanmış ulu öndərin siyasi kursu
nun davamçısı Prezident İlham Əliyev tərəfindən ləya
qətlə yerinə yetirilir. Təsadüfi deyildir ki, günbəgün 
türkdilli xalqların yazıçıları bir-birinə yaxınlaşır, kömək 

edir, xalqlarımızın ədəbiyyatını, mədəniyyətini, keçmi
şini, bu gününü daha geniş təhlil edib yeni-yeni dəyərli 
əsərlər yaradırlar.

Əhməd Məmmədov
Kaspi, S.ll.
10.04.2013

Heydər Əliyevin ədəbi-tarixi proses konsepsiyasında 
XX əsr məsələləri

XX əsr bütün dünya xalqlarının, o cümlədən dünya
nın on qədim xalqlarından olan Azərbaycan xalqının ta
rixində gərgin, zəngin ve ziddiyyətli bir dövrdür. Bu əsr
də iki cahan müharibəsi, üç siyasi inqilab, qanlı repres
siyalar baş verdi, 14 ölkə zorla SSRİ adlanan totalitar im
periya ilhaq olundu, 70 illik qorxunc bir imperiya bəşə
riyyətin gözü qarşısında dağılıb pərən-pərən oldu, bütün 
dünyanı lokal müharibələr cənginə aidi, dünyada ən dəh
şətli silah insanlıq üzerində sınaqdan keçirildi - Yaponi
yanın Xirosima ve Nagasaki şəhəri atom ocaqlarına çev
rildi. 1961-ci ildə ilk insan, sovet kosmonavtı: Yuri Qa- 
qarin kosmosa uçdu...

Bütün bunlar daxil olmaqla XX əsr dünya tarixinin 
ən sürətli, ən məhsuldar inkişaf dövrü idi. Elmi-Texniki 
Tərəqqi adlanan bu inkişaf ədəbiyyat və mədəniyyətə də 
təsirsiz qalmadı. Azərbaycan ədəbiyyatı tarixində də bu 
milli intibahla başladı XIX əsrdə vüsət alan maarifçilik 
yeni əsrin önlərində milli intibahı hazırladı, türkçülük və 
azərbaycançılıq istiqamətində əsərlər yazan fikir adam
larının siyasi cəhdləri sayəsində Azərbaycanda Şərqin 
ilk demokratik dövləti - Azərbaycan Demokratik Res
publikası yarandı. Bu XX əsrdə Azərbaycan xalqının əl
də etdiyi ən böyük nailiyyəti idi.

Ulu öndər Heydər Əliyevin ədəbi-tarixi proses kon
sepsiyasına da XX əsr bütöv- həm ictimai-tarixi ziddiy
yətləri, həm də elmi-nəzəri və bədii fəlsəfi nailiyyətləri 

ilə birlikdə daxil olur. Bu baxımdan H.Əliyev XX əsri ən 
yaxşı bilən, müxtəlif parametrlərdən təhlil eden, 60-cı il
lərin sonundan etibarən isə, obrazlı desək, Azərbaycan 
XX əsrini idarə edən qüdrətli tarixi şəxsiyyət olmuşdur. 
О, XX əsrin ədəbiyyat və mədəniyyətini əsrin özü ilə 
vəhdətdə təhlil edirdi: "XX əsr bütün dünya üçün çox 
mürəkkəb bir dövrüdür. Azərbaycan da bunda istisna de
yil və xüsusən ona görə ki, biz keçmişdə Rusiyanın bir 
hissəsi olaraq, Sovet hakimiyyəti qurulandan sonra o qu
ruluşu, ideologiyanı, ictimai sistemi qəbul edib, onun 
çərçivəsində yaşamışıq, həyat sürmüşük. Tarix tarixdir. 
Onun hər bir mərhələsinin, hər bir səhifəsinin özünə
məxsus mənası, müsbət və mənfi cəhətləri vardır" (s. 
457). Əlbəttə, heç bir xalq yaşanılmış tarixi, o yaxşımı, 
pismi, öz taleyindən kəsib ata bilməz. Belə qənaətə gəli
rik ki, XX əsr böyük Azərbaycan ədəbiyyatı dövrüdür. 
Akademik Məmməd Cəfər üç cildlik "XIX əsr rus ədə
biyyatı" dərsliyində qeyd edir ki, olduqca zəngin XIX əsr 
rus ədəbiyyatına Azərbaycan ədəbiyyatının XX əsrə 
uyğun gəlir. Bu fikirdə böyük həqiqət var. Ona görə də 
XX əsr bir ədəbiyyat və mədəniyyət əsri olaraq sıradan 
bir dövr kimi baxmaq olmaz. Bu siyasi cəhətdən qalma
qallı əsrin ədəbi-tarixi baxımından bir xüsusiyyəti də on
dan ibarətdir ki, XX əsr tarixi ənənələrə sadiq qaldı, onu 
yeni tarixi şəraitdə yaşatdı. Bunu biz daha çox əsrin ilk 
onilliklərində - tənqidi realizm və romantizmin tim
salında izləyə bilirik. Ulu öndər Heydər Əliyev məhz bu 
cəhəti önə çəkir: “Tariximizin hansı əsrinə, hansı səhifə
sinə baxsan, orada şairlərin, yazıçıların, mədəniyyət xa

dimlərinin izlərini, əsərlərini görəcəksən. Bu, xalqımız
da bu gün, dünən deyil, əsrlərdən əsrlərə keçib gələn bir 
ənənədir, şeirə, şairə, söz ustasına, zəkalı insana həmişə 
hönnət, böyük ehtiram olubdur.

XX əsrdə çox mürəkkəb, ziddiyyətli proseslərlə, bö
yük dəyişikliklərlə, müharibələrlə, faciələrlə dolu əsrdə 
də bizim xalqımızın bu gözəl ənənəsi nəinki yaşayıbdır, 
hətta cəsarətlə demək olar ki, daha da yüksəklərə qalxıb
dır. Buna görə də bizim Azərbaycanda ədəbiyyata, şairə, 
yazıçıya böyük hönnət var”(Əliyev H. Ədəbiyyatın 
yüksək borcu və amalı. B. Ozan, 1999, s.413). Bu fikir 
bizim ədəbi-tarixi prosesi səciyyələndirən böyük bir hə
qiqətdir. H. Əliyev S. Vurğunun məşhur “Bizdə şeir də 
var, sənət də vardırW Şairə, şeirə hörmət də vardır” sözlə
rini nəzərdə tutaraq öz konsepsiyasını təsdiq edir. Şairin 
misralarını Azərbaycan ədəbi-tarixi prosesini və bu pro
sesdə bədii-fəlsəfi ənənələrin rolunu əks etdirən fikir 
faktı kimi yüksək dəyərləndirir.

Faktiki olara о XX əsrin son qərinəsində Azərbay
canda dövlətçiliyin tərkib hissəsi olaraq ədəbiyyat və 
mədəniyyətə rəhbərlik etmiş, onu əzmlə idarə etmişdir. 
Burada iki başlıca cəhət var: biri budur ki, H. Əliyev xalq 
tarixinin, milli mənəviyyatın ifadəsi olaraq ədəbiyyat və 
mədəniyyəti sevirdi; ikincisi budur ki, o ədəbiyyat və in
cəsənətin estetik təsir gücü ilə bərabər fəlsəfı-ideoloji 
kütləyə psixoloji təsir imkanlarını yüksək qiymətləndi
rirdi. Bunu çıxışlarının birində o belə etiraf edirdi: 
“ 1969-cu ildən tale mənim üzərimə böyük bir vəzifə, bö
yük bir məsuliyyət qoymuşdur. Mən o məsuliyyəti dərk 

edərək, o vəzifəni layiqincə yerinə yetirməyə çalışaraq, 
həmişə hesb etmişəm, bu gün də hesab edirəm ki, ədə
biyyata, mədəniyyətə diqqət yetirmək, qayğı göstərmək 
lazımdır, ədəbiyyatdan, mədəniyyətdən həyatın başqa 
sahələrində işin müvəffəqiyyətlə həyata keçirilməsi 
üçün istifadə etmək lazımdır” (s.414). H. Əliyev XIX əs
rin sonu, XX əsrin əvvəllərini ədəbiyyatımızın zəngin bir 
dövrü kimi nəzərdən keçirirdi. Bunun səbəbinin o tari
xən doğru izah edərək, göstərirdi ki, bu dövrdə yaşayan 
yazıçılar, şairlər öz türk- İslam mənşəyinə sadiq qalaraq 
Azərbaycana Avropa ədəbi-mədəni təcrübələrini gətir
dilər: “Azərbaycan xalqı XIX-XX əsrlərdə öz milli kök
lərindən ayrılmayaraq öz ədəbiyyatını, mədəniyyətini 
dünyanın inkişaf etmiş Qərb mədəniyyəti, ədəbiyyatı ilə 
birləşdirə bilibdir” (s.420). H. Əliyev bu ədəbi-tarixi 
missiyanı icra edən ziyalıları “çox uzaqgörən, müdrik” 
hesab edir, Milli Teatrın (1873) və ilk Operanın (1908) 
yaranmasını böyük mədəni-tarixi hadisə hesab edirdi.

XX əsrin ədəbi şəxsiyyətləri ilə bağlı H. Əliyevin 
maraqlı seçimləri diqqət cəlb edir. O, əsrin ilk onilliklə
rinin görkəmli simalarından bəhs edərək deyir: “Bizim 
XX əsr ədəbiyyatımızda ən fəxr etdiyimiz şəxsiyyətlər 
Sa-birdir, Cəlil Məmmədquluzadədir. Ümumiyyətlə, 
XX elə başlanandan sonunadək çox çətin bir əsr, ağır bir 
dövr olubdur. Doğrudur XX əsrin sakit dövrləri də olub
dur. Amma qalmaqallı, qarışıq, çətin, ağır dövrləri də 
olub” (s.399).

H. Əliyev XX əsrin önlərində Sabiri, Mirzə Cəlili, 
Cəfər cabbarlını və Hüseyn Cavidi xüsusi seçim edirdi.

Sovet dövrü poeziyamızdan bəhs edərkən isə deyirdi: 
“Səməd Vurğun və Rəsul Rza ilə birlikdə Süleyman 
Rüstəm ədəbiyyatımızın tarixinə Azərbaycan sovet po
eziyasının banilərindən biri kimi daxil olmuşdur” 
(s.159). Beləliklə də, əslində H.Əliyevin ədəbi-tarixi 
proses konsepsiyasında XX əsr ədəbiyyatı anlayışının 
hüdudları müəyyən olunur.

Obyektiv tarixi reallıq belə deməyə əsas verir ki, XX 
əsrin ilk onilliklərin ədəbi-tarixi prosesi iki təmayüllə 
formalaşırdı: birincisi, C.Məmmədquluzadə başda ol
maqla M.Ə.Sabirin, Ə.Haqverdiyevin, Ə.Nəzminin, 
Ə.Qəmküsann və s. daxil olduğu “Molla Nəsrəddin” 
realist ədəbi məktəbi, ikincisi, başında Ə.Hüseynzadə 
olmaqla H.Cavidin, M.Hadinin, A.Şaiqin, A.Səhhətin, 
Ə.Ağaoğlunun, S.Səlmasinin, A.Divanbəyoğlunun və s. 
daxil olduğu “Füyuzat” ədəbi məktəbi (İ.Həbibbəyli. 
“Cəlil Məmmədquluzadə: mühitivə müasirləri”, Ş.Vəli
yev “Füyuzat” ədəbi məktəbi”).

H.Əliyevin ədəbi-tarixi proses konsepsiyasına XX 
əsrin əvvəlində milli mənəvi intibahı hazırlayan şəxsiy
yətlər kimi Mirzə Cəlil, M.Ə.Sabir, Ü.Hacıbəyli, N.Nə- 
rimanov, C.Cabbarlı, H.Cavid daxil olur.

Bu şəxsiyyətlər haqqında ulu öndərin nəzəri fikirlə
rinin şərh və təhlilinə keçməmiş onun bir mülahizəsinə 
də nəzər salmağa ehtiyac duyuruq: “Ötən 70 illik dövrdə 
(sovet dövrü nəzərdə tutulur - S.Ə) tariximiz təhrif edil
mişdir, həm XX əsrin tarixi, həm də ondan əvvəlki dövr
lərin tarixi təhrif olunmuşdur”(s.l82).

Həqiqətən də milli istiqlala nail olduğumuz 20 il 
(1991-2011) ərzində tarix və ədəbiyyatşünaslıq elmimiz 
həm yanlış öyrənilmiş sahələrdə tarixi həqiqətin bərpası, 
həm də qadağan olunmuş səhifələrin istiqlal ideologiyası 
ilə öyrənməli olduq. İki fundamental iş - 7 cildlik “Azər
baycan tarixi” və 6 cildlik “Azərbaycan ədəbiyyatı tari
xi” bunu əyani şəkildə əks etdirməkdədir.

H.Əliyev dönə-dönə qeyd edir ki, xüsusilə tarixi
mizin XIX və XX əsrləri sovet ideologiyasının istədiyi 
kimi araşdırılmış, obyektiv həqiqətlər dünya ictimaiyyə
tinə çatdırılmamışdır. Bu həmin dövrlərin ədəbiyyat tari
xinə də aiddir.

Azərbaycanda XX əsrin ədəbi -tarixi prosesini ət
rafına yaradıcılığa XIX əsrin sonlarında başlamış ədib
lərin toplandığı “Molla Nəsrəddin”lə başlamaq olar. La
kin eləcə də ətrafına Ə.Hüseynzadə, H.Cavid, Ə.Ağaoğ- 
lu, M.Hadi, A.Şaiq, A.Səhhət kimi romantiklərin toplan
dığı "Füyuzat" bu faktı mütləqləşdirməyə imkan vermir. 
Görkəmli nəzəriyyəçi Yaşar Qarayevin qənaəti ilə de
sək, XX əsrin önlərində Azərbaycan ədəbiyyatında yara
dıcılıq metodlarının paralelliyi və bir-birinə müsbət tə
siri mövcud idi (Ətraflı bax. Yaşar Q. Realizm: sənət və 
həqiqət. B., Elm. 1980.). Beləliklə, realizmi ve roman
tizmi paralel öyrənmədən XX əsrin önlərindəki - sovet 
işğalına qədərki ədəbi-tarixi proses barəsində bütöv tə
səvvür yaratmaq mümkün deyil. H.Əliyevin nəzəri-tari
xi konsepsiyasında da, məsələn, Mirzə Cəlil və Hüseyn 
Cavid eyni ədəbi-tarixi kontekstdə nəzərdən keçirilir. 
Ulu Öndər əsrin əvvəllərində yetişmiş böyük şəxsiyyət

478
479



Heydər Əliyev və ədəbi irsimiz Heydər Əliyev və ədəbi irsimiz

lərdən Mirzə Cəlilə, Ü.Hacıbəyliyə, M.Ə.Sabirə, N.Nə
rimanova, H.Cavidə və C.Cabbarlıya xüsusi əhəmiyyət 
verir.

H.Əliyevin təhlil metodologiyasında, estetik dəyər 
meyarlarında tez-tez işlədiyi bir fikir var; sənətkara öz 
dövrünün kontekstində deyər vermək. O, Cəlil Məm
mədquluzadəyə də, S.Vurğuna da yaşadıqları zamanın 
çevrəsində qiymət verirdi. Məsələn: "Şübhəsiz ki, Sə
məd Vurğunun əsərləri öz dövründə yazılıbdır. O dövrün 
hökmü, tələbləri Səməd Vurğunun əsərlərində də öz ək
sini tapıbdır" (s.363-364).

Belə dəyər üsulu H.Əliyevin görüşlərinə tarixilik 
gətirir, fikirlərinin məntiqini təmin edir. Onun bütövlük
də XX əsrin ədəbi-tarixi prosesinə, o cümlədən ötən əs
rin şəxsiyyətlərinin yaradıcılığına münasibətində də özü
nü doğruldur. H.Əliyevin təhlil təcrübəsində diqqətəla
yiq bir cəhət də var; tarixilikdən müasirliyə gəlmək, baş
qa cür desək, tarixiliklə müasirliyin vəhdətinə nail ol
maq. O Mirzə Cəlilə qiymət verərək deyir: "Cəlil Məm
mədquluzadə Azərbaycan tarixində görkəmli yer tutmuş 
dahi bir insan, yazıçı, publisist, filosof, mütəfəkkir, xal
qımızın mədəniyyətini çox zənginləşdirmiş bir şəxsiy
yətdir. O, ədəbiyyatımızın, mədəniyyətimizin klassiki
dir. Eyni zşmanda o bizim müasirimizdir, bu gün də bi
zimlədir bizim sıralanmızdadır...

Cəlil Məmmədquluzadə öz yaradıcılığı ilə əsərləri 
ilə, publisistikası ilə böyük mətbuatçılıq fəaliyyəti ilə 
Azərbaycan xalqının milli oyanışında, milli dirçəlişində 
əvəzsiz rol oynamışdır. Xalqımızın milli şüurunun for

malaşmasında məhz "Molla Nəsrəddin" jurnalının ve 
Mirzə Cəlilin fəaliyyətinin rolu misilsizdir (s.240-241). 
H.Əliyev Mirzə Cəlilin və "Molla Nəsrəddin" məcmu
əsinin savadsız bir ölkədə xalqın mili mənlik şüurunun 
formalaşmasında şəksiz xidmətlərini qeyd edərkən jur
nalda əyani dil kimi danışan şəkilləri, bir də jurnalın ay
dın, sadə və anlaşıqlı ana dilini xüsusilə qeyd edirdi. 
Rəssamlar Şmerlingin, Rotterin, Əzim Əzimzadənin jur
nala çəkdiyi şəkillər, karikaturaları ulu öndər xüsusilə 
dəyərləndirir, onları "sözlə oxunmadan fikirləri çatdıran 
vasitə" hesab edirdi. H.Əliyev deyirdi ki, biz Cəlil Məm
mədquluzadəyə yalnız bir ədəbiyyatçı, yazıçı kimi deyil, 
böyük ictimai-siyasi xadim kimi yanaşmalıyıq. Çünki, 
"Cəlil Məmmədquluzadə dühası "Molla Nəsrəddin" jur
nalında öz əksini tapdı. "Molla Nəsrəddin" onun vasitəsi 
ilə Cəlil Məmmədquluzadə ve jurnalın işinə cəlb olun
muş Azərbaycanın başqa mütəfəkkir adamları xalqımı
zın milli şüurunun formalaşmasında, milli ruhunun yük
səldilməsində, milli oyanışında böyük rol oynadılar” 
(s.242). Xatırlatmaq istəyirik ki, XX əsrin 20-ci illərin
dən etibarən he vaxt Mirzə Cəlilin adı "Molla Nəsrəd
dindən ayrılmamışdır. Həm ona Molla Nəsrəddin de
yirdilər. Məsələn, 20-30-cu illərin görkəmli tənqidçisi 
Əli Nazimin 1936-cı ildə cəmi beş nüsxəsi çıxıb, çapı qa
dağan olunmuş monoqrafiyası "Cəlil Məmədquluzadə 
(Molla Nəsrəddin adlanır... Heydər Əliyev Mirzə Cəlilin 
"Anamın kitabı"nı "Azərbaycan üçün çox dahiyanə əsər" 
kimi qiymətləndirirdi.

Heydər Əliyevin Cəlil Məmmədquluzadə yaradıcılı
ğına münasibəti bütün ədəbiyyatşünaslıq elmindən fərq
lənirdi. O, Mirzə Cəlili təkcə yazıçı, böyük jurnalist, ma
hir publisist, dramaturq... və s. kimi qiymətləndirmirdi. 
Onun böyük ədibə münasibəti qlobal ədəbi-tarixi və bə
dii-fəlsəfi xarakter daşıyır, həm də təkcə öz tarixiliyi ilə 
deyil, müasirliyi baxımından seçilirdi. Ulu öndərin bu is
tiqamətdə, bu gün ve gələcək üçün dəyərli fikirlərini mü
asirlərimizin təfəkkürünə olduğu kimi ünvanlanmasını 
lazım bilirik: "Biz indi əsrin sonuna doğru addımlayar
kən müstəqil dövlət kimi öz milli ideologiyamız haq
qında düşünməliyik. Milli ideologiyamız şübhəsiz ki, ta
rixi keçmişimizlə, millətimizin adət-ənənəsi ilə, xüsusiy
yətləri ilə, xalqımızın, dövlətimizin bu günü, gələcəyi ilə 
bağlı olmalıdır.

Bu baxımdan Cəlil Məmmədquluzadənin yaradıcılı
ğında Azərbaycanın bütün milli xüsusiyyətlərini, eyni 
zamanda ümumbəşəri dəyərləri əks etdirən fikirlər bizim 
milli ideologiyanın əsasıdır və həmin ideologiyanın ya
ranması üçün böyük bir vasitədir, böyük bir sərvətdir.

Cəlil Məmmədquluzadənin yaradıcılığı, əsərləri bu 
gün bizim milli ideologiyamızın formalaşmasına, yaran
masına və onun konsepsiyasının elmi şəkildə hazırlan
masına çox kömək edə bilər və çox kömək edəcəkdir" 
(s.242-243).

Bu məsələ üzərində H.Əliyevin geniş dayanması tə
sadüfi deyil. Həqiqətən də XIX əsrin ortalarından başla
yan maarifçi fikir mücadilələri iki qüvvətli axın türkçü
lük və azərbaycançılıq məfkurələri tərzində paralel ola- 

raq XX əsrə daxil olur. K.Talıbzade, Ə.Mirəhmədov, 
Y.Qarayev, X.Məmmədov, N.Şəmsizadə, İ.Həbibbəyli, 
V.Quliyev, S. Vəliyev kimi alimlərin öz əsərlərində əsas
landırdıqlarına görə XX əsrin önlərində "Molla Nəsrəd
din” jurnalı azərbaycançılıq məfkurəsinin, "Füyuzat" 
məcmuəsi ilə türkçülüyün mətbuatda bədii fəlsəfi ifadəsi 
kimi eyni ildə (1906) yaranmış Heydər Əliyev XX əsrin 
sonunda milli istiqlalın bərpası dövründə də C.Məm
mədquluzadə - "Molla Nəsrəddin" irsinin istiqlal məfku
rəsi kimi azərbaycançılıq fəlsəfəsinin formalaşmasında 
müstəsna roluna böyük dəyər verirdi.

Heydər Əliyev XX əsrin özünə tarixən, tarixilik 
prinsipi əsasında yanaşırdı. O dönə-dönə qeyd edirdi ki, 
1920-ci ildən 1990-cı ilə qədər davam edən sovet dövrü 
ərzində tariximiz təhrif edilmişdir. O cümlədən vaxtilə 
müsavatçı, türkçü olduqlarına görə hətta Ü.Hacıbəyli, 
C.Cabbarlı kimi sonralar sovet mədəniyyəti və ədəbiy
yatının qüdrətli yaradıcıları da suçlanmışlar. 1993-cü il
də Elmlər Akademiyasında ziyalılarla görüş zamanı o, 
XX əsrin 20-ci illərində ziddiyyətlər burulğanına düş
müş N.Nərimanov, Ü.Hacıbəyli, C.Cabbarlı kimi sənət
karlara obyektiv tarixi qiymət verirdi. Ü.Hacıbəylinin 
110 illik yubiley mərasimindəki nitqində qürur hissi ile 
demişdir: "Üzeyir Hacıbəyov fövqəladə fitri istedadı, 
böyük fədakarlığı, mükəmməl təhsili, elmi, vətənpərvər
liyi, ictimai-siyasi fəaliyyəti ilə, xalqımızın böyük şəx
siyyətlərindən biri olmuş, dünya korifeylərinin ön sıra
sında duran, Azərbaycanı təmsil edən görkəmli şəxsiy
yət olmuşdur.

482 483



Heydər Əliyev və ədəbi irsimiz Heydər Əliyev və ədəbi irsimiz

Azərbaycan xalqı dünya sivilizasiyasına böyük töh
fələr vermişdir. Bunların içərisində ən görkəmli yer tu
tan, dünyada məşhurlaşmış, dünyanın hər yerində yayıl
mış musiqi əsərlərini yaradan və Azərbaycanın çoxəsrlik 
musiqisini sistemləşdirən, formalaşdıran və dünyaya 
təqdim edən Üzeyir Hacıbəyov olmuşdur. Üzeyir Hacı
bəyov ömrünün son gününə qədər həyatını Azərbaycan 
mədəniyyətinin, musiqisinin inkişafına, insanların təh- 
sillənməsinə, maariflənməsinə həsr etmişdir. O həm ya
zıçı, publisist, həm də alim, maarifçi, filosof, ictimai-si
yasi xadim olmuş, dövlət işlərində fəal iştirak etmişdir" 
(s.289-290). Bütün ziddiyyətlərinə, müharibə və siyasi 
qalmaqallarına baxmayaraq XX əsr bütövlükdə Heydər 
Əliyevə doğma idi. Axı bu Heydər Əliyevin əsri idi, o bu 
əsrin dörddə üçdən çoxunu yaşayıb yaratmışdı. Obrazlı 
desək, bu yüzillik Heydər Əliyevə xidmət etmişdi.

Ulu öndərin Üzeyir bəylə bağlı yubiley nitqində tək
cə Üzeyir bəyə və XX əsr klassiklərinə deyil, ümumən 
ədəbi-tarixi şəxsiyyətlərə deyilən olduqca maraqlı bir fi
kir var: "Hansı hakimiyyət olursa-olsun, xalqa sədaqətlə 
xidmət eden, xalqın irəli getməsinə çalışan adam heç bir 
şeylə hesablaşmamalıdır" (s.295). Ü.Hacıbəyli belə ədə
bi-tarixi şəxsiyyətlərdən biri idi. Beləliklə də H.Əliyev 
istedadı ve yaradıcı şəxsiyyəti bütün hakimiyyətlərdən, 
ictimai mühitin diktovkasından üstün tutur, böyük sə
nətkarın ilahi qüdrətini təsdiq etmiş olurdu. Heydər Əli
yev ictimai-siyasi həyatda olduğu kimi ədəbi-mədəni 
prosesə və yaradıcı şəxsiyyətlərə münasibətdə də güzəşt
siz, dönməz adam idi. Onun üçün istedad və şəxsiyyət 
başlıca meyar idi.

Heydər Əliyev XX əsr Azərbaycan ədəbiyyatının 
sovet dönəmində, xüsusilə yaradıcılıqları 30-50-ci illər
də formalaşıb bəhrə vermiş sənətkarların ədəbi-tarixi 
xidmətlərini, küllən onların irsinin bədii-fəlsəfi dəyərini 
müəyyən edərkən istedadla şəxsiyyətin vəhdətinə yük
sək önəm verirdi. Məsələn, o "Azərbaycan yazıçılarının 
ağsaqqalı Süleyman Rəhimovu Azərbaycan xalq haya- 
tını əhatəli təsvirə, "roman janrının inkişafında böyük 
xidmətlər göstərmiş" ədib kimi dəyərləndirir. "İmran 
Qasımov görkəmli nasir, dramaturq, publisist və eyni za
manda fəal ictimai xadimdir. Onun ədəbi yaradıcılığı 
parlaq, orijinal istedadı ilə, qaldırılan problemlərin də
rinliyi, yüksək xalq sənətkarlığı ilə fərqlənir qənaətinə 
gəlir: Xalq yazıçısı adına layiq görülərkən demişdir: "İl
yas Əfəndiyevin əsərləri həm səlis, gözəl bədii dilinə, 
həm dərin məzmununa görə, həm də yüksək sənətkarlı
ğına görə fərqlənir, oxucuya böyük estetik təsir bağışla
yır... yazıçı cəmiyyətimizin mənəvi təşəkkülünü diqqətlə 
izləyir, onun mənasını açıb göstərir"; "Nəbi Xəzri öz şe
irlərində xalqımızın həm qəhrəman keçmişini, həm də 
bugünkü hayatını və sabahını yüksək ustalıqla, fitri sə
nətkarlıqla tərənnüm edir". Bu obyektiv mülahizələr XX 
əsrin 80-ci ilində söylənilmişdir, hələ qarşıda əsrin başa 
çatması üçün düz 20 il var idi. Bu illər Heydər Əliyevin 
həm SSRİ rəhbərlərindən biri kimi, həm də müstəqil 
Azərbaycanın prezidenti kimi gərgin mübarizə illəri ol
du. O bir an da olsun ədəbiyyatı unutmadı, Azərbaycan 
ədəbiyyatından ayrı düşmədi. Əksinə o, Azərbaycan xal
qına daha da yaxınlaşmaq, soykökündən qopmamaq, ta-

rixin dolaylarmda yanılmamaq üçün ədəbiyyatdan, ana 
dilindən, çoxəsrlik tariximizdən, qədim türk fütuhatla- 
rından bərk yapışdı, bəlkə də məhz bunların sayəsində 
bütün zamanlarda tarixin üzünə çıxa bildi, tarixdə əzə
mətlə göründü.

XX əsr ədəbi-tarixi epoxa kimi Heydər Əliyevin ya
radıcılığına öz çoxcəhətli tendensiyaları və ədəbi şəxsiy
yətləri ilə daxil olmuşdur.

Salatın Əhmədova 
filologiya üzrə fəlsəfə doktoru 

"İkisahil", S.4,10.
05.03.2013

Heydər Əliyevin ədəbi siyasəti

Dünyanın böyük şəxsiyyətləri sırasında çox nadir 
adamın adını çəkmək olar ki, ümummilli liderimiz, dün
ya şöhrətli siyasətçi H.Əliyev qədər öz xalqının tarixi, 
ədəbiyyatı, mədəniyyəti və incəsənəti ilə bağlı olsun. 
Bizcə bunun iki əsas səbəbi var: birincisi budur ki, o, öz 
xalqını, onun yaratdığı bədii irsi dərin məhəbbətlə se
virdi; ikincisi odur ki, Ulu Öndər böyük sənət adamlarını 
yüksək qiymətləndirirdi. Hələ sovet dövründə möhtəşəm 
təsərrüfat-quruculuq işləri ilə bərabər, Azərbaycanın 
ədəbiyyat və mədəniyyət xadimlərinə də xüsusi diqqət 
yetirirdi. Məhz onun böyük nüfuzu sayəsində S.Rəhi
mov, R.Rza, S.Rüstəm, M.İbrahimov kimi yazıçılar, 
Q.Qarayev, R.Behbudov, Niyazi kimi korifey sənətçilər 
o zamanın və o dövlətin ən böyük mükafatına - Sosialist 
Əməyi Qəhrəmanı adına layiq görüldülər. Məhz H.Əli- 
yevin böyük təşəbbüsü və səyləri ilə Bakıda İ.Nəsimiyə, 
N.Nərimanova, H.Cavidə, C.Cabbarlıya əzəmətli hey
kəllər ucaldıldı. XX əsrin görkəmli yazıçılarının ədəbi- 
mənəvi məktəblər olan ev muzeyləri açıldı. Böyük ro
mantik şair və filosof H.Cavidin nəşinin uzaq Sibirdən 
doğma vətəninə gətirilməsi yalnız H.Əliyevin misilsiz 
hünəri və ədəbiyyatımıza təəssübkeş münasibəti sayə
sində mümkün oldu. H.Əliyevin ədəbiyyatımız üçün 
gördüyü əzəmətli işlər Azərbaycan Respublikasının elm, 
mədəniyyət və ədəbiyyat üzrə Dövlət mükafatına təqdim 
olunmuş “Heydər Əliyev və Azərbaycan ədəbiyyatı” 
(Bakı, “Şərq Qərb” 2009) kitabında öz konseptual təlıli-

lini tapmışdır. Azərbaycan Milli Elmlər Akademiyasının 
Ədəbiyyat İnstitutu və Azərbaycan Yazıçılar Birliyi tə
rəfindən Müstəqil Azərbaycanın ilk Dövlət Mükafatına 
təqdim olunmuş bu sanballı əsər görgəmli ədəbiyyatşü
nas alimlər - Bəkir Nəbiyev, Məhərrəm Qasımlı, Niza
məddin Şəmsizadə, Teymur Kərimli, Vilayət Quliyev və 
Nikpur Cabbarlı tərəfindən Heydər Əliyev irsinə böyük 
məhəbbət və istedadla yazılmışdır.

Müəlliflər və mövzular müxtəlif olsa da yazılar bir- 
birini məntiqi surətdə tamamlayır. Çünki kitab Heydər 
Əliyevin ədəbiyyat konsepsiyasını əks etdirir. Bu kon
sepsiyanın mahiyyətini isə belə ümumiləşdirmək olar: 
Heydər Əliyev ədəbiyyat və mədəniyyətin, yazıçı sözü
nün bütün imkanlarını milli dövlətçiliyin əsasına gətirir, 
bədii mədəniyyəti dövlət mənafelərinə tabe edirdi! Belə
liklə də, H.Əliyevin ədəbiyyaat konsepsiyası onun möh
təşəm dövlət siyasətinin tərkib hissəsi idi.

“Heydər Əliyev və Azərbaycan ədəbiyyatı” kitabı 
müasir nəzəri-filoloji elmin yüksək səviyyəsini əks etdi
rir. Ulu Öndərin ədəbi siyasəti, onun nəzəri-estetik gö
rüşləri peşəkar alimlərin yazılarında problem silsiləsi ki
mi açılır, nəticədə bu qiymətli ədəbi-nəzəri irs haqqında 
vahid fikir formalaşır. Belə ki, müasir elmimiz üçün çox 
dəyərli olan bu əsərdə akademik Bəkir Nəbiyev “Heydər 
Əliyev haqqında etüdlər” yazısında ümummilli liderin 
möhtəşəm şəxsiyyətini XX əsrin ikinci yarısının ədəbi 
tarixi kontekstində təqdim edir. Və dahi rəhbərə xas elə 
mühüm cizgilər üzərində dayanır ki, onu bütöv görməyə 
nail olursan. B.Nəbiyev bu böyük insanı şəxsi müşahidə

lərinin və elmi qənaətlərinin vəhdətində təqdim edir: 
“Otuz beş il ərzində mən ümummilli lider Heydər Əliye
vin ən müxtəlif münasibətlərlə keçirilən ictimai-siyasi, 
ədəbi-mədəni tədbirlərdə elm, ədəbiyyat, incəsənət xa
dimlərinin yubileylərində, elini simpoziumlarda, yazıçı
lar qurultaylarında çıxışlarının dinləyicisi olmuşam. 
Onun özünün dəvəti ilə iş otağındakı bəzi görüşlərdə işti
rak etmişəm...

Az qala 80 illik ömrümdə mən Azərbaycanda və xa
ricdə dəfələrlə böyük alimlər, məşhur ədiblər, mədəniy
yət xadimləri, dövlət adamları, bəzi ölkələrin başçıları 
ilə görüşüb həmsöhbət olmuşam. Onlardan çox şey öy
rənmişəm. Amma bu gün bütün varlığımla məmnun- 
məmnun etiraf edirəm ki, həyatın ən müxtəlif sahələrinə 
dair biliyinin zənginliyi, maraq dairəsinin vüsəti, yadda
şının itiliyi, tizfəhmliyi, Ana dilimizdə və rusca nitqləri
nin rəvanlığı baxımından Heydər Əliyevə bərabər olan 
ikinci bir şəxsiyyəti mən təsəvvürümə gətirə bilmirəm”. 
Bu sözlərdəki parlaq həqiqət tarixin özünün təsdiq etdiyi 
fikir aktıdır. Bu mülahizələr Heydər Əliyev fenomenini 
doğru əks etdirir. Akademik B.Nəbiyev təvözökarlıq 
edərək H.Əliyev haqqında tədqiqatını “etüdlər” adlandı
rır. Əlbəttə biz bu böyük insan haqqında nə qədər yazsaq 
da, bu dəryadan bir damla misalında ola bilər. H.Əliye
vin ədəbi-nəzəri irsi gələcək nəsillərə və zamanlara he
sablanmış milli-tarixi sərvətimizdir. B.Nəbiyevin peşə
kar qələmindən çıxmış hissənin dəyəri bir də bundadır 
ki, o, bu gün Azərbaycanı H.Əliyevin qoyduğu yolla 
əzmlə idarə edən hörmətli prezidentimiz İlham Əliyevin 

ədəbi irsə münasibətindəki yeniliklərlə tamamlanır. 
Akademik B.Nəbiyev İlham Əliyevin bu sözlərini misal 
gətirir: “Bizim xalqımız müəyyən dövrlərdə müstəmləkə 
şəraitində bəzən də başqa formada digər ölkələrin tərki
bində yaşamışdır. Sual olunur, necə olub ki, bütün bunla
ra baxmayaraq, Azərbaycan öz xüsusiyyətlərini saxla
mışdır? Azərbaycan xalqı assimliasiyaya məruz qalma
mış, öz tarixi keçmişini qoruyub saxlaya bilmişdir? Mən 
hesab edirəm ki, müxtəlif amillər olubdur. Amma onla
rın içərisində ana dili və ədəbiyyat ən başlıca amildir. 
Çünki bizi millət kimi qoruyub saxlayan məhz dilimiz, 
ədəbiyyatımız, tariximiz, ənənələrimizdir”.

H.Əliyevin ədəbi-nəzəri görüşləri sistemində çox 
qədim və zəngin folklorumuzla bağlı fikirlər geniş yer 
tutur. Bu fikirlər kitabın müəllifi professor Məhərrəm 
Qasımlı olan “Heydər Əliyev və Azərbaycan folkloru” 
adlı bölümündə tədqiq və təhlil olunur. Tanınmış fol- 
klorşünas M.Qasımlı Ulu Öndərin zəngin görüşlərini 
milli-mənəvi dəyərlər, etnogenik və tarixi-etnoqrafık ba
xışlar kontekstində nəzərdən keçirilir. Əlbəttə bu yerdə 
çoxlu faktları misal vermək caiz deyil. Amma ölməz 
“Kitabi-Dədə Qorqud” dastanına, epos təfəkkürümüzün 
bu ensiklopedik abidəsinə münasibətlə bağlı bir fikri 
qeyd etməyi vacib bilirik: “Heydər Əliyevin “Kitabi- 
Dədə Qorqud” dastanlarına verdiyi tarixi dəyərləndirmə, 
sözün əsl mənasında, konseptual yanaşmadır. Bütün mə
qam və nüanslarında kifayət qədər dərin və mükəmməl 
akademizmin mövcud olduğu bu konseptual yanaşmaya 
eposun həm ideoloq-siyasətçi, həm tarixçi, həm dilçi, 

həm filosof, həm də folklorşünas etnoqraf kimi professi
onal elmi qiyməti verilmişdir”.

Barəsində söz gedən monoqrafiyada mühüm yerlər
dən birini AMEA-nm müxbir üzvü Teymur Kərimli və 
professor Vilayət Quliyevin birgə yazdıqları “Heydər 
Əliyev bə klassik ədəbiyyat” fəsli tutur. Burada T.Kə- 
rimlinin orta əsrlər Azərbaycan ədəbiyyatına tarixi bə
lədliyi ilə V.Quliyevin diplomat səriştəsi birləşərək qə
dim və zəngin klassik ədəbiyyatımıza H.Əliyev münasi
bətinin həm ədəbi-nəzəri, həm də tarixi ictimai mənası
nın obyektiv izahına köklü imkan yaratmışdır. Müəlliflər 
bu dahi insanın klassik ədəbiyyatımıza çoxcəhətli müna
sibətinin məğzini izah etdikdən sonra belə bir əsaslı nə
ticəyə gəlirlər. “XX əsrdə, Azərbaycan dövlətinin möv
cud olduğu səksən ilə yaxın bir müddət ərzində xalqın 
mənəvi sərvətlərinə, onun dilinə, ədəbiyyatına son dərə
cə yüksək diqqətlə yanaşmaq, hər vasitə ilə bu mənəvi 
dəyərlərin inkişafına, tərəqqisinə, yayılmasına çalışmaq 
baxımından yalnız iki dövlət xadimini, xalqımızın döv
lətçilik və milli inkişaf tarixində diqqətəlayiq rol oyna
mış iki şəxsiyyətin - Nəriman Nərimanovun və Heydər 
Əliyevin adlarını qoşa çəkmək mümkündür”. Bu danıl
maz həqiqətdir. Barəsində söz gedən elmi-nəzəri oçerk
dən H.Əliyevin Nizami, Nəsimi, Füzuli, C.Məmmədqu
luzadə, C.Cabbarlı, H.Cavid kimi öz adları və ümum
bəşəri məzmunlu əsərləri ilə müstəqil epoxa yaratmış 
klassiklərə münasibətinin tarixi-metodoloji xüsusiyyət
ləri analitik təhlilin predmetinə çevrilir.

H.Əliyev istər Azərbaycan rəhbərliyinə gəldiyi 
1969-cu ildən sonra, istərsə də ondan əvvəl həmişə cari 
ədəbi proseslə sıx təmasda olmuş, onu izləmiş, onunla 
maraqlanmışdır.

Nikpur Cabbarlının “Heydər Əliyev və ədəbi pro
ses” yazısında bu dahi insanın ədəbi proseslə ünsiyyəti
nin yeddi əsas dövrü və istiqaməti nəzərdən keçirilir. 
Müəllif H.Əliyevin 1997-ci ildə söylədiyi mənalı bir fik
ri öz təhlilləri üçün metodoloji başlanğıc kimi əsas götü
rür: “Şəxsən mənim bir insan kimi formalaşmağımda, 
təhsilimdə, əxlaqımda, mənəviyyatımda ədəbiyyatın, 
mədəniyyətin çox böyük rolu olmuşdur”. Ulu öndər hələ 
orta məktəb illərində ədəbiyyatımızı dərin bir maraqla 
oxuduğunu, ədəbiyyatla daim bağlı olduğunu qürurla 
qeyd edir. Kitabın bu bölümündə N.Cabbarlı H.Əliyevin 
zəmanəsinin İ.Əfəndiyev, M.Araz, H.İbrahimov, İ.Şıxlı, 
N.Xəzri, H.Abbaszadə, M.Dilbazi, M və R.İbrahimbə- 
yovlar, Anar, Ə.Əylisli, Elçin, Y.Səmədoğlu kimi gör
kəmli söz ustalarının müvafiq yubileylərini keçirməsini, 
onları dövlətimizin “İstiqlal”, “Şöhrət” ordenləri ilə təltif 
etməsini, ədəbi orqanların dövlət büdcəsindən maliy
yələşdirmək barədə sərəncam verməsini, Prezident təqa
üdü təsis etməsi kimi cari ədəbi proseslə bağlı faktları 
qürurla qeyd edir.

“Heydər Əliyev və Azərbaycan ədəbiyyatı” monoq
rafiyası azərbaycanşünas alim Nizaməddin Şəmsizadə- 
nin “Heydər Əliyev və Azərbaycançılıq” adlı konseptual 
nəzəri-tarixi tədqiqatı ilə tamamlanır.

H.Əliyevin öz azərbaycançılıq konsepsiyasını for
malaşdırmaq üçün bədii ədəbiyyatdan bir məxəz kimi 
necə istifadə etməsini göstərmək istiqamətini əsas götü
rən müəllif onun belə bir fikrini metodoloji əsas qəbul 
edir: “Bizim ədəbiyyatımızın xalqımıza etdiyi ən böyük 
xidmət ondan ibarətdir ki, şairlərimiz, yazıçılarımız öz 
əsərləri ilə Azərbaycanda, xalqımızda, millətimizdə da
im hissiyyatları oyatmağa çalışmışlar, milli özünüdərk, 
milli oyanış, dirçəliş prosesi xalqımıza birinci növbədə 
ədəbiyyatdan gəlir”. N.Şəmsizadə bu həqiqətə güvənə
rək H.Əliyevin Azərbaycançılıq fəlsəfəsinin təşəkkül 
özünəməxsusluğunu, onun tarixiliyini, dövlət ideologi
yası kimi idarəçiliyə tətbiq metodlarını, cəmiyyətdə və 
xalq həyatında rolunu, gələcəyi müəyyənləşdirən strajeji 
bir təlim olmasını müəyyənləşdirməyə nail olur. Profes
sor N.Şəmsizadə onu bir lider kimi səciyyələndirərək ya
zır: “Heydər Əliyev Azərbaycan tarixinin yetişdirdiyi ən 
nadir simalardan biri, türk dünyasının, ümumən sivil 
dünyanın qüdrətli şəxsiyyətidir. Tarixə Azərbaycan xal
qının ümummilli lideri kimi daxil olmuş bu əvəzolun
maz insan liderlərə məxsus ən ali keyfiyyətlərə malik idi. 
Tanrı ona hər bir üstünlüyü bəxş etmişdi: yaraşıqlı boy- 
buxun, təbəssüm və sərtliyi sintez edən sima, gələcəyi 
dəqiq müəyyənləşdirən, tarixin nizamını təmin edən tə
fəkkür, parlaq natiqlik məharəti, qüdrətli siyasi iradə, 
güclü dövlətçilik duyğusu, çevik idarəetmə məharəti, in
sanların qəlbinə yol tapmaq, xalqın qüdrətinə arxalan
maq bacarığı! ... Onun milli-mənəvi taleyimiz, gələcəyə 
doğru inkişafımız üçün yadigar qoyduğu sərvətlərdən 
biri də Azərbaycançılıq ideologiyası idi”.

“Heydər Əliyev və Azərbaycan ədəbiyyatı” kitabı 
müasir nəzəri-fıloloji fikirimizin böyük ədəbi nailiyyəti
dir və biz əminik ki, o öz tarixi qiymətini alacaq.

Timuçin Əfəndiyev
Azərbaycan Dövlət Mədəniyyət və İncəsənət 

Universitetinin rektoru, professor 
525-ci qəzet, S.4 

18.05.2010

Heydər Əliyev və klassik ədəbiyyat

(ixtisarla)

...Hamıya məlum olduğu üzrə, keçən yüzilliyin 40- 
cı illərində 800 illik yubileyi təntənə ilə qeyd olunan və 
bu münasibətlə keçmiş İttifaq miqyasında əsərləri nəşr 
və müxtəlif dillərə tərcümə edilən dahi Azərbaycan şairi 
və mütəfəkkiri Nizami Gəncəvinin ədəbi-poetik irsinin 
öyrənilməsi, nəşri və təbliği işində xüsusən keçən əsrin 
80-ci illərinə doğru bir durğunluq özünü göstərməkdə 
idi. Bir peyğəmbər intuisiyası ilə bunun fərqinə varan 
Heydər Əliyev 1979-cu il yanvarın 6-da "Azərbaycanın 
böyük şairi və mütəfəkkiri Nizami Gəncəvinin irsinin 
öyrənilməsini, nəşrini və təbliğini daha da yaxşılaşdır
maq tədbirləri haqqında" tarixi qərar verdikdən sonra bö
yük sənətkarın irsinin nəşri, təbliği və tədqiqi görünmə
miş bir vüsət aldı. Və başqa cür də ola bilməzdi; axı 
Heydər Əliyevin qol qoyduğu bir iş, çözülməsini nəzər
də tutduğu bir problem özünün ən yüksək səviyyədə həl
lini tapmamış, tariximizin qızıl səhifələrinə yazılmamış 
qala bilməzdi. Çünki Onun rəvac verdiyi bütün işlər ki
mi, bu da bir haqq işi, xalqa, Vətənə, millətə təmənnasız 
xidmət işi idi.

Ey Füzuli, intihasız zövq buldun eşqdən; 
Böylədir hər iş ki, Həq adilə qılsan ibtida!

Həmin tarixi qərarın və bu qərarla bağlı görülən mi
silsiz işlərin canlı şahidi kimi deyə bilərik ki, Nizami

Gəncəvi irsi ilə ilgili tarixi qərarın ən mühüm nəticəsi qı
sa müddətdə və yüksək elmi- poliqrafik keyfiyyətlə çap 
edilən kitablar oldu.

Heydər Əliyevin Nizami irsi haqqında verdiyi qəra
rın irəli sürdüyü vəzifələrə uyğun olaraq şairin əsərləri
nin Azərbaycan və rus dillərində yeni sətri tərcümələri 
görkəmli mütəxəssislər tərəfindən gerçəkləşdirilərək, o 
zamankı poliqrafiya sənayesinin imkan verdiyi səviyyə
də nəfis şəkildə çap olundu. Bu vətənşümul işi qısaca də
yərləndirəcək olsaq, deyə bilərik ki, böyük Nizami, XX 
əsrin 80-ci illərinin nəsli üçün yenidən doğuldu, yeni bir 
qüvvə ilə xalqımızın azadlıq uğrunda mübarizəsinə qo
şuldu və bu doğuluşun, doğma xalqına bu növbəti qayı
dışın baniyi-karı, el-oba dilində desək, baiskarı böyük 
Heydər Əliyev oldu. Ən əsası da belə bir cəhəti qeyd et
mək vacibdir ki, Azərbaycanın yeni nəslinə, o zaman hə
lə milli müstəqillik dövründə yaşayacağının fərqinə var
mayan, ancaq heç şübhəsiz ki, ulu öndərin on illik bir 
məsafədən artıq gördüyü və yeni nəsli də milli-mənəvi 
dəyərlər əsasında tərbiyə etməklə bu böyük hadisəyə ha
zırladığı titanik bir işin tərkib hissəsi oldu Nizaminin qa
yıtmağı.

Və bu da əlamətdardır ki, o zaman Nizami ilə bir sı
rada böyük Cavidi də xalqa qaytaran, onun milli müstə
qillik dövründəki coşqun həyatına on-on beş il əvvəldən 
peyğəmbərlik missiyası səviyyəsində hazırlaşan məhz 
Heydər Əliyev oldu. Kim bilir, bəlkə də iki nəhəng klas
sikin qayıdışı, elə tarixin təkərinin dönüş istiqamətini də
qiq hesablamış dahi siyasət və diplomatiya klassiki 

Heydər Əliyevin bir müddətdən sonra baş verəcək öz qa
yıdışının baş məşqi, prelüdiyası idi? Bu suala da yəqin 
ki, heydərəliyevşünaslığın növbəti mərhələsində bizdən 
sonra gələn tədqiqatçılar nəsli elmi tutumlu cavab tapa
caqdır...

Heydər Əliyevin klassik irsin, o sıradan da klassik 
ədəbiyyatın ictimai-mənəvi həyatda, cəmiyyətin mədəni 
inkişafında oynadığı müstəsna rolu yüksək qiymətlən
dirməsi, ilk növbədə, onun özünün istedadlı və yaradıcı 
bir şəxsiyyət, yüksək mənəviyyat adamı olması ilə qırıl
maz şəkildə bağlıdır. Bu səbəbdəndir ki, klassik irsi də
rindən bilən Ulu Öndər, onun əhəmiyyətini də dərindən- 
dərinə anlayır və təbliğ etməkdən bir an belə usanmırdı.

Heç də təsadüfi sayılmamalıdır ki, Azərbaycanın 
rəhbərliyinə ikinci dəfə qayıdışından sonra, 1993-cü ildə 
böyük Nizami Gəncəvinin poetik irsi ilə bağlı qəbul etdi
yi tarixi qərarın əhəmiyyətini və mədəniyyətimizin inki
şafında oynadığı müstəsna rolu öz fenomenal yaddaşı ilə 
bir daha xatırlayan Heydər Əliyev aşağıdakı fikirlərini 
irəli sürmüşdü:

"Təsəvvür edin, əgər biz Nizami Gəncəvini yaxşı ta
nıyırıqsa, yaxud da Qərb ölkələrinin, o cümlədən İngiltə
rənin kitabxanalarında, muzeylərində vaxtı ilə onun ya
radıcılığını təhlil edən alimlər müəyyən əsərlər yaratmış
larsa, Azərbaycanda 1948-ci ildən sonra dahi şairimizin 
əsərləri lazımi səviyyədə çap olunmamışdır. Nizami 
Gəncəvinin əsərlərinin Moskvada, rus dilində çap olun
ması barəsində qərar qəbul edilmişdi. Lakin sonra öyrən
dik ki, "Xudojestvennaya literature" nəşriyyatında bu 

496 497



Heydər Əliyev və ədəbi irsimiz Heydər Əliyev və ədəbi irsimiz

əsərlər çap olunmamışdır. Böyük bir nailiyyət kimi yox, 
sadəcə olaraq xalqıma xidmət kimi deyə bilərəm ki, 
Moskvada işlədiyim dövrdə Nizami Gəncəvinin "Xəm- 
sə"sinə daxil olan əsərlərin rus dilində ayrı-ayrılıqda nəşr 
olunmasına nəzarət etdim" (1, s. 200).

Azərbaycan xalqının böyük klassiki haqqında çox 
vaxtında çıxarılmış tarixi qərar Nizami Gəncəvinin öl
məz ədəbi irsini sözdə deyil, konkret əməldə və fəaliy
yətdə Azərbaycan xalqının haketdiyi mənəvi sərvətinə 
çevirmək baxımından, o zamankı adları ilə desək: Azər
baycan Elmlər Akademiyasının, Azərbaycan Yazıçılar 
İttifaqının, Mədəniyyət Nazirliyinin, respublika nəşriy
yatlarının və kütləvi informasiya vasitələrinin qarşısında 
son dərəcə böyük vəzifələr qoymuşdu. Müasir anlamda 
yanaşdıqda, bir Azərbaycan şairi kimi Nizami Gəncəvi
nin həyat və yaradıcılığının tədqiqi, nəşri, tərcüməsi və 
təbliği ilə bağlı bir sıra böyük tədbirlər keçmiş SSRİ-də 
və Azərbaycanda 1947-ci ildə, şairin gecikmiş 800 illik 
yubileyi qeyd olunan zaman həyata keçirilmişdi. Bunun
la belə, onun ауп-ауп əsərləri ara-sıra çap edilsə də, hə
yat və yaradıcılığı barəsində bəzi tədqiqatlar ortaya çıxsa 
da, kompleks şəkildə Nizami irsini və bu irsin işığında 
orta əsrlər Azərbaycan mədəniyyətini lazımi səviyyə və 
miqyasda öyrənməyə böyük ehtiyac vardı. Nizami Gən
cəvi haqqındakı tarixi qərar bu ehtiyacın ölkənin birinci 
şəxsi tərəfindən vaxtında hiss edilməsi nəticəsində orta
ya çıxmışdı. Nizami Gəncəvinin yaradıcılıq irsinin öyrə
nilməsi, nəşri və təbliği ilə bağlı irəli sürülən vəzifələr 
respublika elminin və mədəniyyətinin, mənəvi tərbiyə 

işinin daha da inkişaf etdirilməsi üçün geniş imkanlar və 
perspektivlər açırdı.

Azərbaycan ədəbiyyatşünaslığının, xüsusən sovet 
dönəminin 70-ci illərində mütəxəssis sarıdan korluq çək
məyə başlayan mediyevist ədəbiyyatşünaslığın inkişafı 
üçün çox böyük tarixi əhəmiyyət daşıyan bu qərarın tə
ləblərindən irəli gələn elmi- tədqiqat vəzifələrini gerçək
ləşdirmək üçün xüsusi bir mərkəzin olması vacib idi. Be
lə bir mərkəzin funksiyalarını Azərbaycan EA Rəyasət 
Heyətinin qərarı ilə Nizami adına Ədəbiyyat İnstitutun
da yaradılmış Nizamişünaslıq şöbəsi öz üzərinə götürdü. 
Şöbəyə rəhbərlik, o zamanın dissident alimlərindən biri 
olan əfsanəvi şərqşünas, professor Rüstəm Əliyevə tap
şırıldı.

Azərbaycan rəhbərliyinin, ilk növbədə isə Heydər 
Əliyevin dəqiq və uzaqgörən daxili siyasəti nəticəsində 
Nizami Gəncəvi irsi ilə bağlı qərardan hətta sovet rejimi 
şəraitində son dərəcə çətin olan bir vəzifənin həyata ke
çirilməsində - tarixi toponimlərin, yer adlarının bərpa
sında da istifadə olundu. İndi "Kirovabad" adı yaddaşlar
dan birdəfəlik silindiyi kimi, həmin dövrdə də ölkəmizin 
bu ikinci böyük şəhərinin, elm və mədəniyyət mərkəzi
nin həqiqi adının unudulması təhlükəsi mövcud idi. Ni
zami yubileyi ilə bağlı qədim Gəncədə görülən böyük 
quruculuq və abadlıq işləri şairin vətənində Yeni Gəncə 
adlı peyk-şəhərin salınması ilə nəticələndi. Nizaminin və 
digər klassik şairlərimizin soyadında yaşayan Gəncə to
ponimi yenidən şüurlara və yaddaşlara qayıtdı.

Nizami Gəncəvi irsi ilə bağlı tarixi qərarın ən mü
hüm nəticəsi qısa müddətdə və yüksək elmi-poliqrafik 
keyfiyyətlə çap edilən kitablar oldu. Şairin əsərlərinin 
Azərbaycan və rus dillərində yeni sətri tərcümələri hazır
landı və nəfis şəkildə çap olundu. "Xəmsə"nin Azərbay
can dilinə poetik tərcüməsinə yenidən qayıdıldı; mövcud 
mətnlərdə bir sıra düzəliş və dəqiqləşdirmələr aparıldı. 
Poetik beşliyi açan ilk əsər - "Sirlər xəzinəsi" poeması 
isə mərhum xalq şairi Xəlil Rza tərəfindən təkrarən 
Azərbaycan türkcəsinə çevrildi. Doğrudur, hər bir geniş 
kampaniyada təbii olan bəzi kəsirlər də təəssüf ki, özünü 
göstərdi. Buna örnək olaraq, "Sirlər xəzinəsi" poeması
nın 1947-ci ildə çap olunmuş Süleyman Rüstəm tərcü
məsinin üzərində aparılan "təkmilləşdirmə” işini göstər
mək olar. A.Sarovlunun tərcümə üzərində apardığı iş, nə 
yazıq ki, əvvəlki tərcümənin forma və məzmunca xeyli 
itirməsinə gətirib çıxardı. Filoloji tərcümələrdə də bir sı
ra nöqsanlar aşkar edilmişdir ki, onların gələcək nəşrlər
də aradan qaldırılması nəzərdə tutulur.

Buna baxmayaraq, Azərbaycan və rus dillərində ye
nidən çap edilən "Xəmsə" bütövlükdə həm respublikada, 
həm də onun hüdudlarından kənarda yaşayan çoxsaylı 
Nizami pərəstişkarlarına, hamıdan öncə isə soydaşları
mıza ən gözəl və çoxdan gözlənilən hədiyyə oldu. Azər
baycan rəhbərliyi və Azərbaycan elmi öz sənətkar övla
dına birmənalı şəkildə sahib çıxmaqla həmin dövrə qə
dər qonşu İranda və bir sıra digər ölkələrdə, Avropa və 
rus şərqşünaslığında dil faktoruna görə Nizaminin guya 
fars ədəbiyyatının nümayəndəsi olması barəsində irəli 

sürülən əsassız müddəalara son qoydu. Nizamişünasla- 
rın Bakıda toplanan beynəlxalq konqresində səslənən el
mi tutumlu məruzələr və dünyanın bir sıra tanınmış şərq
şünas və tarixçilərinin, elm və mədəniyyət xadimlərinin, 
nizamişünaslarının bu məsələdə obyektiv mövqe tutma
ları, Nizamini məhz Azərbaycan klassik ədəbiyyatının 
təmsilçisi, Azərbaycan xalqının dahi oğlu kimi qəbul et
diklərini göstərdi.

Teymur Kərimli, 
Vilayət Quliyev

"Heydər Əliyev və Azərbaycan ədəbiyyatı ”, 
S. 105-109.

2009

Heydər Əliyev və ədəbiyyat məsələləri

Filologiya elmləri doktoru, professor Tərlan Novru
zovun belə bir mövzuda kitab yazması olduqca təbii gö
rünür. Onun ədəbiyyatşünaslıq sahəsindəki xidmətləri 
və elmi-pedaqoji fəaliyyəti, bu sahədəki təcrübəsi imkan 
verir ki, belə bir məsuliyyətli mövzunun bütün məziyyət
lərinə diqqət yetirsin, sanballı bir kitabı ortalığa çıxara 
bilsin. Müəllif istəyinə nail olmuş, çox düzgün bir xətt 
üzrə hərəkət edərək ümummilli liderimiz Heydər Əliye
vin fəaliyyətinin bu sahəsini geniş işıqlandırmışdır.

Kitabın belə bir mövzüya həsr olunması bir sıra sə
bəblərlə bağlıdır:

Birincisi, Heydər Əliyev təkcə ictimai-siyasi xadim 
deyildi, mədəniyyətin bütün sahələrini duyan, duyduqla
rına qiymət verməyi bacaran, hər bir sənət əsəri barəsin
də orijinal fikirlər söyləyən yaradıcı bir insan idi.

İkincisi, Heydər Əliyev Azərbaycan mədəniyyəti
nin keçdiyi çoxəsrlik tarixi dərindən bilirdi və mütəxəs
sis səviyyəsində ədəbiyyat, incəsənət, kino, teatr, balet, 
təsviri incəsənət, eləcə də digər sahələrin əsərlərini təhlil 
etməyi bacarırdı. Onun mədəniyyətimizin müxtəlif sahə
ləri ilə bağlı verdiyi təhlillər mütəxəssisləri heyran qo
yur, eyni zamanda onları ilhamlandırır, yeni-yeni tədqi
qatlar aparmağa səsləyirdi.

Üçüncüsü, Heydər Əliyevin Azərbaycan mədəniy
yətinin inkişafında göstərdiyi xidmətlər hər bir azərbay
canlı üçün iftixar mənbəyidir. Onun Azərbaycan mədə
niyyəti və onun təbliği sahəsindəki xidmətləri hər dəfə 

Azərbaycanı bir daha dünyaya tanıtmışdır Heydər Əliye
vin təşəbbüsü və rəhbərliyi ilə Molla Pənah Vaqifin, Hü
seyn Cavidin məqbərəsi inşa edilmiş, İ.Nəsiminin, 
C.Cabbarlının heykəlləri ucaldılmış, Şəhidlərin Xatirə 
Kompleksi və bir sıra digər monumental sənət əsərləri 
yaradılmışdır.

Heydər Əliyevin təşəbbüsü ilə Azərbaycanın gör
kəmli şəxsiyyətləri H.Cavidin, C.Məmmədquluzadənin, 
Ü.Hacıbəyovun, S.Vurğunun, Niyazinin və başqalarının 
ev-muzeyi yaradılmışdır.

Dördüncüsü, Heydər Əliyev "Kitabi-bədə Qor
qud" dastanının 1300 illik yubileyinin YUNESKO-nun 
qəbul etdiyi qərar əsasında keçirilməsinə nail olaraq bu 
tədbirə beynəlxalq xarakter verdi. Çünki özünün də dedi
yi kimi, "Kitabi-Dədə Qorqud" dastanı tarixi köklərimizi 
dünyaya göstərir, oğuz, türk mənşəyimizi və zəngin tari
ximizi sübut edir".

Beşincisi, Heydər Əliyev dahi şair və mütəfəkkir 
Nizami Gəncəvinin Bakı şəhərində keçirilən 840 illik və 
850 illik yubileyi tədbirlərinin təşkilatçısı və rəhbəri ol
muşdur.

Altıncısı, Heydər Əliyevin mədəni irsimizə münasi
bətinin dinamikasını rəssamlara, aktyorlara, müğənnilə
rə, bəstəkarlara, kino-rejissorlara, gənc istedadlara və di
gərlərinə olan qayğısında daha aydın görmək olur. Xüsu
silə, dövlət orden və medallarının, Xalq yazıçısı, Xalq 
artisti, Xalq rəssamı, Əməkdar artist, Əməkdar rəssam, 
Əməkdar memar, Əməkdar İncəsənət xadimi, Əməkdar 
Mədəniyyət işçisi və s. fəxri adların müstəqil Azərbay

can Respublikasında təsis edilməsi Heydər Əliyevin mə
dəni həyatımıza olan münasibətinin yüksək göstəricisi
dir.

Bir sözlə, bütün deyilənlər və onlarca digər səbəblər, 
konkret desək, bu kitabı yazmaq üçün stimul verir, geniş 
imkan və şərait yaradır. Bu mənada filologiya elmləri 
doktoru, professor Tərlan Novruzov daxili istəyi və tələ
batı əsasında öz qəlbinin səsinə qulaq asaraq belə bir ki
tabı yazmış, oxucu auditoriyasına təqdim etməyə nail ol
muşdur.

"Heydər Əliyev və ədəbiyyat məsələləri" kitabı, biz
cə, bir neçə cəhətdən səciyyəvidir. Azərbaycan xalqının 
milli dövlətçilik təfəkkürü qədim türk dövlətçilik ənənə
sindən qaynaqlanır və bu dövlətçilik təfəkkürünün for
malaşmasında ulu öndər Heydər Əliyevin rolu danılmaz
dır. O, türkçülüyü, azərbaycançılığı, dünyəviliyi və isla
mi dəyərləri milli-ideoloji məsuliyyət səviyyəsinə yük
səltdi. Bu missiyanı cəmiyyətin və dövlətin tələbatına 
tam şəkildə çevirmək üçün öz siyasi varisi olan İlham 
Əliyev kimi müasir, sivil dünyanın tələblərinə cavab ve
rən ictimai-siyasi xadimi yetişdirdi.

Müəllif Azərbaycan Dövlət Pedaqoji Universiteti
nin professoru kimi hər gün gənclərin arasında, gəncliyin 
auditoriyasında, gəncliyin mühitində tarixi həqiqətləri 
anlatmaq imkanına malikdir. Ona görə də onun bu kitabı 
gəncliyin azərbaycançılıq məfkurəsi ətrafında sıx birləş
məsinə geniş imkanlar yaradır. Yeri gəlmişkən onu da 
qeyd edək ki, belə kitablar filologiya fakültəsinin tələbə
ləri üçün xüsusi kurs, seçmə fənn mövzuları kimi tədris 

olunmalıdır. Təbii ki, bu da tələbələrimizdə elmi təfək
kürlə yanaşı, siyasi təfəkkürün formalaşmasında əvəzsiz 
rol oynaya bilər.

Bu gün humanitar elmlərin inkişafına olan ehtiyac 
daha böyükdür. Ən azı, ona görə ki, milli-ideoloji zəmin
də görüləcək işlərə ehtiyac gün-gündən artır. Azərbayca
nı düşünmək, azərbaycançılıq ideologiyasını milli məf
kurəyə çevirmək hər birimizin vətəndaş mövqeyi olma
lıdır. Bu istiqamətdə də Heydər Əliyevin şəxsi keyfiy
yətləri və nümunəsi vardır. Ümummilli lider həmişə qü
rurla, fəxrlə deyirdi: "Mən harada yaşayıramsa-yaşayım, 
istər Moskvada, dövlət rəhbərlərinin imkan verdiyi yük
sək şəraitdə, istərsə də Naxçıvanda, kasıb bir daxmada 
Azərbaycanı düşünmüşəm, Azərbaycanla yaşamışam". 
Bax, bu cür faktlar bizim milli ideologiyamızın forma
laşmasında mühüm rol oynaya bilər və belə faktlara nü
munə kimi istinad olunmalıdır. Odur ki, professor Tərlan 
Novruzov Heydər Əliyevin təkcə siyasi xadim deyil, 
ədəbiyyat aləminə ciddi əhəmiyyət verən şəxsiyyət kimi 
nümunəvi-mənəvi keyfiyyətlərindən bəhs etmişdir. Bu
nun üçün maraqlı müqayisələr vermişdir. Xüsusilə XX 
əsrin 60-cı illərində ədəbi prosesdə milli təfəkkürün bər
qərar olmasının mühüm hadisəyə çevrildiyini elmi-me
todoloji baxımdan izah etmiş və bu əhəmiyyətli məsələni 
unutmamışdır. Heydər Əliyevin Azərbaycan Respubli
kasına rəhbərlik etdiyi zamandan etibarən həmişə ədə
biyyata, ədəbi prosesə diqqət yetirməsini, lazım gələndə 
bir ədəbiyyatşünas kimi, ədəbi əsərləri təhlil etmək iste
dadım, bacarığını ən böyük məziyyət kimi göstərmişdir.

Müəllif çox haqlı olaraq qeyd edir ki, Heydər Əliyev 
ədəbiyyata amiranə inzibati metodla yanaşmırdı. O, ic
timai sifarişi sənətkarın məharəti ilə, dövrünün həssas 
duyumu, dünyagörüşü ilə əlaqələndirirdi. Heydər Əliyev 
deyirdi ki, biz yazıçılardan müasir həyat hadisələrinin 
dərin ictimai-bədii tədqiqini gözləyirik, elə əsərlər ki, 
orada cəmiyyətin şəxsi və ümumi mənafelərinin dialek
tikası, şəxsiyyətin hüquq və vəzifələrinin dialektikası 
açılıb göstərilir.

...Azərbaycan xalqı dünyaya Cavanşir, Babək, Şəm- 
səddin Eldəgiz, Məhəmməd Cahan Pəhləvan, Qızıl Ars
lan, Uzun Həsən, Şah İsmayıl Xətai, Nadir şah, N.Nəri- 
manov və digər böyük tarixi şəxsiyyətlər bəxş edibdir. 
Heydər Əliyev bu tarixi şəxsiyyətlər içərisində özünə
məxsusluğu ilə fərqlənir. Ona görə ki, o, təkcə tarixi ya
radan tarixi simalardan deyil, həm də tarixin obyektiv, 
dürüst və yüksək səviyyədə yazılmasının təşkilatçısıdır. 
Bir sözlə, Heydər Əliyev həmişə tarixə və tarixi şəxsiy
yətlərə qiymət verməyi bacarıbdır. Bu mənada ulu öndə
rimiz deyirdi: "Qeyd etmək istəyirəm ki, tarixi simaların 
obrazları yaradılan və tariximizin çox mühüm dövrləri 
tərənnüm olunan əsərlər ən yüksək səviyyədə yazılma
lıdır. Bunlar çox mühüm, açıq deyək ki, mürəkkəb möv
zulardır. Belə mövzuların öhdəsindən yalnız yüksək iste
dadlı, dərin bilikli sənətkarlar gələ bilərlər. Buna görə də 
tarixi mövzulu əsərlər yaratmağa girişməzdən əvvəl ədib 
öz qüvvə və imkanlarını götür-qoy etməli, böyük, ciddi 
hazırlıq işi aparmalıdır".

Göründüyü kimi, Heydər Əliyev tarixi mövzulara 
və bu mövzulara müraciət edən sənətkarlara çox həssas
lıqla yanaşmışdır. T.Novruzov kitabında məhz bu cür 
xarakterik detalların üzərində xüsusi olaraq dayanmış, 
faktlar əsasında Heydər Əliyevin ədəbi-estetik görüşlə
rini oxucuya çatdıra bilmişdir.

Ədəbiyyatımızda "Cənub mövzusu" həmişə kövrək 
notlar üzərində qurulmuş və inkişaf dinamikasını qoru
muş mövzulardan olmuşdur. Bu mənada professor Tər
lan Novruzov Cənubi Azərbaycan ədəbiyyatı ilə bağlı 
bir sıra məqamlara da xüsusi yer ayırmış, Heydər Əliye
vin Cənubi Azərbaycan ədəbiyyatı və ədəbi əlaqələri ilə 
bağlı dediyi fikrə istinad etmişdir: "Ümumiyyətlə, Cənu
bi Azərbaycanla ədəbi əlaqələri möhkəmlətmək, mədə
niyyətin, mənəvi yaradıcılığın bütün sahələrində geniş 
əlaqələri inkişaf etdirmək, bizdə toplanmış zəngin bədii- 
estetik təcrübəni qələm yoldaşlarına vermək barəsində 
düşünmək lazımdır".

Dil məsələsi Heydər Əliyevin xüsusi qayğı göstərdi
yi sahələrdən biri olmuşdur. Onun Azərbaycan dilinin 
tətbiqi işinin təkmilləşdirilməsi ilə bağlı gördüyü işlər 
danılmazdır. O, təcrübəli siyasi xadim kimi çox yaxşı bi
lirdi ki, bizi dil, din, mədəniyyət və s. dəyərlər birləşdirir.

Kitabın "Heydər Əliyev və klassik ədəbi irs" adla
nan fəslində ümummilli liderimizin 1969-cu ildən başla
yaraq dövlətçilik və siyasi fəaliyyətinin əsas istiqamətlə
rindən biri olmaqla ədəbi irsimizə, klassiklərimizə diq
qət və qayğı göstərməsi, çox haqlı olaraq, əvəzsiz xidmət 
kimi dəyərləndirilir. Azərbaycan ədəbiyyatının zəngin- 

üklərinin Nizami, Xaqani, Füzuli, Xətai, Vaqif, Sabir, 
C.Məmmədquluzadə və digər klassiklərin irsi üzərində 
yüksəldiyini Heydər Əliyev öz çıxışlarında dəfələrlə 
qiymətləndirmişdir ki, bunu da müəllif nəzərdən qaçır
mamışdır. Bu fəsildə Heydər Əliyevin təşəbbüsü və təş
kilatçılığı ilə dahi Azərbaycan şairi Nizaminin 840, Fü
zulinin isə 500 illik yubileylərinin keçirilməsi ümumtürk 
ədəbiyyatına, mədəniyyətinə olan xidmət kimi qiymət
ləndirilir. Eyni zamanda, Heydər Əliyevin böyük dövlət 
adamı, dünya şöhrətli ictimai-siyasi xadim kimi bizim 
ədəbiyyatımıza önəm verdiyi, mən deyərdim ki, bir kon
sepsiya kimi əks olunur. Məncə bu konsepsiyanın adı 
milliliyə, ədəbiyyata, mənəviyyata, mədəniyyətə, dilə, 
dinə, tarixi kökə və dəyərlərə sadiqlik konsepsiyasıdır. 
Bu konsepsiyada hər birimizin marağına xidmət edən 
amillərlə yanaşı, türk xalqlarının birliyini qoruyan amil
lər də vardır. "Heydər Əliyev və klassik ədəbi irs" adlı 
fəsildə konsepsiyanın koordinatları ümummilli liderimi
zin fikri üzərində belə qurulur: "Çoxəsrlik tariximizdə 
xalqlarımızı yaşadan, qoruyan və bugünkü günlərə gəti
rib çıxaran amillərdən biri, ola bilər ki, ən əsası, bizim 
mədəniyyətimiz, ədəbiyyatımız, deməli, şairlərimiz, ya
zıçılarımızdır".

Müəllif "Heydər Əliyev və klassik adəbi irs" fəslin
də belə bir nəticəyə gəlir ki, Heydər Əliyev klassik ədəbi 
irsə münasibətdə bir ədəbi-estetik məktəbdir. Bu mək
təbdə Heydər Əliyevə məxsus keyfiyyətlər bunlardır: 
Ədəbi-estetik və fəlsəfi mükəmməllik, erudisiya, nova
tor münasibət, intellektual səviyyə, öyrədici funksiyanın 

zənginliyi, bədii dilə yüksək bələdçilik, informasiya əha
təliyinə qadir olmaq, dəqiq və orijinal fikir söyləmək və 
s.

Tərlan Novruzov "Heydər Əliyev və "Kitabi-Dədə 
Qorqud" eposu adlı fəsildə "Kitabi-Dədə Qorqud" abidə
sinin 1300 illik yubileyinin YUNESKO səviyyəsində 
ümumdünya mədəniyyət salnaməsinin bir nümunəsi ki
mi Azərbaycanda keçirilməsini, bu tədbirin ədəbi-siyasi 
hadisə olmasını, bütün türk xalqlarının siyasi liderləri
nin, hökumət başçılarının, YUNESKO təşkilatının baş 
direktorunun, onlarca xarici ölkədən gəlmiş elm adamla
rının, ictimai-siyasi xadimlərin, yazıçı və şairlərin mara
ğında olmasını dünya ədəbiyyatı, mədəniyyəti tarixində 
əlamətdar bir hadisə kimi təhlil edir və bu mötəbər tədbi
rin həyata keçilməsində Heydər Əliyevin xidmətlərini 
tariximizə, ədəbiyyatımıza, mədəniyyətimizə, dilimizə 
olan sonsuz məhəbbət, qayğı kimi göstərir. Ulu öndərin 
1997-ci il aprelin 20-də imzaladığı "Kitabi-Dədə Qor
qud" dastanının 1300 illik yubileyi haqqında fərmanı, 
yubiley komissiyasını yaratması və ona sədrlik etməsi, 
bunu dövlət işinin tərkib hissəsinə çevirməsi bu fəsildə 
təhlil obyektinə çevrilir. 2000-ci il mart ayının 11-də 
Prezident Sarayında yubiley komissiyası üzvlərinin, 
ədəbiyyat və mədəniyyət işçilərinin, qorqudşünas alim
lərin iştirakı ilə keçirilən iclasda "Kitabi-Dədə Qorqud" 
dastanının 1300 illik yubileyi haqqında qərarın konkret- 
ləşməsi və s. məsələlər bu fəsildə yada salınır, tarixi hə
qiqət olaraq xatırlanır.

Azərbaycan dövləti, onun tarixi, mədəniyyəti, ədə
biyyatı, dili, fəlsəfəsi, psixologiyası və s. Heydər Əliye
və borcludur. Ona görə ki, o, Azərbaycan dövlətini, tari
xini, mədəniyyətini, ədəbiyyatını, dilini, fəlsəfəsini, psi
xologiyasını və s. "Kitabi-Dədə Qorqud" dastanının si
masında YUNESKO səviyyəsində bir daha tanıtdı.

Təsadüfi deyil ki, Baş nazirin müavini, "Kitabi-Də
də Qorqud"un 1300 illik yubileyinin keçirilməsi üzrə 
Dövlət Komissiyası sədrinin müavini, xalq yazıçısı Elçin 
tədbirin elmi, ictimai, mədəni, tarixi, dünyəvi əhəmiyyə
tini düzgün qiymətləndirərək deyirdi: "Hörmətli cənab 
Prezident Heydər Əliyev! Bu yubileyin təşəbbüskarı, bü
tün hazırlıq işlərini diqqətlə izləyən və bunun üçün əlve
rişli şərait yaradan Siz olmusunuz. Bu saraydakı yüksək 
auditoriyanın, qardaş ölkələrin dövlət başçılarının iştira
kının da təşkilatçısı, əlbəttə, Sizsiniz Sizin nüfuzunuz
dur. "Dədə Qorqud"a Sizin ehtiramınız və sevginizdir. 
Sizin "Dədə Qorqud" təəssübkeşliyinizdir..."

Tərlan Novruzov "Heydər Əliyev və "Kitabi-Dədə 
Qorqud" eposu adlı fəsildə sovet dövründə yasaq edilmiş 
bu abidənin yubileyinin keçirilməsini Heydər Əliyev tə
rəfindən "Kitabi-Dədə Qorqud"a bəraət verilməsi kimi 
dəyərləndirmiş və türk toplumuna, türk dünyasının birli
yinə, bütövlüyünə əvəzsiz xidmət kimi təqdim etmişdir. 
Fəsildə ən maraqlı cəhətlərdən biri də budur ki, Türki
yənin sabiq Prezidenti Süleyman Dəmirəlin, 
YUNESKO-nun baş direktoru Koisiro Matsuuranın "Ki
tabi-Dədə Qorqud"un möhtəşəm abidə olması, ümumbə
şər mədəniyyətinin bir nümunəsi kimi sayılması haqqın

dakı fikirlərinə də yer verilir. Bundan başqa, Qazaxıs
tanda Qorqud Ata adına Qızıl Orda Dövlət Universite
tinin və "Qorqud Ata" Elmi-Tədqiqat Mərkəzinin yara
dılması, "Qorqud Ata" adlı illüstrasiyalı ensiklopedik 
məlumat kitabının çapı, Azərbaycanda "Kitabi-Dədə 
Qorqud"la bağlı geniş miqyaslı tədqiqat işlərinin aparıl
ması, ikicildlik "Kitabi-Dədə Qorqud" ensiklopediyası
nın çap olunması, onlarca elmi əsərin nəşri qorqudşünas- 
lığa dəyərli xidmət kimi şərh olunur.

Tərlan Novruzov "Heydər Əliyev və "Kitabi-Dədə 
Qorqud" eposu adlı fəsildə ulu öndərin qəti şəkildə irəli 
sürülmüş fikirlərinə də mühüm əhəmiyyət verir. Həmin 
fikirlər əsasən bunlardır: "Kitabi-Dədə Qorqud"un etnik, 
mənşə, tarixi-coğrafi ərazi, dil, məfkurə baxımından da
ha çox Azərbaycan xalqına mənsub olması, Azərbayca
nın 1300 il bundan əvvəlki tarixi-coğrafi xəritəsini, tari
xini, etnoqrafiyasını, dil tarixini bu abidə vasitəsilə bərpa 
etməyin mümkünlüyü, etik, estetik və əxlaqi dəyərləri
mizin bu qaynaq vasitəsilə qorunması və inkişaf etdiril
məsi, vətəndaşlarımızın, xüsusilə gənc nəslin qəhrəman
lıq ruhunda tərbiyə olunması və i.a. Bu əhəmiyyətli cə
hətlərə önəm verən Tərlan Novruzov belə bir qənaətə gə
lir: "Uzun zaman ali məktəbdə pedaqoji fəaliyyət göstə
rən bir alim, müəllim kimi belə hesab edirəm ki, ali mək
təblərimizdə fəaliyyət göstərən bütün humanitar fakültə
lərlə yanaşı, digər fakültələrdə də dastanla bağlı xüsusi 
kurs keçirilməli, əlavə məşğələlər aparılmalıdır". Əlbət
tə, universitetlərdə fəaliyyət göstərən Heydər Əliyev 
məktəbi lektoriyasında belə kursların, elmi-nəzəri semi-

narların təşkilinə, aparılmasına hər zaman ehtiyac vardır. 
Çox yaxşı olardı ki, respublika miqyaslı Heydər Əliyev 
lektoriyası yaradılsın və əsərdə qeyd olunan istiqamətdə- 
ki təbdirlərin həyata keçirilməsi dövlətimizin ideoloji iş
lərindən birinə çevrilsin.

Kitabın fəsillərindən biri də "Dövlət başçısının ədə
biyyata estetik baxışı" adlanır. Burada Heydər Əliyevin 
ədəbiyyat barəsində fikirlərinə xüsusi yer ayrılıb. Ədə
biyyatımızın XX əsrin 70-90-cı illərindəki inkişaf səviy
yəsi və 90-cı illərdən sonrakı vəziyyəti Heydər Əliyevin 
bədii təhlil düşüncəsi ilə qiymətləndirilir. Ümummilli li
derimizin ayrı-ayrı ədəbi simalar barəsində deyil, həm də 
bütöv bir ədəbi proses barəsindəki fikirləri olduqca oriji
nal olmaqla bu fəslin məzmununa dolğunluq, zənginlik 
gətirir. Məsələn: "Son on il ərzində Azərbaycan ədəbiy
yatının inkişafından danışarkən biz tam əsasla belə nəti
cə çıxara bilərik ki, o, doğru yoldadır". Yaxud: "Mövzu 
aktuallığı arxasında gizlənən çiy, səthi nəsr, poeziya və 
dramaturgiya əsərlərinin meydana çıxması ilə barışmaq 
olmaz. Bədii cəhətdən dayaz, sönük yazılar oxucuların 
haqlı narazılığına səbəb olur".

Bu fəsildə müəllif elə faktlara yer verir ki, onların 
hər biri Heydər Əliyevin ədəbiyyatşünas kimi, ədəbiyya
tımıza verdiyi təhlilləri əks etdirə bilir. Heydər Əliyev 
yalnız Azərbaycan ədəbiyyatının dərin bilicisi, qayğıke
şi, xeyirxahı deyil, o həm də dünya ədəbiyyatına dərin
dən bələd olan mədəniyyət, ədəbiyyat adamı idi. O, Pol
şa, Çexoslovakiya, Rumıniya, Bolqarıstan, Almaniya, 
Albaniya, Kuba, Monqolustan, Çin, Vyetnam, Koreya 

xalqlarının ədəbiyyatını dərindən, böyük maraqla izlə
yirdi. Əlbəttə, onun dünya ədəbiyyatına bələd olmasına 
ədəbi-mədəni zövqü, biliyi, savadı ilə yanaşı, siyasi xa
dim və dövlət adamı kimi xarici ölkələrə səfərləri də şə
rait və imkan yaradırdı. Bu mənada kitabdakı "Heydər 
Əliyev və dünya ədəbiyyatı" fəsli də oxucuda heyranlıq 
hissi oyadacaq, onların beynəlmiləl ruhda tərbiyə olun
masında, xalqlar arasında dostluq əlaqələrinin yaran
masında ədəbiyyatın nə dərəcədə önəmli rol oynadığını 
bir daha təsdiqləyəcəkdir. Xalqlar, millətlər arasındakı 
qarşılıqlı əlaqələrə, mədəniyyətlərin, ədəbiyyatların bir- 
birinə təsirinə, ədəbiyyat və mədəniyyətlərin ünsiyyətinə 
Heydər Əliyev böyük üstünlük verir, dünyəvi düşüncə 
təsirini heyranlıqla əks etdirməyi bacarırdı. O, öz nitqin
də belə deyirdi: "Ədəbiyyatların qarşılıqlı təsiri yeni şey 
deyildir. Bütün ümumbəşəri mədəniyyət kimi, dünya 
ədəbiyyatı da eləcə olaraq milli mədəniyyətlərin və ədə
biyyatların məcmusu deyildir, ən əvvəl onların məhz ta
rixi qarşılıqlı təsir və qarşılıqlı nüfuz prosesində yaranan 
müəyyən vəhdətidir. Heç bir xalq başqa xalqların nailiy
yətlərindən istifadə etmədən inkişaf edə bilməz... Demək 
olar ki, bədii ədəbiyyat xalqların mənəvi ünsiyyətinin, 
onların bir-birini başa düşməsinin, sərvət və nailiyyətlər 
mübadiləsinin ən geniş, səmərəli, dərin nüfuz edən vasi
təsidir".

Kitabın fəsillərindən biri də "Heydər Əliyev feno
meni və ədəbi şəxsiyyətlər" adlanır. Müəllif bu fəsildə 
Heydər Əliyev fenomeni və onun ədəbi şəxsiyyətlərə 
olan münasibətinin inkişaf mərhələlərini qruplaşdırır. 

Burada Heydər Əliyevin ədəbiyyatı və onun nəzəriyyə
sini dərindən bilməsi faktlar əsasında tədqiq olunur. 
Onun yaradıcı adamlara ədəbi şəxsiyyətlərə hörmətlə 
yanaşması, dərin hüsn-rəğbət bəsləməsi, onların yubi
leylərini keçirməsi, respublikada və respublikadan kə
narda onların əsərlərini yüksək tirajla çap etdirməsi və s. 
məsələlərin geniş, ətraflı və məzmunlu təhlili Heydər 
Əliyev fenomeninin təkcə siyasətdə deyil, həm də ədə
biyyatda qeyri-adi şəxsiyyət olduğunu təsdiqləyir. Bu 
fəsildə Heydər Əliyevin C.Cabbarlı, Səmad Vurğun, Rə
sul Rza, Süleyman Rüstəm, Süleyman Rəhimov, İlyas 
Əfəndiyev, Mirvarid Dilbazi, Bəxtiyar Vahabzadə, Nəbi 
Xəzri, Xəlil Rza, İsmayıl Şıxlı, Şəhriyar, B.Azəroğlu, 
M.İbrahimbəyov, Anar, Elçin, Məmməd Araz, Əkrəm 
Əylisli, Sabir Rüstəmxanlı, Zəlimxan Yaqub və digər 
ədəbi şəxsiyyətlər barədə söylədiyi fikirlər, onların fəxri 
adlara layiq görülməsi yönümündə xidmətləri bütün 
bunların hamısı hərtərəfli təhlil olunur. Bununla da 
Heydər Əliyev fenomeninin yaradıcı adamlara, şairlərə, 
yazıçılara olan dərin hörmət və məhəbbəti açıqlanır, eyni 
zamanda onun ədəbiyyat tarixinə və ədəbi tənqidə dərin
dən bələd olması ədəbi faktlar fonunda göstərilir.

Heydər Əliyevin rus, Ukrayna, qazax, Dağıstan və 
digər xalqların klassik və çağdaş ədəbiyyatı barəsindəki 
fikirləri millətlərin bir-birinə yaxınlaşmasında, mənəvi 
və mədəni ünsiyyətin qurulmasında ən böyük örnək kimi 
diqqəti çəkir.

Heydər Əliyev milli-mənəvi dəyərlərə sadiq idi. 
Onun sadiqliyi bir insani keyfiyyət kimi məhəbbətdə də, 

dostluqda da, el-obaya, ailəyə, övlada, Azərbaycan xal
qına bağlılıqda da hiss olunurdu. Müəllif qeyd olunan in
sani keyfiyyətlərə də öz kitabında yer ayırıb. "Bu dünya 
durduqca Heydər var olsun!" əsərində ümummilli lide
rimiz, ulu öndər Heydər Əliyevin həyat yolunu poetik 
dillə vərəqləyir, eyni zamanda Prezidentimiz İlham Əli
yevin poetik obrazını təsvir və təqdir edir. İlham Əliye
vin siyasi, iqtisadi, mədəni, sosial hayamızda uğurlar əl
də etmək üçün yorulmadan çalışdığını bədii lövhələrlə 
göstərir. Azərbaycanımızın bu günündə Prezident İlham 
Əliyevin oynadığı böyük rolu və xidmətləri taqdirəlayiq 
sayır. Müəllif oxucularına çatdırmaq istəyir ki, İlham 
Əliyevin yorulmadan, qətiyyətli və prinsipial fəaliyyəti 
Azərbaycanın xoş gələcəyindən xəbər verir. Və bununla 
da Azərbaycanın həyatında İlham Əliyev mərhələsinin 
başlanmasına işarə edir. İlham Əliyevin Heydər Əliyev 
ənənələrinə sadiq qalmaqla Azərbaycan xalqına və döv
lətinə ürəkdən, qəlbdən xidmət etdiyini tariximizin po
etik səhifəsinə çevirir. Tərlan Novruzovun kitaba daxil 
etdiyi "Bu dünya durduqca Heydər var olsun!" əsərinin 
dili olduqca səlis, cilalı və axıcıdır. Diqqət yetirin:

Sevgidə də taleyiniz gətirdi, 
Tanrı sizə bir məleykə yetirdi. 
Zərifəydi-zərif güllər bitirdi. 
Har arzunuz bəhər olsun, 
bar olsun.
-Bu dünya durduqca Heydər 
var olsun!

514 515



Heydər Əliyev və ədəbi irsimiz Heydər Əliyev və ədəbi irsimiz

Tərlan Novruzov Heydər Əliyevin 1990-2003-cü il
lərdə ədəbiyyatımıza dair ayrı-ayrı ədəbi-bədii təbdirlər- 
dəki məruzə, nitq və çıxışlarını da oxuculara çatdırır. Əl
bəttə, bunların hamısını bir yerə yığmaq, toplamaq, ümu
miləşdirmə aparmaq böyük zəhmət, cəfakeşlik və həs
saslıq tələb edir ki, müəllif bunun da öhdəsindən gələ bil
mişdir. İnanırıq ki, filologiya elmləri doktoru, professor 
Tərlan Novruzovun bu kitabı oxucuların zövqünü oxşa
yacaq, onu oxuyanların hər biri öz istəyini burada tapa
caqdır.

Buludxan Xəlilov 
filologiya elmləri doktoru, professor 

‘‘Xalq qəzeti”, S.3 
15.07.2007

Hüseyn Cavid irsinin böyük qayğıkeşi

Deyirlər, dahilərin talelərində bənzər cəhətlər, kəsi
şən xətlər çox olur. Eyni torpaqdan nəşət tapmış Cavid 
və Heydər Əliyevin talelərindəki bənzərlik təkcə zahiri, 
formal cəhətlərlə məhdudlaşmır.

Azərbaycan xalqının yetirdiyi bu iki düha bir an belə 
doğma xalqa və vətənə xidmətdən geri qalmamışdır və 
ən əlamətdarı da odur ki, hər an bir-birinə həyan olmuş, 
öz müqəddəs missiyalarını yerinə yetirərkən bir-birinin 
yardımçısı olmuşlar.

Hüseyn Cavidin bədii-fəlsəfi yaradıcılığı Azərbay
can ədəbiyyatı və mədəniyyəti xəzinəsinin ölməz dəyər
ləri sırasına çoxdan vəsiqə alıb. Böyük sənətkarın əsərlə
rinin son dəfə beşcildlik şəklində Azərbaycan Preziden
tinin sərəncamı ilə latın qrafikalı yeni Azərbaycan əlif
basında kütləvi tirajla çap edilməsi bu ölməz ədibin bədii 
irsinin xalqımız arasında populyarlaşdırılmasında müs
təsna rol oynayıb.

Cavid sənətinə hələ keçən əsrin 70-ci illərindən ma
raq göstərən Heydər Əliyev onun adını Azərbaycan ədə
biyyatı xəzinəsini zənginləşdirənlər sırasında çəkmişdir. 
Səksəninci illərin əvvəllərindən isə ümummilli liderimiz 
Hüseyn Cavid irsinə müntəzəm diqqət göstərmiş, şairə 
layiqli qiymətin verilməsi işinə nəzarəti bir an belə zəif
lətməmişdir. Sonralar 1993-cü ilin sentyabrında Azər
baycan Milli Elmlər Akademiyasının ziyalıları ilə görü
şündə Heydər Əliyev Cavidlə bağlı fəaliyyətini belə xa
tırlayırdı: “...Böyük fılosofşairimiz, dramaturqumuz Hü

seyn Cavid həbs olundu, uzun illər əsərləri qadağan edil
di. Ancaq tarix hər şeyi öz yerinə qoydu. Hüseyn Cavi
din cənazəsi də Sibirdən öz vətəninə gətirildi, onun adı 
da yüksəldi. Ancaq təəssüf edirəm ki, 1981-ci ildə Hü
seyn Cavidin 100 illiyi haqqında Kommunist Partiyası
nın qəbul etdiyi qərarı Azərbaycanda on il ərzində həyata 
keçirmədilər... İndi Hüseyn Cavidin əsərləri xalqa hava- 
su kimi lazımdır. Təkcə ədəbi baxımdan deyil, həm də 
fəlsəfi, elmi baxımdan lazımdır. Lakin bu əsərlər lazımi 
səviyyədə nəşr olunmuşdurmu?”

Təəssüf ki, dahi şairin əsərlərinin nəşri üçün dahi 
öndərimizin göstərdiyi bu narahatlıq onun sağlığında 
aradan qaldırıla bilmədi. Ancaq bu gün Cavid külliyyatı
nın mərhum Turan Cavid tərəfindən hazırlanmış beşcild
liyi möhtərəm prezidentimiz İlham Əliyevin imzaladığı 
sərəncama əsasən latın qrafikası ilə çap edilib oxucu küt
ləsinə çatdırılmışdır. Bəli, ataların başladığı işi övladlar 
davam etdirir və başa çatdırır. Xalqın, vətənin bütövlüyü 
də məhz bu faktorla müəyyən edilir.

Lakin onu da göstərməliyik ki, ümummilli liderimi
zin Moskvaya, yüksək dövlət vəzifəsinə getməsi səbə
bindən Cavid irsi ilə bağlı yarımçıq qalmış bir çox işləri 
elə onun özü, respublika hakimiyyətinə ikinci qayıdışın
dan sonra tamamlamağa nail oldu.

1981-ci ildə Cavid irsinin əbədiləşdirilməsi haqqın
da Heydər Əliyevin qəbul etdiyi tarixi qərarın əsas bənd
lərinin həyata keçirilməsi, dünyada gedən mürəkkəb qlo
bal ictimai-siyasi proseslərin təsiri altında tam 15 il ge
cikdi. Sanki tarixin özü də bu işlə bağlı gedişini dayandı

raraq, həmin təşəbbüs müəllifinin özünün qayıtmasını və 
yarımçıq qalmış işlərin tamamlanmasını gözləyirdi. Ta
rixin səbri isə böyük olur və şairin sevimli qızı mərhum 
Turan Cavidlə birlikdə tarix də bu 15 illik fasiləyə döz
dü, bu intizardan alnıaçıq çıxdı.

Hələ Moskvada ikən hər dəfə Bakıya gələndə Hü
seyn Cavidlə maraqlanan, onun əsərlərinin tamaşalarına 
baxan Heydər Əliyev 1993-cü ildə yenidən respublika 
rəhbərliyinə qayıtdıqdan sonra, şübhəsiz ki, ilk vəzifə ki
mi Azərbaycanı düçar olduğu ölçüyəgəlməz fəlakətdən 
qurtarmağı qarşısına məqsəd qoydu və qısa bir müddət 
ərzində bunun öhdəsindən uğurla gəldi. Yalnız ölkədə 
əmin-amanlığı bərpa etdikdən, vətəndaş qarşıdurmasını 
aradan qaldırdıqdan sonra ümummilli liderimiz mədəni- 
mənəvi quruculuq işlərini davam etdirməyə başladı. 
1996-cı ilin oktyabrında, Hüseyn Cavidin məqbərəsinin 
açılışında söylədiyi nitqdə Heydər Əliyev bu yolda sərf 
etdiyi titanik səyləri təvazökarcasına belə ümumiləşdi
rirdi: “Üç il yarımdır ki, Azərbaycanın dövlət müstəqilli
yini möhkəmləndirmək, ölkəmizin ərazi bütövlüyünü 
bərpa etmək, respublikamızı Ermənistan təcavüzündən 
qurtarmaq üçün əlimdən gələni əsirgəmirəm və bu yolda 
gecə-gündüz çalışıram.”

1995-ci ilin iyununda Hüseyn Cavidin məqbərəsinin 
və ev-muzeyinin yaradılmasına həsr edilmiş müşavirə- 
dəki giriş sözündə Cavid irsinin əbədiləşdirilməsi ilə 
bağlı prosesi incədən incəyə təhlil edən Heydər Əliyev, 
doğrudan da mədəniyyətimiz, ədəbiyyatımız, elmimiz 
üçün unikal bir dahi şəxsiyyət olduğunu çox sadə sözlə
rin köməyi ilə diqqətə çatdırır:

“Biz 1981-ci ildə Hüseyn Cavidin anadan olmasının 
100 illiyi haqqında qərar qəbul etdik. Bundan sonra bir 
çox işlər görüldü. Ancaq təəssüf ki, o vaxt qəbul olunan 
qərarlarda nəzərdə tutulmuş tədbirlərin bəziləri indiyə- 
dək həyata keçirilməyib. O dövrdən isə artıq on beş il ke
çir.”

1990-cı ildə Naxçıvana qayıdan ümummilli lideri
miz ilk növbədə Cavidin məzarı üstə getmiş və gördüklə
rindən heyrətə gəlmişdi. Müşavirədəki nitqində Heydər 
Əliyevin özü həmin hadisəni belə xatırlayır: “Fikirləşir
dim ki, məqbərə yoxdursa da, heç olmasa, sənətkarın 
qəbrinin üstü götürülüb. Ancaq gedib oradakı vəziyyəti 
gördüm, təəssüfləndim, çox narahat oldum.” Çox güman 
ki, Cavidin məzarını ziyarət edən Heydər Əliyevin ürə
yindən vaxtilə Nizaminin məzarını ziyarətdən mütəəssir 
olmuş böyük Azərbaycan şairi Seyid Əzim Şirvaninin 
bədahətən dediyi bu beytlər keçmişdir:

Ey Şeyx Nizami, ey nizamı dağılan, 
Ey Gəncədə izzü ehtişamı dağılan.
Olmuşmu cahanda bir sən ilə məntək 
Beyti, evi, məktəbi, kəlamı dağılan?!

Müşavirədəki nitqini üç böyük işin həyata keçiril
məsi istiqamətində quran ümummilli liderimiz bu işlərin 
hamısının müstəsna əhəmiyyətli olduğunu qeyd etmiş, 
Cavid məqbərəsinin, ev muzeyinin və abidəsinin açılışı
nı bir nömrəli vəzifə kimi əlaqədar təşkilatların üzərinə 
qoymuşdur. Yalnız bundan sonra qısa bir müddət ərzin

də, Heydər Əliyevin şəxsi nəzarəti və qayğısı altında nə
həng işlər görülmüş və özünün müəyyənləşdirdiyi kimi, 
böyük şairin anadan olmasının ildönümündə - 1996-cı 
ilin oktyabrında Naxçıvanda Hüseyn Cavidin məqbərəsi 
bütün gözəlliyi və əzəməti ilə xalqın gözü qarşısında 
ucalmışdır. Onu da qeyd etməyi özümə borc bilirəm ki, 
Heydər Əliyev bütün bu işləri bir çoxları kimi gözdən 
pərdə asmaq, yalnız faktı təsdiq etmək xatirinə həyata 
keçirməmiş, doğrudan da, ictimai-siyasi istedadının bü
tün potensialını sərf etməklə, sevə-sevə görmüş və nəti
cədə həm özünə, həm də Cavidə layiq gözəl abidələr qo
yub getmişdir.

Hüseyn Cavid məqbərəsinin təntənəli açılış mərasi
mində söylədiyi dərin mənalı nitqində böyük öndər bö
yük sənətkarı belə qiymətləndirmişdir:

“Hüseyn Cavidin bütün yaradıcılığı, bütün fəaliyyə
ti Azərbaycan xalqının mədəniyyətini yüksəklərə qaldır
maqdan, xalqımızı azad, müstəqil xalq etməkdən ibarət 
olubdur. Onun bütün yaradıcılığı Azərbaycan xalqını 
milli azadlığa, müstəqilliyə çağırıbdır. O, həmişə öz ira
dəsi ilə yaşamış, öz iradəsinə, millətinə sadiq olmuşdur, 
millətini, xalqını həddindən artıq sevmiş və millətinə 
həddindən artıq xidmət edən bir insan olmuşdur.”

Bu abidələrdən biri də, şübhəsiz ki, uzun illərdən bə
ri üzərində iş gedən, ancaq Cavid məqbərəsindən yalnız 
6 il sonra, yenə də dahi şairin anadan olmasının ildönü
mündə, daha doğrusu, 120 illik yubileyində ümummilli 
liderimiz Heydər Əliyev tərəfindən açılan Hüseyn Cavi
din Ev Muzeyidir.

Hüseyn Cavid dühası öz ölməz əsərləri ilə adını ta
rixdə əbədiləşdirmiş sənətkarlardandır.

Heydər Əliyev dühası bu əbədiləşdirməni tamamla
yan, bütövləşdirən, bir daha nadanların hücumuna məruz 
qalmayacaq hala salan, ona layiq olduğu qiyməti verən 
və layiq olduğu abidələri ucaldan nadir dövlət rəhbərlə- 
rindəndir.

Qeyd etmək yerinə düşər ki, ölkəmizdə muzey şəbə
kəsinin genişlənməsi prosesi bilavasitə ümummilli lide
rimiz Heydər Əliyevin müstəsna xidmətləri sayəsində 
başlamışdır. Təkcə onu söyləmək kifayətdir ki, respubli
kada 1945-ci ildə 22, 1969-cu ildə isə 29 muzey olduğu 
halda, başqa sözlə, 24 ildə yalnız 7 yeni muzey təşkil 
edildiyi halda, 1969-cu ildən 2003-cü ilədək olan dövrdə 
muzeylərin sayı 136-ya çatmış, yəni 100-dən artıq yeni 
muzey yaradılmışdır.

Bu gün də bu işlər davam etdirilir, Azərbaycanda 
muzey işi, muzeylərin inkişafı dövlət qayğısı və dəstəyi 
ilə təmin olunur. Mart ayının 6-da Prezident cənab İlham 
Əliyevin “Azərbaycanda muzey işinin yaxşılaşdırılması 
haqqında” sərəncam imzalaması dediklərimizin bariz sü
butudur. Sərəncamda deyildiyi kimi, son illər sürətli 
yüksəliş dövrü yaşayan ölkəmizdə milli mədəni sərvət
lərin qorunması və gələcək nəsillərə çatdırılması işinə la
zımi diqqət göstərilir. Respublikanın artan iqtisadi po
tensialı əsasında yüksək inkişaf tempinə uyğun olaraq, 
mədəniyyət sahəsində ardıcıl mühüm işlər aparılır, bir sı
ra mədəniyyət ocaqları yaradılır, mövcud mərkəzlər 
üçün isə yeni binalar inşa olunur.

Heç şübhəsiz ki, Azərbaycanda muzey işinin yaxşı
laşdırılmasının ölkəmizin mənəvi həyatının inkişafı ba
xımından əhəmiyyətini və perspektivlərini nəzərə ala
raq, elmi və mədəni sərvətlərdən hərtərəfli istifadə im
kanlarını genişləndirmək məqsədi ilə imzalanan sərən
cam tezliklə bütün muzeylərimizin fəaliyyətinə öz müs
bət təsirini göstərəcəkdir.

Bu gün Hüseyn Cavidin ev muzeyi təbliğat fəaliyyə
tinə, xidmət göstəricilərinə, muzey işi sahəsində tətbiq 
olunan standartlara cavab verməsinə və sanballı nəşrləri
nə görə seçilən muzeylərimizdən biridir. Fəaliyyəti Hü
seyn Cavidin zəngin yaradıcılıq irsinin toplanması, qo
runması və təbliği üzərində qurulan muzey vəzifəsinin 
öhdəsindən layiqincə gəlməyə çalışır.

Qeyd etdiyimiz kimi, Cavid irsinin təbliği muzeyin 
əsas vəzifələrindəndir. Son illərdə bu istiqamətdə muzey 
tərəfindən xeyli iş görülüb və görülür. Bir sıra elmi-bədii 
xarakterli tədbirlər keçirilmiş, regionlarda və paytaxtda 
sərgilər təşkil edilmiş, muzeyin elektron variantı CD və 
İnternet vasitəsi ilə təbliğ olunmuşdur. Xatırlatmaq istər
dim ki, Cavid irsinin təbliği təkcə ölkəmizdə deyil, onun 
hüdudlarından kənarda da həyata keçirilir. Belə ki, mu
zeyin nəşrləri bir neçə ay bundan qabaq ənənəvi Beynəl
xalq Frankfurt kitab sərgisində və Türkiyə Naşirlər Bir
liyinin “Sərgi sənayesi” Global Assosiasiyası ilə birgə 
təşkil etdiyi beynəlxalq kitab sərgisində nümayiş oluna
raq ziyarətçilərin marağına səbəb olmuşdur.

Beynəlxalq təşkilatlarla da əməkdaşlığımızın yük
sək səviyyədə qurulması üçün çalışırıq. İstiqlaliyyət əldə 

etdikdən sonra dövlətimiz qısa müddətdə Birləşmiş Mil
lətlər Təşkilatı, Avropada Təhlükəsizlik və Əməkdaşlıq 
Təşkilatı, İslam Konfransı Təşkilatı, Müstəqil Dövlətlər 
Birliyi, Avropa Şurası, Avropa Birliyi, Avropa Parla
menti, NATO və başqa beynəlxalq təşkilatlarla qarşılıqlı 
faydalı əlaqələr yaratdığı kimi Beynəlxalq Muzeylər Şu
rası (İCOM) ilə də sıx əməkdaşlıq edir. Bu isə öz növbə
sində Hüseyn Cavidin ev muzeyinin də beynəlxalq əla
qələrinin inkişafına müsbət təsir edir. Mütəmadi olaraq 
İCOM-un rəsmi nəşrlərində muzeyin cari fəaliyyəti ilə 
bağlı məlumatlar dərc olunur, mütəxəssislər tərəfindən 
muzeyin işinə qiymət verilir. Əlaqələrimizin coğrafiya
sının genişlənməsində muzeyin ötən il yaradılmış İnter
net səhifəsinin də rolu az deyil. Sayt vasitəsilə zamanın
dan və məkanından asılı olmayaraq istənilən şəxs muze
yimizi ziyarət edə bilir. Bir statistikanı nəzərinizə çatdı
rım: təkcə ötən 6 ay ərzində muzeyin saytına dünyanın 
34 ölkəsindən 10 mindən artıq istifadəçi daxil olmuşdur. 
Ümumiyyətlə isə, indiyədək İnternet səhifəsini ABŞ, 
Fransa, Türkiyə, Rusiya, İtaliya, Almaniya və digər öl
kələrdən 20 mindən artıq cavidsevər ziyarət edib. Bu isə 
o deməkdir ki, Cavid yaradıcılığı, Cavid şəxsiyyəti yük
sək qiymətləndirilir, cavidsevərlər dünyanın müxtəlif 
yerlərində olmalarına baxmayaraq muzeyimizin fəaliy
yəti ilə tanış olmağa can atırlar. Bildiyiniz kimi, H.Cavi
din ev muzeyi respublikamızda ilk dəfə olaraq “Virtual 
muzey” layihəsi ilə çıxış etmiş və muzeyin virtual vari
antını multimedia vasitələrində dünyanın müxtəlif ölkə
lərinə göndərmişdir. Bu da apardığımız təbliğat işinə xü
susi rəng qatmışdır.

Təbliğat işləri ilə yanaşı muzeydə nəşr işləri də 
uğurla aparılır. “H.Cavidin əsərləri” V cilddə yenidən 
nəşrə təqdim olunması, “H.Cavidin həyat və sənət yolu” 
biblioqrafik göstəricisinin nəşri, şairin seçmə şeirlərinin 
fransız dilinə tərcüməsi və çapa təqdim olunması, çox
cildli “Cavidşünaslıq” toplusunun 2-ci cildinin hazırla
naraq çapa təqdim olunması muzeyin son elmi işlərinin 
bariz nümunəsidir.

Ümidvarıq ki, gələcəkdə H.Cavidin ev muzeyinin 
fəaliyyəti daha da genişlənəcək və muzey H.Cavid irsi
nin, yaradıcılığının təbliğində respublika səviyyəli, eləcə 
də beynəlxalq əhəmiyyətli işlərin görülməsində aparıcı 
rolunu qoruyub saxlayacaq.

Gülbəniz Babaxanlı 
“Elm " qəzeti, № 19-20(826-827), 

22.06.2007

Ədəbiyyatımızın həm bilicisi, həm də vurğunu

Mayın 7-də AMEA-nın Nizami Gəncəvi adına 
Azərbaycan Ədəbiyyatı Muzeyində ümummilli lideri
miz, görkəmli dövlət xadimi Heydər Əliyevin anadan ol
masının 84-cü ildönümü münasibətilə mərasim keçirildi.

Milli Məclisin deputatı, AMEA-nın müxbir üzvü, 
muzeyin direktoru Rafael Hüseynov ulu öndər Heydər 
Əliyevin ictimai-siyasi, dövlətçilik fəaliyyəti barədə ət
raflı məlumat verdi, onun fəaliyyətinin böyük bir hissə
sinin Azərbaycan ədəbiyyatının, dilinin, mənəviyyatının 
inkişafına yönəldiyini bildirdi.

Ulu öndər Heydər Əliyevin Azərbaycan Ədəbiyyatı 
və mədəniyyəti qarşısındakı xidmətlərindən danışan na
tiq, ümummilli liderin Azərbaycanın klassiklərinin ədəbi 
irsinin həm biliçisi, həm də vurğunu olduğunu deyərək 
qeyd etdi ki, biz Azərbaycan milli təqviminin çox vacib 
bir günü ərəfəsində görüşürük. Mayın 10-da Azərbaycan 
xalqının ümummilli lideri, unudulmaz Heydər Əliyevin 
növbəti ad günüdür, 84 yaşı tamam olur. Bu bioqrafiya 
Azərbaycan tarixi ilə birbaşa bağlı ömür yoludur. H.Əli- 
yev qısa olmayan bir ömür yaşadı. XX yüzilliyin bütün 
fırtınalı, təlatümlü, aşınımlı mərhələlərinin hamısından 
keçdi və uzun ömrünün böyük bir hissəsini Azərbaycan 
dövlətçiliyinə həsr etdi. İllər boyu Azərbaycan dövlətinə 
rəhbərlik edən Heydər Əliyev bütövlükdə Azərbaycan 
dövlətinin, Azərbaycan dölvətçiliyinin, Azərbaycan xal
qının inkişafında müstəsna rol oynadı və onun fəaliyyəti
nin böyük bir hissəsi də Azərbaycan mədəniyyətinin, 

ədəbiyyatının, Azərbaycan dilinin, mənəviyyatının inki
şafına yönəlmişdir.

Heydər Əliyev Azərbaycan dühasının yetirdiyi en 
nadir simalardan biridir. Azərbaycan tarixi əsrlər boyu 
böyük şəxsiyyətləri yetirib. Azərbaycan xalqı hər əsrdə, 
müharibə içərisində olanda da, ən ciddi sınaqlarla üzbə
üz gələndə də həmişə böyük şəxsiyyətlər yetişdirib. Bö
yük memarlarımız, alimlərimiz, fılosoflanmız, şairləri
miz olub. Lakin Azərbaycanın bütöv tarixini, neçə min 
illik tarixini izləyəndə o böyük şəxsiyyətlər sırasında bö
yük dövlət adamlarının sayının nə qədər az ol- duğunu 
görürük. Böyük dövlət adamlarını, böyük dövlət qurucu
larını tarix, tale hər xalqa az-az bəxş edir. Azərbaycan 
xalqı xoşbəxtdir ki, XX yüzillikdə onun qismətinə 
Heydər Əliyev kimi nadir bir sima düşdü. H.Əliyev 
Azərbaycan istiqlalının yeni zamanındakı mühafizəsi ilə 
onun daha da möhkəm olması, qayğısız olması üçün 
müstəsna xidmətlər göstərdi. Azərbaycan ikiminillik 
içərisində iki dəfə istiqlala nail olub. İlk dəfə 1918-ci il 
mayın 28-də Azərbaycan müstəqillik əldə etdi, üçrəngli 
bayrağını ucaltdı. XX əsrdə ikinci dəfə yenidən istiqlalı
mızı qazandıq-artıq Şimali Azərbaycanda deyil, Cənubi 
Azərbaycanda, 1945- ci ildə orada müstəqil Azərbaycan 
dövləti yarandı. Lakin 1918-ci ildə qazanılmış istiqlalı 
1920-ci ildə itirdiyimiz kimi, 1946-cı ildə də Cənubi 
Azərbaycanda qazanılmış istiqlal itirildi. 1991 -ci ildə ta
rixin yeni gedişatı Azərbaycan üçün yeni bir səhifə açdı. 
İstiqlalımız bərpa olundu, 1991-ci ilin oktyabr ayında 
Azərbaycanın dövlət müstəqilliyi haqqında konstitusiya 

elan olundu və müstəqilliyimiz bərpa olundu. Lakin bu 
müstəqillik hələ çox körpə idi. 1992-ci ildə tam halda 
XX əsrin əvvəlində baş vermiş hadisə təkrarlana bilərdi, 
müstəqilliyimizi yenidən itirərdik. Lakin bu anda tarix 
səhnəsində 1993-cü ilin iyununda Heydər Əliyev görün
dü. O, yenidən Azərbaycan dövlətinin rəhbərliyinə qa
yıtdı. Azərbaycan istiqlalını yenidən sınmaqdan xilas et
di. Bu sadə bir hadisə deyil. H.Əliyevin Azərbaycan xal
qı qarşısında, dövlətçiliyi qarşısında çox xidmətləri var 
və bunlar hər zaman deyiləcək. Onun haqqında kitablar 
yazılır: "H.Əliyev və Azərbaycan istiqlaliyyəti", "H.Əli- 
yev və Azərbaycan kənd təsərrüfatı" və s. Ən müqtədir 
sahələrlə bağlı kitablar yazılır və onun bu sahələrdə hər 
cür layiqli xidmətləri təsdiq edilir. Lakin şübhə yoxdur 
ki, H.Əliyevin ən ali xidməti onun Azərbaycan istiqlalı
nı, Azərbaycan dövlətçiliyini ən çətin zamanların sınaq
larından çıxarmasıdır. Onun ad günlərində, həyatdan ge
dən günlərində anma mərasimlərini, xatirə, günlərini hər 
zaman keçirmişik və hər zaman da keçirəcəyik.

Heydər Əliyevin eyni zamanda, Azərbaycan ədə
biyyatı və mədəniyyəti qarşısında xidmətləri çox böyük
dür. Bu, hər şeydən əvvəl ondan irəli gəlir ki, H.Əliyev 
özü Azərbaycan ədəbiyyatı və mədəniyyəti ilə ilk gənc
lik illərindən bağlı olmuşdur. O, bir xatirəsində söyləyir 
ki, hələ 7- ci sinifdə oxuyarkən, Naxçıvanda olan illərdə 
məktəbdə Füzulinin ən yaxşı portretinin çəkilməsi üçün 
elan edilmiş müsabiqədə qalib gəlmişdir. Təsadüfi deyil 
ki, onun qardaşı rəssam Hüseyn Əliyev 10 il ərzində Fü
zulinin portreti üzərində işlədi və şairin çox gözəl bir su

rətini yaratdı ki, indi həmin portret Nizami Muzeyinin 
zallarını bəzəyir.

Ulu öndər ədəbiyyatımızın böyük yaradıcılarının 
həm bilicisi, həm də vurğunu idi. Onların vaxtaşırı yubi
leylərinin keçirilməsi, Azərbaycan daxilində və ölkədən 
uzaqlarda ən müxtəlif mərasimlərin təşkili daim onun 
diqqətində idi. Rafael Hüseynov çıxışında dedi: Heydər 
Əliyevin Azərbaycan ədəbiyyatına münasibətinin nə qə
dər yüksək bir səviyyədə olduğunu yalnız bir şəxsiyyətin 
timsalında xatırlatmaq istəyirəm. Bu elə bir hadisədir ki, 
bu, mənim bioqrafiyamın bir parçasıdır və uzun illər 
mən bu hadisəni addım-addım izləmişəm: "Hüseyn Ca
vid və Heydər Əliyev".

H.Cavid 1937-ci ildə repressiyaya uğramış, həbs 
edilmişdir. İki il Bakıda həbsxanada saxlanıldıqdan son
ra 1939-cu ildə sürgünə göndərilmişdir. 1941-ci ildə o, 
Sibirdə həlak oldu. 1937-ci ildən 1956-cı ilə kimi bütün 
əsərləri yasaq edildi. O, "xalq düşməni" sıralarında idi və 
1956-cı ildə bir çox başqaları bəraət aldıqdan sonra 
H.Cavidin bəraəti müəyyən qədər şərti bəraət oldu. 
Onun əsərləri çap olunmurdu, yenə onun haqqında mü
əyyən qədər qeyd-şərtlə yazılırdı; yaradıcılığında türk
çülüyü pisləyirdilər. Üslubunun Azərbaycan poeziyası
nın qanunauyğunluqları ilə uyğun gəlməyən xüsusiyyət
lərini göstərirdilər. Bu təsadüfi deyildi. Çünki həmin 
müəlliflərin bir çoxu 1930-cu illərdə H.Cavid haqqında 
tənqidi məqalə yazanlar idi.

Nəhayət, 1980-ci ildə H.Cavidin 100 illiyi ərəfəsin
də böyük hadisə baş verdi. Heydər Əliyevin o zaman tək- 

сә Azərbaycan daxilində deyil, eyni zamanda SSRİ miq
yasında olan hörməti sayəsində H.Cavidin Sibirdəki 
qəbri minlərlə siyasi məhbus arasından tapıldı və onun 
doğma vətəninə - Azərbaycana gətirildi. Bu o zamana ki
mi görünməmiş bir hadisə idi.

Müqayisə üçün sadəcə bir misalı çəkməyi lazım bili
rəm. Çingiz Aytmatov Azərbaycanın və dünyanın tanıdı
ğı böyük bir ədibdir. Onun atası da repressiya qurbanı 
olmuşdur. Lakin bütün cəhdlərinə baxmayaraq, nəinki 
atasının məzarını tapmaq və kəndinə qaytarmaq, hətta 
onun haqqında sənədlərin alınmasına belə nail ola bilmə
mişdir. Amma H.Əliyev 1987-ci ildə H.Cavidin İrkutsk
da məzarının tapılmasına və Azərbaycana qaytarılması
na, doğma yurdunda Naxçıvanda dəfninə nail oldu.

Lakin Cavidlər ailəsinin çox böyük arzuları var idi. 
İstəyirdilər ki, Cavidin Bakıda muzeyi yaransın, Cavid
lər ailəsinin və bütün ədəbiyyatsevərlərin arzusu var idi 
ki, Cavidin parçalanmış ailəsi nəhayət ki, qovuşsun. 
1937-ci ildə Cavid həbs olunarkən onun oğlu, qızı və hə
yat yoldaşı qalmışdı. Lakin tale elə gətirdi ki, Mişkinaz 
xanım vəfat etdi, Bakıda dəfn olundu. Oğlu Ərtoğrul və
rəm xəstəliyindən daha erkən dünyasını dəyişdi və Nax
çıvanda dəfn edildi. Heydər Əliyevin unudulmaz xidmə
tidir ki, 1996-cı ildə o, Naxçıvanda əzəmətli bir məqbə
rənin ucaldılmasının təşəbbüskarı oldu. 59 il-dən sonra 
H.Cavid, onun həyat yoldaşı Mişkinaz xanım və oğlu 
Ərtoğrul həmin məqbərədə bir türbədə qovuşdular.

H.Cavidin bir çox əsərləri onun 100 illiyi qeyd olu
nana qədər nəşr edilmişdi. Cavidin əsərlərinin dörd cild

də toplanaraq təqdim olunmasının, bir çox əsərlərinin 
səhnə üzü görməsinin səbəbkarı H.Əliyev oldu.

Hüseyn Cavidin ev muzeyi ən böyük mübahisələr 
doğuran məsələlərdən biri idi. H.Cavid 1920-ci ildə bu 
binada ev alıb və 1937-ci ilə kimi bu binada yaşayıb. O 
zaman burada mərkəzi icraiyyə komitəsi yerləşirdi. Ca
vidin şəxsiyyətinə hörmət o qədər böyük idi ki, rəsmi 
idarənin yerləşdiyi bir binanın ikinci mərtəbəsində ona 
mənzil verilmişdi. Lakin 1937-ci ildə onun ailəsi burdan 
çıxarıldı. İllər keçdikdən sonra burada Əlyazmalar İnsti
tutu yerləşdirildi və Cavidin muzeyinin 2-ci mərtəbədə 
yerləşməsinə müxtəlif maneələr yaradılırdı. Bu problem 
çox yüksək səviyyədə həll edildi. Bu gün H.Cavidin xati
rəsini əbədiləşdirən bir muzey mövcuddursa bu, H.Əli- 
yevin Azərbaycan ədəbiyyatına, mənəviyyatına töhfəsi
dir.

H.Əliyev çoxmiqyaslı düşünən bir insan idi. Əbu
bəkr Naxçıvani böyük memar idi. Lakin o vaxt H.Əliyev 
ona sadəcə memar kimi baxmırdı. Onu Şərqdə memar
lığı inkişaf etdirən bir şəxsiyyət kimi təqdim edirdi.

Məhəmməd Füzuli ilə bağlı keçirilən mərasimlərdə 
H.Əliyev şairi bütün türkdilli dünyanı birləşdirən dahi 
şəxsiyyət kimi təqdim etmişdir. Azərbaycanın görkəmli 
simalarının - Nəsiminin, Hüseyn Cavidin, Cəfər Cabbar
lının, Natəvanın və başqa bu kimi görkəmli xadimlərin 
abidələrini yaratmışdır.

Şuşada Vaqif türbəsinin də yaradılmasına səbəbkar 
olmuşdur. Biz inanırıq ki, yaxın zamanlarda Şuşa azad 
ediləcək və o türbədə bayram keçirəcəyik. Lakin H.Əli-

yevin özünə yaratdığı bir abidə də var. Azərbaycan ədə
biyyatına, mədəniyyətinə, şəxsiyyətlərinə göstərdiyi 
diqqətlə özünün abidəsini ucaltmışdır.

Xatirə Cəfərova
"Ədəbiyyat qəzeti ”, S. 2

07.05.2007

Heydər Əliyev və ədəbi proses

İllər, qərinələr ötdükcə XX əsrdə Azərbaycanın icti
mai-siyasi həyatında baş vermiş hadisələr tariximizin 
unudulmaz səhifəsinə çevrilmişdir. Bu səhifələrdən ən 
önəmlisi keçən əsrin 70-ci illərindən başlayaraq 2003-cü 
ilədək respublikamıza rəhbərlik etmiş görkəmli dövlət 
xadimi, dünyanın ən qabaqcıl siyasətçilərindən olan, da
hi şəxsiyyət Heydər Əliyevin həyat və fəaliyyət dövrü
dür. Azərbaycanın ən çətin dövründə xilaskar kimi rəh
bərliyə qayıdan bu müdrik insan müstəqilliyimizin təh
lükə altında olduğu bir dövrdə ölkəmizdə dövlətçiliyin 
möhkəmlənməsi uğrunda yorulmadan çalışmışdır. 
Heydər Əliyev müstəqil dövlətimizin möhkəmlənməsi 
və inkişafı üçün bütün sahələrə diqqət yetirmişdir. Təbi
idir ki, Azərbaycan ədəbiyyatının inkişafı da bu dahi 
şəxsiyyətin diqqət mərkəzində olmuşdur.

Əməkdar elm xadimi, professor Seyfulla Əsədulla
yevin “Heydər Əliyev və ədəbi proses” kitabı ümummil
li liderimizin ədəbiyyatımızla bağlı fəaliyyətinə həsr 
edilmişdir.

Kitabda dünya səviyyəli siyasətçinin ədəbi-estetik 
və maarifçilik görüşləri onun Azərbaycan yazıçılarının 
qurultayındakı, yazıçıların ümumittifaq forumlarındakı 
və Bakı Dövlət Universitetinin yubiley tədbirlərindəki 
çıxışlarının materialları əsasında təhlil olunur.

Yuxarıda göstərilən materialları kitabın birinci his
səsində üç fəsildə araşdıran müəllif müxtəlif illərdə 
Heydər Əliyevin fəaliyyəti ilə bağlı publisistik yazılarını 
birinci fəsildə işıqlandırmışdır. “Stabilliyin qarantı, milli

dövlətçiliyimizin memarı” adlanan bu fəsildə Seyfulla 
Əsədullayev Heydər Əliyevin ikinci dəfə respublikaya 
prezident seçkisinin yüz gününün bir növ hesabatını ver
mişdir.

Məqalələrdə S.Əsədullayevin ümummilli liderimiz
lə prezident seçkiləri öncəsi şəxsi görüşləri də işıqlan
dırılır. Heydər Əliyevin seçkiqabağı təbliğatçısı kimi fə
aliyyətindən bəhs edilir. Ulu öndərin elm, ədəbiyyat, mə
dəniyyət sahələri üzrə nirqlərini dinləyən müəllif bu iste
dadlı dövlət xadiminin Azərbaycanda ictimai xaosun 
hökm sürdüyü bir dövrdə müxtəlif siyasi qüvvələrlə mü
barizədə xalqın taleyi, gələcəyi ilə bağlı məsələlərin həl
lində böyük humanisti iyindən və müdrikliyindən ürək 
dolusu danışır. Heydər Əliyevin ilk beşillik prezidentlik 
dövrünü professor doğru olaraq şərəfli “Periki dövrü” ilə 
müqayisə edir. S.Əsədullayev bu vacib məsələyə toxu
naraq haqlı bir qənaətə gəlir ki, “Azərbaycan ədəbiyyatı 
və mədəniyyətinin keçmiş və müasir dövrlərinin ənənə 
və novatorluq prinsipləri əsasında dialektik vəhdətdə öy
rənib işıqlandırılmasında, xüsusən sovet dövrü ədəbiy
yatımızın və mədəniyyətimizin tədqiqinin nəzəri və me
todoloji prinsiplərinin işlənib hazırlanmasında da H.Əli- 
yevin xidmətləri olduqca böyükdür”.

Kitabın ikinci fəsli H.Əliyevin Azərbaycana rəhbər
lik etdiyi dövrdə yazıçıların qurultayında etdiyi çox də
yərli çıxışları tədqiq olunur. “Heydər Əliyev və ədəbi 
prosesin dinamikası” məqaləsi 1972-1981-ci illəri əhatə 
edir. Bu illərdə keçirilən qurultaylardakı çıxışlarında o 
zaman Azərbaycan KP MK-nın birinci katibi işləyən 
Heydər Əliyev yazarlar qarşısında qoyduğu məzmunlu, 

proqram xarakterli tapşırıqları ədəbiyyatımızın inkişa
fında mühüm amil kimi qiymətləndirilir. H.Əliyevin 
Azərbaycan ədəbiyyatının çoxmillətli Sovet ədəbiyyatı 
kontekstində təhlili, gənc nəslin tərbiyəsində yazıçıların 
çətin, lakin şərəfli əməyinin, yazıçı şəxsiyyətinin yüksək 
qiymətləndirilməsi Seyfulla Əsədullayev tərəfindən ar
dıcıl şərh olunur, bu dahi şəxsiyyət ədəbiyyatımızın di
gər ədəbiyyatlarla əlaqəsinin gözəl bilicisi kimi oxucuya 
çatdırılır.

Müstəqillik dövründə də Azərbaycan ədəbiyyatının 
inkişafına böyük qayğı ilə yanaşan müdrik Prezidenti
mizin Yazıçılar Birliyinin qurultayındakı çıxışı “Heydər 
Əliyev və müasir ədəbi proses” bölməsində ətraflı işıq
landırılmışdır.

Müəllif bu çıxışı ədəbi prosesin, ümumən tarixiliyin 
dərk edilməsində mühüm elmi-metodoloji mahiyyəti ki
mi dəyərləndirir.

Üçüncü fəsil Sovet illərində Azərbaycanda keçirilən 
Sovet ədəbiyyatı və Rusiya ədəbiyyatı günləri çərçivə
sindəki tədbirlərdə Heydər Əliyevin çıxışları və görüşlə
ri əsasında qələmə alınmışdır.

“Azərbaycan ədəbiyyatı ümumrusiya ədəbiyyatı 
kontekstində”, “Xalqlar və ədəbiyyatlar dostluğuna 
himn” və s. bölmələrdə S.Əsədullayev çoxmillətli Sovet 
ədəbiyyatı, incəsənəti və mədəniyyəti kontekstində inki
şaf edən Azərbaycan ədəbiyyatının, o cümlədən Sovet 
xalqları ədəbiyyatının geniş, əhatəli təhlilini verən bu fe
nomen şəxsin tədbirlərdə iştirakı və çıxışlarından danı
şır. Müəllifin fikrincə, “H.Əliyev ədəbiyyat və mədəniy
yətin strateji inkişafını ümumittifaq miqyasda müəyyən

ləşdirirdi”. Rus ədəbiyyatının görkəmli nümayəndələri
nin Qafqazla, həmçinin Azərbaycanla əlaqəsini xatırla
yan H.Əliyev qeyd edir ki, klassik rus ədəbiyyatının çox
lu gözəl nümunələri Qafqaza, onun əsrarəngiz gözəlliyi
nə həsr olunub.

Ölkəmizin ilk ali təhsil olacağı olan Bakı Dövlət 
Universitetinin müxtəlif illərdə keçirilən yubiley tədbir
lərində ulu öndərin iştirakı, çıxışları, onun elmə , təhsilə, 
gənc nəslin tərbiyəsinə qayğısı xüsusi bir bölmədə ətraflı 
təhlil edilir.

Ulu öndərin Azərbaycan ədəbiyyatı klassiklərinin 
hər biri haqqında ayrı-ayrılıqda söylədikləri ikinci hissə
də “Heydər Əliyev klassik və müasir yazışılar haqqında” 
fəslində ətraflı vermişdir. Müəllif qeyd edir ki, Azər
baycan ədəbiyyatının görkəmli nümayəndələrinin yubi
ley tədbirlərinin keçirilməsi məhz Heydər Əliyevin tə
şəbbüsü ilə bağlı idi. Bu tədbirlərdə ölkə rəhbəri kimi 
iştirakı və çıxışı onun ədəbiyyatın və xalqın tarixindəki 
böyük xidmətlərindən xəbər verir.

Ümumilikdə qeyd etməliyik ki, kitabın rus dilində 
yazılması onun təkcə azərbaycanlı oxuculara deyil, həm 
də ölkəmizin hüdudlarından kənarda da yaşayab oxucu
lara Heydər Əliyev şəxsiyyətinin , ədəbiyyata, mədəniy
yətə və incəsənətə qayğısının böyük olduğunu çatdırma
ğa imkan verir.

Kamran Kazımov 
dosent, Lənkəran Dövlət Universiteti 

"Ədəbiyyat qəzeti ”, S. 2.
05.05.2006

Xalqımızın milli özünüdərkinə, ədəbiyyatımızın 
inkişafına sanballi töhfə

Avqustun 3-də “Gülüstan” sarayında “Heydər Əli
yev. Ədəbiyyatın yüksək borcu və amalı (nitqlər, məruzə
lər, çıxışlar) ” kitabının təqdimat mərasimi olmuşdur. 
Mərasimi prezidentin İcra Aparatının humanitar siyasət 
şöbəsinin müdiri Fatma Abdullazadə açmışdır.

Prezidentin İcra Aparatının rəhbəri Ramiz Mehtiyev 
giriş sözü söyləmişdir.

Çıxış edənlər kitabı yüksək qiymətləndirmiş və onun 
işıq üzü görməsində əməyi olanlara təşəkkürlərini bil
dirmişlər. Əziz oxucular kitaba ön söz yazmış Milli Məc
lisin deputatı Fəttah Heydərov öz fikirlərini sizlərlə bö
lüşür.

Bu gün buraya xalqımızın mənəvi sərvətlərinə əlavə 
oluna biləcək bir hadisə ilə əlaqədar toplaşmışıq. Hör
mətli Prezidentimiz cənab Heydər Əliyevin mənəviyyat 
sahəsində çalışan xadimlərə, Azərbaycanın yaradıcı fikir 
adamlarına, onların həyatına, iş şəraitinə, məişətinə və 
yaradıcılıq sahəsindəki istiqamətlərinə həsr olunmuş gö
zəl məruzələr, nitqlər toplusuna təqdim etməyə yığışmı
şıq.

Hörmətli həmkarım Vilayət Quliyev bu işə başla
yarkən, mən bunun sorağını alarkən həqiqətən çox gözəl 
hisslər keçirdim. Nəyə görə? Ona görə ki, hörmətli Pre
zidentimizin otuz illik fəaliyyəti nəticəsində Azərbayca
nımızın formalaşmış bugünkü müstəqil dövləti təkcə iq
tisadiyyat, təkcə siyasət, təkcə dövlət quruculuğu sahə

lərinin inkişafı ilə əlaqədar deyil, həm də xalqımızı geniş 
miqyasda tanıdan, dünya xalqlarının içərisində özünə
məxsus yerini tutmağa imkan verən mənəviyyatı, ədə
biyyatı, incəsənəti, mədəniyyəti ilə əlaqədardır. Buna 
görə də mən bu kitabın təqdimatını əlamətdar hadisə edi
rəm.

Hamımıza çox yaxşı məlumdur ki, xalqımızın klas
sik irsində kimlər böyük xidmətlər göstəribdir, kimlər bu 
xalq üçün gələcək nəsillərin yolunu göstərən ədəbi, bə
dii, mənəvi irslər qoyub gedibdir, kimlər xalqımıza rəh
bərlik edibdir, kimlər zaman-zaman bu xalqın başında 
durub və xalqımızın həmin dövr ərzində hansı nailiyyət
lərə hansı mövqeyə sahib olubdur.

Mənə elə gəlir ki, bu baxımdan hamımızın birgə fik
ri ola bilər ki Azərbaycanın tarixində Azərbaycan dövlə
tinə rəhbərlik edən liderlər arasında istər tarixin ulu də
rinliklərinə qədər vardığımız halda, istər dünənimizi və 
bu günümüzü əhatə etsək, - yeganə lider Heydər Əliyev
dir ki, Azərbaycan dövlətinə başçılıq etdiyi müddətdə 
torpaqlarımızın bir qarışı da heç kəs tərəfindən zəbt olu
na, alına bilməyib, müqəvilə, danışıq yolu ilə də alına 
bilməyibdir. Bu, qəti belədir.

Burada əyləşənlər yəqin ki, mənim bu sözümlə əla
qədar bir qədər geriyə qayıda bilirlər. İstər çar Rusiyası 
dövründə, istərsə də Oktyabr sosialist inqilabından döv
rümüzə qədər olan müddətlərdə bu hadisələr olubdur. 
Heydər Əliyev yeganə bir lider, yeganə bir insandır ki, 
Azərbaycanın beşiyi başında duranda, ona rəhbərlik 
edəndə bir qarış da Azərbaycan torpağı itirilməyibdir.

Mən bir halı xüsusilə qeyd etmək istəyirəm. Bəzən belə 
sözlər də eşidilir ki, cənab Heydər Əliyev Naxçıvandan 
Bakıya gəldiyi ilk müddətlərdə Azərbaycanın bir neçə 
rayonu da işğal olubdur. Partladılmış, dağıdılmış bir qa
ya parçasına bənzəyən Azərbaycanın laxlamış daşları o 
qayadan tökülübdür. Artıq uçub-tökülmüş, dağılmış, 
müvazinətini itirmiş daşlar tökülmüşdür. Cəsarətlə de
mək olar ki Heydər Əliyev yeganə şəxsiyyətdir ki, Azər
baycan torpaqlarının bir qarışını da verməyibdir.

Bu prezidentimizin dövlət başçısı zaman etibarilə 
dövlət quruculuğuna, dövlətin ərazi bütövlüyünə, bir 
dövlətin möhkəm saxlanılmasının mümkünlüyünə səda
qətinin və bu sahədəki bacarığının nəticəsidir.

İkinci bir halı qeyd etmək istəyirəm. Hər bir lider, - 
istər kollektivə başçılıq edən adam, istər rayon rəhbəri, 
xüsusilə də dövlət rəhbəri - həmişə istəyir ki, yaradıcı 
adamlara, elm adamlarma, fikir adamlarına, təfəkkür sa
hiblərinə diqqətli olsun, onlara müəyyən qədər kömək 
göstərsin, problemlərini həll etsin. Yenə deyirəm, bu 
dövrlər ərzində, - Şah İsmayıl Xətai müstəsna olmaqla, 
o tarix bizə məlumdur, - elə bir lider tapmaq olmaz ki, 
öz dövlətində yaşayan fikir adamlarının qayğılarına, on
ların həyatına, məişətinə, yaradıcılığına bu qədər dərin
dən fikir versin, onlarla bu qədər dərindən maraqlansın. 
Ona görə də bu kitab tərtib olunarkən buna ön söz yaz
mağı mən özümə şərəf bildim.

Bu kitab sizə paylanıb, mənim fikirlərim ön sözdə 
vardır. Bəzi məsələləri bir daha qeyd etmək istərdim. Ta
le elə gətirib ki, mən Naxçıvanda mədəniyyət naziri və

zifəsində çalışarkən cənab Heydər Əliyev ilə birgə işlə
dim. Naxçıvanın o çətin vəziyyətində, qayğılarla dolu 
olan ağır iş, həyat şəraitində, çatışmazlıqların xirtdəyə 
çıxdığı şəraitdə cənab Heydər Əliyevin Azərbaycan mə
dəniyyətinin, sayılan adamlarına münasibətini görəndə 
doğrudan da heyrətlənirdim. O, həmin çətin dövrdə Nax
çıvana qədəm qoyan bütün mədəniyyət, incəsənət adam
larını, şairləri, yazıçıları qəbul edir, onlarla saatlarla söh
bət aparırdı, maraqlanırdı. Çünki ondan əvvəl on dörd il 
Azərbaycana rəhbərlik edərkən o insanların çoxunu ən 
adi məişət qayğılarını da yadından çıxarmayıbdı.

Çox yaxşı yadımdadır, dram teatrının bir qrup artisti 
Naxçıvana gələndə onları qəbul elədi. Mən ön sözdə 
qeyd etmişəm, Sofya Bəşirzadənin hələ 40-cı illərdə 
Şekspirin “Maqbet” əsərində oynadığı rolu, səhnədəki 
hərəkətlərini onun özünə bir də xatırladanda hörmətli ak
trisamız göz yaşlarını saxlaya bilmədi. Möhtərəm Hey
dər Əliyev onunla gəlmiş adamların hamısından bir-bir 
soruşdu: O zaman sənin birotaqlı mənzilin vardı, iki
otaqlıya dəyişdirilməli idi, nə yerdədir? Siz yenədəmi fi
lan marşurutla gedib-gəlirsiniz? Mən hesab edirəm ki, 
heç bir dövlət başçısı mədəniyyət, incəsənət adamları
nın, ümumiyyətlə, yaradıcı adamların qayğıları ilə bu qə
dər yaxından məşğul olmur.

Vaxtınızı alsam da, bir məsələni də qeyd etmək istə
yirəm. 1992-ci ilin əvvəllərində İrana getmişdim. Təbri
zin mədəniyyət İdarəsinin rəisi ilə Naxçıvanla bağlı mü
qavilələr imzalamalı idik. Orada bir qrup sənət adamı, o 
cümlədən mahnılarına hamımızın çox həvəslə qulaq as

dığı, dünya azərbaycanlılarının əzbər bildiyi mahnıların 
müəllifi olan, Cənubi Azərbaycanda musiqimizin dayağı 
sayılan Əli Səlimi ilə görüşdüm. O, məni kənara çəkib 
dərdli-dərdli dedi ki, rəhmətlik Şəhriyar “Azərbaycan, 
Bakı, Naxıçıvan” deyə-deyə dünyasını dəyişdi, oraya 
gəlmək ona nəsib olmadı. Mən də qocalmışam, son gün
lərimi yaşayıram, qorxuram ki, öləm və mən də ürəyim
də bu həsrətlə gedəm.

Oradan qayıdarkən ustadın bu sözlərini hörmətli 
Heydər Əliyevə çatdırdım. İnanın, vəziyyət çox çətin idi. 
Burada Polad müəllim əyləşib, bilir, çətin şəraitində mə
dəniyyət xadimlərini qəbul etmək o qədər də asan deyil
di. Cənab Heydər Əliyev qəti fikrini bildirdi ki, siz dər
hal onu dəvət edin. Nə lazımdırsa, mən də edəcəyəm, 
qoy Naxçıvana gəlsinlər və biz onları Bakıya göndərək.

Onlar 33 nəfərlik kollektivlə Naxçıvana gəldilər. 
Cənab Heydər Əliyev onların hər iki konsertində oldu və 
hər dəfə də çay süfrəsi arxasında kollektivin üzvləri ilə 
iki saatdan artıq söhbət elədi, yaratdıqları Azərbaycan 
musiqisi nümunələrini özlərinə misal gətirdi, Şəhriyar
dan söhbət açdı.

Mən bunu niyə deyirəm? Biz onları Bakıya göndər
məli olduq. İnanın, o kollektivin Bakıya göndərilməsi 
üçün nə qədər əziyyət çəkdik. Onları təyyarəyə burax
mırdılar. Bakıya cəmi bir neçə balaca təyyarə uçurdu. 
Ayrı gediş-gəliş yolu yox idi. Naxçıvanın hava limanın
da dörd silahlı dəstə vardı. Birindən icazə alıb onları təy
yarəyə yaxınlaşdıranda, ikinci silahlı dəstə hücum çəkir
di ki, camaat burada qalıb, siz də iranlıları yola salırsınız.

Əli Səlimidən söhbət getmirdi, onu tanımırdılar, daha 
doğrusu, tanımaq istəmirdilər. Halbuki, biz onu tanıtmış
dıq.

O vaxt hörmətli Heydər Əliyev Bakıya zəng etdi, 
müəyyən adamlardan istifadə edib ayrıca təyyarə aldı və 
biz onları yola saldıq. Beləliklə, Əli Səliminin arzusu hə
yata keçdi. Bu yaxınlarda o dünyasını dəyişsə də, arzusu
na çatdı. Bakını, Naxçıvanı gördü, xalqımız qarşısında 
çıxış elədi.

İkinci bir məsələ barəsində də öz fikrimi demək is
tərdim. Məlumdur ki, ən ağır, çətin şəraitdə Hüseyn Ca
vidin məzarı Sibir çöllərində tapılıb cənazəsinin qalıqları 
Naxçıvana gətirildi və orada yenidən dəfn olundu. Bu, 
hörmətli Heydər Əliyevin Azərbaycan ziyalıları, Azər
baycan ədəbiyyatı qarşısında misilsiz xidmət idi.

Fəqət Heydər Əliyevin Moskvaya getməsi ilə Hü
seyn Cavid taleyi də, demək olar, unuduldu. 1990-cı ildə 
möhtərəm Heydər Əliyev Naxçıvana gələndə də ilk ziya
rət etdiyi yer Hüseyn Cavidin məzarı oldu. Məndən ilk 
dəfə soruşduğu da o oldu ki, niyə məsələ bu yerdədir, axı 
onun heykəli qoyulmalı idi, пә vəziyyətdədir? Mən ona 
məlumat verdim. Hüseyn Cavidin heykəlinin hissələri 3- 
cü mikrorayondakı bədii emalatxananın həyətində toz- 
torpağın içində hərəsi bir tərəfə atılmışdı. Onunla maraq
lanan yox idi.

Baxmayaraq ki, cənab Heydər Əliyev Naxçıvanda 
idi, hər dəfə mən Bakıya gəlib qayıdanda soruşurdu ki, 
sən oraya baş çəkdinmi, nə vəziyyətdədir?

Cənab Heydər Əliyev Moskvaya gedəndən sonra 
Hüseyn Cavidlə maraqlanan yalnız qızı Turan Cavid və 
Azərbaycanın bir neçə görkəmli ziyalısı var idi. Cənab 
Heydər Əliyev Naxçıvana qayıdan kimi mənə dedi ki, 
Turan Cavidi dəvət eləyin gəlsin. Boynuma alıram, hətta 
bir dəfə mənə kəskin şəkildə dedi ki, bəs nə oldu, axı 
demişdim onu dəvət edin. Baxmayaraq ki, mən dəfələrlə 
Turan xanımı dəvət eləmişdim, söhbətimiz olmuşdu, Ba
kıya gələndə gələndə görüşürdük, ancaq səhhəti imkan 
vermədiyinə görə Naxçıvana gələ bilməmişdi. Cənab 
İlham Əliyev o zaman bunu mənə irad tutdu və dedi ki, 
yəqin bir az soyuq yanaşınısan.

Hüseyn Cavid məqbərəsinin tikintisi prosesi mənim 
gözümün qabağındadır. Bilirsiniz nə qədər lahiyələr, 
təkliflər, fikirlər oldu! Mən təəccüb edirdim, - gərək 
adam öz təqsirini boynuna ala, - deyirdim ki, bunlar yax
şı lahiyələrdir, məqbərə tikilsin. Məqbərə tikiləndən son
ra Naxçıvan şəhərinin ən gözəl bir yerində qədim, 850 
yaşı olan Mömünə Xatun məqbərəsi ilə səsləşən və bu
günkü müasir dünyamızı, Hüseyn Cavid dünyasını əks 
etdirən o gözəl məqbərənin açılışından sonra başa düş
düm ki, cənab Heydər Əliyev nə istəyirmiş, məqbərəni 
necə görmək istəyirmiş, hansı səviyyədə görmək istəyir
miş! Böyük sənətkara yalnız böyük insanların gözü yük
sək qiymət verə bilər.

Biz Naxçıvanda Hüseyn Cavidin 110 illiyini qeyd 
etdik. Çox təəssüflər olsun ki, həmin yubiley Bakıda ke
çirilmədi. Oktyabrın 23-də Naxçıvanda Hüseyn Cavidin 
110 illiyi böyük təntənə ilə qeyd olundu. Cənab Heydər 

Əliyev Cavidin məzarı önündə çox geniş nitq söylədi. 
Saat yarımlıq nitqində Hüseyn Cavid yaradıcılığını, 
Azərbaycan ədəbiyyatında onun yerini, ümumiyyətlə, 
Azərbaycan ədəbiyyatını təhlil etdi. Hörmətli deputat 
həmkarı Şamil Qurbanov buradadır, o bunun şahididir.

Sonra Musiqili Dram Teatrında yubiley tədbirlərini 
davam etdirdik. Orada ədəbi-bədii gecə keçirildi. Mən 
hörmətli Heydər Əliyevdən soruşdum ki, burada da çıxış 
edəcəksinizmi? Üzümə baxıb bir qədər zarafatyana dedi: 
Sənə nə var, istəyərəm çıxış edərəm, istəmərəm yox. 
Mən bildim ki, çıxış edəcəkdir. Orada da saat yarım, an
caq əvvəlkini təkrar etmədən nitq söylədi, Azərbaycan 
ədəbiyyatının dünənini, bu gününü, Hüseyn Cavid yara
dıcılığını yeni çalarlarla, yeni baxımdan təhlil etdi.

Bu misalı niyə deyirəm? Burada bir təəssüfləndirici 
hal var. Həmin günün sabahı bu materiallar muxtar res
publikanın televiziyasında səsləndirilmək, mətbuatda 
dərc edilmək əvəzinə - yəqin ki, Bakıda olmayaqcaqdı, 
çünki Azərbaycanda yubileyi qeyd etmirdilər, - Naxçı
vanda güllə səsləri eşidilməyə başladı. Naxçıvanda üs
yan qaldırdılar. Daxili İşlər Nazirliyinin binasını, dövlət 
televiziyasını zəbt etdilər. Vətəndaş müharibəsi başlan
ması qorxusu yarandı. Hörmətli Heydər Əliyev ancaq 
qan tökülməsinin qarşısını almaqla məşğul oldu. Naxçı
vanın bütün əhalisi ayağa qalxdı və hamımız birlikdə 
qorxulu hadisənin, vətəndaş müharibəsi törədəcək hadi
sənin qrşısını aldıq.

Möhtərəm prezidentimiz ədəbiyyata, mədəniyyətə 
münasibətində çox zaman bu cür hallarda, çətinliklərlə 

qarşılaşmalı olmuşdur. Ancaq təqdim olunan kitabda 
müsbət cəhət ondan ibarətdir ki, orada deyilən sözləri, 
oradakı çıxışları, məruzələri yəqin hər birimiz eşitmişik, 
həmin hadisələrin şahidi, iştirakçısı olmuşuq. Lakin 
gənc nəsil, böyüməkdə olan nəsil bunları bilməli, bir sis
tem şəkildə oxuyub görməlidir ki, cənab Heydər Əliyev 
Azərbaycan mədəniyyətinə, ədəbiyyatına, Azərbaycanın 
fikir adamlarına münasibətində tamdır, bütövdür, ardı
cıldır.

Bu gün biz ideoloji konsepsiya haqqında danışırıq. 
Elm, fikir adamlarımız bu kitab əsasında həmin konsep
siyanı ələkdən keçirib ortaya qoya bilərlər. Çünki bu ki
tabın özü mənəviyyatımızın konsepsiyasıdır.

Mən üzr istəyirəm, bu barədə özümün müşahidə et
diyim çoxlu misallar gətirə bilərdim. Taleyim elə gətirib
dir ki, uzun illər, 1966-cı ildən bəri Azərbaycanın çox 
görkəmli adamları ilə - İmran Qasımovla, Mirzə İbrahi
movla, Rəşid Behbudovla, sayılıb-seçilən ulduzlarımı
zın əksəriyyəti ilə birgə işləməli olmuşam, onların fikir
lərini eşitmişəm. Bu kitabda onların hər birinə aid çox 
dəyərli fikirlər var.

Hesab edirəm ki, mənəviyyatımıza dair bu cür kitab
ların yaranması çox vacibdir. Arzu edirəm ki, cənab 
Heydər Əliyev iqtisadiyyat sahəsindəki çıxışlarını, mə
ruzələrini sistemləşdirib iqdisadi konsepsiyanın yaradıl
masına alimlərimiz daha çox fikir versinlər. Cənab 
Heydər Əliyevin siyasi sahədə, dövlət quruculuğu sahə
sindəki fikirlərini, ideyalarını cəmləşdirib sistem halın
da oxuculara təqdim etsinlər. Bizim qurulmaqda olan və

qurduğumuz, hörmətli Prezidentimizin Türkiyədə, İran
da, Moskvada, Amerika Birləşmiş Ştatlarının paytax
tında böyük cəsarətlə və qətiyyətlə dediyi ‘‘Azərbaycan 
müstəqilliyi əbədidir, dönməzdir və heç bir qüvvə onu 
sarsıda bilməz. Azərbaycan bundan sonra heç bir döv
lətin, heç bir başqa qüvvənin vassalı olmayacaqdır ” söz
lərinə əsaslanan gözəl Azərbaycan Respublikamızın, gö
zəl həyatımızın bütün sahələrində Heydər Əliyev konsep
siyasım bu cür kitablarla, əsərlərlə təqdim etməyin vax
tıdır və mənə elə gəlir ki, bu sahədə geniş iş görüləcək
dir.

Fəttah Heydərov 
Milli məclisin deputatı 

